
ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖅ 

ᐅᓇ ᐊᖏᕈᑎᓕᐊᖅ ᐊᖏᕈᑕᐅᓚᐅᖅᑐᖅ ᐅᕙᓂ ᐅᑉᓗᕐᒥ ᔪᓚᐃ 13, 2015-ᒥ 

ᐅᑯᓄᙵ: 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᑎᒥᖁᑎᒋᔭᐅᔪᖅ ᐱᙳᖅᑎᑕᐅᓯᒪᔪᖅ ᓄᓇᕗᒥ  

ᒪᓕᒐᑎᒍᑦ ᑭᒡᒐᖅᑐᐃᔨᐅᔪᑦ ᐃᓄᖕᓂᒃ ᑭᕙᓪᓕᕐᒥ 

 

(“ᑲᑐᔾᔨᖃᑎᒌᒃᑯᑦ”) 

 

– ᐊᒻᒪᓗ – 

 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᑎᒥᐅᔪᖅ ᐱᙳᖅᑎᑕᐅᓯᒪᔪᖅ ᐊᓐᑎᐅᕆᔫᑉ ᒐᕙᒪᒃᑯᖏᓐᓄᑦ 

ᐊᖓᔪᖅᑳᒃᑯᕕᖃᖅᖢᓂ ᑐᕌᓐᑐ, ᐊᓐᑎᐅᕆᔪᒥ 

 

(“ᐅᔭᕋᖕᓂᐊᖅᑐᓕᕆᔨᒃᑯᑦ”) 

ᐃᒪᐃᒻᒪᑦ: 

A. ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 26 ᐅᖃᖅᓯᒪᔪᖅ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ 

ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᕐᒥᒃ ᓴᖅᑭᑦᑐᖃᕆᐊᖃᖃᑦᑕᕐᓂᐊᕐᓂᖓᓄᑦ ᐊᖏᔪᒥᒃ ᐱᓕᕆᐊᖑᔪᒪᔪᒥᒃ 

ᐱᕙᓪᓕᐊᑎᑦᑎᔪᖃᓕᕌᖓᑦ ᐃᓗᐃᑦᑐᒃᑯᑦ ᐃᓚᐃᓐᓇᖓᒍᓪᓘᓐᓃᑦ ᐃᓄᐃᑦ ᓄᓇᖁᑎᖓᒍᑦ; 

B. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᓕᔭᐅᓯᒪᖕᒪᑕ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓᒍᑦ 26-ᑯᑦ 

ᑭᕙᓪᓕᕐᒧᑦ; 

C. ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓴᓇᔪᒪᓯᒪᖕᒪᑕ ᐊᐅᓚᑦᑎᔪᒪᑉᓗᑎᒡᓗ ᑕᓯᕐᔪᐊᕐᒥ ᐅᔭᕋᖕᓂᐊᕐᓂᒃᑯᑦ 

ᐱᓕᕆᐊᖑᔪᒪᔪᒥᒃ ᐃᓄᐃᑦ ᓄᓇᖁᑎᖓᒍᑦ; 

D. ᑕᓯᕐᔪᐊᕐᒥ ᐱᓕᕆᐊᖑᔪᒪᔪᖅ ᐊᖏᔫᔪᖅ ᐱᒻᒪᕆᐊᓘᑉᓗᓂ, ᒪᓕᒃᖢᒍ ᑐᑭᓕᐊᖑᓯᒪᓂᖓ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓕᐊᒃᑯᑦ; 

E. ᑕᓯᕐᔪᐊᕐᒥ ᐱᓕᕆᐊᖑᔪᒪᔪᖅ ᐊᒃᑐᖅᓯᓂᖃᕐᓂᐊᕐᒪᑦ ᐱᕚᓪᓕᕈᑎᒃᓴᓄᑦ ᐃᓄᖕᓄᑦ; 

F. ᐱᓕᕆᖃᑎᒌᒃᑐᑦ ᑎᑎᕋᖅᑕᐅᓯᒪᖁᔨᔪᑦ ᐊᖏᖃᑎᒌᒍᑎᒋᓯᒪᔭᒥᓂᒃ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ 

ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 26; 

ᑕᐃᒪᐃᒻᒪᑦ ᐃᒪᐃᓕᖓᓕᕐᓕ ᐱᓕᕆᖃᑎᒌᒃᑑᒃ ᑕᒡᕘᓇ ᐊᖏᖃᑎᒌᒃᑑᒃ ᐃᒪᓐᓇ: 

ᐃᓚᖓ 1 

ᐱᔾᔪᑕᐅᔪᖅ ᐱᓕᕆᐊᖑᔪᒪᔪᓪᓗ 

1.1 ᐱᔾᔪᑕᐅᔪᖅ ᐱᓕᕆᐊᖑᔪᒪᔪᓪᓗ 

1.1.1 ᐱᔾᔪᑕᐅᔪᖅ ᐱᓕᕆᐊᖑᔪᒪᔪᓪᓗ ᑕᒡᕘᓇ ᐊᖏᕈᑎᒃᑯᑦ ᐊᑐᐃᓐᓇᕈᖅᑎᑦᑎᔪᒪᑉᓗᑎᒃ ᐃᑲᔫᑎᓂᒃ ᐊᒻᒪᓗ 

ᑲᒪᕙᓪᓕᐊᔪᒪᑉᓗᑎᒃ ᐱᒻᒪᕆᐊᓗᖕᓂᒃ ᐊᒃᑐᖅᓯᓂᐅᓂᐊᖅᑐᓂᒃ ᐃᓄᖕᓄᑦ ᑕᒡᕘᓇ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ, 

ᐊᒻᒪᓗ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᑐᖅᑕᐅᔭᕆᐊᓖᑦ ᓇᑉᐸᖅᑎᖅᑕᐅᓕᖅᐸᑕ ᐊᐅᓚᑕᐅᓕᖅᐸᑕᓗ 

ᐃᒃᐱᒍᓱᑦᑎᐊᖁᑉᓗᒋᑦ ᐃᓄᐃᑦ ᐃᓅᓯᕆᓚᐅᖅᑕᖏᓐᓂᒃ, ᐅᖃᐅᓯᖏᓐᓂᒃ ᐊᒻᒪᓗ ᐃᓕᖅᑯᓯᑐᖃᖏᓐᓂᒃ, ᐊᒻᒪᓗ 

ᖁᕝᕙᖅᑎᕆᖁᑉᓗᒍ ᐸᐸᑐᖁᑉᓗᒍᓗ ᐃᓄᐃᑦ ᑮᓇᐅᔾᔭᒃᓴᕈᑎᒃᓴᖏᓐᓂᒃ ᐊᒻᒪ ᐃᓅᖃᑎᒌᑦᑎᐊᕐᓂᕐᒧᑦ 

ᐱᕙᓪᓕᐊᑎᑦᑎᖁᑉᓗᒍ, ᐃᓗᐃᑦᑐᒃᑯᑦ ᒪᓕᒡᓗᓂ ᖃᓄᐃᓕᐅᕈᑕᐅᓇᓱᒃᑐᒥᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ 

ᐃᓚᖓᒍᑦ 26-ᑯᑦ. 

1.1.2 ᐱᓕᕆᖃᑎᒌᒃᑑᒃ ᐊᖏᖃᑎᒌᒃᑑᒃ ᐃᖕᒥᓄᑦ ᐱᓕᕆᐊᒃᓴᑦ ᑲᒪᒋᔭᐅᓂᐊᕐᒪᑕ ᑕᐅᑐᕐᕉᕐᓗᑎᒃ ᖁᑦᑎᖕᓂᖅᐹᒃᑯᑦ 

ᐃᑲᔫᓯᐊᖅᑖᖅᑎᑦᑎᔪᒪᓂᕐᒧᑦ ᐃᓄᖕᓂᒃ ᐊᒻᒪᓗ ᐃᓄᐃᑦ ᓇᖕᒥᓂᖁᑎᖏᓐᓂᒃ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ 

ᐃᓚᐅᖃᑕᐅᑎᖃᑦᑕᕐᓗᒋᑦ ᓇᖕᒥᓂᖃᕐᓂᕐᒧᑦ ᐱᕕᒃᓴᕆᔭᐅᔪᒃᑯᑦ, ᓴᓇᔭᒃᓴᒃᑯᑦ ᐊᒻᒪᓗ ᐃᓕᓐᓂᐊᕈᓐᓇᕐᓂᒃᑯᑦ 

ᐊᒻᒪᓗᑦᑕᐅᖅ ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᖅᑎᑦᑎᖃᑦᑕᕈᒪᓂᒃᑯᑦ ᐊᒻᒪᓗ ᑭᒡᓕᖃᖅᑎᑦᑎᓂᒃᑯᑦ 

ᐋᖅᑭᐅᒪᑎᑦᑎᓂᒃᑯᓪᓗ ᐊᒃᑐᖅᓯᓂᐅᖃᑦᑕᕐᓂᐊᖅᑐᓂᒃ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ. 

 

ᐃᓚᖓ 2 

ᑐᑭᒋᔭᐅᔪᑦ ᑐᑭᓕᐊᓪᓗ 

2.1 ᑐᑭᒋᔭᐅᔪᑦ 

ᑕᒡᕙᓂ ᐊᖏᕈᑎᓕᐊᕐᒥ, ᒪᓕᒃᑕᐅᔭᕆᐊᓖᑦ ᐅᖃᐅᓯᐅᓯᒪᔪᓪᓗ ᓇᓗᓇᐃᔭᖅᑕᐅᓯᒪᔪᑦ ᒪᓕᒃᑕᒃᓴᕆᔭᐅᔪᓂᒃ A-ᒥ 

ᑐᑭᓕᐅᖅᑕᐅᓂᐊᖅᑐᑦ ᑕᐃᑰᓇ ᑎᑎᕋᖅᓯᒪᔪᒃᑯᑦ. 

1.2 ᑐᑭᓕᐅᕆᓂᖅ 

2.2.1 ᐅᖃᐅᓯᒃᑯᑦ ᐅᖃᐅᓯᖃᖅᑐᖃᖅᐸᑦ ᐊᑕᐅᓯᕐᒥᒃ ᑐᕌᖓᖃᑦᑕᕐᓂᐊᖅᑐᖅ ᑕᒪᐃᓐᓄᑦ ᐃᓄᖕᓄᑦ ᐱᖃᑖᒍᓪᓗ, ᐊᒻᒪᓗ 

ᐅᖃᐅᓯᖃᖅᑐᖃᖅᐸᑦ ᐃᓄᖕᓂᒃ ᐃᓄᖕᓄᑦ ᑐᕌᖓᓂᖃᕐᓗᓂ. 

2.2.2 ᐅᓇ ᐊᖏᕈᑎ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖑᔪᖅ ᒪᓕᒃᖢᒍ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 26 ᐊᒻᒪᓗ ᑐᑭᓯᐅᒪᔭᐅᓂᐊᖅᑐᖅ ᒪᓕᒃᖢᒍ ᐱᔾᔪᑕᐅᔪᖅ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ, ᐱᓕᕆᐊᒃᓴᕆᔭᐅᔪᑦ ᐱᐊᓂᒃᑕᐅᕙᓪᓕᐊᓂᖏᑦᑎᒍᑦ ᐊᒻᒪᓗ ᐱᔾᔪᑕᐅᔪᑦ 

ᐅᖃᐅᓯᐅᔪᒃᑯᑦ ᑕᒡᕘᓇ.  ᑐᑭᓕᐊᖑᓂᖓ ᐊᒻᒪᓗ ᐊᑐᓕᖅᑎᖅᑕᐅᓂᖓ ᐱᓕᕆᖃᑎᒌᒃᑐᓄᑦ ᐊᑐᓂ 

ᐱᓕᕆᐊᒃᓴᖃᖅᑎᓪᓗᒋᑦ ᐊᖏᕈᑎᓕᐊᒃᑯᑦ ᐃᒪᓐᓈᖅᑐᖅᑕᐅᖃᑦᑕᕐᓂᐊᖅᑑᒃ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ. 

2.2.3 ᐅᖃᐅᓯᖅ ᑐᕌᓪᓚᑦᑖᖅᑐᒃᑯᑦ ᐊᑐᖅᑕᐅᓂᐊᖅᑐᓂᒃ ᐱᖁᑎᑖᖅᑎᑦᑎᖃᑦᑕᖅᑐᓄᑦ ᑳᓐᑐᕌᒃᑖᕈᑎ ᑕᒡᕘᓇ 

ᐊᖏᕈᑎᓕᐊᒃᑯᑦ ᑐᕌᖓᑐᐃᓐᓇᖅᑐᖅ ᖃᐅᔨᒋᐊᕐᕕᐅᔪᓐᓇᖃᑦᑕᕐᓂᖓᓄᑦ ᑭᓯᒥ ᐊᒻᒪᓗ ᒪᓕᒐᑎᒍᑦ 

ᐊᒃᑐᖅᓯᓂᖃᔾᔮᙱᑦᑐᖅ, ᐊᑐᖅᑕᐅᔪᓐᓇᙱᖦᖢᓂᓗ ᑐᑭᓕᐅᕆᓂᕐᒧᑦ, ᐊᖏᖃᑎᒌᒍᑕᐅᓯᒪᔪᖅ ᑕᒪᓐᓇ ᐅᖃᐅᓯᖅ 

ᓴᖅᑭᑎᑕᐅᓯᒪᖕᒪᑦ ᑐᕌᓪᓚᑦᑖᖅᑐᒃᑯᑦ ᐊᑐᖅᑕᐅᓂᐊᖅᑐᓂᒃ ᐱᖁᑎᑖᕈᑎ ᐃᓱᒪᒋᔭᐅᖕᒪᑦ ᐱᖁᑎᑐᐃᓐᓇᐅᓂᖓᓄᑦ. 

2.3 ᑕᐃᒎᓰᑦ  

ᐊᕕᒃᑐᖅᓯᒪᔪᑦ ᑕᒡᕘᓇ ᐊᖏᕈᑎᒃᑯᑦ ᐊᕕᒃᑐᖅᓯᒪᓂᖏᑦ, ᐃᓚᖏᑦ ᐊᒻᒪᓗ ᑐᕌᖓᓪᓚᑦᑖᖅᑐᒃᑰᖓᔪᑦ ᐃᓕᔭᐅᓯᒪᔪᑦ 

ᐊᕕᒃᑐᖅᓯᒪᔪᒃᑰᕐᓂᖏᓐᓄᑦ ᐃᓛᒃᑰᕐᓂᖏᓐᓄᓪᓗ ᑕᐃᒎᓯᖃᖅᖢᑎᒃ ᑕᐃᒪᐃᑦᑐᑦ ᐊᑑᑎᖃᑦᑎᐊᖁᑉᓗᒋᑦ ᐊᒻᒪᓗ 

ᐊᒃᑐᐊᓂᖃᔾᔮᙱᑦᑐᑦ ᐋᖅᑭᐅᒪᓂᖓᓄᑦ ᐅᕝᕙᓘᓐᓃᑦ ᑐᑭᓕᐊᖑᓯᒪᔪᓄᑦ ᑕᒡᕙᙵᑦ ᐱᒋᐊᕐᓗᒍ. 

2.4 ᐊᓯᖏᓐᓂᒃ ᐱᓕᕆᖃᑎᖃᖅᓯᒪᙱᑦᑐᑦ ᓄᓇᑖᖃᑕᐅᓯᒪᔪᓂᒃ 

ᑕᒡᕙᓂ ᐊᖏᕈᑎᒥ, ᐅᖃᐅᓯᐅᓯᒪᔪᒃᑯᑦ ᑕᐃᔭᐅᓯᒪᔪᒃᑯᓪᓘᓐᓂᑦ, ᑐᕌᖓᑎᑕᐅᙱᑦᑐᑦ, ᐃᓱᒪᒋᔭᐅᓯᒪᔭᕆᐊᖃᙱᑦᑐᑦ 

ᑐᕌᖓᓇᔭᕐᒪᖔᑕ ᑭᓇᑐᐃᓐᓇᕐᒧᑦ, ᐊᓯᐊᒍᑦ ᐱᓕᕆᖃᑎᒌᒃᑐᒃᑯᑦ ᐊᖏᕈᑎᒃᑯᑦ, ᐱᔪᓐᓇᐅᑎᒋᔭᐅᔪᑦ, ᐋᖅᑭᒋᐊᖅᓯᒍᑎᒃᓴᑦ 

ᐅᕝᕙᓘᓐᓃᑦ ᐱᒋᔭᐅᓂᕋᖅᑕᐅᔪᑦ ᐊᑖᒍᑦ ᐅᕝᕙᓘᓐᓃᑦ ᐱᔾᔪᑎᒋᑉᓗᒍ ᐊᖏᕈᑎ, ᑭᓯᐊᓂ ᐅᖃᐅᓯᐅᓯᒪᒃᐸᑦ ᐊᓯᐊᒍᑦ ᑕᒡᕘᓇ. 

2.5 ᓇᑉᐸᖅᑎᕆᓂᖅ 

ᐱᓕᕆᖃᑎᒌᒃᑐᑦ ᐱᓕᕆᓇᓱᒃᑐᑦ ᐊᑐᓂ ᑭᒡᒐᖅᑐᐃᔾᔪᑏᑦ, ᓇᓪᓕᐅᒃᑯᒫᒃᓴᑦ ᐊᒻᒪᓗ ᐊᖏᕈᑕᐅᔪᑦ ᑕᒡᕘᓇ ᐊᖏᕈᑎᓕᐊᒃᑯᑦ 

ᐃᖕᒥᒃᑯᑦ ᐱᒻᒪᕆᐅᓂᖏᓐᓄᑦ.  ᐱᓕᕆᖃᑎᒋᔭᐅᔪᖅ ᓯᖁᒥᑦᑎᒃᐸᑦ ᑭᒡᒐᖅᑐᐃᔾᔪᑎᒋᓯᒪᔭᖓᒍᑦ, 

ᓇᓪᓕᐅᒃᑯᒫᖅᑖᖅᑎᑦᑎᔭᕆᐊᖃᕐᓂᒃᑯᑦ ᐅᕝᕙᓘᓐᓃᑦ ᐊᖏᕈᑎᒋᓯᒪᔭᖓᒍᑦ ᓇᐅᒃᑯᑐᐃᓐᓇᖅ, ᑭᒡᒐᖅᑑᑎᑕᖃᒃᑲᓐᓂᕐᓂᖓ, 

ᓇᓪᓕᐅᒃᑯᒫᖅᑖᕈᑎᒃᓴᖃᒃᑲᓐᓂᕐᓂᖓ ᐅᕝᕙᓘᓐᓃᑦ ᐊᖏᕈᑎᑕᖃᒃᑲᓐᓂᕐᓂᖓ ᑕᐃᑉᓱᒧᙳᙵᑦᓴᐃᓐᓇᖅ 

(ᓇᐅᒃᑰᖓᒐᓗᐊᖅᐸᑦ) ᐱᓕᕆᖃᑎᒋᔭᐅᔫᑉ ᓯᖁᒥᑦᑎᕝᕕᒋᓯᒪᙱᓪᓗᓂᐅᒃ ᒥᑭᓪᓕᕚᓪᓕᖅᑎᑦᑎᔾᔮᙱᑦᑐᖅ ᐅᕝᕙᓘᓐᓃᑦ 

ᓄᖑᑎᕆᔾᔮᙱᑦᑐᖅ ᓯᖁᒥᑦᑎᓯᒪᓂᖓᓄᑦ ᓯᕗᓪᓕᖅᐹᒃᑯᑦ ᑭᒡᒐᖅᑐᐃᔾᔪᑎᖓᒍᑦ, ᓇᓪᓕᐅᒃᑯᒫᖅᑖᖅᑎᑦᑎᔪᓐᓇᕐᓂᖓᓄᑦ 

ᐅᕝᕙᓘᓐᓃᑦ ᐊᖏᕈᑎᓕᐊᖑᓯᒪᔪᒃᑯᑦ. 

2.6 ᓇᑲᑎᕆᔪᓐᓇᕐᓂᖅ  

ᐊᖏᕈᑎᓕᐊᑉ ᐃᓗᓕᕆᔭᖏᑦ ᓇᑲᑎᖅᑕᐅᔪᓐᓇᖃᑦᑕᖅᑐᑦ.  ᐃᓗᓕᕆᔭᖏᑦ ᓇᓕᐊᑐᐃᓐᓇᑦ ᐃᖅᑲᖅᑐᐃᕝᕕᒃᑯᑦ 

ᐊᖏᖃᑎᒌᒃᑎᑦᑎᔨᒃᑯᓪᓘᓐᓃᑦ ᐊᑑᑎᖃᙱᓐᓂᕋᖅᑕᐅᒃᐸᑕ ᐅᕝᕙᓘᓐᓃᑦ ᐊᑐᓕᖅᑎᖅᑕᐅᔪᓐᓇᙱᓐᓂᕋᖅᑕᐅᒃᐸᑕ, 

ᓇᑲᑕᐅᓂᐊᖅᑐᑦ ᐊᒻᒪᓗ ᐊᒥᐊᒃᑯᖏᑦ ᑲᔪᓯᑎᑕᐅᓗᑎᒃ ᐊᑐᓕᖅᑎᖅᑕᐅᓂᕐᒧᑦ ᐊᑑᑎᖃᖅᑐᒃᑯᑦ.  ᑕᐃᒪᓕ ᐃᓗᓕᕆᔭᖓᑕ 

ᐃᓚᖓ ᐊᑑᑎᖃᙱᓐᓂᕋᖅᑕᐅᒃᐸᑦ ᐊᒻᒪᓗ ᓇᑲᑕᐅᓗᓂ ᐊᖏᕈᑎᓕᐊᕐᒥ, ᐱᓕᕆᖃᑎᒌᒃᑐᑦ ᐊᖏᖃᑎᒌᓕᕋᔭᖅᑐᑦ 

ᐱᔪᓐᓇᕐᓂᓗᒃᑖᒃᑯᑦ ᐋᔩᖃᑎᒌᖕᓂᐊᕐᓂᕐᒧᑦ ᐋᖅᑭᒋᐊᕈᑎᒃᓴᒥᒃ ᐃᓗᓕᕆᖅᑲᐅᔭᖓᒍᑦ, ᒪᓕᒡᓗᑎᒃ ᐱᔾᔪᑕᐅᔪᒥᒃ 

ᐱᓕᕆᐊᖑᔪᒪᔪᒥᒡᓗ ᐱᓕᕆᐊᒃᓴᕆᔭᐅᔪᒥᒃ ᐊᖏᕈᑎᓕᐊᒃᑯᑦ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓᒍᑦ 26-

ᑯᑦ. 

2.7 ᓈᓴᐅᑎᓕᕆᓂᖅ ᐅᑉᓗᓂᒃ 

2.7.1 ᐱᕕᒃᓴᕆᔭᐅᔪᖅ ᐅᕝᕙᓘᓐᓃᑦ ᐅᖓᓯᒃᓯᒋᐊᕈᑕᐅᓯᒪᔪᖅ ᐃᓱᓕᑉᐸᑦ ᓴᓇᓐᓇᐅᙱᑦᑐᒃᑯᑦ, ᑕᐃᒪᐃᑦᑐᖅ 

ᐱᕕᒃᓴᕆᔭᐅᔪᖅ ᐅᕝᕙᓘᓐᓃᑦ ᐅᖓᓯᒃᓯᒋᐊᕈᑕᐅᓯᒪᔪᖅ ᐃᓱᓕᕝᕕᖃᓕᕐᓂᐊᖅᑐᖅ ᓴᓇᓐᓇᐅᓕᕐᓂᐊᖅᑐᒥ 

ᖃᓂᓐᓂᖅᐹᒃᑯᑦ. 

2.7.2 ᐱᕕᒃᓴᕆᔭᐅᔪᖅ ᐅᖓᓯᒃᓯᒋᐊᕈᑕᐅᓯᒪᔪᕐᓘᓐᓃᑦ ᐅᖓᑕᐅᔾᔨᓯᒪᒃᐸᑦ ᖁᓕᓂᒃ ᐅᑉᓗᓂᒃ, ᐊᓯᐊᒍᑦ 

ᐅᖃᐅᓯᐅᓯᒪᑎᓪᓗᒍᓕ, ᐱᕕᒃᓴᕆᔭᐅᔪᖅ ᐅᖓᓯᒃᓯᒋᐊᕈᑕᐅᓯᒪᔪᕐᓘᓐᓃᑦ ᓈᓴᐅᑎᑎᒍᑦ ᐋᖅᑭᒃᑕᐅᓯᒪᖃᑦᑕᕐᓂᐊᖅᑐᖅ 

ᐅᑉᓗᖅᓯᐅᑎᒃᑯᑦ.  ᐱᕕᒃᓴᕆᔭᐅᔪᒃᑯᑦ ᐅᖓᓯᒃᓯᒋᐊᕈᑕᐅᓯᒪᔪᒃᑯᓪᓘᓐᓃᑦ ᖁᓕᓄᑦ ᐅᑉᓗᓄᑦ, ᑕᐃᒪᐃᑦᑐᑦ 

ᐱᕕᒃᓴᕆᔭᐅᔪᑦ ᐅᖓᓯᒃᓯᒋᐊᕈᑕᐅᓯᒪᔪᓪᓘᓐᓃᑦ ᓈᓴᐅᑎᑎᒍᑦ ᐋᖅᑭᒃᑕᐅᓯᒪᖃᑦᑕᕐᓂᐊᖅᑐᑦ ᓴᓇᓐᓇᐅᔪᒃᑯᑦ.  

ᓈᓴᐅᑎᓕᕆᓂᐊᕐᓗᓂ ᐱᕕᒃᓴᕆᔭᐅᔪᓂᒃ ᐅᖓᓯᒃᓯᒋᐊᕈᑕᐅᓯᒪᔪᓂᒡᓘᓐᓃᑦ, ᐅᑉᓗᖅ ᐱᒋᐊᖅᑎᑦᑎᓯᒪᔪᖅ 

ᐱᕕᒃᓴᕆᔭᐅᔪᒥᒃ ᐅᖓᓯᒃᓯᒋᐊᕈᑕᐅᓯᒪᔪᒥᒡᓘᓐᓃᑦ ᓈᓴᖅᑕᐅᓯᒪᖃᑕᐅᖃᑦᑕᔾᔮᙱᑦᑐᖅ ᑭᓯᐊᓂ ᑭᖑᓪᓕᖅᐹᖅ 

ᐅᑉᓗᖅ ᓈᓴᖅᑕᐅᓯᒪᖃᑕᐅᖃᑦᑕᕐᓂᐊᖅᖢᓂ. 

2.8 ᐃᓗᐃᑦᑐᒃᑯᑦ ᐊᖏᕈᑎ 

ᐱᒋᐊᕈᑎᖓ, ᐃᓚᒋᔭᖏᑦ, ᒪᓕᒃᑕᒃᓴᑦ ᐊᒻᒪᓗ ᓇᓗᓇᐃᔭᐅᑎᑦ ᐃᓗᐃᑦᑐᒃᑯᑦ ᐊᖏᕈᑎᓕᐊᖑᓯᒪᔪᑦ ᐱᓕᕆᖃᑎᒌᒃᑐᓄᑦ 

ᐱᔾᔪᑕᐅᔪᓄᑦ ᐃᓕᔭᐅᖃᑕᐅᓯᒪᑎᓪᓗᒋᑦ ᑕᒡᕘᓇ ᐊᒻᒪᓗ ᐅᖓᑕᐅᔾᔨᓯᒪᔪᑦ ᐊᖏᖃᑎᒌᒍᑕᐅᖅᑳᓚᐅᖅᑐᓄᑦ, 

ᐋᔩᖃᑎᒌᒍᑕᐅᖅᑳᓚᐅᖅᑐᓄᑦ ᐅᕝᕙᓘᓐᓂᑦ ᑐᑭᓯᐅᒪᔾᔪᑕᐅᖅᑳᓚᐅᖅᑐᓄᑦ ᐱᓕᕆᖃᑎᒌᒃᑐᓄᑦ. 

2.9 ᒪᓕᒃᑕᒃᓴᑦ 

ᐱᓕᕆᖃᑎᒌᒃᑐᑦ ᐱᓕᕆᔪᒪᔪᑦ ᑲᒪᒋᑦᑎᐊᕈᒪᑉᓗᒋᑦ ᐱᓕᕆᐊᒃᓴᕆᔭᖏᑦ ᐅᑯᑎᒎᓇᖅ ᒪᓕᒃᑕᒃᓴᒃᑯᑦ: 

ᒪᓕᒃᑕᒃᓴᖅ A - ᑐᑭᓕᐊᒃᑯᑦ 

ᒪᓕᒃᑕᒃᓴᖅ B – ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᒃᑯᑦ  

ᒪᓕᒃᑕᒃᓴᖅ C – ᐃᓕᓐᓂᐊᕐᓂᒃᑯᑦ ᓴᓇᔭᒃᓴᖅᑖᖅᑐᓕᕆᓂᒃᑯᑦ 

ᒪᓕᒃᑕᒃᓴᖅ D – ᐃᓅᖃᑎᒌᖕᓂᒃᑯᑦ ᐃᓕᖅᑯᓯᑐᖃᑎᒍᑦ ᐃᓅᖃᑎᒌᑦᑎᐊᕈᒪᓂᒃᑯᑦ 

ᒪᓕᒃᑕᒃᓴᖅ E – ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎᒃᓴᒃᑯᑦ 

ᒪᓕᒃᑕᒃᓴᖅ F – ᐊᑐᓕᖅᑎᕆᓂᒃᑯᑦ  

ᒪᓕᒃᑕᒃᓴᖅ G – ᐅᔭᕋᖕᓂᐊᕐᕕᖕᓂ ᐱᖁᑎᒋᔭᐅᔪᒃᑯᑦ 

ᒪᓕᒃᑕᒃᓴᖅ H – ᐊᖏᖃᑎᒌᒍᓐᓇᖅᓯᓂᒃᑯᑦ 

ᒪᓕᒃᑕᒃᓴᖅ I – ᖃᐅᔨᓴᐃᓂᒃᑯᑦ ᐱᕙᓪᓕᐊᑎᑦᑎᓂᒃᑯᑦ 

ᒪᓕᒃᑕᒃᓴᖅ J – ᐆᒪᔪᓕᕆᓂᒃᑯᑦ  

ᐃᓚᖓ 3 

ᐃᓗᓕᕆᔭᐅᒐᔪᒃᑐᑦ 

3.1 ᑭᒡᒐᖅᑐᐃᔨᐅᔪᑦ ᓇᓗᓇᐃᖅᓯᒍᑏᓪᓗ ᐱᓕᕆᔪᓐᓇᕐᓂᕐᒧᑦ  

3.1.1 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑭᒡᒐᖅᑐᐃᔨᐅᔪᑦ ᓇᓗᓇᐃᖅᓯᓯᒪᔪᓪᓗ ᐱᓕᕆᔪᓐᓇᕐᓂᕐᒥᓄᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᒪᓕᒐᑎᒍᑦ ᐱᔪᓐᓇᐅᑎᖃᕐᓂᕐᒥᓄᑦ, ᓴᙱᓂᖃᕐᓂᕐᒥᓄᑦ, ᐊᐅᓚᑦᑎᔪᓐᓇᕐᓂᕐᒥᓄᑦ 

ᐊᒻᒪᓗ ᐊᑐᖅᑕᐅᔪᓐᓇᖅᑐᓂᒃ ᐊᒥᒐᖅᓯᙱᓐᓂᕐᒥᓄᑦ (i) ᐱᒋᐊᖅᑎᑦᑎᔪᓐᓇᕐᓂᕐᒧᑦ ᑲᔪᓯᑎᑦᑎᔪᓐᓇᕐᓂᕐᒧᓪᓗ 

ᑕᒪᑐᒥᙵ ᐊᖏᕈᑎᒥᒃ ᐊᒻᒪᓗ ᖃᓄᑐᐃᓐᓇᖅ ᐱᓕᕆᓯᒪᔪᑦ ᑕᐃᒪᐃᑦᑐᓐᓇᕈᒪᑉᓗᑎᒃ; ᐊᒻᒪᓗ (ii) 

ᐱᓕᕆᐊᖃᕈᓐᓇᕐᓂᕐᒧᑦ ᐱᓕᕆᐊᒃᓴᕆᔭᒥᓂᒃ, ᐊᖏᕈᑎᓂᒃ ᐊᒻᓗ ᑲᒪᒋᔭᕆᐊᖃᖅᑕᒥᓂᒃ ᑕᒡᕙᙵᑦ ᐱᒋᐊᕐᓗᒍ. 

3.1.2 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᔨᐅᔪᑦ ᓇᓗᓇᐃᖅᓯᓯᒪᔪᓪᓗ ᐱᓕᕆᔪᓐᓇᕐᓂᕐᒥᓄᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᒪᓕᒐᑎᒍᑦ ᐱᔪᓐᓇᐅᑎᖃᕐᓂᕐᒥᓄᑦ, ᓴᙱᓂᖃᕐᓂᕐᒥᓄᑦ, ᐊᐅᓚᑦᑎᔪᓐᓇᕐᓂᕐᒥᓄᑦ 

ᐊᒻᒪᓗ ᐊᑐᖅᑕᐅᔪᓐᓇᖅᑐᓂᒃ ᐊᒥᒐᖅᓯᙱᓐᓂᕐᒥᓄᑦ (i) ᐱᒋᐊᖅᑎᑦᑎᔪᓐᓇᕐᓂᕐᒧᑦ ᑲᔪᓯᑎᑦᑎᔪᓐᓇᕐᓂᕐᒧᓪᓗ 

ᑕᒪᑐᒥᙵ ᐊᖏᕈᑎᒥᒃ ᐊᒻᒪᓗ ᖃᓄᑐᐃᓐᓇᖅ ᐱᓕᕆᓯᒪᔪᑦ ᑕᐃᒪᐃᑦᑐᓐᓇᕈᒪᑉᓗᑎᒃ; ᐊᒻᒪᓗ (ii) 

ᐱᓕᕆᐊᖃᕈᓐᓇᕐᓂᕐᒧᑦ ᐱᓕᕆᐊᒃᓴᕆᔭᒥᓂᒃ, ᐊᖏᕈᑎᓂᒃ ᐊᒻᓗ ᑲᒪᒋᔭᕆᐊᖃᖅᑕᒥᓂᒃ ᑕᒡᕙᙵᑦ ᐱᒋᐊᕐᓗᒍ. 

3.1.3 ᐅᓇ ᐊᖏᕈᑎ ᓴᖅᑭᑎᑦᑎᓯᒪᔪᖅ ᒪᓕᒐᑎᒍᑦ, ᐱᒻᒪᕆᐅᔪᒃᑯᑦ ᐊᒻᒪᓗ ᒪᓕᒃᑕᐅᔭᕆᐊᖃᖅᑐᒃᑯᑦ ᐱᓕᕆᐊᒃᓴᒥᒃ ᐊᑐᓂ 

ᐱᓕᕆᖃᑎᒌᒃᑑᖕᓄᒃ, ᑲᒪᒋᔭᐅᔭᕆᐊᓕᒃ ᑕᒪᐃᓐᓄᑦ  ᒪᓕᒡᓗᑎᒃ ᐃᓗᓕᕆᔭᖏᑦᑎᒍᑦ ᒪᓕᒃᑕᐅᔭᕆᐊᖃᖅᑐᒃᑯᑦ. 

3.1.4 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᖅᓯᒪᔪᑦ “ᐃᓄᖕᓄᑦ ᑲᑐᔾᔨᖃᑎᒌᒋᔭᐅᑎᓪᓗᒋᑦ ᑎᓕᔭᐅᓯᒪᖕᒪᑕ” ᒪᓕᒃᖢᒍ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 26 ᐋᔩᖃᑎᒌᒍᑎᖃᕐᓂᐊᕐᓂᕐᒧᑦ “ᐃᓄᐃᑦ 

ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᕐᒥᒃ” “ᐱᒻᒪᕆᐅᔪᓄᑦ ᐱᕙᓪᓕᐊᑎᑦᑎᓂᐅᔪᓄᑦ 

ᐱᓕᕆᐊᓄᑦ” ᐃᓄᐃᑦ ᓄᓇᖁᑎᖏᓐᓂᒃ. 

3.1.5 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᔾᔨᕈᓱᒃᑐᑦ ᐊᒻᒪᓗ ᓈᒻᒪᒃᓴᖅᑐᑦ ᐱᕙᓪᓕᐊᔾᔪᑎᒃᓴᒃᑯᑦ, ᑮᓇᐅᔭᓕᕆᓂᒃᑯᑦ 

ᐊᒻᒪᓗ ᐊᓯᖏᑦᑎᒍᑦ ᐱᕙᓪᓕᐊᔾᔪᑎᒃᓴᑦ ᐊᑐᐃᓐᓇᕈᖅᑎᑕᐅᓂᐊᖅᑐᑦ ᐊᖏᕈᑕᐅᓯᒪᔪᒃᑯᑦ ᐃᓗᐃᑦᑐᒃᑯᑦ 

ᐱᕚᓪᓕᕈᑕᐅᔪᓐᓇᕐᒪᑕ ᐊᒡᓂᒍ ᐃᒍᒃᑯᑦ ᐸᕐᓇᒃᓯᒪᔭᖏᑦᑎᒍᑦ ᐊᑐᐃᓐᓇᕈᖅᑎᑕᐅᓂᐊᖅᑎᓪᓗᒋᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᒪᓕᒡᓗᑎᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᕐᒥᒃ ᐃᓚᖓᒍᑦ 26-ᑯᑦ  ᐱᔾᔪᑎᒋᑉᓗᒍ 

ᑕᓯᕐᔪᐊᒃᑯᑦ ᐱᓕᕆᐊᖑᔪᒪᔪᒃᑯᑦ. 

3.1.6 ᐱᔾᔪᑎᒋᑉᓗᒍᓕ ᐱᔪᓐᓇᐅᑎᒋᔭᐅᔪᓄᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓕᐊᑉ ᐃᓚᖓ 26.9.2: 

(a) ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑎᑎᖅᑲᖅᑖᙱᑉᐸᑕ ᑐᓴᖅᑎᑦᑎᔾᔪᑎᒥᒃ ᒪᓕᑦᑎᐊᙱᓐᓂᕋᖅᑕᐅᓯᒪᓗᑎᒃ 

ᐊᖏᕈᑎᓕᐊᕐᒥ ᐃᓚᖓᒍᑦ 4.2.1-ᑯᑦ; ᐅᕝᕙᓘᓐᓃᑦ  

(b) ᑕᐃᒪᐃᑦᑐᒥᒃ ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ ᑐᓂᔭᐅᓯᒪᓕᕐᓂᖅᐸᑕ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ, 

ᐱᕕᒃᓴᖃᕐᓂᐅᔪᖅ ᐋᖅᑭᒋᐊᖅᑕᐅᔪᓐᓇᕐᓂᖓᓄᑦ ᒪᓕᒃᖢᒋᑦ ᐃᓚᒋᔭᖏᑦ 4.2.2, 4.2.3 ᐅᕝᕙᓘᓐᓃᑦ 4.2.4 ᑕᒡᕘᓇ 

ᐊᖏᕈᑎᓕᐊᒃᑯᑦ ᐃᓱᓕᓯᒪᙱᓪᓗᓂ; ᐅᕝᕙᓘᓐᓃᑦ 

(c) ᑐᓂᓯᐅᒪᒃᐸᑕ ᑕᐃᒪᐃᑦᑐᒥᒃ ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᒻᒪᓗ 

ᐱᕕᒃᓴᕆᔭᐅᔪᒃᑯᑦ ᐋᖅᑭᒋᐊᖅᑕᐅᔪᓐᓇᕐᓂᖓ ᒪᓕᒃᖢᒋᑦ ᐃᓚᒋᔭᖏᑦ 4.2.2, 4.2.3 ᐅᕝᕙᓘᓐᓃᑦ 4.2.4 ᑕᒡᕘᓇ 

ᐊᖏᕈᑎᓕᐊᒃᑯᑦ ᐃᓱᓕᓯᒪᒃᐸᑦ, ᓯᖁᒥᑦᑎᒍᑕᐅᓂᕋᖅᑕᐅᓯᒪᔪᖅ ᐋᖅᑭᒃᑕᐅᓯᒪᓇᔭᖅᑐᖅ ᒪᓕᒃᖢᒋᑦ ᐃᓚᒋᔭᖏᑦ 

4.2.2, 4.2.3 ᐅᕝᕙᓘᓐᓃᑦ 4.2.4 ᑕᒡᕘᓇ ᐊᖏᕈᑎᓕᐊᒃᑯᑦ ᐅᕝᕙᓘᓐᓃᑦ ᐊᖏᖃᑎᒋᔭᐅᓯᒪᙱᓪᓗᓂ ᒪᓕᒃᖢᒍ 

ᐊᖏᖃᑎᒌᒃᓯᒪᙱᓐᓂᕐᒧᑦ ᐋᖅᑭᒋᐊᓯᒍᑕᐅᔪᓐᓇᖅᑐᒧᑦ ᐃᓚᖓᒍᑦ 7-ᒦᑦᑐᒃᑯᑦ ᐊᖏᕈᑎᒥ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᒋᐊᖅᑎᑦᑎᔾᔮᙱᑦᑐᑦ ᐃᖅᑲᖅᑐᐃᕝᕕᒃᑰᖅᑎᑦᑎᓇᔭᕐᓂᕐᒧᑦ ᐅᕝᕙᓘᓐᓃᑦ 

ᐊᐅᓚᑦᑎᔾᔪᑎᒃᑯᑦ, ᐅᕝᕙᓘᓐᓃᑦ ᐱᒋᐊᖅᑎᑦᑎᔾᔮᙱᑦᑐᑦ ᐊᓯᐊᒍᑦ ᖃᓄᐃᓕᐅᕈᑎᒃᓴᓂᒃ, ᑭᖑᕙᕆᐊᖅᑎᑦᑎᓇᔭᖅᑐᓂᒃ 

ᐅᕝᕙᓘᓐᓃᑦ ᓄᖅᑲᖅᑎᑦᑎᓇᔭᖅᑐᓂᒃ ᑕᓯᕐᔪᐊᒃᑯᑦ ᐱᓕᕆᐊᖑᔪᒧᑦ, ᑭᓯᐊᓂ ᒪᓕᒡᓗᑎᒃ ᐊᖏᕈᑎᒃᑯᑦ ᐅᕝᕙᓘᓐᓃᑦ 

ᐱᕙᓪᓕᐊᑎᑦᑎᔪᓐᓇᕐᓂᕐᒧᑦ ᐊᑐᖅᑐᐊᕈᑎᒃᑯᑦ ᐅᕝᕙᓘᓐᓂᑦ ᐊᓯᐊᒍᑦ ᐊᑐᖅᑐᐊᕈᑎᒃᑯᑦ ᓚᐃᓴᓐᓯᒃᑯᓪᓘᓐᓃᑦ ᑐᓂᕐᕈᑕᐅᓯᒪᔪᒃᑯᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ. 

3.2 ᒪᓕᒋᐊᖃᕐᓂᖅ 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᖃᖓᓗᒃᑖᖅ ᒪᓕᖃᑦᑕᕐᓂᐊᖅᑐᑦ ᑕᒪᐃᓐᓂᒃ ᑕᒪᑐᒧᙵ ᐊᒃᑐᐊᓂᓕᖕᓂᒃ ᒪᓕᒐᓂᒃ 

ᓇᑉᐸᖅᑎᖅᑕᐅᓂᖓᒍᑦ ᐊᐅᓚᑕᐅᓂᖓᒍᓪᓗ ᑕᓯᕐᔪᐊᕐᒥ ᐱᓕᕆᐊᖑᔫᑉ. 

3.3 ᐱᓕᕆᐊᒃᓴᖅᑖᖅᑎᑦᑎᓂᖅ 

3.3.1 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᖅᑖᖅᑎᑦᑎᔾᔮᙱᑦᑐᑦ ᑕᒪᑐᒥᙵ ᐊᖏᕈᑎᒥᒃ ᐅᕝᕙᓘᓐᓃᑦ 

ᐱᔪᓐᓇᐅᑎᑖᖅᑎᑦᑎᔾᔮᙱᑦᑐᑦ ᓇᐅᒃᑯᑐᐃᓐᓇᖅ, ᑭᓯᐊᓂ: 

(a) ᐱᓕᕆᐊᒃᓴᖅᑖᖅᑎᑕᐅᔪᖅ ᓂᐅᕕᖅᓯᒪᒃᐸᑦ ᐅᕝᕙᓘᓐᓃᑦ ᓅᑦᑎᕝᕕᐅᓯᒪᒃᐸᑦ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ ᐅᕝᕙᓘᓐᓃᑦ 

ᐱᔪᓐᓇᐅᑎᑖᖅᑎᑕᐅᓯᒪᒃᐸᑦ ᑕᒡᕘᓇ ᐊᒻᒪᓗ ᓂᐅᕕᕐᓂᐅᔪᖅ ᓅᑦᑎᕝᕕᐅᔪᕐᓘᓐᓂᑦ ᐊᖏᖅᑕᐅᓯᒪᒃᐸᑦ ᒐᕙᒪᒃᑯᓐᓄᑦ 

ᐊᐅᓚᑦᑎᔨᐅᔪᓄᑦ ᑐᓂᔭᐅᓯᒪᓗᑎᒃ ᑕᐃᒪᐃᑦᑐᓂᒃ ᐱᔪᓐᓇᐅᑎᓂᒃ ᐊᐅᓚᑦᑎᔪᓐᓇᐅᑎᓂᒡᓗ ᐱᓕᕆᐊᖑᔭᕆᐊᖃᖅᑐᒃᑯᑦ 

ᒪᓕᒐᑎᒍᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐊᒻᒪᓗ ᑕᓯᕐᔪᐊᕐᒥ ᐱᓕᕆᐊᖑᔪᖅ ᐊᖅᓵᖅᓯᒍᑕᐅᙱᑉᐸᑦ ᖃᓄᑐᐃᓐᓇᖅ; 

(b) ᐱᓕᕆᐊᒃᓴᖅᑖᖅᑎᑕᐅᔪᖅ ᑎᑎᕋᕐᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑲᒪᕙᓪᓕᐊᓂᐊᕐᓂᕋᕐᓗᓂ 

ᑕᒪᐃᓐᓂᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᖏᓐᓂᒃ ᐊᑭᓕᖅᑐᕆᐊᖃᖃᑦᑕᖅᑕᖏᓐᓂᒡᓗ 

ᐊᖏᕈᑎᓕᐊᒃᑯᑦ, ᐃᓚᐅᖃᑕᐅᑉᓗᒋᑦ ᐱᓕᕆᐊᒃᓴᕆᔭᖏᑦ ᐋᖅᑭᒋᐊᖅᓯᖃᑦᑕᕐᓂᐊᕐᓂᕐᒧᑦ ᑕᒪᐃᓐᓂᒃ ᓴᖅᑭᔮᖅᑐᓂᒃ 

ᓯᖁᒥᑦᑎᓂᐅᓚᐅᖅᑐᓂᒃ ᐊᒻᒪᓗ ᐊᑭᓕᖅᑐᐃᖃᑦᑕᕐᓂᐊᕐᓂᕐᒧᑦ ᑕᒪᐃᓐᓂᒃ ᐊᑮᑦᑐᕆᔭᐅᔪᓂᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ, ᑕᐃᒪᐃᑦᑐᖃᖅᑎᓪᓗᒍ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓴᑉᑯᐃᓇᔭᖅᖢᑎᒃ ᑕᒪᐃᓐᓂᒃ 

ᐱᓕᕆᐊᒃᓴᖏᓐᓂᒃ ᐊᑭᓕᐅᑎᒃᓴᖏᓐᓂᒡᓗ; ᐅᕝᕙᓘᓐᓃᑦ, ᐱᓕᕆᐊᒃᓴᖅᑖᕐᓂᐅᔪᖅ ᐱᔪᓐᓇᐅᑎᒋᔭᐅᔪᒃᑰᖅᐸᑦ 

ᐱᓕᕆᖃᑕᐅᔪᓐᓇᕐᓂᒃᑯᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐱᓕᕆᐊᒃᓴᖅᑖᖅᑐᖅ ᑎᑎᕋᕋᔭᖅᑐᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐱᓕᕆᒋᐊᕐᓂᐊᕐᓂᕋᕐᓗᓂ ᐱᓕᕆᖃᑎᖃᕐᓂᒃᑯᑦ ᐊᑕᐅᓯᐅᓈᖅᑐᒃᑯᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓂᒃ ᑕᒪᐃᓐᓂᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᑦᑕ ᐱᓕᕆᐊᒃᓴᖏᓐᓂᒃ 

ᐊᑭᓕᐅᑎᒋᔭᕆᐊᖃᖃᑦᑕᖅᑕᖏᓐᓂᒡᓗ ᑕᒡᕘᓇ ᐊᖏᕈᑎᓕᐊᒃᑯᑦ; 

(c) ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᖏᖅᑕᐅᓯᒪᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑎᓕᓯᔪᓐᓇᕐᓂᕐᒧᑦ 

ᐱᕙᓪᓕᐊᑎᑦᑎᓂᐊᕐᓂᕐᒧᑦ ᐱᔪᓐᓇᐅᑎᒃᑯᑦ ᐊᒻᒪᓗ ᐊᓯᖏᑦᑎᒍᑦ ᐊᑐᖅᑐᐊᕈᑎᒃᑯᑦ, ᐱᔪᓐᓇᐅᑎᒃᑯᑦ ᐅᕝᕙᓘᓐᓃᑦ 

ᐊᐅᓚᑦᑎᔪᓐᓇᐅᑎᑖᕈᑕᐅᔪᒃᑯᑦ ᑐᓂᔭᐅᓯᒪᑎᓪᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᑕᐃᒪᐃᑦᑐᖅ ᐊᖏᖅᑕᐅᓯᒪᔾᔪᑎ 

ᐱᔾᔪᑎᖃᙱᓪᓗᑎᒃ ᓄᖅᑲᖓᑎᑕᐅᔭᕆᐊᖃᙱᑦᑐᖅ; ᐊᒻᒪᓗ 

(d) ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᖏᖅᑐᑦ ᑎᑎᕋᖅᓯᒪᔪᒃᑯᑦ ᐱᓕᕆᑎᑦᑎᓂᐅᔪᒥ, ᑕᐃᒪᐃᑦᑐᑦ ᐊᖏᖅᑕᐅᔾᔪᑏᑦ 

ᐱᔾᔪᑎᖃᙱᓪᓗᑎᒃ ᓄᖅᑲᖓᑎᑕᐅᖃᑦᑕᖁᓇᒋᑦ ᐅᕝᕙᓘᓐᓃᑦ ᑭᖑᕙᕆᐊᖅᑎᑕᐅᓯᒪᖃᑦᑕᖁᓇᒋᑦ ᒪᓕᒃᑕᐅᔭᕆᐊᓖᑦ 

ᑎᑎᕋᖅᓯᒪᔪᓂᒃ (a)−ᒥ (a)−ᒧᑦ ᓇᒻᒪᒋᔭᐅᓕᖅᑎᓪᓗᒋᑦ. 

 

3.3.2 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᓯᔪᓐᓇᔾᔮᙱᑦᑐᑦ ᑕᒪᑐᒥᙵ ᐊᖏᕈᑎᒥᒃ ᐱᓕᕆᐊᒃᓴᖅᑖᖅᑎᑦᑎᓗᑎᒃ 

ᐅᕝᕙᓘᓐᓃᑦ ᐱᔪᓐᓇᐅᑎᒋᔭᐅᔪᓂᒃ ᑐᓂᓯᔪᓐᓇᔾᔮᙱᑦᑐᑦ ᑕᒡᕘᓇ ᐅᕝᕙᓘᓐᓃᑦ 

ᐱᓕᕆᐊᒃᓴᖃᕈᓐᓃᖅᑎᑕᐅᔾᔮᙱᑦᑐᑦ, ᐊᑭᓕᒐᒃᓴᖃᕈᓐᓃᖅᑎᑕᐅᔾᔮᙱᑦᑐᑦ ᐅᕝᕙᓘᓐᓃᑦ ᓴᑉᑯᐃᑎᑕᐅᔾᔮᙱᑦᑐᑦ 

ᐊᖏᕈᑎᒥᒃ, ᑭᓯᐊᓂ ᐱᓕᕆᐊᒃᓴᖅᑖᖅᑎᑕᐅᔪᖅ ᑲᑐᔾᔨᖃᑎᒌᖑᔪᒨᖅᐸᑦ ᑎᓕᔭᐅᓯᒪᔪᒃᑯᑦ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦᑎᒍᑦ ᑭᕙᓪᓕᕐᒥ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ, ᑕᐃᒪᐃᑦᑑᒃᐸᑦ ᐊᒡᓂᒍ ᐃᒍᒃᑯᑦ 

ᐅᔭᕋᖕᓂᐊᖅᑐᓕᕆᔨᒃᑯᑦ ᐊᖏᕆᐊᖃᙱᒥᐊᕈᓐᓇᖅᑐᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐃᒪᓐᓇᐃᑦᑐᓐᓇᕐᓗᑎᒃ, ᐱᓕᕆᐊᒃᓴᖅᑖᖅᑎᑕᐅᔪᖅ ᐊᖏᖅᓯᒪᒃᐸᑦ ᐊᑭᓖᔪᓐᓇᕐᓂᕐᒧᑦ, ᓴᑉᑯᐃᔭᐅᓇᔭᖅᑐᑦ 

ᐱᓕᕆᐊᖏᑦᑎᒍᑦ, ᐊᖏᕈᑎᒃᑯᑦ ᐊᒻᒪᓗ ᐊᑭᓕᖅᑐᐃᔭᕆᐊᖃᕐᓂᕐᒧᑦ ᐊᖏᕈᑎᓕᐊᒃᑯᑦ. 

3.3.3 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐃᒪᓐᓇᐃᓕᐅᕈᓐᓇᖅᑐᑦ, ᐊᖏᖅᑕᐅᙱᓪᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ, ᑐᓂᓯᔪᓐᓇᖅᑐᑦ ᓴᐳᓐᓂᐊᕐᓂᕐᒧᑦ ᐱᔪᓐᓇᐅᑎᒥᒃ, ᑐᓂᓯᔪᓐᓇᖅᑐᑦ ᐊᒻᒪᓗ/ ᐅᕝᕙᓘᓐᓃᑦ 

ᐊᑭᓕᖅᑐᐃᕝᕕᒋᓗᒋᑦ ᑕᒪᐃᓐᓄᑦ ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐱᔪᓐᓇᐅᑎᖏᑦ ᑕᒡᕙᓂ ᐊᖏᕈᑎᒥ 

ᐊᑐᖅᑐᐊᖅᑎᑦᑎᔪᒧᑦ ᓴᐳᓐᓂᐊᕈᑕᐅᖁᑉᓗᒋᑦ ᑮᓇᐅᔭᖅᑖᕈᑎᓄᑦ ᐊᑐᐃᓐᓇᕈᖅᑎᑕᐅᓯᒪᔪᓂᒃ ᐊᑐᖅᑐᐊᖅᑎᑦᑎᔪᒧᑦ 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ. 

3.3.4 ᐊᑐᖅᑐᐊᖅᑎᑦᑎᔪᕐᓕ ᐱᖃᑕᐅᑎᑦᑎᔪᓐᓃᖅᐸᑦ, ᐱᔪᓐᓇᐅᑎᖃᕐᓗᓂ ᓂᐅᕕᐊᒃᓴᖃᖅᐸᑦ ᐅᕝᕙᓘᓐᓃᑦ 

ᐅᔾᔨᕈᓱᓕᖅᐸᑕ ᓴᐳᓐᓂᐊᖅᑕᐅᔾᔪᑎᖏᑦᑎᒍᑦ, ᐊᑐᖅᑐᐊᖅᑎᑦᑎᔪᖅ ᐅᕝᕙᓘᓐᓃᑦ ᐊᑐᖅᑐᐊᖅᑎᑕᐅᔪᖅ 

ᐃᒪᓐᓇᐃᓕᐅᕈᓐᓇᖅᑑᒃ ᐊᖏᖅᑕᐅᓯᒪᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑲᒪᒋᔭᐅᑲᐅᑎᒋᔪᒃᑯᑦ 

ᐃᒃᐱᒋᔭᖃᕐᓗᑎᒃ ᖃᓄᐃᑦᑐᒃᑰᕐᓂᖏᓐᓄᑦ ᐊᒻᒪᓗ ᐊᖏᖅᑎᐅᖃᑦᑕᕐᓂᖏᓐᓄᑦ ᒐᕙᒪᒃᑯᑦ ᐊᐅᓚᑦᑎᔨᖏᑦ 

ᑐᓂᓯᔨᐅᑎᓪᓗᒋᑦ ᐱᔪᓐᓇᐅᑎᓂᒃ ᐊᒻᒪᓗ ᐊᐅᓚᑦᑎᔾᔪᑎᓂᒃ ᑕᐃᒪᐃᓕᐅᖃᑦᑕᕆᐊᖃᖅᑎᓪᓗᒋᑦ ᒪᓕᒐᕆᔭᐅᔪᒃᑯᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᓂᐅᕕᐊᒃᓴᖃᕐᓂᖅ, ᓅᑎᕆᓂᖅ ᐅᕝᕙᓘᓐᓃᑦ ᑐᓂᓯᓂᖅ ᑕᒪᐃᓐᓂᒃ ᐅᕝᕙᓘᓐᓃᑦ 

ᓇᓕᐊᖕᓂᑐᐃᓐᓇᖅ ᐱᔪᓐᓇᐅᑎᖏᓐᓂᒃ ᑕᒡᕘᓇ ᐊᖏᕈᑎᒃᑯᑦ (“ᓂᐅᕕᐊᒃᓴᖃᕐᓂᖅ”) ᑭᓇᑐᐃᓐᓇᕐᒧᑦ ᐃᓄᖕᒧᑦ, 

ᐅᑯᐊ ᒪᓕᒡᓗᒋᑦ ᒪᓕᒃᑕᐅᔭᕆᐊᓖᑦ: 

(a) ᓂᐅᕕᐊᒃᓴᖃᖅᑐᖃᖅᑎᓪᓗᒍ, ᐊᑐᖅᑐᐊᖅᑎᑦᑎᔪᖅ ᐅᕝᕙᓘᓐᓃᑦ ᐊᑐᖅᑐᐊᖅᑎᑕᐅᔪᖅ ᓂᐅᕕᖅᑐᒥᒃ ᐅᕝᕙᓘᓐᓃᑦ 

ᐱᓕᕆᐊᒃᓴᖅᑖᖅᑎᑕᐅᔪᒥᒃ, ᒪᓕᒃᑕᐅᔭᕆᐊᖃᖅᑐᒃᑯᑦ ᓂᐅᕕᐊᒃᓴᖃᕐᓂᕐᒧᑦ, ᐃᓱᒪᒋᔭᖃᕐᓂᐊᖅᑐᖅ ᑎᑎᕋᖅᓯᒪᔪᒃᑯᑦ 

ᐊᒡᓂᒍ ᐃᒍᒃᑯᑦ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᖏᓐᓂᒃ ᐊᖏᕈᑎᒃᑯᑦ ᐃᓚᐅᖃᑕᐅᓗᒍ 

ᐋᖅᑭᒋᐊᖅᓯᔭᕆᐊᖃᖃᑦᑕᕐᓂᖅ ᓈᒻᒪᒍᓐᓃᖅᑐᓂᒃ (ᐃᓚᐅᖃᑕᐅᑉᓗᒋᑦ ᑕᒪᕐᒥᒃ ᐊᑭᓕᐅᑕᐅᔭᕆᐊᓖᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ), ᐃᓗᐃᑦᑐᒃᑯᑦ ᐅᕝᕙᓘᓐᓃᑦ ᐃᓚᖓᒍᑦ ᐱᔪᓐᓇᐅᑏᑦ ᑎᒍᔭᐅᓯᒪᔪᑦ ᓂᐅᕕᖅᑐᒧᑦ 

ᐊᑐᖅᑐᐊᖅᑎᑦᑎᔪᒧᑦ ᐅᕝᕙᓘᓐᓃᑦ ᐊᑐᖅᑐᐊᖅᑐᒧᑦ ᐊᑐᐃᓐᓇᕈᖅᑎᑦᑎᖃᑦᑕᕐᓂᐊᖅᑐᖅ ᑎᑎᕋᖅᓯᒪᔪᓂᒃ 

ᓇᓗᓇᐃᔭᐃᓗᑎᒃ ᑕᐃᒪᓐᓇ ᐃᓱᒪᒋᔭᐅᓯᒪᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ; ᐊᒻᒪᓗ 

(b) ᐊᑐᖅᑐᐊᖅᑎᑦᑎᔪᖅ ᐅᕝᕙᓘᓐᓃᑦ ᐊᑐᖅᑐᐊᖅᑐᖅ ᓂᐅᕕᐊᒃᓴᖃᖅᐸᑦ ᒪᓕᒃᖢᒍ ᐃᓚᖓ 3.3.4(a) ᐊᖏᕈᑎᓕᐊᒃᑯᑦ, 

ᐊᑐᖅᑐᐊᖅᑎᑦᑎᔪᖅ, ᐊᑐᖅᑐᐊᖅᑐᖅ ᐊᒻᒪᓗ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᖏᓐᓂᒃ 

ᕿᓚᕈᔾᔮᖅᑕᐅᓇᔭᖅᑐᑦ ᐊᖏᕈᑎᒃᑯᑦ ᐃᓗᐃᑦᑐᒃᑯᑦ ᐅᕝᕙᓘᓐᓃᑦ ᐃᓚᐃᓐᓇᖓᒍᑦ ᐱᔪᓐᓇᐅᑎᒋᔭᐅᔪᒃᑯᑦ 

ᓂᐅᕕᐊᒃᓴᐅᔪᒃᑯᑦ. 

3.3.5 ᑕᐃᒪᓕ ᐊᖏᖃᑎᒌᒃᑐᖃᖅᓯᒪᙱᑉᐸᑦ ᐱᓕᕆᐊᒃᓴᖅᑖᖅᓯᒪᔪᖃᖅᑎᓪᓗᒍ ᐅᕝᕙᓘᓐᓃᑦ 

ᓂᐅᕕᐊᒃᓴᖃᖅᑐᖃᖅᓯᒪᑎᓪᓗᒍ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐃᒪᓐᓇᐃᑎᑦᑎᖃᑦᑕᕐᓂᐊᖅᑐᑦ: 

(a) ᓴᓇᔩᑦ ᖃᐅᔨᒪᔭᖃᖅᑐᑦ ᐊᖏᖃᑎᒌᒍᑕᐅᙱᑦᑐᒥᒃ ᐊᑐᐃᓐᓇᕈᖅᑎᑕᐅᑎᖃᑦᑕᕐᓗᒋᑦ; ᐊᒻᒪᓗ  

(b) ᐱᓕᕆᐊᒃᓴᖅᑖᖑᔪᖅ ᐅᕝᕙᓘᓐᓃᑦ ᓂᐅᕕᐊᒃᓴᖃᕐᓂᐅᔪᖅ ᑲᒪᒋᔭᐅᔭᕆᐊᖃᕐᓗᓂ ᖃᓄᐃᓕᐅᕈᑕᐅᔭᕆᐊᓖᑦ 

ᓇᓗᓇᐃᔭᖅᑕᐅᔪᑦ ᐱᓕᕆᐊᒃᓴᖅᑖᖅᑐᒧᑦ ᓂᐅᕕᖅᑐᒧᓪᓘᓐᓃᑦ ᐊᑐᐃᓐᓇᕈᖅᑎᑦᑎᓗᑎᒃ ᑎᑎᕋᖅᓯᒪᔪᓂᒃ, 

ᐱᔭᕆᐊᖃᖅᑐᒃᑯᑦ ᑲᒪᒋᔭᐅᔪᓐᓇᖁᑉᓗᒍ ᐋᖅᑭᒋᐊᕈᑕᐅᔭᕆᐊᓕᒃ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᓇᓱᖕᓂᖅ 

ᐊᖏᖃᑎᒌᒍᓐᓃᖅᓯᒪᔪᓂᒃ. 

3.3.6 ᑐᒃᓯᕋᐅᑕᐅᓗᓂ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 15 ᐅᑉᓗᑦ 

ᐃᓗᐊᓂ ᑐᒃᓯᕋᐅᑕᐅᖅᑳᖅᑎᓪᓗᒍ, ᐊᑐᐃᓐᓇᕈᖅᑎᑦᑎᓗᑎᒃ ᐊᓯᐊᒍᑦ ᐅᖃᐅᓯᐅᒃᑲᓐᓂᕈᓐᓇᐃᓪᓕᓂᕐᒧᑦ 

ᓇᓗᓇᐃᒃᑯᑕᕐᒥᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ, ᐊᑐᖅᑐᐊᖅᑎᑦᑎᔨᓄᑦ ᐊᒻᒪᓗ ᐊᓯᖏᓐᓄᑦ ᐃᓄᖕᓄᑦ 

ᓇᓗᓇᐃᖅᑕᐅᔪᓄᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᓇᓗᓇᐃᖅᓯᔪᖅ ᐱᑕᖃᕐᓂᖓᓄᑦ ᐊᒻᒪᓗ 

ᓇᒻᒪᑦᑎᐊᕐᓂᖓᓄᑦ ᐊᖏᕈᑎᐅᑉ, ᐅᕝᕙᓘᓐᓃᑦ ᓇᓗᓇᐃᔭᐅᑎ ᓈᒻᒪᒍᓐᓃᕈᑕᐅᓯᒪᔪᒧᑦ ᑕᒪᓐᓇ ᐊᖏᕈᑎ 

ᓈᒻᒪᙱᑉᐸᑦ ᑕᐃᒪᓐᓇ ᑐᒃᓯᕋᖅᑐᖃᖅᑎᓪᓗᒍ ᐊᒻᒪᓗ ᐊᓯᖏᑦ ᑐᑭᓯᒋᐊᕈᑎᒃᓴᑦ ᐱᔾᔪᑎᓖᑦ ᖃᓄᐃᓐᓂᖓᓄᑦ 

ᐊᖏᕈᑎᐅᑉ ᐱᔾᔪᑎᖃᑦᑎᐊᕐᓗᑎᒃ ᑐᒃᓯᕋᐅᑕᐅᑐᐃᓐᓇᕆᐊᖃᕐᓂᖓᓄᑦ. 

3.4 ᑐᙵᑎᖃᕐᓂᖅ 

ᐱᓕᕆᖃᑎᒌᒃᑐᑦ ᐊᑐᖅᓯᒪᔪᑦ ᐊᒻᒪᓗ ᑐᙵᑎᖃᖅᖢᑎᒃ ᐃᖕᒥᒃᑰᖅᑐᒃᑯᑦ ᐅᖃᐅᔾᔨᒋᐊᖅᑎᓂᒃ ᐋᔩᖃᑎᒌᒃᑐᒃᑯᑦ ᐊᒻᒪᓗ 

ᑎᑎᕋᖅᐸᓪᓕᐊᓂᕐᒧᑦ ᑖᑉᓱᒥᙵ ᐊᖏᕈᑎᒥᒃ ᐊᒻᒪᓗ ᓇᓗᓕᐅᖅᑲᓯᒪᔪᒃᑯᑦ ᑲᒪᒋᔭᐅᓯᒪᙱᖦᖢᓂ ᓇᐅᒃᑯᑐᐃᓐᓇᖅ ᐊᖏᕈᑎ 

ᐃᑲᔪᖅᑐᐃᓂᕐᒧᑦ ᐅᕝᕙᓘᓐᓃᑦ ᐊᑭᕋᖅᑐᐃᓂᕐᒧᑦ ᓇᓕᐊᖕᓂᑐᐃᓐᓇᖅ ᐱᓕᕆᖃᑎᒌᒃᑐᓄᑦ ᐱᔾᔪᑎᒋᑉᓗᒍ ᐊᐅᓚᑦᑎᔪᓐᓇᕐᓂᖅ 

ᓇᐅᒃᑯᑐᐃᓐᓇᖅ ᐊᖏᕈᑎᒃᑯᑦ. 

3.5 ᐱᐊᓂᒃᓯᒪᔭᕆᐊᖃᕐᓂᖓ 

ᒫᓐᓇᐅᔪᖅ ᐱᐊᓂᒃᓯᒪᔭᕆᐊᖃᓕᖅᑐᖅ ᐃᓱᒪᒋᑉᓗᒋᑦ ᑕᒪᕐᒥᒃ ᐅᑉᓗᕆᔭᐅᔪᑦ, ᐱᕕᒃᓴᕆᔭᐅᔪᑦ ᐊᒻᒪᓗ ᐅᖓᓯᒃᓯᒋᐊᕈᑕᐅᓯᒪᔪᑦ 

ᑕᒡᕘᓇ ᐊᖏᕈᑎᒃᑯᑦ. 

3.6 ᓴᑉᑯᐃᑐᐃᓐᓇᕈᓐᓇᙱᑦᑐᑦ 

ᑭᓯᐊᓂᓕ ᐅᖃᐅᓯᐅᓯᒪᔪᒃᑯᑦ ᐃᓚᖓᒍᑦ 7.5.2-ᒥᒃ ᐊᖏᕈᑎᒃᑯᑦ ᐊᒻᒪᓗ ᐃᓚᖓᒍᑦ 3.2-ᒥ ᒪᓕᒃᑕᒃᓴᒥ H-ᒥ 

(ᐊᖏᖃᑎᒌᒃᑎᑦᑎᓂᖅ), ᑕᒡᕘᓇ ᐊᖏᕈᑎᒃᑯᑦ ᓇᐅᒃᑯᑐᐃᓐᓇᖅ ᓴᑉᑯᐃᓯᒪᓂᖃᙱᑦᑐᑦ ᐊᒻᒪᓗ ᒪᓕᙱᑦᑐᖃᖅᐸᑦ 

ᐱᔾᔪᑎᖃᖅᑎᑕᐅᔪᓐᓇᙱᑦᑐᑦ ᑭᓯᐊᓂ ᓴᑉᑯᐃᔾᔪᑕᐅᔪᖅ ᐅᕝᕙᓘᓐᓃᑦ ᐊᖏᖅᑕᐅᓯᒪᓂᖅ ᑎᑎᕋᖅᓯᒪᔪᒃᑰᖅᐸᑦ ᐊᒻᒪᓗ 

ᐊᑎᓕᐅᖅᑕᐅᓯᒪᓗᓂ ᐱᓕᕆᖃᑎᒋᔭᐅᔪᒧᑦ ᓴᑉᑯᐃᔪᒪᔪᒧᑦ ᐅᕝᕙᓘᓐᓃᑦ ᐊᖏᖅᓯᒪᔪᒧᑦ.  ᓴᑉᑯᐃᔾᔪᑏᑦ, ᐅᕝᕙᓘᓐᓃᑦ 

ᐊᖏᖅᑕᐅᓯᒪᔾᔪᑏᑦ, ᒪᓕᑦᑎᐊᙱᓐᓂᕐᒧᑦ ᐱᓕᕆᖃᑎᒋᔭᐅᔪᒃᑯᑦ ᓴᖅᑭᑎᑦᑎᔾᔮᙱᑦᑐᖅ ᐊᖏᖅᑕᐅᓯᒪᓂᖓᓄᑦ ᐅᕝᕙᓘᓐᓂᑦ 

ᓴᑉᑯᐃᔪᓐᓇᕐᓂᕐᒧᑦ ᓇᐅᒃᑯᑐᐃᓐᓇᖅ ᓴᖅᑭᑦᑐᖃᖅᑎᓪᓗᒍᓘᓐᓃᑦ ᒪᓕᑦᑎᐊᙱᑦᑐᒥᒃ.  ᑕᒪᕐᒥᒃ ᐱᔪᓐᓇᐅᑎᒋᔭᐅᔪᑦ, 

ᐋᖅᑭᒋᐊᖅᓯᒍᑏᑦ ᐊᒻᒪᓗ ᓇᓪᓕᐅᒃᑯᒫᑦ ᐊᑐᐃᓐᓇᕈᖅᑎᑕᐅᔪᑦ ᑕᒡᕘᓇ ᐊᖏᕈᑎᓕᐊᒃᑯᑦ ᐅᕝᕙᓘᓐᓃᑦ ᒪᓕᒐᑎᒍᑦ 

ᑎᒍᔭᐅᓂᐊᖅᑐᑦ ᐊᒻᒪᓗ ᐃᓱᒪᒋᔭᐅᓗᑎᒃ ᑲᑎᑕᐅᓯᒪᓂᖏᓐᓄᑦ. 

3.7 ᑕᐃᒪᐃᓪᓚᑦᑖᕐᓂᖏᓐᓄᑦ ᓇᓗᓇᐃᖅᓯᒍᑎᒃᑲᓐᓃᑦ 

ᐊᑐᓂ ᐱᓕᕆᖃᑎᒌᒃᑐᑦ ᒫᓐᓇᑲᐅᑎᒋ ᑲᒪᖃᑦᑕᕐᓂᐊᖅᑐᑦ, ᐱᐊᓂᒃᓯᖃᑦᑕᕐᓂᐊᖅᑐᑦ ᐊᒻᒪᓗ ᑐᓂᓯᕙᒡᓗᑎᒃ ᑕᒪᐃᓐᓂᒃ 

ᑕᐃᒪᐃᑦᑐᒃᑯᑦ ᑲᒪᒋᔭᐅᔭᕆᐊᓕᖕᓂᒃ, ᑎᑎᕋᖅᓯᒪᔪᓂᒃ ᐊᒻᒪᓗ ᖃᓄᐃᓕᐅᕈᑎᓂᒃ ᐊᓯᒥᓄᑦ ᐱᓕᕆᖃᑎᒋᔭᖓᓄᑦ 

ᐱᔾᔪᑎᖃᖅᑐᒃᑯᑦ ᐱᔭᐅᔭᕆᐊᖃᖅᑐᒃᑯᑦ ᖃᑯᑎᒃᑯᑦ ᐱᔭᕆᐊᖃᖅᑐᒃᑯᑦ ᐱᔭᐅᔪᒪᓇᔭᖅᑐᒃᑯᓪᓘᓐᓃᑦ ᐊᒃᑐᐊᓂᖃᕈᓐᓇᖁᑉᓗᒍ 

ᑕᒡᕗᙵ ᐊᖏᕈᑎᒧᑦ. 

3.8 ᑐᓴᖅᑎᑦᑎᔾᔪᑏᑦ 

ᑐᓴᖅᑎᑦᑎᔾᔪᑏᑦ ᐅᕝᕙᓘᓐᓃᑦ ᑐᓴᐅᒪᖃᑦᑕᐅᑎᒍᑏᑦ ᐱᔭᐅᔭᕆᐊᓖᑦ ᐅᕝᕙᓘᓐᓃᑦ ᑐᓂᕐᕈᑕᐅᔪᓐᓇᖅᑐᑦ ᒪᓕᒃᖢᒍ ᑖᒻᓇ 

ᐊᖏᕈᑎ ᑎᑎᕋᖅᓯᒪᔪᒃᑰᖃᑦᑕᕐᓂᐊᖅᑐᑦ ᐊᒻᒪᓗ ᑐᓂᕐᕈᑕᐅᕙᒡᓗᑎᒃ: (i) ᐊᔾᔭᖅᓯᓪᓚᑦᑖᕐᓗᑎᒃ; (ii) ᓱᒃᑲᔪᒃᑯᑦ; (iii) 

ᑎᑎᖅᑲᖅᑖᕐᕕᒃᑯᑦ ᓱᑲᓂᖅᓴᒃᑯᑦ ᐊᐅᓪᓚᖅᑎᑦᑎᔾᔪᑕᐅᕙᒃᑐᒃᑯᑦ, ᑭᐅᔭᐅᓯᒪᔪᓐᓇᕐᓗᑎᒃ ᑎᑎᖅᑲᕐᒥᒃ ᐱᓚᐅᕐᓂᕐᒥᓄᑦ; (iv) 

ᑎᑎᖅᑲᖅᑖᕐᕕᒃᑯᑦ ᑐᐊᕕᕐᓇᖅᑐᒃᑯᑦ; ᐅᕝᕙᓘᓐᓃᑦ (v) ᖃᕆᑕᐅᔭᒃᑯᑦ ᑭᐅᔭᐅᔪᓐᓇᕐᓗᑎᒃ ᐱᓯᒪᔭᐅᓕᕐᓂᖓᓄᑦ.  

ᑐᓴᖅᑎᑦᑎᔾᔪᑏᑦ ᐊᑑᑎᖃᓕᕐᓂᐊᖅᑐᑦ ᐅᑉᓗᕐᒥ ᑐᓂᕐᕈᑕᐅᓂᖏᓐᓄᑦ, ᐊᔾᔭᖅᑕᐅᒃᐸᑕ ᑎᑎᖅᑲᖅᑖᕐᓂᐊᖅᑑᑉ ᐃᑲᕐᕋᖏᓐᓂᒃ 

ᓴᓇᓐᓇᐅᑎᓪᓗᒍ, ᐅᕝᕙᓘᓐᓃᑦ ᖃᐅᒃᐸᑦ ᓴᓇᓐᓇᐅᓂᐊᖅᑎᓪᓗᒍ ᐊᔾᔭᖅᑕᐅᒃᐸᑦ ᓴᓇᓐᓇᐅᔪᓐᓃᖅᑎᓪᓗᒍ ᐃᑲᕐᕋᕆᔭᐅᔪᑦ 

ᒪᓕᒡᓗᒋᑦ.  ᑐᓴᖅᑎᑦᑎᔾᔪᑏᑦ ᑐᕌᖃᑦᑕᕐᓂᐊᖅᑐᑦ ᐱᓕᕆᖃᑎᒌᒃᑐᓄᑦ ᐃᒪᓐᓇ.  ᐱᓕᕆᖃᑎᒌᒃᑑᒃ ᑐᕌᕈᑎᒥᓂᒃ 

ᐊᓯᔾᔩᔪᓐᓇᖃᑦᑕᖅᑐᑦ ᑐᓴᖅᑎᑦᑎᓯᒪᓗᑎᒃ ᐱᖃᑎᒥᓄᑦ. 

(a) ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑎᒍᑦ: 

ᐊᖓᔪᖅᑳᖅ, 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᓐᓄᑦ, 

145 King Street East, Suite 400 

ᑐᕌᓐᑐ, ᐊᓐᑎᐅᕆᔪ  M5C 2Y7 

ᓱᒃᑲᔪᒃᑯᑦ ᓈᓴᐅᑎᖓ: 416 367-4681  

ᑎᑎᖅᑲᖅᑖᖃᑕᐅᓗᓂ: 

ᐊᖓᔪᖅᑳᑉ ᑐᖏᓕᖓ, ᐊᐅᓚᑦᑎᔨᒃᑯᓐᓄᑦ 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ, 

145 King Street East, Suite 400 

ᑐᕌᓐᑐ, ᐊᓐᑎᐅᕆᔪ  M5C 2Y7 

ᓱᒃᑲᔪᒃᑯᑦ ᓈᓴᐅᑎᖓ:  416 367-4681 

(b) ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑎᒍᑦ: 

ᐊᖓᔪᖅᑳᖅ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, 

ᑎᑎᖅᑲᖃᕐᕕᒃ 340, 

ᑲᖏᖅᖠᓂᖅ, ᓄᓇᕗᑦ  X0C 0G0 

ᓱᒃᑲᔪᒃᑯᑦ ᓈᓴᐅᑎᖓ: 867 645-2348 

ᑎᑎᖅᑲᖅᑖᖃᑕᐅᓗᓂ: 

ᑐᑭᒧᐊᒃᑎᑦᑎᔨ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, 

ᑎᑎᖅᑲᖃᕐᕕᒃ 340, 

ᑲᖏᖅᖠᓂᖅ, ᓄᓇᕗᑦ  X0C 0G0 

ᓱᒃᑲᔪᒃᑯᑦ ᓈᓴᐅᑎᖓ: 867 645-3855 

3.9 ᐊᖏᕈᑎᓕᐊᒃᑯᑦ ᐅᖃᐅᓯᖅ ᐊᒻᒪᓗ ᐃᓄᒃᑎᑑᓕᖅᑕᐅᓂᖓ 

ᐊᖏᕈᑎ ᐃᓄᒃᑎᑑᖓᓂᐊᖅᑐᖅ ᖃᑉᓗᓈᑎᑐᓪᓗ.  ᖃᑉᓗᓈᑎᑑᖅᑐᖅ ᐊᐅᓚᑦᑎᔾᔪᑕᐅᖃᑦᑕᕐᓂᐊᖅᑐᖅ, ᐃᓄᒃᑎᑑᖓᔪᖅ 

ᐃᓱᒪᒋᔭᐅᖃᑦᑕᕐᓗᓂ ᑐᑭᓕᐅᑦᑎᐊᖅᓯᒪᖕᒪᖔᑦ ᐃᓗᓕᕆᔭᖏᓐᓂᒃ ᐊᖏᕈᑎᐅᑉ.  ᐃᓄᒃᑎᑐᑦ ᐅᖃᐅᓯᕐᒥᒃ 

ᐃᓕᑕᕆᔭᐅᓯᒪᔪᖃᖅᐸᑦ ᓄᓇᕗᑦ ᒐᕙᒪᒃᑯᓐᓄᑦ, ᐱᓕᕆᖃᑎᒌᒃᑑᒃ ᐊᖏᖃᑎᒌᒐᔭᖅᑑᒃ ᐃᓄᒃᑎᑐᑦ 

ᐊᑐᖅᑕᐅᓂᖅᓴᐅᔭᕆᐊᓕᖕᒥᒃ ᐊᖏᕈᑎᒃᑯᑦ ᐊᒻᒪᓗ ᐅᖃᐅᓯᖅ ᑕᐃᒪᐃᑦᑐᖅ ᐊᒻᒪᓗ ᖃᑉᓗᓈᑎᑑᖅᑐᖅ ᐃᓱᒪᒋᔭᐅᓗᑎᒃ 

ᐊᔾᔨᒌᒃᑐᒃᑯᑦ ᐊᐅᓚᑦᑎᔾᔪᑕᐅᔪᓐᓇᕐᓂᖏᓐᓄᑦ.  ᑕᒪᕐᒥᒃ ᑎᑎᕋᖅᓯᒪᔪᑦ ᓴᖅᑭᑦᑕᕆᐊᓖᑦ ᒪᓕᒃᖢᒍ ᐊᖏᕈᑎ 

ᑐᓂᐅᖅᑲᐅᑕᐅᓂᐊᖅᑐᑦ ᐃᓄᖕᓄᑦ ᐊᑐᐃᓐᓇᕈᖅᑎᑕᐅᖃᑦᑕᕐᓂᐊᖅᑐᑦ ᑕᒪᐃᓐᓄᑦ ᖃᑉᓗᓈᑎᑐᑦ ᐃᓄᒃᑎᑐᓪᓗ. 

3.10 ᐊᐅᓚᑦᑎᔾᔪᑕᐅᔪᖅ ᒪᓕᒐᖅ 

ᐅᓇ ᐊᖏᕈᑎ ᐊᐅᓚᑕᐅᓂᐊᖅᑐᖅ ᐊᒻᒪᓗ ᑐᑭᓕᐊᖑᓗᓂ ᒪᓕᒡᓗᑎᒃ ᒪᓕᒐᓂᒃ ᓄᓇᕗᒥ ᐊᒻᒪᓗ ᐊᒃᑐᐊᓂᓕᖕᓂᒃ ᒪᓕᒐᓂᒃ, 

ᐊᒻᒪᓗ ᐱᓕᕆᖃᑎᒌᒃᑐᑦ ᖃᖓᓗᒃᑖᒃᑯᑦ ᒪᓕᖕᓂᐊᖅᑐᑦ ᓄᓇᕗᒥ ᐃᖅᑲᖅᑐᐃᔪᓕᕆᔨᒃᑯᑦ. 

3.11 ᑎᒥᖁᑎᒋᔭᐅᔪᖅᑕᖃᕆᐊᖃᙱᑦᑐᖅ, ᐱᓕᕆᖃᑎᒌᖕᓂᒃᑯᑦ 

ᑕᒡᕙᓂ ᐊᖏᕈᑎᒥ ᐃᓱᒪᔪᖃᕆᐊᖃᙱᑦᑐᖅ ᐱᓕᕆᖃᑎᖃᕋᔭᕐᓂᕐᒧᑦ ᑎᒥᖁᑎᒋᔭᐅᔪᓂᒃ, ᐱᓕᕆᖃᑎᒌᖕᓂᒃᑯᑦ, 

ᑲᑐᔾᔨᖃᑎᒌᒃᑯᑦ, ᓴᓇᔭᒃᓴᖅᑖᖅᑐᓕᕆᓂᒃᑯᑦ, ᑮᓇᐅᔭᓕᕆᓂᒃᑯᑦ ᐅᕝᕙᓘᓐᓃᑦ ᑕᐃᒪᓐᓇᕐᓚᒃ ᐱᓕᕆᖃᑎᖃᖃᑦᑕᕐᓂᒃᑯᑦ 

ᐱᓕᕆᖃᑎᒌᒃᑑᖕᓄᑦ, ᐅᕝᕙᓘᓐᓃᑦ ᓴᖅᑭᑎᑦᑎᓂᖅ ᐱᓕᕆᖃᑎᒌᒍᑎᒃᓴᒥᒃ ᖃᓄᑐᐃᓐᓇᖅ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ 

ᐱᓕᕆᐊᖑᔪᖅ, ᐅᕝᕙᓘᓐᓃᑦ ᓴᖅᑭᑎᑦᑎᓂᖅ ᐱᓕᕆᐊᖑᔭᕆᐊᓕᖕᓂᒃ, ᐱᓕᕆᐊᒃᓴᓂᒃ ᐅᕝᕙᓘᓐᓃᑦ ᐊᑭᓕᕆᐊᓕᖕᓂᒃ 

ᓇᓕᐅᒃᑯᑐᐃᓐᓇᖅ ᐱᓕᕆᖃᑎᒌᒃᑐᒃᑯᑦ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ ᑭᓯᐊᓂ ᐅᖃᐅᓯᐅᓯᒪᒃᐸᑕ ᐊᖏᕈᑎᒃᑯᑦ.  

ᐊᖏᖅᑕᐅᓯᒪᔪᑦ ᑭᒡᒐᖅᑐᐃᔩᑦ ᐊᑐᓂ ᐱᓕᕆᖃᑎᒌᒃᑐᓂᒃ ᐃᓱᒪᒋᔭᐅᓯᒪᙱᑦᑐᑦ ᐊᖏᖅᑕᐅᓯᒪᔪᒃᑯᑦ ᑭᒡᒐᖅᑐᐃᔨᐅᓇᔭᕐᓂᕐᒧᑦ 

ᐱᖃᑎᒥᒍᑦ ᓱᓇᑐᐃᓐᓇᕐᒥᒃ ᐱᔾᔪᑎᖃᕐᓗᑎᒃ ᖃᓄᑐᐃᓐᓇᒃᑯᑦ. 

3.12 ᐃᑲᔫᑎᑦ ᐊᖏᕈᑎᒃᑯᑦ 

ᐅᓇ ᐊᖏᕈᑎ ᐃᑲᔫᑕᐅᓂᐊᖅᑐᖅ ᐱᓕᕆᖃᑎᒌᒃᑐᓄᑦ ᐊᒻᒪᓗ ᐱᕚᓪᓕᕐᓂᐊᖅᑐᒃᑯᑦ ᑐᕌᕐᕕᐅᓇᓱᒃᑐᓄᑦ ᐊᒻᒪᓗ 

ᐱᔪᓐᓇᐅᑎᖃᕐᓂᒃᑯᑦ ᐱᓕᕆᐊᒃᓴᖅᑖᖅᑎᑕᐅᓯᒪᔪᓄᑦ. 

3.13 ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ 

ᒪᓕᒃᑕᒃᓴᑦ ᖃᓄᐃᓕᐅᕈᑕᐅᔭᕆᐊᓖᓪᓗ ᑕᒡᕘᓇ ᐊᖏᕈᑎᒃᑯᑦ, ᐃᓚᐅᖃᑕᐅᑉᓗᒋᑦ, ᑭᒡᓕᖃᖅᑎᑦᑎᓂᒃᑰᙱᑦᑐᖅ, 

ᐊᑭᓕᐅᑕᐅᔭᕆᐊᓕᒃ ᐅᕝᕙᓘᓐᓃᑦ ᐊᑭᓕᖅᑐᖅᑕᐅᔭᕆᐊᓕᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᓐᓄᑦ ᑐᕌᕐᓗᒍ  ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᑦᑕᐃᓕᙱᑦᑐᑦ.  

3.14 ᐊᑐᕐᓂᐊᕐᓗᓂ ᑕᒪᐅᙵᑐᐃᓐᓇᖅ ᑐᓴᖅᑕᐅᑦᑕᐃᓕᔪᓂᒃ  

3.14.1 ᐊᑐᓂ ᐱᓕᕆᖃᑎᒌᒃᑑᒃ ᐱᖃᑎᖓᑕ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑦᑕᐃᓕᑎᑦᑕᖏᓐᓂᒃ 

ᑐᓴᖅᑕᐅᑦᑕᐃᓕᑎᑦᑎᖃᑦᑕᕐᓂᐊᖅᑐᖅ ᐊᒻᒪᓗ ᑐᓴᖅᑎᑦᑎᖃᑦᑕᔾᔮᙱᑦᑐᖅ ᑭᓇᑐᐃᓐᓇᕐᒧᑦ ᑕᒪᐅᙵᑐᐃᓐᓇᖅ 

ᑕᓴᖅᑕᐅᔭᕆᐊᖃᙱᑦᑐᓂᒃ, ᑭᓯᐊᓂ ᑐᓴᖅᑎᑦᑎᓪᓚᑦᑖᕆᐊᖃᖅᐸᑦ: (i) ᑕᓯᕐᔪᐊᕐᒥ ᐱᓕᕆᐊᖑᔫᑉ ᐊᐅᓚᑕᐅᓂᖓᓄᑦ; 

(ii) ᐊᑐᓕᖅᑎᕆᓂᕐᒧᑦ ᐊᖏᕈᑎᒥᒃ; (iii) ᐃᖅᑲᖅᑐᐃᕝᕕᒃᑯᑦ ᑲᒪᒋᔭᐅᔪᒃᑯᑦ ᐅᕝᕙᓘᓐᓃᑦ ᐊᖏᖃᑎᒌᒍᓐᓃᖅᓯᒪᓂᒃᑯᑦ; 

(iv) ᓂᐅᕕᐊᒃᓴᖃᕐᓂᕐᒧᑦ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓂᒃ ᐅᕝᕙᓘᓐᓃᑦ 

ᐱᓕᕆᖃᑎᒋᔭᖏᓐᓂᒃ; ᐅᕝᕙᓘᓐᓃᑦ (v) ᐊᖏᖅᑕᐅᓯᒪᔪᒧᑦ ᑭᒡᒐᖅᑐᐃᔨᒧᑦ ᐱᓕᕆᖃᑎᒌᒃᑐᓄᑦ ᐊᖏᖅᑕᐅᓯᒪᔪᖅ 

ᐊᐅᓚᑦᑎᔨᒃᓴᖅ ᖃᐅᔨᒪᔭᕆᐊᖃᖅᐸᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᑦᑕᐃᓕᔪᓂᒃ. 

3.14.2 ᐊᑐᓂ ᐱᓕᕆᖃᑎᒌᒃᑑᒃ ᓇᓗᓇᐃᖅᓯᓯᒪᖃᑦᑕᕐᓂᐊᖅᑑᒃ ᐊᖏᖅᑕᐅᓯᒪᔪᑦ ᑭᒡᒐᖅᑐᐃᔨᖏᑦ ᐃᖕᒥᓄᓪᓗ ᐊᒃᑐᐊᓂᓖᑦ 

ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᓂᒃ ᑐᓂᔭᐅᕙᒃᑐᑦ ᐅᔾᔨᖅᑐᖃᑦᑕᖁᓗᒋᑦ ᑲᒪᖃᑦᑕᖁᓗᒋᓪᓗ 

ᐅᖃᐅᓯᐅᓯᒪᔪᓂᒃ ᐃᓚᖓᒍᑦ 3.14.1-ᒥ ᐊᒻᒪᓗ ᐊᖏᖃᑎᖃᕐᓗᑎᒃ ᒪᓕᑦᑎᐊᕆᐊᖃᕐᓂᕐᒧᑦ ᐃᓗᓕᕆᔭᖏᓐᓂᒃ 

ᐊᖏᖅᑕᐅᓯᒪᔪᓄᑦ ᑭᒡᒐᖅᑐᐃᔨᓄᑦ ᐱᓕᕆᖃᑎᒋᔭᐅᔪᓄᓪᓗ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᒥᒃ 

ᑐᓂᔭᐅᓯᒪᔪᓄᑦ.  ᐱᓕᕆᖃᑎᒌᒃᑐᒃᑯᓪᓕ, ᐊᑐᓂ ᐱᓕᕆᖃᑎᒌᒃᑑᒃ ᐊᖏᖅᑑᒃ ᐃᓗᐃᑦᑐᒃᑯᑦ ᑭᐅᓯᔪᓐᓇᕆᐊᖃᕐᓂᕐᒧᑦ 

ᒪᓕᑦᑎᐊᖅᑐᖃᙱᑉᐸᑦ ᑎᑎᕋᖅᓯᒪᔪᓂᒃ ᐃᓚᖓᒍᑦ 3.14.1-ᒥ ᓇᓕᐊᑐᐃᓐᓇᕐᒧᑦ ᐊᖏᖅᑕᐅᓯᒪᔪᒧᑦ ᑭᒡᒐᖅᑐᐃᔨᒧᑦ 

ᐱᓕᕆᖃᑎᒋᔭᐅᔪᒧᓪᓘᓐᓃᑦ ᐃᖕᒥᒃᑯᑦ ᓯᖁᒥᑦᑎᓯᒪᒃᐸᑕ. 

3.14.3 ᐱᓕᕆᖃᑎᒋᔭᐅᔪᖅ ᐅᕝᕙᓘᓐᓃᑦ ᐊᖏᖅᓯᒪᔭᖓ ᑭᒡᒐᖅᑐᐃᔨ ᐅᕝᕙᓘᓐᓃᑦ ᐱᓕᕆᖃᑎᒋᔭᖓ ᒪᓕᒐᑎᒍᑦ 

ᓴᖅᑭᑎᑦᑎᔭᕆᐊᖃᕋᓱᒋᒃᐸᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᓂᒃ ᒪᓕᒃᖢᒍ ᑖᒻᓇ ᐊᖏᕈᑎᓕᐊᖅ, 

ᓴᖅᑭᑎᑦᑎᓂᐊᖅᑐᖅ ᐱᓕᕆᖃᑎᒋᔭᐅᔪᖅ ᓴᖅᑭᑎᑦᑎᓇᔭᖅᑐᖅ ᐱᓕᕆᖃᑎᒥᓄᑦ ᒫᓐᓇᑲᐅᑎᒋ ᑐᓴᖅᑎᑦᑎᔾᔪᑎᒥᒃ 

ᐱᖃᑎᖓ ᐱᓕᕆᖃᑎᒋᔭᖓ ᓴᐳᓐᓂᐊᖅᑕᐅᔾᔪᑎᒃᓴᒥᒃ ᐃᑲᔫᑎᑖᕋᓱᒍᓐᓇᖁᑉᓗᒍ ᐅᕝᕙᓘᓐᓃᑦ ᐊᓯᐊᖑᑦ 

ᐋᖅᑭᒋᐊᕈᑎᒃᓴᒥᒃ ᒪᓕᒐᑎᒍᑦ ᐅᕝᕙᓘᓐᓃᑦ ᐊᔾᔨᒌᒃᑎᑦᑎᓂᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᒪᓕᙱᑎᑦᑎᔪᓐᓇᕋᔭᕐᓂᕐᒧᑦ 

ᐊᖏᕈᑎᓕᐊᑉ ᐃᓗᐊᓃᑦᑐᓂᒃ.  ᓴᐳᓐᓂᐊᖅᑕᐅᔾᔪᑎᒃᓴᒥᒃ ᐃᑲᔫᑎᑖᙱᑉᐸᑦ ᐅᕝᕙᓘᓐᓃᑦ ᐊᓯᐊᒍᑦ 

ᐋᖅᑭᒋᐊᕈᑎᒃᓴᒥᒃ ᐱᖃᑎᖓᒍᑦ ᐱᓕᕆᖃᑎᒋᔭᖓᒍᑦ, ᓴᖅᑭᑎᑦᑎᔪᖅ ᐱᓕᕆᖃᑎᒋᔭᐅᔪᖅ 

ᓴᖅᑭᑎᑦᑎᑐᐃᓐᓇᕋᔭᖅᑐᖅ ᐅᕝᕙᓘᓐᓂᑦ, ᐱᔪᓐᓇᕐᓂᒃᑯᑦ, ᐊᖏᖅᑕᐅᓯᒪᔪᖅ ᑭᒡᒐᖅᑐᐃᔨ ᐅᕝᕙᓘᓐᓂᑦ 

ᐱᓕᕆᖃᑎᒋᔭᐅᔪᖅ ᓴᖅᑭᑎᑦᑎᑐᐃᓐᓇᖁᓗᒋᑦ, ᑕᐃᑉᓱᒥᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᒥᒃ ᒪᓕᒐᑎᒍᑦ 

ᓴᖅᑭᑎᑕᐅᔭᕆᐊᓕᖕᒥᒃ ᐊᒻᒪᓗ ᐱᔪᓐᓇᕐᓂᓗᒃᑖᒃᑯᑦ ᓇᓗᓇᐃᕐᕕᐅᑦᑎᐊᕈᓐᓇᖁᑉᓗᒍ ᑕᐃᒪᐃᑦᑐᑦ ᑕᒪᐅᙵᑐᐃᓐᓇᖅ 

ᑐᓴᖅᑕᐅᔭᕆᐊᖃᙱᑦᑐᑦ ᑐᓴᖅᑕᐅᑦᑕᐃᓕᒪᑎᑕᐅᓂᐊᕐᒪᑕ ᒪᓕᒡᓗᑎᒃ ᐊᖏᕈᑎᒃᑯᑦ ᐱᓕᕆᐊᖑᓇᓱᒃᑐᒃᑯᑦ. 

3.14.4 ᐱᓕᕆᖃᑎᒌᒃᑑᒃ ᐊᑐᓂ ᐊᖏᖅᑑᒃ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ 

ᑕᐃᒎᓯᖅᑖᖅᓯᒪᑐᐃᓐᓇᕆᐊᖃᕐᓂᖏᓐᓄᑦ ᐊᒻᒪᓗ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᓐᓂᖏᓐᓄᑦ ᐊᒻᒪᓗ 

ᐱᖃᑎᓂ ᐱᓕᕆᖃᑎᒋᔭᖓ ᐋᖅᑭᒃᑕᐅᔪᓐᓇᐃᓪᓕᓇᔭᖅᑐᒃᓴᐅᓂᖓᓄᑦ ᐊᖏᕈᑎᓕᐊᑉ ᐃᓗᐊᓃᑦᑐᑦ ᓇᓕᐊᑐᐃᓐᓇᖅ 

ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ ᑲᒪᒋᔭᐅᙱᑉᐸᑕ ᓴᖅᑭᑎᑦᑎᔨᐅᓂᐊᖅᑐᒧᑦ, ᐱᓕᕆᖃᑎᒋᔭᖓᓄᑦ 

ᐅᕝᕙᓘᓐᓂᑦ ᓇᓕᐊᖕᓄᑐᐃᓐᓇᖅ ᐊᖏᖅᑕᐅᓯᒪᔪᓄᑦ ᑭᒡᒐᖅᑐᐃᔨᒋᔭᐅᔪᓄᑦ ᒪᓕᒡᓗᒍ ᑖᒻᓇ ᐊᖏᕈᑎ. 

3.14.5 ᐃᓚᐅᖃᑕᐅᓗᒍ ᐊᓯᖏᓐᓄᑦ ᐋᖅᑭᒋᐊᕈᑕᐅᔪᓐᓇᖅᑐᓄᑦ, ᐱᖃᑎᖓ ᐱᓕᕆᖃᑎᒋᔭᐅᔪᖅ, ᑕᐃᒪᐅᒐᓗᐊᖅᑎᓪᓗᒍ 

ᐊᖏᕈᑎᐅᑉ ᐃᓚᖓ 7.4 (ᐋᖅᑭᒋᐊᖅᓯᓂᖅ ᐊᖏᖃᑎᒌᒍᑕᐅᔪᓐᓇᐃᓪᓕᔪᒥᒃ ᓴᖅᑭᑦᑐᓂᒃ ᑲᑎᒪᔨᕋᓛᒃᑯᑦ), 

ᐱᔪᓐᓇᐅᑎᓖᑦ ᒫᓐᓇᑲᐅᑎᒋ ᒪᓕᒃᑕᐅᔭᕆᐊᓕᖕᒥᒃ ᐊᒻᒪᓗ ᐊᓯᖏᑦ ᐊᑐᐃᓐᓇᐅᔪᑦ ᖃᓄᐃᓕᐅᕈᑏᑦ ᑕᐃᒪᐃᑦᑐᕐᓚᑦ 

ᓯᕗᓂᐊᓂ ᐃᖅᑲᖅᑐᐃᔪᓕᕆᔨᒃᑯᑎᒍᑦ, ᐱᔾᔪᑎᒋᑉᓗᒍ ᓯᖁᒥᑦᑎᓂᐅᔪᖅ ᐅᕝᕙᓘᓐᓃᑦ 

ᓯᖁᒥᑦᑎᓂᐊᕐᓂᕋᖅᓯᒪᔪᖃᖅᐸᑦ ᐊᖏᕈᑎᓕᐊᑉ ᐃᓚᖓᓂᒃ 3.14.1-ᒥᒃ ᓴᖅᑭᑎᑦᑎᓂᐊᖅᑐᓄᑦ ᐱᓕᕆᖃᑎᒋᔭᐅᔪᓄᑦ, 

ᐱᓕᕆᖃᑎᒋᔭᐅᕙᒃᑐᓄᑦ ᐅᕝᕙᓘᓐᓂᑦ ᓇᓕᐊᖕᓄᑐᐃᓐᓇᖅ ᐊᖏᖅᑕᐅᓯᒪᔪᓄᑦ ᑭᒡᒐᖅᑐᐃᔨᓄᑦ. 

3.15 ᑐᓴᒐᒃᓴᓂᒃ ᓴᖅᑭᑎᑦᑎᖃᑦᑕᕐᓂᖅ 

ᓯᕗᓪᓕᖅᐹᖅ ᑐᓴᒐᒃᓴᖅ ᓴᖅᑭᑎᑕᐅᔭᕆᐊᓕᒃ ᐱᔾᔪᑎᒋᑉᓗᒍ ᐊᖏᕈᑎᓕᐊᖅ ᐸᕐᓇᒃᑕᐅᓂᐊᖅᑐᖅ ᐊᒻᒪᓗ ᑐᓴᒐᒃᓴᑎᒍᑦ 

ᓴᖅᑭᑎᑕᐅᓗᓂ ᐱᓕᕆᖃᑎᒌᒡᓗᑎᒃ ᐱᓕᕆᖃᑎᒌᒃᑑᒃ.  ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ ᐃᖕᒥᒃᑯᑦ ᐸᕐᓇᐃᔪᓐᓇᖅᑐᖅ, 

ᓴᖅᑭᑎᑦᑎᓗᓂ ᐊᓯᖏᓐᓂᒃ ᑐᓴᒐᒃᓴᑎᒍᑦ ᓴᖅᑭᑎᑕᐅᔭᕆᐊᓕᖕᓂᒃ  ᐊᖏᕈᑎᓕᐊᒃᑯᑦ ᐊᒻᒪᓗ ᒪᓕᒡᓗᑎᒃ ᒪᓕᒐᕆᔭᐅᔪᓂᒃ, 

ᐱᓕᕆᖃᑎᒋᔭᐅᔪᑦ ᐱᔪᓐᓇᕐᓂᓗᒃᑖᒃᑯᑦ ᓯᕗᓂᑐᖄᒍᑦ ᓴᖅᑭᖅᑎᑦᑎᓇᔭᖅᖢᓂ ᐱᖃᑎᒥᓄᑦ.  ᑕᒡᕘᓇ ᐊᖏᕈᑎᓕᐊᒃᑯᑦ 

ᓄᖅᑲᖅᑎᑦᑎᑕᐅᓯᒪᔾᔪᑎᑕᖃᙱᑦᑐᑦ ᐃᓄᐃᑦ ᓵᖓᓂᒃ ᐅᖃᓪᓚᒋᐊᒃᓴᖅ ᑕᓯᕐᔪᐊᕐᒥ ᐱᓕᕆᐊᖑᔫᑉ ᒥᒃᓵᓄᑦ, 

ᒪᓕᑦᑎᐊᑐᐊᖅᐸᑕ ᐃᓚᖓᓂᒃ 3.14-ᒥ (ᐊᑐᕐᓂᖅ ᑕᒪᑐᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᓂᒃ ᑐᑭᓯᒋᐊᕈᑎᒃᓴᓂᒃ). 

3.16 ᓴᐳᓐᓂᐊᕐᓂᕐᒧᑦ ᒪᓕᒐᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓕᑕᖅᓯᓯᒪᔪᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐃᓄᐃᑦ ᓵᖓᓂ ᑭᐴᑎᖃᑦᑕᕐᓂᕐᒧᑦ 

ᑯᐊᐳᕇᓴᒋᔭᐅᖕᒪᑕ ᓴᐳᓐᓂᐊᖅᑕᐅᔪᓐᓇᕐᓂᕐᒧᑦ ᒪᓕᒐᑎᒍᑦ ᑭᓇᑐᐃᓐᓇᕐᒥᒃ ᐊᖏᕈᑎᓕᐊᒃᑯᑦ ᑐᓴᖅᑕᐅᔭᕆᐊᖃᙱᑦᑐᓂᒃ 

ᐱᓯᒪᔪᓂᒃ, ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ ᐅᕝᕙᓘᓐᓃᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑎᒍᑦ, ᑭᐴᑎᑎᑦᑎᑦᑕᐃᓕᒪᔪᖅ 

ᓴᐳᓐᓂᐊᖅᑕᐅᔾᔪᑎᖏᓐᓂᒃ ᑯᐊᐳᕇᓴᒃᑯᑎᒍᑦ (ᓲᕐᓗ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᑦ) ᐊᒃᑐᖅᑕᐅᑐᓐᓇᕆᐊᖃᖅᑐᓂᒃ 

ᐅᕝᕙᓘᓐᓂᑦ ᐊᔭᐅᖅᑐᖅᑕᐅᓗᑎᒃ ᑕᐃᒪᐃᑦᑐᓄᑦ ᑐᑭᓯᒋᐊᕈᑎᓄᑦ ᐅᕝᕙᓘᓐᓃᑦ ᐅᖃᖃᑎᖃᕋᔭᕐᓂᕐᒧᑦ ᑕᐃᒪᐃᑦᑐᓂᒃ 

ᑐᑭᓯᒋᐊᕈᑎᒃᓴᓂᒃ ᐊᑐᕐᓗᑎᒃ ᐊᓯᖏᓐᓄᑦ ᐃᓄᖕᓄᑦ ᑕᐃᒪᐃᑦᑐᖃᕋᔭᖅᑐᒃᓴᐅᑎᓪᓗᒍ ᐊᓯᖏᑦᑕᐅᖅ ᐃᓄᐃᑦ 

ᓂᐅᕕᕋᔭᖅᑐᒃᓴᐅᑎᓪᓗᒋᑦ ᑭᐴᑎᓇᔭᖅᑐᒃᓴᐅᑎᓪᓗᒋᓪᓘᓐᓃᑦ ᑕᐃᒪᐃᑦᑐᓂᒃ ᓴᐳᓐᓂᐊᕈᑎᓂᒃ.  ᑕᐃᒪᐃᑎᓪᓗᒍ, 

ᐱᓕᕆᖃᑎᒌᒃᑐᑦ ᑕᒡᕘᓇ ᐊᖏᖅᑐᑦ ᐊᑐᕐᓂᐊᕐᓂᕐᒧᑦ ᐊᒻᒪᓗ ᑲᒪᓂᐊᕐᓂᕐᒧᑦ ᑕᐃᒪᐃᑦᑐᓂᒃ ᑐᒃᓯᒋᐊᕈᑎᒃᓴᓂᒃ ᒪᓕᒡᓗᑎᒃ 

ᖃᓄᐃᑦᑐᑐᐃᓐᓇᕐᓂᒃ ᓴᐳᓐᓂᐊᕈᑎᓂᒃ ᒪᓕᒐᓂᒃ ᐊᑐᖅᑕᐅᓇᔭᖅᑐᒃᓴᐅᔪᓂᒃ ᐱᓕᕆᖃᑎᒌᒃᑐᓄᑦ. 

3.17 ᑐᓴᐅᒪᖃᑦᑕᐅᑎᓂᖅ 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ, ᖃᑯᑎᒃᑯᑦ ᐊᑐᓕᖅᑎᖅᑕᐅᓂᖓᓄᑦ ᐅᑉᓗᖅ ᐊᓂᒍᖅᐸᑦ, ᑐᓴᖅᑎᑦᑎᓇᔭᖅᑐᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ  ᐱᒻᒪᕆᐅᔪᓂᒃ ᖃᓄᐃᓕᐅᕈᑕᐅᔪᓂᒃ, ᐃᓚᐅᖃᑕᐅᓗᒋᑦ ᐱᒻᒪᕆᐅᔪᑦ ᐱᕐᕈᓗᐊᕿᓃᑦ ᐊᒻᒪᓗ 

ᐋᓐᓂᖅᑐᖃᖅᐸᑦ ᐋᓐᓂᐊᖅᑐᓕᕆᔨᒃᑯᓐᓄᑦ ᑲᒪᒋᔭᐅᔭᕆᐊᖃᕐᓗᓂ, ᐊᒃᓱᕈᕐᓇᖅᑐᒃᑰᕐᓗᓂ ᑭᓇᑐᐃᓐᓇᖅ ᐃᓄᒃ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᑐᓴᖅᑎᑦᑎᓇᔭᖅᑐᑦ 12 ᐃᑲᕐᕋᑦ ᐃᓗᐊᓂ ᖃᐅᔨᒪᔭᐅᓕᖅᑎᓪᓗᒍ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ.  ᓯᑕᒪᐃᕐᓗᑎᒃ ᐅᑭᐅᑉ ᐃᓗᐊᓂ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᒪᓕᒡᓗᑎᒃ 

ᐊᒃᑐᐊᓂᓕᖕᓂᒃ ᒪᓕᒐᕆᔭᐅᔪᓂᒃ, ᐊᑐᐃᓐᓇᕈᖅᑎᑦᑎᕙᒡᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐊᑦᑕᓇᖅᑐᒦᑦᑐᖃᖅᑎᓪᓗᒍ ᐋᓐᓂᖅᑐᖃᖅᑎᓪᓗᒍᓗ 

ᐅᓂᑉᑳᓕᐊᖏᓐᓂᒃ ᓯᕗᓪᓕᖅᐹᒃᑯᑦ ᐱᕕᒃᓴᕆᔭᐅᔪᒃᑯᑦ. 

3.18 ᕿᑐᕐᖏᐅᕈᑏᑦ 

ᕿᑐᕐᖏᐅᕈᑏᑦ ᐊᑭᓕᐅᑕᐅᖃᑦᑕᕐᓂᐊᖅᑐᑦ ᕿᑐᕐᖏᐅᕈᑎᒃᑯᑦ ᐊᑭᓕᐅᑕᐅᕙᒃᑐᒃᑯᑦ: 

(a) ᑎᑭᑕᐅᓇᓱᒃᑐᖅ ᑎᑭᑕᐅᑎᓪᓗᒍ ᐊᑭᓕᐅᑕᐅᓂᐊᖅᑐᒃᑯᑦ ᐅᕝᕙᓘᓐᓃᑦ ᓴᓂᕐᕙᖅᓯᒪᓂᒃᑯᑦ ᐊᑭᓕᐅᑎᒃᑯᑦ 

ᐊᑭᓕᖅᑐᖅᑕᐅᓯᒪᙱᑦᑐᓄᑦ ᖁᓕᑦ ᐅᑉᓗᑦ ᐃᓗᐊᓂ ᓴᓇᓐᓇᐅᔪᓂᒃ ᐅᑉᓗᓂᒃ ᖃᐃᑕᐅᔭᕆᐊᖃᓚᐅᖅᑑᑉ ᐅᑉᓗᖓᓂ 

ᐱᒋᐊᕐᓗᒍ; ᐊᒻᒪᓗ 

(b) ᐊᓯᖏᓐᓄᑦᑕᐅᖅ ᑮᓇᐅᔭᒃᑯᑦ ᐊᑭᓕᐅᑕᐅᓯᒪᙱᑦᑐᓄᑦ 30 ᐅᑉᓗᑦ ᐃᓗᐊᓂ ᖃᐃᑕᐅᔭᕆᐊᖃᓚᐅᖅᑑᑉ ᐅᑉᓗᖓᓂ 

ᐱᒋᐊᕐᓗᒍ ᒪᓕᒃᖢᒍ ᐊᖏᕈᑎᒃᑯᑦ ᑎᑎᕋᖅᑕᐅᓯᒪᔪᖅ ᐅᕝᕙᓘᓐᓃᑦ ᑐᓂᔭᐅᑎᓪᓗᒋᑦ ᐊᑭᓕᐅᑎᒥᒃ. 

3.19 ᓂᐅᕕᐊᖑᕙᒃᑐᓄᑦ ᐊᑭᒋᔭᐅᕙᒃᑐᓂᒃ ᓇᓗᓇᐃᒃᑯᑕᖅ 

ᑕᒪᕐᒥᒃ ᐊᑭᒋᔭᐅᔪᑦ ᐊᑭᓕᐅᑕᐅᔭᕆᐊᓖᑦ ᐊᖏᕈᑎᓕᐊᒃᑯᑦ ᐊᕐᕌᒍᑕᒫᒃᑯᑦ ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᑦ ᒪᓕᒡᓗᑎᒃ 

ᓂᐅᕕᐊᖑᕙᒃᑐᓄᑦ ᐊᑭᒋᔭᐅᕙᒃᑐᓂᒃ ᓇᓗᓇᐃᒃᑯᑕᕐᒥᒃ ᑲᓇᑕᒥ, ᐃᒪᓐᓇ ᓈᓴᐅᑎᑎᒍᑦ ᑲᒪᒋᔭᐅᕙᒡᓗᓂ: 

ᐋᖅᑭᒋᐊᖅᓯᒍᑎ ᐊᑭᖓ = ᐊᑭᖓ × ᓂᐅᕕᐊᖑᕙᒃᑐᓄᑦ ᐊᑭᒋᔭᐅᕙᒃᑐᓂᒃ ᓇᓗᓇᐃᒃᑯᑕᖅ (ᐅᑭᐅᖓᓂ ᐊᑭᓕᐅᑎ) 

                                   ᓂᐅᕕᐊᖑᕙᒃᑐᓄᑦ ᐊᑭᒋᔭᐅᕙᒃᑐᓂᒃ ᓇᓗᓇᐃᒃᑯᑕᖅ (ᐊᑐᓕᖅᑎᖅᑕᐅᓂᖓᓂᒃ  

 ᐅᑉᓗᕐᒥ) 

ᐃᓚᖓ 4 

ᐱᕕᒃᓴᕆᔭᐅᔪᖅ, ᐊᖏᕈᑎᒥᒃ ᐊᑐᕈᓐᓃᖅᑎᑦᑎᓂᖅ, ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᑦ ᖃᓄᐃᓕᐅᕈᑏᑦ 

4.1 ᐱᕕᒃᓴᕆᔭᐅᔪᖅ 

ᐅᓇ ᐊᖏᕈᑎ ᐊᑐᓕᕐᓂᐊᖅᑐᖅ 30 ᐅᑉᓗᑦ ᐱᐊᓂᒃᓯᒪᓕᖅᑎᓪᓗᒋᑦ ᑐᓂᔭᐅᖅᑳᖅᑎᓪᓗᒍ ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓄᑦ 

ᑲᓇᑕᒥ ᐱᐊᓂᒃᑕᐅᓯᒪᓕᖅᑎᓪᓗᒍ ᐊᖏᕈᑎ ᐅᕝᕙᓘᓐᓂᑦ, ᒥᓂᔅᑕᐅᔪᖅ ᓇᓗᓇᐃᖅᓯᒃᐸᑦ 30 ᐅᑉᓗᑦ ᐃᓗᐊᓂ ᑖᒻᓇ ᐊᖏᕈᑎ 

ᒪᓕᙱᓐᓂᖓᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓᓂᒃ 26-ᒥ, ᐅᑉᓗᕐᒥ ᒥᓂᔅᑕᐅᑉ ᓇᓗᓇᐃᖅᓯᕝᕕᒋᔭᖓᓂᒃ 

ᐋᖅᑭᒋᐊᕈᑕᐅᓇᓱᒃᑐᖅ ᐊᖏᕈᑎᒃᑯᑦ ᓴᖅᑭᑎᑕᐅᔪᖅ ᐱᓕᕆᖃᑎᒌᒃᑑᖕᓄᑦ ᒪᓕᖕᒪᑦ ᑕᐃᒪᐃᑦᑐᒧᑦ ᐊᖏᕈᑎᐅᑉ ᐃᓚᖓᓄᑦ 

(“ᐊᑐᓕᖅᑎᕆᓂᕐᒧᑦ ᐅᑉᓗᖅ”) ᐊᒻᒪᓗ, ᑭᓯᐊᓂ ᐊᓯᐊᒍᑦ ᓇᓗᓇᐃᖅᓯᕝᕕᐅᓯᒪᒃᐸᑦ ᑕᒡᕘᓇ ᐊᒻᒪᓗ ᑭᓯᐊᓂ ᐃᓱᓕᕝᕕᒃᓴᖓ 

ᖃᓂᓐᓂᖅᓴᒃᑰᖅᐸᑦ,  ᑲᔪᓰᓐᓇᕐᓂᐊᖅᑐᖅ ᑭᓯᐊᓂ ᐱᓕᕆᐊᖑᔫᑉ ᐃᓱᓕᕝᕕᒃᓴᖓᓄᑦ ᐅᑉᓗᕐᒧᑦ (“ᐱᕕᒃᓴᕆᔭᐅᔪᖅ”). 

4.2 ᓯᖁᒥᑦᑎᓯᒪᓂᖅ ᒪᓕᒋᐊᖃᖅᑕᕐᒥᒃ ᐊᒻᒪᓗ ᒪᑐᓯᓂᖅ ᐅᔭᖃᖕᓂᐊᕐᕕᖕᒥ 

4.2.1 ᐱᓕᕆᖃᑎᒋᔭᐅᔪᖅ ᓇᒃᓯᐅᔾᔨᔪᓐᓇᖅᑐᖅ ᑐᓴᒐᒃᓴᒥᒃ ᑎᑎᕋᖅᓯᒪᔪᒃᑯᑦ ᐱᖃᑎᒥᓄᑦ ᓇᓗᓇᐃᔭᐃᓯᒪᓗᓂ 

ᓇᐃᓪᓕᒋᐊᖅᓯᒪᔪᒃᑯᑦ ᑐᑭᓯᑎᑦᑎᒋᐊᕐᓂᕐᒧᑦ ᓯᖁᒥᑦᑎᓯᒪᓂᐅᔪᒥᒃ ᐊᖏᕈᑎᓕᐊᑉ ᐃᓚᖓᒍᑦ ᓯᖁᒥᑦᑎᓂᐅᔪᖅ 

ᓴᖅᑭᑎᓪᓗᒍ, ᐃᒪᓐᓇᐃᓐᓂᕋᐃᓯᒪᓗᓂ: 

(a) ᐱᓕᕆᖃᑎᒋᔭᐅᔪᖅ ᐊᖏᕈᑎᓕᐊᒃᑯᑦ ᓯᖁᒥᑦᑎᓯᒪᓂᖓ, ᐅᕝᕙᓘᓐᓃᑦ ᐊᓯᐊᒍᑦ ᐊᖏᕈᑎᓕᐊᒃᑯᑦ ᐅᕝᕙᓘᓐᓃᑦ 

ᐊᑐᖅᑕᐅᕙᒃᑐᒃᑯᑦ ᐱᓕᕆᖃᑎᒌᒃᑐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᖅ ᐱᔾᔪᑎᒋᓗᒍ; 

(b) ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓯᖁᒥᑦᑎᓯᒪᓂᖃᖅᑎᓪᓗᒋᑦ ᓇᐅᒃᑯᑐᐃᓐᓇᖅ 

ᐊᖏᖃᑎᒌᒍᑎᒋᓯᒪᔭᖏᑦᑎᒍᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓂᒃ ᐊᖏᖃᑎᖃᖅᓯᒪᑎᓪᓗᒋᑦ, ᐃᓚᐅᖃᑕᐅᑉᓗᒍ 

ᑭᒡᓕᖃᖅᑎᑦᑎᓂᑰᙱᑦᑐᖅ ᐅᔭᕋᒃᓯᐅᕈᑕᐅᔪᓄᑦ ᐅᕝᕙᓘᓐᓂᑦ ᐅᔭᕋᖕᓂᐊᖅᑐᓕᕆᔨᒃᑯᑦ ᓇᖕᒥᓂᖃᖅᑐᒃᑯᑦ 

ᐊᖏᖃᑎᒌᒍᑎᖃᖅᓯᒪᓂᒃᑯᑦ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᓂᒃᑯᑦ ᐊᑐᖅᑐᐊᕈᑎᒃᑯᑦ ᐃᓄᐃᑦ ᓄᓇᖁᑎᖏᓐᓂᒃ; 

(c) ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓯᖁᒥᑦᑎᓯᒪᓂᖃᖅᑎᓪᓗᒋᑦ ᐱᓕᕆᐊᖑᔭᕆᐊᓕᒃᑯᑦ 

ᐱᓕᕆᒋᐊᕈᓐᓇᖅᓯᓂᖏᓐᓄᑦ ᓇᓗᓇᐃᒃᑯᑕᒃᑯᑦ ᐅᕝᕙᓘᓐᓂᑦ ᓇᓕᐊᒃᑯᑐᐃᓐᓇᖅ 

ᐱᔪᓐᓇᐅᑎᑖᕈᑎᒋᓯᒪᔭᖏᑦᑎᒍᑦ, ᓚᐃᓴᓐᓯᒃᑯᑦ ᐅᕝᕙᓘᓐᓃᑦ ᐊᖏᖅᑕᐅᔭᕆᐊᖃᖃᑦᑕᖅᑐᒃᑯᑦ 

ᑐᓂᓯᖃᑦᑕᖅᑎᓪᓗᒋᑦ ᒐᕙᒪᒃᑯᑦ ᐊᐅᓚᑦᑎᔨᖏᑦ ᐊᐅᓚᑦᑎᓂᒃᑯᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ; 

(d) ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᓕᕆᐊᒃᓴᖅᑖᖅᑎᑦᑎᓲᑦ ᐃᑲᔫᑕᐅᖁᑉᓗᒋᑦ ᐊᑮᑦᑐᖃᕐᕕᐅᔪᓄᑦ 

ᐅᕝᕙᓘᓐᓃᑦ ᑮᓇᐅᔭᖃᕈᓐᓃᕐᓂᕋᖅᑕᐅᔪᓄᑦ ᐅᕝᕙᓘᓐᓃᑦ ᑮᓇᐅᔭᖃᕈᓐᓃᖅᑐᑦ ᐅᕝᕙᓘᓐᓃᑦ 

ᑐᓂᔭᐅᖃᑦᑕᕐᓂᐊᖅᑐᖅ ᑎᒃᑯᐊᖅᑕᐅᑉᓗᓂ ᐊᑐᖅᑕᐅᖃᑦᑕᕐᓂᐊᖅᑐᖅ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ, ᑭᓯᐊᓂ ᐊᑐᖅᑐᐊᖅᑎᑦᑎᔪᖅ ᐱᔪᓐᓇᐅᑎᒥᓂᒃ ᐊᑐᖅᐸᑦ ᒪᓕᒡᓗᓂ 

ᐊᖏᕈᑎᓕᐊᒃᑯᑦ ᐃᓚᖓᓂᒃ 3.3.4-ᒥᒃ;  

 (ᐊᑐᓂ “ᓯᖁᒥᑦᑎᔪᖃᖅᐸᑦ ᒪᓕᒋᐊᖃᖅᑕᒥᓂᒃ”). 

4.2.2 ᓯᖁᒥᑦᑎᓯᒪᔪᖃᖅᐸᑦ ᒪᓕᒋᐊᖃᖅᑕᒥᓂᒃ ᒪᓕᒡᓗᒍ ᐃᓚᖓ 4.2.1(a) ᐋᖅᑭᒋᐊᖅᑕᐅᔪᓐᓇᖅᑐᖅ ᓇᓕᐊᖕᓄᑐᐃᓐᓇᖅ 

ᐱᓕᕆᖃᑎᒋᔭᐅᔪᒧᑦ ᐃᒪᓐᓇ: 

(a) ᓯᖁᒥᑦᑎᓂᐅᔪᖅ ᐋᖅᑭᒃᑕᐅᔪᓐᓇᖅᐸᑦ, 60 ᐅᑉᓗᑦ ᐃᓗᐊᓂ ᑎᑎᕋᖅᑐᖃᖅᑳᖅᑎᓪᓗᒍ ᓯᖁᒥᑦᑎᓯᒪᔪᖃᕐᓂᖓᓄᑦ 

ᐱᓕᕆᖃᑎᒋᔭᐅᔪᒧᑦ ᑎᑎᕋᖅᑕᐅᔪᒥᒃ ᑐᓂᕐᕈᑕᐅᔪᒥᒃ, ᐅᕝᕙᓘᓐᓃᑦ ᐊᑯᓂᒃᑲᓐᓂᖅ ᓈᒻᒪᒋᔭᐅᔪᒃᑯᑦ 

ᖃᓄᐃᓕᐅᕈᑕᐅᓯᒪᔪᒃᑯᑦ ᐊᒻᒪᓗ ᐊᖏᖃᑎᒌᒃᓯᒪᓗᑎᒃ ᐱᓕᕆᖃᑎᒌᒃᑑᒃ; ᐅᕝᕙᓘᓐᓃᑦ 

(b) ᓯᖁᒥᑦᑎᓂᑰᔪᖅ ᐋᖅᑭᒃᑕᐅᔪᓐᓇᙱᑉᐸᑦ, 60 ᐅᑉᓗᑦ ᐃᓗᐊᓂ ᑎᑎᕋᖅᑐᖃᖅᑳᖅᑎᓪᓗᒍ ᓯᖁᒥᑦᑎᓯᒪᔪᖃᕐᓂᖓᓄᑦ 

ᐱᓕᕆᖃᑎᒋᔭᐅᔪᖅ ᑐᓂᓯᓯᒪᓕᖅᑎᓪᓗᒍ ᐱᓕᕆᖃᑎᒥᓄᑦ, ᐅᕝᕙᓘᓐᓃᑦ ᐱᕕᒃᓴᖃᖅᑎᑕᐅᒃᑲᓐᓂᖅᑎᓪᓗᒋᑦ 

ᐱᔾᔪᑎᖃᑦᑎᐊᖅᑐᒃᑯᑦ ᐱᓕᕆᓇᓱᒃᑎᓪᓗᒋᑦ ᐋᖅᑭᒋᐊᖅᓯᔪᒪᓂᕐᒧᑦ ᑕᐃᒪᐃᑦᑐᖅᑕᖃᒃᑲᓐᓂᖁᓇᒍ ᓯᖁᒥᑦᑎᓂᐅᔪᒥᒃ 

ᐊᖏᖃᑎᒌᒃᑎᓪᓗᒋᑦ ᐱᓕᕆᖃᑎᒌᒃᑑᒃ ᑲᔪᓯᒋᐊᖅᑎᑕᐅᓗᓂ ᓯᖁᒥᑦᑎᔪᒧᑦ ᐱᓕᕆᖃᑎᒋᔭᐅᔪᒧᑦ. 

4.2.3 ᓯᖁᒥᑦᑎᓂᖅ ᒪᓕᒃᑕᐅᔭᕆᐊᓕᖕᒥᒃ ᐱᔾᔪᑎᒋᑉᓗᒋᑦ ᐊᖏᕈᑎᓕᐊᑉ ᐃᓚᖏᑦ 4.2.1(b) ᐅᕝᕙᓘᓐᓃᑦ 4.2.1(c) 

ᐋᖅᑭᒋᐊᖅᑕᐅᔪᓐᓇᖅᑐᖅ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᐱᕕᒃᓴᕆᔭᐅᔪᒃᑯᑦ (i) ᐊᒃᑐᐊᓂᓕᖕᒧᑦ 

ᐊᖏᕈᑎᒃᑯᑦ; ᐅᕝᕙᓘᓐᓃᑦ (ii) ᐃᒪᓐᓈᖅᑐᕈᑏᑦ ᐅᕝᕙᓘᓐᓃᑦ ᖃᓄᐃᓕᐅᕆᐊᖃᕐᓂᕐᒧᑦ ᐅᖃᐅᑎᔭᐅᓯᒪᓂᒃᑯᑦ 

ᒐᕙᒪᒃᑯᑦ ᐊᐅᓚᑦᑎᔨᖏᓐᓄᑦ ᑲᒪᔨᐅᑎᓪᓗᒋᑦ ᓯᖁᒥᑦᑎᓂᐅᔪᒃᑯᑦ; ᐅᕝᕙᓘᓐᓃᑦ (iii) ᓇᓕᐊᑐᐃᓐᓇᖅ ᐊᒃᑐᐊᓂᓖᑦ 

ᒪᓕᒐᐃᑦ. 

4.2.4 ᓯᖁᒥᑦᑎᓂᐅᔪᖅ ᒪᓕᒃᖢᒍ ᐊᖏᕈᑎᓕᐊᑉ ᐃᓚᖓ 4.2.1(d) ᐋᖅᑭᒋᐊᖅᑕᐅᔪᓐᓇᖅᑐᖅ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ 60 ᐅᑉᓗᑦ ᐃᓗᐊᓂ, ᐅᕝᕙᓘᓐᓃᑦ ᐊᑯᓂᐅᓂᖅᓴᖅ ᓈᒻᒪᒋᔭᐅᔪᒃᑯᑦ 

ᖃᓄᐃᑦᑐᒃᑰᕐᓂᖏᓐᓄᑦ ᓇᓗᓇᐃᖅᑕᐅᓯᒪᓗᓂ ᐱᓕᕆᖃᑎᒌᒃᑑᖕᓄᒃ ᐅᕝᕙᓘᓐᓃᑦ ᖃᓄᖅ ᐊᑯᓂᐅᑎᒋᔪᖅ 

ᑲᒪᒋᔭᐅᓇᔭᕐᓂᖓᓄᑦ ᓇᓗᓇᐃᖅᑕᐅᓯᒪᓗᓂ ᒐᕙᒪᒃᑯᓐᓄᑦ ᐊᐅᓚᑦᑎᔨᐅᔪᓄᑦ ᑕᒪᑐᒪ ᒥᒃᓵᓄᑦ. 

4.2.5 ᓯᖁᒥᑦᑎᓂᐅᔪᖅ ᐋᖅᑭᒃᑕᐅᓯᒪᙱᑉᐸᑦ ᐱᕕᒃᓴᕆᔭᐅᔫᑉ ᐃᓗᐊᓂ ᒪᓕᒃᖢᒍ ᐃᓚᖓ 4.2.2, 4.2.3 ᐅᕝᕙᓘᓐᓃᑦ 

4.2.4, ᐅᓇ ᐊᖏᕈᑎ ᐊᑐᕈᓐᓃᖅᑎᑕᐅᑐᐃᓐᓇᕆᐊᓕᒃ ᑎᑎᖅᑲᑎᒍᑦ ᓇᒃᓯᐅᔾᔭᐅᓗᓂ ᐱᖃᑎᖓᓄᑦ 

ᐱᓕᕆᖃᑎᒋᔭᐅᔪᒧᑦ ᐱᖃᑎᒥᓄᑦ, ᐱᓕᕆᖃᑎᒋᔭᐅᔪᖅ ᐊᑐᕈᓐᓃᖅᑎᑦᑎᔪᓐᓇᙱᖦᖢᓂ ᐊᖏᕈᑎᒥᒃ 

ᓯᖁᒥᑦᑎᓂᐅᔪᖅ ᑐᓂᕐᕈᑕᐅᒃᐸᑦ ᐊᖏᖃᑎᒌᒃᑎᑦᑎᔨᓄᑦ, ᑭᓯᐊᓂᓕ ᑕᐃᒪᐃᑦᑐᖅ ᓯᖁᒥᑦᑎᓂᐅᔪᖅ 

ᓇᓗᓇᐃᖅᑕᐅᒃᐸᑦ ᐊᖏᖃᑎᒌᒃᑎᑦᑎᔨᓄᑦ ᓯᖁᒥᑦᑎᓯᒪᓂᖓᓄᑦ. 

4.2.6 ᐅᓇ ᐊᖏᕈᑎ ᐊᑐᕈᓐᓃᑲᐅᑎᒋᓂᐊᖅᑐᖅ ᑐᓂᓯᑐᐊᖅᐸᑕ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑎᑎᕋᖅᓯᒪᔪᒥᒃ 

ᑐᓴᖅᑎᑦᑎᔾᔪᑎᒥᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᕿᒪᐃᓂᕋᕐᓗᑎᒃ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ ᒪᓕᒃᖢᒍ 

ᐊᖏᕈᑎᓕᐊᑉ ᐃᓚᖓ 4.5.3. 

4.2.7 ᑮᓇᐅᔾᔭᒃᓴᕋᓱᖕᓂᕐᒧᑦ ᐱᕙᓪᓕᐊᑎᑦᑎᔾᔪᑎ ᓴᖅᑭᙱᑉᐸᑦ ᐅᑐᐱᕆ 1, 2022-ᒥ ᓯᕗᓂᐊᓂᓘᓐᓃᑦ, ᐅᓇ ᐊᖏᕈᑎ 

ᐊᑐᕈᓐᓃᕈᓐᓇᖅᑐᖅ ᐃᓱᒪᖅᓱᕐᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓴᖅᑎᑦᑎᓗᑎᒃ ᑎᑎᕋᖅᓯᒪᔪᒃᑯᑦ ᐊᒡᓂᒍ 

ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ,  ᑭᓯᐊᓂᓕ ᐅᖓᓯᒃᓯᒋᐊᖅᑕᐅᓯᒪᒃᐸᑦ ᑲᔪᓯᒋᐊᕈᑕᐅᔪᓐᓇᕐᓂᖓ 

ᑮᓇᐅᔾᔭᒃᓴᕋᓱᖕᓂᕐᒧᑦ ᐱᕙᓪᓕᐊᑎᑦᑎᔾᔪᑎ ᓄᖅᑲᖓᔾᔪᑕᐅᓗᓂ ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᖅ ᖃᓄᐃᓕᐅᕈᑎ. 

4.2.8 ᐅᓇ ᐊᖏᕈᑎ ᐊᑐᕈᓐᓃᕈᓐᓇᖅᑐᖅ ᑐᓴᖅᑎᑦᑎᔾᔪᑎᒃᑯᑦ ᑎᑎᕋᖅᓯᒪᔪᒃᑯᑦ ᐱᓕᕆᖃᑎᒋᔭᐅᔪᒧᑦ ᐱᖃᑎᒥᓂᒃ 

ᑐᓴᖅᑎᑦᑎᓗᓂ ᐱᓕᕆᖃᑎᒋᔭᐅᔪᖅ ᐃᓱᒪᓕᐅᕈᑕᐅᔪᒥᒃ ᐊᖏᖃᑎᒌᒃᑎᑦᑎᔨᒃᑯᓐᓄᑦ ᒪᓕᙱᑉᐸᑦ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᔨᓄᑦ ᑲᑎᒪᔨᓄᑦ ᓴᖅᑭᑎᑕᐅᓯᒪᔪᒧᑦ ᒪᓕᒃᖢᒍ ᒪᓕᒃᑕᒃᓴᖅ H (ᐊᖏᖃᑎᒌᒃᑎᑦᑎᓂᖅ) 

ᐱᕕᒃᓴᕆᔭᒃᑯᑦ ᐋᖅᑭᒃᑕᐅᓯᒪᔪᒃᑯᑦ ᐊᖏᖃᑎᒌᒃᑎᑦᑎᔨᒧᑦ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᓄᑦ ᑲᑎᒪᔨᓄᑦ. 

4.2.9 ᐅᓇ ᐊᖏᕈᑎ ᒫᓐᓇᑲᐅᑎᒋ ᐊᑐᕈᓐᓃᕐᓂᐊᖅᑐᖅ ᐊᑐᕈᓐᓃᕐᓂᐊᕐᓂᕐᒧᑦ ᐅᑉᓗᖓᓂ ᐱᓕᕆᒋᐊᕈᓐᓇᖅᓯᓂᕐᒧᑦ 

ᓇᓗᓇᐃᒃᑯᑕᒦᑦᑐᒃᑯᑦ ᐅᕝᕙᓘᓐᓃᑦ ᐅᑉᓗᕐᒥ ᐊᑐᕈᓐᓃᕐᕕᐅᓂᐊᖅᑐᒥ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑐᐊᕈᑎᒃᑯᑦ 

ᐊᑐᕈᓐᓃᖅᑎᑦᑎᓂᖅ ᐋᒃᑳᖅᑕᐅᓯᒪᙱᑉᐸᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᒪᓕᒡᓗᒍ 

ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑐᐊᕈᑎ;  ᐊᑐᕈᓐᓃᖅᑎᑦᑎᓂᖅ ᐊᖏᖃᑎᒋᔭᐅᙱᑉᐸᑦ, ᐅᓇ ᐊᖏᕈᑎ 

ᐊᑐᕈᓐᓃᑲᐅᑎᒋᓂᐊᖅᑐᖅ ᑭᖑᓪᓕᖅᐹᒃᑯᑦ ᐅᓐᓂᕐᓘᑕᐅᔪᓐᓇᙱᑦᑐᒃᑯᑦ ᐃᓱᒪᓕᐅᕈᑎᒃᑯᑦ ᒐᕙᒪᒃᑯᑦ 

ᐊᐅᓚᑦᑎᔨᖏᓐᓄᑦ ᐃᓱᓕᑦᑎᔪᓐᓇᖅᑐᓄᑦ ᓄᖅᑲᖅᑎᑦᑎᔪᓐᓇᖅᑐᓄᑦ ᐱᓕᕆᒋᐊᕈᓐᓇᖅᓯᓂᕐᒧᑦ ᓇᓗᓇᐃᒃᑯᑕᒃᑯᑦ 

ᐅᕝᕙᓘᓐᓃᑦ ᑭᖑᓪᓕᖅᐹᒃᑯᑦ ᐃᓱᒪᓕᐅᕈᑕᐅᓯᒪᔪᒃᑯᑦ ᐃᖅᑲᖅᑐᐃᕝᕕᖕᒧᑦ ᑲᒪᔨᐅᑎᓪᓗᒋᑦ ᐊᑐᕈᓐᓃᖅᑎᑦᑎᓂᕐᒧᑦ 

ᐱᕙᓪᓕᐊᑎᑦᑎᓂᕐᒧᑦ  ᐊᑐᖅᑐᐊᕈᑎᒥᒃ. 

4.3 ᐊᓐᓇᐅᒪᓂᖅ 

ᑕᐃᒪᐅᒐᓗᐊᖅᑎᓪᓗᒋᑦ ᐊᓯᖏᑦ ᐊᖏᕈᑎᓕᐊᕐᒦᑦᑐᑦ, ᑕᒪᕐᒥᒃ: 

(a) ᑭᒡᒐᖅᑐᖅᑕᐅᔾᔪᑏᑦ ᓇᓪᓕᐅᒃᑯᒫᒃᓴᑦ ᐃᓚᖓᓂ 3.1-ᒥ; 

(b) ᐱᓕᕆᐊᒃᓴᕆᔭᐅᔪᑦ ᐊᑐᖃᑦᑕᕐᓂᐊᕐᓂᕐᒧᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᓂᒃ ᑐᑭᓯᒋᐊᕈᑎᒃᓴᓂᒃ; 

(c) ᐱᓕᕆᐊᒃᓴᕆᔭᐅᔪᑦ ᐊᑭᓕᖅᑐᐃᔭᕆᐊᖃᕐᓂᕐᒧᑦ ᑮᓇᐅᔭᑎᒍᑦ, ᐱᖃᑕᐅᑉᓗᒋᑦ ᐊᑭᓕᒐᒃᓴᑦ ᕿᒥᕐᕈᓂᒃᑯᑦ ᐊᒻᒪᓗ 

ᐋᔩᖃᑎᒌᒃᑲᓐᓂᕆᐊᖃᕐᓂᕐᒧᑦ ᒪᓕᒃᖢᒍ ᐃᓚᖓ 6 ᐊᒻᒪᓗ ᑮᓇᐅᔭᑎᒍᑦ ᓇᓪᓕᐅᒃᑯᒫᓄᑦ ᐊᑭᓕᐅᑎᒃᓴᑦ ᒪᓕᒃᖢᒍ 

ᒪᓕᒋᐊᓕᒃ E (ᑮᓇᐅᔭᓕᕆᓂᒃᑯᑦ ᓇᓪᓕᐅᒃᑯᒫᖅᑖᕈᑎᒃᓴᑦ); 

(d) ᐱᓕᕆᐊᒃᓴᕆᔭᐅᔪᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᑲᒪᕙᓪᓕᐊᓂᐊᕐᓂᕐᒧᑦ ᐱᐊᓂᒃᓯᓂᐊᕐᓂᕐᒧᓪᓗ 

ᐅᔭᕋᖕᓂᐊᕐᕕᒃ ᐅᒃᑯᐊᖅᑕᐅᓯᒪᓕᖅᐸᑦ ᐱᓕᕆᐊᒃᓴᕆᔭᐅᔪᓂᒃ ᒪᓕᒃᖢᒍ ᐃᓚᖓ 5.1, ᐱᖃᑕᐅᑉᓗᒍ 

ᐊᑐᓕᖅᑎᕆᓂᕐᒧᑦ ᐊᑭᓕᖅᑑᑎᒃᓴᑦ ᐅᖃᐅᓯᐅᓯᒪᔪᑦ ᐃᓚᖓᒍᑦ 13-ᑯᑦ ᒪᓕᒃᑕᒃᓴᒥ F-ᒥ (ᐊᑐᓕᖅᑎᕆᓂᖅ) ᐊᒻᒪᓗ 

ᐊᓯᖏᑦ ᐊᑭᓕᖅᑑᑎᒃᓴᑦ ᐊᑭᓕᖅᑑᑕᐅᓂᐊᕐᓂᕋᖅᑕᐅᓯᒪᔪᑦ ᓇᓗᓇᐃᔭᐅᑎᒥᒃ 4.1-ᒥ ᒪᓕᒃᑕᒃᓴᒃᑯᑦ F-ᑯᑦ 

(ᐊᑐᓕᖅᑎᕆᓂᖅ); 

(e) ᐱᓕᕆᐊᖑᔭᕆᐊᓖᑦ ᐃᓚᖓᒍᑦ 20.1-ᑯᑦ ᐊᒻᒪᓗ 22.1-ᑯᑦ ᒪᓕᒃᑕᒃᓴᒥ C-ᒥ (ᐃᓕᓐᓂᐊᒃᑲᓐᓂᕐᓂᕐᒧᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ); 

(f) ᐱᓕᕆᐊᖑᔭᕆᐊᓖᑦ ᐱᓕᕆᖃᑎᒌᒃᑐᓄᑦ ᐱᔾᔪᑎᒋᑉᓗᒍ ᐊᖏᖃᑎᒌᒍᓐᓃᖅᓯᒪᔪᓄᑦ 

ᐊᖏᖃᑎᒌᒃᑎᑦᑎᓇᓱᖕᓂᐅᕙᒃᑐᑦ ᑲᒪᒋᔭᐅᔭᕆᐊᓖᑦ ᐃᓱᓕᑦᑎᑦᑎᓇᓱᒃᑎᓪᓗᒋᑦ ᓄᖅᑲᖅᑎᑕᐅᓇᓱᒃᑎᓪᓗᒍ ᐊᖏᕈᑎ; 

(g) ᐱᔪᓐᓇᐅᑎᒋᔭᐅᔪᑦ ᐊᖏᖃᑎᒌᒃᑐᖃᕈᓐᓃᖅᑎᓪᓗᒍ ᐊᖏᖃᑎᒌᒃᑎᑦᑎᓇᓱᖕᓂᒃᑯᑦ ᒪᓕᒃᖢᒍ ᐃᓚᖓ 7 

ᓱᓇᑐᐃᓐᓇᕐᓄᑦ ᐊᓐᓇᐅᒪᔪᓄᑦ ᐃᓱᓕᑦᑎᔪᖃᕋᓱᒃᑎᓪᓗᒍ ᓄᖅᑲᖅᑎᑦᑎᔪᖃᕋᓱᒃᑎᓪᓗᒍ ᐱᔾᔪᑎᒋᑉᓗᒍ ᐃᓚᖓ 4.3; 

ᐊᒻᒪᓗ 

(h) ᐱᓕᕆᐊᒃᓴᕆᔭᐅᔪᑦ ᐊᑖᒍᑦ ᒪᓕᒃᑕᐅᔭᕆᐊᓖᑦ G-ᑯᑦ (ᐅᔭᕋᖕᓂᐊᕐᕕᖕᓂ ᐱᖁᑎᒋᔭᐅᔪᑦ), 

ᐊᓐᓇᐅᒪᔪᓐᓇᕐᓂᐊᖅᑐᑦ ᐊᑐᕈᓐᓃᖅᑎᑦᑎᓂᕐᒥᒃ ᐊᖏᕈᑎᒃᑯᑦ ᐊᒻᒪᓗ ᑲᔪᓯᓂᐊᖅᖢᑎᒃ ᐱᔪᓐᓇᕐᓂᓗᒃᑖᒃᑯᑦ ᐊᒻᒪᓗ 

ᐊᑑᑎᖃᖅᑐᒃᑯᑦ ᑎᑭᓐᓇᓱᐊᕐᓗᑎᒃ ᐱᓕᕆᐊᖑᔪᒃᑯᑦ ᐊᑐᕈᓐᓃᖅᑎᑦᑎᕝᕕᐅᓂᐊᖅᑐᒧᑦ ᐅᑉᓗᕐᒧᑦ. 

4.4 ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᑦ ᖃᓄᐃᓕᐅᕈᑏᑦ 

ᐱᓕᕆᖃᑎᒋᔭᐅᔪᖅ ᐱᓕᕆᐊᖃᕈᓐᓇᙱᑉᐸᑦ, ᐱᔾᔪᑎᖃᖅᑎᐊᖅᖢᓂ ᐱᓕᕆᓇᓱᒃᑲᓗᐊᖅᑎᓪᓗᒍ, ᐱᓕᕆᐊᖃᕐᓂᐊᕐᓂᕐᒧᑦ 

ᐅᕝᕙᓘᓐᓃᑦ ᐱᐊᓂᒃᓯᓇᔭᕐᓂᕐᒧᑦ ᐱᓕᕆᐊᕆᔭᕆᐊᖃᖅᑕᒥᓂᒃ ᐊᖏᕈᑎᓕᒃᑯᑦ ᐱᓇᓱᑦᑎᐊᓚᐅᕋᓗᐊᕐᓗᓂ 

ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᒃᑯᑦ ᓴᖅᑭᑦᑐᖃᖅᑎᓪᓗᒍ, ᐱᓕᕆᖃᑎᒋᔭᐅᔪᖅ ᓯᖁᒥᑦᑎᓂᖃᔾᔮᙱᑦᑐᖅ ᐊᖏᕈᑎᒃᑯᑦ 

ᐱᔾᔪᑕᐅᔪᖅ ᑭᓯᐊᓂ ᐲᖅᑕᐅᓯᒪᓕᖅᐸᑦ, ᐱᓕᕆᖃᑎᒋᔭᐅᔪᖅ ᑐᓴᐅᒪᑎᑦᑎᑦᑎᐊᕐᓗᓂ ᐱᖃᑎᒥᓂᒃ ᑎᑎᕋᖅᓯᒪᔪᒃᑯᑦ 

ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑑᑉ ᓴᖅᑭᑦᑑᑉ ᒥᒃᓵᓄᑦ 7 ᓴᓇᓐᓇᐅᔪᑦ ᐅᑉᓗᑦ ᐃᓗᐊᓂ ᖁᔭᓈᖅᑕᐅᔪᓐᓇᙱᑦᑐᖅ 

ᓴᖅᑭᑎᓪᓗᒍ ᐊᒻᒪᓗ ᑲᔪᓯᒋᐊᓕᕐᓗᓂ ᑲᒪᕙᓪᓕᐊᓇᓱᖕᓂᕐᒧᑦ ᐱᐊᓂᒃᓯᓇᓱᖕᓂᕐᒧᓪᓗ ᐱᓕᕆᐊᕆᔭᕆᐊᖃᖅᑕᒥᓂᒃ 

ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᒧᑦ ᐊᒃᑐᖅᑕᐅᓯᒪᙱᑦᑐᓂᒃ.  ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ 

ᖃᓄᐃᓕᒋᐊᕈᑎᔾᔮᙱᑦᑑᒃ ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᙱᑎᓪᓗᒋᑦ.  ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᑦ ᑲᒪᒋᔭᐅᔭᕆᐊᓖᑦ 

ᐊᒃᑐᖅᓯᓂᖃᖃᑦᑕᔾᔮᙱᑦᑐᑦ ᐱᓕᕆᐊᖑᔭᕆᐊᓕᖕᓂᒃ ᑮᓇᐅᔭᑎᒍᑦ ᐊᑭᓖᓂᐊᕐᓂᕐᒧᑦ ᐊᑭᓕᐅᑕᐅᔭᕆᐊᓕᖕᓂᒃ 

ᐊᖏᕈᑎᓕᐊᒃᑯᑦ.  ᑲᒪᒋᔭᐅᑎᓪᓗᒍ ᓴᖅᑭᑳᓪᓚᒃᑐᖅ ᐱᓕᕆᐊᖑᔭᕆᐊᓕᒃ ᖃᓄᐃᓐᓂᕆᓚᐅᖅᑕᖓᓄᑦ ᐅᑎᖅᑎᑕᐅᓗᓂ 

ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᖅ ᐃᓱᓕᑉᐸᑦ.  ᑕᐃᒪᐃᑦᑐᒥᒃ ᓴᖅᑭᑦᑐᖃᑳᓪᓚᒃᑎᓪᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ 

ᐊᐅᓚᑦᑎᔾᔪᑕᐅᔪᒃᑯᑦ ᖃᓄᐃᓕᐅᕈᑕᐅᔪᑦ ᐅᖃᐅᓯᐅᓯᒪᔪᑦ ᑐᓴᖅᑎᑦᑎᔾᔪᑎᒃᑯᑦ ᑲᒪᒋᔭᐅᒃᐸᑕ 24 ᑕᖅᑮᑦ ᐅᖓᑖᓄᑦ, 

ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ ᐃᓱᓕᑦᑎᔪᓐᓇᖅᑐᖅ ᓄᖅᑲᖅᑎᑦᑎᔪᓐᓇᖅᑐᖅ ᐊᖏᕈᑎᒥᒃ. 

4.5 ᕿᓚᒻᒥᐅᔪᒃᑯᑦ ᐅᒃᑯᐊᖅᓯᒪᓂᖅ, ᑲᒪᑦᑎᐊᕆᐊᖃᕐᓂᖅ ᐊᒻᒪᓗ ᐋᖅᑭᒃᓱᐃᓂᖅ, ᕿᒪᐃᓂᖅ 

4.5.1 ᑕᒡᕙᓂ ᐊᖏᕈᑎᒥ ᐃᓱᒪᒋᔭᐅᔪᖃᔾᔮᙱᑦᑐᖅ ᐱᓕᕆᐊᒃᓴᖃᕐᓂᖏᓐᓄᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᐊᐅᓚᑦᑏᓐᓇᕐᓂᐊᕐᓂᖏᓐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ. 

4.5.2 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑕᓯᕐᔪᐊᕐᒥ ᐱᓕᕿᐊᖑᔪᒥᒃ ᐅᒃᑯᐊᖅᓯᓚᐅᐱᓪᓚᑐᐃᓐᓇᕆᐊᓖᑦ, 

ᑲᒪᒋᐊᒃᑲᓐᓂᕈᒪᓂᕐᒧᑦ ᐊᒻᒪᓗ ᐋᖅᑭᒃᓱᐃᓂᕐᒧᑦ, ᐱᔭᕆᐊᖃᕋᓱᒋᒍᑎᒃ, ᐃᒪᓐᓇᐃᑐᐊᖅᐸᑕ: 

(a) ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ ᒫᓐᓇᑲᐅᑎᒋ ᑐᓂᓯᒃᐸᑕ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ; 

(b) ᑐᓂᓯᖅᑳᕐᓗᑎᒃ ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᐃᒪᓐᓇᐃᓐᓂᐊᖅᑐᑦ, ᑕᓯᕐᔪᐊᕐᒥ ᐱᓕᕆᐊᖑᔪᖅ ᑲᔪᓯᒋᐊᒃᑲᓐᓂᖅᑳᕐᓇᓂ ᐃᓗᐃᑦᑐᒃᑯᑦ 

ᐃᓚᐃᓐᓇᒍᒍᓪᓘᓐᓃᑦ, ᐊᑦᑐᖏᖅᑐᖅᑕᐅᓯᒪᙱᑲᐃᓐᓇᕐᓗᑎᒃ ᐊᖏᕈᑎᓕᐊᖑᓯᒪᔪᒃᑯᑦ, 

ᐱᓕᕆᐊᒃᓴᕆᔭᖏᑦᑎᒍᑦ ᐊᒻᒪᓗ ᐊᑭᓕᕆᐊᖃᖅᑕᖏᑦᑎᒍᑦ ᐊᖏᕈᑎᒃᑯᑦ ᐱᓕᕆᖃᑎᒌᒃᑐᑦ 

ᐊᖏᖃᑎᒌᒃᓯᒪᓗᑎᒃ, ᑭᓯᒥ ᑲᒪᐃᓐᓇᕆᐊᖃᖅᖢᑎᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᐊᑭᓕᐅᑎᒃᓴᖏᓐᓂᒃ ᑮᓇᐅᔭᑎᒍᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᖏᕈᑎᒃᑯᑦ; ᐊᒻᒪᓗ 

(c) ᑎᑎᕋᖅᓯᒪᔪᒥᒃ ᑐᓴᒐᒃᓴᒥᒃ ᑐᓂᓯᓇᔭᖅᖢᑎᒃ ᒫᓐᓇᑲᐅᑎᒋ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐃᓱᒪᓕᐅᖅᑳᖅᑎᓪᓗᒋᑦ ᑲᔪᓯᑎᑦᑎᒋᐊᒃᑲᓐᓂᕐᓂᐊᕐᓂᕐᒧᑦ ᐊᐅᓚᑦᑎᔾᔪᑎᖏᓐᓂᒃ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ. 

4.5.3 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᖃᖓᑐᐃᓐᓇᖅ ᕿᒪᐃᔪᓐᓇᖅᑐᑦ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ, ᑎᑎᕋᖅᓯᒪᔪᒥᒃ 

ᒪᓐᓇᑲᐅᑎᒋ ᑐᓂᓯᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 

4.5.4 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑐᓂᓯᑎᓪᓗᒋᑦ ᑎᑎᕋᖅᓯᒪᔪᒥᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᕿᓚᒥᐅᔪᒃᑯᑦ ᒪᑐᓯᓂᐊᕐᓂᕐᒧᑦ ᐅᕝᕙᓘᓐᓂᑦ ᑲᒪᑦᑎᐊᕆᐊᕐᓂᐊᕐᓂᕐᒧᑦ ᐊᒻᒪᓗ ᐋᖅᑭᒃᓯᒋᐊᕐᓂᐊᕐᓂᕐᒧᑦ, ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐋᔩᖃᑎᒌᑦᑎᐊᓕᕋᔭᖅᑐᑦ ᐊᒻᒪᓗ 

ᑮᓇᐅᔭᐃᔭᕐᓇᙱᓐᓂᖅᓴᒃᑯᑦ ᐱᓕᕆᓇᓱᒡᓗᑎᒃ ᐱᐊᓂᒃᓯᔪᓐᓇᕐᓂᕐᒧᑦ ᐊᖏᕈᑎᒥᒃ ᐊᑐᓕᖅᑎᕆᑦᑎᐊᕐᓂᐊᕐᓂᕐᒧᑦ 

ᒪᓖᓐᓇᕐᓗᑎᒃ ᐱᓕᕆᐊᒃᓴᕆᔭᐅᔭᕆᐊᓕᖕᓂᒃ ᑕᒡᕘᓇ ᐊᖏᕈᑎᒃᑯᑦ. 

ᐃᓚᖓ 5 

ᐅᔭᕋᖕᓂᐊᕐᕕᒃ ᒪᑐᔭᐅᓯᒪᓕᖅᑎᓪᓗᒍ ᐱᓕᕆᐊᖑᔭᕆᐊᓖᑦ 

5.1 ᐱᓕᕆᐊᒃᓴᕆᔭᐅᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

18 ᑕᖅᑭᑦ ᑐᖔᓂ ᐅᔭᕋᖕᓂᐊᕐᕕᐅᑉ ᒪᑐᓂᐊᕐᓂᕆᔭᖓᑕ ᑐᖔᓂ ᐅᕝᕙᓘᓐᓃᑦ ᒫᓐᓇᑲᐅᑎᒋ ᓯᕗᓂᑐᖄᒍᑦ 

ᒪᑐᔭᐅᓂᐊᖅᑎᓪᓗᒍ ᐅᕝᕙᓘᓐᓃᑦ ᕿᒪᒃᑕᐅᓂᐊᖅᑎᓪᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ 

ᐊᑐᓕᖁᔨᓂᐊᖅᑐᑦ ᐱᓕᕆᖃᑎᒌᒃᑑᖕᓄᒃ ᖃᓄᖅ ᐋᖅᑭᒋᐊᖅᓯᔭᕆᐊᖃᕐᓂᐊᕐᒪᖔᑕ ᑕᒡᕘᓇ ᐊᖏᕈᑎᒃᑯᑦ ᒪᓕᒍᓐᓇᖅᓯᖁᑉᓗᒍ 

ᐅᔭᕋᖕᓂᐊᕐᕕᒃᐅᑉ ᒪᑐᓂᐊᕐᓂᖓᒍᑦ ᐱᓕᕆᐊᖑᔭᕆᐊᓕᖕᓂᒃ, ᒪᓖᓐᓇᕐᓗᓂ ᐱᔾᔪᑕᐅᓯᒪᔪᓂᒃ ᐱᓕᕆᐊᖑᔭᕆᐊᓕᖕᓂᒡᓗ 

ᑕᒡᕘᓇ ᐊᖏᕈᑎᒃᑯᑦ.  ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒫᓐᓇᑲᐅᑎᒋ 

ᐋᔩᖃᑎᒌᑦᑎᐊᓕᕋᔭᖅᑑᒃ ᐊᒻᒪᓗ ᑮᓇᐅᔭᐃᔭᕐᓇᙱᓐᓂᖅᓴᐅᔪᒃᑯᑦ ᐱᓕᕆᓇᓱᒡᓗᑎᒃ ᐱᐊᓂᒃᓯᔪᓐᓇᕐᓂᕐᒧᑦ ᐊᖏᖃᑎᒌᒍᑎᒥᒃ 

ᐊᕐᕕᓂᓕᖕᓂᒃ ᑕᖅᑭᓂᒃ ᖃᐃᔪᓂᒃ ᐋᖅᑭᒋᐊᕈᑎᒃᓴᓄᑦ ᑕᒡᕘᓇ ᐊᖏᕈᑎᓕᒃᑯᑦ, ᓇᓕᐊᒃ ᐋᖅᑭᒋᐊᕈᑎᑦ ᐱᔾᔪᑕᐅᔪᒧᑦ 

ᐱᓕᕆᐊᖑᔭᕆᐊᓕᖕᓄᓪᓗ ᑐᕌᖓᔪᓐᓇᖁᑉᓗᒋᑦ.  ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐃᒪᓐᓇᐃᓐᓂᐊᖅᑐᑦ, ᑭᓯᐊᓂᓕ ᐊᓯᐊᒍᑦ 

ᐅᖃᐅᓯᐅᓯᒪᒃᐸᑦ ᐃᓚᖓᓂ 5.2-ᒥ, ᑲᑎᒪᔨᑐᐊᖑᓕᕐᓗᑎᒃ ᒪᑐᓯᒪᓕᖅᑎᓪᓗᒍ ᐱᓕᕆᐊᖑᔭᕆᐊᓕᖕᓂᒃ ᖃᓄᖅᑑᖅᑎᑦᑎᓂᕐᒧᑦ, 

ᐊᒻᒪᓗ ᐱᓕᕆᐊᓂᒃ ᑲᒪᔨᐅᓕᕐᓗᑎᒃ ᑲᒪᒋᔭᐅᖃᑦᑕᓚᐅᖅᑐᓂᒃ ᓇᖕᒥᓂᖃᖅᑐᓄᑦ ᐱᕕᒃᓴᕆᔭᐅᔪᓄᑦ ᑲᑎᒪᔨᕋᓛᓄᑦ, 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ 

ᑲᑎᒪᔨᖏᓐᓄᑦ.  

5.2 ᐊᑐᓕᖁᔭᐅᓯᒪᔪᑦ ᑲᑎᒪᔨᕋᓛᓄᑦ 

ᑕᐃᒪᓕ ᐊᑐᓕᖁᔭᒥᒃ ᓴᖅᑭᑎᑦᑎᓂᐊᕐᓗᓂ ᐋᖅᑭᒋᐊᕈᑎᒃᓴᓄᑦ ᑕᒡᕘᓇ ᐊᖏᕈᑎᒃᑯᑦ ᒪᓕᒡᓗᒍ ᐃᓚᖓ 5.1, 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐃᓱᒪᒋᔭᖃᖃᑦᑕᕐᓂᐊᖅᑐᑦ ᐊᑐᓕᖁᔭᐅᔪᓂᒃ ᖃᐃᑕᐅᓯᒪᔪᓂᒃ ᓇᖕᒥᓂᓖᑦ 

ᐱᕕᒃᓴᕆᔭᖏᓐᓄᑦ ᑲᑎᒪᔨᕋᓛᓄᑦ ᐊᑐᓕᖁᔭᐅᔪᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᑦ ᐊᑐᓕᖁᔭᖏᓐᓂᒃ.  ᓯᕗᓂᑐᖄᒍᓪᓕ ᒪᑐᓯᓂᐊᖅᑎᓪᓗᒋᑦ ᐊᐅᓚᑦᑎᔾᔪᑕᐅᔪᓂᒃ ᐅᕝᕙᓘᓐᓃᑦ 

ᕿᒪᐃᓂᖃᕐᓂᐊᖅᑎᓪᓗᒋᑦ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ, ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᑲᔪᓰᓐᓇᕐᓂᐊᖅᑐᑦ ᓴᖅᑭᔮᖏᓐᓇᕐᓗᑎᒃ ᐊᑐᓕᖁᔭᒥᓂᒃ 

ᓴᖅᑭᑎᑦᑎᓚᐅᖅᑳᖅᑎᓐᓇᒋᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ. 

ᕿᒥᕐᕈᓂᖅ ᐋᖅᑭᒋᐊᖅᓯᖃᑦᑕᕐᓂᐊᕐᓂᕐᓗ 

6.1 ᕿᒥᕐᕈᓂᖅ ᐋᔩᖃᑎᒌᒍᑎᖃᒃᑲᓐᓂᕐᕋᔭᕐᓂᕐᓗ 

6.1.1 ᐱᓕᕆᖃᑎᒌᒃᑐᑦ ᕿᒥᕐᕈᒋᐊᕐᓂᖃᕋᔭᖅᑐᑦ ᑕᒪᑐᒥᙵ ᐊᖏᕈᑎᒥᒃ ᐱᖓᔪᖓᓂ ᐅᑭᐅᒥ ᐊᑎᓕᐅᖅᑕᐅᓚᐅᕐᓂᖓ 

ᓇᓪᓕᖅᑎᓪᓗᒍ ᐊᒻᒪᓗ ᑕᐃᑲᙵᑦ ᐱᒋᐊᕐᓗᒍ ᐱᖓᓱᑦ ᐅᑭᐅᑦ ᐱᐊᓂᒃᑳᖓᑕ (“ᕿᒥᕐᕈᓂᕐᒧᑦ ᐅᑉᓗᖅ”), 

ᐅᔾᔨᖅᑐᕐᓗᑎᒃ ᐊᓯᔾᔨᖅᓯᒪᔪᖃᕐᒪᖔᑦ ᖃᓄᐃᓕᐅᕈᑕᐅᕙᒃᑐᒃᑯᑦ ᐃᓱᒪᒃᓴᖅᓯᐅᕈᑕᐅᓕᕆᐊᖃᕋᔭᕐᒪᑕ ᐃᓗᓕᖏᑦ 

ᐊᖏᕈᑎᓕᐊᑉ.  ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑑᒃ ᐃᓱᒪᓂᖃᖅᐸᑎᒃ ᐋᖅᑭᒋᐊᖅᓯᔪᖃᕆᐊᖃᕐᓂᖓᓄᑦ, 

ᐋᖅᑭᒋᐊᖅᓯᔪᖃᕆᐊᖃᕋᓱᒋᓐᓈᔪᖅ ᑐᓴᖅᑎᑦᑎᓇᔭᖅᑐᖅ ᐱᓕᕆᖃᑎᒋᔭᒥᓄᑦ ᐱᖓᓱᑦ ᑕᖅᑭᑦ ᐃᓗᐊᓂ 

ᖃᐅᔨᓴᕐᓂᐅᓂᐊᖅᑑᑉ ᐅᑉᓘᑉ ᑐᖔᓂ, ᓇᓗᓇᐃᖅᓯᓗᓂ ᐊᓯᔾᔨᕆᐊᓕᖕᒥᒃ ᐊᒻᒪᓗ ᓇᐅᒃᑯᑦ ᐊᕕᒃᑐᖅᓯᒪᓂᖓᒍᑦ 

ᐋᖅᑭᒋᐊᕆᐊᖃᕐᒪᖔᑦ.  ᑕᐃᒪᓐᓇ ᐱᓕᕆᖃᑎᒋᔭᐅᔪᖅ ᑐᓴᖅᑎᑕᐅᒃᐸᑦ, ᐱᓕᕆᖃᑎᒌᒃᑑᒃ ᐋᔩᖃᑎᒌᑦᑎᐊᓕᕋᔭᖅᑑᒃ 

ᐊᒻᒪᓗ ᐱᔪᓐᓇᕐᓂᓗᒃᑖᒥᒍᑦ ᐊᖏᖃᑎᒌᒐᓱᒡᓗᑎᒃ ᐋᖅᑭᒋᐊᕆᐊᖃᖅᑐᒃᑯᑦ ᑕᒡᕘᓇ ᐊᖏᕈᑎᒃᑯᑦ ᐊᕐᕕᓂᓕᖕᓂᒃ 

ᑕᖅᑭᓂᒃ ᕿᒥᕐᕈᓂᖃᖅᑳᖅᑎᓪᓗᒋᑦ. 

6.1.2 ᐅᓇ ᐊᖏᕈᑎ ᐸᕐᓇᒃᑕᐅᓯᒪᔪᖅ ᒪᓕᒃᖢᑎᒃ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ ᐅᖃᐅᓯᐅᓯᒪᔪᖅ ᒪᓕᒃᖢᒍ 

ᐱᓕᕆᒋᐊᕈᓐᓇᖅᓯᔾᔪᑕᐅᔪᒥ ᓇᓗᓇᐃᒃᑯᑕᒃᑯᑦ.  ᑕᐃᒪᓕ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᓯᔾᔩᔪᒪᒃᐸᑕ 

ᖃᓄᖅ ᑐᑭᓕᐊᖑᓯᒪᔪᓂᒃ ᐅᕝᕙᓘᓐᓃᑦ ᐊᒃᑐᖅᓯᓂᐅᓂᐊᖅᑐᓄᑦ ᓂᕆᐅᒋᔭᐅᔪᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ 

ᐊᔾᔨᐅᙱᑉᐸᑕ ᐊᒃᑐᖅᓯᓂᐅᓯᒪᔪᓄᑦ ᓂᕆᐅᒋᔭᐅᓚᐅᖅᑐᓄᑦ ᐸᕐᓇᒃᑕᐅᑎᓪᓗᒍ ᐊᕙᑎᕗᑦ ᐊᒃᑐᖅᑕᐅᓂᐊᕐᓂᖓᓄᑦ 

ᐅᖃᐅᓯᒃᓴᓕᐊᖅ, ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑑᒃ ᒫᓐᓇᑲᐅᑎᒋ ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ 

ᑐᓂᓯᔪᓐᓇᖅᑐᑦ ᐱᖃᑎᒥᓄᑦ, ᐊᒻᒪᓗ ᐱᓕᕆᖃᑎᒌᒃᑑᒃ ᐱᓕᕆᖃᑎᒌᑦᑎᐊᕐᓂᐊᕐᓂᒃᑯᑦ ᐋᔩᖃᑎᒌᒍᓐᓇᖅᓯᓇᔭᖅᑑᒃ 

ᐊᒻᒪᓗ ᐊᑐᕐᓗᑎᒃ ᑮᓇᐅᔭᐃᔭᕐᓇᙱᓐᓂᖅᓴᐅᔪᒃᑯᑦ ᐱᐊᓂᒃᓯᔪᓐᓇᕐᓂᕐᒧᑦ ᐊᖏᕈᑎᒥᒃ ᐋᖅᑭᒋᐊᕈᑕᐅᔭᕆᐊᓕᖕᓄᑦ 

ᐊᖏᕈᑎᒃᑯᑦ ᐊᕐᕕᓂᓖᑦ ᑕᖅᑮᑦ ᐃᓗᐊᓂ ᑐᓴᖅᑎᑕᐅᓚᐅᕐᓂᖏᓐᓄᑦ ᐅᑉᓗᖅ ᐱᒋᐊᕈᑎᒋᓗᒍ. 

6.1.3 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐊᑭᓕᖅᑐᐃᓇᔭᖅᑐᑦ ᐊᑭᓕᐅᑕᐅᓯᒪᔪᓂᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᑐᓂ ᕿᒥᕐᕈᓂᐅᔪᓂᒃ ᒪᓕᒡᓗᒍ ᐃᓚᖓ 6.1.1 ᐊᒻᒪᓗ 6.1.2  ᓯᕗᓂᐊᒍᑦ 

ᐊᖏᖅᑕᐅᓯᒪᔪᒃᑯᑦ ᑮᓇᐅᔭᑎᒍᑦ, ᖁᑦᑎᖕᓂᖅᐹᖑᔪᓐᓇᕐᓗᓂ ᐊᑐᖅᑕᐅᔪᖅ $250,000 ᐊᑐᓂ ᕿᒥᕐᕈᓂᐅᔪᒃᑯᑦ. 

6.1.4 ᐋᔩᖃᑎᒌᒍᑎᖃᒃᑲᓐᓂᕆᐊᖃᕐᓂᖅ ᑕᒪᐃᓐᓄᑦ ᐃᓚᖓᒍᓐᓘᓐᓃᑦ ᐊᖏᕈᑎᒃᑯᑦ ᐊᖏᖃᑎᒌᒍᑕᐅᒃᐸᑦ 

ᐱᓕᕆᖃᑎᒌᒃᑐᓄᑦ ᐅᕝᕙᓘᓐᓂᑦ ᑕᐃᒪᐃᑦᑕᕆᐊᖃᖅᐸᑕ ᑕᐃᒪᐃᓕᐅᖁᔨᓗᑎᒃ ᐊᖏᖃᑎᒌᒃᑎᑦᑎᓂᕐᒧᑦ 

ᐱᓕᕆᐊᖑᔪᒃᑯᑦ, ᐱᓕᕆᖃᑎᒌᒃᑐᑦ ᐊᖏᖃᑎᒌᓕᕋᔭᖅᑐᑦ ᖃᓄᖅ ᐊᖏᑎᒋᔪᒥᒃ ᑮᓇᐅᔭᓂᒃ ᐊᑐᕋᔭᕐᒪᖔᕐᒥᒃ 

ᐊᑭᓕᖅᑐᐃᓂᐊᕐᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑭᓕᒐᒃᓴᖏᓐᓂᒃ ᐋᔩᖃᑎᒌᒃᑲᓐᓂᕆᐊᖃᕐᓂᕐᒧᑦ 

ᐊᖏᕈᑎᒃᑯᑦ, ᐊᑭᓕᖅᑐᖅᑕᐅᓗᓂ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ. 

6.1.5 ᐱᓕᕆᖃᑎᒌᒃᑐᑦ ᐊᖏᖃᑎᒌᒍᓐᓇᐃᓪᓕᓯᒪᒃᐸᑕ ᐋᖅᑭᒋᐊᕈᑎᒃᓴᒃᑯᑦ, ᐊᖏᖃᑎᒌᒍᑕᐅᔪᓐᓇᐃᓪᓕᓂᖓ 

ᓇᓗᓇᐃᖅᑕᐅᓇᔭᖅᑐᖅ ᒪᓕᒡᓗᑎᒃ ᒪᓕᒃᑕᒃᓴᕐᒥ H-ᒥ (ᐊᖏᖃᑎᒌᒃᑎᑦᑎᓂᖅ). 

6.2 ᐋᖅᑭᒋᐊᖅᓯᓂᖅ 

ᐅᓇ ᐊᖏᕈᑎ ᐋᖅᑭᒋᐊᖅᑕᐅᔪᓐᓇᖅᑐᖅ ᑭᓯᐊᓂ ᑎᑎᕋᖅᓯᒪᔪᒃᑯᑦ ᐊᖏᕈᑎᒃᑯᑦ, ᐊᑎᓕᐅᖅᑕᐅᓯᒪᓗᑎᒃ ᐱᓕᕆᖃᑎᒌᒃᑐᓄᑦ. 

ᐊᖏᖃᑎᒌᒍᓐᓃᖅᑐᓂᒃ ᐊᖏᖃᑎᒌᒃᑎᑦᑎᓂᖅ 

7.1 ᓈᒻᒪᒃᑐᒃᑯᑦ ᐋᖅᑭᒋᐊᖅᓯᓂᖅ ᐊᖏᖃᑎᒌᒍᓐᓃᖅᑐᓂᒃ 

ᐱᓕᕆᖃᑎᒌᒃᑑᒃ ᐱᓕᕆᖃᑎᒌᖕᓂᐊᖅᑑᒃ ᓈᒻᒪᒃᑐᒃᑯᑦ ᐋᖅᑭᒋᐊᖅᓯᖃᑦᑕᖁᑉᓗᒋᑦ ᐊᖏᖃᑎᒌᒍᓐᓃᖅᓯᒪᔪᖃᖅᑎᓪᓗᒍ 

ᓴᖅᑭᓐᓇᔭᖅᑐᓄᑦ ᑐᑭᓕᐊᖑᔪᒃᑯᑦ, ᐊᑐᓕᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐊᑐᓕᖅᑎᑦᑎᓂᕐᒧᑦ ᐊᖏᕈᑎᓕᐊᕐᒦᑦᑐᓂᒃ 

ᐱᓕᕆᖃᑎᒌᒃᑐᒃᑯᑦ ᐅᕝᕙᓘᓐᓃᑦ ᓇᓕᐊᖕᓄᑐᐃᓐᓇᖅ ᑲᑎᒪᔨᕋᓛᓄᑦ. 

7.2 ᐊᖏᖃᑎᒌᒍᓐᓃᖅᓯᒪᔪᓂᒃ ᐊᖏᖃᑎᒌᒃᑎᑦᑎᓂᒃᑯᑦ ᑲᒪᒋᔭᐅᔪᓐᓇᙱᑦᑐᑦ 

ᐅᑯᐊ ᐊᖏᖃᑎᒌᒍᓐᓃᖅᓯᒪᔪᒃᑯᑦ ᐊᖏᖃᑎᒌᒃᑎᑦᑎᓂᕐᒧᑦ ᑲᒪᒋᔭᐅᔾᔮᙱᑦᑐᑦ ᐅᕝᕙᓘᓐᓃᑦ ᒪᓕᒃᑕᒃᓴᒃᑯᑦ  H-ᑯᑦ 

(ᐊᖏᖃᑎᒌᒃᑎᑦᑎᓂᖅ): 

(a) ᐱᔪᓐᓇᐅᑏᑦ ᑐᓂᕐᕈᑕᐅᓲᑦ ᐃᓄᖕᓄᑦ ᒪᓕᒃᖢᒋᑦ ᒪᓕᒐᕆᔭᐅᔪᑦ; 

(b) ᐊᖏᖅᑕᐅᓯᒪᙱᓪᓗᑎᒃ ᓴᖅᑭᑎᑦᑎᔪᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᓂᒃ ᑐᑭᓯᒋᐊᕈᑎᓂᒃ; 

(c) ᐱᔪᓐᓇᐅᑎᖃᕐᓂᖅ ᐊᑐᕈᓐᓃᖅᑎᑦᑎᔪᓐᓇᕐᓂᕐᒧᑦ ᐊᖏᕈᑎᒥᒃ ᐊᒻᒪᓗ ᑐᓴᒐᒃᓴᑦ ᐊᑐᕈᓐᓃᖅᑎᑦᑎᔪᒪᓇᔭᕐᓂᕐᒧᑦ 

ᓇᓕᐊᖕᓄᑐᐃᓐᓇᖅ ᐱᓕᕆᖃᑎᒋᔭᐅᔪᒧᑦ; 

(d) ᓯᖁᒥᑦᑎᓂᐅᔪᑦ ᑭᒡᒐᖅᑑᑕᐅᓚᐅᖅᑐᒃᑯᑦ ᓇᓪᓕᐅᒃᑯᒫᒃᓴᒃᑯᑦ ᑕᒡᕙᓂ ᐊᖏᕈᑎᒥ; 

(e) ᓯᖁᒥᑦᑎᓂᖅ ᐃᓚᖓᓂᒃ 3.1.6-ᒥ ᑕᒡᕙᓂ ᐊᖏᕈᑎᒥ, ᐊᒻᒪᓗ 

(f) ᓯᖁᒥᑦᑎᓂᖅ ᐃᓚᖓᓂᒃ 9-ᒥ (ᓄᖅᑲᖓᑎᑦᑎᓚᐅᐱᓪᓚᖕᓂᕐᒥᒃ ᐊᐅᓚᑦᑎᔾᔪᑕᐅᔪᓂᒃ) ᒪᓕᒃᑕᒃᓴᒃᑯᑦ J-ᑯᑦ 

(ᐆᒪᔪᓕᕆᓂᖅ), 

ᑐᑭᓯᐅᒪᔭᐅᓗᓂ ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ ᖃᖓᑐᐃᓐᓇᖅ ᑕᒪᓐᓇ ᐱᓕᕆᐊᖑᑎᓪᓗᒍ, ᑕᐃᒪᐅᒐᓗᐊᖅᑎᓪᓗᒍ 

ᐃᓚᖓ 7.4.2 ᑕᒡᕙᓂ ᐊᖏᕈᑎᒥ, ᐋᖅᑭᒋᐊᖅᓯᔪᓐᓇᕐᒪᑦ ᑕᐃᒪᐃᓕᐅᕈᓐᓇᖅᑎᑕᐅᓯᒪᓗᓂ ᒪᓕᒃᖢᒋᑦ ᒪᓕᒐᕆᔭᐅᔪᑦ 

ᐋᖅᑭᒋᐊᖅᓯᓂᐊᕐᓂᕐᒧᑦ ᓴᖅᑭᑎᑕᐅᓯᒪᔪᓂᒃ ᐃᓚᖓᒍᑦ 7.2-ᑯᑦ. 

7.3 ᐸᐸᑐᑦᑎᐊᕐᓂᖅ ᐱᔪᓐᓇᐅᑎᒋᔭᐅᔪᓂᒃ 

ᑕᒡᕘᓇ ᐊᖏᕈᑎᒃᑯᑦ ᐱᑦᑕᐃᓕᑎᑕᐅᔪᖃᙱᑦᑐᑦ ᐱᓕᕆᖃᑎᒋᔭᐅᔪᖅ ᖃᓄᐃᓕᒋᐊᕋᔭᕐᓂᖓᓄᑦ, ᐃᒪᓐᓇᐃᑦᑐᓐᓇᖅᖢᓂᓗ 

ᐃᓅᖃᑎᒌᑦᑎᐊᕐᓂᒃᑯᑦ ᖃᓄᐃᓕᒋᐊᕈᓐᓇᕐᓂᕐᒧᑦ ᐃᖅᑲᖅᑐᐃᕝᕕᐅᑉ ᓯᕗᓂᐊᓂ ᐸᐸᑐᕈᓐᓇᖁᑉᓗᒍ ᐱᔪᓐᓇᐅᑎᖏᓐᓂᒃ 

ᐊᑖᒍᑦ 7.2 ᐊᖏᕈᑎᓕᐊᒃᑯᑦ  ᐅᑕᖅᑭᑎᓪᓗᒋᑦ ᐃᖅᑲᖅᑐᐃᕝᕕᒃᑯᑦ ᐃᓱᒪᓕᐅᕈᑕᐅᓂᐊᖅᑐᒥᒃ.  

7.4 ᐊᖏᖃᑎᒌᒍᓐᓃᖅᓯᒪᔪᓂᒃ ᐊᖏᖃᑎᒌᒃᑎᑦᑎᓂᕐᒧᑦ ᑲᑎᒪᔨᕋᓛᒃᑯᑦ 

7.4.1 ᐊᖏᖃᑎᒌᒃᑎᑦᑎᑎᓪᓗᒋᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ 

(i) ᐊᖏᖃᑎᒌᒍᓐᓃᖅᓯᒪᑎᓪᓗᒋᑦ ᑲᑎᒪᔨᕋᓛᑦ, ᐱᖃᑕᐅᙱᓪᓗᒋᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ, 

ᑲᑎᒪᔨᕋᓛᑦ ᐊᖏᖃᑎᒌᒍᓐᓇᐃᓪᓕᓯᒪᑎᓪᓗᒋᑦ, ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᑐᓂᓯᓇᔭᖅᑐᖅ 

ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ. 

(ii) ᐊᑎᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᖃᓄᑐᐃᓐᓇᖅ ᐋᖅᑭᒋᐊᖅᓯᔪᓐᓇᖅᑐᑦ ᐊᖏᖃᑎᒌᒃᑎᑦᑎᓂᒃᑯᑦ 

ᓈᒻᒪᒐᓱᒋᔭᖓᒍᑦ. 

(iii) ᐊᖏᖃᑎᒌᒃᐸᑕ, ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᑐᓂᓯᓇᔭᖅᑐᑦ ᑎᑎᕋᖅᓯᒪᔪᒥᒃ ᓇᓗᓇᐃᖅᓯᓗᑎᒃ 

ᐊᖏᖃᑎᒌᒃᓯᒪᓕᕐᓂᖏᓐᓄᑦ ᑎᑎᕋᕐᕕᐅᓗᑎᒃ ᐊᖓᔪᖅᑳᕆᔭᐅᔪᑦ ᐱᓕᕆᖃᑎᒌᒃᑐᒃᑯᑦ ᐊᒻᒪᓗ 

ᑲᑎᒪᔨᕋᓛᓄᑦ ᐊᖏᖃᑎᒌᒍᓐᓇᐃᓪᓕᓚᐅᖅᓯᒪᔪᓄᑦ. 

7.4.2 ᐊᖓᔪᖅᑳᑦ ᐊᖏᖃᑎᒌᒃᑎᑦᑎᓇᔭᕐᓂᖏᓐᓄᑦ 

(i) ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐊᖏᖃᑎᒌᒃᑎᑦᑎᔪᓐᓇᖅᓯᒪᙱᑉᐸᑕ 30-ᓂᒃ ᐅᑉᓗᓂᒃ 

ᑐᓴᖅᑎᑕᐅᓚᐅᖅᑳᖅᑎᓪᓗᒋᑦ ᒪᓕᒃᖢᒍ ᐃᓚᖓ 7.4.1(i) ᑕᒡᕘᓇ ᐊᖏᕈᑎᒃᑯᑦ, ᐅᕝᕙᓘᓐᓃᑦ 

ᓇᐃᓐᓂᖅᓴᒃᑯᑦ ᑕᑭᓂᖅᓴᒃᑯᓪᓘᓐᓃᑦ ᐊᖏᖃᑎᒌᒍᑕᐅᓯᒪᔪᒃᑯᑦ ᐱᓕᕆᖃᑎᒌᒃᑐᒃᑯᑦ, ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᑦ ᑐᓂᓯᓇᔭᖅᑐᑦ ᐊᖓᔪᖅᑳᕐᒧᑦ ᐊᑐᓂ ᐱᓕᕆᖃᑎᒌᒃᑐᑦ ᐊᖓᔪᖅᑳᖓᓄᑦ ᐅᓂᑉᑳᓕᐊᕐᒥᒃ 

ᓇᓗᓇᐃᖅᓯᓯᒪᓗᑎᒃ ᐱᔾᔪᑕᐅᔪᓂᒃ  ᐃᖢᐊᖏᓕᐅᕈᑕᐅᔪᓂᒡᓗ ᐊᖏᖃᑎᒌᒍᓐᓃᖅᓯᒪᓂᕐᒧᑦ. 

(ii) ᐊᖓᔪᖅᑳᒃ 30-ᓂᒃ ᐅᑉᓗᓂᒃ ᐱᕕᒃᓴᖃᕐᓂᐊᖅᑑᒃ ᐱᒋᐊᕐᓗᒍ ᐅᑉᓗᖓᓂᒃ ᑐᓂᔭᐅᓚᐅᖅᑳᖅᑎᓪᓗᒋᑦ 

ᐅᓂᑉᑳᓕᐊᕐᒥᒃ ᐅᕝᕙᓘᓐᓃᑦ ᓇᐃᓐᓂᖅᓴᒃᑯᑦ ᑕᑭᓂᖅᓴᒃᑯᓪᓘᓐᓃᑦ ᐱᕕᒃᓴᖃᖅᑎᑕᐅᑎᓪᓗᒋᑦ ᐊᖓᔪᖅᑳᓄᑦ 

ᐊᖏᖃᑎᒌᒃᑎᑦᑎᓕᕋᔭᕐᓂᕐᒧᑦ.   

(iii) ᐊᖓᔪᖅᑳᒃ,  ᐃᓱᒪᖅᓴᖅᖢᑎᒃ ᐊᒻᒪᓗ ᒪᓕᒐᒃᓴᖃᖅᖢᑎᒃ ᖃᓄᐃᓕᐅᕈᑎᒃᓴᖃᖅᖢᑎᒡᓗ 

ᓈᒻᒪᒋᔭᐅᓇᔭᖅᑐᒃᑯᑦ, ᐱᓕᕆᖃᑎᒌᖕᓂᒃᑯᑦ ᑎᒃᑯᐊᖅᓯᔪᓐᓇᖅᑑᒃ ᐱᓕᕆᖃᑎᒋᔭᐅᒃᑲᓐᓂᕋᔭᖅᑐᒥᒃ 

ᖃᐅᔨᓇᓱᒍᓐᓇᕐᓂᕐᒧᑦ ᐊᑐᓕᖁᔭᒥᓂᒡᓗ ᓇᓗᓇᐃᔭᐃᔪᓐᓇᕐᓂᕐᒧᑦ ᐃᑲᔪᕈᒪᑉᓗᒋᑦ ᐋᖅᑭᒋᐊᖅᓯᔪᓐᓇᕐᓂᕐᒧᑦ 

ᐊᖏᖃᑎᒌᒍᑕᐅᔪᓐᓃᖅᑐᒥᒃ, ᐊᑭᖏᑦ ᐊᑭᓕᖅᑐᖅᑕᐅᓗᑎᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ.  

ᐊᖏᖃᑎᒌᓕᖅᐸᑕ, ᐊᖓᔪᖅᑳᒃ ᐅᓂᑉᑳᓕᐊᕐᒥᒃ ᑐᓂᓯᓇᔭᖅᑑᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ 

ᐊᑐᓕᖅᑎᖅᑕᐅᔪᓐᓇᖁᑉᓗᒋᑦ. 

7.5 ᐊᖏᖃᑎᒌᒍᓐᓇᐃᓪᓕᔪᓂᒃ ᑐᓂᓯᓇᔭᕐᓂᖅ ᐊᖏᖃᑎᒌᒃᑎᑦᑎᔨᒃᑯᓐᓄᑦ 

7.5.1 ᐱᖃᑕᐅᙱᖦᖢᒋᑦ ᐊᖏᕈᑎᓕᐊᑉ ᐃᓚᖓᓃᑦᑐᑦ 7.2-ᒥ, ᐊᖓᔪᖅᑳᑦ ᐋᖅᑭᒃᓯᔪᓐᓇᙱᑉᐸᑕ 

ᐊᖏᖃᑎᒌᒍᓐᓇᐃᓪᓕᔪᓂᒃ ᐅᖃᐅᓯᐅᓯᒪᔪᒃᑯᑦ ᖃᓄᐃᓕᐅᕈᑕᐅᕙᒃᑐᒃᑯᑦ ᐃᓚᖓᒍᑦ 7.4-ᒥ ᐅᖃᐅᓯᐅᖅᑲᐅᔪᒃᑯᑦ 

ᐅᕝᕙᓘᓐᓃᑦ ᐊᖏᖃᑎᒌᒍᓐᓇᐃᓪᓕᓯᒪᒃᐸᑕ ᐱᓕᕆᖃᑎᒌᒃᑐᑦ ᐋᖅᑭᒃᑕᐅᔪᓐᓇᐃᓪᓕᔪᒃᑯᑦ, ᐃᓱᒪᒋᔭᐅᓇᔭᖅᑐᖅ 

“ᐊᖏᖃᑎᒌᒍᓐᓇᐃᓪᓕᓂᖏᓐᓄᑦ”. 

7.5.2 ᐱᓕᕆᖃᑎᒋᔭᐅᔪᖅ ᑐᓂᓯᔪᓐᓇᖅᑐᖅ ᐊᖏᖃᑎᒌᒍᑕᐅᔪᓐᓇᐃᓪᓕᒍᑕᐅᓯᒪᔪᒥᒃ ᐊᖏᖃᑎᒌᒃᑎᑦᑎᔨᓄᑦ 18 ᑕᖅᑭᑦ 

ᐃᓗᐊᓂ ᐱᓕᕆᖃᑎᒋᔭᐅᔪᖅ ᖃᐅᔨᒪᓕᓚᐅᖅᑎᓪᓗᒍ ᐅᕝᕙᓘᓐᓃᑦ ᐱᔾᔪᑎᖃᕐᓗᓂ ᖃᐅᔨᒪᓕᓚᐅᖅᑎᓪᓗᒍ ᓱᓇᒧᑦ 

ᐊᖏᖃᑎᒌᒍᑎᖃᕈᓐᓃᕐᒪᖔᑕ, ᑕᐃᒪᐃᓕᐅᙱᑉᐸᑦ ᐱᓕᕆᖃᑎᒋᔭᐅᔪᖅ ᓴᑉᑯᐃᓯᒪᓇᔭᖅᑐᖅ ᐃᓚᖏᓐᓂᒃ 

ᑕᒪᐃᓐᓂᒡᓘᓐᓃᑦ ᓂᑉᓕᐅᑎᖃᕈᓐᓇᕐᓂᕐᒧᑦ ᐊᖏᖃᑎᒌᒍᑕᐅᔪᓐᓃᖅᓯᒪᓂᒃᑯᑦ. 

7.5.3 ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑑᒃ ᑐᓂᓯᔪᓐᓇᖅᑐᑦ ᐊᖏᖃᑎᒌᒍᑕᐅᔪᓐᓃᖅᓯᒪᔪᒥᒃ ᐊᖏᖃᑎᒌᒃᑎᑦᑎᔨᓄᑦ 

ᒪᓕᒡᓗᑎᒃ ᒪᓕᒃᑕᒃᓴᑦ ᐃᓚᖓᓂᒃ H-ᒥ (ᐊᖏᖃᑎᒌᒃᑎᑦᑎᔩᑦ), ᐃᒪᓐᓇᐃᑉᐸᑎᒃ: 

(a) ᖃᓄᐃᓕᒋᐊᕈᑎᒃᓴᑦ ᐊᖏᖃᑎᒌᒍᑕᐅᔪᓐᓇᐃᓪᓕᓯᒪᔪᓄᑦ ᐱᔾᔪᑎᒋᑉᓗᒋᑦ ᓴᓂᕐᕙᐃᔾᔪᑕᐅᓇᔭᖅᑐᑦ, 

ᑐᓂᓯᔾᔪᑕᐅᓇᔭᖅᑐᑦ ᐅᕝᕙᓘᓐᓃᑦ ᐊᔭᐅᖅᑐᐃᓂᖅ ᑳᓐᑐᕌᒃᑎᓂᒃ ᓴᖅᑭᑎᑕᐅᓇᔭᖅᑐᑦ ᒪᓕᒡᓗᑎᒃ ᐃᓚᖓᓂ 

14-ᒥ ᒪᓕᒃᑕᒃᓴᒃᑯᑦ B-ᑯᑦ (ᓇᖕᒥᓂᕆᔭᐅᔪᓄᑦ ᐱᕕᒃᓴᕆᔭᐅᔪᑦ); ᐊᒻᒪᓗ 

(b) ᖃᓄᐃᓕᒋᐊᕈᑎᒃᓴᑦ ᐊᖏᖃᑎᒌᒍᑕᐅᔪᓐᓇᐃᓪᓕᓯᒪᔪᓄᑦ ᐱᔾᔪᑎᓖᑦ ᐊᕐᕌᒍᑕᒫᒃᑯᑦ ᓴᓇᓂᕐᒧᑦ 

ᑐᕌᒐᕆᔭᐅᔪᒥᒃ ᑎᑭᐅᑎᓯᒪᓂᕐᒧᑦ ᓴᖅᑭᑎᑕᐅᖃᑦᑕᕐᓂᐊᖅᑐᑦ ᒪᓕᒡᓗᑎᒃ ᐃᓚᖓᓂᒃ 6.4-ᒥᒃ ᒪᓕᒃᑕᒃᓴᒃᑯᑦ 

C-ᑯᑦ (ᐃᓕᓐᓂᐊᕐᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᐃᓚᖓ 8 

ᐃᓄᐃᑦ ᐱᔪᓐᓇᐅᑎᖏᑦ 

8.1 ᑲᑕᒃᑎᕆᑦᑕᐃᓕᔭᕆᐊᖃᕐᓂᖅ 

ᑕᒡᕘᓇ ᐊᖏᕈᑎᓕᐊᒃᑯᑦ ᑲᑕᒃᑎᕆᔭᕆᐊᖃᙱᑦᑐᑦ, ᖁᔭᓈᖅᓯᒪᔭᕆᐊᖃᙱᑦᑐᑦ, ᒥᑭᓪᓕᑎᕆᔭᕆᐊᖃᙱᑦᑐᑦ ᐅᕝᕙᓘᓐᓃᑦ 

ᑭᒡᓕᖃᖅᑎᑦᑎᓇᓱᒋᐊᖃᙱᑦᑐᑦ ᐱᔪᓐᓇᐅᑎᒋᔭᐅᔪᓂᒃ ᐅᕝᕙᓘᓐᓃᑦ ᕿᑐᕐᖏᐅᕈᑕᐅᔪᑦ ᑐᓂᕐᕈᑕᐅᔪᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐅᕝᕙᓘᓐᓃᑦ ᐃᓄᖕᓄᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ. 

8.2 ᓴᐳᓐᓂᐊᕐᓂᖅ ᐃᓄᐃᑦ ᐱᔪᓐᓇᐅᑎᖏᓐᓂᒃ 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐱᔪᓐᓇᖅᑎᑦᑎᓂᐊᖅᑐᑦ ᐃᓄᖕᓂᒃ ᐃᓕᖅᑯᓯᑐᖃᑎᒍᑦ ᐱᓕᕆᕙᒃᑐᓂᒃ ᐊᑐᕈᓐᓇᕐᓂᕐᒧᑦ 

ᓄᓇᒥᒃ ᐊᒻᒪᓗ ᐃᒪᕐᒥᒃ ᑕᓯᕐᔪᐊᕐᒥ ᐅᔭᕋᖕᓂᐊᕐᕕᐅᔪᒥ, ᒪᓕᒃᖢᒍ ᐃᓚᖓ 5.7.16 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ.  

ᑕᐃᒪᐃᑦᑐᓐᓇᕋᓗᐊᕐᓗᑎᒃ, ᐃᓄᐃᑦ ᖁᑭᕆᐊᕈᓐᓇᔾᔮᑎᑦᑐᑦ ᐅᕝᕙᓘᓐᓃᑦ ᐊᖑᓇᓱᒍᓐᓇᔾᔮᙱᑦᑐᑦ ᐊᑕᐅᓯᖅ ᒪᐃᓕ ᐃᓗᐊᓂ 

ᐱᓕᕆᕝᕕᐅᔪᓂᒃ ᐱᖁᑎᕐᔪᐊᕆᔭᐅᔪᒃᑯᓪᓘᓐᓃᑦ, ᑕᐃᒪᐅᔪᑦᑕᐅᖅ ᐱᖏᑦᑕᐃᓕᔾᔪᑎᑦ ᐅᖓᓯᖕᓂᖅᓴᒃᑯᑦ ᐋᖅᑭᒃᑕᐅᓯᒪᔪᑦ 

ᒪᓕᒃᖢᒋᑦ ᒪᓕᒐᕆᔭᐅᔪᑦ.  ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐃᓕᑕᖅᓯᓯᒪᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐅᕝᕙᓘᓐᓃᑦ ᑭᓇᑐᐃᓐᓇᖅ ᐃᓄᒃ ᐱᔪᓐᓇᐅᑎᖃᕐᒪᑦ, ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 5.7.19, 

ᓵᓚᒋᖃᕋᓱᖕᓂᐊᕐᓗᓂ ᐃᓱᒪᓕᐅᕈᑕᐅᓯᒪᔪᒥᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᒪᓕᒐᓕᖅᑐᐃᖃᑦᑕᕐᓂᕐᒧᑦ ᐃᓄᐃᑦ 

ᐊᖑᓇᓱᒍᓐᓇᕐᓂᖏᑦᑎᒍᑦ ᐊᒻᒪᓗ ᖃᓄᑐᐃᓐᓇᖅ ᖃᓄᐃᓕᒋᐊᕈᑎᒃᓴᖅ ᐆᒃᑐᕐᓂᕐᒧᑦ ᓵᓚᖃᕈᓐᓇᕐᒪᖔᑕ 

ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᑦ ᒪᓕᒡᓗᑎᒃ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓᓂᒃ 38-ᒥ.  

 



 

20 

8.3 ᐃᓄᐃᑦ ᖃᐅᔨᒪᔭᑐᖃᖏᑦ 

8.3.1 ᐱᓕᕆᖃᑎᒌᒃᑑᒃ ᐃᓕᑕᖅᓯᓯᒪᔫᒃ ᐱᒻᒪᕆᐅᖕᒪᑦ ᐃᓄᐃᑦ ᖃᐅᔨᒪᔭᑐᖃᖓ ᖃᐅᔨᓴᐃᓂᕐᒧᑦ ᕿᒥᕐᕈᓂᕐᒧᓪᓗ 

ᐊᕙᑎᓕᕆᓂᕐᒥᒃ, ᓄᓇᓕᕆᓂᕐᒥᒃ, ᐃᓕᖅᑯᓯᑐᖃᓕᕆᓂᕐᒥᒃ ᐊᒻᒪᓗ ᐃᓅᖃᑎᒌᒃᑐᑦ-ᑮᓇᐅᔾᔭᒃᓴᕈᑎᒃᓴᖏᓐᓄᑦ 

ᐊᒃᑐᖅᓯᓂᖃᕐᓂᐊᖅᑎᓪᓗᒍ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ.  ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᖃᐅᔨᒋᐊᖃᑦᑕᕐᓂᐊᖅᑐᑦ ᐊᒻᒪᓗ ᐊᑐᖃᑦᑕᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᐃᓐᓄᑦ 

ᐃᓱᒪᓕᐅᕈᑎᒋᖃᑦᑕᕐᓂᐊᖅᑕᖏᓐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᖅ ᐱᔾᔪᑎᒋᑉᓗᒍ, ᐱᓗᐊᖅᑐᒥ, ᖃᐅᔨᓴᐃᓂᕐᒧᑦ 

ᕿᒥᕐᕈᓂᕐᒧᓪᓗ ᐊᒃᑐᖅᓯᓂᐅᓂᐊᖅᑐᓂᒃ ᐋᖅᑭᒋᐊᖅᓯᒍᑎᓂᒡᓗ. 

8.3.2 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ, ᑕᒪᐃᓐᓂᒃ ᐅᓂᑉᑳᓕᐊᓂᒃ ᓴᖅᑭᑎᑕᐅᔭᕆᐊᓕᖕᓂᒃ ᒪᓕᒃᖢᑎᒃ ᑕᒪᑐᒥᙵ 

ᐊᖏᕈᑎᓕᐊᕐᒥᒃ, ᓇᓗᓇᐃᔭᐃᓯᒪᔪᑦ ᖃᓄᖅ ᐃᓄᐃᑦ ᖃᐅᔨᒪᔭᑐᖃᖏᑦ ᑲᑎᑕᐅᖃᑦᑕᕐᓂᐊᕐᒪᖔᑕ, 

ᖃᐅᔨᓴᖅᑕᐅᖃᑦᑕᕐᓂᐊᕐᒪᖔᑕ ᐊᒻᒪᓗ ᐊᑐᖅᑕᐅᖃᑦᑕᕐᓂᐊᕐᒪᖔᑕ ᐱᔾᔪᑕᐅᔪᒧᑦ ᐅᓂᑉᑳᓕᐊᒃᑯᑦ. 

8.3.3 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐅᖃᖃᑎᖃᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐅᑯᐊ 

ᐱᔾᔪᑎᒋᓗᒋᑦ: 

(a) ᐱᕙᓪᓕᐊᑎᑦᑎᑎᓪᓗᒋᑦ ᒪᓕᒐᖏᓐᓂᒃ ᖃᓄᐃᓕᐅᕈᑎᒋᕙᒃᑕᖏᓐᓂᒡᓗ ᑲᑎᑦᑎᓂᕐᒧᑦ, ᖃᐅᔨᓴᐃᓂᕐᒧᑦ 

ᐊᑐᖅᑕᐅᖃᑦᑕᕐᓂᐊᕐᓂᖏᓐᓄᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ; ᐊᒻᒪᓗ 

(b) ᓂᕈᐊᖅᖠᖃᑦᑕᕐᓂᐊᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᒪᔪᓂᒃ, ᑐᑭᓕᐅᕆᔨᓂᒃ, 

ᐃᓐᓇᑐᖃᕐᓂᒃ ᐊᒻᒪᓗ ᐊᓯᖏᓐᓂᒃ ᐊᑐᖅᑕᐅᓂᐊᖅᑐᓂᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ 

ᐊᑐᐃᓐᓇᕈᖅᑎᑦᑎᓂᐊᕐᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓅᓂᐊᖅᖢᑎᒃ ᑭᕙᓪᓕᕐᒥᐅᑕᑦ ᑭᓯᐊᓂ 

ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑦ, ᐊᑐᕈᒪᓂᖅᓴᐅᖁᓇᖅᑐᑦ ᓄᓇᓕᖕᓂ ᐊᒃᑐᖅᑕᐅᓂᖃᕐᓂᐊᖅᑐᓂᒃ. 

8.3.4 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐃᓕᑕᖅᓯᓯᒪᔪᑦ ᑕᒪᕐᒥᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐃᓗᐃᑦᑐᒃᑯᑦ 

ᓇᖕᒥᓂᖁᑎᒋᔭᐅᓂᐊᕐᒪᑕ ᑐᓴᖅᑎᑦᑎᕙᒃᑐᓄᑦ ᐃᑲᔪᖅᐸᒃᑐᓄᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᒥᒃᓵᓄᑦ.  ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑐᓴᖅᑎᑦᑎᔨᐅᔪᑦ ᓇᖕᒥᓂᖃᐃᓐᓇᕐᓂᐊᖅᑐᑦ ᐊᒻᒪᓗ ᐊᔾᔨᓕᐅᖅᑕᐅᖃᑦᑕᕆᐊᖃᙱᓪᓗᑎᒃ 

ᐊᒻᒪᓗ ᐋᖅᑭᐅᒪᔪᒃᑯᑦ ᓇᖕᒥᓂᖃᕐᓂᕐᒧᑦ ᐱᔪᓐᓇᐅᑎᖃᕐᓂᕐᒧᑦ ᐊᒻᒪᓗ ᑕᒪᐃᓐᓂᒃ ᐊᓯᖏᓐᓂᒃ ᒪᓕᒐᑎᒍᑦ 

ᐱᔪᓐᓇᐅᑎᒋᔭᐅᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ. 

ᐱᐊᓂᒃᓯᓂᖅ ᐊᖏᖃᑎᒌᒍᑎᒥᒃ 

ᑕᒪᕐᒥᒃ ᐊᖏᖃᑎᒌᒍᑕᐅᑉᓗᑎᒃ ᐅᑉᓗᕐᒥ ᑎᑎᕋᖅᑕᐅᖅᑳᖅᓯᒪᔪᒥᒃ, ᓇᓗᓇᐃᖅᑕᐅᓯᒪᑉᓗᓂ ᐊᑎᓕᐅᖅᓯᓂᒃᑯᑦ 

ᐊᖏᖅᑕᐅᓯᒪᔪᓄᑦ ᑭᒡᒐᖅᑐᐃᔨᓄᑦ ᐱᓕᕆᖃᑎᒌᒃᑐᓄᑦ. 

 

   

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

   ᐅᓇ: “ᑕᐃᕕᑎ ᓂᖏᐅᖓᓐ” 

    ᐊᖏᖅᑕᐅᓯᒪᔪᖅ ᐊᑎᓕᐅᖅᑎ 

   ᐅᓇ: “ᑯᓄ ᑕᑦᑐᐃᓂ” 

    ᐊᖏᖅᑕᐅᓯᒪᔪᖅ ᐊᑎᓕᐅᖅᑎ 

   

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

   ᐅᓇ: “ᓵᓐ ᐳᐃᑦ” 

    ᐊᖏᖅᑕᐅᓯᒪᔪᖅ ᐊᑎᓕᐅᖅᑎ 

ᒪᓕᒃᑕᒃᓴᖅ A 

ᑐᑭᓕᐊᑦ 

ᐊᖏᕈᑎᒥ, ᐅᑯᐊ ᐅᖃᐅᓰᑦ ᐃᒪᓐᓇ ᑐᑭᓖᑦ: 

ᕿᒪᐃᓂᖅ ᑐᑭᓕᒃ ᒪᑐᓯᓪᓚᑦᑖᕐᓂᕐᒧᑦ ᐊᐅᓚᑦᑎᓂᕆᔭᐅᔪᒥᒃ ᐊᒻᒪᓗ ᑕᓯᕐᔪᐊᕐᒥ ᐱᓕᕆᐊᖑᔪᖅ ᓅᑉᐸᓪᓕᐊᖁᓗᒍ 

ᖃᓄᐃᓐᓂᕆᓚᐅᖅᑕᖓᓄᑦ ᓄᓇᐅᑉ ᐅᑎᖅᑎᑕᐅᕙᓪᓕᐊᓂᐊᓕᕐᓂᖓᓄᑦ. 

ᐊᐅᓚᑦᑎᓂᕐᒧᑦ ᑲᒪᔨ ᑐᑭᓕᒃ ᐅᖃᐅᓯᐅᓯᒪᔪᒃᑯᑦ ᐃᓚᖓᓂ 9.1-ᒥ ᒪᓕᒃᑕᒃᓴᒥ F-ᒥ (ᐊᑐᓕᖅᑎᕆᓂᖅ). 

ᐊᒃᑐᖅᑕᐅᓯᒪᔪᑦ ᓄᓇᓖᑦ ᑐᑭᓕᒃ ᓄᓇᓕᖕᓂ ᑲᖏᖅᖠᓂᕐᒥ ᐃᒡᓗᓕᒑᕐᔪᖕᒥᓗ ᑭᕙᓪᓕᕐᒥ.   

ᐃᓚᒋᔭᐅᖃᑕᐅᔪᖅ ᑐᑭᓕᒃ ᐃᓚᒋᔭᐅᖃᑕᐅᔪᖃᖅᑎᓪᓗᒍ ᑎᒥᐅᔪᒥᒃ ᑯᐊᐳᕇᓴᒥᒃ ᒪᓕᒃᖢᒍ ᑐᑭᓕᐊᖑᓯᒪᔪᖅ ᐃᓚᖓᓂ 2-ᒥ 

ᑲᓇᑕᒥ ᓇᖕᒥᓂᓖᑦ ᑯᐊᐳᕇᓴᒃᑯᖏᑦᑕ ᐱᖁᔭᖓᒍᑦ (R.S.C., 1985, c. C-44). 

ᐊᖏᖃᑎᒌᒍᑎ ᑐᑭᓕᒃ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖅ ᐊᒻᒪᓗ ᑕᒪᕐᒥᒃ 

ᒪᓕᒃᑕᒃᓴᑦ ᓇᓗᓇᐃᔭᐅᑎᑦ, ᐋᖅᑭᒋᐊᖅᑕᐅᖃᑦᑕᖅᓯᒪᑉᓗᑎᒃ ᖃᑯᑎᒃᑯᑦ. 

ᐊᕐᕌᒍᑕᒫᒃᑯᑦ ᓂᕆᐅᒋᔭᐅᕙᒃᑐᒧᑦ ᐅᓂᑉᑳᓕᐊᖅ ᑐᑭᓕᒃ ᐊᕐᕌᒍᑕᒫᒃᑯᑦ ᑎᑎᕋᖅᓯᒪᕙᒃᑐᑦ ᐅᓂᑉᑳᓕᐊᖅ ᐸᕐᓇᒃᑕᐅᓲᖅ ᐊᒡᓂᒍ 

ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᐃᓚᐅᖃᑕᐅᑉᓗᒍ ᐱᔾᔪᑎᖃᑦᑎᐊᕐᓗᓂ 

ᓇᓗᓇᐃᔭᐃᓯᒪᑦᑎᐊᕐᓗᓂ ᓂᕆᐅᒋᔭᐅᔪᒥᒃ, ᑐᙵᕕᒋᓗᒍ ᒫᓐᓇᐅᔪᖅ ᐱᕙᓪᓕᐊᑎᑕᐅᔪᖅ ᐅᕝᕙᓘᓐᓃᑦ 

ᐅᔭᕋᖕᓂᐊᕐᓂᐊᕐᓂᕐᒧᑦ ᐸᕐᓇᐅᑎ ᐊᑐᖅᑕᐅᔪᓐᓇᖅᑐᒃᑯᑦ,  ᒎᓘᓗ ᐊᖏᓂᖓ ᐊᒻᒪᓗ ᐊᓯᖏᑦ ᓂᕆᐅᒋᔭᐅᔪᑦ 

ᓴᖅᑭᑎᑕᐅᕙᓪᓕᐊᓂᐊᖅᑐᑦ ᐅᑭᐅᒥ ᑕᖅᑭᑕᒫᒃᑯᑦ ᐊᒻᒪᓗ ᒪᕐᕉᖕᓂᒃ ᐅᑭᐅᓂᒃ ᖃᐃᔪᓂᒃ ᐅᑭᐅᑕᒫᒃᑯᑦ, ᐅᑯᐊ ᐱᖃᑕᐅᑉᓗᒋᑦ: 

(a) ᖃᓄᐃᑦᑑᓂᖏᑦ, ᑕᓐᔅᑯᑦ ᐅᖁᒪᐃᓐᓂᖏᑦ ᐊᒻᒪᓗ ᐊᑭᑐᓂᖏᑦ ᐅᔭᕋᖕᓂᐊᖅᑕᐅᓂᐊᖅᑐᑦ; 

(b) ᖃᓄᐃᑦᑑᓂᖏᑦ, ᑕᓐᔅᑯᑦ ᐅᖁᒪᐃᓐᓂᖏᑦ ᐊᒻᒪᓗ ᐊᑭᑐᓂᖏᑦ ᐅᔭᖅᑲᑦ ᑲᑎᑕᐅᔪᑦ; ᐊᒻᒪᓗ 

(c) ᐱᔾᔪᑎᒋᑉᓗᒋᑦ ᐱᓕᕆᕝᕖᑦ ᐅᔭᕋᓕᕆᕝᕖᑦ, ᖃᓄᐃᑦᑑᓂᖏᑦ, ᑕᓐᔅᑯᑦ ᐅᖁᒪᐃᓐᓂᖏᑦ ᐊᒻᒪᓗ ᐊᑭᑐᓂᖏᑦ 

ᐅᔭᕋᖕᓂᐊᖅᑕᐅᓂᐊᖅᑐᑦ; ᓂᕆᐅᒋᔭᐅᔪᑦ ᒎᓘᒃᑯᑦ ᓇᓂᔭᐅᓇᔭᖅᑐᑦ ᐊᒻᒪᓗ ᐊᓯᖏᑦ ᓴᖅᑭᓐᓇᔭᖅᑐᑦ; ᐊᒻᒪᓗ 

ᐅᖁᒪᐃᓐᓂᖏᑦ ᒎᓘᑉ ᐊᑭᖏᑦ. 

ᐊᕐᕌᒍᑕᒫᒃᑯᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖅ ᑐᑭᓕᒃ ᐊᕐᕌᒍᑕᒫᒃᑯᑦ ᑮᓇᐅᔭᖅ ᐸᕐᓇᒃᑕᐅᓂᐊᖅᑐᖅ ᒪᓕᒡᓗᒍ ᐃᓚᖓ 13.1 

ᒪᓕᒃᑕᒃᓴᒥ F-ᒥ (ᐊᑐᓕᖅᑎᕆᓂᕐᒧᑦ). 

ᐊᕐᕌᒍᑕᒫᒃᑯᑦ ᐅᓂᑉᑳᓕᐊᖅ ᐊᐅᓚᑦᑎᔾᔪᑕᐅᔪᒃᑯᑦ ᑐᑭᓕᒃ ᐊᕐᕌᒍᑕᒫᒃᑯᑦ ᑎᑎᕋᖅᑕᐅᓲᖅ ᐅᓂᑉᑳᓕᐊᖅ ᐸᕐᓇᒃᑕᐅᕙᒃᑐᖅ 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᐃᓗᓕᖃᕐᓗᓂ ᑕᓐᔅᑯᑦ ᐅᔭᖅᑲᑦ ᐅᔭᕋᖕᓂᐊᖅᑕᐅᔪᑦ, ᑕᓐᔅᑯᑦ ᐅᔭᕋᑦ 

ᐱᓕᕆᐊᖑᔪᑦ, ᐊᑭᑐᓂᖏᑦ ᐅᔭᖅᑲᑦ ᑲᒪᒋᔭᐅᔪᑦ, ᓴᖅᑭᑉᐸᓪᓕᐊᔪᑦ ᐊᑭᖏᑦ ᒎᓘᒃᑯᑦ, ᐊᒻᒪᓗ ᐊᓯᖏᑦ ᐅᔭᖅᑲᑦ 

ᓴᖅᑭᑎᑕᐅᕙᓪᓕᐊᔪᑦ ᓂᐅᕕᐊᒃᓴᓪᓗ, ᐊᐅᓐᓴᔅᑯᑦ ᐅᖁᒪᐃᓐᓂᒃᑯᑦ ᒎᓘ ᐊᒻᒪᓗ ᓯᐅᕗ ᓴᖅᑭᑎᑕᐅᔪᑦ ᓂᐅᕕᐊᒃᓴᐅᔪᓪᓗ; 

ᐅᔭᖅᑲᑦ ᓴᓂᕐᕙᖅᑕᐅᓯᒪᔪᑦ ᑎᑎᕋᐅᑕᐅᓯᒪᓂᖏᑦ ᑮᓇᐅᔭᖃᕐᓇᐅᓵᓚᐅᖅᑐᒧᑦ, ᓇᓚᐅᑦᑖᖅᑕᐅᓯᒪᔪᑦ ᓂᕆᐅᒋᔭᒃᑯᑦ 

ᓂᐅᕕᐊᒃᓴᐅᔪᓐᓇᖅᑐᒃᑯᑦ ᐊᒻᒪᓗ ᓇᓚᐅᑦᑖᖅᑕᐅᓯᒪᔪᑦ ᐅᔭᖅᑲᑦ ᓴᓂᕐᕙᖅᑕᐅᓯᒪᔪᑦ ᐱᓕᕆᐊᖑᔪᒪᔪᓄᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᐅᑭᐅᕆᔭᐅᔪᒥ ᑮᓇᐅᔭᖃᕐᓇᐅᔪᒥ. 

ᐊᒪᕈᕐᒥ ᐱᓕᕆᐊᖑᔪᖅ ᑐᑭᓕᒃ ᐃᓗᑦᑐᖅᑎᖅᑕᐅᓯᒪᔪᖅ ᐊᒻᒪᓗ ᓄᓇᐅᑉ ᐊᑖᓂ ᒎᓘ ᐅᔭᕋᖕᓂᐊᕐᕕᒃ ᐊᒻᒪᓗ ᐊᒃᑐᐊᓂᓖᑦ 

ᐱᖁᑎᕐᔪᐊᑦ ᐊᒡᓂᒍ ᐃᒍ ᐅᔭᕋᖕᓂᐊᕐᕕᖕᒥ ᐱᓕᕆᐊᕆᔪᒪᔭᖏᑦ ᐃᓄᐃᑦ ᓄᓇᖓᓐᓂ ᐱᔾᔪᑎᒋᑉᓗᒍ ᐅᔭᕋᖃᕐᕕᐅᔪᖅ ᐊᒪᕈᖅ, 

ᐅᖃᐅᓯᐅᓯᒪᔪᓐᓇᖅᑐᖅ ᐱᓕᕆᐊᖑᔪᒃᑯᑦ ᓇᓗᓇᐃᒃᑯᑕᒃᑯᑦ ᑐᓂᕐᕈᑕᐅᔪᒃᑯᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ. 

ᐊᒃᑐᐊᓂᓕᒃ ᒪᓕᒐᖅ ᑐᑭᓕᒃ ᒐᕙᒪᑐᖃᒃᑯᑦ, ᓄᓇᕗᒥ ᐅᕝᕙᓘᓐᓃᑦ ᓄᓇᓕᖕᓂ Hᐊᒻᓚᒃᑯᑦ ᒪᓕᒐᓕᐊᖑᓯᒪᔪᖅ, ᒪᓕᒐᖅ, 

ᐊᑐᐊᒐᖅ, ᒪᓕᒃᑕᒃᓴᓕᐊᖅ, ᐊᐅᓚᑦᑎᓂᒃᑯᑦ ᑐᑭᓕᐊᖅ, ᒪᓕᒐᒃᓴᖅ, ᐃᒪᓐᓈᖅᑐᕈᑎ, ᐃᖅᑲᖅᑐᐃᕝᕕᒃᑯᑦ ᐃᒪᓐᓈᖅᑐᕈᑎ, 

ᑎᓕᓯᔾᔪᑎ, ᐃᖅᑲᖅᑑᑕᐅᔾᔪᑎ, ᒪᓕᒃᑕᒃᓴᓕᐊᖅ, ᐱᔪᓐᓇᐅᑎ, ᐊᑐᖅᑐᐊᕈᑎ ᑐᓂᕐᕈᑕᐅᔪᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐅᕝᕙᓘᓐᓃᑦ ᓄᓇᕗᑦ ᑐᙵᕕᒃᑯᑦ ᑎᒥᖓᓄᑦ, ᓚᐃᓴᓐᓯ ᐅᕝᕙᓘᓐᓃᑦ ᐊᓯᖏᑦ ᖃᑯᑎᒃᑯᑦ 

ᐱᓕᕆᐊᖑᔭᕆᐊᖃᖅᐸᒃᑐᑦ ᐱᔾᔪᑎᓖᑦ ᑕᓯᕐᔪᐊᕐᒥ ᐱᓕᕆᐊᖑᔪᒧᑦ ᐅᕝᕙᓘᓐᓂᑦ ᐱᓕᕆᖃᑎᒌᒃᑐᓄᑦ, ᐃᓚᐅᖃᑕᐅᑉᓗᒋᑦ, 

ᑭᒡᓕᖃᖅᑎᑦᑎᓂᒃᑰᙱᑦᑐᖅ, ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ. 

ᐊᖏᖃᑎᒌᒃᑎᑦᑎᓂᖅ ᑐᑭᓕᒃ ᐱᔾᔪᑕᐅᔪᖅ ᐅᖃᐅᓯᐅᓯᒪᑎᓪᓗᒍ ᐃᓚᖓᒍᑦ 3.1-ᑯᑦ ᒪᓕᒃᑕᒃᓴᒥ H-ᒥ (ᐊᖏᖃᑎᒌᒃᑎᑦᑎᓂᖅ). 

ᐊᖏᖅᑕᐅᓯᒪᔪᑦ ᑭᒡᒐᖅᑐᐃᔩᑦ ᑐᑭᓕᒃ ᓇᓕᐊᑐᐃᓐᓇᖅ ᑲᑎᒪᔨ, ᑲᒪᔨ, ᐱᔨᒋᔭᐅᔪᖅ, ᓴᓇᔨ, ᑮᓇᐅᔭᓕᕆᓂᕐᒧᑦ, 

ᒪᓕᒐᓕᕆᓂᕐᒧᑦ ᐅᕝᕙᓘᓐᓃᑦ ᐊᓯᖏᑦ ᐅᖃᐅᔾᔨᒋᐊᖅᑏᑦ ᐅᕝᕙᓘᓐᓃᑦ ᑭᒡᒐᖅᑐᐃᔨ ᐱᓕᕆᖃᑎᒋᔭᐅᔪᒧᑦ, ᐅᕝᕙᓘᓐᓃᑦ 

ᐅᖃᐅᔾᔨᒋᐊᖅᑎ ᓇᓕᐊᑐᐃᓐᓇᖅ, ᑳᓐᑐᕌᒃᑎ ᐅᕝᕙᓘᓐᓃᑦ ᑳᓐᑐᕌᒃᑎᐅᖃᑕᐅᔪᖅ ᐱᓕᕆᖃᑎᒌᒃᑎᓄᑦ. 

ᐱᔪᓐᓇᕐᓂᓗᒃᑖᒃᑯᑦ: 

 (i) ᓴᖅᑭᑎᑦᑎᔪᖅ ᖁᑦᑎᖕᓂᖅᓴᒃᑯᑦ ᐱᓕᕆᐊᒃᓴᖃᕐᓂᕐᒧᑦ  “ᐱᔾᔪᑎᖃᕐᓗᓂ ᐱᓕᕆᐊᒃᓴᖃᕐᓂᕐᒧᑦ” ᐅᖓᑖᒍᑦ; 

(ii) ᑐᑭᖓ ᐱᓕᕆᔾᔪᔾᔨᔪᒪᑦᑎᐊᕐᓂᒃᑯᑦ, ᑕᒪᐃᓐᓂᒃ ᐊᑐᖅᑕᐅᔪᓐᓇᖅᑐᓂᒃ ᐱᒋᐊᕈᑎᖃᕋᓱᒃᖢᓂ ᐱᐊᓂᒃᓯᓇᓱᖕᓂᖅ 

ᐱᓕᕆᐊᒃᓴᒥᓂᒃ, ᑲᒪᕙᓪᓕᐊᓂᖅ ᐱᓕᕆᐊᒃᓴᒥᓂᒃ ᐱᐊᓂᒃᐸᓪᓕᐊᓂᓗᒃᑖᖓᓄᑦ; ᐊᒻᒪᓗ 

(iii) ᐃᓚᐅᖃᑕᐅᑉᓗᒍ ᖃᓄᑐᐃᓐᓇᖅᑎᐊᖅ ᐱᓕᕆᓇᓱᖕᓂᖅ ᑲᒪᒋᔭᐅᖃᑦᑕᖅᑐᒃᑯᑦ, ᐱᔭᕆᐊᖃᖅᑐᒃᑯᑦ ᐊᒻᒪᓗ 

ᑲᒪᑦᑎᐊᕐᓂᒃᑯᑦ  ᐱᓕᕆᐊᖑᓇᓱᒃᑐᖅ ᐱᐊᓂᒃᑕᐅᑦᑎᐊᕈᓐᓇᖁᑉᓗᒍ, ᒪᓕᒡᓗᑎᒃ ᐊᖏᕈᑎᒥᒃ. 

ᐱᓕᕆᓐᓇᐅᔪᖅ ᐅᑉᓗᖅ ᑐᑭᖓ ᓇᓪᐊᑐᐃᓐᓇᖅ ᐅᑉᓗᖅ, ᓴᓇᑦᑕᐃᓕᐊᕈᓯᐅᑉ, ᓴᓇᑦᑕᐃᓕᐅᑉ ᐅᕝᕙᓘᓐᓃᑦ 

ᐃᓕᑕᕆᔭᐅᓯᒪᔪᒃᑯᑦ ᓄᖅᑲᖓᓐᓇᐅᔫᑉ ᓄᓇᕗᒥ ᐅᕝᕙᓘᓐᓃᑦ ᐊᓐᑎᐅᕆᔪᒥ ᐊᓯᐊᒍᑦ, ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᐅᑉᓗᖅ 

ᑮᓇᐅᔭᖃᕐᕕᒋᔭᐅᔪᑦ ᑲᖏᖅᖠᓂᕐᒥ ᑐᕌᓐᑐᒥᓗ ᒪᑐᓯᒪᑎᓪᓗᒋᑦ. 

ᓇᖕᒥᓂᓖᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᑦ ᑐᑭᖓ ᑎᑎᕋᖅᓯᒪᔪᖅ ᒪᓕᒐᒃᓴᐅᑉ B ᐃᓚᖓᓂ 15-ᒥ (ᓇᖕᒥᓂᓖᑦ 

ᐱᕕᒃᓴᖏᑦ). 

ᑲᒪᑦᑎᐊᕐᓂᖅ ᐋᖅᑭᐅᒪᑎᑦᑎᓂᕐᓗ ᑐᑭᖓ ᖃᓄᐃᓕᐅᕈᑕᐅᔪᑦ ᐱᓕᕆᐊᖑᔪᑦ ᑕᓯᕐᔪᐊᕐᒥ ᐅᔭᕋᖕᓂᐊᕐᓂᒃᑯᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ ᓄᖅᑲᖅᑎᑦᑎᔭᕌᖓᑕ ᐅᔭᕋᖕᓂᐊᕐᓂᐅᔪᒥᒃ ᓱᓇᓂᒃ ᐊᔾᔨᐅᙱᑦᑐᓂᒃ ᐱᔾᔪᑎᖃᕐᓗᑎᒃ ᐅᕝᕙᓘᓐᓂᑦ 

ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᖅ ᐱᔾᔪᑎᒋᑉᓗᒍ ᑲᔪᓰᓐᓇᖅᐊᑦ ᐱᖓᓱᑦ ᑕᖅᑭᑦ ᐅᖓᑖᓄᑦ ᑭᓯᐊᓂ ᑲᒪᒋᔭᐅᑦᑎᐊᕐᓗᓂ 

ᐅᔭᕋᖕᓂᐊᕐᕕᒃ ᐋᖅᑭᐅᒪᑎᑕᐅᑦᑎᐊᕐᓗᓂ, ᐱᓕᕆᒋᐊᒃᑲᓐᓂᕐᓂᐊᕐᓂᕐᒧᑦ ᓯᕗᓂᒃᓴᒥ ᖃᓄᐃᓕᐅᕈᑕᐅᔪᑦ 

ᐋᖅᑭᐅᒪᓂᖅᓴᐅᓕᖅᐸᑕ ᐅᕝᕙᓘᓐᓃᑦ ᐃᓱᒪᒋᔭᐅᙱᑐᐃᓐᓇᕈᓐᓇᙱᑦᑐᑦ ᑕᐃᒪᐅᔪᓐᓃᖅᐸᑕ. 

ᓇᓗᓇᐃᒃᑯᑕᖅ ᑐᑭᓕᐅᖅᑕᐅᓯᒪᔪᖅ ᒪᓕᒃᑕᒃᓴᐅᑉ B ᐃᓚᖓᒍᑦ 6.10-ᑯᑦ (ᓇᖕᒥᓂᓖᑦ ᐱᕕᒃᓴᕆᔭᖏᑦ). 

ᐃᒪᓐᓇᐃᓐᓂᕋᐃᓇᓱᒃᑐᖅ ᑐᑭᖓ ᒪᓕᒃᑕᒃᓴᐅᑉ H-ᒥᑦᑐᖅ ᐃᓚᖓᓂ 3.3-ᒥ (ᐊᖏᖃᑎᒌᒃᑎᑦᑎᓂᖅ). 

ᑮᓇᐅᔾᔭᒃᓴᕈᑎᒃᓴᒧᑦ ᐱᕙᓪᓕᐊᑎᑦᑎᓂᖅ ᑐᑭᖓ ᐊᒻᒪᓗ ᐊᑐᓕᖅᑕᐅᓇᔭᖅᑐᖅ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

ᓇᓗᓇᐃᖅᓯᒃᐸᑕ ᐅᑉᓗᕐᒥᒃ ᐊᐅᓚᑦᑎᔾᔪᑕᐅᓂᐊᖅᑐᒥᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑕᐃᒪᐃᖁᔨᓯᒪᑎᓪᓗᒋᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᑦ ᐊᖓᔪᖅᑳᖏᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑎᑭᑕᐅᓇᓱᒃᑐᖅ ᑎᑭᑕᐅᓯᒪᓕᖅᑎᓪᓗᒍ, 

ᐃᓚᐅᖃᑕᐅᑉᓗᒍ ᐊᐅᓚᑦᑎᓂᖅ ᐱᒋᐊᖅᑎᑦᑎᓂᒃᑯᑦ ᐅᔭᕋᖕᓂᐊᕐᕕᒡᔪᐊᕐᒥ ᐊᒻᒪᓗ ᐱᕙᓪᓕᐊᑎᑦᑎᔪᒪᓂᕐᒧᑦ ᐊᒻᒪᓗ 

ᐊᐅᓚᑦᑎᓂᒃᑯᑦ ᐱᐊᓂᒃᓯᑦᑎᐊᖅᓯᒪᓂᕐᒧᑦ 30-ᓂᒃ ᐅᑉᓗᓂᒃ ᓴᓂᓕᕆᒃᑐᒃᑯᑦ ᐱᕙᓪᓕᐊᑦᑎᐊᖅᑎᑦᑎᓂᕐᒧᑦ.  

ᑲᑎᒪᔨᕋᓛᑦ ᑐᑭᖓ ᓇᓕᐊᑐᐃᓐᓇᖅ ᓇᖕᒥᓂᖃᕐᓂᕐᒧᑦ ᐱᕕᒃᓴᕆᔭᐅᔪᓄᑦ ᑲᑎᒪᔨᕋᓛᑦ, ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ, ᐊᑐᓕᖅᑎᕆᓂᕐᒧᑦ ᑲᑎᒪᔨᕋᓛᑦ ᐅᕝᕙᓘᓐᓃᑦ ᐊᓯᖏᑦ ᑲᑎᒪᔨᕋᓛᑦ ᓴᖅᑭᑎᑕᐅᓯᒪᔪᑦ 

ᐱᔾᔪᑎᒋᑉᓗᒍ ᐊᖏᕈᑎᓕᐊᖅ, ᐊᒻᒪᓗ ᑲᑎᒪᔨᕋᓛᑦ ᑐᑭᖓ ᑕᒪᕐᒥᒃ ᑕᐃᒪᐃᑦᑐᑦ ᑲᑎᒪᔨᕋᓛᑦ. 

ᓄᓇᓕᖕᓂ ᑐᓴᐅᒪᖃᑦᑕᐅᑎᓕᕆᓂᕐᒧᑦ ᑲᒪᔩᑦ ᑐᑭᖓ ᒪᓕᒃᑕᒃᓴᐅᑉ D ᐃᓚᖓᓃᑦᑐᖅ 3.2-ᒥ (ᐃᓅᓯᓕᕆᓂᒃᑯᑦ 

ᐃᓕᖅᑯᓯᑐᖃᓕᕆᓂᒃᑯᓪᓗ ᐃᓅᖃᑎᒌᑦᑎᐊᖁᔨᓂᕐᒧᑦ). 

ᓄᓇᓕᖕᒥ ᑎᑎᕋᕐᕕᒃ ᑐᑭᖓ ᒪᓕᒃᑕᒃᓴᐅᑉ D ᐃᓚᖓᓃᑦᑐᖅ 3.1-ᒥ (ᐃᓅᓯᓕᕆᓂᒃᑯᑦ ᐃᓕᖅᑯᓯᑐᖃᓕᕆᓂᒃᑯᓪᓗ 

ᐃᓅᖃᑎᒌᑦᑎᐊᖁᔨᓂᕐᒧᑦ). 

ᑕᒪᐅᙵᑐᐃᓐᓇᖅ ᑭᓇᑐᐃᓐᓇᕐᒧᑦ ᑐᓴᖅᑕᐅᔭᕆᐊᖃᙱᑦᑐᑦ ᑐᑭᖃᖅᑐᖅ ᑕᒪᕐᒥᒃ ᑐᑭᓯᒋᐊᕈᑎᒃᓴᑦ, ᑎᑎᕋᖅᓯᒪᔪᑦ, 

ᖃᐅᔨᒪᔭᐅᔪᑦ, ᖃᓄᖅ ᑲᒪᒋᔭᐅᓂᖅ ᖃᐅᔨᒪᔭᐅᔪᑦ ᐊᒻᒪᓗ ᐊᓯᖏᑦ ᐊᑐᖅᑕᐅᕙᒃᑐᑦ ᓴᖅᑭᑎᑕᐅᓲᑦ ᐱᓕᕆᖃᑎᒋᔭᐅᔪᒧᑦ 

ᐱᖃᑎᒥᓄᑦ ᐱᓕᕆᖃᑎᒋᔭᒥᓄᑦ ᐱᔾᔪᑎᒋᑉᓗᒍ ᐅᕝᕙᓘᓐᓂᑦ ᐊᒃᑐᐊᓂᖃᖅᑎᓪᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᒧᑦ ᐅᑉᓗᕐᒥ 

ᐅᖓᑖᓂᓗ ᓇᓗᓇᐃᔭᕐᕕᐅᓚᐅᖅᑐᒥ “ᑕᒪᐅᙵᑐᐃᓐᓇᖅ ᑭᓇᑐᐃᓐᓇᕐᒧᑦ ᑐᓴᖅᑕᐅᔭᕆᐊᖃᙱᓐᓂᖓᓄᑦ”, ᓱᓇᐅᒐᓗᐊᖅᐸᑦ 

ᖃᓄᑐᐃᓐᓇᕐᓗ ᐅᖃᖃᑎᒌᒍᑕᐅᑎᓪᓗᒍ. 

ᐃᒡᓗᓕᐅᕐᓂᕐᒧᑦ ᓇᑉᐸᖅᑎᕆᓂᕐᒧᑦ ᑳᓐᑐᕌᒃ ᑐᑭᖓ ᓇᓕᐊᑐᐃᓐᓇᖅ ᑳᓐᑐᕌᒃᖑᔪᑦ ᓴᖅᑭᑎᑕᐅᓇᔭᖅᑐᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᑲᒪᕙᓪᓕᐊᓂᐊᕐᓗᓂ ᐱᐊᓂᒃᓯᕙᓪᓕᐊᓂᐊᕐᓗᓂᓗ ᐱᓕᕆᐊᒃᓴᓂᒃ ᓇᑉᐸᖅᑎᕆᓂᕐᒧᑦ, 

ᐊᖏᓪᓕᒋᐊᖅᑎᑦᑎᓂᕐᒧᓪᓗ ᐅᕝᕙᓘᓐᓃᑦ ᓄᑖᙳᖅᑎᕆᓂᕐᒧᑦ ᐱᓕᕆᕝᕕᐅᔪᓂᒃ ᐱᓕᕆᐊᖑᕙᓪᓕᐊᑎᓪᓗᒍ ᑕᓯᕐᔪᐊᕐᒥ 

ᐱᓕᕆᐊᖑᔪᖅ. 

ᐃᒡᓗᓕᐅᕐᓂᕐᒧᑦ ᓇᑉᐸᖅᑎᕆᓂᕐᒧᑦ ᐅᑉᓗᖅ ᑐᑭᖓ ᐅᑉᓗᖅ ᓇᑉᐸᖅᑎᕆᕙᓪᓕᐊᓕᓚᐅᖅᑎᓪᓗᒋᑦ 

ᐱᓕᕆᕙᓪᓕᐊᓕᓚᐅᖅᑎᓪᓗᒋᑦ. 

ᐃᒡᓗᓕᐅᕐᓂᖅ ᓇᑉᐸᖅᑎᕆᓂᖅ ᑐᑭᖓ ᐱᕕᒃᓴᕆᔭᐅᔪᖅ ᐱᒋᐊᕈᑎᖃᕐᓗᓂ ᐅᑉᓗᕐᒥᒃ ᒪᓕᒃᑕᒃᓴᖃᙱᓪᓗᓂ 

ᐃᓱᒪᓕᐅᕈᑕᐅᓯᒪᔪᒥᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᑦᑕ ᑲᑎᒪᔨᖏᓐᓄᑦ ᐊᖏᖅᑎᓪᓗᒋᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓂᒃ ᑲᔪᓯᑎᑦᑎᒋᐊᕋᔭᕐᓂᕐᒧᑦ ᓇᑉᐸᖅᑎᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᐅᔭᕋᖕᓂᐊᕐᕕᖕᒥ ᐊᒻᒪᓗ 

ᐊᒃᑐᐊᓂᓖᑦ ᐱᓕᕆᕝᕖᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᒻᒪᓗ ᐊᑐᓕᖅᑎᕆᓂᖅ ᐱᖁᑎᕐᔪᐊᓂᒃ ᐊᑐᖅᑕᐅᔭᕆᐊᓕᖕᓂᒃ 

ᑕᒪᑐᒧᙵ ᐊᒻᒪᓗ ᐃᓱᓕᕝᕕᖃᖅᖢᓂ ᐊᐅᓚᑦᑎᓂᖅ ᐱᒋᐊᕐᕕᖃᓕᖅᐸᑦ. 

ᑳᓐᑐᕌᒃ ᑐᑭᓕᒃ ᐃᒡᓗᓕᐅᕐᓂᕐᒧᑦ ᓇᑉᐸᖅᑎᕆᓂᕐᒧᑦ ᑳᓐᑐᕌᒃ, ᐱᔨᑦᓯᕋᕐᓂᕐᒧᑦ ᐱᖁᑎᑖᖅᑐᕐᓂᕐᒧᓪᓘᓐᓃᑦ ᑳᓐᑐᕌᒃ 

ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᐃᓚᐅᖃᑕᐅᑉᓗᒍ ᓱᓇᓄᑦ ᑐᕌᓪᓚᑦᑖᖅᑐᓄᑦ ᐱᖁᑎᑖᖅᑎᑦᑎᓂᕐᒧᑦ ᑳᓐᑐᕌᒃ, 

ᑲᒪᒋᔭᐅᔪᖅ ᑭᕙᓪᓕᕐᒥ ᐅᕝᕙᓘᓐᓃᑦ ᐱᖁᑎᑖᖅᑐᖅᑎᑕᐅᓯᒪᑉᓗᓂ ᑕᓯᕐᔪᐊᕐᒥ ᐱᓕᕆᐊᖑᔪᖅ ᑭᕙᓪᓕᕐᒥ, ᐱᖃᑕᐅᑉᓗᒋᑦ 

ᑳᓐᑐᕌᒃᖑᔪᑦ ᐅᖃᐅᓯᐅᓯᒪᔪᑦ ᐃᓚᖓᓂ 8.4 ᒪᓕᒃᑕᒃᓴᒃᑯᑦ B-ᒥ (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ). 

ᐊᖏᖃᑎᒌᒍᓐᓃᖅᓯᒪᓂᖅ ᑐᑭᖓ ᐃᓚᖓᓂ 7.5.1-ᒦᑦᑐᖅ ᐊᖏᕈᑎᒥ. 

ᐊᖏᖃᑎᒌᒍᓐᓃᖅᓯᒪᔪᓂᒃ ᐊᖏᖃᑎᒌᒃᑎᑦᑎᓂᖅ ᑐᑭᖓ ᓲᕐᓗ ᖃᓄᐃᓕᐅᕈᑕᐅᕙᒃᑐᑦ ᐅᖃᐅᓯᐅᓯᒪᔪᒃᑯᑦ ᐃᓚᖓᒍᑦ 

7-ᒥ ᐊᖏᕈᑎᒥ. 

ᐊᑐᓕᖅᑎᕐᕕᐅᓂᐊᖅᑐᖅ ᐅᑉᓗᖅ ᑐᑭᖓ ᑎᑎᕋᖅᓯᒪᔪᖅ ᐃᓚᖓᓂ 4.1-ᒥ ᐊᖏᕈᑎᒥ. 

ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ ᐅᖃᐅᓯᒃᓴᓕᐊᖅ ᑐᑭᖓ ᑭᖑᓪᓕᖅᐹᒃᑯᑦ ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ 

ᐅᖃᐅᓯᒃᓴᓕᐊᖅ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑐᓂᕐᕈᑕᐅᓚᐅᖅᑐᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᒪᐃ 6, 2014-

ᒥ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ. 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᑐᑭᖓ ᑎᑎᕋᖅᓯᒪᔪᖅ ᐃᓚᖓᓂ 23-ᒥ ᒪᓕᒃᑕᒃᓴᒥ C-ᒥ 

(ᐃᓕᓐᓂᐊᕐᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᓴᓇᕝᕕᒃ ᑐᑭᖓ ᐅᑯᐊ ᐊᑦᑎᖕᓂᖅᓴᒃᑯᑦ ᓴᓇᕝᕖᑦ ᐃᓄᖕᓄᑦ ᐃᓂᒋᔭᐅᔪᑦ ᐃᓄᐃᑦ ᓴᓇᑉᓗᑎᒃ ᑳᓐᑐᕌᒃᑖᖅᑎᑕᐅᓯᒪᔪᒃᑯᑦ, 

ᒐᕙᒪᑐᖃᒃᑯᑎᑐᑦ ᐸᐸᑐᕈᒪᓂᕐᒧᑦ ᓴᓇᔨᓂᒃ ᖃᓄᖅᑑᕈᑎᖓᑎᑐᑦ ᓄᓇᖃᖅᑳᖅᓯᒪᔪᑦ ᓇᖕᒥᓂᖁᑎᖏᑦᑎᒍᑦ ᐊᑐᓕᕋᔭᖅᑐᖅ 

ᐊᖏᕈᑎ ᐊᑐᓕᖅᑎᑕᐅᑎᓪᓗᒍ ᐅᑉᓗᖓᓂ: 

(a) ᑳᓐᑐᕌᒃᑖᖅᓯᒪᔪᖅ ᓇᖕᒥᓂᕆᔭᐅᔪᖅ ᓴᓇᑎᑦᑎᖃᑦᑕᖅᑎᓪᓗᒍ ᓴᓇᐃᓐᓇᕐᓂᐊᖅᑐᓂᒃ ᐊᕐᕕᓂᓕᖕᓂᒃ ᐅᕝᕙᓘᓐᓂᑦ 

ᑐᖔᓂ, ᑖᑉᑯᓇᙵᑦ ᓴᓇᔨᒋᔭᐅᔪᓂᒃ ᐊᑕᐅᓯᕐᓘᓐᓃᑦ ᓴᓇᐃᓐᓇᕐᓂᐊᖅᑐᖅ ᐃᓄᓪᓚᑦᑖᖑᓗᓂ; 

(b) ᑳᓐᑐᕌᒃᑖᖅᓯᒪᔪᖅ ᓇᖕᒥᓂᕆᔭᐅᔪᖅ ᓴᓇᑎᑦᑎᑎᓪᓗᒍ ᐊᕐᕕᓂᓕᐅᔪᑦ ᐅᖓᑖᓂ ᓴᓇᐃᓐᓇᕐᓂᐊᖅᑐᓂᒃ, 33%-

ᒋᔭᖏᓪᓘᓐᓃᑦ ᓴᓇᐃᓐᓇᕐᓂᐊᖅᑐᓂᒃ ᐃᓄᓪᓚᑦᑖᖑᓗᑎᒃ. 

ᓯᖁᒥᑦᑎᔪᖃᖅᐸᑦ ᒪᓕᒐᕐᒥᒃ ᐱᓕᕆᐊᖑᔭᕆᐊᓕᖕᒥᒃ ᑐᑭᖓ ᑕᒡᕙᓂ ᐊᖏᕈᑎᓕᐊᕐᒦᑦᑐᖅ 4.2.1-ᒥ. 

ᒐᕙᒪᒃᑯᑦ ᐊᐅᓚᑦᑎᔩᑦ ᑐᑭᖓ ᓇᓕᐊᑐᐃᓐᓇᖅ ᐅᑯᓇᙵᑦ ᓴᙱᓂᖃᖅᑐᓂᒃ ᐊᐅᓚᑦᑎᔪᓐᓇᖅᑐᓂᒃ:  ᒐᕙᒪᑐᖃᒃᑯᑦ, ᓄᓇᕗᑦ 

ᒐᕙᒪᒃᑯᖏᑦ, ᑲᓇᑕᒥ ᐊᕕᒃᑐᖅᓯᒪᔪᓂᒃ ᓄᓇᓕᖕᓂ ᒐᕙᒪᒃᑯᑦ, Hᐊᒻᓚᐅᔪᑦ ᐅᕝᕙᓘᓐᓃᑦ ᓄᓇᓕᖕᓂ ᒐᕙᒪᒋᔭᐅᔪᑦ, 

ᒐᕙᒪᒋᔭᐅᔪᒪᔪᑦ ᐊᐅᓚᑦᑎᔩᑦ ᓴᙱᓂᓖᑦ, ᐃᖅᑲᖅᑐᐃᕝᕕᒃ, ᐃᖕᒥᒃᑯᑦ ᒪᓕᒐᓕᖅᑐᐃᓯᒪᔪᑦ ᑲᑐᔾᔨᖃᑎᒌᑦ, ᑲᑎᒪᔩᑦ, 

ᐅᓐᓂᕐᓗᒡᕖᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᑦ, ᐊᐅᓚᑦᑎᔨᒃᑯᑦ ᐅᕝᕙᓘᓐᓃᑦ ᐊᓯᖏᑦ ᑎᒥᒋᔭᐅᔪᑦ, 

ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᒐᕙᒪᓕᕆᔨᒃᑯᑦ ᐅᕝᕙᓘᓐᓃᑦ ᐊᓯᖏᑦ ᐃᓚᒋᔭᐅᖃᑕᐅᔪᑦ, ᐱᓕᕆᕝᕖᑦ ᐊᕕᒃᑐᖅᓯᒪᔪᖁᑎᖏᑦ 

ᐱᓕᕆᕝᕕᖏᑦ ᐅᕝᕙᓘᓐᓃᑦ ᐅᖃᐅᓯᐅᓵᖅᑐᑦ ᐃᓚᒋᖃᑕᐅᔭᖏᑦ ᐊᒻᒪᓗ ᐱᖃᑕᐅᑉᓗᒋᑦ ᒐᕙᒪᒃᑯᑦ ᑎᒥᖁᑎᒋᔭᖏᑦ ᒪᓕᒃᖢᒍ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ. 

ᐊᖑᓇᓱᒃᑎᒃᑯᑦ ᑲᑐᔾᔨᖃᑎᒌᖏᑦ ᑐᑭᖓ ᐊᖑᓇᓱᒃᑎᒃᑯᑦ ᑲᑐᔾᔨᖃᑎᒌᖏᑦ ᑐᑭᓕᐊᖑᓯᒪᑎᓪᓗᒍ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓕᐊᒃᑯᑦ. 

ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖅ ᑐᑭᖓ ᑖᒻᓇ ᐃᓄᐃᑦ 

ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖅ ᐊᖏᖃᑎᒌᒍᑕᐅᓯᒪᔪᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᓐᓄᑦ ᔪᓚᐃ 13, 2015-ᒥ ᑕᓯᕐᔪᐊᕐᒥ ᐱᓕᕆᐊᖑᔪᒧᑦ. 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᑐᑭᖓ ᓇᓗᓇᐃᖅᑕᐅᓯᒪᔪᖅ ᒪᓕᒃᑕᒃᓴᒥ F-ᒥ ᐃᓚᖓᒍᑦ 4.1-ᑯᑦ (ᐊᑐᓕᖅᑎᕆᓂᖅ). 

ᐊᑐᓕᖅᑎᕆᓂᕐᒧᑦ ᑲᒪᔨ ᑐᑭᖓ ᓇᓗᓇᐃᖅᑕᐅᓯᒪᔪᖅ ᒪᓕᒃᑕᒃᓴᒥ F-ᒥ ᐃᓚᖓᒍᑦ Error! Reference source not found.-

ᑯᑦ (ᐊᑐᓕᖅᑎᕆᓂᖅ). 

ᐱᒋᐊᕈᑎ ᑳᓐᑐᕌᒃᑎᐅᔪᓐᓇᖅᑐᓄᑦ ᐊᑏᑦ ᑐᑭᖓ ᓇᓗᓇᐃᖅᑕᐅᓯᒪᔪᖅ ᒪᓕᒃᑕᒃᓴᒥ B-ᒥ ᐃᓚᖓᒍᑦ 5.4-ᑯᑦ (ᓇᖕᒥᓂᓕᖕᓄᑦ 

ᐱᕕᒃᓴᕆᔭᐅᔪᑦ). 

ᐱᒋᐊᕈᑎᒃᑯᑦ ᐊᑐᓕᖅᑎᕆᔨᒃᑯᑦ ᑮᓇᐅᔭᖓ ᑐᑭᖓ ᓇᓗᓇᐃᖅᑕᐅᓯᒪᔪᖅ ᒪᓕᒃᑕᒃᓴᒥ F-ᒥ ᐃᓚᖓᒍᑦ 13.1-ᑯᑦ 

(ᐊᑐᓕᖅᑎᕆᓂᖅ).   

ᐱᒋᐊᕈᑎ ᓴᓇᔪᓐᓇᖅᑐᑦ ᐊᑎᖏᑦ ᑐᑭᖓ ᓇᓗᓇᐃᖅᑕᐅᓯᒪᔪᖅ ᒪᓕᒃᑕᒃᓴᒥ C-ᒥ ᐃᓚᖓᒍᑦ 7.1-ᑯᑦ (ᐃᓕᓐᓂᐊᕐᓂᕐᒧᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᕿᑐᕐᖏᐅᕈᑏᑦ ᐊᑭᒋᕙᒃᑕᖏᑦ ᑐᑭᖓ ᐊᑭᓕᐅᑕᐅᕙᒃᑐᖅ 2% ᐊᕐᕌᒍᑕᒫᒃᑯᑦ ᑐᖔᓂ ᐊᑭᓕᐅᑕᐅᕙᒃᑑᑉ ᖃᑯᑎᒃᑯᑦ Royal 

Bank Canada ᑮᓇᐅᔭᖃᕐᕕᒃᑯᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑲᓇᑕᒥ ᑮᓇᐅᔭᖃᕐᕕᖕᓄᑦ ᐊᖏᕈᑕᐅᓇᔭᖅᑎᓪᓗᒋᑦ 

ᐱᓕᕆᖃᑎᒌᒃᑐᓄᑦ, ᐱᒋᐊᕈᑎᒃᑯᑦ ᐊᑭᓕᐅᑕᐅᕙᒃᑎᓪᓗᒍ, ᐊᑭᓕᖅᑑᑕᐅᔪᖅ ᖃᑯᑎᒃᑯᑦ ᐊᑮᑦᑐᕆᔭᐅᔪᓄᑦ ᐊᑭᓕᖅᑑᑕᐅᑉᓗᓂ 

ᑲᓇᑕᒥᐅᑦ ᑮᓇᐅᔭᖏᓐᓄᑦ ᑮᓇᐅᔭᐃᔭᕈᑕᐅᙱᓐᓂᖅᐹᖑᓇᔭᖅᑐᒧᑦ ᐱᔨᑦᓯᕋᖅᐸᒃᑕᖏᓐᓄᑦ. 

ᐃᓄᐃᑦ ᑐᑭᖓ ᐃᓄᐃᑦ ᓇᓗᓇᐃᖅᑕᐅᓯᒪᔪᖅ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐃᓚᖓᒍᑦ 1.1.1-ᒥ, 

ᐊᑎᓕᐅᖅᑕᐅᖃᑕᐅᓯᒪᔪᓐᓇᕐᓂᖓ ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐊᑎᖃᕐᕕᖓᓄᑦ ᐃᓅᓂᕋᕈᓐᓇᐅᑕᐅᓪᓗᓂ ᒪᓕᒃᖢᒍ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 35. 

ᐃᓄᐃᑦ ᓇᖕᒥᓂᖁᑎᖏᑦ ᑐᑭᖓ ᑕᐃᑉᑯᐊ ᓇᖕᒥᓂᖁᑎᒋᔭᐅᔪᑦ ᐊᑎᓕᐅᖅᑕᐅᖃᑕᐅᓯᒪᔪᑦ ᓄᓇᕗᑦ ᑐᙵᕕᒃᑯᑦ ᑎᒥᖓᑕ 

ᐃᓄᐃᑦ ᓇᖕᒥᓂᓖᑦ ᐊᑎᓕᐅᖅᑕᐅᕝᕕᖓᓂ ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ ᐃᓚᖓ 24.7.1. 

ᐃᓄᐃᑦ ᓄᓇᖁᑎᖏᑦ ᑐᑭᓕᒃ “ᐃᓄᐃᑦ ᓄᓇᖁᑎᖏᑦ” ᓇᓗᓇᐃᖅᑕᐅᓯᒪᔪᒃᑯᑦ ᐃᓚᖓᓂ 1.1.1-ᒥ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓕᐊᒃᑯᑦ ᐊᒻᒪᓗ ᓄᓇᐅᔪᑦ ᑭᕙᓪᓕᕐᒦᖦᖢᑎᒃ. 

ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᓕᒃ ᐃᒪᓐᓈᖅᑐᕈᑎ ᐃᓄᐃᑦ ᐃᓅᖃᑎᒌᒃᑐᑦ ᐱᒻᒪᕆᐅᑎᑕᖏᑦᑎᒍᑦ, ᐃᓚᐅᖃᑕᐅᑉᓗᒋᑦ: 

ᐃᒃᐱᒍᓱᑦᑎᐊᖃᑦᑕᕆᐊᖃᕐᓂᖅ ᐃᓅᖃᑎᒌᔭᕐᒥᒃ, ᐃᓅᖃᑎᒌᖕᓂᐅᕙᒃᑐᖅ, ᐊᒻᒪᓗ ᓇᒡᓕᒍᓱᖃᑦᑕᕐᓂᖅ ᐃᓄᖕᓂᒃ; 

ᐱᕙᓪᓕᐊᑎᑦᑎᓂᖅ ᐊᔪᙱᓐᓂᕆᔭᐅᔪᓂᒃ ᐆᒃᑐᖃᑦᑕᕐᓂᒃᑯᑦ, ᐱᓇᓱᐊᖃᑦᑕᕐᓂᒃᑯᑦ ᐊᒻᒪᓗ ᖃᓄᐃᓕᒋᐊᖃᑦᑕᕐᓂᒃᑯᑦ; 

ᐱᓕᕆᖃᑎᒌᖕᓂᖅ ᑕᒪᐃᓐᓄᑦ ᐊᒃᓱᕉᑕᐅᔪᒃᑯᑦ; ᐃᓅᖃᑎᒌᑦᑎᐊᖅᑎᑦᑎᓂᖅ ᒪᑐᐃᖓᑦᑎᐊᕐᓗᓂ, ᑐᙵᓇᕐᓗᓂ, ᐊᒻᒪᓗ 

ᐃᓗᐃᑦᑐᒃᑯᑦ ᐃᓱᒪᓇᓱᖃᑦᑕᕐᓗᓂ; ᐱᔨᑦᓯᕋᕐᓂᕐᒧᑦ ᐃᑲᔪᖃᑦᑕᕐᓂᕐᒧᑦ ᖃᑕᙳᑎᒋᔭᕐᒥ ᐊᒻᒪᓗ/ᐅᕝᕙᓘᓐᓃᑦ ᓄᓇᖅᑲᑎᒋᔭᕐᒥ; 

ᐃᓱᒪᓕᐅᕆᖃᑦᑕᕐᓂᖅ ᐅᖃᖃᑎᒌᖃᑦᑕᕐᓂᒃᑯᑦ ᐊᖏᖃᑎᒌᖃᑦᑕᕐᓂᒃᑯᑦ; ᖃᓄᖅᑑᖃᑦᑕᕐᓂᖅ ᐊᒻᒪᓗ ᓇᓂᓯᓇᓱᖃᑦᑕᕐᓂᖅ 

ᐊᑐᕈᓐᓇᖅᑕᕐᓂᒃ; ᐊᒻᒪᓗ ᐃᒃᐱᒍᓱᑦᑎᐊᕐᓂᖅ ᑲᒪᑦᑎᐊᕐᓂᕐᓗ ᓄᓇᒥ, ᐆᒪᔪᓂᒃ ᐊᒻᒪᓗ ᐊᕙᑎᑉᑎᓐᓂᒃ. 

ᑭᕙᓪᓕᕐᒥ ᓄᓇᓖᑦ ᑐᑭᖓ ᓄᓇᓖᑦ ᐊᕐᕕᐊᑦ, ᖃᒪᓂ’ᑐᐊᖅ, ᐃᒡᓗᓕᒑᕐᔪᒃ, ᓴᓪᓕᖅ, ᑲᖏᖅᖠᓂᖅ, ᓇᐅᔮᑦ ᐊᒻᒪᓗ ᑎᑭᕋᕐᔪᐊᖅ 

ᓄᓇᕗᒥ. 

ᑭᕙᓪᓕᖅ ᑐᑭᖓ ᑭᕙᓪᓕᕐᒥ ᓄᓇ ᐊᑐᖅᑕᐅᖃᑦᑕᕐᓂᐊᖅᑐᖅ (ᑕᐃᔭᐅᖃᑦᑕᓚᐅᖅᑐᖅ ᐃᒪᓐᓇ ᑭᐅᐊᐃᑕᓐ ᓄᓇ 

ᐊᑐᖅᑕᐅᖃᑦᑕᕐᓂᐊᖅᑐᖅ) ᑎᑎᕋᖅᓯᒪᔪᑦ ᒪᓕᒃᖢᒋᑦ ᒪᓕᒃᑕᒃᓴᒥ 19-4-ᒥ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ. 

ᑭᕙᓪᓕᕐᒥ ᐃᓅᖃᑎᒌᖕᓂᕐᒧᑦ ᐱᕙᓪᓕᐊᔾᔪᑎᒃᓴᓄᓪᓗ ᖃᐅᔨᓴᐃᔩᑦ ᑲᑎᒪᔨᕋᓛᖏᑦ ᑐᑭᖓ ᑲᑎᒪᔨᕋᓛᑦ ᑕᐃᔭᐅᔪᑦ 

ᒪᓕᒃᑕᒃᓴᐅᑉ F ᐃᓚᖓᒍᑦ 13.3-ᒃᑯᑦ (ᐊᑐᓕᖅᑎᕆᓂᖅ). 

ᓴᓇᕝᕕᒃᓴᓂᒃ ᖃᐅᔨᓴᐃᓂᖅ ᑐᑭᖓ ᑎᑎᕋᖅᑕᐅᓯᒪᔪᖅ ᒪᓕᒃᑕᒃᓴᐅᑉ C ᐃᓚᖓᒍᑦ 15-ᑯᑦ (ᐃᓕᓐᓂᐊᕐᓂᕐᒧᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᒥ C-ᒥ ᐃᓚᖓᒍᑦ 7.3-ᑯᑦ C (ᐃᓕᓐᓂᐊᕐᓂᕐᒧᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᓴᓇᔪᓐᓇᖅᑐᑦ ᐊᑎᖏᑦ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᒥ C-ᒥ ᐃᓚᖓᒍᑦ 7.2-ᑯᑦ C (ᐃᓕᓐᓂᐊᕐᓂᕐᒧᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᐊᑐᖅᑐᐊᖅᑎᑦᑎᔨ ᑐᑭᖓ ᐃᓄᒃ ᖃᑯᑎᒃᑯᑦ ᑮᓇᐅᔭᖅᑖᖅᑎᑦᑎᕙᒃᑐᖅ ᐅᕝᕙᓘᓐᓃᑦ ᐊᑭᓕᖅᑐᐃᑦᑎᐊᖅᐸᒃᑐᖅ ᐊᒡᓂᒍ 

ᐃᒍᒃᑯᓐᓄᑦ. 

ᓄᓇᓕᖕᒦᓐᓂᐅᔪᖅ ᑐᑭᖓ ᑳᓐᑐᕌᒃᑖᖅᑎᐅᕙᒃᑐᖅ (i) ᓯᑕᒪᓂᒡᓘᓐᓃᑦ ᑕᖅᑭᓂᒃ ᓯᕗᓂᐊᒍᑦ ᑐᓂᓯᖅᑳᕋᓂ 

ᑳᓐᑐᕌᒃᑖᕈᑎᒋᔪᒪᔭᕐᒥᓂᒃ, ᓇᖕᒥᓂᖃᖅᓯᒪᔪᖅ ᐊᑐᖅᑐᐊᖅᖢᓂᓘᓐᓃᑦ ᓇᖕᒥᓂᖃᖅᖢᓂᓘᓐᓃᑦ ᑎᑎᕋᕐᕕᖕᒥ, 

ᑮᓇᐅᔾᔭᒃᓴᕐᕕᒋᓇᓱᒃᑕᒥᓂᒃ, ᐱᓕᕆᕝᕕᒡᔪᐊᕐᒥ ᐅᕝᕙᓘᓐᓃᑦ ᐃᓚᖓᒍᑦ ᐃᒡᓗᖃᕐᕕᒋᑉᓗᒍ ᓄᓇᕗᒥ ᐅᑭᐅᓗᒃᑖᒃᑯᑦ 

ᐊᐅᓚᑦᑎᕝᕕᒋᔪᒪᑉᓗᒍ ᓇᖕᒥᓂᖃᕐᓂᒃᑯᑦ, (ii) ᑲᒪᖃᑦᑕᖅᑐᖅ ᐊᒻᒪᓗ ᐱᓕᕆᐊᖃᖃᑦᑕᖅᑐᖅ ᑕᒪᐃᓐᓂᖅᑲᔭᖅ 

ᑳᓐᑐᕌᒃᑖᕈᑎᒋᔭᒥᓂᒃ ᓇᖕᒥᓂᖃᕐᓂᒃᑯᑦ ᐊᒻᒪᓗᑦᑕᐅᖅ ᐊᖓᔪᖅᑳᖑᓂᕐᒧᑦ ᐊᐅᓚᑦᑎᔨᐅᓂᕐᒧᓪᓗ ᐱᓕᕆᐊᕆᕙᒃᑕᖏᓐᓂᒃ 

ᓄᓇᕗᒥ, ᐊᒻᒪᓗ (iii) ᑎᒍᒥᐊᖅᑐᖅ ᐱᒻᒪᕆᐅᔪᓂᒃ ᐱᔪᓐᓇᐅᑎᓂᒃ, ᐊᖏᖅᑕᐅᓯᒪᔾᔪᑏᑦ ᐊᒻᒪᓗ ᓚᐃᓴᓐᓰᑦ ᐱᓯᒪᔭᐅᔭᕆᐊᓖᑦ 

ᐊᒃᑐᐊᓂᓕᒃᑯᑦ ᒪᓕᒐᕆᔭᐅᔪᒃᑯᑦ ᓇᖕᒥᓂᖃᕐᓂᖓᓄᑦ. 

ᐊᐳᖅᑎᓐᓈᖅᑐᒥ ᐱᓕᕆᐊᖑᔪᖅ ᑐᑭᖓ ᒎᓘᒥᒃ ᐅᔭᕋᖕᓂᐊᕐᕕᐅᔪᖅ ᑕᐃᔭᐅᔪᖅ ᐊᐳᖅᑎᓐᓈᖅᑐᒥ ᒎᓘᒥᒃ ᐅᔭᕋᖕᓂᐊᕐᕕᒃ 

ᐊᐅᓚᑕᐅᔪᖅ ᐊᒡᓂᒍ ᐃᒍᒃᑯᓐᓄᑦ ᐃᓄᐃᑦ ᓄᓇᖁᑎᖓᓃᖦᖢᓂ ᑭᕙᓪᓕᕐᒥ ᒪᓕᒃᖢᒍ ᐱᓕᕆᒋᐊᕈᓐᓇᖅᓯᓂᕐᒧᑦ 

ᓇᓗᓇᐃᒃᑯᑕᖅ 004 ᑐᓂᕐᕈᑕᐅᓚᐅᖅᑐᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᒋᐊᖅᑕᐅᕙᒃᖢᓂ ᖃᑯᑎᒃᑯᑦ. 

ᑕᓯᕐᔪᐊᕐᒥ ᐱᓕᕆᐊᖑᔪᖅ ᑐᑭᖓ ᐃᓗᑦᑐᖅᑎᖅᑕᐅᓯᒪᔪᖅ ᐊᒻᒪᓗ ᓄᓇᐅᑉ ᐊᑖᒍᑦ ᒎᓘᒥᒃ ᐅᔭᕋᖕᓂᐊᕐᕕᒃ ᐊᒻᒪᓗ 

ᐱᖁᑎᖃᖅᑐᖅ ᑕᒪᑐᒧᙵ ᐊᑐᖅᑐᒃᓴᒥᒃ ᐅᖃᐅᓯᐅᓯᒪᔪᑦ ᒪᓕᒃᖢᒋᑦ ᐱᓕᕆᔪᓐᓇᖅᓯᓂᕐᒧᑦ ᓇᓗᓇᐃᒃᑯᑕᒃᑯᑦ. 

ᑎᑭᓐᓇᓱᐊᖅᑕᒥᓄᑦ ᑎᑭᓯᒪᓕᖅᑎᓪᓗᒋᑦ ᑮᓇᐅᔭᖅᑖᕈᑕᐅᔪᖅ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᐅᑉ E ᐃᓚᖓᒍᑦ 5.1-ᑯᑦ 

(ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎ) 

ᐅᔭᕋᖕᓂᐊᕐᕕᖕᒥ ᐱᖁᑎᒋᔭᑦ ᑐᑭᓕᐅᖅᑕᐅᓯᒪᔪᖅ ᐃᓚᖓᒍᑦ 2.1-ᑯᑦ ᒪᓕᒃᑕᒃᓴᐅᑉ G ᐃᓗᐊᓂ (ᐅᔭᕋᖕᓂᐊᕐᕕᖕᒥ ᐱᖁᑎᑦ). 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᑐᑭᖓ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᖅᑭᑎᑕᐅᓚᐅᖅᑐᑦ ᒪᓕᒃᖢᒍ ᓄᓇᕗᒥ 

ᐸᕐᓇᐃᓂᕐᒧᑦ ᐱᓕᕆᐊᖑᔪᓂᒡᓗ ᖃᐅᔨᓴᐃᓂᕐᒧᑦ ᐱᖁᔭᒃᑯᑦ (ᑲᓇᑕ). 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ ᑐᑭᖓ ᐊᖏᕈᑎᓕᐊᖑᓯᒪᔪᖅ ᐃᓄᖕᓄᑦ ᓄᓇᕗᒥᐅᑕᓄᑦ ᐊᒻᒪᓗ ᐊᖓᔪᖅᑳᕐᔪᐊᕐᒧᑦ 

ᑯᐃᓐᒧᑦ ᑭᒡᒐᖅᑐᐃᑉᓗᓂ ᒐᕙᒪᑐᖃᒃᑯᓐᓂᒃ ᓂᕈᐊᕈᑕᐅᔪᒃᑯᑦ ᐃᓄᖕᓄᑦ ᓄᓇᕗᒥ ᐊᖏᕈᑕᐅᓚᐅᖅᑐᖅ ᐊᒻᒪᓗ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐱᖁᔭᒃᑯᑦ, S.C. 1993 c.29, ᐋᖅᑭᒋᐊᖅᑕᐅᓯᒪᖃᑦᑕᖅᖢᓂ ᖃᑯᑎᒃᑯᑦ. 

ᑐᓴᖅᑎᑦᑎᓂᖅ ᐊᖏᖃᑎᒌᒃᑎᑦᑎᓇᓱᖕᓂᐊᕐᓂᕐᒥᒃ ᑐᑭᖓ ᓇᓗᓇᐃᖅᑕᐅᓯᒪᔪᖅ ᒪᓕᒃᑕᒃᓴᐅᑉ H ᐃᓚᖓᒍᑦ 3.2-ᑯᑦ 

(ᐊᖏᖃᑎᒌᒃᑎᑦᑎᓂᖅ). 

ᒎᓘ ᑯᕕᔭᐅᕙᓪᓕᐊᔪᖅ ᑮᓇᐅᔭᖅᑖᕈᑕᐅᑎᓪᓗᒍ ᓂᖏᖅᑕᐅᑎᓄᑦ ᐊᖏᕈᑎ ᑐᑭᖓ ᑎᑎᕋᖅᑕᐅᓯᒪᔪᖅ ᒪᓕᒃᑕᒃᓴᒃᑯᑦ E-ᑯᑦ 

ᐃᓚᖓᒍᑦ 6-ᒥ (ᑮᓇᐅᔭᓕᕆᓂᒃᑯᑦ ᓇᓪᓕᐅᒃᑯᒫᖅᑖᕈᑎ). 

ᓄᓇᕗᑦ ᑐᙵᕕᒃᑯᑦ ᑎᒥᖓ ᑐᑭᖓ ᓄᓇᕗᑦ ᑐᙵᕕᒃᑯᑦ ᑎᒥᖓ ᐅᕝᕙᓘᓐᓃᑦ ᐃᓇᖏᖅᓯᓇᔭᖅᑐᖅ ᑯᐊᐳᕇᓴᐅᔪᖅ.  

ᓄᓇᕗᒥ ᐃᒪᕐᒧᑦ ᑲᑎᒪᔩᑦ ᑐᑭᖓ ᓄᓇᕗᒥ ᐃᒪᕐᒧᑦ ᑲᑎᒪᔩᑦ ᓴᖅᑭᑎᑕᐅᓚᐅᖅᑐᑦ ᓄᓇᕗᒥ ᐃᒪᕐᓄᑦ ᐊᒻᒪᓗ ᓄᓇᕗᒥ ᓄᓇᐅᑉ 

ᖄᖓᓃᑦᑐᓄᑦ ᑭᒡᓕᓯᓂᐊᖅᑏᑦ ᐱᖁᔭᖓᒍᑦ  (ᑲᓇᑕ). 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ ᑲᑎᒪᔨᖏᑦ ᑐᑭᖓ ᒪᓕᒃᑕᒃᓴᐅᑉ F ᐃᓚᖓᓃᑦᑐᖅ 8-ᒥ (ᐊᑐᓕᖅᑎᕆᓂᖅ). 

ᐊᐅᓚᑕᐅᓂᖓ ᑐᑭᖓ ᐊᒻᒪᓗ ᐊᑐᕆᐊᕋᔭᖅᑐᖅ ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᒃᐸᑕ ᐅᑉᓗᕐᒥᒃ ᐱᕙᓪᓕᐊᓂᐊᕐᓂᖏᓐᓄᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑕᐃᒪᐃᑎᑦᑎᔪᒪᑎᓪᓗᒋᑦ ᐊᒡᓂᒍ ᐃᒍᒃᑯᑦ ᐊᖓᔪᖅᑳᒡᒍᑎᖏᑦ, ᐃᓚᐅᖃᑕᐅᑉᓗᒋᑦ 

ᐊᐅᓚᑦᑎᔾᔪᑎᓂᒃ ᐱᕙᓪᓕᐊᑎᑦᑎᓂᕐᒧᑦ ᐅᔭᕋᖕᓂᐊᕐᕕᒡᔪᐊᕐᒥ ᐊᒻᒪᓗ ᐅᔭᕋᖕᓂᐊᕐᕕᐅᑉ ᐅᔭᖅᑭᕆᓂᕐᒧᑦ 

ᐃᓗᓕᕆᓂᐊᖅᑕᖏᓐᓂᒃ ᐊᒻᒪᓗ ᑲᔪᓯᑎᑦᑎᑦᑎᐊᕈᒪᓂᕐᒧᑦ ᐊᐅᓚᑦᑎᓂᐅᓂᐊᖅᑐᒥᒃ ᑲᔪᓰᓐᓇᖅᑐᒃᑯᑦ 30-ᓂᒃ ᐅᑉᓗᓂᒃ 

ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ ᑲᔪᓰᓐᓇᖅᑐᒃᑯᑦ ᐃᓱᓕᕝᕕᖓᓄᑦ ᐅᒃᑯᐊᖅᑎᖅᐸᓪᓕᐊᓕᕋᔭᕐᓂᖓᓄᑦ. 

ᐅᔭᖅᑲᑦ ᑐᑭᖓ ᐅᔭᖅᑲᑦ ᐅᕝᕙᓘᓐᓃᑦ ᐅᔭᖅᑲᑦ ᑲᑎᑕᐅᕙᓪᓕᐊᔪᑦ, ᐃᓗᓕᓖᑦ ᐊᑭᑐᔪᓂᒃ ᐅᕝᕙᓘᓐᓃᑦ ᐊᑑᑎᓕᖕᓂᒃ 

ᓴᕕᕋᔭᖕᓂᒃ ᐅᕝᕙᓘᓐᓃᑦ ᓴᕕᕋᔭᖕᓂᒃ ᓄᓇᒥᙶᖅᓯᒪᔪᓂᒃ. 

ᐱᓕᕆᖃᑎᒋᔭᐅᔪᖅ ᑐᑭᖓ ᓇᓕᐊᑐᐃᓐᓇᖅ ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ 

ᐱᓕᕆᖃᑎᒌᒃᑑᒃ ᑐᑭᖓ ᐊᒡᓂᒍ ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑐᒃᑯᑦ. 

ᐃᓄᒃ ᑐᑭᖓ ᐃᓄᒃ, ᑯᐊᐳᕇᓴᐅᔪᖅ, ᓇᖕᒥᓂᕆᔭᐅᔪᖅ, ᐃᓗᐃᑦᑐᒃᑯᑦ ᐅᕝᕙᓘᓐᓃᑦ ᑎᒥᐅᔪᕐᓘᓐᓃᑦ ᐱᓕᕆᖃᑎᒌᖕᓂᒃᑯᑦ, 

ᐱᓕᕆᖃᑎᒌᖕᓂᒃᑯᑦ ᐱᕙᓪᓕᐊᑎᑦᑎᔪᑦ, ᐸᐸᑦᑎᔩᑦ, ᑲᑐᔾᔨᖃᑎᒌᒃᑯᑦ, ᑯᐊᐳᕇᓴᙳᖅᓯᒪᙱᑦᑐᑦ, ᒐᕙᒪᒃᑯᑦ ᑎᒥᖁᑎᖏᑦ 

ᐊᒻᒪᓗ ᐊᓯᖏᑦ ᓇᖕᒥᓂᖁᑎᒋᔭᐅᔪᑦ. 

ᐸᕐᓇᐅᑎ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᒥ C-ᒥ ᐃᓚᖓᓂ 15.2-ᒥ (ᐃᓕᓐᓂᐊᕐᓂᖅ ᓴᓇᔭᒃᓴᖅᑖᖅᑐᓕᕆᓂᕐᓗ). 

ᐅᔭᕋᖕᓂᐊᕐᕕᒃ ᒪᑐᓯᒪᓕᖅᑎᓪᓗᒍ ᑐᑭᖓ ᐅᔭᕋᖕᓂᐊᕐᕕᒃ ᒪᑐᒃᐸᑦ ᐱᓕᕆᐊᖑᔫᑉ ᐃᓱᓕᕝᕕᒃᓴᖓᓄᑦ ᐅᑉᓗᕐᒧᑦ. 

ᑳᓐᑐᕌᒃᑖᖅᑎᑦᑎᒍᑕᐅᔪᒪᔪᑦ ᑐᑭᖓ ᑳᓐᑐᕌᒃᖑᔪᑦ ᑕᐃᑉᑯᓄᙵ ᑳᓐᑐᕌᒃᑖᖑᔪᓐᓇᖅᑐᓄᑦ ᑎᑎᕋᖅᓯᒪᔪᓄᑦ ᓇᓗᓇᐃᔭᐅᑎ 8.1-

ᒥ ᒪᓕᒃᑕᒃᓴᖅ B-ᒥ (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ) ᐊᒻᒪᓗ ᐅᖃᐅᓯᐅᓯᒪᖕᒥᔪᖅ ᐃᓚᖓᓂ 8.1-ᒥ ᒪᓕᒃᑕᒃᓴᒥ B-ᒥ 

(ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ). 

ᑳᓐᑐᕌᒃᑖᕈᓐᓇᑲᐅᑎᒋᔪᓅᖓᔪᑦ ᑐᑭᖓ ᒪᓕᒃᑕᒃᓴᖅ B-ᒦᑦᑐᖅ ᐃᓚᖓᓂ 5.1-ᒥ (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ). 

ᑳᓐᑐᕌᒃᑖᑲᐅᑎᒋᔪᓐᓇᖅᑐᑦ ᐊᑎᖏᑦ ᑐᑭᖓ ᑎᑎᕋᖅᓯᒪᔪᖅ ᐃᓚᖓᓂ 5.7(a)-ᒥ ᒪᓕᒃᑕᒃᓴᒥ B-ᒥ (ᓇᖕᒥᓂᓕᖕᓄᑦ 

ᐱᕕᒃᓴᕆᔭᐅᔪᑦ). 

ᓴᖅᑭᑎᑕᐅᔪᖅ ᑐᑭᖓ ᑎᑎᕋᖅᓯᒪᔪᖅ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᒃᑯᑦ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ. 

ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑐᐊᕈᑎ ᑐᑭᖓ ᐱᕙᓪᓕᐊᑎᑦᑎᓂᕐᒧᑦ ᐊᑐᖅᑐᐊᕈᑎ ᐊᑐᓕᖅᑕᐅᓂᐊᖅᑐᖅ ᐱᓕᕆᖃᑎᒌᒃᑐᓄᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

ᐱᓕᕆᔪᓐᓇᖅᓯᓂᕐᒧᑦ ᓇᓗᓇᐃᒃᑯᑕᖅ ᑐᑭᖓ ᐱᓕᕆᔪᓐᓇᖅᓯᓂᕐᒧᑦ ᓇᓗᓇᐃᒃᑯᑕᖅ 006 ᑐᓂᕐᕈᑕᐅᔪᖅ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕕᕗᐊᕆ 26, 2015-ᒥ, ᐋᖅᑭᒋᐊᖅᑕᐅᕙᒃᖢᓂ ᖃᑯᑎᒃᑯᑦ. 

ᐱᓕᕆᐊᖑᔫᑉ ᐃᓱᓕᕝᕕᒃᓴᖓ ᐅᑉᓗᖅ ᑐᑭᖓ ᐅᑉᓗᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᖅᑲᒥᒃ ᑐᓂᔭᐅᑎᓪᓗᒋᑦ 

ᓇᓗᓇᐃᖅᓯᔾᔪᑕᐅᔪᒥᒃ ᒐᕙᒪᒃᑯᑦ ᐊᐅᓚᑦᑎᔨᖏᓐᓄᑦ ᐱᐊᓂᒃᓯᓯᒪᓕᕐᓂᖏᓐᓄᑦ ᑕᒪᐃᓐᓂᒃ ᑎᑎᕋᖅᑕᐅᓯᒪᔭᕆᐊᓕᖕᓂᒃ 

ᒪᑐᔭᐅᔪᓐᓇᖅᓯᑎᓪᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᐃᓚᐅᖃᑕᐅᑉᓗᒋᑦ ᐊᑐᕈᓐᓃᖅᑎᑦᑎᔾᔪᑏᑦ, ᐋᖅᑭᒃᓱᐃᕙᓪᓕᐊᓂᖅ,  

ᓄᓇᐅᑉ ᖃᓄᐃᓐᓂᕆᓚᐅᖅᑕᖓᓄᑦ ᐅᑎᖅᑎᑦᑎᕙᓪᓕᐊᔭᕆᐊᖃᕐᓂᖅ ᐊᒻᒪᓗ ᕿᒪᐃᓂᕐᒧᑦ, ᒪᓕᒃᖢᒋᑦ ᑐᒪᑐᒧᙵ ᑐᕌᖓᔪᑦ 

ᒪᓕᒐᒃᓴᑦ. 

ᓂᐅᕕᖅᑎ ᑐᑭᖓ ᐃᓄᒃ ᐃᓄᐃᑦᑐᒃᑯᑦ ᐃᓚᖓᒍᓪᓘᓐᓃᑦ ᓇᖕᒥᓂᖅᑖᕆᐊᓕᒃ ᐊᖏᕈᑎᒃᑯᑦ ᒪᓕᒃᖢᒍ ᓂᐅᕕᐊᒃᓴᖃᕐᓂᖅ. 

ᐊᔪᙱᓐᓂᓕᒃ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᖅ C-ᒥ ᐃᓚᖓᓂ 5.3-ᒥ (ᐃᓕᓐᓂᐊᕐᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᑐᓂᔭᐅᔪᖅ ᑐᑭᖓ ᐃᓄᒃ ᑎᒃᑯᐊᖅᑕᐅᔪᖅ ᐊᑐᖅᑐᐊᖅᑎᑦᑎᔪᒧᑦ ᐅᕝᕙᓘᓐᓃᑦ ᑮᓇᐅᔭᖃᕈᓐᓃᕐᓂᕐᒧᑦ ᖃᓄᐃᓕᐅᕈᑏᑦ 

ᐊᔭᐅᖅᑐᐃᓂᕐᒧᑦ ᐅᕝᕙᓘᓐᓃᑦ ᑲᒪᕙᓪᓕᐊᓂᖅ ᐊᑐᖅᑐᐊᖅᑎᑦᑎᔫᑉ ᕿᑐᕐᖏᐅᕈᑎᖏᓐᓂᒃ ᐅᕝᕙᓘᓐᓃᑦ ᓴᐳᓐᓂᐊᕐᓂᖅ 

ᐃᓚᐅᖃᑕᐅᑉᓗᒋᑦ, ᑭᒡᓕᖃᖅᑎᑦᑎᓂᒃᑰᙱᑦᑐᖅ, ᑐᓂᔭᐅᔪᒧᑦ, ᑐᓂᐳᓂᒃᑯᑦ ᐊᐅᓚᑦᑎᓂᖅ, ᐸᐸᑦᑎᔨ ᑮᓇᐅᔭᖃᕈᓐᓃᕐᓂᒃᑯᑦ, 

ᐊᐅᓚᑦᑎᔨ ᐅᕝᕙᓘᓐᓃᑦ ᑕᐃᓐᓇᕐᓚᒃ ᐱᓕᕆᐊᒃᓴᑦ ᐅᕝᕙᓘᓐᓃᑦ ᑎᒃᑯᐊᖅᑕᐅᔪᖅ. 

ᑭᐅᓯᔨ ᑐᑭᖓ ᐅᖃᐅᓯᐅᓯᒪᔪᖅ ᒪᓕᒃᑕᒃᓴᒥ H-ᒥ ᐃᓚᖓᒍᑦ 3.3-ᑯᑦ (ᐊᖏᖃᑎᒌᒃᑎᑦᑎᓂᖅ). 

ᕿᒥᕐᕈᓂᕐᒧᑦ ᐅᑉᓗᖅ ᑐᑭᖓ ᑎᑎᕋᖅᓯᒪᔪᖅ ᐊᖏᕈᑎᐅᑉ ᑖᑉᓱᒪ ᐃᓚᖓᒍᑦ 6.1.1-ᒥ. 

ᓂᖏᖅᑕᐅᑏᑦ ᑐᑭᖓ ᒪᓕᒃᑕᒃᓴᒥ E-ᒥ ᐃᓚᖓᓃᑦᑐᖅ 6-ᒥ (ᑮᓇᐅᔭᓕᕆᓂᒃᑯᑦ ᓇᓪᓕᐅᒃᑯᒫᖅᑖᕈᑎ). 

ᓴᒃᑯ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᒃᑯᑦ B-ᑯᑦ ᐃᓚᖓᒍᑦ 8.1-ᒥ (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ).  

ᓂᐅᕕᐊᒃᓴᖅ ᑐᑭᖓ ᑎᑎᕋᖅᓯᒪᔪᖅ ᑕᒡᕘᓇ ᐊᖏᕈᑎᒃᑯᑦ 3.3.4-ᒥ. 

ᐊᔪᙱᓐᓂᕆᔭᐅᔪᓂᒃ ᖃᐅᔨᐃᔾᔪᑕᐅᕙᒃᑐᖅ ᑐᑭᖓ ᑎᑎᕋᖅᓯᒪᔪᖅ ᓇᓗᓇᐃᔭᐅᑎᒥᒃ 7.3-ᒥ ᒪᓕᒃᑕᒃᓴᒥ C-ᒥ 

(ᐃᓕᓐᓂᐊᕐᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᐃᓅᖃᑎᒌᖕᓂᒃᑯᑦ-ᑮᓇᐅᔾᔭᒃᓴᕈᑎᒃᓴᒃᑯᑦ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓂᒡᓗ ᕿᒥᕐᕈᓂᖅ ᑐᑭᖓ 

ᑎᑎᕋᖅᓯᒪᔪᖅ ᒪᓕᒃᑕᒃᓴᖅ D-ᒥ ᐃᓚᖓᓂ 8.2-ᒥ (ᐃᓅᓯᓕᕆᓂᒃᑯᑦ ᐃᓕᖅᑯᓯᑐᖃᓕᕆᓂᒃᑯᓪᓗ ᐃᓅᖃᑎᒌᑦᑎᐊᖁᔨᓂᕐᒧᑦ).   

ᓱᓇᓄᑦ ᑐᕌᓪᓚᑦᑖᖅᑐᓄᑦ ᐱᖁᑎᑖᖅᑎᑦᑎᓂᕐᒧᑦ ᑳᓐᑐᕌᒃ ᑐᑭᖓ ᑳᓐᑐᕌᒃᖑᔪᑦ ᑳᓐᑐᕌᒃᑖᕆᔭᐅᔪᓐᓇᖅᑐᑦ 

ᑎᑎᕋᖅᑕᐅᓯᒪᓂᖏᓐᓂᒃ ᓇᓗᓇᐃᔭᐅᑎᒥ A1-ᒥ ᒪᓕᒃᑕᒃᓴᒥ A-ᒥ (ᑐᑭᓕᐊᑦ).  

ᐅᑕᖅᑭᑎᑕᐅᓂᕐᒧᑦ ᐊᑭᓕᐅᑎᑦ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᐅᑉ E ᐃᓚᖓᒍᑦ 7.1-ᒥ (ᑮᓇᐅᔭᓕᕆᓂᒃᑯᑦ 

ᓇᓪᓕᐅᒃᑯᒫᖅᑖᕈᑎ) 

ᖃᓄᖅᑑᕐᓂᖅ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᐅᑉ C ᐃᓚᖓᓂ 14.10(a)-ᒥ (ᐃᓕᓐᓂᐊᕐᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ). 

ᐋᖅᑭᒋᐊᖅᓯᓂᖅ ᑐᑭᖓ ᑎᑎᕋᖅᓯᒪᔪᖅ ᒪᓕᒃᑕᒃᓴᐅᑉ B ᐃᓚᖓᓂ 6.7-ᒥ (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ). 

ᒪᑐᓯᒪᓚᐅᐱᓪᓚᖕᓂᖅ ᑐᑭᖓ ᐊᒡᓂᒍ ᐃᒍᒃᑯᑦ ᓄᖅᑲᖅᑎᑦᑎᔭᕌᖓᑕ ᐅᔭᕋᖕᓂᐊᕐᕕᐅᑉ ᐊᐅᓪᓛᕐᓂᖓᓂᒃ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᐊᐅᓪᓛᓕᒃᑲᓐᓂᕐᓂᐊᕐᓗᑎᒃ ᓯᕗᓂᒃᓴᒥ ᐊᒻᒪᓗ ᐋᖅᑭᐅᒪᑎᑦᑏᓐᓇᕐᓗᑎᒃ ᐱᓕᕆᕝᕕᖏᓐᓂᒃ 

ᒥᐊᓂᖅᓯᔪᒪᓂᕐᒧᑦ ᐃᓄᖕᓂᒃ, ᐆᒪᔪᓂᒃ ᐊᒻᒪᓗ ᐊᕙᑎᒋᔭᑉᑎᓐᓂᒃ ᓄᖅᑲᖓᓂᐅᔪᖅ ᐊᑯᓂᐅᑎᒋᓂᖓ ᐱᔾᔪᑎᖃᕐᓗᓂ 

ᑮᓇᐅᔾᔭᒃᓴᕈᑕᐅᔪᓄᑦ, ᐊᕙᑎᒧᑦ ᐊᒻᒪᓗ ᐃᓅᖃᑎᒌᖕᓂᕐᒧᑦ. 

ᑳᓐᑐᕌᒃᑖᖅᑎᑦᑎᖃᑦᑕᕐᓂᕐᒧᑦ ᐱᓕᕆᐊᖑᕙᒃᑐᖅ ᑐᑭᖓ ᐱᓕᕆᐊᖑᕙᖕᓂᖓ ᑐᑭᓕᐊᖑᓯᒪᔪᖅ ᒪᓕᒃᑕᒃᓴᒥ B-ᒥ ᐃᓚᖓᓂ 6-

ᒥ (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ). 

ᐱᕕᒃᓴᕆᔭᐅᔪᖅ ᑐᑭᓕᐊᖑᓯᒪᔪᖅ ᑕᒡᕘᓇ ᐊᖏᕈᑎᒃᑯᑦ ᐃᓚᖓᒍᑦ 4.1-ᒥ. 

ᓄᓇᒥ ᐊᕙᑎᕗᑦ ᐊᐅᓚᑕᐅᓂᖓ ᐊᒻᒪᓗ ᖃᐅᔨᓴᐃᓂᕐᒧᑦ ᐸᕐᓇᐅᑎ ᑐᑭᖓ ᐸᕐᓇᐅᑎ ᑕᐃᒪᓐᓇ ᑕᐃᔭᐅᔪᖅ ᑐᓂᕐᕈᑕᐅᓲᖅ 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᐃᓕᔭᐅᖃᑕᐅᓯᒪᓲᖅ ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ 

ᐅᖃᐅᓯᒃᓴᓕᐊᒧᑦ. 

ᐃᓱᒪᒋᔭᐅᙱᑐᐃᓐᓇᔭᕈᓐᓇᙱᑦᑐᑦ ᖃᓄᐃᓕᐅᕈᑏᑦ ᑐᑭᖓ ᐃᓄᖕᒧᑦ ᐊᐅᓚᑕᐅᔪᓐᓇᙱᑦᑐᖅ ᑭᓯᒥ ᒎᑎᒧᑦ ᐅᕝᕙᓘᓐᓃᑦ 

ᓄᓇᒥ ᐱᕐᕈᓗᐊᕿᔪᖃᖅᑎᓪᓗᒍ ᐃᖕᒥᒃᑯᑦ; ᖃᓄᐃᑦᑐᖃᑳᓪᓚᒃᑎᓪᓗᒍ, ᐱᓕᕆᐊᑦ ᓄᖅᑲᕐᓗᑎᒃ, ᐊᓂᑕᐅᓯᒪᔪᖃᓕᕐᓗᓂ 

ᐅᕝᕙᓘᓐᓃᑦ ᐊᓯᐊᒍᑦ ᐱᓕᕆᕝᕕᒡᔪᐊᒃᑯᑦ ᐸᒡᕕᓵᖅᑕᐅᔪᖃᕐᓗᓂ; ᒪᓕᒐᑎᒎᙱᑦᑐᖅ ᖃᓄᐃᓕᔭᐅᓂᖅ ᐃᓄᐃᑦ ᐸᒡᕕᓵᖑᓗᑎᒃ 

ᐅᕝᕙᓘᓐᓃᑦ ᐊᐅᓚᑦᑎᔩᑦ, ᐅᓇᑕᕐᔪᐊᕐᓂᖅ, ᐃᑳᖅᑕᐃᓕᑎᑕᐅᓂᖅ, ᐃᓄᐃᑦ ᐱᑦᑎᐊᕈᑎᔪᓐᓃᕐᓗᑎᒃ, ᖃᐅᒻᒪᒡᓚᒃᑕᕐᓂᖅ, 

ᐃᑭᑦᑐᖃᕐᓗᓂ, ᖄᖅᑕᖅᑐᖅᑕᖃᕐᓗᓂ, ᐊᓄᕆᕐᔪᐊᕐᓂᖅ ᐅᕝᕙᓘᓐᓃᑦ ᐅᓕᕕᒡᔪᐊᕐᓂᖅ, ᒪᓕᒐᑦ, ᐊᑐᐊᒐᑦ ᐅᕝᕙᓘᓐᓃᑦ 

ᐃᒪᓐᓈᖅᑐᕈᑕᐅᔪᖅ ᒐᕙᒪᒃᑯᑦ ᐊᐅᓚᑦᑎᔨᖏᓐᓄᑦ; ᐱᒻᒪᕆᐊᓗᒃᑯᑦ ᐱᓪᓚᑦᑖᕌᓗᒃᑯᓪᓗ ᐱᖁᑎᑦ ᐊᑐᖅᑕᐅᓪᓚᕆᒋᐊᖃᖅᑐᑦ 

ᐊᒥᒐᓕᕐᓗᑎᒃ, ᐱᔨᑦᓯᕋᐅᑏᑦ, ᐱᖁᑎᑦ, ᐃᑯᒪᓅᖅᑐᑦ ᐅᕝᕙᓘᓐᓃᑦ ᐱᓕᕆᕝᕕᒡᔪᐊᑦ; ᐱᒻᒪᕆᐊᓗᐃᑦ ᐊᒻᒪᓗ ᐱᓪᓚᑦᑖᖅᑐᒃᑯᑦ 

ᓱᕈᖅᑐᖃᕐᓗᓂ ᐱᖁᑎᒋᔭᐅᔪᒃᑯᑦ ᐅᕝᕙᓘᓐᓃᑦ ᓯᕐᓗᐊᕆᔭᐅᔪᑦ ᖄᖅᑕᖅᑐᖃᕐᓂᒃᑯᑦ, ᐃᑭᑦᑐᖃᖅᑎᓪᓗᒍ, 

ᓱᕈᕐᓇᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐱᕐᕈᓗᐊᕿᓂᒃᑯᑦ; ᖃᓄᐃᓕᐅᖅᑐᖃᖅᐸᑦ ᐅᕝᕙᓘᓐᓃᑦ ᕿᓚᒃᑐᖅᑕᐅᓯᒪᑎᓪᓗᒋᑦ 

ᒐᕙᒪᒃᑯᑦ ᐱᔪᓐᓇᐅᑎᖃᕈᑎᒋᕙᒃᑕᖏᑦ ᐃᓚᐅᖃᑕᐅᑉᓗᒋᑦ ᑐᓂᓯᔪᓐᓇᙱᑉᐸᑕ ᑐᒃᓯᕋᐅᑕᐅᔪᓂᒃ ᓚᐃᓴᓐᓯᓂᒃ ᐅᕝᕙᓘᓐᓃᑦ 

ᐊᐅᓚᑦᑎᔩᑦ ᑐᓂᓯᕙᒃᑐᑦ ᐊᒡᓂᒍ ᐃᒍᒃᑯᑦ ᑐᒃᓯᕋᐅᑎᖏᓐᓂᒃ ᐊᒻᒪᓗ ᐱᓇᓱᐊᖏᓐᓇᖅᑕᖏᓐᓂᒃ ᐱᕕᒃᓴᖃᕐᓂᒃᑯᑦ; ᐊᓯᖏᑦ 

ᑕᐃᒪᐃᕐᓚᒃᑐᑦ ᖃᓄᐃᓕᐅᕈᑏᑦ, ᓴᖅᑭᑦᑐᑦ ᐅᕝᕙᓘᓐᓃᑦ ᐱᔾᔪᑕᐅᔪᑦ, ᐊᐅᓚᑕᐅᔪᓐᓇᙱᑦᑐᑦ ᐱᓕᕆᖃᑎᒋᔭᐅᔪᒧᑦ 

ᐃᓱᒪᒋᔭᐅᙱᑦᑐᐃᓐᓇᕈᓐᓇᙱᑦᑐᒃᑰᓚᓯᒪᔪᓄᑦ, ᐱᓕᕆᖃᑎᒋᔭᐅᔫᑉ ᑮᓇᐅᔭᖃᑦᑎᐊᙱᓐᓂᖓ 

ᐃᓱᒪᒋᔭᐅᙱᑐᐃᓐᓇᕈᓐᓇᙱᔾᔪᑕᐅᙱᓪᓗᓂ. 

ᐅᑭᐅᖅ ᑐᑭᓕᒃ ᐅᑉᓗᖅᓯᐅᑎ ᐅᑭᐅᓗᒃᑖᒧᑦ. 

ᓇᓗᓇᐃᔭᐅᑎ A1 

ᑎᑎᕋᖅᓯᒪᔪᑦ ᓱᓇᓄᑦ ᑐᕌᓪᓚᑦᑖᖅᑐᓄᑦ ᐱᖁᑎᑖᖅᑎᑦᑎᓂᕐᒧᑦ ᑳᓐᑐᕌᒃᑖᕈᑏᑦ 

 ᐅᔭᕋᖕᓂᐊᕐᓂᕐᒧᑦ ᐱᖁᑎᑦ: 

ᑕᒪᕐᒥᒃ ᐃᖏᕐᕋᔾᔪᑎᓖᑦ ᐊᒻᒪᓗ ᐃᖏᕐᕋᔪᑎᐅᙱᑦᑐᑦ ᐱᖁᑎᑦ ᐊᐅᓚᑦᑎᔾᔪᑎᓄᑦ ᑐᕌᖓᔪᑦ (ᐃᓗᑦᑐᖅᑎᖅᑕᐅᓯᒪᔪᒃᑯᑦ 

ᓄᓇᒃᑯᑦ ᐊᒻᒪᓗ ᐅᕝᕙᓘᓐᓃᑦ ᓄᓇᐅᑉ ᐊᑖᓂ ᐅᔭᕋᖕᓂᐊᕐᓂᕐᒧᑦ, ᐅᔭᕋᓕᕆᓂᕐᒧᑦ, ᖃᐅᒻᒪᖅᑯᑎᓅᕈᑎᓄᑦ) ᑕᐃᒪᓐᓇ ᑭᓯᐊᓂ 

ᐅᑯᐊᑐᐊᖑᙱᒃᑭᑉᓗᑎᒃ: 

-  ᓴᓕᒎᑎ 

-  ᐅᓯᑲᖅᑕᐅᑎ 

-  ᐊᐳᑕᐃᔭᐃᔾᔪᑎ 

-  ᓄᓇᒃᑰᕈᑎ 

-  ᐅᓯᑲᖅᑕᐅᑎ (ᖃᓗᑕᐅᑎ) 

-  ᐅᔭᖅᑲᓂᒃ ᓯᖁᑦᑎᕆᔾᔪᑎ 

-  ᐱᔨᑦᓯᕋᐅᑎ ᓄᓇᒃᑰᕈᑎ (ᖃᓄᐃᑦᑐᑐᐃᓐᓇᕐᓄᑦ) 

-  Shotcrete machine 

-  ᐃᑰᑕᕈᑎ 

-  Boring machine 

-  ᓯᑎᓛᓂᒃ ᐅᔭᖅᑲᓂᒃ ᐃᑰᑕᕈᑎ 

-  ᐳᑉᓚᒃᓴᐅᑎ 

-  ᐊᓄᕆᑑᑎ 

- ᐅᖁᖅᓴᐅᑎ 

-  ᐳᑉᓚᒃᓴᐅᑎᑦ 

-  ᐃᑯᒪᓅᕈᑎᑦ 

-  ᓇᐸᔪᖅ ᐃᑭᑦᑕᖅᑐᖅ 

-  Alimak machine 

-  ᐊᒻᒪᓗᖅᑐᖅ ᓯᖃᓕᑎᕈᑎ 

-  Sag Mill 

-  Leach system 

-  ᐊᓯᖏᑦ ᐱᖁᑎᑦ ᑕᐃᒪᐃᑦᑐᕐᓚᐃᑦ 

 ᖄᖅᑕᖅᑐᑦ: 

-  ᑕᒪᕐᒥᒃ ᐱᖁᑎᑦ ᐊᑖᓃᑦᑐᑦ ᐃᓕᑕᕆᔭᐅᔾᔪᑎᓕᐅᑉ 1.x ᒪᓕᒃᖢᒋᑦ ᑲᓇᑕᒥ ᓅᑎᕆᖃᑦᑕᕐᓂᐅᑉ ᐅᓗᕆᐊᓇᖅᑐᓕᖕᓂᒃ 

ᒪᓕᒐᕆᔭᐅᔪᒃᑯᑦ ᒪᓕᒃᑕᒃᓴᕆᔭᐅᔪᓂᒃ. 

-  ᐊᓯᖏᑦ ᐱᖁᑎᑦ ᑕᐃᒪᐃᑦᑐᕐᓚᐃᑦ. 

 Cyanide: 

-  Sodium Cyanide products under Class 6.1 UN1689 ᒪᓕᒃᖢᒋᑦ ᑲᓇᑕᒥ ᓅᑎᕆᖃᑦᑕᕐᓂᐅᑉ 

ᐅᓗᕆᐊᓇᖅᑐᓕᖕᓂᒃ ᒪᓕᒐᕆᔭᐅᔪᒃᑯᑦ ᒪᓕᒃᑕᒃᓴᕆᔭᐅᔪᓂᒃ. 

-  ᐊᓯᖏᑦ ᐱᖁᑎᑦ ᑕᐃᒪᐃᑦᑐᕐᓚᐃᑦ. 

 ᕿᑯᖅ: 

-  ᑕᒪᕐᒥᒃ ᕿᑯᓕᐊᖑᔪᓐᓇᖅᑐᑦ (ᐸᓂᖅᑐᖅ) ᖃᓄᐃᑦᑑᒐᓗᐊᖅᐸᑦ ᐊᑐᖅᑕᐅᔪᖅ. 

 ᓯᖃᓕᑎᕈᑎ: 

-  ᖃᓄᐃᑦᑐᑐᐃᓐᓇᑦ ᓯᖃᓕᑎᕈᑏᑦ ᐊᑐᖅᑕᐅᕙᒃᑐᑦ ᓯᖃᓕᑎᕆᓂᕐᒧᑦ ᐊᒻᒪᓗᖅᑐᒃᑯᑦ ᓯᖃᓕᑎᕈᑎᒃᑯᑦ ᐊᒻᒪᓗ Sag 

mill-ᑯᑦ. 

 ᐃᑰᑕᕐᓂᕐᒧᑦ ᐱᖁᑎᑦ: 

-  ᖃᓄᐃᑦᑐᑐᐃᓐᓇᑦ ᐃᑰᑕᑦ, ᓴᕖᑦ, ᑲᐅᑕᐅᔭᑦ ᐊᑐᖅᑕᐅᕙᒃᑐᑦ ᐃᓗᑦᑐᖅᑎᖅᓯᒪᔪᓂᒃ ᐊᒻᒪᓗ ᐅᕝᕙᓘᓐᓃᑦ ᓄᓇᐅᑉ 

ᐊᑖᓂ 

ᒪᓕᒃᑕᒃᓴᖅ B 

ᓇᖕᒥᓂᓖᑦ ᐱᕕᒃᓴᕆᔭᖏᑦ 

1. ᐱᔾᔪᑕᐅᔪᖅ 

ᑕᒪᓐᓇ ᒪᓕᒃᑕᒃᓴᖅ ᓴᖅᑭᑎᑕᐅᓯᒪᔪᖅ ᖁᕝᕙᖅᑎᕆᔪᒪᓂᕐᒧᑦ ᐃᑲᔪᖅᑐᐃᔪᒪᓂᕐᒧᓪᓗ ᐱᕙᓪᓕᐊᔾᔪᑎᒃᓴᓂᒃ 

ᐱᕚᓪᓕᕈᓐᓇᖁᑉᓗᒋᑦ ᐊᒥᓲᓂᖅᓴᑦ ᐃᓄᐃᑦ, ᓯᕗᓪᓕᖅᐸᐅᑎᓯᒪᑉᓗᒋᑦ ᐊᒃᑐᖅᑕᐅᓂᖃᖅᓯᒪᔪᑦ ᓄᓇᓖᑦ, ᓯᕗᓂᐊᓂ ᑭᕙᓪᓕᕐᒥ 

ᓄᓇᓕᖕᓂᒃ. 

2. ᐱᓕᕆᐊᒃᓴᕆᔭᐅᔪᑦ 

ᑕᒡᕘᓇ ᒪᓕᒃᑕᒃᓴᒃᑯᑦ ᐱᓕᕆᐊᒃᓴᕆᔭᐅᔪᑦ: 

(a) ᖁᕝᕙᖅᑎᕆᓂᖅ ᐱᕙᓪᓕᐊᔾᔪᑎᒃᓴᕆᔭᐅᔪᓂᒃ ᐃᓄᖕᓄᑦ ᐊᒻᒪᓗ ᐊᑐᖅᑕᐅᔪᓐᓇᖅᑐᑦ ᐅᔭᕋᖕᓂᐊᕐᓂᒃᑯᑦ ᐊᒻᒪᓗ 

ᑕᐃᒪᓐᓇᐃᕐᓚᒃᑐᓄᑦ ᐱᓕᕆᐊᖑᕙᒃᑐᓄᑦ; 

(b) ᐃᑲᔪᕈᒪᓂᕐᒧᑦ ᐊᔭᐅᖅᑐᐃᔪᒪᓂᕐᒧᓪᓗ ᓴᖅᑭᑎᑦᑎᔪᒪᓂᕐᒧᑦ, ᐱᕙᓪᓕᐊᑎᑦᑎᔪᒪᓂᕐᒧᑦ ᐊᒻᒪᓗ ᐊᔾᔨᒌᙱᑦᑐᓂᒃ 

ᓴᖅᑭᑦᑐᖃᖅᐸᓪᓕᐊᖁᑉᓗᒍ ᐃᓄᐃᑦ ᓇᖕᒥᓂᖁᑎᖏᓐᓂᒃ ᐊᒻᒪᓗ ᐱᕕᒃᓴᕆᔭᖏᓐᓂᒃ ᐃᓄᐃᑦ ᐃᓚᐅᖃᑕᐅᖁᑉᓗᒋᑦ 

ᓇᖕᒥᓂᕆᔭᐅᔪᒃᑯᑦ ᐱᕕᒃᓴᕆᔭᐅᔪᓄᑦ ᐊᒻᒪᓗ ᐱᕈᖅᑎᑦᑎᔾᔪᑎᓂᒃ ᓴᖅᑭᑎᑕᐅᓂᐊᖅᑐᓂᒃ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᑮᓇᐅᔾᔭᒃᓴᕐᓂᕐᒧᑦ ᐱᕚᓪᓕᕈᑏᑦ ᑭᕙᓪᓕᕐᒦᖏᓐᓇᕈᓐᓇᖁᑉᓗᒋᑦ; 

(c) ᐊᑐᐃᓐᓇᕈᖅᑎᑦᑎᔪᒪᓂᕐᒧᑦ ᖃᓄᐃᓕᐅᕈᑎᒃᓴᒥᒃ ᑳᓐᑐᕌᒃᑖᖅᑎᑦᑎᖃᑦᑕᕐᓂᐊᕐᓂᕐᒧᑦ ᐊᒻᒪᓗ 

ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ ᐋᖅᑭᐅᒪᑎᑦᑎᔪᒪᓂᕐᒧᑦ ᖁᕝᕙᖅᑎᕆᔪᒪᓂᕐᒧᓪᓗ ᐃᓚᐅᖃᑕᐅᒃᑲᓐᓂᖃᑦᑕᖁᑉᓗᒋᑦ 

ᐃᓄᐃᑦ ᓇᖕᒥᓂᖁᑎᓖᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ ᓯᕗᓪᓕᖅᐅᑎᑕᐅᓯᒪᔪᒃᑯᑦ, ᐊᒻᒪᓗ ᐊᓯᖏᓐᓂᒃ ᓄᓇᓕᖕᓂ 

ᑭᕙᓪᓕᕐᒥ, ᐊᒻᒪᓗ ᑕᒪᓐᓇ ᐊᔭᐅᖅᑐᕈᑕᐅᑉᓗᓂ  ᐸᐸᑐᕈᒪᓂᕐᒧᑦ ᑮᓇᐅᔭᔾᔭᒃᓴᕈᑎᒃᓴᓂᒃ ᑕᓯᕐᔪᐊᒃᑯᑦ 

ᐱᓕᕆᐊᖑᔪᒃᑯᑦ ᑭᕙᓪᓕᕐᒥ. 

3. ᓇᓗᓇᐃᔭᐅᑎᑦ 

ᐅᑯᐊ ᓇᓗᓇᐃᔭᐅᑎᑦ ᒪᓕᒃᑕᒃᓴᕆᔭᐅᔪᓃᖃᑕᐅᔪᑦ: 

ᓇᓗᓇᐃᔭᐅᑎ 6.9.1 - ᐊᑐᖅᑎᑦᑎᓂᖅ ᐊᑐᖅᑕᐅᓂᖅᓴᐅᔪᒪᔪᒃᑯᑦ ᓈᓴᐅᑎᓕᖅᑐᐃᖃᑦᑕᕆᐊᖃᕐᓂᕐᒧᑦ 

ᓇᓗᓇᐃᔭᐅᑎ 6.9.2 - ᐆᒃᑑᑏᑦ ᐃᓄᐃᑦ ᐊᑐᖅᑕᐅᓂᖅᓴᐅᖃᑦᑕᖁᑉᓗᒋᑦ ᓈᓴᐅᑎᑎᒍᑦ ᓴᓂᕐᕙᐃᓂᐅᕙᒃᑐᖅ - 

ᐱᔨᑦᓯᕋᕐᓂᕐᒧᑦ ᑳᓐᑐᕌᒃᖑᔪᑦ ᐊᒻᒪᓗ ᐱᖁᑎᓄᑦ ᑳᓐᑐᕋᒃᖑᔪᑦ (ᐱᖃᑕᐅᑉᓗᒋᑦ ᓱᓇᓄᑦ ᑐᕌᓪᓚᑦᑖᖅᑐᓄᑦ ᐱᖁᑎᑦ ᑭᓯᐊᓂ 

ᐃᓚᐅᖃᑕᐅᓇᒍ ᐅᖅᓱᐊᓗᖕᒥᒃ ᓂᐅᕕᖃᑦᑕᕐᓂᖅ) 

ᓇᓗᓇᐃᔭᐅᑎ Error! Reference source not found..1 - ᑎᑎᕋᖅᓯᒪᔪᑦ ᐊᕕᒃᑐᖅᓯᒪᔪᒃᑯᑦ ᑳᓐᑐᕌᒃᑖᖑᔪᒪᓇᔭᖅᑐᑦ 

ᓇᓗᓇᐃᔭᐅᑎ Error! Reference source not found. - ᐆᒃᑑᑏᑦ ᐃᓄᐃᑦ ᐊᑐᖅᑕᐅᓂᖅᓴᐅᖃᑦᑕᖁᑉᓗᒋᑦ 

ᓈᓴᐅᑎᑎᒍᑦ ᓴᓂᕐᕙᐃᓂᐅᕙᒃᑐᖅ – ᐅᖅᓱᐊᓗᖕᒥᒃ ᓂᐅᕕᕐᓂᕐᒧᑦ ᑳᓐᑐᕌᒃᖑᔪᑦ 

ᓇᓗᓇᐃᔭᐅᑎ 13 - ᐃᓕᓐᓂᐊᕈᑏᑦ ᑲᑎᒪᑉᓗᓂ ᐊᒻᒪᓗ ᐃᑲᔫᑎᑦ 

ᓇᓗᓇᐃᔭᐅᑎ 15 - ᐊᖏᖃᑎᒌᒍᑎ ᓇᖕᒥᓂᓖᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᖏᓐᓄᑦ 

4. ᒪᓕᒃᑕᒃᓴᑦ 

ᐅᑯᐊ ᒪᓕᒃᑕᒃᓴᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᑳᓐᑐᕌᒃᑖᖅᑎᑦᑎᖃᑦᑕᕐᓂᒃᑯᑦ: 

4.1 ᒪᓕᒡᓗᒋᑦ ᒪᓕᒃᑕᒃᓴᕆᔭᐅᔪᑦ ᐃᓚᖓᓂ 6-ᒥ ᑕᒡᕙᓂ ᒪᓕᒃᑕᒃᓴᕐᒥ, ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᑦᑎᒍᑦ ᑐᙵᕕᖃᕐᓂᐊᖅᑐᖅ, ᐊᑐᖅᑕᐅᔪᓐᓇᖅᑐᒃᑯᑦ, ᐅᑯᑎᒎᓇᖅ ᑳᑦᑐᕌᒃᑯᑦ 

ᐃᓗᓕᕆᔭᐅᕙᒃᑐᒃᑯᑦ ᑭᓯᐊᓂ ᑕᐃᒪᓐᓇ ᓇᓪᓕᑭᑖᖅᓯᒪᖏᑦᑐᓐᓇᖅᑐᖅ: 

(a) ᐊᑭᖓᒍᑦ ᐱᒡᒍᓴᐅᔾᔪᐊᖃᑎᖃᖃᑦᑕᕐᓂᖅ 

(b) ᐱᐊᓂᒃᓵᓕᓂᐊᕐᓂᖓᓄᑦ ᐅᕝᕙᓘᓐᓃᑦ ᐱᓕᕆᐊᖑᔭᕆᐊᓕᒃ ᑳᓐᑐᕌᒃᑎᒍᑦ ᐱᐊᓂᒃᑕᐅᓯᒪᓂᐊᕐᓂᖓᓄᑦ; ᐊᒻᒪᓗ 

(c) ᑕᐃᑉᓱᒪᓂ ᐊᑐᓕᖅᑎᕆᓂᕐᒧᑦ ᐃᓄᐃᑦ ᐃᓕᓐᓂᐊᕈᑎᒃᓴᖏᓐᓂᒃ. 

4.2 ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ ᑲᒪᒋᔭᐅᓂᐊᖅᑐᖅ ᑭᖑᕙᕆᐊᖅᑎᑦᑎᓯᒪᙱᓪᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ. 

4.3 ᑭᓯᒥ ᓇᖕᒥᓂᓖᑦ ᓯᕗᓂᐊᒍᑦ ᐊᔪᙱᓐᓂᕋᖅᑕᐅᓯᒪᔪᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ 

ᐃᓂᖅᑎᖅᑕᐅᔪᓐᓇᖅᓯᒪᓂᒃᑯᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᒃᑯᑦ ᐱᔨᑦᓯᕋᐅᑕᐅᕙᒃᑐᒃᑯᑦ ᐅᕝᕙᓘᓐᓃᑦ ᐱᖁᑎᒃᑯᑦ 

ᑳᓐᑐᕌᒃᑖᕈᑕᐅᓯᒪᕙᒃᑐᒃᑯᑦ, ᐅᖃᐅᓯᐅᓯᒪᔪᖅ ᒪᓕᒃᖢᒍ ᐃᓚᖓᒍᑦ 5-ᑯᑦ ᑕᒡᕘᓇ ᒪᓕᒃᑕᒃᓴᒃᑯᑦ, 

ᐃᓚᐅᖃᑕᐅᔪᓐᓇᖅᑐᑦ ᑳᓐᑐᕌᒃᑖᕈᑎᒃᓴᒃᑯᑦ. 

5. ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᔭᐃᓂᕐᒧᑦ ᐱᓕᕆᐊᖑᕙᒃᑐᑦ 

5.1 ᑕᒪᕐᒥᒃ ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᔭᐃᓂᕐᒧᑦ ᐱᓕᕆᐊᖑᕙᒃᑐᑦ ᑲᒪᒋᔭᐅᓇᔭᖅᑐᑦ ᐊᒡᓂᒍ ᐃᒍ 

ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑲᒪᒋᔭᐅᖃᑦᑕᕐᓂᐊᖅᑐᑦ ᐃᓂᖅᑎᖅᑕᐅᔪᓐᓇᖅᓯᒪᓂᒃᑯᑦ, 

ᑳᓐᑐᕌᒃᑖᕈᑕᐅᔪᓐᓇᖅᑐᒃᑯᑦ ᐊᕕᒃᑐᖅᓯᒪᔪᒃᑯᑦ ᐊᒻᒪᓗ ᑳᓐᑐᕌᒃᖑᔫᑉ ᐊᖏᓂᖓᒍᑦ (“ᑳᓐᑐᕌᒃᑖᕈᓐᓇᕐᓂᕐᒧᑦ 

ᓇᓗᓇᐃᔭᐃᓂᖅ ᐃᓚᖓ”).  ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᓇᖕᒥᓂᖃᕐᓂᕐᒧᑦ ᐱᕕᒃᓴᕆᔭᐅᔪᒃᑯᑦ ᑲᑎᒪᔨᕋᓛᓄᑦ ᑳᓐᑐᕌᒃᑖᕈᓐᓇᕐᓂᕐᒧᑦ 

ᓇᓗᓇᐃᖅᓯᔪᓐᓇᕐᓂᕐᒧᑦ ᑐᕌᖓᔪᑦ 12 ᑕᖅᑭᑦ ᓯᕗᓂᐊᓂ ᓂᕆᐅᒋᔭᐅᔫᑉ ᐅᑉᓘᑉ ᐱᒋᐊᕈᑕᐅᓂᐊᖅᑎᓪᓗᒍ 

ᓇᖕᐸᖅᑎᕆᓂᖅ ᐃᒡᓗᓕᐅᕐᓂᖅ ᐊᒻᒪᓗ 12 ᑕᖅᑭᓪᓘᓐᓃᑦ ᓯᕗᓂᐊᓂ ᓂᕆᐅᒋᔭᐅᔫᑉ ᐅᑉᓘᑉ 

ᐊᐅᓚᓂᖃᖅᐸᓪᓕᐊᓂᐊᓕᖅᑎᓪᓗᒋᑦ.  ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᑐᓂᓯᓂᐊᖅᑐᑦ ᓇᖕᒥᓂᓖᑦ 

ᐱᕕᒃᓴᕆᔭᖏᓐᓄᑦ ᑲᑎᒪᔨᕋᓛᓄᑦ ᐊᓯᔾᔨᖅᓯᒪᔪᓂᒃ ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᖅᓯᔾᔪᑎᒥᒃ ᑐᕌᖓᓂᓕᖕᒥᒃ 

ᐊᑐᓕᖅᑎᕆᖅᑳᕐᓇᑎᒃ ᑕᐃᒪᐃᑦᑐᓂᒃ ᐊᓯᔾᔨᖅᓯᒪᔪᓂᒃ ᐊᒻᒪᓗ ᓇᖕᒥᓂᓖᑦ ᐱᕕᒃᓴᕆᔭᖏᓐᓄᑦ ᑲᑎᒪᔨᕋᓛᑦ 

ᓇᓗᓇᐃᔭᐃᓂᐊᖅᑐᖅ 15 ᐅᑉᓗᑦ ᐃᓗᐊᓂ ᐱᓯᒪᓕᕐᒪᖔᕐᒥᒃ ᐊᓯᔾᔨᖅᑕᐅᔪᒪᔪᑦ ᓈᒻᒪᖕᒪᖔᑕ ᐊᒻᒪᓗ 

ᑐᓴᖅᑎᑦᑎᓂᐊᖅᖢᑎᒃ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᑕᐃᒪᓐᓇ. 

 

5.2 11 ᑕᖅᑭᓪᓘᓐᓃᑦ ᓯᕗᓂᐊᓂ ᓂᕆᐅᒋᔭᐅᔫᑉ ᓇᑉᐸᖅᑎᕆᕙᓪᓕᐊᓕᕈᒫᕐᓂᕐᒧᑦ ᐅᑉᓘᑉ ᐊᒻᒪᓗ 11 ᑕᖅᑭᓪᓘᓐᓃᑦ 

ᓯᕗᓂᐊᓂ ᓂᕆᐅᒋᔭᐅᔫᑉ ᐅᔭᕋᖕᓂᐊᕐᕕᐅᑉ ᐊᐅᓪᓛᕆᐊᕐᓂᕆᓇᔭᖅᑕᖓᓄᑦ, ᐊᒡᓂᒍ ᐃᒍᒃᑯᑦ ᐃᓄᖕᓂᒃ 

ᑐᓴᖅᑎᑦᑎᖃᑦᑕᕐᓂᐊᖅᑐᑦ ᓄᓇᕗᒥ ᑕᒪᕐᒥᒃ ᓇᖕᒥᓂᓖᑦ ᐱᔫᒥᒍᓱᒐᔭᖅᑐᑦ ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᖅᓯᔾᔪᑎᒥᒃ 

ᑳᓐᑐᕌᒃᑖᕋᓱᒍᓐᓇᖁᑉᓗᒋᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑐᓴᐅᒪᑦᑎᐊᖁᓗᒋᑦ ᑲᑎᒪᑎᑕᐅᖃᑦᑕᕐᓗᑎᒃ 

ᑐᑭᓯᑎᑦᑎᓇᓱᐊᕐᓂᕐᒧᑦ ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᖅᓯᓂᕐᒧᑦ ᖃᓄᐃᓕᐅᕈᑕᐅᕙᒃᑐᓂᒃ.  ᑕᐃᒪᓐᓇ 

ᐃᓚᐅᖁᔭᐅᔾᔪᑎᑦ ᓇᓗᓇᐃᖅᓯᒪᖃᑦᑕᕐᓂᐊᖅᑐᑦ ᐆᒃᑐᕈᓐᓇᖅᑐᓄᑦ ᑕᑯᒋᐊᕈᓐᓇᕐᓂᖏᓐᓄᑦ ᐊᒡᓂᒍ ᐃᒍᒃᑯᑦ 

ᐃᑭᐊᖅᑭᕕᖓᓄᑦ ᓇᓗᓇᐃᔭᐃᓯᒪᖃᑦᑕᕐᓂᐊᕐᒪᑕ ᑕᐃᑲᓂ ᓯᕗᓂᐊᒍᑦ ᐊᔪᙱᓐᓂᕆᔭᐅᔭᕆᐊᓕᖕᓂᒃ, ᐱᑕᖃᕐᓗᓂᓗ 

ᑳᓐᑐᕌᒃᑖᖅᑎᑦᑎᓂᕐᒧᑦ ᖃᓄᐃᓕᐅᕈᑕᐅᕙᒃᑐᓂᒃ.  15 ᐅᑉᓗᑦ ᑐᖔᓂ ᑐᓴᖅᑎᑦᑎᔪᒪᕐᓂᒧᑦ ᑲᑎᒪᑎᑦᑎᖅᑳᕋᑎᒃ, 

ᐃᓄᖕᓄᑦ ᑐᓴᒐᒃᓴᑦ ᓴᖅᑭᑎᑕᐅᖃᑦᑕᕐᓂᐊᖅᑐᑦ ᐊᑕᐅᓯᕐᒥᒡᓘᓐᓂᑦ ᑐᓴᒐᒃᓴᑎᒍᑦ ᓴᖅᑭᑎᑕᐅᕙᒃᑐᒃᑯᑦ ᓄᓇᕗᒥ 

ᐊᒻᒪᓗ ᓄᓇᓕᖕᒥ ᑐᓴᖅᑎᑦᑎᕝᕕᐅᓂᐊᖅᑐᒥ, ᐊᒻᒪᓗ ᓴᖅᑭᑎᑕᐅᓯᒪᕙᒡᓗᑎᒃ ᖃᑉᓗᓈᑎᑐᑦ ᐃᓄᒃᑎᑐᓪᓗ ᐊᑐᓂ 

ᑭᕙᓪᓕᕐᒥ ᓄᓇᓕᖕᓂ.  ᐊᒡᓂᒍ ᐃᒍᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᐃᓄᖕᓄᑦ ᑐᓴᖅᑎᑦᑎᔾᔪᑎᒥᓂᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᒪᓕᒍᑎᓗᓂ ᑐᓴᒐᒃᓴᑎᒍᑦ ᓴᖅᑭᑎᑕᐅᔪᒃᑯᑦ. 

 

5.3 ᑐᓴᒐᒃᓴᓂᒃ ᑐᓴᖅᑎᑦᑎᒍᑎ ᑲᒪᒋᔭᐅᖃᑦᑕᕐᓂᐊᖅᑐᖅ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ, 

ᐅᖃᖃᑎᖃᖅᑳᕐᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᒻᒪ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓂᕐᒧᑦ 

ᑲᑎᒪᔨᕋᓛᖏᓐᓄᑦ, ᐊᑐᓂ ᑭᕙᓪᓕᕐᒥ ᓄᓇᓕᖕᓂ, 60 ᐅᑉᓗᑦ ᐃᓗᐊᓂ ᓴᖅᑭᑎᑕᐅᖅᑳᖅᑎᓪᓗᒍ 

ᓴᖅᑭᑎᑕᐅᓚᐅᕐᓂᖓᓄᑦ ᐃᓄᖕᓂᒡᓗ ᑐᓴᖅᑎᑦᑎᓂᐅᔪᒧᑦ. 

 

5.4 ᑐᓴᒐᒃᓴᓂᒃ ᑐᓴᖅᑎᑦᑎᖅᑳᖅᑎᓪᓗᒋᑦ ᑐᓴᖅᑎᑦᑎᓂᐅᔪᖅ ᒪᓕᒃᖢᑎᒃ ᐃᓚᖓᓂᒃ 5.3-ᒥᒃ ᑕᒡᕘᓇ ᒪᓕᒃᑕᒃᓴᒃᑯᑦ 

ᐊᒻᒪᓗ ᐅᖓᑖᒎᙱᑦᑐᖅ 9 ᑕᖅᑮᑦ ᓯᕗᓂᐊᒍᑦ ᓇᑉᐸᖅᑎᕆᕙᓪᓕᐊᓂᐊᕐᓂᕐᒧᑦ ᐅᑉᓘᑉ ᐊᒻᒪᓗ ᓂᕆᐅᒋᔭᐅᔫᑉ 

ᐱᓕᕆᒋᐊᓕᕋᔭᕐᓂᖏᓐᓄᑦ, ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓴᖅᑭᑎᑦᑎᓂᐊᖅᑐᑦ ᐊᒻᒪᓗ ᑐᓂᓯᓗᑎᒃ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓂᕐᒧᑦ ᑲᑎᒪᔨᕋᓛᓄᑦ 

ᑎᑎᕋᖅᓯᒪᔪᓂᒃ ᓇᖕᒥᓂᓕᖕᓂᒃ ᓇᓗᓇᐃᖅᓯᓯᒪᓗᓂ ᐊᒡᓂᒍ ᐃᒍᒃᑯᓐᓄᑦ ᐱᔫᒥᒍᓱᖕᒪᑕ ᑳᓐᑐᕌᒃᑖᕈᓐᓇᕐᓂᕐᒧᑦ 

ᓇᓗᓇᐃᔭᐃᔾᔪᑎᒥᒃ ᐃᓚᐅᖃᑕᐅᔪᓐᓇᕐᓂᕐᒧᑦ ᑳᓐᑐᕌᒃᑖᕈᓐᓇᖅᑐᑦ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪᓂᒃ (“ᐱᒋᐊᕈᑎ 

ᑳᓐᑐᕌᒃᑎᑦ ᐊᑎᖏᑦ”). 

 

5.5 ᐅᖓᑖᓂᐅᙱᑦᑐᖅ 9 ᑕᖅᑮᑦ ᓯᕗᓂᐊᒍᑦ ᓂᕆᐅᒋᔭᐅᔪᒃᑯᑦ ᓇᑉᐸᖅᑎᕆᕙᓪᓕᐊᓕᕈᒫᕐᓂᕐᒧᑦ ᐅᑉᓗᕆᔭᐅᔪᒧᑦ ᐊᒻᒪᓗ 

ᐅᖓᑖᒎᙱᑦᑐᖅ 9-ᓄᑦ ᑕᖅᑭᓄᑦ ᓂᕆᐅᒋᔭᐅᔪᒃᑯᑦ  ᐅᑉᓗᕐᒧᑦ ᐱᓕᕆᕙᓪᓕᐊᓕᕈᒫᕐᓂᖏᓐᓄᑦ, ᐊᒡᓂᒍ ᐃᒍᒃᑯᑦ 

ᑐᓂᓯᓂᐊᖅᑐᑦ ᖃᐃᖁᔨᔾᔪᑎᒥᒃ ᑎᑎᖅᑲᕐᒥᒃ ᐊᒻᒪᓗ ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᖅᓯᔾᔪᑎᒥᒃ ᑕᑕᑎᕈᑎᒥᒃ 

ᓇᖕᒥᓂᓕᖕᓄᑦ ᐱᒋᐊᕈᑎᒃᑯᑦ ᑳᓐᑐᕌᒃᑏᑦ ᐊᑎᖏᓐᓂᒃ, ᐃᓄᐃᑦ ᓇᖕᒥᓂᖁᑎᖏᑦ ᑳᓐᑐᕌᒃᑖᕈᓐᓇᕐᓂᕐᒧᑦ 

ᓇᓗᓇᐃᖅᓯᔪᓐᓇᖁᑉᓗᒋᑦ ᐊᔪᙱᓐᓂᖏᓐᓂᒃ ᐊᑕᐅᓯᕐᒧᑦ ᐊᒥᓱᒃᑲᓐᓂᕐᓄᓪᓘᓐᓃᑦ ᑳᓐᑐᕌᒃᑖᕈᓐᓇᕐᓂᕐᒧᑦ 

ᓇᓗᓇᐃᖅᓯᒍᑕᐅᕙᒃᑐᓂᒃ ᐊᕕᒃᑐᖅᓯᒪᔪᒃᑯᑦ ᓇᓗᓇᐃᔭᖅᑕᐅᓯᒪᔪᓂᒃ.  ᐊᒡᓂᒍ ᐃᒍᒃᑯᑦ ᐱᕕᒃᓴᖃᖅᑎᑦᑎᓂᐊᖅᑐᑦ 

ᓇᖕᒥᓂᓕᖕᓂᒃ 28-ᓂᒃ ᐅᑉᓗᓂᒃ ᑐᓂᓯᔪᓐᓇᖁᑉᓗᒋᑦ ᐊᒡᓂᒍ ᐃᒍᒃᑯᓐᓄᑦ ᑕᑕᑎᖅᓯᒪᔪᓂᒃ ᑳᓐᑐᕌᒃᑖᕈᓐᓇᕐᓂᕐᒧᑦ 

ᓇᓗᓇᐃᖅᓯᒍᑎᒥᒃ ᑕᑕᑎᕈᑎᓂᒃ. 

5.6 ᐊᒡᓂᒍ ᐃᒍᒃᑯᑦ ᐅᑯᓂᙵ ᐱᓯᒪᑎᑦᑎᔪᓐᓇᕐᓂᕋᐃᖃᑦᑕᕐᓂᐊᖅᑐᑦ ᓯᕗᓂᐊᒍᑦ ᐊᔪᙱᓐᓂᕋᕈᓐᓇᕐᓂᕋᐃᓂᒃᑯᑦ 

ᐃᓄᐃᑦ ᓇᖕᒥᓂᖁᑎᖏᑦ ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᖅᓯᓂᐊᕐᓗᑎᒃ ᐊᕕᒃᑐᖅᓯᒪᔪᒃᑯᑦ ᐋᖅᑭᒃᓯᒪᖃᑦᑕᖅᑎᓪᓗᒋᑦ 

ᑕᓯᕐᔪᐊᕐᒧᑦ ᐱᓕᕆᐊᖑᔪᒃᑯᑦ: 

(a) ᐊᒃᑐᐊᓂᓕᒃᑯᑦ ᐱᓕᕆᖃᑦᑕᖅᓯᒪᓂᒃᑯᑦ; 

(b) ᐊᐅᓚᑦᑎᔨᐅᓂᕐᒧᑦ ᐱᓕᕆᖃᑦᑕᖅᓯᒪᓂᒃᑯᑦ, ᐃᓚᐅᖃᑕᐅᑉᓗᒍ ᒥᐊᓂᖅᓯᔨᐅᖃᑦᑕᖅᓯᒪᓂᖅ ᐊᒻᒪᓗ 

ᐊᖓᔪᖅᑳᖑᖃᑦᑕᖅᓯᒪᓂᖅ; 

(c) ᐱᔭᕆᐊᑐᔪᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕐᓂᖅ; 

(d) ᑮᓇᐅᔭᓕᕆᓂᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᐱᑕᖃᕐᓂᖅ; 

(e) ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ, ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᒃᑯᑦ ᐊᒻᒪᓗ ᐊᕙᑎᓕᕆᓂᒃᑯᑦ ᐱᓕᕆᖃᑦᑕᖅᓯᒪᓂᖅ 

(ᓇᑉᐸᖅᑎᕆᓂᕐᒧᑦ ᑳᓐᑐᕌᒃᖑᔪᑦ ᐊᒻᒪᓗ ᐱᔨᑦᓯᕋᕐᓂᕐᒧᑦ ᑳᓐᑐᕌᒃᖑᔪᐃᓐᓇᑦ.  ᑕᒪᓐᓇ ᑕᐃᒪᐃᑦᑕᕆᐊᖃᕐᓂᖅ 

ᐊᑐᖅᑕᐅᔭᕆᐊᖃᖃᑦᑕᕐᓂᐊᖅᑐᖅ ᑕᒪᐃᓐᓄᑦ ᓇᖕᒥᓂᕆᔭᐅᔪᓄᑦ); 

(f) ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᖃᐅᓕᓴᕐᓂᕐᒧᓪᓗ ᐊᑐᖅᑕᐅᔪᓐᓇᖅᑐᑦ; ᐊᒻᒪᓗ 

(g) ᑕᐃᑉᓱᒪᓂ ᐱᓕᕆᐊᖑᖃᑦᑕᖅᓯᒪᔪᑦ ᐊᓯᖏᑦᑎᒍᑦ ᐱᓕᕆᐊᖑᔪᒃᑯᑦ, 

ᑐᑭᓯᐅᒪᔭᐅᔪᖅ ᐃᒪᓐᓇᐃᑦᑑᔭᕆᐊᖃᕐᓂᖏᓐᓄᑦ ᐋᖅᑭᒃᑕᐅᓯᒪᔪᑦ ᑎᑎᕋᖅᓯᒪᔪᒥ (e)-ᒥ ᓈᒻᒪᒋᔭᐅᙱᑉᐸᑦ, ᐃᓄᐃᑦ 

ᓇᖕᒥᓂᖁᑎᖓ ᐱᔪᓐᓇᕋᔭᙱᑦᑐᒃᓴᐅᓂᖓᓄᑦ ᑳᓐᑐᕌᒃᑖᕋᔭᕐᓂᕐᒧᑦ.  ᐊᒡᓂᒍ ᐃᒍᒃᑯᑦ ᖃᓄᑐᐃᓐᓇᖅ ᐱᓇᓱᖕᓂᐊᖅᑐᑦ 

ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᔭᐃᓂᕐᒧᑦ ᑕᒪᐃᓐᓂᖅᑲᔭᖅ ᐃᓄᐃᑦ ᓇᖕᒥᓂᖁᑎᖏᓐᓂᒃ, ᐃᓱᒪᒋᓗᒋᑦ ᐊᑐᓂ 

ᖃᓄᐃᑦᑑᓂᖏᓐᓄᑦ ᑳᑐᓐᕌᒃᑖᕈᓐᓇᕐᓂᕐᒧᑦ ᓇᓗᓇᐃᔭᐃᓂᕐᒧᑦ ᐊᕕᒃᑐᖅᓯᒪᔪᒃᑰᖓᔪᓂᒃ.  ᐃᓄᐃᑦ ᓇᖕᒥᓂᖁᑎᖓ ᑕᐃᑉᓱᒪᓂ 

ᐱᓕᕆᐊᖃᖃᑦᑕᖅᓯᒪᙱᓐᓂᖅᐸᑦ, ᐅᖃᐅᓯᐅᓯᒪᔪᑦ ᑕᒡᕘᓇ ᐃᓱᒪᒃᓴᖅᓯᐅᕈᑕᐅᖃᑦᑕᕐᓂᐊᖅᑐᑦ ᑕᑯᒋᐊᕐᓗᑎᒃ 

ᐱᓕᕆᐊᖑᖃᑦᑕᖅᓯᒪᔪᒃᑯᑦ ᑎᑎᕋᖅᓯᒪᔪᓂᒃ ᐃᓄᐃᑦ ᓇᖕᒥᓂᖁᑎᖏᑦᑕ ᐊᐅᓚᑦᑎᔾᔪᑎᖏᓐᓂᒃ. 

5.7 ᐊᒡᓂᒍ ᐃᒍᒃᑯᑦ ᐱᐊᓂᒃᓯᖃᑦᑕᕐᓂᐊᖅᑐᑦ ᖃᐅᔨᓴᐃᓂᕐᒧᑦ ᑕᑕᑎᖅᑕᐅᓯᒪᔪᓂᒃ 28-ᓂᒃ ᐅᑉᓗᓂᒃ 

ᖃᐃᑕᐅᖅᑳᖅᑎᓪᓗᒋᑦ.  21 ᐅᑉᓗᑦ ᐃᓗᐊᓂ ᕿᒥᕐᕈᖅᑳᖅᑎᓪᓗᒋᑦ ᑕᑕᑎᖅᓯᒪᔪᓂᒃ, ᐊᒡᓂᒍ ᐃᒍᒃᑯᑦ: 

(a) ᑐᓴᖅᑎᑦᑎᖃᑦᑕᕐᓂᐊᖅᑐᑦ ᐃᓄᐃᑦ ᓇᖕᒥᓂᖁᑎᖏᓐᓂᒃ ᐃᓚᐅᖃᑕᐅᑎᑕᐅᓂᐊᖅᑐᓂᒃ  ᑳᓐᑐᕌᒃᑖᕈᓐᓇᖅᑐᑦ 

ᐊᑎᖏᓐᓂᒃ (“ᑳᓐᑐᕌᒃᑖᖅᑎᑕᐅᔪᓐᓇᖅᑐᑦ ᐊᑎᖏᑦ”) ᓇᓗᓇᐃᔭᐃᓯᒪᓗᑎᒃ ᑳᓐᑐᕌᒃᑖᖅᑎᑕᐅᔪᓐᓇᖅᑐᑦ ᒥᒃᓵᓄᑦ 

ᐊᕕᒃᑐᖅᓯᒪᔪᓂᒃ ᐃᓄᐃᑦ ᓇᖕᒥᓂᓖᑦ ᑳᓐᑐᕌᒃᑖᕈᑎᒋᔪᓐᓇᖅᑕᖏᓐᓄᑦ ᐊᒻᒪᓗ ᐱᔾᔪᑕᐅᔪᑦ 

ᓇᓗᓇᐃᖅᑕᐅᓯᒪᖃᑕᐅᓂᖏᓐᓄᑦ ᑳᓐᑐᕌᒃᑖᕈᓐᓇᕐᓂᕐᒧᑦ ᐊᕕᒃᑐᖅᓯᒪᔪᒃᑯᑦ ᐋᖅᑭᒃᑕᐅᓯᒪᔪᓄᑦ; 

(b) ᑐᓴᖅᑎᑦᑎᖃᑦᑕᕐᓗᑎᒃ ᓇᖕᒥᓂᕆᔭᐅᔪᓂᒃ ᐃᓄᐃᑦ ᓇᖕᒥᓂᖁᑎᖏᑦᑎᒍᑦ ᐃᓕᑕᕆᔭᐅᓯᒪᔪᓐᓇᙱᑦᑐᓂᒃ 

ᑳᓐᑐᕌᒃᑖᕈᓐᓇᖅᑐᑦ ᐊᑎᖏᓐᓃᖃᑕᐅᔮᙱᓐᓂᖏᓐᓄᑦ; 

(c) ᑐᓴᖅᑎᖃᑦᑕᕐᓗᒋᑦ ᐃᓄᐃᑦ ᓇᖕᒥᓂᖁᑎᖏᑦ ᐃᓚᐅᖃᑕᐅᓯᒪᙱᑦᑐᑦ ᑳᓐᑐᕌᒃᑖᕈᓐᓇᖅᑐᑦ ᐊᑎᖏᓐᓄᑦ ᒪᓕᒃᖢᒍ 

ᐃᓚᖓ 5.6(e) ᑕᒡᕘᓇ ᒪᓕᒃᑕᒃᓴᒃᑯᑦ; ᐊᒻᒪᓗ 

(d) ᑐᓂᓗᒋᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓂᕐᒧᑦ ᑲᑎᒪᔨᕋᓛᑦ 

ᑎᑎᕋᖅᓯᒪᔪᒥᒃ ᓇᓗᓇᐃᔭᐃᓯᒪᓗᓂ ᑕᒪᐃᓐᓂᒃ ᓇᖕᒥᓂᕆᔭᐅᔪᓂᒃ ᑳᓐᑐᕌᒃᑖᕈᓐᓇᕋᔭᖅᑐᓂᒃ, ᓱᓇᓄᑦ 

ᑳᓐᑐᕌᒃᑖᕈᓐᓇᕐᓂᖏᓐᓄᑦ ᐊᕕᒃᑐᖅᓯᒪᔪᒃᑯᑦ, ᐊᒻᒪᓗ ᐅᓂᑉᑳᓕᐊᖅ ᐅᑯᓂᙵ ᐃᓗᓕᖃᕐᓗᓂ ᑐᑭᓯᒋᐊᕈᑎᒃᓴᓂᒃ: 

ᑐᑭᓯᒋᐊᕈᑎᒃᓴᑦ ᑲᑎᑕᐅᔪᑦ ᐊᒡᓂᒍ ᐃᒍᒃᑯᓐᓄᑦ ᑐᑭᓯᒋᐊᕈᑎᒃᓴᑦ ᑲᑎᑕᐅᓯᒪᔪᑦ ᐊᒡᓂᒍ ᐃᒍᒃᑯᓐᓄᑦ ᐱᔾᔪᑎᓖᑦ 

ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐃᓄᐃᑦ ᓇᖕᒥᓂᖁᑎᖏᓐᓄᑦ ᐊᑎᓕᐅᕐᕕᖕᒥ ᐊᑎᓕᐅᖅᑕᐅᖃᑕᐅᔪᓐᓇᕐᓂᐊᕐᓗᓂ, 

ᓴᓇᔭᒃᓴᖃᖅᑎᑦᑎᔪᓐᓇᕐᓂᖅ ᐊᒻᒪᓗ ᓄᓇᓕᒥᐅᑕᐅᓂᖅ, ᓇᖕᒥᓂᓖᑦ ᐃᓚᐅᖃᑕᐅᖁᔭᐅᓯᒪᔪᑦ, ᓴᖕᒥᓂᓕᒃ 

ᐃᓚᐅᖃᑕᐅᓚᐅᖅᑐᖅ, ᐃᓄᐃᑦ ᓇᖕᒥᓂᖁᑎᖓ ᐊᑎᓕᐅᖅᑕᐅᖃᑕᐅᓯᒪᔪᓐᓇᖅᑐᖅ ᐊᒻᒪᓗ ᐃᓄᐃᑦ ᓇᖕᒥᓂᖁᑎᖏᑦ 

ᐊᑎᓕᐅᖅᑕᐅᖃᑕᐅᔪᓐᓇᓚᐅᙱᑦᑐᑦ ᓯᕗᓂᐊᒍᑦ, ᐃᓚᐅᖃᑕᐅᓗᒍ ᓇᐃᓪᓕᒋᐊᖅᓯᒪᔪᒃᑯᑦ ᐱᔾᔪᑕᐅᔪᑦ ᐊᑐᓂ ᐃᓄᐃᑦ 

ᓇᖕᒥᓂᖁᑎᖏᓐᓄᑦ ᐊᑎᓕᐅᖅᑕᐅᖃᑕᐅᔪᓐᓇᖅᓯᒪᙱᑦᑐᓄᑦ ᒪᓕᒡᓗᒍ ᐃᓚᖓ 5.6(e) ᑕᒡᕘᓇ ᒪᓕᒃᑕᒃᓴᒃᑯᑦ. 

 

5.8 ᓇᓕᐊᑐᐃᓐᓇᖅ ᐆᒃᑐᖅᑐᖅ ᑐᓴᖅᑎᑕᐅᓯᒪᔪᖅ ᐃᓚᖓᒍᑦ 5.7(b)-ᑯᑦ ᐅᕝᕙᓘᓐᓃᑦ (c)-ᑯᑦ ᑕᒡᕘᓇ ᒪᓕᒃᑕᒃᓴᒃᑯᑦ, 

ᐅᕝᕙᓘᓐᓃᑦ ᐃᓄᐃᑦ ᓇᖕᒥᓂᖁᑎᖓ ᐃᓱᒪᓯᒪᔪᖅ ᑕᒻᒪᐅᑕᐅᑉᓗᓂ ᐃᓕᔭᐅᖃᑕᐅᓯᒪᓂᕋᖅᓯᒪᔪᖅ ᑕᒻᒪᖅᓯᒪᔪᒃᑯᑦ 

ᐊᑎᓕᐅᕐᕕᖕᒧᑦ, ᖃᖓᑐᐃᓐᓇᖅ ᑕᒪᓐᓇ ᐱᓕᕆᐊᖑᑎᓪᓗᒍ, ᓇᐃᒃᓯᐅᔾᔨᔪᓐᓇᖅᑐᖅ ᑐᓴᒐᒃᓴᒥᒃ ᐊᒡᓂᒍ ᐃᒍᒃᑯᓐᓄᑦ 

ᕿᒥᕐᕈᔭᐅᖁᓗᒍ ᐊᑎᓕᐅᖅᑕᐅᖃᑕᐅᓯᒪᔪᓐᓇᕐᓂᖓᓄᑦ ᖃᓄᐃᓕᖓᓂᖓᓂᒃ.  ᑭᓯᐊᓂ ᐊᒡᓂᒍ ᐃᒍᒃᑯᑦ 

ᐊᖏᖃᑎᖃᖅᐸᑕ ᑐᒃᓯᕋᐅᑕᐅᔪᒥᒃ, ᑕᓪᓕᒪᓂᒃ ᓴᓇᓐᓇᐅᔪᓂᒃ ᐅᑉᓗᓂᒃ ᑐᓂᔭᐅᖅᑳᖅᑎᓪᓗᒋᑦ ᐊᒡᓂᒍ ᐃᒍᒃᑯᑦ 

ᐅᖃᐅᓯᐅᔪᒥᒃ ᑐᓂᓯᓇᔭᖅᑐᑦ ᑐᒃᓯᕋᐅᑎᒥᒃ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ, 

ᐃᓚᐅᖃᑕᐅᓗᒋᑦ ᐱᔾᔪᑕᐅᔪᑦ ᑕᒪᑐᒥᙵ ᐊᔭᐅᖅᑐᕈᑎᖃᖅᑎᓪᓗᒋᑦ. 15 ᐅᑉᓗᑦ ᐃᓗᐊᓂ, ᓇᖕᒥᓂᓕᖕᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᓇᓗᓇᐃᖅᓯᓇᔭᖅᑐᑦ ᑐᒃᓯᕋᐅᑕᐅᔪᖅ ᐃᓱᒪᒃᓴᖅᓯᐅᕈᑕᐅᒃᑲᓐᓂᕋᔭᕐᒪᖔᑦ 

ᐊᒻᒪᓗ ᓇᒃᓯᐅᔾᔨᓗᑎᒃ ᑎᑎᕋᖅᓯᒪᔪᒥᒃ ᑐᓴᒐᒃᓴᒥᒃ ᑕᐃᒪᓐᓇ ᑐᓴᖅᑎᓪᓗᒍ ᐆᒃᑐᖅᑐᖅ ᐊᒻᒪᓗ ᐊᒡᓂᒍ ᐃᒍᒃᑯᓐᓄᑦ.  

ᐊᒡᓂᒍ ᐃᒍᒃᑯᑦ ᐃᓱᒪᒃᓴᖅᓯᐅᕈᑎᖃᒃᑲᓐᓂᕋᔭᖅᑐᑦ ᑐᒃᓯᕋᖅᑑᑉ ᖃᓄᐃᓕᐊᓕᕐᓂᕆᔭᖓᓂᒃ ᐅᕝᕙᓘᓐᓃᑦ ᐊᑎᕐᓄᑦ 

ᐃᓕᔭᐅᖃᑕᐅᔪᓐᓇᖅᓯᓂᖓᓄᑦ ᓇᓕᐊᒃᑯᑦ ᑕᓪᓕᒪᓂᒃ ᐅᑉᓗᓂᒃ ᓴᓇᓐᓇᐅᔪᓂᒃ ᑐᓂᔭᐅᖅᑳᖅᑎᓪᓗᒍᑦ 

ᑐᓴᖅᑎᑦᑎᔾᔪᑎᒥᒃ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᓇᓗᓇᐃᖅᓯᓂᕐᒧᑦ ᐊᒡᓂᒍ ᐃᒍᒃᑯᑦ 

ᐃᓕᓯᒃᑲᓐᓂᕋᔭᕐᓂᖏᓐᓄᑦ. 

5.9 ᐃᓄᐃᑦ ᓇᖕᒥᓂᖁᑎᖓ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᕝᕙᓘᓐᓃᑦ ᓇᖕᒥᓂᓕᖕᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᖃᖓᑐᐃᓐᓇᖅ ᐱᓕᕆᐊᖑᔪᖅ ᐱᓕᕆᐊᖑᑎᓪᓗᒍ, ᑐᓴᒐᒃᓴᒥᒃ 

ᓇᒃᓯᐅᔾᔨᔪᓐᓇᖅᑐᑦ ᐊᒡᓂᒍ ᐃᒍᒃᑯᓐᓄᑦ ᑐᒃᓯᕋᕐᓗᑎᒃ ᐃᓄᖕᓄᑦ ᓇᖕᒥᓂᕆᔭᐅᔪᖅ ᐃᓚᐅᖃᑕᐅᓚᐅᙱᑦᑐᖅ 

ᑳᓐᑐᕌᒃᑖᕈᓐᓇᖅᑐᑦ ᐊᑎᖏᓐᓂᒃ ᑳᓐᑐᕌᒃᑖᕈᓐᓇᕋᔭᖅᑐᑦ ᐊᕕᒃᑐᖅᓯᒪᔪᒃᑯᑦ ᐃᓕᔭᐅᕝᕕᒋᖃᑦᑕᖅᑕᖏᓐᓄᑦ 

ᐃᓕᔭᐅᖃᑕᐅᖁᓗᒍ ᑳᓐᑐᕌᒃᑖᕈᓐᓇᖅᑐᑦ ᑲᒪᒋᔭᐅᔾᔪᑎᖏᓐᓄᑦ.  ᑐᓂᔭᐅᖅᑳᖅᑎᓪᓗᒋᑦ ᑐᓴᒐᒃᓴᒥᒃ ᐊᒻᒪᓗ 

ᑳᓐᑐᕌᒃᑖᖃᑕᐅᔪᓐᓇᕋᔭᕐᓂᕐᒧᑦ ᑕᑕᑎᕈᑎᒥᒃ 21 ᐅᑉᓗᑦ ᐃᓗᐊᓂ, ᐊᒡᓂᒍ ᐃᒍᒃᑯᑦ ᑳᓐᑐᕌᒃᑖᖃᑕᐅᔪᓐᓇᕋᔭᖅᑐᒥᒃ 

ᖃᐅᔨᓴᐃᓂᖃᕋᔭᖅᑐᑦ ᐃᓄᐃᑦ ᓇᖕᒥᓂᖁᑎᖓᒍᑦ ᒪᓕᒡᓗᑎᒃ ᖃᓄᐃᑦᑑᔭᕆᐊᖃᕐᓂᖏᓐᓄᑦ 

ᓇᓗᓇᐃᔭᖅᑕᐅᓯᒪᔪᓄᑦ ᐃᓚᖓᒍᑦ 5.6-ᑯᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐊᒻᒪᓗ ᑐᓴᖅᑎᑦᑎᓗᑎᒃ ᐃᓄᐃᑦ 

ᓇᖕᒥᓂᖁᑎᖓᓄᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓂᒃ ᖃᓄᐃᓕᖓᓕᕐᒪᖔᑦ ᑐᒃᓯᕋᐅᑕᐅᔪᖅ. 

 

5.10 ᐊᒡᓂᒍ ᐃᒍᒃᑯᑦ 60 ᐅᑉᓗᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒋᑦ ᑕᑕᑎᖅᓯᒪᔪᒥᒃ ᓇᓗᓇᐃᒃᑯᑕᕐᒥᒃ ᒪᓕᒡᓗᑎᒃ 

ᐊᑐᐊᒐᕆᔭᐅᔪᓂᒃ ᖃᓄᐃᓕᐅᕈᑕᐅᔭᕆᐊᓕᖕᓂᒡᓗ ᑳᓐᑐᕌᒃᑎᒍᑦ ᐱᓕᕆᐊᖑᓯᒪᔪᒥᒃ ᐃᓄᐃᑦ ᓇᖕᒥᓂᖁᑎᖓᓄᑦ, 

ᕿᒥᕐᕈᓇᔭᖅᑐᑦ ᑳᓐᑐᕌᒃᑖᕈᓐᓇᕋᔭᕐᓂᖓᓄᑦ ᖃᓄᐃᓕᖓᓕᖅᑐᒥᒃ ᐃᓄᐃᑦ ᓇᖕᒥᓂᖁᑎᖓᒍᑦ ᓇᓗᓇᐃᔭᐃᔪᒪᓂᕐᒧᑦ 

ᑕᐃᒪᐃᑦᑐᖅ ᐃᓄᐃᑦ ᓇᖕᒥᓂᖁᑎᖓ ᑳᓐᑐᕌᒃᑖᕈᓐᓇᕋᔭᕐᒪᖔᑦ ᐊᓯᐊᓄᑦ ᑳᓐᑐᕌᒃᑖᕈᑕᐅᔪᓐᓇᕋᔭᖅᑐᒃᑯᑦ 

ᐱᓕᕆᐊᒃᑯᑦ, ᑐᑭᓯᐅᒪᔭᐅᓗᓂ ᑕᐃᒪᓐᓇ ᖃᐅᔨᓴᐃᓂᐅᔪᖅ ᑲᒪᒋᔭᐅᓇᔭᕐᒪᑦ ᖃᓄᐃᑦᑑᔭᕆᐊᖃᕐᓂᖏᓐᓄᑦ 

ᓇᓗᓇᐃᔭᖅᑕᐅᓯᒪᔪᓂᒃ ᐃᓚᖓᒍᑦ 5.6-ᑯᑦ ᑕᒡᕘᓇ ᒪᓕᒃᑕᒃᓴᒃᑯᑦ.  ᖁᓕᑦ ᐅᑉᓗᑦ ᐃᓗᐊᓂ ᓴᓇᓐᓇᐅᔪᑦ 

ᐅᑉᓗᖏᓐᓂᒃ ᓇᓗᓇᐃᖅᓯᓚᐅᖅᑳᖅᑎᓪᓗᒋᑦ ᐅᕝᕙᓘᓐᓃᑦ ᑭᖑᓪᓕᖅᐹᒃᑯᑦ ᐃᓱᓕᕝᕕᖃᕈᓐᓇᖅᑎᑕᐅᑎᓪᓗᒍ 60-ᓄᑦ 

ᐅᑉᓗᓄᑦ ᐅᖃᐅᓯᐅᓯᒪᔪᓄᑦ ᑕᒡᕘᓇ ᐃᓚᒋᔭᐅᔪᒃᑯᑦ, ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᓂᐊᖅᑐᑦ ᐃᓄᐃᑦ 

ᓇᖕᒥᓂᖁᑎᖏᓐᓂᒃ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ ᐊᒻᒪᓗ ᓇᖕᒥᓂᖃᖅᑐᑦ ᐱᕕᒃᓴᖃᕈᓐᓇᖁᑉᓗᒋᑦ 

ᑲᑎᒪᔨᕋᓛᒃᑯᑦ ᑎᑎᕋᖅᓯᒪᔪᒃᑯᑦ ᑐᓴᖅᑎᑕᐅᓗᑎᒃ ᖃᓄᐃᓕᖓᓕᕐᒪᖔᑕ ᐱᓕᕆᓂᕆᕙᒃᑕᖏᑦ ᐃᓄᐃᑦ 

ᓇᖕᒥᓂᖁᑎᖓᑕ ᐊᒻᒪᓗ ᐸᕐᓇᐃᓗᑎᒃ ᑐᓂᓯᓗᑎᒡᓗ ᐃᓄᐃᑦ ᓇᖕᒥᓂᖁᑎᖓᓄᑦ, ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓇᖕᒥᓂᖃᖅᑐᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᖏᓐᓄᑦ ᐅᓂᑉᑳᓕᐊᕐᒥᒃ 

ᐃᓗᓕᖃᖅᑐᒥᒃ ᑐᑭᓯᒋᐊᕈᑎᓂᒃ ᖃᓄᐃᓕᖓᓕᕐᒪᖔᑦ ᑕᒪᓐᓇ.  ᐃᓄᐃᑦ ᓇᖕᒥᓂᖁᑎᖓ ᐊᖏᖃᑎᖃᙱᑉᐸᑦ 

ᓇᓗᓇᐃᖅᑕᐅᔪᒥᒃ ᐅᕝᕙᓘᓐᓃᑦ ᐱᓕᕆᓯᒪᓂᖏᓐᓄᑦ ᕿᒥᕐᕈᓂᐅᔪᒧᑦ ᐅᓂᑉᑳᓕᐊᕐᒥ ᓴᖅᑭᑎᑕᐅᔪᒥᒃ ᐊᒡᓂᒍ 

ᐃᒍᒃᑯᓐᓄᑦ, ᐃᓄᐃᑦ ᓇᖕᒥᓂᖁᑎᖓ ᐱᔪᓐᓇᐅᑎᖃᕐᓂᐊᖅᑐᖅ, 15 ᐅᑉᓗᑦ ᐃᓗᐊᓂ, ᑐᑭᓯᕋᕈᓐᓇᕐᓂᕐᒧᑦ ᐊᒡᓂᒍ 

ᐃᒍᒃᑯᓐᓂᒃ ᐃᓱᒪᒃᓴᖅᓯᐅᕈᑎᖃᒃᑲᓐᓂᖁᓗᒋᑦ ᓇᓗᓇᐃᖅᓯᒍᑎᒋᓚᐅᖅᑕᖓᓂᒃ ᐅᕝᕙᓘᓐᓃᑦ ᐅᓂᑉᑳᓕᐊᖓᓂᒃ 

ᐊᒻᒪᓗ ᐊᒡᓂᒍ ᐃᒍᒃᑯᑦ ᑐᓂᓯᓇᔭᖅᑐᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐊᒻᒪᓗ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᓕᐅᕈᑎᒥᓂᒃ 21 ᐅᑉᓗᑦ ᐃᓗᐊᓂ.  

ᐃᓄᐃᑦ ᓇᖕᒥᓂᖁᑎᖓ ᓈᒻᒪᒃᓴᙱᑦᑐᖅ ᐊᒡᓂᒍ ᐃᒍᒃᑯᑦ ᐃᓱᒪᓕᐅᕈᑎᒋᓯᒪᔭᖓᓂᒃ ᑐᓂᓯᔪᓐᓇᕋᔭᖅᑐᖅ 

ᐱᔾᔪᑕᐅᔪᒥᒃ ᓇᖕᒥᓂᖃᖅᑐᓄᑦ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ 60 ᐅᑉᓗᑦ ᐃᓗᐊᓂ 

ᑐᓂᔭᐅᓚᐅᖅᑳᖅᑎᓪᓗᒋᑦ ᑐᓴᒐᒃᓴᒥᒃ ᐊᒡᓂᒍ ᐃᒍᒃᑯᓐᓄᑦ. 

 

5.11 ᑲᔪᓰᓐᓇᖅᑐᒃᑯᑦ, ᐊᒡᓂᒍ ᐃᒍᒃᑯᑦ ᐅᑉᓗᒥᒧᑦ ᐋᖅᑭᒋᐊᖅᓯᒋᐊᖃᑦᑕᕐᓂᐊᖅᑐᑦ ᑳᓐᑐᕌᒃᑖᖅᑎᐅᔪᓐᓇᖅᑐᑦ ᐊᑎᖏᓐᓂᒃ 

ᐊᒻᒪᓗ ᓇᒃᓯᐅᔾᔨᓇᔭᖅᖢᑎᒃ, ᐱᔾᔪᑎᖃᕐᓗᑎᒃ ᑭᖑᕙᕆᐊᖅᓯᒪᔾᔪᑎᒃᑯᑦ, ᐊᔾᔨᖓᓂᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ. 

 

5.12 ᑕᖅᑭᕆᔭᐅᔪᓂᒃ ᒫᑦᓯᒥ ᐊᐃᕆᓕᒥᓗ ᐊᕐᕌᒍᑕᒫᒃᑯᑦ, ᐊᒡᓂᒍ ᐃᒍᒃᑯᑦ ᐋᖅᑭᒋᐊᖅᓯᖃᑦᑕᕐᓂᐊᖅᑐᑦ 

ᑳᓐᑐᕌᒃᑖᕈᓐᓇᕋᔭᖅᑐᑦ ᓇᓗᓇᐃᔭᖅᐸᓪᓕᐊᓂᐊᕐᓗᒋᑦ ᖃᓄᐃᓕᐅᕈᑎᒃᓴᖏᓐᓂᒃ ᑐᓴᖅᑎᑦᑎᒋᐊᖃᑦᑕᕐᓗᑎᒃ 

ᑲᑎᒪᑎᑦᑎᓗᑎᒃ ᐊᒻᒪᓗ ᓯᑕᒪᓂᒃ ᑕᖅᑭᓂᒃ ᑕᐃᑲᙵᑦ ᐱᒋᐊᕐᓗᒍ, ᐱᐊᓂᒃᓯᓯᒪᕙᒡᓗᑎᒃ ᑳᓐᑐᕌᒃᑖᕈᓐᓇᕋᔭᖅᑐᑦ 

ᖃᓄᐃᓕᐅᕈᑎᒃᓴᖏᓐᓄᑦ ᐱᓕᕆᐊᖑᔭᕆᐊᓕᖕᓂᒃ ᐊᒻᒪᓗ ᑐᓂᓯᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᓇᖕᒥᓂᖃᖅᑐᓪᓗ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᓄᑦ ᐊᔾᔨᖓᓂᒃ ᐋᖅᑭᒋᐊᖅᑕᐅᓯᒪᔫᑉ ᑳᓐᑐᕌᒃᑖᕈᓐᓇᕋᔭᖅᑐᑦ 

ᐊᑎᖏᓐᓂᒃ. 

6. ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ 

6.1 ᒪᓕᒃᑕᐅᔭᕆᐊᖃᖅᑐᒃᑯᑦ ᖃᓄᐃᓕᐅᕈᑕᐅᔭᕆᐊᖃᖅᑐᒃᑯᓪᓗ ᑕᒡᕘᓇ ᒪᓕᒃᑕᒃᓴᒃᑯᑦ, ᐊᒡᓂᒍ ᐃᒍᒃᑯᑦ 

ᐱᔪᓐᓇᕐᓂᓗᒃᑖᒃᑯᑦ ᑐᓂᓯᓇᓱᖃᑦᑕᕐᓂᐊᖅᑐᑦ ᑳᓐᑐᕌᒃᓂᒃ ᐃᓄᐃᑦ ᓇᖕᒥᓂᖁᑎᖏᓐᓄᑦ.  ᐊᒡᓂᒍ ᐃᒍᒃᑯᑦ 

ᑐᓂᓯᔪᓐᓇᙱᑉᐸᑕ ᑳᓐᑐᕌᒃᒥᒃ ᐃᓄᐃᑦ ᓇᖕᒥᓂᖁᑎᖏᓐᓄᑦ ᓈᒻᒪᒃᑐᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᑦ 

ᐱᔾᔪᑎᖃᑦᑎᐊᕐᓗᑎᒃ, ᐊᒡᓂᒍ ᐃᒍᒃᑯᑦ ᑐᓂᓯᔪᓐᓇᕐᓂᐊᖅᑐᑦ ᑳᓐᑐᕌᒃᓂᒃ ᐊᓯᖏᓐᓄᑦ. 

 

6.2 ᑕᒪᕐᒥᒃ ᑳᓐᑐᕌᒃᑯᔪᑦ ᑳᓐᑐᕌᒃᑖᖑᔪᓐᓇᕐᓂᐊᖅᑐᑦ ᓇᖕᒥᓂᕆᔭᐅᔪᓄᑦ ᑳᓐᑐᕌᒃᑖᕈᓐᓇᖅᑐᑦ ᐊᑎᖁᑎᖏᓐᓃᑦᑐᓄᑦ. 

ᑳᓐᑐᕌᒃᑖᕈᓐᓇᖅᑐᓂᒃ ᐃᓄᒃᑕᖃᙱᑉᐸᑦ ᓇᖕᒥᓂᕆᔭᐅᔪᒥᒃ ᐊᑎᕐᓂᒃ, ᑕᐃᒪᓕ, ᒪᓕᒡᓗᒍ ᑖᑉᓱᒪ ᒪᓕᒃᑕᒃᓴᐅᑉ 

ᐃᓚᖓ 6.14, ᐊᒡᓂᒍ ᐃᒍᒃᑯᑦ ᑳᓐᑐᕌᒃᑖᖅᑎᑦᑎᔪᓐᓇᓕᕋᔭᖅᑐᑦ ᐊᓯᖏᓐᓄᑦ ᓇᖕᒥᓂᖁᑎᒋᔭᐅᔪᓄᑦ.  

ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ ᑲᒪᒋᔭᐅᖃᑦᑕᕐᓂᐊᖅᑐᖅ ᒪᓕᒡᓗᑎᒃ ᐊᒡᓂᒍ ᐃᒍᒃᑯᑦ ᐱᓕᕆᕝᕕᖓᑕ ᒪᓕᒐᖁᑎᖓᓂᒃ 

ᐊᑐᐊᒐᕆᔭᖏᓐᓂᒡᓗ ᐱᖁᑎᑖᖅᑐᕈᑎᒃᑯᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᒻᒪᓗ ᒪᓕᒡᓗᑎᒃ ᐊᑐᐊᒐᕆᔭᐅᔪᓂᒃ 

ᑕᒡᕘᓇ ᒪᓕᒃᑕᒃᓴᒃᑯᑦ, ᑭᓯᐊᓂᓕ ᑳᓐᑐᕌᒃᑖᕈᑕᐅᔪᖅ ᑲᑎᓪᓗᒍ ᑮᓇᐅᔭᖅᑐᕐᓂᐊᖅᐸᑦ ᑐᖔᓂ $500,000.00-ᒧᑦ, 

ᐊᖏᖃᑎᒌᒍᑕᐅᓗᓂ ᐊᒡᓂᒍ ᐃᒍᒃᑯᓐᓄᑦ ᐱᔪᓐᓇᕐᓂᓗᒃᑖᒃᑯᑦ ᐱᓕᕆᖃᑎᖃᕋᓱᖕᓂᐊᕐᓂᖏᓐᓄᑦ ᐃᓄᐃᑦ 

ᓇᖕᒥᓂᖁᑎᖏᓐᓂᒃ, ᒪᓕᒃᖢᒍ ᑖᑉᓱᒪ ᒪᓕᒃᑕᒃᓴᐅᑉ ᐃᓚᖓ 6.7, ᑳᓐᑐᕌᒃᑯᑦ ᐱᓕᕆᐊᖃᕐᓂᐊᖅᑎᓪᓗᒋᑦ ᐊᒻᒪᓗ 

ᐊᒡᓂᒍ ᐃᒍᒃᑯᑦ ᑳᓐᑐᕌᒃᑖᖅᑎᑦᑎᔪᓐᓇᖅᖢᑎᒃ ᑳᓐᑐᕌᒃᑖᕈᓐᓇᖅᑐᓄᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ ᒪᓕᒡᓗᑎᒃ 

ᐱᖁᑎᑖᖅᑐᕐᓂᒃᑯᑦ ᒪᓕᒐᕆᔭᐅᔪᒃᑯᑦ ᐊᑐᐊᒐᕆᔭᐅᔪᒃᑯᓪᓗ ᑐᕌᖓᑎᓪᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᒧᑦ.  ᐊᒡᓂᒍ 

ᐃᒍᒃᑯᑦ ᐱᓕᕆᖃᑎᖃᙱᑉᐸᑕ ᐃᓄᐃᑦ ᓇᖕᒥᓂᖁᑎᖏᓐᓂᒃ ᑳᓐᑐᕌᒃᓕᕆᓂᒃᑯᑦ ᑮᓇᐅᔭᖅᑐᕐᓂᐊᖅᑐᒃᑯᑦ 

$500,000.00 ᑐᖔᓂ, ᐊᒡᓂᒍ ᐃᒍᒃᑯᑦ ᑲᑎᑦᑎᔪᓐᓇᕐᓂᐊᖅᑐᑦ ᑐᒃᓯᕋᐅᑎᓂᒃ ᐊᓯᖏᓐᓂᒃ ᓇᖕᒥᓂᖁᑎᓕᖕᓂᒃ 

ᑳᓐᑐᕌᒃᑖᕈᓐᓇᕋᔭᖅᑐᓂᒃ ᐊᑎᓕᐅᖅᑕᐅᖃᑕᐅᓯᒪᔪᓂᒃ ᖃᐃᑕᐅᓯᒪᔪᒃᑯᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐊᒻᒪᓗ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓂᒃ ᒪᓕᒡᓗᑎᒃ ᑕᒡᕘᓇ ᒪᓕᒃᑕᒃᓴᐅᑉ ᐃᓚᖓᒍᑦ 

5.7(d)-ᑯᑦ ᑕᐃᒪᐃᑦᑐᓂᒃ ᑳᓐᑐᕌᒃᑖᕈᓐᓇᖃᑦᑕᖁᑉᓗᒋᑦ.  ᐊᑕᐅᓯᐅᙱᑦᑐᒥᒃ ᑳᓐᑐᕌᒃᑖᕈᓐᓇᖅᑐᒥᒃ ᐃᓄᐃᑦ 

ᓇᖕᒥᓂᖁᑎᖓᓂᒃ ᐱᑕᖃᖅᐸᑦ ᑳᓐᑐᕌᒃᑖᕈᑎᒃᓴᒃᑯᑦ ᑮᓇᐅᔭᖅᑐᕐᓂᐊᖅᑐᒃᑯᑦ ᑐᖔᓂ $500,000.00, ᐊᒡᓂᒍ ᐃᒍᒃᑯᑦ 

ᑳᓐᑐᕌᒃᑖᖅᑎᑦᑎᓇᔭᖅᑐᑦ ᐃᓄᐃᑦ ᓇᖕᒥᓂᖁᑎᖓᓄᑦ ᒪᓕᒡᓗᑎᒃ ᐃᓚᖓᓂᒃ 6-ᒥ.  ᐃᓄᐃᑦ ᓇᖕᒥᓂᖁᑎᖓᓂᒡᓕ 

ᑳᓐᑐᕌᒃᑖᖅᑐᖃᕈᓐᓇᙱᑉᐸᑦ ᑮᓇᐅᔭᖅᑐᕐᓂᐊᖅᑐᒃᑯᑦ $500,000.00 ᑐᖔᓂ, ᐊᒡᓂᒍ ᐃᒍᒃᑯᑦ 

ᑳᓐᑐᕌᒃᑖᖅᑎᑦᑎᔪᓐᓇᖅᓯᓇᔭᖅᑐᑦ ᐊᓯᖏᓐᓂᒃ ᓇᖕᒥᓂᖁᑎᒋᔭᐅᔪᓂᒃ ᖃᓄᑐᐃᓐᓇᖅ ᐃᓱᒪᒋᔭᒃᑯᑦ. 

 

6.3 ᑐᓂᓯᖅᑳᕐᓇᑎᒃ ᑳᓐᑐᕌᒃᑖᕈᑎᒃᓴᒥᒃ, ᐊᒡᓂᒍ ᐃᒍᒃᑯᑦ ᑎᑎᖅᑲᖅᑖᕈᒪᖃᑦᑕᕐᓂᐊᖅᑐᑦ ᐱᔫᒥᒍᓱᒃᑐᖃᕐᒪᖔᑦ 

ᓇᖕᒥᓂᖁᑎᒋᔭᐅᔪᓄᑦ ᐊᑎᕐᓃᖃᑕᐅᔪᓂᒃ ᑳᓐᑐᕌᒃᑖᕈᓐᓇᖅᑐᓄᑦ. 

 

6.4 ᑳᓐᑐᕌᒃᑖᕈᑏᑦ ᑐᓂᕐᕈᑕᐅᖃᑦᑕᔾᔮᙱᑦᑐᑦ ᑭᓯᐊᓂ ᐃᓄᐃᑦ ᓴᓇᔪᓐᓇᖁᑉᓗᒋᑦ ᑐᕌᒐᕆᔭᐅᔪᑦ ᓴᖅᑭᑎᑕᐅᒃᐸᑕ 

ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᕋᓛᖏᓐᓄᑦ (ᒪᓕᒃᑕᒃᓴᖅ C - ᐃᓕᓐᓂᐊᕐᓂᕐᒧᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ ᐃᓚᖓ 6.1). 

 

6.5 120 ᐅᑉᓗᓪᓘᓐᓃᑦ ᑐᖔᓂ ᓇᑉᐸᖅᑎᕆᒋᐊᖅᑳᖅᑎᓐᓇᒋᑦ ᐃᒡᓗᓕᐅᕆᐊᖅᑳᖅᑎᓐᓇᒋᑦ, ᐊᒡᓂᒍ ᐃᒍᒃᑯᑦ 

ᓴᖅᑭᑎᑦᑎᓂᖃᖅᑐᑦ ᐊᒻᒪᓗ ᑐᓂᓯᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᓄᑦ ᐱᒋᐊᕈᑎᒃᑯᑦ ᑎᑎᕋᖅᓯᒪᔪᓂᒃ ᖃᓄᐃᑦᑐᓂᒃ ᑳᓐᑐᕌᒃᑖᕈᑎᒃᓴᓂᒃ ᐸᕐᓇᐃᓯᒪᖕᒪᖔᑕ, ᑕᐃᑲᓂ 

ᐅᑉᓗᖏᓐᓂᒃ ᖃᐅᔨᒪᔭᐅᔪᓂᒃ, ᐃᒡᓗᓕᐅᖅᐸᓪᓕᐊᓂᕐᒧᑦ ᓇᑉᐸᖅᑎᕆᕙᓪᓕᐊᓂᕐᒧᑦ, ᐃᓚᐅᖃᑕᐅᑎᑦᑎᓗᑎᒃ: 

(a) ᑐᓴᒐᒃᓴᒥᒃ ᐊᑐᐃᓐᓇᕈᖅᑎᑕᐅᔭᕆᐊᓕᖕᒥᒃ ᒪᓕᒡᓗᒍ ᑕᒡᕘᓇ ᒪᓕᒃᑕᒃᓴᐅᑉ ᐃᓚᖓ 6.7 ᐋᖅᑭᒃᓱᐃᓂᕐᒧᑦ 

ᑳᓐᑐᕌᒃᓄᑦ ᐱᔾᔪᑎᓕᒃ; 

(b) ᓇᓗᓇᐃᔭᐃᓯᒪᓗᑎᒃ ᖃᓄᐃᑦᑑᖕᒪᖔᑕ ᓱᓇᓄᑦ ᑐᕌᖓᖕᒪᖔᑕ ᐊᑐᓂ ᐱᓕᕆᐊᒃᓴᑦ ᑳᓐᑐᕌᒃᑎᒍᑦ; ᐊᒻᒪᓗ 

(c) ᑕᐃᑲᓂ ᖃᐅᔨᒪᔭᐅᒃᐸᑦ ᐊᒡᓂᒍ ᐃᒍᒃᑯᓐᓄᑦ ᖃᓄᖅ ᐊᑯᓂᐅᑎᒋᔪᖅ ᐱᓕᕆᐊᖑᓂᐊᕐᓂᖓᓄᑦ ᐊᒻᒪᓗ 

ᓂᕆᐅᒋᔭᐅᔪᑦ ᒪᓕᒃᑕᒃᓴᑦ ᖃᓄᐃᓕᐅᕈᑕᐅᔭᕆᐊᓖᑦ ᐊᑐᓂ ᑳᓐᑐᕌᒃᑎᒍᑦ. 

ᐱᒋᐊᕈᑎᒃᑯᑦ ᑎᑎᕋᖅᓯᒪᔪᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ ᐊᑐᐃᓐᓇᕈᖅᑕᐅᔪᑦ ᐅᑉᓗᒥᒧᑦ ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᑦ 

ᐊᒡᓂᒍ ᐃᒍᒃᑯᓐᓄᑦ ᓯᑕᒪᐃᖅᑕᕐᓗᑎᒃ ᐅᑭᐅᑉ ᐃᓗᐊᓂ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ, ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ 

ᑐᓂᔭᐅᕙᒡᓗᑎᒃ. ᑳᓐᑐᕌᒃᑖᕈᑎᒃᓴᑦ ᑎᑎᕋᖅᑕᐅᖃᑕᐅᓯᒪᙱᑦᑐᑦ ᐱᒋᐊᕈᑎᒃᑯᑦ ᐊᑎᕐᓂᒃ ᐸᕐᓇᒃᑕᐅᓯᒪᔪᓄᑦ 

ᑳᓐᑐᕌᒃᓄᑦ ᐅᕝᕙᓘᓐᓃᑦ ᓯᑕᒪᐃᕐᓗᑎᒃ ᐅᑭᐅᑉ ᐃᓗᐊᓂ ᐋᖅᑭᒋᐊᖅᓯᒍᑏᑦ ᐊᒻᒪᓗ ᐱᔾᔪᑕᐅᔪᑦ 

ᐃᓚᐅᖃᑕᐅᑎᑦᑎᙱᓐᓂᕐᒧᑦ ᐊᑐᐃᓐᓇᕈᖅᑕᐅᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ ᑐᓂᕐᕈᑕᐅᓗᑎᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ. 

 

6.6 12 ᑕᖅᑭᓪᓘᓐᓃᑦ ᑐᖔᓂ ᐊᐅᓪᓛᓕᕈᒫᕐᓂᖓᓄᑦ ᐅᔭᕋᖕᓂᐊᕐᕕᐅᑉ, ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓇᔭᖅᑐᑦ ᐊᒻᒪᓗ  

ᑐᓂᓯᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ 

ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐱᒋᐊᕈᑕᐅᓯᒪᔪᒥᒃ ᐸᕐᓇᒃᑕᐅᓯᒪᔪᓂᒃ 

ᑳᓐᑐᕌᒃᓴᓂᒃ, ᑕᐃᑲᓂ ᖃᐅᔨᒪᔭᐅᔪᓂᒃ, ᓯᕗᓪᓕᖅᐹᓄᑦ 12-ᓄᑦ ᑕᖅᑭᓄᑦ ᐊᐅᓪᓛᓕᖅᑎᓪᓗᒍ. ᑎᑎᕋᖅᑕᐅᓯᒪᔪᑦ 

ᐃᓗᓕᖃᖃᑦᑕᕐᓂᐊᖅᑐᑦ ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᓂᒃ (a)-ᒥ (c)-ᒧᑦ ᐃᓚᖓᓂ 6.5-ᒥ ᑕᒡᕘᓇ ᒪᓕᒃᑕᒃᓴᒃᑯᑦ. 

ᐱᒋᐊᕈᑎᒃᑯᑦ ᑎᑎᕋᖅᓯᒪᔪᑦ ᐊᒻᒪᓗ ᑐᑭᓯᒋᐊᕈᑏᑦ ᐊᑐᐃᓐᓇᕈᖅᑎᖅᑕᐅᔪᑦ ᐅᑉᓗᒥᒧᑦ ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᑦ 

ᐊᒡᓂᒍ ᐃᒍᒃᑯᓐᓄᑦ ᓯᑕᒪᐃᖅᑕᕐᓗᑎᒃ ᐅᑭᐅᑉ ᐃᓗᐊᓂ ᐊᒻᒪᓗ ᐊᔾᔨᖏᓐᓂᒃ ᑐᓂᔭᐅᕙᒡᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᑦ, ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ. ᑎᑎᕋᖅᓯᒪᔪᑦ ᑳᑐᓐᕌᒃᓴᑦ ᐃᓚᐅᖃᑕᐅᙱᑦᑐᑦ ᐱᒋᐊᕈᑕᐅᔪᓂᒃ ᐊᑎᕐᓂᒃ 

ᐸᕐᓇᒃᑕᐅᓯᒪᔪᓂᒃ ᑳᓐᑐᕌᒃᑖᕈᑎᒃᓴᓂᒃ ᐊᒻᒪᓗ ᓯᑕᒪᐃᕐᓗᑎᒃ ᐅᑭᐅᑉ ᐃᓗᐊᓂ ᐋᖅᑭᒋᐊᖅᓯᒍᑏᑦ ᐊᒻᒪᓗ ᐱᔾᔪᑕᐅᔪᑦ 

ᐲᔭᐃᓂᐅᓇᔭᖅᑐᓄᑦ ᐊᑐᐃᓐᓇᕈᖅᑎᑕᐅᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ 

ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ. 

 

6.7 ᐱᔾᔪᑎᒋᑉᓗᒋᑦ ᑳᓐᑐᕌᒃᑖᕈᑕᐅᒃᑲᓐᓂᕈᓐᓇᕋᔭᖅᑐᓂᒃ ᓇᓗᓇᐃᔭᐃᔭᕆᐊᖃᖃᑦᑕᕐᓂᖅ ᐅᖃᐅᓯᐅᓯᒪᔪᑦ ᒪᓕᒃᖢᒋᑦ 

6.9-ᒥ ᑕᒡᕘᓇ ᒪᓕᒃᑕᒃᓴᒃᑯᑦ, ᐊᑑᑎᖃᕐᓂᖅᓴᐅᓇᔭᕐᓂᖓ ᐃᓱᒪᒋᓗᒍ ᐊᒻᒪᓗ ᑮᓇᐅᔭᐃᔭᕈᑕᐅᒃᑲᓐᓂᙱᓪᓗᒍ 

ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐱᖁᑎᓂᒃ ᐅᑕᖅᑭᔭᕆᐊᖃᕐᓗᓂ ᐅᖓᓯᒃᓯᒋᐊᖅᑎᑦᑎᓇᔭᙱᑦᑐᓄᑦ ᐱᓕᕆᐊᓂᒃ 

ᑎᑭᑦᑐᒪᔭᑦ ᐅᑉᓗᑦ ᑕᐃᒪᐅᑎᓪᓗᒋᑦ ᐱᓕᕆᓂᒃᑯᑦ ᑎᑭᑎᑦᑎᓂᐊᕐᓗᓂ ᐱᖁᑎᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒧᑦ, 

ᐊᒡᓂᒍ ᐃᒍᒃᑯᑦ ᐱᔪᓐᓇᕐᓂᓗᒃᑖᒃᑯᑦ ᐋᖅᑭᒃᓱᐃᓇᓱᖃᑦᑕᕐᓂᐊᖅᑐᑦ ᑳᓐᑐᕌᒃᑖᖅᑎᑦᑎᒍᑎᒋᕙᒃᑕᖏᓐᓂᒃ 

ᐃᓚᐅᖃᑕᐅᔪᓐᓇᖁᑉᓗᒋᑦ ᐃᓄᐃᑦ ᓇᖕᒥᓂᖁᑎᒋᖏᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ ᓯᕗᓪᓕᖅᐸᐅᑎᑦᑐᒪᔭᒃᑯᑦ, 

ᐊᒻᒪᓗ ᑕᐃᑲᙵᑦ ᐊᓯᖏᑦ ᓄᓇᓖᑦ ᑭᕙᓪᓕᕐᒥ.  ᐊᒡᓂᒍ ᐃᒍᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᑐᓴᒐᒃᓴᒥᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᖏᓐᓄᑦ 

ᓇᓗᓇᐃᖅᓯᓯᒪᓗᑎᒃ ᓇᓕᐊᒃ ᐸᕐᓇᒃᑕᐅᓯᒪᔪᑦ ᑳᓐᑐᕌᒃᑖᕈᑎᒃᓴᑦ ᐋᖅᑭᒋᐊᖅᑕᐅᓯᒪᖕᒪᖔᑕ, ᐊᒻᒪᓗ ᓇᓕᐊᒃ 

ᑳᓐᑐᕌᒃᑖᕈᑎᒃᓴᑦ ᐊᒡᓂᒍ ᐃᒍᒃᑯᓐᓄᑦ ᐋᖅᑭᒋᐊᖅᑕᐅᔪᓐᓇᙱᓐᓂᕋᖅᑕᐅᔪᓂᒃ, ᐱᔾᔪᑎᖏᑦ ᑎᑎᕋᖅᓯᒪᓗᒋᑦ 

ᑕᐃᒪᓐᓇ ᐃᓱᒪᓕᐅᕆᓂᕐᒧᑦ, ᐊᒻᒪᓗ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ 15-ᓂᒃ ᐅᑉᓗᓂᒃ 

ᑐᓂᔭᐅᖅᑳᖅᑎᓪᓗᒋᑦ ᐃᓱᒪᓕᐅᓕᕋᔭᖅᑐᑦ ᑐᓂᓯᓗᑎᒃ ᐃᓱᒪᓕᐊᒥᓂᒃ ᐊᒡᓂᒍ ᐃᒍᒃᑯᓐᓄᑦ.  ᑕᒪᓐᓇ ᒪᓕᒃᑕᒃᓴᖅ 

ᐱᔾᔪᑎᒋᓗᒍ “ᐋᖅᑭᒋᐊᖅᓯᖃᑦᑕᕐᓂᖅ” ᑐᑭᓕᒃ ᐸᕐᓇᐅᑕᐅᓯᒪᔫᑉ ᐱᓕᕆᐊᖑᔾᔪᑎᒃᓴᖓᓂᒃ ᐋᖅᑭᒋᐊᖅᓯᓂᕐᒧᑦ 

ᑳᓐᑐᕌᒃᑎᒍᑦ ᒥᑭᓂᖅᓴᐅᓕᕐᓗᒋᑦ ᐱᓕᕆᐊᒃᓴᑦ ᐊᑑᑎᖃᖅᑐᒃᑯᑦ, ᐃᓄᐃᑦ ᓇᖕᒥᓂᓖᑦ ᑳᓐᑐᕌᒃᑖᖃᑕᐅᖃᑦᑕᖁᑉᓗᒋᑦ. 

 

6.8 ᑭᓯᐊᓂᓕ ᐃᓄᐃᑦ ᓇᖕᒥᓂᓖᑦ ᑳᓐᑐᕌᒃᑖᖅᑎᑕᐅᑎᓪᓗᒋᑦ, ᐊᒡᓂᒍ ᐃᒍᒃᑯᑦ ᐊᖏᖅᓯᒪᔪᑦ ᑕᒪᕐᒥᒃ ᑳᓐᑐᕌᒃᓴᐅᔪᑦ 

ᑲᒪᒋᔭᐅᖃᑦᑕᕐᓂᐊᕐᓂᖏᓐᓄᑦ ᐱᖁᑎᑖᖅᑎᑦᑎᓂᒃᑯᑦ ᑭᕙᓪᓕᕐᒥ ᐊᒻᒪᓗ ᑕᒪᕐᒥᒃ ᐱᔨᑦᓯᕋᐅᑎᓅᖓᔪᑦ ᑳᓐᑐᕌᒃᓴᑦ 

ᑕᒪᕐᒥᓗᒃᑖᖅᑲᔭᑦ ᐱᓕᕆᐊᒃᓴᑦ ᑲᒪᒋᔭᐅᖁᑉᓗᒋᑦ ᑭᕙᓪᓕᕐᒥ ᑳᓐᑐᕌᒃᑖᖅᑎᑦᑎᖃᑦᑕᕐᓂᒃᑯᑦ ᑲᒪᒋᔭᐅᖃᑦᑕᕐᓂᐊᖅᑐᑦ, 

ᐱᖃᑕᐅᓇᒋᑦ ᑳᓐᑐᕌᒃᑖᕈᑎᒃᓴᑦ ᐱᔾᔪᑎᓖᑦ ᐱᔭᕆᐊᑐᔪᒃᑯᑦ ᐃᑲᔪᖅᑑᑎᒃᑯᑦ ᐊᒻᒪᓗ ᓇᓪᓕᐅᒃᑯᒫᖅᑖᕈᑎᒃᓴᒃᑯᑦ 

ᐱᓕᕆᐊᖑᔪᑦ ᐊᒡᓂᒍ ᐃᒍᒃᑯᑎᒍᑦ ᐱᒋᐊᕈᑎᒃᑯᑦ ᐱᖁᑎᑖᖅᑎᑦᑎᔨᒃᑯᑦ ᐱᔨᑦᓯᕋᕐᓂᒃᑯᓪᓘᓐᓃᑦ.  ᐊᒡᓂᒍ ᐃᒍᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ, 15 ᐅᑉᓗᑦ ᐃᓗᐊᓂ ᐅᑭᐅᖅ ᐱᐊᓂᒃᑳᖓᑦ, ᑎᑎᕋᖅᓯᒪᔪᓂᒃ ᐱᔭᕆᐊᑐᔪᒃᑯᑦ ᐃᑲᔪᖅᑑᑎᓂᒃ ᐊᒻᒪᓗ 

ᓇᓪᓕᐅᒃᑯᒫᖅᑖᖅᑎᑦᑎᖃᑦᑕᕐᓂᒃᑯᑦ ᑳᓐᑐᕌᒃᑖᕈᑎᓂᒃ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ ᑳᓐᑐᕌᒃᑖᕈᑕᐅᕙᒃᑐᒃᑯᑦ 

ᑲᒪᒋᔭᐅᕙᙱᑦᑐᒃᑯᑦ, ᓇᓗᓇᐃᔭᐃᓯᒪᓗᑎᒡᓗ ᐱᓕᕆᐊᖑᔫᑉ ᐊᖏᓂᖓᓂᒃ ᐱᒻᒪᕆᐅᓂᖓᓂᒡᓗ.  ᐊᒡᓂᒍ ᐃᒍᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ, 15 ᐅᑉᓗᑦ ᐃᓗᐊᓂ ᐅᑭᐅᖅ ᐱᐊᓂᖅᑳᖅᑎᓪᓗᒍ, ᑳᓐᑐᕌᒃᑖᕈᑕᐅᔪᓐᓇᖅᑐᑦ ᑎᑎᕋᖅᑕᐃᓯᒪᓂᖏᓐᓂᒃ 

ᐱᖃᑕᐅᓗᒋᑦ ᖃᓄᖅ ᐊᖏᑎᒋᓂᖏᑦ ᐊᒻᒪᓗ ᐱᒻᒪᕆᐅᑎᒋᓂᖏᑦ, ᐊᒡᓂᒍ ᐃᒍᒃᑯᑦ ᓇᓗᓇᐃᔭᖅᓯᒪᔭᖏᑦ 

ᐊᒥᓲᓂᖅᓴᑦ ᐱᓕᕆᐊᒃᓴᑦ ᐱᓕᕆᐊᖑᓯᒪᑎᓪᓗᒋᑦ ᑭᕙᓪᓕᕐᒥ ᐊᒻᒪᓗ ᑳᓐᑐᕌᒃᑖᕈᑕᐅᕙᒃᑐᒃᑰᖓᓐᓂᑦᑐᑦ. 

 

6.9 ᑕᒪᕐᒥᒃ ᒪᓕᑦᑎᐊᖅᑐᑦ ᑳᓐᑐᕌᒃᑖᕈᑏᑦ, ᓴᖅᑭᑎᑕᐅᓯᒪᔪᑦ ᐊᒡᓂᒍ ᐃᒍᒃᑯᓐᓄᑦ, ᖃᐃᑕᐅᓯᒪᔪᑦ ᑳᓐᑐᕌᒃᑖᕈᑎᒃᑯᑦ 

ᐅᑉᓗᖓᓂ ᒪᑐᕝᕕᐅᓂᐊᖅᑑᑉ ᑑᖓᓂ ᕿᒥᕐᕈᔭᐅᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ ᖃᓄᐃᑦᑑᔭᕆᐊᖃᕐᓂᖏᑦ 

ᓇᓗᓇᐃᖅᑕᐅᓯᒪᔪᑦ ᒪᓕᒡᓗᒋᑦ ᐃᓚᖓᓂ 4.1(a)-ᒥ (c)-ᒧᑦ ᑕᒡᕘᓇ ᒪᓕᒃᑕᒃᓴᒃᑯᑦ.  ᐊᒡᓂᒍ ᐃᒍᒃᑯᑦ 

ᖃᐅᔨᓴᖃᑦᑕᕐᓂᐊᖅᑐᑦ ᑕᐃᑉᓱᒪᓂ ᐊᑐᓕᖅᑎᕆᔾᔪᑕᐅᓚᐅᖅᑐᓂᒃ ᐃᓄᐃᑦ ᐃᓕᓐᓂᐊᕈᑎᒃᓴᖏᑦᑎᒍᑦ ᐃᓚᖓᒍᑦ 

ᐅᖃᐅᓯᐅᓯᒪᔪᒃᑯᑦ 4.1(c)-ᑯᑦ ᑕᒡᕘᓇ ᒪᓕᒃᑕᒃᓴᒃᑯᑦ ᑐᙵᕕᖃᕐᓗᑎᒃ ᓴᖅᑭᑎᑕᐅᔭᕆᐊᓕᖕᓂᒃ ᐅᖃᖃᑎᖃᕐᓂᒃᑯᑦ 

ᓇᖕᒥᓂᓖᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᑦ 

ᑲᑎᒪᔨᕋᓛᓄᑦ, ᐃᓚᐅᖃᑕᐅᓗᒍ, ᑕᐃᑉᓱᒪᓂ ᐱᖃᑕᐅᓯᒪᙱᑦᑐᑦ ᓇᖕᒥᓂᓖᑦ, ᑕᑯᒋᐊᕐᓗᒋᑦ  ᑕᐃᑉᓱᒪᓂ 

ᑎᑎᖅᑲᖁᑎᒋᔭᐅᓯᒪᔪᑦ ᑳᓐᑐᕌᒃᑖᖅᑎᑦᑎᔨᒃᑯᑦ ᐊᖓᔪᖅᑳᒡᒍᑎᖏᑦᑕ ᐱᓕᕆᐊᕆᖃᑦᑕᖅᓯᒪᔭᖏᑦ 

ᑐᕌᖓᓂᖃᖅᑎᓪᓗᒋᑦ ᑳᓐᑐᕌᒃᒧᑦ ᐊᒻᒪ ᐊᒡᓂᒍ ᐃᒍᒃᑯᑦ ᐅᓂᑉᑳᓕᐊᖓ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ ᓴᖅᑭᓯᒪᔪᑦ ᑕᐃᒪᓐᓇ ᖃᐅᔨᓴᕈᑎᒃᑯᑦ ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᒃᐸᑕ ᐱᓕᕆᐊᖓ 

ᓴᖅᑭᑎᑦᑎᓯᒪᙱᓐᓂᖓᓄᑦ ᓈᒻᒪᒃᑐᓂᒃ ᐊᑐᓕᖅᑎᕆᔾᔪᑎᓂᒃ.  ᖃᐅᔨᓴᐃᓂᕐᒧᑦ ᑳᓐᑐᕌᒃᑖᕈᑎᓂᒃ, ᐊᒡᓂᒍ ᐃᒍᒃᑯᑦ 

ᐃᓕᓯᓯᒪᖃᑦᑕᕐᓂᐊᖅᑐᑦ ᑳᓐᑐᕌᒃᑖᕈᑕᐅᒃᑲᓐᓂᕋᔭᖅᑐᓂᒃ ᑭᓯᒥ ᒪᓕᑦᑎᐊᖅᑐᓄᑦ ᑳᓐᑐᕌᒃᑖᕈᑎᓄᑦ ᐃᓄᐃᑦ 

ᓇᖕᒥᓂᖁᑎᖏᑦᑎᒍᑦ.  ᐱᔾᔪᑎᒋᑉᓗᒍ 100-ᓂᒃ ᓈᓴᐅᑎᑖᕈᑎ, ᐅᕝᕙᓘᓐᓃᑦ ᐊᔾᔨᕐᓚᖓ ᓈᓴᐅᑎᑖᕈᑎ ᑲᑎᖦᖢᒍ 

ᐊᓯᒋᔭᐅᒃᐸᑦ 100-ᒧᑦ, 15 ᓈᓴᐅᑎᑖᕈᑎᑦ ᐱᔨᑦᓯᕋᕐᓂᕐᒧᑦ ᑳᓐᑐᕌᒃᑖᕈᑎᓄᑦ ᐊᒻᒪᓗ 8 ᓈᓴᐅᑎᑖᕈᑎᑦ 

ᐱᖁᑎᑖᖅᑎᑦᑎᖃᑦᑕᕐᓂᕐᒧᑦ ᑳᓐᑐᕌᒃᑖᕈᑎᓄᑦ, ᐃᓚᐅᖃᑕᐅᑉᓗᒋᑦ ᑐᕌᓪᓚᑦᑖᖅᑐᒃᑯᑦ ᐱᖁᑎᑖᕈᑎᓄᑦ ᑳᓐᑐᕌᒃᓄᑦ 

(ᐃᓚᐅᖃᑕᐅᓇᒋᑦ ᐅᖅᓱᐊᓗᖕᓄᑦ ᑳᓐᑐᕌᒃᑖᕈᑏᑦ ᐅᖃᐅᓯᐅᓯᒪᔪᑦ ᒪᓕᒃᑕᒃᓴᒥ ᑕᒡᕙᓂ ᐃᓚᖓᓂ 9-ᒥ, 

ᑐᓂᔭᐅᖃᑦᑕᕐᓂᐊᖅᑐᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ ᒪᓕᒃᖢᒋᑦ  ᓇᓗᓇᐃᔭᐅᑎᒦᑦᑐᑦ 6.9.1-ᒥ.  

ᐆᒃᑑᑎᒃᓴᑐᐃᓐᓇᐅᓗᓂ ᑐᑭᓕᐅᕆᓂᕐᒨᙱᑦᑐᖅ, ᓇᓗᓇᐃᔭᐅᑎ 6.9.2 ᓇᓗᓇᐃᖅᓯᓯᒪᔪᖅ ᖃᓄᖅ 

ᑳᓐᑐᕌᒃᑖᕈᑕᐅᒃᑲᓐᓂᕈᓐᓇᖃᑦᑕᖅᑐᑦ ᐱᓕᕆᐊᖑᖃᑦᑕᕐᒪᖔᑕ. ᑐᕌᓪᓚᑦᑖᖅᑐᒃᑯᑦ ᑳᓐᑐᕌᒃᑖᕈᑏᑦ (ᐱᖃᑕᐅᓇᒋᑦ 

ᐅᖅᓱᐊᓗᖕᒧᑦ ᑳᓐᑐᕌᒃᑖᕈᑏᑦ ᐅᖃᐅᓯᐅᓯᒪᔪᑦ ᐃᓚᖓᓂ 9-ᒥ ᑕᒡᕘᓇ ᒪᓕᒃᑕᒃᓴᒃᑯᑦ), ᐃᓱᒪᒋᔭᐅᓂᐊᖅᑐᑦ 

ᐱᔨᑦᓯᕋᕐᓂᒃᑯᑦ ᑳᑐᓐᕌᒃᑖᕈᑎᒃᑯᑦ ᑕᒡᕙᙵᑦ 15-ᓂᒃ ᑳᓐᑐᕌᒃᑖᕈᑕᐅᒃᑲᓐᓂᕋᔭᖅᑐᓂᒃ ᑐᓂᔭᐅᔪᖃᕋᔭᖅᖢᓂ ᒪᓕᒃᖢᒍ 

ᓇᓗᓇᐃᔭᐅᑎ 6.9.1 

 

6.10 ᐊᑐᓂ ᑳᓐᑐᕌᒃᑖᖅᑏᑦ ᐃᓄᐃᑦ ᓇᖕᒥᓂᖁᑎᖏᑦ ᑐᓂᓯᖃᑦᑕᕐᓂᐊᖅᑐᑦ, ᑳᓐᑐᕌᒃᑎᐅᓂᕐᒥᓄᑦ, ᑲᒪᔨᐅᓂᕐᒧᑦ 

ᓇᓗᓇᐃᒃᑯᑕᕐᒥᒃ ᓴᓇᔭᐅᓯᒪᔪᖅ ᑲᒪᔨᒧᑦ ᑳᓐᑐᕌᒃᑎᒧᑦ ᓇᓗᓇᐃᖅᓯᓯᒪᔪᑦ %-ᑎᒃᑯᑦ ᑲᑎᖦᖢᒋᑦ ᑮᓇᐅᔭᓕᐊᖏᓐᓂᒃ 

ᐱᓕᕆᐊᕆᓂᐊᖅᑕᖏᓐᓄᑦ ᑳᓐᑐᕌᒃᑎᐅᑉ  ᐊᑭᓕᐅᑕᐅᓂᐊᖅᑐᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ (“ᓇᓗᓇᐃᒃᑯᑕᖅ”).  

ᓇᓗᓇᐃᒃᑯᑕᖅ ᐃᓗᓕᖃᕐᓂᐊᕐᒥᔪᖅ ᐱᓕᕆᐊᒃᓴᕆᔭᐅᔪᒥᒃ ᑳᓐᑐᕌᒃᑎᒧᑦ ᓴᖅᑭᑎᑦᑎᔭᕆᐊᖃᕐᓂᖓᓄᑦ ᒫᓐᓇᑲᐅᑎᒋ 

ᐊᒡᓂᒍ ᐃᒍᒃᑯᓐᓄᑦ ᐊᓯᔾᔨᖅᓯᒪᔪᑦ %-ᑎᑦᑯᑦ ᑮᓇᐅᔭᓕᐅᕈᑎᒋᓂᐊᖅᑕᖏᓐᓄᑦ ᑐᓂᐅᖅᑲᐅᑕᐅᓂᐊᖅᑐᓄᑦ ᐃᓄᐃᑦ 

ᓇᖕᒥᓂᖁᑎᖏᓐᓄᑦ ᑳᓐᑐᕌᒃ ᐱᓕᕆᐊᖑᑎᓪᓗᒍ.  ᐊᒡᓂᒍ ᐃᒍᒃᑯᑦ ᐱᔭᕆᐊᖃᖅᐸᑕ, ᐅᖃᖃᑎᖃᖅᑳᖅᑎᓪᓗᒋᑦ 

ᓇᖕᒥᓂᖃᖅᑐᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᖏᓐᓂᒃ, ᑐᑭᓯᒋᐊᕈᑎᒃᓴᓂᒃ ᑭᒡᒐᖅᑑᑎᒃᓴᓂᒃ ᓇᓗᓇᐃᒃᑯᑕᖓᒍᑦ, 

ᐊᒡᓂᒍ ᐃᒍᒃᑯᑦ ᑳᓐᑐᕌᒃᑖᖅᑐᒥᒃ ᑐᓂᓯᖁᔨᓇᔭᖅᑐᒃᓴᐅᔪᑦ ᑐᑭᓯᒋᐊᕈᑎᒃᓴᓂᒃ ᐊᓯᖓᓄᑦ ᐱᓕᕆᖃᑎᒋᔭᐅᓂᐊᖅᑐᒧᑦ 

ᐊᖏᖃᑎᒌᒍᑕᐅᓯᒪᔪᒧᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐊᒡᓂᒍ ᐃᒍᒃᑯᓐᓄᑦ.  ᐃᖕᒥᒃᑰᖅᑐᖅ 

ᐱᓕᕆᖃᑎᒋᔭᐅᔪᖅ ᑐᓴᖅᑎᑦᑎᓇᔭᖅᑐᖅ ᐃᓄᐃᑦ ᓇᖕᒥᓂᖁᑎᖓᓂᒃ, ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐊᒡᓂᒍ ᐃᒍᒃᑯᓐᓄᑦ ᒪᓕᒍᑎᙱᑦᑐᓂᒃ 

ᑭᒡᒐᖅᑐᖅᑕᐅᔾᔪᑎᒃᓴᓄᑦ ᓇᓗᓇᐃᒃᑯᑕᕆᔭᐅᔪᒃᑯᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ ᑳᑐᓐᕌᒃᑎᐅᔫᑉ ᑐᓂᕐᕈᑎᒋᓯᒪᔭᖏᓐᓄᑦ 

ᐃᑲᔪᖅᑑᑕᐅᖁᑉᓗᒋᑦ ᑭᒡᒐᖅᑐᖅᑕᐅᔾᔪᑎᒃᑯᑦ.  ᑕᒪᕐᒥᒃ ᑐᑭᓯᒋᐊᕈᑎᒃᓴᑦ ᓇᓗᓇᐃᒃᑯᑕᕐᒥ  ᑕᒪᐅᙵᑐᐃᓐᓇᖅ 

ᑐᓴᖅᑕᐅᔾᔮᙱᑦᑐᑦ.  ᐱᔾᔪᑎᒋᑉᓗᒋᑦ ᓴᓂᕐᕙᖅᑕᐅᓯᒪᔪᑦ ᑳᓐᑐᕌᒃᑖᕈᑕᐅᒃᑲᓐᓂᕋᔭᖅᑐᓄᑦ ᓈᓴᐅᑎᑎᒍᑦ, 

ᐅᖃᐅᓯᐅᓯᒪᔪᒃᑯᑦ ᓇᓗᓇᐃᒃᑯᑕᒃᑯᑦ 6.9.1-ᒥ, ᒪᓕᒃᑕᒃᓴᕆᔭᐅᔪᑦ ᓄᓇᕗᑦ ᑐᙵᕕᒃᑯᑦ ᐃᓄᐃᑦ ᓇᖕᒥᓂᖁᑎᖏᑦᑎᒍᑦ 

ᐊᑎᓕᐅᕐᕕᐅᔪᒃᑯᑦ, ᓴᓇᕝᕕᐅᔪᓐᓇᕐᓂᕐᒧᑦ ᐊᒻᒪᓗ ᓄᓇᓕᖕᒥᐅᑕᐅᓂᖅ ᓇᓗᓇᐃᖅᑕᐅᕙᒡᓗᓂ ᐊᒡᓂᒍ ᐃᒍᒃᑯᓐᓄᑦ, 

ᐃᓚᐅᖃᑕᐅᓗᒋᑦ ᐊᓯᔾᔨᕋᔭᖅᑐᑦ, ᐊᒻᒪᓗ ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᓗᑎᒃ ᑲᑐᔾᔨᖃᑎᒌᒃᑯᓐᓂᒃ ᐊᒻᒪᓗ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᒫᓐᓇᑲᐅᑎᒋ. 

 

6.11 ᐃᒻᒪᖄᓚᔭᐅᓯᒪᔪᒪᙱᓐᓂᒃᑯᑦ, 85 ᐊᓯᖏᑦ ᓈᓴᐅᑎᑦ ᐱᔨᑦᓯᕋᕈᑎᒃᑯᑦ ᑳᓐᑐᕌᒃᑯᑦ, ᐅᕝᕙᓘᓐᓃᑦ 92 ᐊᓯᖏᑦ 

ᓈᓴᐅᑎᑦ ᐱᖁᑎᑖᕈᑎᒃᑯᑦ ᑳᓐᑐᕌᒃᑯᑦ, ᐅᕝᕙᓘᓐᓃᑦ ᑕᐃᒪᓐᓇᕐᓚᒃ ᓈᓴᐅᑎᑎᒍᑦ ᑲᑎᖦᖢᒋᑦ ᐊᓯᐊᓅᖓᒃᐸᑦ 100-

ᖑᓇᔭᖅᑐᒧᑦ, ᐃᒪᓐᓇᐃᓐᓂᐊᖅᑐᖅ, ᐱᔾᔪᑎᒋᑉᓗᒍ ᐊᒡᓂᒍ ᐃᒍᒃᑯᑦ ᖃᐅᔨᓴᕈᑎᖓ ᑳᓐᑐᕌᒃᑖᕈᑎᒃᑯᑦ, 

ᓴᓂᕐᕙᖅᑕᐅᓇᔭᖅᑐᖅ ᐊᒡᓂᒍ ᐃᒍᒃᑯᓐᓄᑦ ᐊᑐᕐᓗᑎᒃ ᐃᓱᒪᑦᑎᐊᕋᓱᖕᓂᒃᑯᑦ ᐃᓱᒪᒋᓗᒋᑦ ᒪᓕᒃᑕᐅᔭᕆᐊᓖᑦ 

ᑎᑎᕋᖅᓯᒪᔪᑦ ᐃᓚᖓᒍᑦ 4.1(a)-ᒥ (c)-ᒧᑦ ᑕᒡᕘᓇ ᒪᓕᒃᑕᒃᓴᒃᑯᑦ. 

 

6.12 15 ᐅᑉᓗᑦ ᐃᓗᐊᓂ ᑳᓐᑐᕌᒃᑖᖅᑳᖅᑎᓪᓗᒋᑦ, ᐊᒡᓂᒍ ᐃᒍᒃᑯᑦ ᑐᓂᓯᓇᔭᖅᑐᑦ ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐊᑎᕐᓂᒃ ᑳᓐᑐᕌᒃᑎᒋᔭᐅᔪᓂᒃ ᐊᒻᒪᓗ ᓂᕈᐊᖅᑕᐅᓯᒪᔪᑦ ᐊᑎᖏᓐᓂᒃ.  

ᐋᖅᑭᒃᓱᖅᑕᐅᓯᒪᑦᑎᐊᕈᓐᓇᖁᑉᓗᒋᑦ ᑭᓯᒥ, ᐆᒃᑑᑎ ᐆᒃᑐᖅᑐᓄᑦ ᑳᓐᑐᕌᒃᑖᖅᑎᑕᐅᓂᖅᓴᐅᔪᓐᓇᕐᓂᕐᒧᑦ ᓈᓴᐅᑎᑎᒍᑦ 

ᖃᐅᔨᓴᖅᑕᐅᔾᔪᑎᒥ ᒪᓕᑦᑎᐊᖅᑐᓄᑦ ᑳᑐᓐᕌᒃᑎᒃᓴᓄᑦ ᖃᐃᑕᐅᓯᒪᔪᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ ᐃᓚᐅᖃᑕᐅᔪᖅ 

ᓇᓗᓇᐃᒃᑯᑕᖅ 6.9.1-ᒥ. 

 

6.13 ᑳᓐᑐᕌᒃᖑᔪᖅ ᑳᓐᑐᕌᒃᑖᖑᒃᐊᑦ, ᐊᒡᓂᒍ ᐃᒍᒃᑯᑦ ᑐᓂᓯᓇᔭᖅᑐᑦ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ ᖃᐅᔨᓴᐃᓂᕐᒧᑦ ᓇᓗᓇᐃᔭᐅᑎᒥᒃ ᐊᑐᕐᓂᐊᖅᑕᒥᓂᒃ ᖃᐅᔨᓴᐃᓂᕐᒧᑦ ᑳᓐᑐᕌᒃᑖᕋᓱᒃᑐᓂᒃ, 

ᐅᖁᒪᐃᓐᓂᕆᔭᖏᓪᓗ, ᓱᖕᒪᓪᓗ ᐅᖁᒪᐃᓐᓂᖅᓴᐅᕐᓂᕐᒧᑦ.  ᑐᒃᓯᕋᖅᓯᒪᑎᓪᓗᒋᑦ ᓇᖕᒥᓂᓕᖕᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᒃᑯᑦ, ᐊᒡᓂᒍ ᐃᒍᒃᑯᑦ ᑐᓂᓯᓂᐊᖅᑐᖅ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᑎᑎᕋᖅᓯᒪᔪᓂᒃ ᐱᔾᔪᑕᐅᔪᓂᒃ ᒪᓕᒃᑕᐅᔭᕆᐊᓖᑦ ᒥᒃᓵᓄᑦ 

ᐅᖃᐅᓯᐅᓯᒪᔪᒃᑯᑦ ᐃᓚᖓᒍᑦ 4.1-ᒥ ᒪᓕᒃᑕᒃᓴᒃᑯᑦ ᑐᑭᓯᑎᑦᑎᒋᐊᕈᒪᓂᕐᒧᑦ ᑳᓐᑐᕌᒃᑖᕈᑎᒃᑯᑦ ᓱᖕᒪᑦ ᐃᓄᐃᑦ 

ᓇᖕᒥᓂᖁᑎᖓ ᓂᕈᐊᖅᑕᐅᓚᐅᙱᒻᒪᖔᑦ, ᐃᓚᐅᖃᑕᐅᓗᒍ ᓯᕗᓪᓕᖅᐹᖅ ᐱᐊᓂᒃᑕᐅᓯᒪᔪᖅ ᖃᐅᔨᓴᕈᑎ 

ᐊᑐᖅᑕᐅᕙᒃᑐᖅ ᑳᓐᑐᕌᒃᑖᖅᑎᑦᑎᓂᕐᒧᑦ ᑕᐃᒪᐃᑦᑐᓂᒃ,  ᐃᓗᓕᖃᕐᓗᑎᒃ ᓇᓗᓇᐃᖅᓯᔾᔪᑎᓂᒃ ᖃᖓ 

ᓴᖅᑭᑕᐅᓚᐅᕐᓂᖏᓐᓄᑦ.  ᖃᐅᔨᓴᐃᔾᔪᑎ ᑐᓂᕐᕈᑕᐅᔪᖅ ᐊᒡᓂᒍ ᐃᒍᒃᑯᓐᓄᑦ ᑐᑭᓯᒋᐊᕈᑎᒃᓴᑐᐃᓐᓇᖅ, 

ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᒃᑯᑦ, ᐊᑐᖅᑕᐅᔪᓐᓇᖅᑐᖅ ᕿᒥᕐᕈᓂᕐᒧᑦ ᑭᓯᐊᓂ. 

 

6.14 ᑕᐃᒪᐅᒐᓗᐊᖅᑎᓪᓗᒋᑦ ᐊᓯᖏᑦ ᒪᓕᒃᑕᒃᓴᑦ ᐃᓚᖓᓂ 6-ᒥ, ᐊᒡᓂᒍ ᐃᒍᒃᑯᑦ ᐃᓱᒪᖅᓱᕐᓂᐊᖅᑐᑦ 

ᑳᓐᑐᕌᒃᑖᖅᑎᑦᑎᔪᓐᓇᕐᓂᕐᒧᑦ ᐆᒃᑐᖅᑕᐅᔪᖃᙱᑦᑐᒃᑯᑦ ᐃᒪᓐᐃᑦᑐᒃᑰᖅᑎᓪᓗᒋᑦ: 

(a) ᒪᓕᒡᓗᒋᑦ ᐱᐅᓂᖅᐹᒃᑯᑦ ᖃᓄᐃᓕᒋᐊᕈᑎᒃᓴᑦ ᐊᒡᓂᒍ ᐃᒍᒃᑯᓐᓄᑦ ᐋᖅᑭᒋᐊᖅᓯᔪᓐᓇᕈᒪᓂᕐᒧᑦ, ᐱᔨᑦᓯᕋᐅᑏᑦ 

ᐱᖁᑎᓪᓗ ᐱᔭᐅᔪᓐᓇᖅᑎᓪᓗᒋᑦ ᑭᓯᒥ ᐊᑕᐅᓰᓐᓇᕐᒧᑦ ᑳᓐᑐᕌᒃᑖᕈᓐᓇᖅᑐᒧᑦ ᓇᖕᒥᓂᕆᔭᐅᔪᒧᑦ, ᐃᓄᖕᓄᑦ 

ᓇᖕᒥᓂᖁᑎᒋᔭᐅᒃᐸᑦ ᓇᖕᒥᓂᖁᑎᒋᔭᐅᙱᑎᓪᓗᒍᓘᓐᓃᑦ, ᐅᕝᕙᓘᓐᓃᑦ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᒥᒃ 

ᑳᓐᑐᕌᒃᑖᖅᑐᖃᕈᓐᓇᙱᑉᐸᑦ ᑕᐃᒪᐃᑦᑐᓕᕆᔪᓐᓇᖅᑐᒥ; ᐅᕝᕙᓘᓐᓃᑦ 

(b) ᐊᒡᓂᒍ ᐃᒍᒃᑯᑦ ᓯᕗᓂᒃᓴᒥ ᑕᑯᔪᓐᓇᙱᑉᐸᑕ ᑕᐃᒪᐃᑦᑐᒥᒃ ᐱᔨᑦᓯᕋᐅᑎᑖᕋᔭᕐᓂᕐᒧᑦ ᐅᕝᕙᓘᓐᓃᑦ ᐱᖁᑎᑖᕋᔭᕐᓂᕐᒧᑦ 

ᐱᔭᐅᔭᕆᐊᓕᖕᓂᒃ ᐊᒻᒪᓗ ᐱᕕᒃᓴᖃᑦᑎᐊᙱᑉᐸᑕ ᑳᓐᑐᕌᒃᑖᖅᑎᑦᑎᓂᐊᕐᓂᕐᒧᑦ ᐱᓕᕆᐊᒃᑯᑦ, ᑐᑭᓯᐅᒪᔭᐅᓗᓂ ᐊᒡᓂᒍ 

ᐃᒍᒃᑯᑦ ᐱᔪᓐᓇᕐᓂᓗᒃᑖᒃᑯᑦ ᐊᑐᕋᓱᖕᓂᐊᕐᓂᖏᓐᓄᑦ ᐱᔪᓐᓇᖅᑐᓂᒃ ᐃᓄᐃᑦ ᓇᖕᒥᓂᖁᑎᖏᓐᓂᒃ; ᐅᕝᕙᓘᓐᓃᑦ 

(c) ᑐᐊᕕᕐᓇᖅᑐᒃᑯᑦ ᐱᓕᕆᐊᖑᔭᕆᐊᖃᖅᐸᑦ.  

ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᓇᔭᖅᑐᑦ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ ᖃᓄᐃᓕᐅᕈᑎᒋᔭᖏᓐᓂᒃ ᑳᓐᑐᕌᒃᑖᕈᑏᑦ ᑐᓂᕐᕈᑕᐅᑎᓪᓗᒋᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐃᓚᖓᒍᑦ 6.14-

ᑯᑦ ᐊᒻᒪᓗ ᐃᓚᐅᖃᑕᐅᓗᒋᑦ ᐱᔾᔪᑎᒋᔭᖏᑦ. 

6.15 ᑐᒃᓯᕋᖅᓯᒪᓗᓂ ᑳᓐᑐᕌᒃᑖᖅᑎᑕᐅᙱᑦᑐᖅ ᐃᓄᐃᑦ ᓇᖕᒥᓂᖁᑎᖓ, ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᒋᐊᕋᔭᖅᑐᑦ ᓱᖕᒪᑦ 

ᐱᑎᑕᐅᓯᒪᙱᒻᒪᖔᑕ. 

 

6.16 ᐊᒡᓂᒍ ᐃᒍᒃᑯᑦ ᑐᓂᓯᓇᔭᖅᑐᑦ ᑲᑐᔾᔨᖃᑎᒌᒃᑯᓐᓄᑦ, ᑐᒃᓯᕋᖅᑳᕐᓇᑎᒃ, ᓇᐅᒃᑯᑐᐃᓐᓇᖅ ᐊᓯᔾᔨᖁᔭᐅᓯᒪᔪᓂᒃ 

ᐱᓕᕆᕝᕕᒃᑯᑦ ᐱᔭᐅᔭᕆᐊᓕᖕᓂᒃ ᒪᓕᒐᕆᔭᖏᑦᑎᒍᑦ ᐊᑐᐊᒐᕆᔭᖏᑦᑎᒍᑦ ᑐᕌᖓᓂᖃᖅᑎᓪᓗᒍ ᑕᓯᕐᔪᐊᕐᒧᑦ 

ᐱᓕᕆᐊᖑᔪᒃᑯᑦ ᐊᒻᒪᓗ ᐊᓯᔾᔩᔾᔮᙱᖦᖢᑎᒃ ᒪᓕᒍᑎᒍᓐᓃᕋᔭᖅᑐᓂᒃ ᑕᒡᕘᓇ ᒪᓕᒃᑕᒃᓴᓕᐊᖑᓯᒪᔪᒃᑯᑦ, 

ᐃᓚᐅᖃᑕᐅᑉᓗᒋᑦ ᐱᔾᔪᑕᐅᔪᑦ, ᐱᓕᕆᐊᒃᓴᕆᔭᐅᔪᑦ ᐊᒻᒪᓗ ᐊᑐᐊᒐᕆᔭᐅᔪᑦ ᒪᓕᒃᑕᒃᓴᒃᑯᑦ. ᑕᐃᒪᓕ ᐊᓯᔾᔨᖅᓯᒪᔪᑦ 

ᒪᓕᒐᑎᙱᑉᐸᑕ ᒪᓕᒃᑕᒃᓴᐅᑉ ᐃᓚᖓᒍᑦ, ᑐᒃᓯᕋᕐᓗᑎᒃ ᑲᑐᔾᔨᖃᑎᒌᒃᑯᑦ, ᐊᒡᓂᒍ ᐃᒍᒃᑯᑦ ᐊᒻᒪᓗ ᑲᑐᔾᔨᖃᑎᒌᒃᑯᑦ 

ᐅᖃᖃᑎᒌᓕᕋᔭᖅᑐᑦ, ᐱᓕᕆᖃᑎᒌᒃᑎᐊᕐᓂᒃᑯᑦ, ᐊᓯᔾᔨᖅᓯᒪᔪᑦ ᒥᒃᓵᓄᑦ ᐊᒻᒪᓗ ᓇᓗᓇᐃᖅᓯᓗᑎᒃ 

ᐋᖅᑭᒋᐊᕆᐊᓕᖕᓂᒃ ᒪᓕᒐᑦ ᐊᑐᐊᒐᓪᓗ ᒪᓕᒍᑎᑦᑎᐊᕈᓐᓇᖁᑉᓗᒋᑦ ᑕᒡᕘᓇ ᒪᓕᒃᑕᒃᓴᒃᑯᑦ. 

 

6.17 ᐊᒡᓂᒍ ᐃᒍᒃᑯᑦ ᐃᓚᐅᖃᑕᐅᑎᑦᑎᖃᑦᑕᕐᓂᐊᖅᑐᑦ ᑳᓐᑐᕌᒃᑖᕈᑎᒃᑯᑦ ᒪᓕᒃᑕᐅᔭᕆᐊᓕᖕᓂᒃ 

ᑳᓐᑐᕌᒃᑎᐅᖃᑕᐅᓂᐊᖅᑐᑦ ᐃᓚᐅᖃᑕᐅᑎᑕᐅᔪᑦ  ᑳᓐᑐᕌᒃᑖᕈᑎᒃᑯᑦ ᓴᖅᑭᑎᑕᐅᔪᑦ ᑕᒡᕘᓇ ᐃᓚᖓᒍᑦ 

ᑳᓐᑐᕌᒃᑖᕈᓐᓇᕐᓂᐊᕐᓗᑎᒃ ᓯᕗᓂᐊᒍᑦ ᓇᓗᓇᐃᖅᑕᐅᓯᒪᓗᑎᒃ ᐊᑎᕐᓄᑦ ᐅᕝᕙᓘᓐᓃᑦ ᓯᕗᓂᐊᒍᑦ ᐊᖏᖅᑕᐅᓯᒪᔪᑦ 

ᐊᒡᓂᒍ ᐃᒍᒃᑯᓐᓄᑦ.  ᐃᓄᖕᓄᑦ ᓇᖕᒥᓂᖁᑎᒋᔭᐅᔪᖅ ᐊᐱᕆᔪᓐᓇᖅᑐᖅ ᐊᒡᓂᒍ ᐃᒍᒃᑯᓐᓄᑦ 

ᑳᓐᑐᕌᒃᑖᖅᑎᑕᐅᔪᓐᓇᖅᑐᓄᑦ ᐃᓕᔭᐅᔪᖃᕈᓐᓇᕐᒪᖔᑦ ᐃᓄᓪᓚᑦᑖᖑᙱᑦᑐᓂᒃ ᓇᖕᒥᓂᖁᑎᒋᔭᐅᔪᒥᒃ 

ᑳᓐᑐᕌᒃᖃᖃᑎᒋᓂᐊᖅᑕᖓᓂᒃ.  ᐊᒡᓂᒍ ᐃᒍᒃᑯᑦ ᐃᓕᓯᔪᓐᓇᖃᑦᑕᕐᓂᐊᖅᑐᑦ ᐃᓄᓪᓚᑦᑖᖑᙱᑦᑐᓂᒃ 

ᓇᖕᒥᓂᖁᑎᒋᔭᐅᔪᓂᒃ ᑳᓐᑐᕌᒃᑖᕈᓐᓇᕋᔭᖅᑐᑦ ᖃᓄᐃᓕᐅᕈᑕᐅᕙᒃᑐᓄᑦ ᐊᒻᒪᓗ ᑐᓴᖅᑎᑦᑎᓗᑎᒃ ᐃᓄᐃᑦ 

ᓇᖕᒥᓂᖁᑎᖓᓄᑦ, ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ 

ᐃᓱᒪᓕᐅᕈᑎᖓᓂᒃ. ᐃᓄᐃᑦ ᓇᖕᒥᓂᖁᑎᖓ ᐆᒃᑐᕈᓐᓇᖅᑐᖅ ᐊᒡᓂᒍ ᐃᒍᒃᑯᑦ ᐃᓱᒪᓕᐅᕈᑎᖓᓂᒃ ᒪᓕᒃᖢᒍ ᑕᒡᕘᓇ 

ᒪᒃᑕᒃᓴᒃᑯᑦ ᐃᓚᖓ 5.8. 

 

6.18 ᑳᓐᑐᕌᒃᓄᑦ ᑮᓇᐅᔭᖅᑐᕐᓂᐊᖅᑐᓄᑦ $500,000.00 ᑐᖔᓂ ᑐᓂᔭᐅᔪᖃᖅᐸᑦ ᐃᓄᐃᑦ ᓇᖕᒥᓂᖁᑎᖓᓄᑦ, ᐊᒡᓂᒍ 

ᐃᒍᒃᑯᑦ ᐊᖏᖅᑐᑦ ᒪᓕᒃᑕᐅᔭᕆᐊᓕᖕᓂᒃ ᒪᓕᙱᑐᐃᓐᓇᕋᔭᕐᓂᕐᒧᑦ ᐃᓕᓯᑲᐅᑎᒋᓇᔭᖅᑐᓄᑦ ᐊᒻᒪᓗ 

ᐱᔪᓐᓇᕐᓂᓗᒃᑖᒃᑯᑦ ᐃᑲᔪᕋᓱᖕᓂᐊᕐᓗᑎᒃ ᐃᓄᐃᑦ ᓇᖕᒥᓂᖁᑎᖓᓂᒃ ᑮᓇᐅᔭᖃᑦᑎᐊᙱᑦᑐᓂᒃ ᐊᑐᓕᖅᑎᕆᓂᕐᒧᑦ 

ᐱᔾᔪᑎᖃᑦᑎᐊᖅᑐᓂᒃ ᓯᕗᓂᐊᒍᑦ ᐊᑭᓖᑲᐅᑎᒋᔾᔪᑕᐅᓇᔭᖅᑐᓄᑦ. 

7. ᐊᔾᔨᐅᙱᑦᑐᑦ ᑳᓐᑐᕌᒃᑖᕈᑎᒃᑯᑦ ᒪᓕᒃᑕᐅᔭᕆᐊᖃᖅᐸᒃᑐᑦ 

7.1 ᑳᓐᑐᕌᒃᑖᕈᑎᒃᓴᓄᑦ ᑎᑎᖅᑲᑦ ᓇᒃᓯᐅᔾᔭᐅᓲᑦ ᑳᓐᑐᕌᒃᑖᕋᓱᒃᐸᒃᑐᓄᑦ ᐅᑯᓂᙵ ᐱᓕᕆᐊᖑᔭᕆᐊᓕᖕᓂᒃ 

ᓇᓗᓇᐃᖅᓯᓯᒪᓂᐊᖅᑐᑦ: 

(a) ᖃᑉᓯᐅᔭᕆᐊᖃᕐᓂᖏᑦ ᐃᓄᐃᑦ ᓴᓇᔨᒋᔭᐅᔪᑦ ᓱᓇᙳᖅᓴᖅᓯᒪᓂᒃᑯᑦ ᐊᒻᒪᓗ ᓴᓇᕝᕕᐅᕙᒃᑐᒃᑯᑦ ᓴᖅᑭᑎᑕᐅᓯᒪᔪᑦ 

ᐊᕐᕌᒍᑕᒫᒃᑯᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᑐᕌᒐᕆᔭᐅᔪᒃᑯᑦ ᐋᖅᑭᒃᓱᖅᑕᐅᓯᒪᔪᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ; 

(b) ᐱᓕᕆᓂᐊᕐᓂᕋᖅᓯᒪᓗᑎᒃ ᓴᓇᑎᑦᑎᓂᐊᕐᓂᕐᒧᑦ ᖃᑉᓯᓂᒃ ᐃᓄᖕᓂᒃ ᓱᓇᙳᖅᓴᔪᓐᓇᕐᓂᕐᒧᑦ ᐊᒻᒪᓗ ᓴᓇᕝᕖᑦ 

ᐊᕕᒃᑐᖅᓯᒪᓂᕆᓂᐊᖅᑕᖏᓐᓄᑦ, ᑕᐃᒪᐃᑦᑕᕆᐊᖃᖅᑎᓪᓗᒋᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐃᓚᖓᒍᑦ 7.1(a)-ᑯᑦ ᐊᒻᒪᓗ, 

ᖃᑉᓯᑲᓪᓚᖕᓅᖓᒃᐸᑦ ᑳᓐᑐᕌᒃ, ᐱᓕᕆᐊᒃᓴᖅ ᓴᓇᑎᑦᑎᓂᐊᕐᓂᕐᒧᑦ ᑕᐃᒪᓐᓇ ᐊᒥᓲᑎᒋᔪᓂᒃ ᐃᓄᖕᓂᒃ ᒪᓕᒡᓗᑎᒃ 

ᑐᕌᒐᕆᔭᐅᔪᓄᑦ ᓇᓗᓇᐃᖅᑕᐅᓯᒪᓗᓂ ᐊᒡᓂᒍ ᐃᒍᒃᑯᓐᓄᑦ ᑳᓐᑐᕌᒃᑖᖅᑐᒧᑦ ᐊᕐᕌᒍᑕᒫᒃᑯᑦ, ᓴᓇᔨᑖᕐᓗᑎᒃ ᐅᑯᓇᙵᑦ: 

(i) ᓴᓇᔪᓐᓇᖅᑐᑦ ᐊᑎᖏᓐᓂᒃ, ᐊᑐᐃᓐᓇᐅᓇᔭᕐᓂᖏᑦ ᐃᓄᐃᑦ ᐃᓱᒪᒋᔭᐅᓇᔭᖅᑐᑦ ᐊᒻᒪᓗ ᓂᕈᐊᖅᖠᕈᓐᓇᕐᓂᖅ 

ᐃᓄᖕᓂᒃ ᓴᓇᔪᓐᓇᖅᑐᓂᒃ ᓱᓇᙳᖅᓴᖅᓯᒪᔪᒃᑯᑦ ᐊᒻᒪᓗ ᐱᓕᕆᐊᒃᓴᒃᑯᑦ ᐊᕕᒃᑐᖅᓯᒪᔪᒃᑯᑦ, ᑐᑭᓯᐅᒪᔭᐅᓗᓂ 

ᐃᓄᐃᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ ᓴᓇᑎᑕᐅᖔᕈᒪᓇᔭᕐᓂᖏᓐᓄᑦ; ᐊᒻᒪᓗ 

(ii) ᐊᓯᐊᒍᑦᑕᐅᖅ ᐊᑐᖅᑕᐅᔪᓐᓇᖅᑐᒃᑯᑦ ᓴᓇᔪᓐᓇᖅᑐᑦ ᐊᑎᖏᑦᑕ ᐊᓯᐊᒍᑦ. 

(c) ᐱᓕᕆᐊᒃᓴᕆᔭᐅᓇᔭᖅᑐᖅ ᑐᓴᖅᑎᑦᑎᔭᕆᐊᖃᕐᓂᖅ ᐊᒡᓂᒍ ᐃᒍᒃᑯᓐᓂᒃ ᖃᑉᓯᐅᖕᒪᖔᑕ ᐃᓄᐃᑦ ᓴᓇᑎᑕᐅᓂᐊᖅᑐᑦ 

ᓇᓕᐊᒃᑯᑐᐃᓐᓇᖅ ᓱᓇᙳᖅᓴᖅᓯᒪᔪᒃᑯᑦ ᐊᒻᒪᓗ ᓴᓇᕝᕕᒋᔭᒃᑯᑦ ᐊᕕᒃᑐᖅᓯᒪᔪᒃᑯᑦ ᐱᔭᐅᔭᕆᐊᓖᑦ ᒪᓕᒃᖢᑎᒃ 

ᐃᓚᖓᓂ 7.1(a)-ᒥ ᑕᒡᕘᓇ ᒪᓕᒃᑕᒃᓴᒃᑯᑦ, ᐃᓚᐅᖃᑕᐅᑉᓗᒋᑦ ᑕᐃᑉᑯᐊ ᓂᕈᐊᖅᑕᐅᔪᑦ ᖃᑉᓯᐅᓂᖏᑦ ᓴᓇᔪᓐᓇᖅᑐᑦ 

ᐊᑎᖏᓐᓂᒃ; 

(d) ᐊᑎᓕᐅᖅᑕᐅᓯᒪᓗᓂ ᓇᓗᓇᐃᖅᓯᒍᑎ ᑐᓂᕐᕈᑕᐅᓇᔭᖅᑐᖅ ᐊᒡᓂᒍ ᐃᒍᒃᑯᓐᓄᑦ ᐱᓕᕆᐊᖑᔪᖅ ᑲᔪᓯᒋᐊᖅᑳᖅᑎᓐᓇᒍ 

ᑳᓐᑐᕌᒃᑎᒍᑦ ᓇᓗᓇᐃᖅᓯᓂᕐᒧᑦ ᓴᓇᔨᑦ ᖃᑉᓯᐅᓂᐊᕐᓂᖏᑦ ᐃᓄᐃᑦ ᐊᑐᓂ ᓱᓇᙳᖅᓴᖅᓯᒪᓂᒃᑯᑦ  ᐅᕝᕙᓘᓐᓃᑦ 

ᓴᓇᕝᕕᒃᑯᑦ ᐱᔭᐅᔭᕆᐊᓕᒃᑯᑦ ᒪᓕᒃᖢᒍ ᐃᓚᖓ 7.1(a) ᑕᒡᕘᓇ ᒪᓕᒃᑕᒃᓴᒃᑯᑦ, ᐊᒻᒪᓗᑦᑕᐅᖅ ᐊᑎᖓ ᐊᒻᒪᓗ 

ᓄᓇᑖᖅᓯᒪᓂᖓᓄᑦ ᓈᓴᐅᑎᖓ ᐊᑐᓂ ᓴᓇᔨᐅᔪᒃᑯᑦ; 

(e) ᐱᓕᕆᐊᖑᔭᕆᐊᓕᒃ ᖃᐅᔨᓴᐃᓂᕐᒧᑦ ᑲᔪᓰᓐᓇᖅᑐᒃᑯᑦ ᖃᑉᓯᐅᓂᖏᓐᓄᑦ ᐃᓄᐃᑦ ᓴᓇᔨᐅᔪᑦ ᐊᒻᒪ ᑲᒪᒋᔭᐅᖃᑦᑕᕐᓗᑎᒃ 

ᖃᑉᓯᐅᓂᖏᑦ ᐱᔭᐅᔭᕆᐊᓕᒃᑯᑦ ᒪᓕᒃᖢᒍ 7.1(a) ᒪᓕᒃᑕᒃᓴᒃᑯᑦ, ᒪᓕᒡᓗᑎᒃ ᖃᑉᓯᐅᖕᒪᖔᑕ ᐃᓄᐃᑦ ᓱᓇᙳᖅᓴᖅᓯᒪᔪᑦ 

ᐊᒻᒪᓗ ᓴᓇᕝᕕᒋᔭᐅᔪᓐᓇᖅᑐᒃᑯᑦ ᐊᕕᒃᑐᖅᓯᒪᔪᒃᑯᑦ ᑳᓐᑐᕌᒃᑎᒧᑦ; ᐊᒻᒪᓗ ᒪᓕᒃᑕᐅᔭᕆᐊᓕᒃ ᐊᒡᓂᒍ ᐃᒍᒃᑯᓐᓄᑦ 

ᑕᖅᑭᑕᒫᒃᑯᑦ ᐅᓂᑉᑳᓕᐅᖃᑦᑕᕆᐊᖃᕐᓂᕐᒧᑦ ᓇᓗᓇᐃᔭᐃᓯᒪᓗᑎᒃ ᖃᓯᐅᖕᒪᖔᑕ ᐃᓄᐃᑦ ᓴᓇᔪᑦ, ᐱᓕᕆᕝᕕᖏᓐᓄᑦ 

ᐊᕕᒃᑐᖅᓯᒪᓗᒋᑦ, ᐃᓂᖏᓐᓄᑦ ᐅᕝᕙᓘᓐᓃᑦ ᓱᓇᙳᖅᓯᒪᓂᖏᓐᓄᑦ; ᖃᑉᓯᓂᒃ ᐃᑲᕐᕋᓂᒃ ᐊᑐᓂ ᐃᓄᒃ ᓴᓇᓯᒪᖕᒪᖔᑦ 

ᐊᒻᒪᓗ  ᖃᑉᓯᐅᖕᒪᖔᑕ ᐃᓄᐃᑦ ᐊᕕᑕᐅᓯᒪᔪᑦ, ᓱᖕᒪᓪᓗ ᐊᕕᑕᐅᓯᒪᖕᒪᖔᑕ; 

(f) ᐱᓕᕆᐊᖑᔭᕆᐊᓕᒃ ᒪᓕᒋᐊᖃᕐᓂᕐᒧᑦ ᐊᒡᓂᒍ ᐃᒍᒃᑯᑦ ᐱᓕᕆᐊᒃᓴᖏᓐᓂᒃ ᒪᓕᒃᖢᒍ ᐊᖏᕈᑎ 

ᐱᕙᓪᓕᐊᑎᑦᑎᔭᕆᐊᖃᕐᓂᕐᒧᑦ ᐃᓄᐃᑦ ᓴᓇᔪᓐᓇᖅᑐᑦ ᐊᔪᙱᓐᓂᕆᔭᖏᓐᓂᒃ, ᐃᓚᐅᖃᑕᐅᑉᓗᒋᑦ 

ᐱᓕᕆᐊᖑᔭᕆᐊᓖᑦ ᐃᑲᔪᖅᑐᐃᖃᑦᑕᕆᐊᖃᕐᓂᕐᒧᑦ ᐃᓄᖕᓂᒃ ᓴᓇᔨᓂᒃ ᐃᓕᓐᓂᐊᒃᑲᓐᓂᕈᒪᔪᓂᒃ ᓴᓇᕝᕕᒃᑯᑦ 

ᖁᕝᕙᖅᐸᓪᓕᐊᔪᓐᓇᖁᑉᓗᒋᑦ; 

(g) ᐱᓕᕆᐊᒃᓴᖅ, ᑳᓐᑐᕌᒃᖑᔪᖅ ᓇᓕᐊᖕᓅᖅᐸᑦ: 

(i) ᑳᓐᑐᕌᒃᑖᖑᕙᒃᑐᒧᑦ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᕋᓛᖏᑦᑎᒍᑦ 

ᐊᑐᓕᖁᔭᐅᓯᒪᔪᖅ ᐱᒻᒪᕆᐅᑎᑕᐅᒃᑲᓐᓂᕋᔭᕐᒪᑦ ᐊᑐᓕᖅᑎᕆᓂᕐᒧᑦ ᐃᓕᓐᓂᐊᕈᑎᓂᒃ ᐃᓄᖕᓄᑦ; ᐅᕝᕙᓘᓐᓃᑦ 

(ii) ᑳᓐᑐᕌᒃᓄᑦ ᑲᔪᓰᓐᓇᕆᐊᓕᖕᓄᑦ ᐃᓄᒃᑕᖃᕆᐊᖃᕐᓂᖓᓄᑦ 12-ᓄᓪᓘᓐᓃᑦ ᑕᖅᑭᓄᑦ ᐅᕝᕙᓘᓐᓃᑦ 

ᓇᐃᓐᓂᖅᓴᒃᑯᑦ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᕋᓛᖏᑦ ᓇᓗᓇᐃᖅᓯᓯᒪᑎᓪᓗᒋᑦ 

ᐱᕚᓪᓕᕈᑕᐅᓂᐊᕐᓂᖓᓄᑦ ᐃᓄᖕᓄᑦ ᐃᓕᓐᓂᐊᕈᑎᒃᓴᒥᒃ ᐱᖃᑕᐅᔪᖃᕆᐊᖃᕐᓂᖓᓄᑦ; 

ᐊᑐᓕᖅᑎᕆᓂᖅ ᐱᕕᒃᓴᕆᔭᐅᔪᒧᑦ ᓇᓗᓇᐃᖅᑕᐅᓯᒪᔪᒃᑯᑦ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ 

ᑲᑎᒪᔨᕋᓛᖏᓐᓄᑦ, ᐃᓕᓐᓂᐊᕈᑎᒃᓴᖅ ᐱᕙᓪᓕᐊᑎᑕᐅᔪᖅ ᐊᒡᓂᒍ ᐃᒍᒃᑯᓐᓄᑦ, ᐊᖏᖅᑕᐅᓯᒪᑉᓗᓂ 

ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᕋᓛᖏᓐᓄᑦ ᖃᓄᐃᑦᑐᕐᒧᑦ ᖃᓄᕐᓗ ᖁᑦᑎᖕᓂᓕᖕᒧᑦ 

ᐃᓕᓐᓂᐊᕈᑎᒃᓴᒧᑦ ᓇᓗᓇᐃᖅᑕᐅᓯᒪᓗᓂ ᐊᖏᖅᑕᐅᓯᒪᓗᓂᓗ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ 

ᑲᑎᒪᔨᕋᓛᖏᓐᓄᑦ, ᐱᔾᔪᑎᖃᑦᑎᐊᖅᑐᒃᑯᑦ, ᐊᒻᒪᓗ ᑐᓴᖅᑎᑦᑎᔾᔪᑕᐅᕙᒡᓗᓂ ᓯᑕᒪᐃᖅᑕᕐᓗᒍ ᐅᑭᐅᑉ ᐃᓗᐊᓂ 

ᖃᓄᐃᓕᖓᓕᕐᒪᖔᑦ ᐊᑐᓕᖅᑎᖅᑕᐅᓂᖓ ᐃᓕᓐᓂᐊᕈᑎᐅᑉ; 

(h) ᐊᖏᕈᑎ ᐊᖏᖅᑕᐅᓯᒪᔪᓐᓇᖁᑉᓗᒋᑦ ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᔪᓐᓇᕐᓂᕐᒧᑦ ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᑲᑐᔾᔨᖃᑎᒌᒃᑯᓐᓄᑦ ᓴᖅᑭᑦᑐᓂᒃ ᖃᐅᔨᓴᕈᑕᐅᓯᒪᔪᒃᑯᑦ 

ᐆᒃᑐᕈᑕᐅᓯᒪᔪᒧᑦ ᑳᓐᑐᕌᒃᒧᑦ, ᐃᓚᐅᖃᑕᐅᓇᒋᑦ ᑐᑭᓯᒋᐊᕈᑏᑦ ᐱᔾᔪᑎᖃᖅᑐᑦ, ᑐᕌᓪᓚᑦᑖᖅᑐᒃᑯᑦ 

ᑐᕌᓪᓚᑦᑖᙱᑦᑐᒃᑯᓪᓘᓐᓃᑦ, ᐊᑭᖓ ᐆᒃᑑᑕᐅᔫᑉ ᑳᓐᑐᕌᒃᑎᒍᑦ, ᑐᑭᓯᐅᒪᔭᐅᓗᓂ ᑐᑭᓯᒋᐊᕈᑎᒃᓴᑦ 

ᓇᓗᓇᐃᖅᓯᔾᔪᑕᐅᔾᔮᙱᑦᑐᑦ ᐊᑭᖓᓄᑦ ᐆᒃᑐᖅᑕᐅᔪᒃᑯᑦ ᓴᖅᑭᑎᑕᐅᔪᓐᓇᙱᓐᓂᖏᓐᓄᑦ; ᐊᒻᒪᓗ 

(i) ᐱᓕᕆᐊᒃᓴᕆᔭᐅᔪᖅ ᓴᖅᑭᑎᑦᑎᔭᕆᐊᖃᕐᓂᕐᒧᑦ, ᑐᒃᓯᕋᖅᑐᖃᖅᑎᓪᓗᒍ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ ᐊᓯᖏᓐᓂᒃ ᑐᒃᓯᒋᐊᕈᑎᒃᓴᓂᒃ ᓯᕗᓂᐊᒍᑦ ᑳᓐᑐᕌᒃᑖᕈᓐᓇᕐᓂᕐᒧᑦ ᓇᓗᓇᐃᖅᓯᔾᔪᑎᒃᑯᑦ 

ᑐᓂᓯᔭᕆᐊᖃᖃᑦᑕᕐᓂᕐᒧᑦ. 

8. ᑳᓐᑐᕌᒃᑖᖅᑎᑦᑎᔾᔪᑕᐅᔪᒪᔪᑦ 

8.1 ᑳᓐᑐᕌᒃᑖᖅᑎᑦᑎᖅᑳᖅᑎᓐᓇᒋᑦ ᑎᑎᕋᖅᑕᐅᓯᒪᔪᒃᑯᑦ ᓇᓗᓇᐃᔭᐅᑎᒃᑯᑦ 8.1-ᒥ, ᓴᒃᑯᒃᑯᑦ ᐅᕝᕙᓘᓐᓃᑦ ᐃᓄᒃ ᓴᒃᑯᒃᑯᑦ 

ᐱᔫᒥᒋᔭᖓ ᐊᒻᒪᓗ ᐃᓄᖕᓄᑦ ᓇᖕᒥᓂᖁᑎᒋᔭᐅᔪᖅ (“ᓴᒃᑯᒃ”) ᖃᐃᖁᔭᐅᓯᒪᓂᐊᖅᑐᖅ ᐊᒡᓂᒍ ᐃᒍᒃᑯᓐᓄᑦ 

ᑲᑎᒪᖃᑎᖃᕈᓐᓇᕐᓗᓂ ᓴᒃᑯᒃᑯᓐᓂᒃ 45 ᐅᑉᓗᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒋᑦ ᐊᒡᓂᒍ ᐃᒍᒃᑯᓐᓂᒃ ᖃᓄᖅ 

ᐊᖏᑎᒋᖕᒪᖔᑦ ᐱᓕᕆᐊᒃᓴᖅ ᑳᓐᑐᕌᒃᑖᖑᔪᓐᓇᖅᑐᓂᙶᖅᑐᖅ ᑎᑎᕋᖅᓯᒪᔪᓂᒃ 8.1-ᒥ  

(“ᑳᓐᑐᕌᒃᑖᖅᑎᑦᑎᔾᔪᑕᐅᔪᒪᔪᑦ”) ᑐᓂᓯᔪᓐᓇᕈᒪᓂᕐᒧᑦ ᑐᒃᓯᕋᐅᑎᒥᒃ.  ᓴᒃᑯᒃᑯᑦ ᐱᕕᒃᓴᖃᖅᑎᑕᐅᓂᐊᖅᑐᑦ 

ᓇᓗᓇᐃᔭᕐᕕᐅᔪᒪᓂᕐᒧᑦ ᐊᒻᒪᓗ ᑐᓂᓯᔪᓐᓇᕐᓗᑎᒃ ᐊᐱᖅᑯᑎᓂᒃ ᐊᒡᓂᒍ ᐃᒍᒃᑯᓐᓄᑦ ᖁᓕᑦ ᐅᑉᓗᑦ ᓴᓇᓐᓇᐅᔪᑦ 

ᐃᓗᐊᓂ ᑲᑎᒪᖃᑎᖃᖅᑳᖅᑎᓐᓇᒋᑦ.  ᐊᒡᓂᒍ ᐃᒍᒃᑯᑦ ᑭᐅᓯᖃᑦᑕᕐᓂᐊᖅᑐᑦ ᓴᒃᑯᒃᑯᑦ ᐊᐱᖅᑯᑎᖏᓐᓂᒃ ᑕᓪᓕᒪᑦ 

ᐅᑉᓗᑦ ᓴᓇᓐᓇᐅᔪᑦ ᑐᖔᓂᐅᙱᑦᑐᖅ ᑲᑎᒪᖅᑳᖅᑎᓐᓇᒋᑦ. 

 

8.2 ᖁᓕᑦ ᐅᑉᓗᑦ ᓴᓇᓐᓇᐅᔪᑦ ᐅᑉᓗᑦ ᐃᓗᐊᓂ ᑲᑎᒪᖅᑳᖅᑎᓪᓗᒋᑦ, ᐊᒡᓂᒍ ᐃᒍᒃᑯᑦ ᑭᐅᓯᓂᐊᖅᑐᑦ ᓴᒃᑯᒃᑯᑦ 

ᑐᒃᓯᕋᐅᑎᖓᓄᑦ ᐊᒻᒪᓗ ᐱᓕᕆᖃᑎᒌᒃᑐᑦ ᐱᓕᕆᖃᑎᒌᑦᑎᐊᕐᓂᒃᑯᑦ 15-ᓂᒃ ᐅᑉᓗᓂᒃ ᓴᓇᓐᓇᐅᔪᒃᑯᑦ 

ᐋᔩᖃᑎᒌᓕᕋᔭᖅᑐᑦ ᑐᒃᓯᕋᐅᑕᐅᔫᑉ ᒥᒃᓵᓄᑦ ᖃᐅᔨᒋᐊᕈᓐᓇᖁᑉᓗᒋᑦ ᐱᐊᓂᒃᓯᔪᓐᓇᖁᑉᓗᒋᓪᓗ ᑳᓐᑐᕌᒃᒥᒃ 

ᑮᓇᐅᔾᔭᒃᓴᕈᑎᑦᑎᐊᕙᐅᓇᔭᖅᑐᒃᑯᑦ ᐱᒡᒍᓴᐅᔾᔪᐊᕈᑎᑦᑎᐊᕙᒃᑯᓪᓗ.  ᐊᒡᓂᒍ ᐃᒍᒃᑯᑦ ᖃᐅᔨᓴᐃᖃᑦᑕᕐᓂᐊᖅᑐᑦ 

ᓴᒃᑯᒃᑯᑦ ᑐᒃᓯᕋᐅᑎᖓᓂᒃ ᐱᕕᒃᓴᕆᔭᖓᑕ ᐃᓗᐊᓂ ᑳᓐᑐᕌᒃᑖᕈᑕᐅᔪᓐᓇᖅᑐᑦ ᓈᓴᐅᑎᒃᑯᑦ ᐅᖃᐅᓯᐅᓯᒪᔪᒃᑯᑦ 

ᓇᓗᓇᐃᔭᐅᑎᐅᑉ 6.9.1-ᒥ. 

 

8.3 ᑕᐃᒪᓕ ᓴᒃᑯᒃᑯᑦ ᐊᒡᓂᒍ ᐃᒍᒃᑯᓪᓗ ᑳᓐᑐᕌᒃᑖᖅᑎᑦᑎᔪᓐᓇᙱᑉᐸᑎᒃ ᑮᓇᐅᔾᔭᒃᓴᕈᑎᒃᓴᑦᑎᐊᕙᒃᑯᑦ ᐊᒻᒪᓗ 

ᐱᒡᒍᓴᐅᔾᔪᐊᕈᑎᒃᑯᑦ 15 ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᐅᖓᓯᒃᓯᒋᐊᖅᑎᑦᑎᓯᒪᓂᒃᑯᑦ, ᓇᓪᐊᑐᐃᓐᓇᖅ 

ᐱᓕᕆᖃᑎᒋᔭᐅᔪᖅ ᐋᔩᖃᑎᒌᒍᑎᒥᒃ ᐃᓱᓕᑦᑎᔪᓐᓇᖅᓯᓇᔭᖅᑐᖅ ᑎᑎᖅᑲᕐᒥᒃ ᑐᓂᓯᓗᓂ ᐱᖃᑎᒥᓄᑦ ᐊᒻᒪᓗ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ.  ᐊᒡᓂᒍ ᐃᒍᒃᑯᑦ ᖃᐅᔨᓴᕈᑎᖓ ᐅᖃᐅᓯᐅᓯᒪᔪᖅ 8.2-ᒥ 

ᐊᑐᐃᓐᓇᕈᖅᑎᑕᐅᓇᔭᖅᑐᖅ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᕐᓂᒧᑦ ᑲᑎᒪᔨᕋᓛᓄᑦ ᓴᒃᑯᒃᑯᑦ ᐊᒡᓂᒍ ᐃᒍᒃᑯᓪᓗ 

ᑳᓐᑐᕌᒃᑖᖅᑎᑦᑎᔪᓐᓇᙱᑉᐸᑎᒃ ᑮᓇᐅᔾᔭᒃᓴᕈᑎᒃᓴᑦᑎᐊᕙᒃᑐᑦ ᐊᒻᒪᓗ ᐱᒡᒍᓴᐅᔾᔪᐊᕈᑎᒃᑯᑦ. 

 

8.4 ᑕᒪᕐᒥᒃ ᑳᓐᑐᕌᒃᑖᕈᑏᑦ ᑐᓂᕐᕈᑕᐅᙱᑦᑐᑦ ᒪᓕᒡᓗᒍ ᐃᓚᖓ 8 ᑳᓐᑐᕌᒃᑖᕈᑕᐅᓇᔭᖅᑐᑦ ᑳᓐᑐᕌᒃᑖᖅᑎᑦᑎᖃᑦᑕᕐᓂᕐᒧᑦ 

ᐱᓕᕆᐊᖑᖃᑦᑕᖅᑐᒃᑯᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᒍᑦ 6-ᑯᑦ ᑕᒡᕘᓇ ᒪᓕᒃᑕᒃᓴᒃᑯᑦ. ᐊᒡᓂᒍ ᐃᒍᒃᑯᑦ 

ᐊᐅᓪᓚᖅᑎᑦᑎᓇᔭᖅᑐᑦ ᓴᒃᑯᒃᑯᓐᓄᑦ ᑐᓴᒐᒃᓴᒥᒃ ᑕᐃᒪᐃᑦᑐᖃᕐᓂᖓᓄᑦ ᑳᓐᑐᕌᒃᑖᕈᑎᒃᓴᒥᒃ, ᑐᑭᓯᐅᒪᔭᐅᓗᓂ 

ᓴᒃᑯᒃᑯᑦ ᐃᓚᐅᖃᑕᐅᔪᓐᓇᕐᓂᖏᓐᓄᑦ ᑳᓐᑐᕌᒃᑖᕈᑎᒃᓴᒃᑯᑦ ᐱᓕᕆᐊᖑᕙᒃᑐᒃᑯᑦ.  ᐊᒡᓂᒍ ᐃᒍᒃᑯᑦ 

ᑳᓐᑐᕌᒃᑖᖅᑎᑦᑎᔪᓐᓇᔾᔮᙱᑦᑐᑦ ᐊᓯᐊᓄᑦ ᐃᓄᖕᒧᑦ ᐱᔪᒥᓇᕐᓂᖅᓴᐅᓂᕋᖅᑕᐅᔪᒧᑦ, ᐃᓗᐃᑦᑐᒃᑯᑦ, ᑕᐃᑉᑯᓇᓂᐅᖓᓂ 

ᐆᒃᑑᑕᐅᓚᐅᖅᑐᓂᒃ ᓴᒃᑯᒃᑯᓐᓄᑦ ᑕᐃᒪᐃᑦᑐᒧᑦ ᑳᓐᑐᕌᒃᑖᕈᑎᒧᑦ. 

9. ᐅᖅᓱᐊᓗᖕᒥᒃ ᓂᐅᕕᕐᓂᐊᕐᓗᓂ ᑳᓐᑐᕌᒃᑖᕈᑎᒃᓴᖅ 

ᐃᒻᒪᖄᓚᔭᐅᓯᒪᔪᒪᙱᓐᓂᕐᒧᑦ, ᑳᓐᑐᕌᒃᑖᕈᑎᒃᓴᖅ ᐊᒃᑐᐊᓂᓕᒃ ᐅᖅᓱᐊᓗᖕᒧᑦ (Ultra low sulphur diesel (ULSD), 

ᖃᓄᐃᑦᑐᑐᐃᓐᓇᒃᑯᑦ) ᐅᕝᕙᓘᓐᓃᑦ ᖃᓄᑐᐃᓐᓇᖅ ᐅᖅᓱᐊᓗᒃᑖᕈᑎ ᑳᓐᑐᕌᒃᑖᖅᑎᑦᑎᒍᑕᐅᓂᐊᖅᑐᖅ ᐊᒡᓂᒍ ᐃᒍᒃᑯᑎᒍᑦ 

ᑳᓐᑐᕌᒃᑖᕈᑕᐅᓇᓱᒋᐊᖃᕐᓂᐊᖅᑐᖅ ᑭᓯᐊᓂ ᐊᒡᓂᒍ ᐃᒍᒃᑯᑦ ᐊᑐᖅᑎᑦᑎᓂᐊᖅᑐᑦ ᑳᓐᑐᕌᒃᑖᖅᑎᑦᑎᔾᔪᑎᒃᓴᓂᒃ ᓈᓴᐅᑎᓂᒃ 

ᑭᓯᒥ ᒪᓕᑦᑎᐊᖅᑐᓄᑦ ᑳᓐᑐᕌᒃᑖᖃᑦᑕᖅᑐᓄᑦ ᐃᓄᐃᑦ ᓇᖕᒥᓂᖁᑎᖏᓐᓂᒃ. ᒪᓕᒡᓗᑎᒃ 100-ᒥᒃ ᓈᓴᐅᑎᓕᖕᒥ, ᐅᕝᕙᓘᓐᓃᑦ 

ᑕᐃᒪᓐᓇᕐᓚᒃ ᓈᓴᐅᑎᖃᕐᓂᖓ ᑲᑎᖦᖢᒍ ᐊᓯᐊᖑᒃᐸᑦ 100-ᖑᔫᑉ, 2.5 ᓈᓴᐅᑎᑦ ᐅᖅᓱᐊᓗᖕᒥ ᓂᐅᕕᕈᒪᓂᕐᒧᑦ ᑳᓐᑐᕌᒃ 

ᓴᓂᕐᕙᖅᑕᐅᓯᒪᓂᐊᖅᑐᖅ ᐃᓄᖕᓄᑦ ᓇᖕᒥᓂᖃᖅᑎᐅᔪᓄᑦ ᒪᓕᒃᖢᒍ ᓇᓗᓇᐃᔭᐅᑎ 9. ᐆᒃᑑᑎᒋᓗᒍ ᑭᓯᒥ 

ᑐᑭᓕᐊᖑᙱᑦᑐᒃᑯᑦ, ᓇᓗᓇᐃᔭᐅᑎ 9 ᓇᓗᓇᐃᖅᓯᖕᒥᔪᖅ ᖃᓄᖅ ᑳᓐᑐᕌᒃᑖᕈᓐᓇᕐᓂᕐᒧᑦ ᓈᓴᐅᑎᓕᕆᓂᖅ 

ᑲᒪᒋᔭᐅᖃᑦᑕᕐᓂᐊᕐᒪᖔᑦ. ᖃᐅᔨᓴᐃᓂᕐᒧᑦ ᑳᓐᑐᕌᒃᑖᕈᑎᓂᒃ ᐅᖅᓱᐊᓗᖕᒥᒃ ᓂᐅᕕᕐᓂᕐᒧᑦ, ᐊᑭᖓ 

ᒪᓕᒃᑕᒃᓴᓕᐊᖑᑐᐊᖑᓂᐊᖅᑐᖅ ᐊᒻᒪᓗ ᐃᓄᐃᑦ ᐊᑐᖅᑕᐅᓂᖅᓴᐅᔪᓐᓇᖁᑉᓗᒋᑦ ᓈᓴᐅᑎᓕᕆᔾᔪᑎᖏᑦ ᐊᑐᖅᑕᐅᖕᒥᓗᑎᒃ. 

10. ᐅᔭᕋᖕᓂᐊᕐᕕᒃ ᒪᑐᑎᓪᓗᒍ ᐱᓕᕆᐊᖑᔭᕆᐊᓖᑦ 

18 ᑕᖅᑭᑦ ᐃᓗᐊᓂ ᐅᔭᕋᖕᓂᐊᕐᕕᒃ ᒪᑐᓂᐊᕐᓂᖓᑕ ᐅᑉᓘᑉ ᑐᖔᓂ ᐅᕝᕙᓘᓐᓃᑦ ᒫᓐᓇᑲᐅᑎᒋ ᒪᑐᑳᓪᓚᒃᐸᑦ ᐅᕝᕙᓘᓐᓃᑦ 

ᕿᒪᒃᑕᐅᒃᐸᑦ, ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᐊᑐᓕᖁᔨᓂᐊᖅᑐᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᐋᖅᑭᒋᐊᖅᓯᖁᔨᓗᑎᒃ ᑕᒡᕘᓇ ᒪᓕᒃᑕᒃᓴᒃᑯᑦ ᒪᓕᓕᖁᑉᓗᒍ ᐅᔭᕋᖕᓂᐊᕐᕕᐅᑉ ᒪᑐᕙᓪᓕᐊᓂᖓᓄᑦ 

ᖃᓄᐃᓕᐅᕈᑎᒃᓴᓄᑦ, ᒪᓕᑐᐃᓐᓇᕋᔭᖅᑐᖅ ᐱᔾᔪᑕᐅᔪᒧᑦ ᐱᓕᕆᐊᖑᔭᕆᐊᖃᖅᑐᓄᓪᓗ ᑕᒡᕘᓇ ᒪᓕᒃᑕᒃᓴᒃᑯᑦ. 

11. ᐊᖓᔪᖅᑳᒡᒍᑏᑦ ᐱᔪᓐᓇᐅᑎᖏᑦ 

ᒪᓕᒃᖢᒋᑦ ᒪᓕᒐᒃᓴᑦ ᑕᒡᕘᓇ ᒪᓕᒃᑕᒃᓴᒃᑯᑦ, ᐊᒡᓂᒍ ᐃᒍᒃᑯᑦ ᐸᐸᑐᕋᔭᖅᑐᑦ ᑕᒪᐃᓐᓂᒃ ᐊᖓᔪᖅᑳᕆᔭᐅᓂᕐᒧᑦ 

ᐱᔪᓐᓇᐅᑎᖏᓐᓂᒃ ᐃᓱᒪᓕᐅᕆᔪᓐᓇᕐᓂᕐᒧᑦ, ᐃᓚᐅᖃᑕᐅᓗᒋᑦ ᑭᓯᐊᓂ ᑖᑉᑯᐊᑐᐊᖑᙱᓪᓗᒋᑦ ᓯᕗᓂᑐᖄᒍᑦ 

ᐱᔪᓐᓇᖅᑎᑕᐅᔪᑦ ᓇᖕᒥᓂᓖᑦ, ᑳᓐᑐᕌᒃᑎᒍᑦ ᒪᓕᒃᑕᒃᓴᑦ ᖃᓄᐃᓕᐅᕈᑕᐅᔭᕆᐊᓖᑦ, ᖃᐅᔨᓴᕈᑏᑦ ᐱᒡᒍᓴᐅᔾᔪᐊᖅᑐᒃᑯᑦ 

ᑳᓐᑐᕌᒃᑖᕈᑎᒃᑯᑦ, ᑳᓐᑐᕌᒃᑖᖅᑎᑦᑎᒍᑏᑦ ᐊᒻᒪᓗ ᐊᐅᓚᑦᑎᓂᖅ ᑳᓐᑐᕌᒃᓂᒃ. 

12. ᐊᒡᓂᒍ ᐃᒍᒃᑯᑦ ᐅᓂᑉᑳᓕᐊᖏᑦ 

30 ᐅᑉᓗᑦ ᐃᓗᐊᓂ ᐱᖓᓱᑦ ᑕᖅᑭᑦ ᐱᐊᓂᒃᑳᖓᑕ ᐊᕐᕌᒍᑕᒫᒃᑯᑦ ᑕᒪᓐᓇ ᐱᓕᕆᐊᖑᑎᓪᓗᒍ, ᐊᒡᓂᒍ ᐃᒍᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᓇᖕᒥᓂᖃᖅᑐᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᖏᓐᓄᑦ ᐅᓂᑉᑳᓕᐊᕐᒥᒃ ᓇᓗᓇᐃᔭᐃᓯᒪᓗᑎᒃ 

ᑕᒪᐃᓐᓂᒃ ᑳᓐᑐᕌᒃᓂᒃ ᑳᓐᑐᕌᒃᑖᕈᑕᐅᓯᒪᔪᓂᒃ ᐅᕝᕙᓘᓐᓂᑦ ᑳᓐᑐᕌᒃᑖᕈᑕᐅᓯᒪᔪᓂᒃ ᐃᓄᖕᓄᑦ ᓇᖕᒥᓂᓕᖕᓄᑦ ᐊᒻᒪᓗ 

ᐊᓯᖏᓐᓄᑦ ᓇᖕᒥᓂᓕᖕᓄᑦ ᐊᒻᒪᓗ ᑮᓇᐅᔭᑎᒍᑦ ᐊᑭᖏᑦ ᑲᑎᖦᖢᒋᑦ ᑳᓐᑐᕌᒃᑖᖑᔪᑦ ᐃᓄᖕᓄᑦ ᓇᖕᒥᓂᓕᖕᓄᑦ ᐊᒻᒪᓗ 

ᐊᓯᖏᓐᓄᑦ ᓇᖕᒥᓂᕆᔭᐅᔪᓄᑦ ᐱᖁᑎᑖᕈᑎᓄᑦ ᐱᔨᑦᓯᕋᐅᑎᓄᓪᓗ ᐊᕕᒃᑐᖅᓯᒪᔪᒃᑯᑦ ᐊᒻᒪᓗ ᐊᓯᖏᑦ ᐊᒃᑐᐊᓂᓖᑦ 

ᑐᑭᓯᒋᐊᕈᑎᒃᓴᑦ ᑐᒃᓯᕋᐅᑕᐅᓯᒪᔪᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐊᒡᓂᒍ ᐃᒍᒃᑯᑦ ᑲᑎᓯᒪᔭᖏᑦ 

ᐊᑐᓕᖅᑎᕆᓂᒃᑯᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᒃᑯᑦ ᒪᓕᒃᑕᒃᓴᒃᑯᑦ.  ᑕᒪᒃᑯᐊ ᐅᓂᑉᑳᓕᐊᑦ ᐊᒻᒪᓗ ᑐᑭᓯᒋᐊᕈᑎᒃᓴᑦ 

ᑐᓂᕐᕈᑕᐅᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ ᒪᓕᒡᓗᑎᒃ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᓂᒃ ᒪᓕᒐᕆᔭᐅᔪᒃᑯᑦ 

ᑎᑎᕋᖅᓯᒪᔪᒃᑯᑦ ᐃᓚᖓᓂ 12-ᒥ ᓇᖕᒥᓂᓖᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᖏᓐᓄᑦ ᐊᖏᕈᑎᖓ ᐃᓚᐅᔪᖅ 

ᓇᓗᓇᐃᔭᐅᑎ 15-ᒥ. 

13. ᑲᑎᒪᓗᓂ ᐃᓕᓐᓂᐊᕈᑎᒃᓴᑦ ᐃᑲᔫᑎᓪᓗ  

ᐊᕐᕌᒍᑕᒫᒃᑯᑦ, ᐱᒋᐊᕐᓗᓂ ᐅᖓᑖᒎᙱᑦᑐᖅ 12 ᑕᖅᑭᕆᔭᐅᔪᑦ ᓯᕗᓂᐊᒍᑦ ᓇᑉᐸᖅᑎᕆᒋᐊᕋᔭᕐᓂᖏᓐᓄᑦ 

ᐃᒡᓗᓕᐅᖅᐸᓪᓕᐊᓕᕋᔭᕐᓂᖏᓐᓄᑦ, ᖁᕝᕙᖅᑎᕆᔪᒪᓂᖅ  ᐊᐅᓚᑦᑎᔪᒪᓂᕐᓗ ᐃᓄᐃᑦ ᓇᖕᒥᓂᖁᑎᖏᑦ 

ᐊᑐᖅᑕᐅᔪᓐᓇᖁᑉᓗᒋᑦ ᓇᖕᒥᓂᖃᖅᑐᑦ ᐱᕕᒃᓴᕆᔭᖏᑦᑎᒍᑦ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᐊᒡᓂᒍ ᐃᒍᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᑲᑎᒪᓗᑎᒃ ᑭᕙᓪᓕᕐᒥ ᓄᓇᓕᖕᓂ ᐊᒻᒪᓗ ᐊᑐᓂ ᓇᖕᒥᓂᓕᖕᓂᒃ ᐃᑲᔪᕆᐊᕈᓐᓇᖃᑦᑕᕐᓗᑎᒃ, 

ᐱᔭᕆᐊᖃᖅᑐᒃᑯᑦ, ᐃᓄᖕᓄᑦ ᖃᓄ ᐊᒻᒪᓗ ᓇᓗᓇᐃᔭᖅᑕᐅᓯᒪᔪᒃᑯᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ, 

ᐃᓚᐅᖃᑕᐅᓗᒋᑦ, ᑖᑉᑯᐊᑐᐊᖑᙱᓪᓗᒋᓪᓗ, ᐅᖃᐅᓯᐅᓯᒪᔪᑦ ᓇᓗᓇᐃᔭᐅᑎ 13-ᒥ.  ᐊᒡᓂᒍ ᐃᒍᒃᑯᑦ ᑎᓕᓯᓂᐊᖅᑐᑦ 

ᐃᓄᖕᒥᒃ ᖃᐅᔨᒋᐊᕐᕕᐅᔪᓐᓇᖃᑦᑕᕐᓂᐊᖅᑐᒥᒃ ᐱᔭᕆᐊᖃᓕᕌᖓᑕ ᐃᑲᔪᕆᐊᖃᑦᑕᕐᓂᐊᕐᓂᕐᒧᑦ ᐃᓄᖕᓄᑦ ᓇᖕᒥᓂᕆᔭᐅᔪᓂᒃ.  

ᐊᕐᕌᒍᑕᒫᒃᑯᑦ, ᐊᒡᓂᒍ ᐃᒍᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᕐᓂᒧᑦ ᑲᑎᒪᔨᕋᓛᓄᑦ  

ᐅᓂᑉᑳᓕᐊᕐᒥᒃ ᖃᓄᐃᓕᐅᖅᓯᒪᓕᕐᒪᖔᑕ  ᑕᒡᕘᓇ ᐃᓚᖓᒍᑦ ᐊᒻᒪᓗ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᕐᓂᒧᑦ 

ᑲᑎᒪᔨᕋᓛᖏᑦ ᕿᒥᕐᕈᕙᒡᓗᑎᒃ ᑕᐃᒪᐃᑦᑐᓂᒃ ᐊᒻᒪᓗ ᓴᖅᑭᑎᑦᑎᕙᒡᓗᑎᒃ ᐊᑐᓕᖁᔭᒥᓂᒃ. 

14. ᒪᓕᒃᑕᐅᔭᕆᐊᓕᖕᓂᒃ ᒪᓕᑦᑎᐊᙱᑦᑐᑦ 

14.1 ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᕐᓂᒧᑦ ᑲᑎᒪᔨᕋᓛᓄᑦ ᓇᓗᓇᐃᖅᓯᒃᐸᑕ ᑕᒡᕗᓇ ᐱᓕᕆᐊᖑᓇᓱᒃᑐᑦ 

ᒪᓕᒃᑕᒃᓴᒃᑯᑦ ᓴᖅᑭᑎᑕᐅᓯᒪᙱᓐᓂᖏᓐᓄᑦ ᐅᕝᕙᓘᓐᓂᑦ ᐊᖏᖃᑎᒌᒍᓐᓃᖅᓯᒪᔪᖃᖅᐸᑦ ᓴᓂᕐᕙᐃᓯᒪᓂᕐᒧᑦ, 

ᑐᓂᓯᓯᒪᓂᕐᒧᑦ ᐅᕝᕙᓘᓐᓃᑦ ᐊᔭᐅᖅᑐᕈᑕᐅᔪᒥᒃ ᑳᓐᑐᕌᒃᑯᑦ, ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᕐᓂᒧᑦ ᑲᑎᒪᔨᕋᓛᑦ 

ᓇᓗᓇᐃᖅᓯᔪᓐᓇᕋᔭᖅᑐᑦ ᖃᓄᐃᓕᒋᐊᕈᑕᐅᓇᔭᖅᑐᓂᒃ. ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᕐᓂᒧᑦ ᑲᑎᒪᔨᕋᓛᑦ 

ᐊᖏᖃᑎᒌᒍᓐᓇᐃᓪᓕᓯᒪᒃᐸᑕ, ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᑐᓂᕐᕈᑕᐅᓕᕋᔭᖅᑐᖅ 

ᐃᓱᒪᒃᓴᖅᓯᐅᕈᑕᐅᓕᕐᓗᓂᓗ ᑲᑎᒪᓕᕐᒥᒃᐸᑕ. 

14.2 ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐃᓱᒪᓕᐅᕈᓐᓇᙱᑉᐸᑕ ᐊᖏᖃᑎᒌᒍᑕᐅᔪᓐᓇᐃᓪᓕᓯᒪᓂᖓ 

ᓇᓗᓇᐃᖅᑕᐅᓇᔭᖅᑐᖅ ᐊᒻᒪᓗ ᑐᓂᕐᕈᑕᐅᓗᓂ ᐱᓕᕆᖃᑎᒌᒃᑐᑦ ᐊᖓᔪᖅᑳᖏᓐᓄᑦ ᒪᓕᒡᓗᒍ ᐃᓚᖓ 7.4.2 

ᐊᖏᕈᑎᒃᑯᑦ. ᐊᖏᖃᑎᒌᒍᓐᓇᐃᓪᓕᓯᒪᔪᑦ ᐱᔾᔪᑎᒋᑉᓗᒋᑦ ᒪᓕᒃᑕᒃᓴᖅ ᒪᓕᒃᖢᒍ H-ᒥ (ᐊᖏᖃᑎᒌᒃᑎᑦᑎᔨᒃᑯᑦ), 

ᐱᓕᕆᖃᑎᒌᒃᑐᑦ ᐊᖏᖃᑎᒌᒃᑐᑦ ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔩᑦ ᑲᑎᒪᔩᑦ ᓇᓗᓇᐃᖅᓯᒃᐸᑕ 

ᐊᒡᓂᒍ ᐃᒍᒃᑯᑦ ᐊᑐᓚᐅᙱᓐᓂᖏᓐᓄᑦ ᐱᔪᓐᓇᕐᓂᓗᒃᑖᒃᑯᑦ ᐱᓇᓱᐊᕈᓐᓇᕐᓂᕐᒧᑦ ᐊᑐᓕᖅᑎᕆᓂᕐᒧᑦ ᑕᒡᕘᓇ 

ᒪᓕᒃᑕᒃᓴᓕᐊᖑᔪᒃᑯᑦ, ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔩᑦ ᑲᑎᒪᔩᑦ ᑎᓕᓯᔪᓐᓇᕋᔭᖅᑐᑦ ᐊᒡᓂᒍ 

ᐃᒍᒃᑯᓐᓂᒃ ᐊᑐᓕᖅᑎᕆᖁᓗᒋᑦ ᐋᖅᑭᒋᐊᖅᓯᒍᑎᒥᒃ, ᐊᒡᓂᒍ ᐃᒍᒃᑯᑦ ᐃᒪᓐᓇᐃᓕᐅᕆᐊᖃᕋᔭᖅᑐᒃᓴᐅᑉᓗᑎᒃ: 

(a) ᐊᑐᓕᖅᑎᕆᓂᕐᒧᑦ ᖃᓄᐃᓕᐅᕈᑎᓂᒃ ᐊᑐᓕᖅᑎᕆᓂᕐᒧᑦ ᑕᒪᑐᒥᙵ ᒪᓕᒃᑕᒃᓴᒥᒃ ᓯᕗᓂᒃᓴᒥ; ᐊᒻᒪᓗ 

(b) ᐊᑐᐃᓐᓇᕈᖅᑎᑦᑎᓗᑎᒃ ᓈᒻᒪᒃᑐᒥᒃ ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎᒃᓴᒥᒃ ᑲᑐᔾᔨᖃᑎᒌᒃᑯᓐᓄᑦ. 

15. ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓂᕐᒧᑦ ᑲᑎᒪᔨᕋᓛᑦ  

ᐱᓕᕆᖃᑎᒌᒃᑐᑦ ᓴᖅᑭᑎᑦᑎᓂᐊᖅᑐᑦ, 30 ᐅᑉᓗᑦ ᐃᓗᐊᓂ ᐊᖏᕈᑎ ᐊᑐᓕᖅᑎᖅᑕᐅᖅᑳᖅᑎᓪᓗᒍ, ᑲᑎᒪᔨᕋᓛᓂᒃ 

ᓇᖕᒥᓂᓖᑦ ᐱᕕᒃᓴᖃᕈᓐᓇᖁᑉᓗᒋᑦ ᐱᔾᔪᑎᖃᕐᓂᐊᖅᑐᓂᒃ (“ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓂᕐᒧᑦ ᑲᑎᒪᔨᕋᓛᑦ”). ᐊᖏᕈᑎ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐃᓚᐅᖃᑕᐅᔪᖅ ᓇᓗᓇᐃᔭᐅᑎ 15-ᒥ. ᐊᒡᓂᒍ ᐃᒍᒃᑯᑦ ᐊᒻᒪᓗ 

ᑲᑐᔾᔨᖃᑎᒌᒃᑯᑦ ᐊᖏᖃᑎᒌᒃᑐᑦ ᐊᑐᐃᓐᓇᕈᖅᑎᑦᑎᖃᑦᑕᕐᓂᐊᕐᓂᕐᒥᓄᑦ ᑕᒪᐃᓐᓂᒃ ᑐᑭᓯᒋᐊᕈᑎᒃᓴᓂᒃ ᑐᒃᓯᕋᐅᑕᐅᔪᓂᒃ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐱᓕᕆᐊᒃᓴᒥᓂᒃ ᑲᒪᔪᓐᓇᖁᑉᓗᒋᑦ  ᐊᑐᓕᖅᑎᕈᓐᓇᖁᑉᓗᒍ ᑖᒻᓇ 

ᒪᓕᒃᑕᒃᓴᖅ.  

ᓇᓗᓇᐃᔭᐅᑎ 6.9.1 

ᐊᑐᖅᑕᐅᖃᑦᑕᖅᑐᖅ ᑳᓐᑐᕌᒃᑖᖅᑎᑦᑎᓂᖅᓴᐅᔪᒪᓂᕐᒧᑦ ᓈᓴᐅᑎᓕᕆᓂᒃᑯᑦ 

 

ᑳᓐᑐᕌᒃᑖᖅᑎᑦᑎᓂᖅᓴᐅᔪᒪᓂᕐᒧᑦ ᓈᓴᐅᑎᑦ ᓇᐅᒃᑯᑐᐃᓐᓇᖅ ᐱᔨᑦᓯᕋᐅᑎᒃᑯᑦ ᑳᓐᑐᕌᒃᑖᕈᑎᒃᑯᑦ 

ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐃᓄᐃᑦ ᓇᖕᒥᓂᓖᑦ ᐊᑎᖁᑎᖏᓐᓂᒃ + 1 

  

 51%  ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 5 

 41% ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 4 

 31% ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 3 

 21% ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 2 

 11% ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 1 

ᐃᓄᐃᑦ ᓴᓇᔩᑦ:  

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᑐᙵᕕᒋᔭᐅᔪᒃᑰᕐᓗᓂ 4 

ᐅᖓᑕᐅᔾᔨᓯᒪᓂᖅ ᐃᓄᖃᕆᐊᖃᕐᓂᖓᓄᑦ ᐋᖅᑭᒃᓯᒪᔪᒃᑯᑦ ᑳᑐᓐᕌᒃᑯᑦ 2 

ᓄᓇᓕᖕᒦᑦᑐᑦ:  

ᐊᒃᑐᖅᑕᐅᓂᓖᑦ ᓄᓇᓖᑦ 3 

ᑭᕙᓪᓕᖅ 2 

ᓄᓇᕗᑦ 1 

ᑲᑎᖦᖢᒋᑦ 15 

 

ᑳᓐᑐᕌᒃᑖᖅᑎᑦᑎᓂᖅᓴᐅᔪᒪᓂᕐᒧᑦ ᓈᓴᐅᑎᑦ ᑕᒪᐃᓐᓄᑦ ᐱᖁᑎᑖᕈᑎᒃᑯᑦ ᐊᒻᒪᓗ ᑐᕌᓪᓚᑦᑖᖅᑐᒃᑯᑦ 

ᐱᖁᑎᑖᕈᑎᒃᑯᑦ ᑳᓐᑐᕌᒃᓄᑦ (ᐃᓚᐅᖃᑕᐅᓇᒍ ᐅᖅᓱᐊᓗᓕᕆᓂᖅ) 

ᓄᓇᕗᑦ ᑐᙵᕕᒃᑯᑦ ᑎᒥᖓᑕ ᐃᓄᐃᑦ ᓇᖕᒥᓂᓖᑦ ᐊᑎᖁᑎᖏᓐᓂᒃ 1 

51% ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 3 

31% ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 1.5 

11% ᑳᓐᑐᕌᒃᑯᑦ ᑮᓈᐅᔭᓕᐊᖅ ᐃᓄᐃᑦ ᓇᖕᒥᓂᖁᑎᖓᓅᕐᓗᓂ 1 

ᐃᓄᐃᑦ ᓴᓇᔩᑦ:   

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᑐᙵᕕᒋᔭᐅᔪᒃᑰᕐᓗᓂ 1 

ᓄᓇᓕᖕᒦᑦᑐᑦ:  

ᐊᒃᑐᖅᑕᐅᓂᓖᑦ ᓄᓇᓖᑦ 3 

ᑭᕙᓪᓕᖅ 2 

ᓄᓇᕗᑦ 1 

ᑲᑎᖦᖢᒋᑦ 8 

ᓇᓗᓇᐃᔭᐅᑎ 6.9.2 

ᐆᑑᑏᑦ ᐃᓄᐃᑦ ᑳᓐᑐᕌᒃᑖᕐᓂᖅᓴᐅᔪᓐᓇᖁᑉᓗᒋᑦ ᓈᓴᐅᑎᑎᒍᑦ ᓴᓂᕐᕙᐃᖅᓯᒍᑎᑦ 

ᑕᒪᐃᓐᓄᑦ ᐱᔨᑦᓯᕋᕐᓂᒃᑯᑦ ᑳᓐᑐᕌᒃᑖᕈᑎᓄᑦ 
 
Services – NTI Registered Firm (No Subcontracting)   All Work is completed by NTI Registered Firm with no sub-contractors 

44 

ᐆᑑᑏᑦ ᐃᓄᐃᑦ ᑳᓐᑐᕌᒃᑖᕐᓂᖅᓴᐅᔪᓐᓇᖁᑉᓗᒋᑦ ᓈᓴᐅᑎᑎᒍᑦ ᓴᓂᕐᕙᐃᖅᓯᒍᑎᑦ 

ᐱᖁᑎᑖᕈᑎᓄᑦ ᑳᓐᑐᕌᒃᑖᕈᑎᓄᑦ (ᐃᓚᐅᖃᑕᐅᑉᓗᒋᑦ ᑐᕌᓪᓚᑦᑖᖅᑐᒃᑯᑦ ᐱᖁᑎᑖᕈᑏᑦ ᑭᓯᐊᓂ ᐃᓚᐅᖃᑕᐅᙱᖦᖢᒋᑦ ᐅᖅᓱᐊᓗᖕᒥᒃ ᓂᐅᕕᕐᓂᖅ) 

ᓇᓗᓇᐃᔭᐅᑎ 8.1 

ᐊᕕᒃᑐᖅᓯᒪᔪᒃᑯᑦ ᑳᓐᑐᕌᒃᑖᕈᑕᐅᔪᒪᖃᑦᑕᖅᑐᒃᑯᑦ 

 

• ᐃᒪᒃᑯᑦ 

• ᑎᖕᒥᓲᒃᑯᑦ  

• ᐊᒃᓴᓗᐊᑦ 

• ᐅᓕᒥᒎᓖᑦ 

• ᐱᖁᑏᑦ ᑎᑭᓴᖅᑕᐅᔪᑦ ᑎᑭᒃᑳᖓᑕ ᑲᒪᒋᔭᐅᖃᑦᑕᕐᓂᖏᓐᓄᑦ, ᓄᓇᓂᒃ ᐊᐅᓚᑦᑎᓂᕐᒧᑦ, ᐊᐳᑕᐃᔭᐃᓂᕐᒧᑦ, 

ᐃᓄᐃᑦ ᐅᓯᒋᔭᐅᓲᑦ 

• ᐃᖢᐊᖅᓴᐅᑏᑦ 

• ᖄᖅᑕᖅᑐᑦ  

• ᓄᓇᒃᑰᕈᑎᕐᔪᐊᑦ 

ᓇᓗᓇᐃᔭᐅᑎ Error! Reference source not found. 

ᐆᑑᑏᑦ ᐃᓄᐃᑦ ᑳᓐᑐᕌᒃᑖᕐᓂᖅᓴᐅᔪᓐᓇᖁᑉᓗᒋᑦ ᓈᓴᐅᑎᑎᒍᑦ ᓴᓂᕐᕙᐃᖅᓯᒍᑎᑦ 

ᐅᖅᓱᐊᓗᖕᒥᒃ ᓂᐅᕕᕐᓂᕐᒧᑦ ᑳᓐᑐᕌᒃᑖᕈᑏᑦ 

ᓇᓗᓇᐃᔭᐅᑎ Error! Reference source not found. 

ᐃᓕᓐᓂᐊᕐᓗᓂ ᑲᑎᒪᓂᖅ ᐊᒻᒪᓗ ᐃᑲᔪᕆᐊᕈᑏᑦ 

ᓯᕗᓂᐊᒍᑦ ᐊᔪᙱᑦᑕᕆᐊᖃᕐᓂᖅ 

 ᖃᓄᖅ ᐊᒡᓂᒍ ᐃᒍᒃᑯᑦ ᓂᕈᐊᖅᖠᖃᑦᑕᕐᓂᐊᕐᒪᖔᑕ ᑳᓐᑐᕌᒃᑎᓂᒃ.  

 ᐃᑲᔫᑕᐅᕙᒃᑐᖅ ᑕᑕᑎᕆᓂᐊᕐᓗᓂ ᓯᕗᓂᐊᒍᑦ ᐊᔪᙱᑦᑕᕆᐊᖃᕐᓂᕐᒧᑦ ᑕᑕᑎᕈᑎᓂᒃ 

ᑲᒪᒋᔭᐅᖃᑦᑕᕐᓂᖏᓐᓄᑦ. 

 ᓇᖕᒥᓂᖅᑖᕈᑕᐅᔪᓐᓇᖅᑐᑦ ᐃᓄᖕᓄᑦ ᓇᖕᒥᓂᓕᖕᓄᑦ ᐱᒋᐊᕈᑎᒃᓴᑦ ᓯᕗᓂᐊᒍᑦ ᐊᔪᙱᑦᑕᕆᐊᖃᕐᓂᒃᑯᑦ. 

ᑳᓐᑐᕌᒃᑖᖅᑎᑦᑎᖃᑦᑕᕐᓂᖅ 

 ᑐᑭᓯᒋᐊᕈᑎᒃᓴᐅᖃᑦᑕᖅᑐᑦ ᐃᓄᖕᓄᑦ ᓇᖕᒥᓂᕆᔭᐅᔪᓄᑦ ᑳᓐᑐᕌᒃᑖᖅᑎᑦᑎᖃᑦᑕᕐᓂᐅᑉ ᒥᒃᓵᓄᑦ. 

 ᐱᓕᕆᖃᑎᒌᒃᑎᐅᓇᔭᖅᑐᑦ ᐃᓄᐃᑦ ᓇᖕᒥᓂᖃᖅᑐᒃᑯᑦ ᑐᓴᖅᑎᑦᑎᔪᓐᓇᖃᑦᑕᖁᑉᓗᒋᑦ ᐊᒡᓂᒍ ᐃᒍᒃᑯᓐᓄᑦ 

ᐊᒻᒪᓗ ᓇᖕᒥᓂᓕᖕᓄᑦ ᐱᕕᒃᓴᖃᖅᑎᑦᑎᕙᒃᑐᑦ ᑲᑎᒪᔨᕋᓛᖏᓐᓄᑦ ᐋᖅᑭᒋᐊᖅᓯᔪᓐᓇᖃᑦᑕᖁᑉᓗᒋᑦ 

ᐱᕕᒃᓴᕆᔭᐅᔪᓂᒃ ᐃᓄᖕᓄᑦ ᓇᖕᒥᓂᓕᖕᓄᑦ. 

 ᑐᓴᖅᑎᑦᑎᓂᖅ ᐃᓗᓕᕆᓂᐊᖅᑕᖏᓐᓂᒃ ᐊᑐᐊᒐᕆᔭᐅᕙᒃᑐᑦ ᖃᓄᐃᓕᐅᕈᑕᐅᔭᕆᐊᖃᖅᐸᒃᑐᓪᓗ. 

 ᑐᑭᓯᒋᐊᕈᑎᒃᓴᑦ ᖃᓄᖅ ᐃᓄᐃᑦ ᓇᖕᒥᓂᖁᑎᖏᑦ ᓴᓇᔨᑖᖅᑐᕈᓐᓇᕋᔭᕐᒪᖔᑕ ᐃᓄᖕᓂᒃ ᓴᓇᔪᓐᓇᖅᑐᑦ 

ᐊᑎᖏᓐᓂᒃ ᐊᒻᒪᓗ ᖃᓄᖅ ᐃᓄᐃᑦ ᓴᓇᔪᓐᓇᖅᑐᑦ ᐱᔭᕆᐊᖃᖅᑕᖏᑦ ᑳᓐᑐᕌᒃᑯᑦ ᐅᖃᐅᓯᐅᖃᑦᑕᕐᓂᐊᕐᒪᖔᑕ 

ᑳᓐᑐᕌᒃᑎᓄᑦ. 

ᐃᒪᓐᓇᐃᒐᔪᒃᑐᖅ 

 ᒐᕙᒪᒃᑯᑦ ᑮᓇᐅᔭᖅᑕᓖᑦ ᑐᕌᖅᑐᓂᒃ ᐃᓄᐃᑦ ᓇᖕᒥᓂᖁᑎᖏᓐᓄᑦ. 

 ᑐᑭᓯᒋᐊᕈᑎᒃᓴᑦ ᓂᕆᐅᒋᔭᐅᔪᒃᑯᑦ ᐃᓄᐃᑦ ᓴᓇᔪᓐᓇᖅᑐᑦ ᐃᓕᓐᓂᐊᕈᑎᒃᓴᖏᓐᓄᑦ. 

 ᑐᑭᓯᒋᐊᕈᑎᒃᓴᑦ ᐱᓕᕆᐊᒃᓴᕆᔭᐅᔪᓄᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ, 

ᓇᖕᒥᓂᓖᑦ ᐱᕕᒃᓴᕆᔭᖏᓐᓄᑦ ᑲᑎᒪᔨᕋᓛᓄᑦ ᐊᒻᒪᓗ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ. 

 ᑐᑭᓯᒋᐊᕈᑎᒃᓴᐃᑦ ᓴᖅᑭᑎᑦᑎᓂᐊᕐᓗᓂ ᐱᓕᕆᖃᑎᒌᒍᑎᒃᓴᓂᒃ. 

ᓇᓗᓇᐃᔭᐅᑎ ERROR! REFERENCE SOURCE NOT FOUND. 

ᐊᖏᕈᑎᖓ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔩᑦ ᑲᑎᒪᔨᕋᓛᒃᑯᑦ 

1. ᐱᓕᕆᐊᒃᓴᕆᔭᖏᑦ ᑲᒪᒋᔭᕆᐊᖃᖃᑦᑕᖅᑕᖏᓪᓗ 

1.1 ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔩᑦ ᑲᑎᒪᔨᕋᓛᖏᑦ ᐃᒪᓐᓇᐃᖃᑦᑕᕐᓂᐊᖅᑐᑦ: 

1.1.1 ᐅᖃᖃᑎᒌᕝᕕᐅᔪᓐᓇᕐᓗᑎᒃ, ᒪᑐᐃᖓᔪᒃᑯᑦ ᑐᓴᐅᒪᖃᑦᑕᐅᑎᓂᒃᑯᑦ ᐊᒻᒪᓗ ᐋᖅᑭᐅᒪᔪᒃᑯᑦ ᐱᓕᕆᖃᑎᒌᒃᑐᒃᑯᑦ 

ᒪᓕᒃᓗᒍ ᒪᓕᒃᑕᒃᓴᖅ B (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ) ᐊᒻᒪᓗ ᐅᓂᑉᑳᓕᐅᖅᐸᒡᓗᑎᒃ ᐱᔭᕆᐊᖃᓕᕌᖓᑕ 

ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ; 

1.1.2 ᓴᖅᑭᑎᑦᑎᓗᑎᒃ ᓯᕗᓪᓕᖅᐹᖑᑎᑕᐅᔪᒪᔪᒃᑯᑦ ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᐸᕐᓇᐅᑎᒥᒃ 

ᓇᓗᓇᐃᔭᐃᓗᑎᒃ ᖃᓄᐃᓕᐅᕈᑎᓂᒃ ᐊᒻᒪᓗ ᐱᕕᒃᓴᕆᔭᐅᔪᓂᒃ ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᒪᓕᒃᑕᒃᓴᒥᒃ 

B-ᒥ ᐊᒻᒪᓗ ᑐᓂᕐᕈᑎᒋᕙᒡᓗᒍ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ; 

1.1.3 ᐊᑐᓕᖅᑎᖅᐸᒡᓗᒋᑦ ᐃᓱᒪᓕᐅᕈᑕᐅᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᐃᒪᓐᓈᖅᑐᕈᑏᑦ 

ᑐᓂᕐᕈᑕᐅᔪᑦ ᐱᓕᕆᖃᑎᒌᖕᓂᒃᑯᑦ ᐱᓕᕆᖃᑎᒌᒃᑐᓄᑦ; 

1.1.4 ᐃᒪᓐᓈᖅᑐᐃᕙᒡᓗᑎᒃ ᐊᒡᓂᒍ ᐃᒍᒃᑯᓐᓄᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᖃᓄᐃᓕᐅᕈᑕᐅᔪᓐᓇᖃᑦᑕᖅᑐᓄᑦ ᐊᑐᖅᑕᐅᔪᓐᓇᖅᑐᓂᒃ ᐊᒡᓂᒍ ᐃᒍᒃᑯᓐᓄᑦ ᖁᕝᕙᖅᑎᕆᓂᕐᒧᑦ 

ᐱᓕᕆᐊᖑᔪᒪᔪᓂᒃ ᒪᓕᒃᑕᒃᓴᒃᑯᑦ B-ᑯᑦ (ᓇᖕᒥᓂᓕᖕᓄᑦ ᐱᕕᒃᓴᕆᔭᐅᔪᑦ); 

1.1.5 ᕿᒥᕐᕈᕙᒡᓗᑎᒃ ᑐᑭᓯᒋᐊᕈᑎᒃᓴᓂᒃ ᑐᓴᒐᒃᓴᓂᒡᓗ ᑐᓂᔭᐅᔭᕌᖓᒥᒃ ᖃᑯᑎᒃᑯᑦ ᒪᓕᒃᖢᒍ 

ᖃᓄᐃᓕᐅᕈᑕᐅᔭᕆᐊᖃᖅᐸᒃᑐᑦ ᓯᕗᓂᐊᒍᑦ ᐊᔪᙱᑎᑦᑎᔪᓐᓇᕈᒪᓂᕐᒧᑦ ᓇᖕᒥᓂᕆᔭᐅᔪᓂᒃ ᐊᒻᒪᓗ 

ᑳᓐᑐᕌᒃᑖᖅᑎᑦᑎᔪᓐᓇᖃᑦᑕᕐᓂᕐᒥᒃ; ᐊᒻᒪᓗ 

1.1.6 ᑲᒪᕙᓪᓕᐊᖃᑦᑕᕐᓂᖅ ᐊᓯᖏᓐᓂᒃ ᐱᓕᕆᐊᒃᓴᕆᔭᐅᔪᓂᒃ ᑲᒪᒋᔭᐅᖃᑦᑕᕆᐊᓕᖕᓂᒃ ᓴᙱᓂᖅᑖᖅᑎᑕᐅᓯᒪᑎᓪᓗᒋᑦ 

ᒪᓕᒃᑕᒃᓴᕆᔭᐅᔪᒃᑯᑦ ᖃᓄᐃᓕᖓᒋᐊᖃᖃᑦᑕᕐᓂᒃᑯᓪᓗ ᐊᖏᕈᑎᒃᑯᑦ ᐅᕝᕙᓘᓐᓃᑦ ᑎᓕᔭᐅᔭᕌᖓᑕ ᖃᑯᑎᒃᑯᑦ 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᔪᒃᑯᑦ ᐱᓕᕆᖃᑎᒌᒃᑐᓄᑦ. 

1.2 ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔨᒃᑯᑦ ᑲᑎᒪᔨᕋᓛᖏᑦ ᐃᒪᓐᓇᐃᑦᑐᓐᓇᖅᑐᑦ, ᐊᔪᙱᑎᑦᑎᔪᓐᓇᕈᒪᓂᕐᒧᑦ ᐊᒻᒪᓗ 

ᑳᓐᑐᕌᒃᑖᖅᑎᑦᑎᓂᐊᕐᓗᓂ ᖃᓄᐃᓕᐅᕈᑕᐅᕙᒃᑐᒃᑯᑦ, ᐃᒪᓐᓈᖅᑐᐃᕙᒡᓗᑎᒃ ᐊᒡᓂᒍ ᐃᒍᒃᑯᓐᓂᒃ ᐊᒻᒪᓗ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᖃᓄᓪᓚᑦᑖᖅ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᖕᓂᒃ ᐱᓯᒪᓇᔭᕐᒪᖔᑕ ᐃᓄᐃᑦ 

ᓇᖕᒥᓂᖁᑎᖏᑦ ᐱᓕᕆᐊᖃᕐᓂᐊᕐᓗᑎᒃ ᐅᕝᕙᓘᓐᓃᑦ ᐱᖁᑎᑖᖅᑎᑦᑎᔪᓐᓇᕐᓂᕐᒧᑦ ᐊᒻᒪᓗ ᐱᔨᑦᓯᕋᕈᓐᓇᕐᓂᕐᒧᑦ. 

1.3 ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔨᒃᑯᑦ ᑲᑎᒪᔨᕋᓛᖏᑦ ᕿᒥᕐᕈᖃᑦᑕᕐᓂᐊᖅᑐᑦ, ᐱᕙᓪᓕᐊᑎᑦᑎᖃᑦᑕᕐᓂᐊᖅᑐᑦ ᐊᒻᒪᓗ 

ᐋᖅᑭᒋᐊᕈᑎᒃᓴᓂᒃ ᐊᑐᓕᖁᔨᖃᑦᑕᕐᓂᐊᖅᑐᑦ ᐃᖢᐊᖏᓕᐅᕈᑕᐅᔪᒃᑯᑦ, ᐊᐱᖅᑯᑎᒃᑯᑦ, 

ᐊᖏᖃᑎᒌᒍᑕᐅᓯᒪᔪᓐᓃᖅᑐᒃᑯᑦ ᐱᓕᕆᐊᒃᓴᖏᓐᓄᑦ ᐊᒻᒪᓗ ᐅᖃᖃᑎᖃᖅᐸᒡᓗᑎᒃ ᐱᓕᕆᖃᑎᖃᖅᐸᒡᓗᑎᒃ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᓄᑦ ᑲᑎᒪᔨᓄᑦ ᐊᒻᒪᓗ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᐱᔭᕆᐊᖃᕌᖓᑦ. 

2. ᑲᑎᒪᔩᑦ 

2.1 ᐊᒡᓂᒍ ᐃᒍᒃᑯᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᒪᕐᕉᖕᓂᒃ ᑲᑎᒪᔨᒃᓴᓂᒃ ᓇᖕᒥᓂᖃᖅᑐᓄᑦ ᐱᕕᒃᓴᖃᖅᑎᑦᑎᔨᒃᑯᑦ 

ᑲᑎᒪᔨᖏᓐᓄᑦ.  

2.2 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᒪᕐᕉᖕᓂᒃ  ᑲᑎᒪᔨᒃᓴᓂᒃ ᓇᖕᒥᓂᖃᖅᑐᓄᑦ 

ᐱᕕᒃᓴᖃᖅᑎᑦᑎᔨᒃᑯᑦ ᑲᑎᒪᔨᖏᓐᓄᑦ. 

2.3 ᐱᓕᕆᖃᑎᒌᒃᑑᒃ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᑲᑎᒪᔨᒃᓴᓂᒃ ᐊᔪᙱᓐᓂᓕᖕᓂᒃ, ᐱᓕᕆᐊᖃᖃᑦᑕᖅᓯᒪᔪᕕᓂᕐᓂᒃ 

ᐊᒻᒪᓗ ᐊᔪᙱᓐᓂᖃᖅᑐᓂᒃ ᐱᓕᕆᐊᖑᔪᒃᑯᑦ ᐱᓕᕆᐊᒃᓴᕆᔭᐅᔪᒃᑯᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓂᕐᒧᑦ 

ᑲᑎᒪᔨᕋᓛᒃᑯᑦ. 

2.4 ᐱᓕᕆᖃᑎᒌᒃᑑᒃ ᐊᑐᓂ ᑎᒃᑯᐊᖅᓯᖃᑦᑕᕐᓂᐊᖅᑑᒃ ᐊᑕᐅᓯᕐᒥᒃ ᐃᓇᖏᖅᑎᒃᓴᒥᒃ ᑲᑎᒪᔨᒥᒃ ᓇᖕᒥᓂᖃᖅᑐᑦ 

ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᖏᓐᓄᑦ ᐃᓇᖏᖅᓯᔪᓐᓇᖃᑦᑕᕐᓂᐊᖅᑐᒥᒃ ᐱᓕᕆᖃᑎᒋᔭᐅᔫᑉ ᑲᑎᒪᔨᖓᓂᒃ 

ᑲᑎᒪᔨᐅᔪᖅ ᑲᑎᒪᔭᖅᑐᕈᓐᓇᙱᑳᓪᓚᒃᐸᑦ ᐅᕝᕙᓘᓐᓃᑦ ᐱᓕᕆᐊᒃᓴᒥᓂᒃ ᑲᒪᔪᓐᓇᙱᑳᓪᓚᒃᐸᑦ 

ᑲᒪᒋᔭᐅᔭᕆᐊᖃᖅᑐᓂᒃ ᑲᑎᒪᔨᒧᑦ.  ᑕᐃᒪᐃᑦᑐᖃᖅᑎᓪᓗᒍ, ᑲᑎᒪᔨᒋᔭᐅᔪᖅ ᕿᓚᒻᒥᐅᔪᒃᑯᑦ ᑐᓴᖅᑎᑦᑎᓇᔭᖅᑐᖅ 

ᐊᒻᒪᓗ ᑐᓂᓯᓗᓂ ᑕᒪᐃᓐᓂᒃ ᑐᑭᓯᐅᒪᔭᐅᔭᕆᐊᓕᖕᓂᒃ ᑎᑎᕋᖅᓯᒪᔪᓂᒡᓗ ᐃᓇᖏᖅᑎᒋᔨᒋᓂᐊᖅᑕᖓᓄᑦ 

ᐃᓇᖏᖅᑎᒋᔭᖓ ᐊᑑᑎᖃᑦᑎᐊᖅᑐᒃᑯᑦ ᐃᓇᖏᖅᓯᓯᒪᔪᓐᓇᖁᑉᓗᒍ ᑲᑎᒪᔨᐅᔪᒥᒃ. 

2.5 ᐊᑐᓂ ᑲᑎᒪᔨᒋᔭᐅᔪᖅ ᐅᕝᕙᓘᓐᓃᑦ ᐃᓇᖏᖅᑎᒃᓴᐅᔪᖅ ᑎᒃᑯᐊᖅᑕᐅᔪᖅ ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐱᓕᕆᖃᑎᒋᔭᐅᔪᒧᑦ ᐃᓇᖏᖅᑕᐅᔪᓐᓇᖃᑦᑕᕐᓂᐊᖅᑐᖅ ᖃᖓᑐᐃᓐᓇᖅ, 

ᐃᓱᒪᖅᓲᑕᐅᓗᓂ ᑎᒃᑯᐊᖅᓯᓯᒪᔪᒧᑦ ᐱᓕᕆᖃᑎᒋᔭᐅᔪᒧᑦ. 

2.6 ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ ᐲᖅᓯᖁᔨᔪᓐᓇᖅᑐᖅ ᐊᒻᒪᓗ ᐃᓇᖏᖅᓯᔪᓐᓇᖅᑐᖅ ᓇᓕᐊᖕᓂᑐᐃᓐᓇᖅ 

ᑲᑎᒪᔨᐅᔪᒥᒃ ᑲᑎᒪᔭᖅᑐᕈᓐᓇᙱᑉᐸᑦ ᒪᕐᕈᐃᕐᓗᓂ ᐊᑕᐅᓯᕐᒥᒃ ᐅᑭᐅᒥᒃ, ᑭᓯᐊᓂ ᑲᑎᒪᔨᐅᔪᖅ ᑎᑎᕋᖅᓯᒪᔪᒃᑯᑦ 

ᑐᑭᓯᑎᑦᑎᒃᐸᑦ ᓇᓗᓇᐃᖅᓯᓗᓂ ᓱᖕᒪᑦ ᑲᑎᒪᖃᑕᐅᔪᓐᓇᓚᐅᙱᒻᒪᖔᕐᒥ, ᓈᒻᒪᒋᔭᐅᓗᓂ ᑲᑎᒪᔨᐅᖃᑎᒥᓄᑦ. 



 

51 

3. ᐊᒃᑐᐊᓂᖃᓗᐊᕈᓐᓇᕐᓂᖅ  

ᐱᓕᕆᖃᑎᒌᒃᑑᒃ ᐃᓕᑕᖅᓯᓯᒪᔫᒃ ᐱᒻᒪᕆᐅᖕᒪᑦ ᐊᒃᑐᐊᓂᖃᓗᐊᖅᑕᐃᓕᒪᓇᓱᒋᐊᖃᕐᓂᕐᒧᑦ ᐊᑐᓕᖅᑎᕆᓂᒃᑯᑦ ᐊᖏᕈᑎᒥᒃ 

ᐊᒻᒪᓗ ᑭᒡᒐᖅᑐᐃᔨᖏᑦ, ᑲᑎᒪᔨᐅᑉᓗᑎᒃ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᓇᓱᖕᓂᕐᒧᑦ ᑲᑎᒪᔨᕋᓛᒃᑯᑦ, ᐱᓕᕆᔪᓐᓇᖁᑉᓗᒋᑦ, 

ᐸᒡᕕᓵᕆᔭᐅᓇᑎᒃ ᓇᖕᒥᓂᖅ ᐱᔫᒥᒋᔭᕐᒧᑦ.  ᑲᑎᒪᔨᐅᔪᖅ ᐅᔾᔨᕈᓱᓕᑐᐊᖅᐸᑦ ᐊᒃᑐᐊᓂᖃᓗᐊᕋᔭᕐᓂᕐᒧᑦ, ᐃᓱᒪᒋᔭᐅᒃᐸᑦ 

ᐅᕝᕙᓘᓐᓃᑦ ᐊᒃᑐᐊᓂᖃᓗᐊᓪᓚᕆᒡᓗᓂ, ᑲᑎᒪᔨ ᑐᓴᖅᑎᑦᑎᓇᔭᖅᑐᖅ ᐊᒃᑐᐊᓂᖃᓗᐊᕐᓂᐊᕐᓂᕐᒥᓄᑦ ᑲᑎᒪᔨᕋᓛᑦ 

ᐃᒃᓯᕙᐅᑕᖓᓄᑦ, ᐃᒃᓯᕙᐅᑕᕆᔭᐅᔪᖅ ᐃᓱᒪᓕᐅᕋᔭᖅᖢᓂ ᖃᓄᐃᓕᔭᐅᓂᐊᕐᒪᖔᑦ ᑕᐃᒪᐃᑦᑐᖃᖅᑎᓪᓗᒍ.  ᑲᑎᒪᔨᐅᔪᖅ 

ᐃᓚᐅᖃᑕᐅᑎᑕᐅᙱᑉᐸᑦ ᐊᒃᑐᐊᓂᖃᓗᐊᕐᓂᐊᕐᓂᕐᒧᑦ, ᐃᓇᖏᖅᑎᖓᑕ ᐃᓇᖏᕋᔭᖅᑕᖓ ᐅᖃᖃᑎᒌᒍᑕᐅᓂᐊᖅᑎᓪᓗᒍ 

ᐊᒃᑐᐊᓂᖃᓗᐊᕈᑕᐅᔪᖅ.  ᐃᒃᓯᕙᐅᑕᖅ ᐃᓱᒫᓘᑎᖃᖅᐸᑦ, ᑕᐃᒪᓐᓇ ᓇᓗᓇᐃᖅᓯᔾᔪᑎ ᑐᓴᖅᑎᑦᑎᔾᔪᑕᐅᓇᔭᖅᑐᖅ 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦᑕ ᐃᒃᓯᕙᐅᑕᖓᓄᑦ ᐃᓱᒪᓕᐅᓕᕋᔭᖅᖢᓂ ᖃᓄᐃᓕᔭᐅᓂᐊᕐᒪᖔᑦ ᑕᐃᒪᐃᑦᑐᒃᑰᕈᑕᐅᔪᖅ. 

4. ᖃᐃᖁᔭᐅᓯᒪᔪᑦ 

4.1 ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᓇᓕᐊᑐᐃᓐᓇᖅ ᑲᑎᒪᔨᒋᔭᐅᔪᖅ ᖃᑯᑎᒃᑯᑦ 

ᖃᐃᖁᔨᔪᓐᓇᖃᖅᑕᖅᑐᑦ ᑐᑭᓯᒋᐊᕐᕕᐅᔪᒪᔪᒥᒃ ᐱᔭᕆᐊᖃᕋᓱᒋᒍᑎᒃ ᑲᑎᒪᔭᖅᑐᖃᑕᐅᖁᓗᒍ ᐅᕝᕙᓘᓐᓃᑦ 

ᐃᓚᐅᖃᑕᐅᖁᓗᒍ ᑲᑎᒪᔪᓂᒃ ᓇᓕᐊᖕᓂᑐᐃᓐᓇᖅ.  ᓯᕗᓂᑐᖄᒍᑦ ᑐᓴᐅᒪᑎᑕᐅᓇᔭᖅᑐᑦ ᐊᓯᖏᑦ ᑲᑎᒪᔩᑦ 

ᑕᐃᒪᐃᑦᑐᖃᕈᒪᓂᖓᓄᑦ. 

4.2 ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᑎᒃᑯᐊᖅᓯᔪᓐᓇᖅᑐᑦ ᐃᖕᒥᒃᑰᖅᑐᒥᒃ 

ᐱᓕᕆᖃᑎᒋᔭᐅᒃᑲᓐᓂᕋᔭᖅᑐᒥᒃ ᐃᑲᔪᖁᑉᓗᒋᑦ ᑲᑎᒪᔨᐅᔪᓂᒃ ᐃᓱᒪᓕᐅᕈᑎᒃᑯᑦ, ᐊᑭᓕᖅᑐᐃᓗᑎᒃ ᐊᒡᓂᒍ ᐃᒍᒃᑯᑦ.  

ᐃᖕᒥᒃᑰᖅᑐᑦ ᐱᓕᕆᖃᑎᒋᔭᐅᒃᑲᓐᓂᖅᑐᑦ ᐃᓚᐅᖃᑕᐅᓂᖃᖃᑦᑕᕐᓂᐊᖅᑐᑦ ᑲᑎᒪᔪᓂᒃ ᑕᐅᑐᒡᓗᑎᒃ ᐊᒻᒪᓗ 

ᐊᑐᓕᖁᔭᒥᓂᒃ ᓴᖅᑭᑎᑦᑎᓗᑎᒃ ᑲᑎᒪᔨᓄᑦ. 

4.3 ᑎᑎᕋᖅᑎ, ᐊᖏᕈᑎᒥᒃ ᐊᑐᓕᖅᑎᕆᓂᕐᒧᑦ ᑲᒪᔨ ᐊᒻᒪᓗ ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᑲᑎᒪᖃᑕᐅᖃᑦᑕᕋᔭᕐᒪᑕ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᑲᑎᒪᓕᕌᖓᑕ ᓂᕈᐊᕈᓐᓇᙱᓪᓗᑎᒃ 

ᑕᐅᑐᒋᐊᖅᑐᖅᓯᒪᑐᐃᓐᓇᕐᓗᑎᒃ. 

5. ᐃᒃᓯᕙᐅᑕᖅ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ, ᐊᕐᕌᒍᑕᒫᒃᑯᑦ, ᐊᑕᐅᓯᕐᒥᒃ 

ᑲᑎᒪᔨᐅᖃᑎᒥᓂᒃ ᐃᒃᓯᕙᐅᑕᐅᖁᓗᒍ. 

6. ᐃᓱᒪᓕᐅᕆᖃᑦᑕᕐᓂᐊᕐᓂᖅ 

6.1 ᐃᓱᒪᓕᐅᕈᑏᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐊᖏᖃᑎᒌᖕᓂᒃᑯᑦ 

ᑲᒪᒋᔭᐅᖃᑦᑕᕐᓂᐊᖅᑐᑦ. ᐊᖏᖃᑎᒌᒍᓐᓇᐃᓪᓕᓯᒪᒃᐸᑕ ᑲᑎᒪᔩᑦ ᒪᕐᕉᐃᕐᓗᑎᒃ ᑲᑎᒪᖅᑳᕐᓗᑎᒃ, 

ᐊᖏᖃᑎᒌᒍᑕᐅᔪᓐᓇᐃᓪᓕᓯᒪᔪᖅ ᑲᑎᒪᔩᑦ ᐃᒃᓯᕙᐅᑕᖓᓄᑦ ᑐᓂᕐᕈᑕᐅᖃᑦᑕᕐᓂᐊᖅᑐᖅ, ᐃᒃᓯᕙᐅᑕᕆᔭᐅᔪᖅ 

ᑐᓂᓯᕙᒡᓗᓂ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᑕᓪᓕᒪᓂᒃ ᓴᓇᓐᓇᐅᔪᓂᒃ ᐅᑉᓗᓂᒃ ᑐᒡᓕᐊᒍᑦ 

ᑲᑎᒪᓂᖃᖅᑳᖅᑎᓪᓗᒋᑦ ᐊᑐᓕᖅᑎᕆᔨᒃᑯᑦ  ᑲᑎᒪᔨᖏᑦ ᐊᖏᖃᑎᒌᒍᑕᐅᔪᓐᓇᖅᓯᖁᑉᓗᒍ. ᑲᑎᒪᔩᑦ 

ᐊᖏᖃᑎᒌᒍᓐᓇᐃᓪᓕᓯᒪᑎᓪᓗᒋᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᐅᓂᑉᑳᓕᐊᖓᑕ ᒥᒃᓵᓄᑦ, 

ᑐᒃᓯᕋᕈᑕᐅᓗᓂ ᑲᑎᒪᔨᐅᖃᑕᐅᔪᒧᑦ, ᐃᓱᒫᓘᑕᐅᔪᖅ ᑲᑎᒪᔨᒧᑦ ᐅᖃᐅᓯᐅᓯᒪᓂᐊᖅᑐᖅ ᐊᒃᑐᐊᓂᓕᖕᒧᑦ 

ᐅᓂᑉᑳᓕᐊᕐᒧᑦ. 

6.2 ᐃᓱᒪᓕᐅᕈᑕᐅᔪᖅ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᒪᓕᒃᑕᐅᔭᕆᐊᖃᓕᕐᓂᐊᖅᑐᖅ 

ᐱᓕᕆᖃᑎᒌᒃᑐᓄᑦ ᑮᓇᐅᔭᑎᒍᑦ ᐊᒃᑐᖅᓯᓂᐅᓂᐊᖅᑐᑦ ᐃᓱᒪᓕᐅᕈᑕᐅᔪᒃᑯᑦ ᒪᓕᑦᑎᐊᑐᐊᖅᐸᑕ ᐊᖏᕈᑎᒥᒃ.  

ᑮᓇᐅᔭᑎᒍᑦ ᐊᒃᑐᖅᓯᓂᐅᓂᐊᖅᑐᑦ ᐃᓱᒪᓕᐅᕈᑕᐅᔪᒃᑯᑦ ᐅᖓᑕᐅᔾᔨᓯᒪᓇᔭᖅᑐᑦ ᐊᖏᕈᑎᒃᑯᑦ ᐱᓕᕆᐊᖑᓇᓱᒃᑐᒥᒃ, 

ᐃᓱᒫᓗᒃᑐᖅ ᐱᓕᕆᖃᑎᒋᔭᐅᔪᖅ ᑐᑭᓯᑎᑦᑎᒋᐊᕋᔭᖅᑐᖅ ᐱᓕᕆᖃᑎᒥᓄᑦ ᓱᖕᒪᑦ ᐃᓱᒪᓕᐅᕈᑕᐅᔪᒥᒃ ᓇᒻᒪᒃᓴᕐᒪᖔᑦ 

ᓈᒻᒪᒃᓴᙱᒻᒪᖔᓪᓘᓐᓃᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐃᓱᒪᓕᐅᕈᑕᐅᔪᒥᒃ ᐊᒻᒪᓗ 

ᑐᓂᕐᕈᑎᒋᒃᑲᓐᓂᕐᓗᒍ ᐱᔾᔪᑕᐅᔪᖅ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ.  

ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᐊᖑᕙᒃᑐᖅ, ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ 

ᐱᔪᓐᓇᐅᑎᖃᔾᔮᙱᑦᑐᑦ ᓴᙱᓂᖃᔾᔮᙱᑦᑐᓪᓘᓐᓃᑦ ᐋᖅᑭᒋᐊᖅᓯᓇᔭᕐᓂᕐᒧᑦ ᐊᖏᕈᑎᒥᒃ. 

7. ᐊᑭᓕᒐᒃᓴᑦ 

ᐊᒡᓂᒍ ᐃᒍᒃᑯᑦ ᐊᑭᓕᖅᑐᐃᖃᑦᑕᕐᓂᐊᖅᑐᑦ ᑕᒪᐃᓐᓂᒃ ᐊᑭᓕᒐᒃᓴᓂᒃ ᐱᓕᕆᐊᖑᔪᒃᑯᑦ ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᕐᓂᕐᒧᑦ ᑲᑎᒪᔨᕋᓛᓄᑦ, ᐊᑭᓕᖅᑐᐃᖃᑕᐅᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᑭᓕᐅᑎᒋᕙᒃᑕᖏᓐᓂᒃ ᐊᕐᕌᒍᑕᒫᒃᑯᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᑎᒍᑦ. 

8. ᑲᑎᒪᓂᐅᖃᑦᑕᕐᓂᐊᖅᑐᑦ ᐊᒻᒪᓗ ᒪᓕᒃᑕᒃᓴᕆᔭᐅᔪᑦ ᑲᑎᒪᓂᒃᑯᑦ 

8.1 ᓇᖕᒥᓂᕆᔭᐅᔪᑦ ᐱᕕᒃᓴᖃᕈᓐᓇᖁᑉᓗᒋᑦ ᑲᑎᒪᔨᕋᓛᑦ ᑲᑎᒪᖃᑦᑕᕐᓂᐊᖅᑐᑦ ᐊᕐᕕᓂᓖᖅᑕᕐᓗᑎᒡᓘᓐᓃᑦ ᐅᑭᐅᑉ 

ᐃᓗᐊᓂ, ᐅᕝᕙᓘᓐᓃᑦ ᐅᖓᑖᒍᑦ ᐱᔭᕆᐊᖃᕈᑎᒃ ᐊᐅᓪᓛᓕᖅᑳᖅᑎᓐᓇᒍ ᐅᔭᕋᖕᓂᐊᕐᕕᒃ, ᐊᒻᒪ ᓯᑕᒪᐃᕐᓗᑎᒃ ᐅᑭᐅᑉ 

ᐃᓗᐊᓂ ᐅᖓᑖᒍᓪᓘᓐᓃᑦ ᐊᐅᓪᓛᓕᖅᑎᓪᓗᒍ, ᐱᔭᕆᐊᖃᕈᑎᒃ.  ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ 

ᑲᑎᓪᓚᑦᑖᕐᓗᑎᒃ ᑲᑎᒪᓇᓱᖃᑦᑕᕐᓂᐊᖅᑐᑦ ᐱᔪᓐᓇᑐᐊᕌᖓᒥᒃ.  ᑲᑎᒪᔾᔪᑎᕕᓃᑦ ᑲᒪᒋᔭᐅᖃᑦᑕᕐᓂᐊᖅᑐᑦ ᑎᑎᕋᖅᑎᒧᑦ 

ᐊᒻᒪᓗ ᑐᓂᐅᖅᑲᐅᑕᐅᕙᒡᓗᑎᒃ ᑲᑎᒪᔨᓄᑦ 30 ᐅᑉᓗᑦ ᐃᓗᐊᓂ ᑲᑎᒫᓂᖅᑳᖅᑎᓪᓗᒋᑦ.  ᑲᑎᒪᔾᔪᑎᕕᓃᑦ 

ᓈᒻᒪᒋᔭᐅᖅᑳᖅᑎᓪᓗᒋᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ, ᐊᑐᓂ ᑲᑎᒪᔩᑦ ᑲᑎᒪᔾᔪᑎᕕᓃᑦ 

ᐊᔾᔨᖏᓐᓂᒃ ᐱᑎᑕᐅᖃᑦᑕᕐᓂᐊᖅᑐᑦ. 

8.2 ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᑲᑎᒪᖃᑦᑕᕐᓂᐊᖅᑐᑦ ᖃᓄᑐᐃᓐᓇᖅ 

ᑐᓴᐅᒪᖃᑦᑕᐅᑎᑦᑎᐊᑐᐊᖅᐸᑕ.  ᑲᑎᒪᖁᔨᓗᓂ ᐃᒃᓯᕙᐅᑕᕆᔭᐅᔪᖅ ᑐᓴᖅᑎᑦᑎᖃᑦᑕᕐᓂᐊᖅᑐᖅ 30-ᓂᒃ ᐅᑉᓗᑦ ᑐᖔᓂ 

ᑐᓴᐅᒪᑎᑦᑎᕙᒡᓗᓂ ᑕᒪᐃᓐᓂᒃ ᑲᑎᒪᔨᓂᒃ (ᐅᕝᕙᓘᓐᓃᑦ ᑐᐊᕕᕐᓇᖅᑐᖃᖅᐸᑦ ᐅᕝᕙᓘᓐᓃᑦ 

ᕿᓚᒻᒥᐅᓂᖅᓴᒃᑰᕆᐊᖃᖅᐸᑕ, ᑐᓴᖅᑎᑲᐅᑎᒋᒋᐊᖃᑦᑕᕐᓗᒋᑦ).  ᑐᐊᕕᕐᓇᖅᑐᖃᖅᑎᓪᓗᒍ, ᐃᒃᓯᕙᐅᑕᕆᔭᐅᔪᖅ, ᐊᒻᒪᓗ 

ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ ᐃᒃᓯᕙᐅᑕᕐᒥᒃ, ᒫᓐᓇᑲᐅᑎᒋ ᑲᑎᒪᑎᑦᑎᒋᐊᖁᔨᓗᓂ ᐅᖃᐅᔾᔨᑐᐃᓐᓇᕆᐊᓕᒃ 

ᑲᑎᒪᔩᑦ ᐊᒥᓲᓂᖏᑦ ᓈᒻᒪᒍᓐᓇᖅᐸᑕ. 

9. ᑲᑎᒪᔩᑦ ᑲᑎᒪᓂᐊᕐᓗᑎᒃ ᖃᑉᓯᐅᔭᕆᐊᖃᕐᓂᖏᓐᓄᑦ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔩᑦ ᖃᖓᑐᐃᓐᓇᖅ ᑲᑎᒪᓂᐊᕐᓗᑎᒃ ᐱᖓᓲᔭᕆᐊᖃᖃᑦᑕᕐᓂᐊᖅᑐᑦ 

ᐃᓚᐅᖃᑕᐅᓗᓂ ᐊᖓᔪᖅᑳᖑᓂᖅᐹᖅ ᓇᓕᐊᖕᓂᑐᐃᓐᓇᖅ ᐱᓕᕆᖃᑎᒌᒃᑐᒃᑯᑦ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓂᒃ, ᑭᓯᐊᓂ ᐱᓕᕆᖃᑎᒋᔭᐅᔫᑉ ᑭᒡᒐᖅᑐᐃᔨᖓ ᐊᑐᐃᓐᓇᐅᙱᑉᐸᑦ ᖁᔭᓐᓈᖅᑕᐅᔪᓐᓇᖅᖢᓂ 

ᑕᐃᒪᐃᑦᑕᕆᐊᖃᕐᓂᖓ. 

10. ᑐᓴᐅᒪᖃᑦᑕᐅᑎᓕᕆᓂᖅ 

ᐱᔾᔪᑎᒋᑉᓗᒍ ᓇᓗᓇᐃᔭᐅᑎ 15, ᑕᒪᕐᒥᒃ ᑐᓴᐅᒪᖃᑦᑕᐅᑎᒍᑏᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᒃᑯᑦ 

ᑲᒪᒋᔭᐅᖃᑦᑕᕐᓂᐊᖅᑐᑦ ᑎᑎᕋᖅᑎᒋᔭᐅᔪᒧᑦ ᐊᒻᒪᓗ ᑐᕌᖅᑎᓪᓗᒋᑦ ᐃᒃᓯᕙᐅᑕᕆᔭᐅᔪᒧᑦ ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ. 

11. ᓯᑕᒪᐃᖅᑕᕐᓗᑎᒃ ᐅᑭᐅᑉ ᐃᓗᐊᓂ ᐊᒻᒪᓗ ᐊᕐᕋᒍᑕᒫᖅᓯᐅᑎᑦ ᐅᓂᑉᑳᓕᐊᑦ 

30 ᐅᑉᓗᑦ ᐃᓗᐊᓂ ᐃᓱᓕᑎᓪᓗᒋᑦ ᐊᑐᓂ ᐱᖓᓲᔪᑦ ᐃᓱᓕᑦᑕᕐᕕᖏᑦ ᐅᓂᑉᑳᓕᐅᕆᐊᖃᖃᑦᑕᕐᓂᕐᒧᑦ ᐊᕐᕌᒍᑕᒫᒃᑯᑦ ᑕᒪᓐᓇ 

ᐱᓕᕆᐊᖑᑎᓪᓗᒍ, ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᐸᕐᓇᐃᖃᑦᑕᕐᓂᐊᖅᑐᑦ ᑐᓂᓯᕙᒡᓗᑎᒡᓗ 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᖃᓄᐃᓕᐅᕈᑕᐅᓯᒪᔪᓂᒃ, ᐃᓱᒫᓘᑕᐅᔪᓂᒃ ᐊᒻᒪᓗ 

ᐊᐱᖅᑯᑕᐅᔪᓂᒃ ᐅᖃᐅᓯᐅᓯᒪᔪᓂᒃ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ 

ᖃᓄᐃᓕᒋᐊᕈᑕᐅᓯᒪᓕᕐᒪᖔᑕ, ᐊᒻᒪᓗᑦᑕᐅᖅ ᐊᒃᓱᕈᕐᓇᖅᑑᓯᒪᔪᑦ ᓴᖅᑭᖃᑦᑕᖅᓯᒪᔪᑦ ᑲᑎᒪᔨᓄᑦ ᐊᒻᒪᓗ 

ᐱᐊᓂᑦᑎᐊᖅᓯᒪᔭᖏᑦ, ᑕᒪᕐᒥᒡᓗ ᑲᑎᒪᔾᔪᑎᕕᓃᑦ ᐊᔾᔨᖏᑦ ᐱᖓᓱᑦ ᑕᖅᑭᑦ ᐱᐊᓂᒃᓵᖅᑐᑦ ᐃᓗᐊᓂ, 

ᐅᖃᖃᑎᒌᒍᑕᐅᓯᒪᓐᓂᑯᐃᑦ ᖃᐅᔨᓴᕈᑕᐅᓯᒪᔪᓪᓗ ᑕᒪᐃᓐᓄᑦ ᕿᒥᕐᕈᔾᔪᑕᐅᓯᒪᔪᒃᑯᑦ ᐋᖅᑭᒋᐊᕈᑕᐅᓯᒪᔪᒃᑯᓪᓗ, ᐊᒻᒪᓗ 

ᐊᑐᓕᖁᔭᐅᓯᒪᔪᑦ ᐅᖃᐅᓯᐅᖃᑦᑕᓚᐅᖅᑐᓪᓗ  ᑲᑎᒪᔨᓄᑦ ᓴᖅᑭᑎᑕᐅᔪᒪᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ.  60 ᐅᑉᓗᑦ 

ᐃᓗᐊᓂ ᐅᑭᐅᑉ ᓄᙳᐊᓂ ᐱᕕᒃᓴᕆᔭᐅᔪᒃᑯᑦ, ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᐊᕐᕌᒍᑕᒫᖅᓯᐅᑎᒃᑯᑦ ᐅᓂᑉᑳᓕᐊᕐᒥᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᐃᓗᓕᖃᕐᓗᓂ ᐱᖓᓱᓄᑦ 

ᑕᖅᑭᓄᑦ ᐅᓂᑉᑳᓕᐊᕐᒥ ᑭᖑᓪᓕᖅᐹᒃᑯᑦ ᐱᖓᓱᓄᑦ ᑕᖅᑭᓄᑦ ᐅᑭᐅᑉ ᐃᓗᐊᓂ ᐊᒻᒪᓗ ᓇᓗᓇᐃᔭᐃᓯᒪᓗᑎᒃ 

ᐱᐊᓂᑦᑎᐊᖅᓯᒪᔭᖏᓐᓂᒃ ᐊᒃᓱᕈᕐᓇᖅᑐᒃᑰᕈᑎᒋᓯᒪᔭᖏᓐᓂᒡᓗ ᐅᑭᐅᖑᓚᐅᖅᑐᒥ ᐊᒻᒪᓗ ᖃᓄᖅ ᐃᓱᒪᒋᔭᖃᕐᒪᖔᑕ 

ᐅᑭᐅᖑᓂᐊᓕᓵᖅᑐᒥ, ᐃᓚᐅᖃᑕᐅᑎᑦᑎᓗᑎᒡᓗ ᐅᑉᓗᒥᒧᑦ ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ 

ᐸᕐᓇᐅᑎᓕᐊᕆᓯᒪᔭᖓᓂᒃ. 

12. ᑕᒪᐅᙵᑐᐃᓐᓇᖅ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᙱᑦᑐᑦ 

ᑭᓯᒥ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᐊᒻᒪᓗ ᖃᐃᖁᔭᐅᓯᒪᔪᑦ ᑲᑎᒪᖃᑕᐅᔪᓐᓇᖃᑦᑕᕐᓂᐊᖅᑐᑦ 

ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᑦ ᑲᑎᒪᓕᕌᖓᑕ. 

ᑕᒪᕐᒥᒃ ᑲᑎᒪᔾᔪᑎᕕᓃᑦ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᑕᒪᐅᙵᑐᐃᓐᓇᖅ 

ᑐᓴᖅᑕᐅᑦᑕᐃᓕᖃᑦᑕᕐᓂᐊᖅᑐᑦ ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑕ ᐱᓕᕆᖃᑎᒌᒃᑐᓄᑦ.  ᐅᓂᑉᑳᓕᐊᑦ ᓇᖕᒥᓂᖃᖅᑐᓂᒃ 

ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᑐᕌᖅᑐᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᖃᐃᑕᐅᔪᑦ 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᐅᓂᑉᑳᓕᐊᑦ ᐱᓕᕆᖃᑎᒌᒃᑐᓂᙶᖅᑐᑦ 

ᐱᓕᕆᖃᑎᒌᒃᑐᓄᙵᐅᔪᓪᓘᓐᓃᑦ ᓇᓗᓇᐃᔭᐃᓯᒪᖃᑦᑕᕐᓂᐊᖅᑐᑦ ᑐᑭᓯᒋᐊᕈᑎᓂᒃ ᓇᖕᒥᓂᓕᖕᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ 

ᑲᑎᒪᔨᕋᓛᓄᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑑᓚᔭᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᖃᑦᑕᔾᔮᙱᑦᑐᑦ ᑭᓯᐊᓂ 

ᐱᓕᕆᖃᑎᒌᒃᑑᒃ ᐊᖏᖃᑎᒌᒃᐸᑎᒃ.  ᑕᒪᕐᒥᒃ ᑐᑭᓯᒋᐊᕈᑎᒃᓴᑦ ᐃᓄᖕᒧᑦ ᑐᕌᖓᓪᓚᑦᑖᖅᑐᑦ ᑕᒪᐅᙵᑐᐃᓐᓇᖅ ᑭᓇᑐᐃᓐᓇᕐᒧᑦ 

ᑐᓴᖅᑕᐅᖃᑦᑕᔾᔮᙱᑦᑐᑦ. 

ᒪᓕᒃᑕᒃᓴᖅ C 

ᐃᓕᓐᓂᐊᕐᓂᖅ ᓴᓇᔭᒃᓴᖅᑖᖅᑐᓕᕆᓂᕐᓗ 

1. ᐱᔾᔪᑕᐅᔪᖅ 

ᑕᒪᓐᓇ ᒪᓕᒃᑕᒃᓴᖅ C ᓴᖅᑭᑎᑕᐅᓯᒪᔪᖅ ᓴᖅᑭᑎᑦᑎᔪᒪᓂᕐᒧᑦ ᐊᑐᓕᖅᑎᕆᔪᒪᓂᕐᒧᓪᓗ ᐃᑲᔫᑎᓂᒃ ᐊᒻᒪᓗ 

ᖃᓄᐃᓕᐅᕈᑎᒃᓴᓂᒃ ᖁᕝᕙᖅᑎᕆᔪᒪᓂᕐᒧᑦ ᐃᓕᓐᓂᐊᕈᑎᓂᒃ, ᓴᓇᔭᒃᓴᖅᑖᖅᑐᓕᕆᓂᕐᒥᒡᓗ ᐊᒻᒪᓗ ᓴᓇᔪᓂᒃ ᐃᓄᖕᓂᒃ 

ᐸᐸᑐᖃᑦᑕᕈᒪᓂᕐᒧᑦ, ᐃᓱᒪᒋᔭᐅᓂᖅᓴᐅᓗᑎᒃ ᐃᓄᐃᑦ ᓄᓇᖁᑎᓖᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ, ᑕᒪᐃᓐᓄᑦ 

ᐱᕚᓪᓕᕈᑕᐅᓂᐊᕐᓗᓂ ᐱᓕᕆᖃᑎᒌᒃᑑᖕᓄᑦ ᐊᒻᒪᓗ ᖁᕝᕙᖅᑎᕆᖁᑉᓗᒍ ᐱᕙᓪᓕᐊᔾᔪᑎᒃᓴᓂᒃ ᐃᓄᖕᓂᒃ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ. 

2. ᐱᓕᕆᐊᒃᓴᕆᔭᐅᔪᑦ 

ᐱᓕᕆᐊᒃᓴᕆᔭᐅᔪᑦ ᑕᒡᕘᓇ ᒪᓕᒃᑕᒃᓴᒃᑯᑦ C-ᑯᑦ ᐃᒪᓐᓇᐃᑦᑐᑦ: 

(a) ᐊᒥᓲᓂᖅᐹᒃᑯᑦ ᐃᓄᐃᑦ ᐃᓕᓐᓂᐊᖅᑎᑕᐅᔪᓐᓇᖁᑉᓗᒋᑦ ᓴᓇᔭᒃᓴᖅᑖᖃᑦᑕᕈᓐᓇᖁᑉᓗᒋᑦ; 

(b) ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᑐᖅᑕᐅᔭᕆᐊᓖᑦ ᐃᓱᒪᒋᓗᒋᑦ, ᐱᕙᓪᓕᐊᑎᑦᑎᓂᖅ ᐃᓄᖕᓂᒃ ᓴᓇᔪᓐᓇᖅᑐᓂᒃ 

ᐱᕙᓪᓕᐊᑎᑦᑎᓂᒃᑯᑦ ᐊᑐᓕᖅᑎᕆᓂᒃᑯᓪᓗ ᐃᓕᓐᓂᐊᕈᑎᒃᓴᓂᒃ ᑐᕌᖅᑐᓂᒃ ᓴᓇᑎᑦᑎᔪᒪᓂᕐᒧᑦ 

ᖁᕝᕙᖅᑎᕆᔪᒪᓂᕐᒧᓪᓗ ᐃᓄᖕᓂᒃ ᑕᒪᐃᓐᓂᒃ ᓴᓇᕝᕕᐅᔪᓐᓇᖃᑦᑕᖅᑐᓂᒃ ᓇᓕᐅᒃᑰᖓᒐᓗᐊᖅᐸᑦ ᐊᑦᑎᖕᓂᖅᓴᒃᑯᑦ 

ᖁᑦᑎᖕᓂᖅᓴᒃᑯᓪᓘᓐᓃᑦ; 

(c) ᓴᖅᑭᑎᑦᑎᓂᖅ ᖃᓄᖅᑑᕈᑎᓂᒃ ᐃᓄᐃᑦ ᓴᓇᔪᓐᓇᖁᑉᓗᒋᑦ ᑐᕌᒐᕆᔭᐅᔪᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ 

ᐋᖅᑭᐅᒪᑦᑎᐊᕈᓐᓇᖁᑉᓗᒋᑦ, ᕿᒥᕐᕈᔭᐅᖃᑦᑕᖁᑉᓗᒋᑦ ᐊᒻᒪᓗ ᑎᑭᑕᐅᓇᓱᒃᑐᑦ ᑎᑭᑕᐅᑦᑎᐊᖃᑦᑕᖁᑉᓗᒋᑦ 

ᐊᕐᕌᒍᑕᒫᒃᑯᑦ; ᐊᒻᒪᓗ 

(d) ᓴᖅᑭᑎᑦᑎᔪᒪᓂᖅ ᓴᓇᕝᕕᖕᒥ ᐃᒃᐱᒍᓱᑦᑎᐊᕐᓂᐊᖅᑐᒥᒃ ᐃᓄᐃᑦ ᐃᓕᖅᑯᓯᑐᖃᖏᓐᓂᒃ, ᐅᖃᐅᓯᖏᓐᓂᒃ ᐊᒻᒪᓗ 

ᐃᓅᓯᕆᓚᐅᖅᑕᖏᓐᓂᒃ. 

3. ᓇᓗᓇᐃᔭᐅᑎᑦ 

ᐅᑯᐊ ᓇᓗᓇᐃᔭᐅᑎᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐃᓚᐅᖃᑕᐅᔪᑦ: 

ᓇᓗᓇᐃᔭᐅᑎ 7.2 – ᓴᓇᔪᓐᓇᖅᑐᑦ ᐊᑎᖏᑦ ᑎᑎᕋᖅᑕᐅᓯᒪᑎᓪᓗᒋᑦ ᖃᓄᖅ ᑲᒪᒋᔭᐅᖃᑦᑕᕐᓂᖏᓐᓄᑦ 

ᓇᓗᓇᐃᔭᐅᑎ 7.3 – ᓴᓇᔭᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ 

ᓇᓗᓇᐃᔭᐅᑎ 23 – ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐊᖏᕈᑎᖓ 

4. ᒪᓕᒐᒃᓴᑦ 

ᐅᑯᐊ ᒪᓕᒐᒃᓴᑦ ᐊᑐᖅᑕᐅᖃᑦᑕᕐᓂᐊᖅᑐᑦ: 

4.1 ᐊᖏᕈᑎᓕᐊᕐᒥᙶᖅᑐᒃᑯᑦ, ᑕᒪᕐᒥᒃ ᓴᓇᔩᑦ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᒪᓕᒋᐊᖃᓗᒃᑖᕐᓂᐊᖅᑐᑦ ᐊᑐᐊᒐᕆᔭᐅᔪᓂᒃ, 

ᒪᓕᒐᕆᔭᐅᔪᓂᒃ ᐊᒻᒪᓗ ᐱᖁᔭᕆᔭᐅᔪᓂᒃ. 

4.2 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᐸᐸᑦᑎᓂᐊᖅᑐᑦ ᐊᐅᓚᑦᑎᓂᕐᒧᑦ ᐱᔪᓐᓇᐅᑎᒋᔭᒥᓂᒃ ᑕᓯᕐᔪᐊᒃᑯᑦ 

ᐱᓕᕆᐊᖑᔪᒃᑯᑦ, ᐃᓚᐅᖃᑕᐅᓗᒋᑦ ᑭᖑᓪᓕᖅᐹᒃᑯᑦ ᓂᕈᐊᖅᖠᖃᑦᑕᕐᓂᕐᒧᑦ ᓴᓇᔨᒃᓴᓂᒃ ᐃᓄᖕᓂᒃ. 

5. ᐃᓄᖕᓂᒃ ᓴᓇᔨᑖᕐᓂᖅ 

5.1 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᓴᖅᑭᑎᑦᑎᓂᐊᖅᑐᑦ, ᐱᓕᕆᖃᑎᒌᒡᓗᑎᒃ 

ᐱᓕᕆᖃᑎᒌᒃᑎᐅᔫᒃ, ᓴᓇᔨᓂᒃ ᐸᐸᑐᖃᑦᑕᕈᒪᓂᕐᒧᑦ ᖃᓄᖅᑑᕈᑎᒥᒃ, ᐃᓚᐅᖃᑕᐅᓗᒍ ᐋᖅᑭᒃᓱᐃᓂᖅ 

ᐊᑐᖅᑕᐅᖏᓐᓇᖃᑦᑕᓕᕋᔭᖅᑐᒥᒃ ᓴᓇᔨᑖᕐᓂᒃᑯᑦ ᖃᓄᐃᓕᐅᕈᑎᒃᓴᓂᒃ, ᓴᖅᑭᑎᑦᑎᖃᑦᑕᕐᓂᐊᕐᓂᕐᒧᓪᓗ ᓴᓇᔭᒃᓴᖅ 

ᓴᖅᑭᑉᐸᑦ ᓴᓇᔨᑖᕈᒪᔾᔪᑎᓂᒃ ᑐᓴᒐᒃᓴᓂᒃ, ᐆᒃᑐᕐᓂᐊᕐᓗᓂᓗ ᓴᓇᔭᒃᓴᒧᑦ ᖃᓄᐃᓕᐅᕈᑎᓂᒃ, 

ᐊᐱᖅᓱᖃᑦᑕᕐᓂᐊᕐᓂᕐᒧᓪᓗ ᓴᓇᔭᒃᓴᖅᑖᕋᓱᒃᑐᓂᒃ ᖃᓄᐃᓕᐅᕈᑎᒃᓴᓂᒃ, ᓂᕈᐊᖅᖠᕐᓂᕐᒧᑦ ᖃᓄᐃᓕᐅᕈᑎᓂᒃ 

ᐊᒻᒪᓗ ᐃᓕᓐᓂᐊᖅᑎᑦᑎᒍᑎᓂᒃ ᖁᕝᕙᖅᑎᕆᓂᕐᒧᓪᓗ ᐃᓱᒪᓕᐅᕈᑎᓂᒃ ᑐᓗᖅᑕᕈᑏᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᓴᖅᑭᐅᒪᙱᓐᓂᖅᓴᐅᓕᖁᑉᓗᒋᑦ, ᐊᒡᓂᒍ ᐃᒍᒃᑯᑦ ᐊᑐᓕᖅᑎᕐᓂᐊᖅᑕᖏᑦ.  ᐊᒡᓂᒍ ᐃᒍᒃᑯᑦ 

ᐃᒪᓐᓇᐃᖃᑦᑕᕐᓂᐊᖅᑐᑦ: 

a) ᑲᑎᒪᑎᑦᑎᕙᒡᓗᑎᒃ ᑭᕙᓪᓕᕐᒥ ᓄᓇᓕᖕᓂ ᐊᕐᕌᒍᑕᒫᒃᑯᑦ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᑐᑭᓯᒋᐊᖅᑎᑦᑎᔾᔪᑎᒃᓴᓂᒃ; 

ᐊᒻᒪᓗ 

b) ᑐᓴᒐᒃᓴᓂᒃ ᐱᓕᕆᕝᕖᑦ ᓴᓂᕋᖏᑦᑎᒍᑦ ᐃᓕᐅᖅᑲᐃᕙᒡᓗᑎᒃ ᓴᓇᔭᒃᓴᓂᒃ  ᐃᓕᓐᓂᐊᕈᑎᒃᓴᓂᒡᓗ, ᐃᓚᐅᖃᑕᐅᓗᒋᑦ 

ᐊᑦᑎᖕᓂᖅᐹᒃᑯᑦ ᐊᔪᙱᓐᓂᕆᔭᐅᔭᕆᐊᓖᑦ, ᐊᐅᔭᒃᑯᓪᓗ ᓴᓇᔭᒃᓴᖃᖅᑎᓪᓗᒍ ᑐᓴᒐᒃᓴᓂᒃ, ᓱᓇᙳᖅᓴᓂᕐᒧᓪᓗ 

ᐃᓕᓐᓂᐊᕈᑏᑦ ᑕᐃᒪᐅᑎᓪᓗᒋᑦ, ᐊᒡᓂᒍ ᐃᒍᒃᑯᑦ ᓄᓇᕗᒥ ᖃᕆᑕᐅᔭᒃᑯᑦ ᐃᑭᐊᖅᑭᕕᖏᑦᑎᒍᑦ ᐊᒻᒪᓗ 

ᓴᖅᑭᔮᖅᑎᑦᑎᕙᒡᓗᑎᒃ ᑎᑎᕋᖅᓯᒪᔪᒃᑯᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐱᓕᕆᕝᕕᖓᓂ ᐊᒻᒪᓗ ᓄᓇᓕᖕᓂ 

ᑐᓴᐅᒪᖃᑦᑕᐅᑎᓕᕆᔨᒃᑯᑎᒍᑦ ᐊᑐᓂ ᑭᕙᓪᓕᕐᒥ ᓄᓇᓕᖕᓂ. 

5.2 ᐊᔪᙱᓐᓂᕆᔭᐅᔭᕆᐊᓖᑦ ᐊᔾᔨᒌᒃᑑᑎᓪᓗᒋᑦ, ᓴᓇᔭᒃᓴᖅᑖᖅᑎᑦᑎᓂᖅ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐃᒪᓐᓇ 

ᓯᕗᓪᓕᖅᐸᐅᑎᑕᐅᔪᒪᔪᑦ ᐃᓱᒪᒋᔭᐅᖃᑦᑕᕐᓂᐊᖅᑐᑦ: 

(a) ᓴᓇᒋᐊᓕᓵᖅᑐᓄᑦ ᓴᓇᔭᒃᓴᓄᑦ: 

i) ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ (ᓅᑕᐅᔪᓐᓇᖃᑦᑕᕐᓗᑎᒃ); 

ii) ᐃᓄᐃᑦ ᐆᒃᑐᕈᓐᓇᖅᑐᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ; 

iii) ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᐊᓯᖏᓐᓂᒃ ᑭᕙᓪᓕᕐᒥ ᓄᓇᓕᖕᓂ; 

iv) ᐃᓄᐃᑦ ᐆᒃᑐᕈᓐᓇᖅᑐᑦ ᐊᓯᖏᓐᓂᒃ ᑭᕙᓪᓕᕐᒥ ᓄᓇᓕᖕᓂ; 

v) ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ (ᓅᑕᐅᔪᓐᓇᖃᑦᑕᕐᓗᑎᒃ); 

vi) ᐃᓄᐃᑦ ᐆᒃᑐᕈᓐᓇᖅᑐᑦ ᐊᓯᖏᓐᓂᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᓄᓇᕗᒥ; 

vii) ᐃᓄᓪᓚᑦᑖᖑᙱᑦᑐᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ (ᑲᓇᑕᒥ) (ᓅᑕᐅᔪᓐᓇᖃᑦᑕᕐᓗᑎᒃ); ᐊᒻᒪᓗ 

viii) ᐃᓄᓪᓚᑦᑖᖑᙱᑦᑐᑦ ᐆᒃᑐᕈᓐᓇᖅᑐᑦ. 

(b) ᐊᔪᙱᓐᓂᖃᖅᑐᓄᑦ ᓴᓇᔭᒃᓴᓄᑦ:  

ᐊᑯᓐᓂᖓᓂ ᐊᑐᓕᖅᑎᖅᑕᐅᔫᑉ ᐅᑉᓗᖓᓂ ᐊᒻᒪᓗ ᐃᓱᓕᕝᕕᒋᔭᐅᔫᑉ ᐅᑉᓗᖓᓂ ᐊᕐᕕᓂᓖᑦ ᑕᖅᑮᑦ ᐃᓗᐊᓂ 

ᐊᐅᓪᓛᓕᖅᑎᓪᓗᒍ ᐅᔭᕋᖕᓂᐊᕐᕕᒃ: 

(i) ᐊᔪᙱᑦᑐᑦ ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ (ᓅᑕᐅᔪᓐᓇᖃᑦᑕᕐᓗᑎᒃ); 

(ii) ᐊᔪᙱᑦᑐᑦ ᐃᓄᐃᑦ ᐆᒃᑐᕈᓐᓇᖅᑐᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ; 

(iii) ᐊᔪᙱᑦᑐᑦ ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᐊᓯᖏᓐᓂᒃ ᑭᕙᓪᓕᕐᒥ ᓄᓇᓕᖕᓂ; 

(iv) ᐊᔪᙱᑦᑐᑦ ᐃᓄᐃᑦ ᐆᒃᑐᕈᓐᓇᖅᑐᑦ ᐊᓯᖏᓐᓂᒃ ᓄᓇᓕᖕᓂ ᑭᕙᓪᓕᕐᒥ 

(v) ᐊᔪᙱᑦᑐᑦ ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ (ᓅᑕᐅᔪᓐᓇᖃᑦᑕᕐᓗᑎᒃ); 

(vi) ᐊᔪᙱᑦᑐᑦ ᐃᓄᐃᑦ ᐆᒃᑐᕈᓐᓇᖅᑐᑦ ᐊᓯᖏᓐᓂᒃ ᓄᓇᓕᖕᓂ ᐊᑯᒃᑐᖅᓯᒪᔪᓂᒃ ᓄᓇᕗᒥ; 

(vii) ᐊᔪᙱᑦᑐᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᓅᑕᐅᔪᓐᓇᖅᑐᑦ ᐊᑎᖏᓐᓃᑦᑐᑦ (ᑲᓇᑕᒥ) ᖃᑉᓗᓈᑎᑐᑦ 

ᐅᖃᓪᓚᒍᓐᓇᑦᑎᐊᖅᑐᑦ (ᓅᑕᐅᔪᓐᓇᖃᑦᑕᕐᓗᑎᒃ); ᐊᒻᒪᓗ 

(viii) ᐊᔪᙱᑦᑐᑦ ᐃᓄᓪᓚᑦᑖᖑᙱᑦᑐᑦ ᐆᒃᑐᕈᓐᓇᖅᑐᑦ. 

ᐊᕐᕕᓂᓖᑦ ᑕᖅᑮᑦ ᐱᐊᓂᒃᐸᑕ ᐊᐅᓪᓛᓕᖅᑎᓪᓗᒍ ᐅᔭᕋᖕᓂᐊᕐᕕᒃ: 

(i) ᐊᔪᙱᑦᑐᑦ ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ (ᓅᑕᐅᔪᓐᓇᖃᑦᑕᕐᓗᑎᒃ); 

(ii) ᐊᔪᙱᑦᑐᑦ ᐃᓄᐃᑦ ᐆᒃᑐᕈᓐᓇᖅᑐᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ; 

(iii) ᐊᔪᙱᑦᑐᑦ ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᐊᓯᖏᓐᓂᒃ ᑭᕙᓪᓕᕐᒥ ᓄᓇᓕᖕᓂ; 

(iv) ᐊᔪᙱᑦᑐᑦ ᐃᓄᐃᑦ ᐆᒃᑐᕈᓐᓇᖅᑐᑦ ᐊᓯᖏᓐᓂᒃ ᓄᓇᓕᖕᓂ ᑭᕙᓪᓕᕐᒥ 

(v) ᐊᔪᙱᑦᑐᑦ ᐃᓄᐃᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ (ᓅᑕᐅᔪᓐᓇᖃᑦᑕᕐᓗᑎᒃ); 

(vi) ᐊᔪᙱᑦᑐᑦ ᐊᒡᓂᒍ ᐃᒍᒃᑯᑦ ᓴᓇᔨᖏᑦ ᓅᑕᐅᔪᓐᓇᖅᑐᑦ ᐊᑎᖏᓐᓃᑦᑐᑦ (ᑲᓇᑕᒥ) ᖃᑉᓗᓈᑎᑐᑦ 

ᐅᖃᓪᓚᒍᓐᓇᑦᑎᐊᖅᑐᑦ (ᓅᑕᐅᔪᓐᓇᖃᑦᑕᕐᓗᑎᒃ); 

(vii) ᐊᔪᙱᑦᑐᑦ ᐃᓄᐃᑦ ᐆᒃᑐᕈᓐᓇᖅᑐᑦ ᐊᓯᖏᓐᓂᒃ ᓄᓇᓕᖕᓂ ᐊᕕᒃᑐᖅᓯᒪᔪᓂᒃ ᓄᓇᕗᒥ; ᐊᒻᒪᓗ 

(viii) ᐊᔪᙱᑦᑐᑦ ᐃᓄᓪᓚᑦᑖᖑᙱᑦᑐᑦ ᐆᒃᑐᕈᓐᓇᖅᑐᑦ. 

 

5.3 ᐱᔾᔪᑎᒋᑉᓗᒍ ᐃᓚᖓ 5.2(b)-ᒥ ᑕᒡᕙᓂ ᒪᓕᒃᑕᒃᓴᒥ, “ᐊᔪᙱᑦᑐᑦ” ᑐᑭᓕᒃ ᓇᓗᓇᐃᒃᑯᑕᓖᑦ 

ᐱᓕᕆᔪᓐᓇᑦᑎᐊᕐᓂᕐᒧᑦ, ᐱᔪᓐᓇᐅᑎᖃᖅᑐᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᓖᑦ ᓴᓇᕝᕕᒃᑯᑦ ᐊᑐᖅᑕᐅᔭᕆᐊᓕᖕᓂᒃ 

ᐅᕝᕙᓘᓐᓃᑦ ᑕᐃᒪᓐᓇᕐᓚᒃ ᐃᓕᑕᕆᔭᐅᔾᔪᑎᓖᑦ ᐊᒡᓂᒍ ᐃᒍᒃᑯᑎᒍᑦ ᐅᖃᖃᑎᖃᖅᓯᒪᑉᓗᑎᒃ 

ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᕋᓛᖏᓐᓂᒃ. 

6. ᐃᓄᐃᑦ ᓴᓇᔩᑦ 

6.1 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐃᒪᓐᓇᐃᓐᓂᐊᖅᑐᑦ, 60 ᐅᑉᓗᑦ ᐃᓗᐊᓂ 

ᐅᑭᐅᑉ ᓄᙳᐊᓂ ᐊᕐᕌᒍᑕᒫᒃᑯᑦ, ᓴᖅᑭᑎᑦᑎᕙᒡᓗᑎᒃ ᐅᑭᐅᒧᑦ ᐃᓄᐃᑦ ᓴᓇᔭᒃᓴᖅᑖᖅᑐᓕᕆᓂᒃᑯᑦ 

ᑐᕌᒐᕆᔪᒪᔭᖏᓐᓂᒃ ᐊᕕᒃᑐᖅᓯᒪᓗᒋᑦ ᓱᓇᙳᖅᓯᒪᔪᒃᑯᑦ ᓴᓇᔭᒃᓴᒃᑯᓪᓗ ᐊᕕᒃᑐᖅᓯᒪᓂᐅᕙᒃᑐᒃᑯᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ.  ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐊᕐᕌᒍᑕᒫᒃᑯᑦ 

ᕿᒥᕐᕈᓂᖃᖃᑦᑕᕐᓂᐊᖅᑐᑦ ᓱᓇᑦ ᑐᕌᒐᕆᔭᐅᔪᑦ ᐱᐊᓂᒃᑕᐅᑦᑎᐊᖅᓯᒪᖕᒪᖔᑕ ᐅᑭᐅᖑᓚᐅᖅᑐᒥ ᐃᓄᐃᑦ 

ᓴᓇᔭᒃᓴᖅᑖᖅᑐᓕᕆᔾᔪᑎᖏᑦᑎᒍᑦ ᑐᕌᒐᕆᔭᐅᔪᒃᑯᑦ.  ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᑦ ᑐᓂᓯᖃᑦᑕᕐᓂᐊᖅᑐᑦ ᕿᒥᕐᕈᔾᔪᑎᖏᓐᓂᒃ ᐊᒻᒪᓗ ᐊᑐᓕᖁᔭᖏᓐᓂᒃ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᐊᒻᒪᓗ ᐱᓕᕆᖃᑎᒌᒃᑑᖕᓄᑦ. 

6.2 ᐃᓄᐃᑦ ᖃᑉᓯᐅᔭᕆᐊᖃᕐᓂᖏᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᓴᓇᑎᑕᐅᖃᑦᑕᕐᓂᐊᖅᑐᑦ ᓂᕈᐊᖅᑕᐅᓯᒪᔪᒃᑯᑦ 

ᓱᓇᙳᖅᓯᒪᔪᒃᑯᑦ ᐊᒻᒪᓗ ᓴᓇᔭᒃᓴᒃᑯᑦ ᐊᕕᒃᑐᖅᓯᒪᔪᒃᑯᑦ ᓇᓗᓇᐃᔭᖅᑕᐅᓯᒪᑎᓪᓗᒋᑦ ᓴᖅᑭᑎᑕᐅᖃᑦᑕᕐᓗᑎᒃ 

ᐊᕐᕌᒍᑕᒫᖅᓯᐅᑎᒃᑯᑦ ᓴᓇᔭᒃᓴᒃᑯᑦ ᑐᕌᒐᕆᔭᐅᔪᓄᑦ ᐋᖅᑭᒃᓱᖅᑕᐅᓯᒪᕙᒡᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ.  ᐊᒡᓂᒍ ᐃᒍᒃᑯᑦ ᐅᑭᐅᑉ ᐃᓗᐊᓂ ᓯᑕᒪᐃᖅᑕᕐᓗᑎᒃ 

ᑐᓴᖅᑎᑦᑎᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᓇᖕᒥᓂᖃᖅᑐᒃᑯᑦ ᐱᕕᒃᓴᕆᔭᐅᔪᓄᑦ 

ᑲᑎᒪᔨᕋᓛᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ, 30-ᓂᒃ ᐅᑉᓗᓂᒃ 

ᑭᖑᕙᕆᐊᖅᓯᒪᔪᓐᓇᕐᓂᒃᑯᑦ, ᖃᑉᓯᐅᓕᕐᒪᖔᑕ ᐃᓄᐃᑦ ᓴᓇᔨᐅᔪᑦ, ᓇᓗᓇᐃᔭᕐᓗᒋᑦ ᓴᓇᔩᑦ ᑭᒃᑰᓂᖏᓐᓄᑦ, 

ᐃᓂᖏᑦ ᐅᕝᕙᓘᓐᓂᑦ ᓱᓇᙳᖅᓯᒪᓂᖏᑦ ᓴᓇᔭᒃᓴᒃᑯᑦ; ᖃᑉᓯᓂᒃ ᐃᑲᕐᕋᓂᒃ ᓴᓇᖃᑦᑕᕐᓂᖏᓐᓄᑦ ᐊᑐᓂ ᐃᓄᒃ 

ᐊᒻᒪᓗ ᖃᑉᓯᐅᖕᒪᖔᑕ ᐃᓄᐃᑦ ᓴᓇᔪᓐᓃᖅᑎᑕᐅᓯᒪᔪᑦ, ᐃᓚᐅᖃᑕᐅᓗᒋᑦ ᓱᖕᒪᑦ ᓴᓇᔪᓐᓃᖅᑎᑕᐅᓚᐅᕐᒪᖔᑕ; 

ᐊᒻᒪᓗ ᐃᓚᐅᖃᑕᐅᑎᑦᑎᓗᑎᒃ ᖃᑉᓯᑦ ᓱᓇᙳᖅᓴᓂᕐᒧᑦ ᐃᓕᓐᓂᐊᕐᒪᖔᑕ, ᓱᓇᙳᖅᓴᖕᒪᖔᑕ ᐊᒻᒪᓗ ᐊᐅᔭᒃᑯᑦ 

ᓴᓇᔭᒃᓴᑦ. 

6.3 ᐊᕐᕌᒍᑕᒫᒃᑯᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᑐᕌᒐᕆᔭᐅᔪᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᓴᖅᑭᑎᑕᐅᖃᑦᑕᕐᓂᐊᖅᑐᑦ, 

ᐆᒃᑐᕋᖅᑕᐅᓗᑎᒃ ᐊᒻᒪᓗ ᕿᒥᕐᕈᔭᐅᖃᑦᑕᕐᓗᑎᒃ ᐅᑯᑎᒎᓇᖅ: 

a) ᖃᑉᓯᓂᒃ ᐃᑲᕐᕋᓂᒃ ᓴᓇᖃᑦᑕᕐᒪᖔᑕ ᐊᑐᓂ ᐃᓄᐃᑦ, ᖃᑉᓯᓂᒃ ᐃᑲᕐᕋᓂᒃ ᓴᓇᖃᑦᑕᕐᓂᐊᕐᓂᖏᓐᓄᑦ 

ᓂᕆᐅᒋᔭᐅᖕᒪᖔᑕ ᐊᐱᖅᑯᑕᐅᔪᒃᑯᑦ, ᐅᖃᐅᓯᐅᓯᒪᓗᑎᒃ %-ᑎᒃᑯᑦ; 

b) ᐃᓄᐃᑦ ᐊᑐᐃᓐᓇᐅᓂᖏᑦ ᐊᒻᒪᓗ, ᐱᔭᕆᐊᖃᖅᑐᒃᑯᑦ, ᐊᔪᙱᓐᓂᓖᑦ ᐃᓄᐃᑦ; ᐊᒻᒪᓗ 

c) ᖃᑉᓯᐅᖕᒪᖔᑕ ᐃᓄᐃᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ. 

6.4 ᑕᐃᒪᓕ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᑐᓴᖅᑎᑦᑎᒃᐸᑕ ᐊᕐᕌᒍᑕᒫᒃᑯᑦ 

ᑐᕌᒐᕆᔭᐅᔪᖅ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᑎᑭᑕᐅᓯᒪᙱᓐᓂᖓᓄᑦ, ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᑎᑦᑎᓇᔭᖅᑐᑦ ᐃᓱᒪᒃᓴᖅᓯᐅᕐᓗᑎᒃ ᐊᒡᓂᒍ ᐃᒍᒃᑯᑦ 

ᐱᔪᓐᓇᕐᓂᓗᒃᑖᒃᑯᑦ ᐱᓕᕆᒋᐊᓚᐅᕐᒪᖔᑕ ᑎᑭᑦᑐᓐᓇᕈᒪᑉᓗᑎᒃ ᑐᕌᒐᕆᔭᐅᔪᒧᑦ ᐊᒻᒪᓗ ᓇᓗᓇᐃᖅᓯᑐᐃᓐᓇᕆᐊᓖᑦ 

ᖃᓄᐃᓕᔭᐅᒋᐊᕋᔭᕐᒪᖔᑕ ᑕᐃᒪᐃᑦᑐᓂᒃ ᓴᖅᑭᑎᑦᑎᓯᒪᙱᓐᓂᖏᓐᓄᑦ.  ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᑦ ᐊᖏᖃᑎᒌᒍᓐᓇᐃᓪᓕᒃᐸᑕ, ᐃᓱᒫᓘᑕᐅᔪᖅ ᓅᑕᐅᓇᔭᖅᑐᖅ 

ᐃᓱᒪᒃᓴᖅᓯᐅᕈᑕᐅᓗᓂᓗ ᑲᑎᒪᓕᕐᒥᒃᐸᑕ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ. 

ᐃᓱᒪᓕᐅᕌᓂᒍᓐᓇᙱᑉᐸᑕ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐃᓱᒪᒋᔭᐅᓕᕋᔭᖅᑐᖅ 

ᐊᖏᖃᑎᒌᒍᑕᐅᔪᓐᓇᙱᓐᓂᖓᓄᑦ ᑐᓂᕐᕈᑕᐅᓕᕐᓗᓂ ᐱᓕᕆᖃᑎᒌᒃᑑᒃ ᐊᖓᔪᖅᑳᖏᓐᓄᑦ ᒪᓕᒡᓗᑎᒃ 

ᐊᖏᕈᑎᓕᐊᑉ ᐃᓚᖓᓂᒃ 7.4.2-ᒥᒃ.  ᐊᖏᖃᑎᒌᒍᓐᓇᐃᓪᓕᓯᒪᔾᔪᑕᐅᔪᒃᑯᑦ ᖃᓄᐃᓕᒋᐊᕈᑎ ᐅᖃᐅᓯᐅᓯᒪᔪᖅ 

ᒪᓕᒃᑕᒃᓴᒃᑯᑦ H-ᑯᑦ (ᐊᖏᖃᑎᒌᒃᑎᑦᑎᓂᖅ), ᐊᖏᖃᑎᒌᒃᑎᑦᑎᓇᓱᐊᖅᑎ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᒃᑯᑦ 

ᑲᑎᒪᔨᖏᑦ ᓇᓗᓇᐃᔭᐃᖅᓯᓗᑎᒃ ᐊᒡᓂᒍ ᐃᒍᒃᑯᑦ ᐱᔪᓐᓇᕐᓂᓗᒃᑖᒃᑯᑦ ᐱᓇᓱᐊᖅᓯᒪᙱᓐᓂᖏᓐᓄᑦ ᐊᕐᕌᒍᑕᒫᒃᑯᑦ 

ᓴᓇᔭᒃᓴᖅᑖᖅᑐᓕᕆᓂᒃᑯᑦ ᑐᕌᒐᕆᔭᖅ ᑎᑭᑕᐅᔪᓐᓇᖁᑉᓗᒍ, ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᔨᒃᑯᑦ ᑲᑎᒪᔨᖏᑦ ᑎᓕᓯᑐᐃᓐᓇᕆᐊᓖᑦ ᐊᒡᓂᒍ ᐃᒍᒃᑯᓐᓂᒃ ᐊᑐᓕᖅᑎᕆᖁᓗᒋᑦ 

ᐋᖅᑭᒋᐊᖅᓯᒍᑎᒃᓴᒥᒃ ᐊᒡᓂᒍ ᐃᒍᒃᑯᓐᓄᑦ ᐃᒪᓐᓇᐃᑦᑕᕆᐊᖃᕈᑕᐅᓇᔭᖅᑐᒃᓴᐅᔪᖅ: 

a) ᐊᑐᓕᖅᑎᕆᓗᑎᒃ ᖃᓄᐃᓕᒋᐊᕈᑎᓂᒃ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᑐᕌᒐᕆᔭᐅᔪᒧᑦ ᓯᕗᓂᒃᓴᒥ 

ᑎᑭᐅᑎᑦᑎᐊᕈᓐᓇᖁᑉᓗᒋᑦ; ᐊᒻᒪᓗ 

b) ᐊᑐᐃᓐᓇᕈᖅᑎᑦᑎᓗᑎᒃ ᓇᒻᒪᒃᑐᓂᒃ ᑮᓇᐅᔭᓕᕆᓂᒃᑯᑦ ᓇᓪᓕᐅᒃᑯᒫᖅᑖᕈᑎᒃᓴᒥᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ. 

6.5 ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ ᓴᓇᔪᓐᓃᖅᐸᓪᓕᐊᔪᓂᒃ ᐃᓄᖕᓂᒃ ᐅᖃᖃᑎᖃᖃᑦᑕᕐᓂᐊᖅᑐᑦ ᐊᒻᒪᓗ 

ᐊᑐᐃᓐᓇᕈᖅᑎᑦᑎᖃᑦᑕᕐᓗᑎᒃ ᐊᕐᕌᒍᑕᒫᒃᑯᑦ ᓇᐃᓪᓕᒋᐊᖅᓯᒪᔪᒃᑯᑦ ᖃᐅᔨᔭᒥᓂᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ. 

6.6 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐊᕐᕌᒍᑕᒫᒃᑯᑦ ᓴᖅᑭᑎᑦᑎᖃᑦᑕᕐᓂᐊᖅᑐᑦ, ᐊᒻᒪᓗ 

ᐊᒡᓂᒍ ᐃᒍᒃᑯᑦ ᐊᑐᐃᓐᓇᕈᖅᑎᑦᑎᕙᒡᓗᑎᒃ, ᐃᓕᓐᓂᐊᕈᒪᔪᓄᑦ ᓴᓇᔭᒃᓴᓂᒃ ᐊᒻᒪᓗ ᐊᐅᔭᒃᑯᑦ ᓴᓇᔭᒃᓴᓂᒃ, 

ᓯᕗᓪᓕᖅᐸᐅᑎᑕᐅᓗᑎᒃ ᐃᓄᐃᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ, ᐃᓚᐅᖃᑕᐅᓕᕐᓗᑎᒃ ᐊᓯᖏᑦ ᓄᓇᓖᑦ ᑭᕙᓪᓕᕐᒥ 

ᐊᒻᒪᓗ ᑕᐃᑲᙵᑦ ᓄᓇᕗᒥ. 

6.7 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᓇᓗᓇᐃᔭᐃᖃᑦᑕᕐᓂᐊᖅᑐᑦ ᐊᕐᕌᒍᑕᒫᒃᑯᑦ 

ᖃᑉᓯᐅᖕᒪᖔᑕ ᓱᓇᙳᖅᓴᓂᕐᒧᑦ ᐃᓕᓐᓂᐊᖅᑐᑦ ᓴᓇᔪᑦ ᑕᐃᒪᐃᑦᑐᓂᒃ ᓴᓇᔨᑖᕈᓐᓇᕐᓗᑎᒃ ᐊᑦᑎᖕᓂᖅᐹᒃᑯᑦ 8-ᓂᒃ, 

ᐃᓄᖕᓂᒃ ᑭᕙᓪᓕᕐᒥ, ᐊᒻᒪᓗ ᐊᒡᓂᒍ ᐃᒍᒃᑯᑦ ᑕᐃᒪᐃᑦᑐᓂᒃ ᓴᓇᔭᒃᓴᓂᒃ ᓴᖅᑭᑎᑦᑎᖃᑦᑕᕐᓂᐊᖅᑐᑦ, 

ᓯᕗᓪᓕᖅᐸᐅᑎᑕᐅᓗᑎᒃ ᐃᓄᐃᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ, ᑕᐃᑲᙵᓪᓗ ᐊᓯᖏᓐᓂᒃ ᑭᕙᓪᓕᕐᒥ ᓄᓇᓕᖕᓂ 

ᐊᒻᒪᓗ ᑕᐃᑲᙵᖅ ᓄᓇᕗᒥ. 

6.8 ᒪᓕᒃᖢᒍ ᐊᑐᖅᑕᐅᕙᒃᑐᖅ ᐱᓕᕆᕝᕕᖕᒥ ᐊᖓᔪᖅᑳᒡᒍᑎᓂᒃ ᐃᓚᐅᖃᑕᐅᔪᓐᓇᕐᓂᕐᒧᑦ ᒪᓕᒐᖅ ᐊᒡᓂᒍ ᐃᒍᒃᑯᑎᒍᑦ 

ᐊᒻᓗ ᑕᐃᒪᓐᓇᕐᓚᒃ ᓴᓇᕝᕕᒃᓴᒃᑯᑦ ᐋᖅᑭᒃᑕᐅᓯᒪᕙᒃᑐᒃᑯᑦ ᐅᕝᕙᓘᓐᓃᑦ ᓴᓇᕝᕕᖃᕐᓗᓂ, ᐊᔾᔨᒌᒃᑐᒃᑯᑦ 

ᐊᔪᙱᓐᓂᖃᕐᓗᓂ, ᐊᒡᓂᒍ ᐃᒍᒃᑯᑦ ᐱᔪᓐᓇᕐᓂᓗᒃᑖᒃᑯᑦ ᐱᓕᕆᕙᖕᓂᐊᖅᑐᑦ ᐃᓄᐃᑦ ᓴᓇᔩᑦ ᑭᖑᓪᓕᖅᐹᒃᑯᑦ 

ᓴᓇᕝᕕᖏᓐᓂᒃ ᓴᓇᔪᓐᓃᖅᑎᑕᐅᖃᑦᑕᖅᑐᓂᒃ, ᐃᓱᒪᒋᔭᐅᓂᖅᓴᐅᓗᑎᒃ ᐃᓄᐃᑦ ᓄᓇᓕᖕᓂ 

ᐊᒃᑐᖅᑕᐅᓯᒪᔪᓂᕐᒥᐅᑕᑦ. 

6.9 120 ᐅᑉᓗᑦ ᑐᖔᓂᓘᓐᓃᑦ ᓇᑉᐸᖅᑎᕆᕙᓪᓕᐊᓂᐊᕐᓂᖏᓐᓄᑦ ᐅᑉᓗᖓᓂᒃ ᐱᒋᐊᕐᕕᒃᓴᖓᓄᑦ, ᐊᒡᓂᒍ ᐃᒍᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᓴᓇᔭᒃᓴᓂᒃ 

ᐊᑐᐃᓐᓇᐅᔪᓂᒃ ᐃᓄᖕᓄᑦ ᓴᓇᔨᒃᓴᓄᑦ ᖃᑉᓗᓈᑎᑐᑦ ᐅᖃᕈᓐᓇᕐᓚᒃᑐᓄᑦ ᐊᔪᙱᓐᓂᓕᖕᓄᑦ, ᖃᐅᔨᒪᔭᐅᔪᓄᑦ, 

ᐊᒻᒪᓗ ᐋᖅᑭᒋᐊᖅᑕᐅᕙᒡᓗᑎᒃ ᐊᑏᑦ ᐅᑭᐅᑉ ᐃᓗᐊᓂ ᓯᑕᒪᐃᖅᑕᕐᓗᑎᒃ ᑕᐃᑲᙵᑦ ᐱᒋᐊᕐᓗᒍ. 

6.10 ᑭᓯᐊᓂ ᓴᓇᔨᐅᔪᖅ ᐋᓐᓂᐊᓕᕋᔭᖅᑎᓪᓗᒍ ᐊᑦᑕᓇᖅᑐᒦᓐᓇᔭᖅᑎᓪᓗᒍᓘᓐᓃᑦ, ᖃᑉᓗᓈᑎᑑᑦᑎᐊᖁᓐᓇᙱᓐᓂᖅ 

ᑐᓗᖅᑕᕈᑕᐅᔾᔮᙱᑦᑐᖅ ᓴᓇᔨᓄᑦ. 

6.11 ᑭᓯᐊᓂ ᐱᔭᕆᐊᖃᖅᐸᑕ ᒪᓕᒐᕆᔭᐅᔪᒃᑯᑦ, ᐅᕝᕙᓘᓐᓃᑦ ᓴᐳᓐᓂᐊᖅᑕᐅᔾᔪᑎᒃᓴᒃᑯᑦ ᐱᔾᔪᑎᖃᕐᓗᑎᒃ 

ᓴᓇᔪᖅᑕᖃᕌᖓᑦ, ᐊᒡᓂᒍ ᐃᒍᒃᑯᑦ ᐱᕋᔭᖕᓂᑰᓯᒪᔪᖃᕐᒪᖔᑦ ᖃᐅᔨᒋᐊᕐᓂᖃᖃᑦᑕᔾᔮᙱᑦᑐᑦ ᐃᓄᖕᓄᑦ ᓴᓇᔨᓄᑦ. 

6.12 ᐊᒡᓂᒍ ᐃᒍᒃᑯᑦ, ᓴᓇᔨᑖᕋᓱᓕᕌᖓᑕ ᐃᓄᓪᓚᑦᑖᖑᙱᑦᑐᓂᒃ ᓇᓗᓇᐃᖅᑕᐅᓯᒪᔪᓂᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ, ᐃᓱᒪᒋᔭᕋᖃᑦᑕᕐᓂᐊᖅᑐᑦ ᖃᑉᓯᐅᖕᒪᖔᑕ ᐃᓄᐃᑦ 

ᐃᓕᓐᓂᐊᖅᑎᑕᐅᔪᑦ ᐊᒻᒪᓗ ᖃᓄᖅ ᐃᓄᐃᑦ ᐃᓕᓐᓂᐊᖅᑎᑕᐅᖕᒪᖔᑕ ᐊᒻᒪᓗ ᖃᑉᓯᑦ ᓴᓇᑎᑕᐅᓕᕐᓂᐊᕐᒪᖔᑕ, 

ᐅᖃᖃᑎᖃᖅᑳᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓂᒃ, ᐊᓯᖏᓪᓗ 

ᑳᓐᑐᕌᒃᑖᖅᓯᒪᔪᑦ ᐃᓱᓕᕝᕕᒃᑕᖃᖅᑐᓂᒃ ᐋᖅᑭᒃᓱᐃᔪᓐᓇᖁᑉᓗᒋᑦ ᓇᓗᓇᐃᔭᐃᓂᕐᒧᑦ ᓱᓇᐅᖕᒪᖔᑕ ᓴᓇᕝᕕᒃᓴᑦ 

ᐃᓄᖕᓄᑦ ᐱᐊᓂᒃᓯᑦᑎᐊᕌᖓᑕ ᐃᓕᓐᓂᐊᕈᑎᒥᓂᒃ. 

7. ᐃᓄᐃᑦ ᓴᓇᔪᓐᓇᖅᑐᑦ ᐊᑎᖏᑦ 

7.1 ᐱᖓᓱᑦ ᑕᖅᑭᑦ ᐃᓗᐊᓂ ᐊᑐᓕᖅᑎᖅᑕᐅᖅᑳᖅᑎᓪᓗᒍ ᐊᖏᕈᑎ, ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓂᐊᖅᑐᑦ, 

ᐱᓕᕆᖃᑎᖃᕐᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓂᒃ, ᐊᑎᕐᓂᒃ ᐃᓄᖕᓂᒃ ᓴᓇᔪᓐᓇᖅᑐᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ 

(“ᐱᒋᐊᕈᑎ ᓴᓇᔪᓐᓇᖅᑐᑦ ᐊᑎᖏᑦ”). 

7.2 7 ᑕᖅᑭᓪᓘᓐᓃᑦ ᑐᖔᓂ ᓇᑉᐸᖅᑎᕆᕙᓪᓕᐊᓂᐊᕐᓂᕐᒧᑦ ᐅᑉᓗᕆᔭᐅᔪᒥᒃ, ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓂᐊᖅᑐᑦ 

ᐃᓄᐃᑦ ᐊᑎᖏᓐᓂᒃ ᓴᓇᕝᕕᒃᑖᕋᓱᒃᑐᓂᒃ ᑳᓐᑐᕌᒃᑎᒍᑦ ᐱᓕᕆᐊᖑᔪᒃᑯᑦ ᐊᒻᒪᓗ ᓴᓇᕝᕕᒃᑖᕈᓐᓇᖁᑉᓗᒋᑦ 

ᓴᓇᕝᕕᖕᓂᒃ ᓴᖅᑭᓐᓂᐊᖅᑐᓂᒃ ᐊᒡᓂᖑ ᐃᒍᒃᑯᑎᒍᑦ ᐱᓕᕆᐊᖑᕙᒃᑐᒃᑯᑦ ᐅᖃᐅᓯᐅᓯᒪᔪᒃᑯᑦ ᓇᓗᓇᐃᔭᐅᑎᒥ 7.2-ᒥ 

(“ᓴᓇᔪᓐᓇᖅᑐᑦ ᐊᑎᖏᑦ”).  ᐊᒡᓂᒍ ᐃᒍᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᑕᐃᒪᐃᑦᑐᒥᒃ ᑎᑎᕋᖅᓯᒪᔪᒥᒃ, 

ᐊᒻᒪᓗ ᑕᒪᑐᒧᙵ ᐊᒃᑐᐊᓂᖃᖅᑐᓂᒃ ᑎᑎᕋᖅᓯᒪᔪᓂᒃ ᓴᖅᑭᑎᑦᑎᔪᒪᓂᕐᒧᑦ ᐊᐅᓚᑦᑎᔪᒪᓂᕐᒧᓪᓗ ᓴᓇᔪᓐᓇᖅᑐᑦ 

ᐊᑎᖏᓐᓂᒃ, ᐃᓚᐅᖃᑕᐅᓗᒋᑦ ᐱᔾᔪᑕᐅᔪᑦ ᓂᕈᐊᖅᑕᐅᓯᒪᙱᑦᑐᓄᑦ ᐊᒻᒪᓗ ᖃᑉᓯᐅᖕᒪᖔᑕ ᐃᓄᐃᑦ ᐆᒃᑐᖅᑐᑦ, 

ᐃᑲᔪᕈᓐᓇᖁᑉᓗᒋᑦ ᐃᓗᐃᑦᑐᒃᑯᑦ ᖃᐅᔨᓴᕈᑎᒥᒃ ᐱᓕᕆᐊᖑᕙᒃᑐᒃᑯᑦ ᐃᓄᐃᑦ ᓴᓇᔪᓐᓇᖅᑐᑦ ᐊᑎᖏᑦᑕ 

ᖃᓄᐃᓕᐅᕈᑕᐅᓂᕆᕙᒃᑕᖏᓐᓄᑦ.  ᐊᒃᑐᐊᓂᓖᑦ ᑎᑎᕋᖅᓯᒪᔪᑦ ᐅᑯᐊᖑᓇᔭᖅᑐᑦ, ᑭᓯᐊᓂ ᑖᑉᑯᐊᑐᐊᖑᙱᖦᖢᑎᒃ, 

ᑎᑎᖅᑲᑦ ᓴᓇᖃᑦᑕᖅᓯᒪᓂᖏᓐᓄᑦ ᓇᓗᓇᐃᒃᑯᑕᕆᔭᐅᔪᑦ, ᐊᔪᙱᓐᓂᕆᔭᖏᑦ ᐃᓕᓐᓂᐊᖅᓯᒪᓂᕆᔭᖏᓪᓗ, 

ᐃᓕᓐᓂᐊᕐᓂᖅ, ᐱᓕᕆᐊᕆᖃᑦᑕᖅᓯᒪᔭᖏᑦ ᐊᒻᒪᓗ ᓴᓇᕝᕕᒋᖃᑦᑕᖅᓯᒪᔭᖏᑦ. 

7.3 60 ᐅᑉᓗᑦ ᐃᓗᐊᓂ ᐊᖏᕈᑎ ᐊᑐᓕᖅᑎᖅᑕᐅᖅᑳᖅᑎᓪᓗᒍ, ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓂᐊᖅᑐᑦ ᐊᒻᒪᓗ 

ᓴᓇᔨᑖᕐᓗᑎᒃ ᑲᒪᔨᒃᓴᒥᒃ, ᐋᖅᑭᐅᒪᑎᑦᑎᔨᒃᓴᒥᒃ, ᐊᐅᓚᑦᑎᔨᒃᓴᒥᒃ ᐊᒻᒪᓗ ᐊᑐᖃᑦᑕᕐᓂᐊᖅᑐᒥᒃ ᐱᒋᐊᕈᑎᒥᒃ 

ᓴᓇᔪᓐᓇᖅᑐᑦ ᐊᑎᖏᓐᓂᒃ ᐊᒻᒪᓗ ᓴᓇᔪᓐᓇᖅᑐᑦ ᐊᑎᖏᓐᓂᒃ (“ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ”), ᐃᓗᐃᑦᑐᒃᑯᑦ 

ᓴᓇᔭᒃᓴᖓᓄᑦ ᓇᓗᓇᐃᔭᐅᑎ ᐃᓚᐅᖃᑕᐅᑎᑕᐅᔪᖅ ᓇᓗᓇᐃᔭᐅᑕᐅᑉᓗᓂ 7.3. ᐱᔭᕆᐊᖃᕈᑎᒃ, ᐊᒡᓂᒍ ᐃᒍᒃᑯᑦ 



 

57 

ᓴᓇᔪᓐᓇᖅᑐᓂᒃ ᐊᑎᕐᓂᒃ ᑲᒪᔨ ᐃᓇᖏᖅᑕᐅᓇᔭᖅᑐᖅ ᐊᒻᒪᓗ ᐅᖃᖃᑎᖃᖃᑦᑕᓕᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓂᒃ ᑕᐃᒪᓐᓇ ᐃᓇᖏᖅᓯᔪᒪᓂᒃᑯᑦ ᐊᒻᒪᓗ ᐊᑐᕈᒪᓂᖅᓴᐅᔭᒥᓂᒃ 

ᓇᓗᓇᐃᖅᓯᖃᑦᑕᕐᓗᑎᒃ, ᐱᔪᓐᓇᕌᖓᒥᒃ, ᐃᓄᒃᑎᑑᕈᓐᓇᖅᑐᒧᑦ ᖃᑉᓗᓈᑎᑑᕈᓐᓇᖅᑐᒧᑦ.  ᐃᓐᓄᒃᑕᐅᓯᒪᙱᑎᓪᓗᒍ 

ᐱᓕᕆᕝᕕᒃ, ᐊᒡᓂᒍ ᐃᒍᒃᑯᑦ ᒫᓐᓇᑲᐅᑎᒋ ᑕᐃᓯᓇᔭᖅᑐᑦ, ᐅᖃᖃᑎᖃᖅᑳᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓂᒃ, ᓴᓇᔨᐅᓚᐅᐱᓪᓚᖁᓗᒍ ᓴᓇᕝᕕᒃ ᐃᓐᓄᒃᑕᐅᓪᓚᑦᑖᓚᐅᖅᑳᖅᑎᓐᓇᒍ. 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐊᑐᓕᖁᔨᔪᓐᓇᖅᑐᑦ ᐊᒡᓂᒍ ᐃᒍᒃᑯᓐᓂᒃ 

ᐊᓯᔾᔩᖁᔨᓗᑎᒃ ᓴᓇᔭᒃᓴᒃᑯᑦ ᓱᓇᓕᕆᔨᐅᓂᕐᒧᑦ ᓇᓗᓇᐃᔭᐅᑎᖏᓐᓃᑦᑐᓂᒃ ᖃᑯᑎᒃᑯᑦ.  ᐊᒡᓂᒍ ᐃᒍᒃᑯᑦ ᐊᒻᒪᓗ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔾᔪᑎᖃᑦᑎᐊᕐᓗᑎᒃ ᐃᑲᔪᕆᐊᕐᓂᖃᖃᑦᑕᕐᓂᐊᖅᑐᑦ ᓴᓇᔪᓐᓇᖅᑐᑦ 

ᐊᑎᖏᓐᓂᒃ ᑲᒪᔨᒥᒃ ᐸᐸᑐᑦᑎᐊᕈᓐᓇᖁᑉᓗᒍ ᐊᒻᒪᓗ ᐋᖅᑭᒋᐊᖅᓯᔪᓐᓇᖃᑦᑕᖁᑉᓗᒍ ᐱᒋᐊᕈᑕᐅᔪᓂᒃ ᓴᓇᔪᓐᓇᖅᑐᑦ 

ᐊᑎᖏᓐᓂᒃ ᐊᒻᒪᓗ ᓴᓇᔪᓐᓇᖅᑐᑦ ᐊᑎᖏᓐᓂᒃ.  ᓯᕗᓪᓕᖅᐹᖑᔪᓂᒃ ᐱᖓᓱᓂᒃ ᐅᑭᐅᓂᒃ ᐱᓕᕆᖃᑎᒌᒃᑐᑦ 

ᐊᖏᖅᑐᑦ ᕿᒥᕐᕈᖃᑦᑕᕐᓂᐊᕐᓂᖏᓐᓄᑦ ᐊᕐᕕᓂᓖᑦ ᑕᖅᑮᑦ ᐱᐊᓂᒃᑳᖓᑕ ᓴᖅᑭᑎᑕᐅᖅᑳᖅᑎᓪᓗᒍ ᐱᒋᐊᕈᑎᒃᓴᖅ 

ᓴᓇᔪᓐᓇᖅᑐᓄᑦ ᐊᑎᖃᕐᕕᐅᔪᖅ ᐊᒻᒪᓗ, 12 ᑕᖅᑮᑦ ᐱᐊᓂᒃᑳᖓᑕ ᑕᐃᑲᙵᑦ ᐱᒋᐊᕐᓗᒍ, ᐱᓕᕆᐊᖑᖃᑦᑕᕐᓂᖓ 

ᐊᒻᒪᓗ ᐊᑑᑎᖃᑦᑎᐊᕐᓂᖓ ᐊᑐᓕᖅᑎᖅᑕᐅᓂᖓᓄᑦ ᐊᐅᓚᑕᐅᓂᖓᓄᓪᓗ ᐱᒋᐊᕈᑕᐅᔫᑉ ᓴᓇᔪᓐᓇᖅᑐᑦ ᐊᑎᖏᑦ, 

ᓴᓇᔪᓐᓇᖅᑐᓄᓪᓗ ᐊᑎᕆᔭᐅᔪᑦ, ᐊᒻᒪᓗ ᓴᓇᔪᓐᓇᖅᑐᑦ ᐊᑎᖏᑦᑕ ᖃᓄᐃᓕᐅᕈᑕᐅᖃᑦᑕᕐᓂᖏᑦ ᒪᓕᒡᓗᒋᑦ 

ᓇᓗᓇᐃᔭᐅᑎᒦᑦᑐᑦ 7.2-ᒥ ᐊᒻᒪᓗ ᖃᓄᖅ ᐊᑑᑎᖃᖅᑎᒋᖕᒪᖔᑕ ᐸᐸᑐᖅᓯᓇᓱᐊᕈᑏᑦ, ᐊᒡᓂᒍ ᐃᒍᒃᑯᑦ 

ᐊᑭᓕᖅᑐᐃᓗᑎᒃ, ᐱᓕᕆᖃᑎᒋᔭᐅᒃᑲᓐᓂᕈᓐᓇᕋᔭᖅᑐᑦ ᐱᖓᔪᐊᒍᑦ ᐃᓄᐃᑦ ᓇᖕᒥᓂᖁᑎᓖᑦ ᐊᐅᓚᑦᑎᔪᓐᓇᖁᑉᓗᒋᑦ 

ᐊᑎᕐᓂᒃ ᖃᓄᐃᓕᐅᕈᑕᐅᕙᒃᑐᓂᒡᓗ. 

7.4 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐃᒪᓐᓇᐃᖃᑦᑕᕐᓂᐊᖅᑐᑦ, ᔭᓄᐊᕆᒥ 

ᐊᕐᕌᒍᑕᒫᒃᑯᑦ, ᕿᒥᕐᕈᖃᑦᑕᕐᓗᑎᒃ ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨᒥᒃ ᖃᓄᖅ ᐊᐅᓚᑦᑎᑦᑎᐊᖅᑎᒋᓯᒪᖕᒪᖔᑦ ᐊᒻᒪᓗ 

ᖃᓄᖅ ᐊᑐᖃᑦᑕᕐᒪᖔᑦ ᓯᕗᓪᓕᖅᐹᒃᑯᑦ ᓴᓇᔪᓐᓇᖅᑐᑦ ᐊᑎᖏᑦᑕ ᐸᐸᑦᑎᕕᖓᓂᒃ, ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᐊᒻᒪᓗ ᓴᓇᔪᓐᓇᖅᑐᑦ ᐊᑎᖏᑦᑕ ᖃᓄᐃᓕᐅᕈᑕᐅᓂᕆᕙᒃᑕᖏᓐᓂᒃ ᐅᑭᐅᒥ, ᐊᑐᓕᖁᔭᒥᓂᒃ 

ᓴᖅᑭᑎᑦᑎᖃᑦᑕᕐᓂᐊᖅᑐᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐱᐅᓯᕚᓪᓕᕈᓐᓇᖁᑉᓗᒋᑦ ᐊᑐᖅᑕᐅᖃᑦᑕᕐᓂᖏᑦ 

ᐊᑏᑦ ᐊᒻᒪᓗ ᐊᓯᔾᔨᖁᔭᒥᓂᒃ ᐃᓚᖓᒍᑦ 7-ᑯᑦ ᓇᓗᓇᐃᖅᓯᑐᐃᓐᓇᖃᑦᑕᕆᐊᓖᑦ.  ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ 

ᖃᐅᔨᓴᖃᑦᑕᕐᓂᐊᖅᑐᑦ ᐊᑐᓕᖁᔭᐅᔪᓂᒃ ᐊᒻᒪᓗ ᑐᓴᖅᑎᑦᑎᕙᒡᓗᑎᒃ ᐱᓕᕆᖃᑎᒌᒃᑐᓄᑦ ᑕᒡᕙᙵᑦ ᐱᒋᐊᕐᓗᒍ. 

7.5 ᐊᒡᓂᒍ ᐃᒍᒃᑯᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᑦ ᐊᒻᒪᓗ ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᐱᓕᕆᖃᑎᒌᖕᓂᒃᑯᑦ ᖁᕝᕙᖅᑎᕆᖃᑦᑕᕐᓂᐊᖅᑐᑦ, ᑭᕙᓪᓕᕐᒥ 

ᓄᓇᓕᖕᓂ, ᐊᑎᓕᐅᖅᑎᑦᑎᖃᑦᑕᕐᓗᑎᒃ ᐃᓄᖕᓂᒃ ᐱᒋᐊᕈᑎᒃᑯᑦ ᓴᓇᔪᓐᓇᖅᑐᑦ ᐊᑎᖏᓐᓄᑦ ᐊᒻᒪᓗ 

ᑐᓴᖅᑎᑦᑎᕙᒡᓗᑎᒃ ᖃᓄᖅ ᐱᓕᕆᐊᖑᖃᑦᑕᕐᒪᖔᑕ ᓴᓇᔪᓐᓇᖅᑐᑦ ᐊᑎᖏᑦ. 

7.6 ᑕᐃᒪᐅᒐᓗᐊᖅᑎᓪᓗᒋᑦ ᒪᓕᒃᑕᐅᔭᕆᐊᓖᑦ ᑕᒡᕘᓇ ᐃᓚᖓᒍᑦ 7-ᑯᑦ, ᐱᓕᕆᖃᑎᒌᒃᑐᑦ ᐊᖏᖃᑎᒌᒃᑐᑦ ᐊᒡᓂᒍ 

ᐃᒍᒃᑯᑦ ᑲᒪᔨᐅᙱᒻᒪᑕ, ᐊᒻᒪᓗ ᐃᓱᒪᒋᔭᐅᔪᓐᓇᔾᔮᙱᖦᖢᑎᒃ, ᖃᖓᑐᐃᓐᓇᖅ ᑕᒪᓐᓇ ᐱᓕᕆᐊᖑᑎᓪᓗᒍ, 

ᑲᒪᔨᐅᓂᕐᒧᑦ ᐃᓄᐃᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ, ᑭᓯᐊᓂ ᐃᓄᐃᑦ ᓴᓇᔭᒃᓴᖅᑖᖅᑎᑕᐅᔭᕌᖓᑕ ᐊᒡᓂᒍ ᐃᒍᒃᑯᓐᓄᑦ. 

7.7 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓱᒪᒃᓴᖅᓯᐅᕈᑎᖃᑦᑎᐊᖃᑦᑕᕐᓂᐊᖅᑐᑦ ᑐᒃᓯᕋᐅᑕᐅᔪᓂᒃ ᐃᑲᔪᖅᑑᑎᒃᓴᓄᑦ 

ᖃᓄᐃᓕᐅᕈᑕᐅᓇᓱᒃᑐᒃᑯᑦ ᐊᒡᓂᒍ ᐃᒍᒃᑯᓐᓄᑦ ᑮᓇᐅᔭᓂᒃ ᑲᑎᑦᑎᓇᓱᒃᑎᓪᓗᒋᑦ ᐊᔾᔨᒌᙱᑦᑑᑕᐅᔪᓂᒃ ᑎᒥᐅᔪᓂᒃ 

ᐃᓕᓐᓂᐊᖅᑎᑦᑎᔾᔪᑎᒃᓴᓄᑦ ᐊᒻᒪᓗ ᖃᓄᐃᓕᐅᕈᑎᒃᓴᓄᑦ ᓴᖅᑭᑎᑕᐅᓇᔭᖅᑐᓄᑦ ᐊᑐᓕᖅᑎᖅᑕᐅᓇᔭᖅᑐᓄᓪᓗ 

ᒪᓕᒃᖢᒍ ᑕᒪᓐᓇ ᒪᓕᒃᑕᐅᔪᒃᓴᖅ ᐊᒻᒪᓗ ᐃᓚᐅᖃᑕᐅᖃᑦᑕᕐᓗᑎᒃ ᑕᒪᑐᒧᙵ ᐊᒃᑐᐊᓂᓕᖕᓄᑦ ᑲᑎᒪᓂᐅᔪᓄᑦ 

ᐅᖃᖃᑎᒌᒍᑕᐅᔪᓄᓪᓘᓐᓃᑦ ᐱᔭᕆᐊᖃᖅᑐᒃᑯᑦ ᐊᒻᒪᓗ ᐊᑭᒋᓂᐊᖅᑕᖓ ᐊᖏᖃᑎᒌᒍᑕᐅᔭᕆᐊᖃᖅᖢᓂ 

ᐱᓕᕆᖃᑎᒌᒃᑐᓄᑦ. 

8. ᐱᓕᕆᖃᑎᒌᖕᓂᖅ 

ᐊᒡᓂᒍ ᐃᒍᒃᑯᑦ ᐊᖏᖃᑎᒌᒃᑐᑦ ᐃᓄᐃᑦ ᑭᒡᒐᖅᑐᖅᑕᐅᓂᐊᕐᒪᑕ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᐱᓕᕆᖃᑎᒌᒃᑐᓂᒃ ᐊᒻᒪᓗ 

ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᒃᑯᓪᓗ ᑲᑎᒪᔨᕋᓛᕆᔭᐅᔪᓂᒃ. 

9. ᓴᓇᓂᖅ ᓴᓇᔪᓪᓗ ᑭᐴᑎᖃᑦᑕᕐᓂᖏᓐᓄᑦ ᒪᓕᒃᑕᒃᓴᖅ 

9.1 ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓂᐊᖅᑐᑦ ᓴᓇᓂᕐᒧᑦ ᓴᓇᔪᓪᓗ ᑭᐴᑎᖃᑦᑕᕐᓂᐊᕐᓂᖏᓐᓄᑦ ᒪᓕᒃᑕᒃᓴᒥᒃ ᐃᓄᖕᓄᑦ 

ᓴᓇᔨᐅᔪᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐃᓱᒪᒋᔭᖃᑦᑎᐊᕐᓗᑎᒃ ᐱᔾᔪᑎᖃᑦᑎᐊᖅᑐᒃᑯᑦ ᐱᔭᐅᔭᕆᐊᓕᖕᓂᒃ 

ᐊᑐᖅᑕᐅᖔᕈᒪᕙᒃᑐᓂᒡᓗ ᐃᓄᖕᓄᑦ, ᐱᓗᐊᖅᑐᒥ ᐃᓚᐅᖃᑕᐅᖃᑦᑕᕈᒪᓂᕐᒧᑦ ᐃᓕᖅᑯᓯᑐᖃᑎᒍᑦ 

ᖃᓄᐃᓕᐅᕈᑕᐅᔪᓂᒃ ᐊᒻᒪᓗ, ᐊᓯᖏᑦ ᑕᐃᒪᐅᒐᓗᐊᖅᑎᓪᓗᒋᑦ, ᐋᖅᑭᐅᒪᑦᑎᐊᖅᑐᒃᑯᑦ 

ᑮᓇᐅᔭᐃᔭᕐᓇᙱᓐᓂᖅᓴᒃᑯᓪᓗ ᐋᖅᑭᒃᓱᐃᔪᓐᓇᖃᑦᑕᕐᓗᑎᒃ ᑎᑭᑎᑦᑎᓂᐊᕐᓂᕐᒧᑦ ᐃᓄᖕᓂᒃ ᓴᓇᔨᓂᒃ ᐱᓕᕆᕝᕕᖕᒧᑦ 

ᓄᓇᓕᖕᓂᙶᕐᓗᑎᒃ ᓴᓇᒋᐊᕐᓂᐊᖅᑎᓪᓗᒋᑦ ᓴᓇᕝᕕᒃᑖᕐᕕᒋᓚᐅᖅᑕᖏᓐᓂᒃ. 

9.2 ᐊᑐᓂ ᑭᕙᓪᓕᕐᒥ ᓄᓇᓖᑦ ᓴᓇᔨᑖᕐᕕᐅᖃᑦᑕᕐᓂᐊᖅᑐᑦ.  ᐊᒡᓂᒍ ᐃᒍᒃᑯᑦ ᐊᑭᓕᖅᑐᐃᖃᑦᑕᕐᓂᐊᖅᑐᑦ 

ᖃᖓᑦᑕᐅᑎᓂᒃ ᐃᓄᖕᓄᑦ ᓴᓇᔨᖏᓐᓄᑦ ᓴᓇᔭᖅᑐᓕᖅᑎᓪᓗᒋᑦ ᓄᓇᖏᓐᓄᓪᓗ ᓄᖅᑲᖓᔭᖅᑐᓕᖅᑎᓪᓗᒋᑦ 

ᓴᓇᔨᐅᔪᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐊᒻᒪᓗᑦᑕᐅᖅ ᖃᖓᑦᑕᐅᑎᓂᒃ ᑲᓐᑐᕌᒃᑎᒍᑦ ᐃᓄᖕᓄᑦ ᓴᓇᔨᒋᔭᐅᔪᓄᑦ, 

ᐊᑭᓕᖅᑑᑕᐅᔪᑦ ᑳᑐᓐᕌᒃᑎᒧᑦ ᒪᓕᒃᖢᑎᒃ ᑳᓐᑐᕌᒃᒥᓂᒃ.  ᑭᓯᐊᓂ ᐊᓯᐊᒍᑦ ᑐᒃᓯᕋᐅᑕᐅᓯᒪᒃᐸᑦ ᐃᓄᖕᒧᑦ,  ᐊᒡᓂᖑ 

ᐃᒍᒃᑯᑦ ᐊᑐᖃᑦᑕᕐᓂᐊᖅᑐᑦ ᑮᓇᐅᔭᐃᔭᕐᓇᙱᓐᓂᖅᓴᐅᔪᓂᒃ ᖃᖓᑕᑎᑦᑎᖃᑦᑕᕐᓂᐊᖅᑎᓪᓗᒋᑦ ᑕᒪᐃᓐᓂᒃ 

ᓴᓇᔨᖏᓐᓂᒃ ᕿᓚᒥᐅᓂᖅᓴᒃᑯᑦ ᑭᕙᓪᓕᕐᒥ ᓄᓇᓕᖕᒦᑦᑐᓐᓇᖃᑦᑕᖁᑉᓗᒋᑦ. 

10. ᐱᕙᓪᓕᐊᑎᑦᑎᔪᒪᓂᖅ ᐊᕐᓇᕐᓂᒃ, ᒪᒃᑯᒃᑐᓂᒃ ᐊᒻᒪᓗ ᑎᒥᒥᒍᑦ ᐊᔪᕈᑎᓕᖕᓂᒃ ᓴᓇᔨᓂᒃ 

ᐱᓕᕆᖃᑎᒌᒃᑐᑦ ᐊᖏᖃᑎᒌᒃᑐᑦ ᐃᓄᐃᑦ ᐊᕐᓇᐃᑦ ᐃᓕᖅᑯᓯᑐᖃᑎᒎᙱᑦᑐᖅ ᓴᓇᔭᒃᓴᖅᑖᖃᑦᑕᓕᖅᑎᓪᓗᒋᑦ, ᑎᒥᒥᒍᑦ 

ᐊᔪᕈᑎᓖᑦ ᐊᒻᒪᓗ ᒪᒃᑯᒃᑐᑦ ᑐᓗᖅᑕᕈᑎᖃᖃᑦᑕᕈᓐᓇᕐᒪᑕ.  ᐊᒡᓂᒍ ᐃᒍᒃᑯᑦ ᖁᕝᕙᖅᑎᕆᖃᑦᑕᕐᓂᐊᖅᑐᑦ 

ᐃᓚᐅᖃᑕᐅᖁᔨᓂᕐᒧᑦ ᐱᕙᓪᓕᐊᔪᓐᓇᖁᑉᓗᒋᑦ ᐊᕐᓇᐃᑦ, ᒪᒃᑯᒃᑐᑦ ᐊᒻᒪᓗ ᐃᓱᒪᒋᔭᐅᑦᑎᐊᖃᑦᑕᖁᓗᒋᑦ ᑎᒥᒥᒍᑦ ᐊᔪᕈᑎᓖᑦ 

ᓇᐅᒃᑯᑐᐃᓐᓇᖅ ᓴᓇᔭᒃᓴᒃᑯᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ.  ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᖃᑦᑕᕐᓂᐊᖅᑐᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᒪᕐᕈᐃᖅᑕᖃᑦᑕᕐᓗᑎᒃ ᐅᑭᐅᑉ ᐃᓗᐊᓂ 

ᖃᓄᐃᓕᖓᓕᕐᒪᖔᑕ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᖃᓄᐃᓕᐅᕈᑎᒋᓇᓱᒃᑕᖏᑦ ᓇᓗᓇᐃᔭᐃᓂᕐᒧᑦ ᐊᒻᒪᓗ ᑲᒪᕙᓪᓕᐊᔪᒪᓂᕐᒧᑦ 

ᑐᓗᖅᑕᕈᑕᐅᕙᒃᑐᓂᒃ ᓴᓇᔭᒃᓴᖅᑖᖅᑐᓕᕆᓂᒃᑯᑦ. 

11. ᐃᓕᖅᑯᓯᕆᔭᐅᔭᕆᐊᓖᑦ ᓴᓇᕝᕕᖕᒥ 

ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᓂᐊᖅᑐᑦ ᐃᓕᖅᑯᓯᕆᔭᐅᔭᕆᐊᓕᖕᓂᒃ ᐊᒻᒪᓗ ᐃᓄᒃ ᐸᒡᕕᓵᖅᑕᐅᑎᓪᓗᒍ 

ᒥᑭᓪᓕᑎᖅᑕᐅᑎᓪᓗᒍᓘᓐᓃᑦ ᒪᓕᒐᕐᒥᒃ ᒪᓕᒐᖅᑕᖃᕐᓗᓂ ᐊᑐᐊᒐᖅᑕᖃᕐᓗᓂᓗ ᒪᓕᒐᕆᔭᐅᔪᓂᙶᖅᑐᓂᒃ ᐊᒻᒪᓗ 

ᓇᓗᓇᐃᖅᓯᓗᑎᒃ ᐃᓄᖕᒥᒃ ᓴᓇᔨᒥᒃ ᐅᕝᕙᓗᓐᓃᑦ ᓴᓇᔨᓂᒃ ᑐᓴᖅᑎᑕᐅᖃᑦᑕᕋᔭᖅᑐᓂᒃ ᒪᓕᒐᑎᒍᑦ ᑕᐃᒪᐃᑦᑐᓂᒃ 

ᓯᖁᒥᑦᑎᔪᖃᕐᓂᖅᐸᑦ. 

12. ᓇᓪᓕᐅᒃᑯᒫᖅᑖᕈᑎᒃᓴᓄᑦ ᒪᓕᒐᑦ 

12.1 ᐊᒡᓂᒍ ᐃᒍᒃᑯᑦ ᐊᖏᖅᑐᑦ ᐊᑐᓕᖅᑎᕆᓂᐊᕐᓂᕐᒧᑦ ᓇᓪᓕᐅᒃᑯᒫᖅᑖᕈᑎᒃᓴᓂᒃ ᒪᓕᒐᓂᒃ ᐱᔫᒥᓇᖅᑐᓂᒃ ᐊᒻᒪᓗ 

ᐃᑲᔫᑕᐅᓂᐊᖅᑐᓂᒃ ᐃᓄᐃᑦ ᓴᓇᔩᑦ ᓄᖅᑲᑲᑕᓗᐊᖃᑦᑕᖁᓇᒋᑦ. 

13. ᓴᓇᔨᓄᑦ ᐊᖏᕈᑎᑦ 

13.1 ᓴᓇᔨᓄᑦ ᐊᖏᖃᑎᒌᒍᑎᒥᒃ ᓴᓇᔩᑦ ᐋᔩᖃᑎᒌᒍᑎᖃᓕᕐᓂᖅᐊᑕ ᐋᔩᖃᑎᒌᒡᓗᑎᒃ ᐊᒡᓂᒍ ᐃᒍᒃᑯᑦ ᐊᒻᒪᓗ ᓴᓇᔨᓄᑦ 

ᔫᓂᐊᓐᒋᔭᐅᕙᒃᑐᑦ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᐊᒡᓂᒍ ᐃᒍᒃᑯᑦ ᐊᖏᖅᑐᑦ 

ᐋᔩᖃᑎᒌᒍᑎᖃᕋᔭᕐᓂᖏᓐᓄᑦ ᑕᐃᒪᐃᑦᑐᒥᒃ ᐊᖏᕈᑎᒥᒃ ᑐᙵᕕᖃᕐᓗᑎᒃ ᓴᓇᔨᓄᑦ ᐊᖏᕈᑎ ᐃᓗᓕᖃᕋᔭᕐᒪᑦ 

ᐊᖏᕈᑎᐅᑉ ᐃᓚᖏᓐᓃᑦᑐᓂᒃ.  ᐊᒡᓂᒍ ᐃᒍᒃᑯᑦ ᐊᖏᖃᑎᒌᒍᑎᖃᔾᔮᙱᑦᑐᑦ ᓴᓇᔨᓄᑦ ᐊᖏᕈᑎᓕᐊᕐᒥᒃ 

ᒪᓕᙱᑉᐸᑦ ᐊᖏᕈᑎᓕᐊᑉ ᐃᓚᖏᓐᓃᑦᑐᓂᒃ. 

13.2 ᑕᐃᒪᐃᒃᑲᓗᐊᖅᑎᓪᓗᒍ ᑕᒡᕙᙵᑦ ᐱᒋᐊᕐᓗᒍ, ᒪᓕᒐᕐᒥᒃ ᐊᒃᑐᐊᓂᓕᖕᒥᒃ ᑐᙵᕕᖃᕐᓗᑎᒃ, ᓴᓇᔨᓄᑦ ᐊᖏᕈᑎᒥᒃ 

ᓴᖅᑭᑎᑦᑎᔪᖃᖅᐸᑦ ᐊᒡᓂᒍ ᐃᒍᒃᑯᓐᓄᑦ ᐃᓗᓕᖃᕐᓗᓂ ᒪᓕᒃᑕᐅᔭᕆᐊᓕᖕᓂᒃ ᖃᓄᐃᓕᐅᕈᑕᐅᔭᕆᐊᓕᖕᓂᒡᓗ 

ᒪᓕᙱᑦᑐᓂᒃ ᐊᑐᐊᒐᕆᔭᐅᔪᒃᑯᑦ ᖃᓄᐃᓕᐅᕈᑕᐅᔭᕆᐊᖃᖅᑐᒃᑯᓪᓗ ᑕᒡᕘᓇ ᐊᖏᕈᑎᒃᑯᑦ, ᐊᒡᓂᒍ ᐃᒍᒃᑯᑦ 

ᐱᓕᕆᐊᒃᓴᕆᔭᖓ ᒪᓕᒋᐊᖃᕐᓂᕐᒧᑦ ᖃᓄᐃᓕᐅᕈᑎᖃᕆᐊᖃᕐᓂᕐᒧᓪᓗ ᓴᓇᔨᓄᑦ ᐊᖏᕈᑎᓕᐊᖑᔪᒃᑯᑦ 

ᓵᓚᒃᓴᕋᔭᖅᑐᖅ ᐊᒻᒪᓗ ᐊᒡᓂᒍ ᐃᒍᒃᑯᑦ ᓴᑉᑯᐃᔪᓐᓇᖅᓯᓗᑎᒃ ᐱᓕᕆᐊᒃᓴᖏᓐᓂᒃ ᑲᒪᔭᕆᐊᖃᕐᓂᕐᒧᑦ 

ᒪᓕᒍᑎᙱᑦᑐᓂᒃ ᒪᓕᒃᑕᐅᔭᕆᐊᓕᖕᓂᒃ ᖃᓄᐃᓕᐅᕈᑕᐅᔭᕆᐊᓕᖕᓂᒡᓗ ᐊᖏᕈᑎᒃᑯᑦ, ᑕᐃᒪᐃᑉᐸᑕ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᓗ ᐊᒡᓂᒍ ᐃᒍᒃᑯᑦ ᐋᔩᖃᑎᒌᑦᑎᐊᓕᕋᔭᖅᑐᑦ ᐱᓕᕆᐊᖑᒃᑲᓐᓂᕈᓐᓇᖅᑐᓄᑦ, 

ᐱᔪᓐᓇᖅᑎᑕᐅᓂᒃᑯᑦ ᒪᓕᒐᕆᔭᐅᔪᒃᑯᑦ ᑕᒪᑐᒧᙵ ᐊᒃᑐᐊᓂᓕᒃᑯᑦ ᐊᒻᒪᓗ ᓴᓇᔨᓄᑦ ᐊᖏᖃᑎᒌᒍᑕᐅᓯᒪᔪᒧᑦ. 

14. ᐃᓕᓐᓂᐊᕈᑎᒃᓴᑦ 

14.1 ᓴᓇᕝᕕᖕᓄᑦ ᐸᕐᓇᒃᓯᒪᔪᒪᓂᕐᒧᑦ ᐊᒻᒪᓗ ᐃᓕᓐᓂᐊᕈᑕᐅᔭᕆᐊᖃᓪᓚᑦᑖᖅᑐᑦ 

ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓂᐊᖅᑐᑦ ᐊᑐᓕᖅᑎᕆᓗᑎᒡᓗ ᓴᓇᓂᕐᒧᑦ ᐸᕐᓇᑦᑎᐊᖅᓯᒪᔪᓐᓇᖁᑉᓗᒋᑦ ᐃᓕᓐᓂᐊᕈᑎᓂᒃ ᐊᒻᒪᓗ 

ᐃᓕᓐᓂᐊᕈᑕᐅᔭᕆᐊᖃᓪᓚᑦᑖᖅᑐᓂᒃ ᐃᓕᓐᓂᐊᕈᑎᓂᒃ ᐃᓄᐃᑦ ᓯᕗᓪᓕᖅᐹᒃᑯᑦ ᓴᓇᔪᓐᓇᖅᑐᑦ ᐊᑎᖁᑎᖏᓐᓃᑦᑐᑦ 

ᖃᐅᔨᒪᑎᑕᐅᔪᓐᓇᕐᓂᐊᕐᓗᑎᒃ ᐊᐅᓚᑦᑎᔾᔪᑕᐅᕙᒃᑐᓂᒃ ᐊᒻᒪᓗ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ ᐊᒻᒪᓗ ᖃᓄᐃᑦᑐᓂᒃ 

ᓴᓇᕝᕕᒃᓴᐃᑦ ᓴᓇᔨᑖᕆᐊᖃᕐᒪᖔᑕ, ᐊᒻᒪᓗ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᒃᑯᓪᓗ 

ᐃᓱᒪᒋᔭᐅᔭᕆᐊᓖᑦ ᐊᒻᒪᓗ ᓴᓇᓂᐊᕐᓗᓂ ᖃᓄᐃᑦᑐᒥ ᓴᓇᓐᓇᕐᒪᖔᑦ.  ᐊᒡᓂᒍ ᐃᒍᒃᑯᑦ ᐃᓚᐅᖃᑕᐅᑎᑦᑎᖃᑦᑕᕐᓂᐊᖅᑐᑦ 

ᐃᓕᖅᑯᓯᑐᖃᕆᔭᐅᔪᓂᒃ ᐃᓕᓐᓂᐊᖅᑎᑦᑎᔾᔪᑎᓂᒃ ᓴᓇᕝᕕᖕᓄᑦ ᐸᕐᓇᒃᐸᓪᓕᐊᔾᔪᑎᓂᒃ ᐃᓕᓐᓂᐊᕈᑎᓂᒃ ᐊᒻᒪᓗ 

ᐃᓕᓐᓂᐊᕈᑕᐅᔭᕆᐊᖃᓪᓚᑦᑖᖅᑐᒃᑯᑦ ᐃᓕᓐᓂᐊᕈᑎᓂᒃ. 

14.2 ᐃᓕᓐᓂᐊᕐᓂᖅ ᐊᒻᒪᓗ ᖁᕝᕙᖅᐸᓪᓕᐊᔪᓐᓇᕐᓂᖅ ᓴᓇᕝᕕᒃᑯᑦ 

ᐊᒡᓂᒍ ᐃᒍᒃᑯᑦ  ᐃᓕᓐᓂᐊᖅᑎᑦᑎᔪᒪᓂᖅᓴᐅᖃᑦᑕᕐᓂᐊᖅᑐᑦ ᐃᓄᖕᓂᒃ ᐊᒻᒪᓗ ᐱᔪᓐᓇᕐᓂᓗᒃᑖᒃᑯᑦ 

ᖁᕝᕙᖅᑎᕆᖃᑦᑕᕐᓂᐊᖅᑐᑦ ᐱᕙᓪᓕᐊᑎᑦᑎᓇᓱᒃᐸᒡᓗᑎᒡᓗ ᐃᓄᖕᓂᒃ ᓴᓇᔨᖏᓐᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ 

ᓴᖅᑭᑎᑦᑎᓯᒪᓗᑎᒃ ᐊᑐᓕᖅᑎᕆᓯᒪᓗᑎᒡᓗ, ᐱᓕᕆᖃᑎᖃᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓂᒃ, ᓴᓇᔭᒃᓴᓄᑦ ᓱᓇᙳᖅᓴᓂᕐᒧᑦ ᐱᕙᓪᓕᐊᑎᑦᑎᔪᒪᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᐃᓕᓐᓂᐊᕈᑎᓂᒃ, 

ᐃᓚᐅᖃᑕᐅᓗᒋᑦ ᓴᓇᓗᓂ ᐃᓕᓐᓂᐊᕈᓐᓇᕐᓂᕐᒧᑦ ᐊᒻᒪᓗ ᐃᓕᓐᓂᐊᖅᑎᑦᑎᒃᑲᓐᓂᕈᒪᓂᕐᒧᑦ ᓇᑉᐸᖅᑎᕆᔩᑦ ᐃᒡᓗᓕᐅᖅᑏᑦ 

ᐊᐅᓚᑦᑎᓂᕐᒧᑦ ᓴᓇᔭᒃᓴᓂᒃ ᑎᒍᓯᕙᓪᓕᐊᔪᓐᓇᖁᑉᓗᒋᑦ ᐊᒻᒪᓗ ᐃᓕᓐᓂᐊᖅᑎᓪᓗᒋᑦ ᓴᓇᔩᑦ ᓄᑖᓂᒃ ᐊᔪᕈᓐᓃᖅᓴᕈᑎᒃᓴᓂᒃ, 

ᐱᕙᓪᓕᐊᔪᓐᓇᖁᑉᓗᒋᑦ ᐃᓄᐃᑦ ᓴᓇᔩᑦ ᐱᔪᓐᓇᕐᓂᕐᒧᑦ. 

14.3 ᑳᓐᑐᕌᒃᑎᐅᔪᑦ ᐃᓕᓐᓂᐊᖅᑎᑦᑎᔭᕆᐊᖃᖃᑦᑕᕐᓂᖏᑦ 

ᐊᒡᓂᒍ ᐃᒍᒃᑯᑦ ᐃᒪᐃᓐᓇᐃᑎᑦᑎᖃᑦᑕᕐᓂᐊᖅᑐᑦ: 

(a) ᑕᐃᑉᑯᓄᙵ ᑳᓐᑐᕌᒃᑎᓄᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ 

ᓇᓗᓇᐃᕐᕕᐅᓯᒪᔪᓄᑦ ᐱᒻᒪᕆᐅᑎᑦᑎᓇᔭᕐᓂᖏᓐᓄᑦ, ᑳᓐᑐᕌᒃᑏᑦ ᓱᓇᙳᖅᓴᓂᕐᒧᑦ ᐱᕙᓪᓕᐊᑎᑦᑎᓂᒃᑯᑦ 

ᐸᕐᓇᐅᑎᖃᖃᑦᑕᖅᐸᑕ ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᖅᐸᑕ ᐃᓄᖕᓂᒃ ᓴᓇᔨᓂᒃ, ᐊᒻᒪᓗ 

(b) ᑕᒪᐃᓐᓄᑦ ᑳᓐᑐᕌᒃᑎᓄᑦ ᐃᓄᓪᓚᑦᑖᓂᒃ ᐃᓄᖃᖃᑦᑕᕆᐊᓕᖕᓄᑦ 12-ᓄᓪᓘᓐᓃᑦ ᑕᖅᑭᓄᑦ, ᐅᕝᕙᓘᓐᓃᑦ 

ᓇᐃᓐᓂᖅᓴᒃᑯᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᓇᓗᓇᐃᖅᓯᓯᒪᑎᓪᓗᒋᑦ, 

ᑳᓐᑐᕌᒃᑏᑦ ᓱᓇᙳᖅᓴᓂᕐᒧᑦ ᐱᕙᓪᓕᐊᑎᑦᑎᔪᓐᓇᕐᓂᕐᒧᑦ ᐸᕐᓇᐅᑎᖃᖃᑦᑕᕐᓂᐊᖅᑐᑦ ᐃᓕᓐᓂᐊᕈᑎᒃᓴᓂᒡᓗ 

ᐃᓄᖕᓄᑦ, 

ᐊᑐᓕᖅᑎᖅᑕᐅᓗᑎᒃ ᓇᓗᓇᐃᖅᑕᐅᔪᒃᑯᑦ ᐱᕕᒃᓴᕆᔭᐅᔪᒃᑯᑦ ᐋᖅᑭᒃᓯᓯᒪᑎᓪᓗᒋᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ.  ᖃᓄᐃᑦᑑᓂᐊᕐᓂᖓ ᐃᓕᓐᓂᐊᕈᑎᐅᑉ ᓇᓗᓇᐃᖅᑕᐅᓇᔭᖅᑐᖅ 

ᐊᖏᖅᑕᐅᔭᕆᐊᖃᖅᖢᓂᓗ ᐊᒡᓂᒍ ᐃᒍᒃᑯᓐᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᓄᑦ.  ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᓇᔭᖅᑐᑦ ᐊᒡᓂᒍ ᐃᒍᒃᑯᑦ ᓴᓇᔨᖏᓐᓂᒃ ᐃᓕᓐᓂᐊᕈᑕᐅᔪᑦ ᑕᐃᒪᐅᓂᖏᓐᓄᑦ 

ᐊᒻᒪᓗ ᐃᑲᔫᑎᒃᓴᑦ ᑕᐃᒪᐅᓂᖏᓐᓄᑦ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᑐᓴᖅᑎᑦᑎᖃᑦᑕᕐᓗᑎᒃ ᐅᑭᐅᑉ ᐃᓗᐊᓂ ᓯᑕᒪᐃᕐᓗᑎᒃ 

ᖃᓄᐃᓕᖓᓕᕐᒪᖔᑕ ᐸᕐᓇᐅᑎᑦ ᐃᑲᔫᑎᓪᓗ ᐃᓕᓐᓂᐊᕈᑎᑦ ᐊᑐᓕᖅᑎᖅᑕᐅᓂᖏᓐᓄᑦ. 

14.4 ᓴᓇᔪᓂᒃ ᐃᑲᔪᖅᑐᐃᖃᑦᑕᕐᓂᖅ 

ᐊᒡᓂᒍ ᐃᒍᒃᑯᑦ ᐃᓚᐅᖃᑕᐅᑎᑦᑎᖃᑦᑕᕐᓂᐊᖅᑐᑦ ᓴᓇᔨᓄᑦ ᐱᓕᕆᐊᒃᓴᕆᔭᐅᔪᓂᒃ ᐊᖓᔪᖅᑳᒡᒍᑎᓄᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᐃᑲᔪᖃᑦᑕᖁᓗᒋᑦ ᐃᓄᖕᓂᒃ ᓴᓇᔪᓂᒃ ᐊᒻᒪᓗ ᐃᓕᓐᓂᐊᖅᑎᑦᑎᖃᑦᑕᕐᓗᑎᒃ ᐊᖓᔪᖅᑳᒡᒍᑎᓂᒃ ᖃᓄᖅ 

ᐃᑲᔪᖅᑐᐃᖃᑦᑕᕋᔭᕐᒪᖔᑕ ᐃᓕᓐᓂᐊᖅᑎᑦᑎᖃᑦᑕᕋᔭᕐᒪᖔᑕᓗ ᓴᓇᔨᓂᒃ. 

14.5 ᒥᐊᓂᖅᓯᔨᐅᓂᕐᒧᑦ ᐊᔪᙱᓐᓂᕆᔭᐅᔪᑦ ᐊᖓᔪᖅᑳᙳᖅᓴᓂᕐᒧᓪᓗ ᐃᓕᓐᓂᐊᕈᑎ 

ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓂᐊᖅᑐᑦ ᐊᒻᒪᓗ ᐊᑐᓕᖅᑎᕆᓗᑎᒃ ᐃᓕᓐᓂᐊᕈᑎᓂᒃ ᐃᑲᔫᑎᓂᒃ ᓴᓇᔪᑦ ᒥᐊᓂᖅᓯᔨᙳᖅᓴᓂᕐᒧᑦ 

ᐊᖓᔪᖅᑳᙳᖅᓴᓂᕐᒧᓪᓗ ᐃᓕᓐᓂᐊᖅᑎᑕᐅᔪᓐᓇᖃᑦᑕᖁᓗᒋᑦ ᐃᓄᐃᑦ ᓴᓇᔩᑦ ᓂᕈᐊᖅᑕᐅᓯᒪᔪᑦ ᐊᒻᒪᓗ ᓇᓗᓇᐃᖅᓯᓯᒪᔪᑦ 

ᐃᓚᐅᖃᑕᐅᔪᒪᓂᕐᒧᑦ ᑕᒪᑐᒨᓇ.  ᐊᒡᓂᒍ ᐃᒍᒃᑯᑦ ᐅᖃᖃᑎᖃᖃᑦᑕᕐᓂᐊᖅᑐᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓂᒃ ᐱᕙᓪᓕᐊᑎᑦᑎᔪᒪᓂᕐᒧᑦ ᓂᕈᐊᖅᖠᖃᑦᑕᕐᓂᐊᕐᓂᕐᒧᑦ ᐊᑐᐊᒐᒃᓴᖏᓐᓂᒃ ᐊᒻᒪᓗ 

ᖃᓄᐃᑦᑑᔭᕆᐊᖃᖃᑦᑕᕐᓂᕐᒧᑦ ᑕᐃᒪᓐᓇ ᐃᓕᓐᓂᐊᕐᓂᐊᕐᓗᓂ.  ᐊᕐᕌᒍᑕᒫᒃᑯᑦ, ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᖃᑦᑕᕐᓂᐊᖅᑐᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᖃᓄᐃᓕᖓᓕᕐᒪᖔᑕ ᒥᐊᓂᖅᓯᔨᙳᖅᓴᓂᕐᒧᑦ 

ᐊᔪᙱᓐᓂᓖᑦ ᐊᖓᔪᖅᑳᙳᖅᓴᓂᕐᒧᓪᓗ ᐃᓕᓐᓂᐊᕈᑏᑦ. 

14.6 ᑮᓇᐅᔭᓕᕆᓂᕐᒧᑦ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕈᑎ 

ᐊᒡᓂᒍ ᐃᒍᒃᑯᑦ ᓇᖕᒥᓂᖅ ᑮᓇᐅᔭᓂᒃ ᐊᐅᓚᑦᑎᔨᐅᓂᕐᒧᑦ ᐃᓕᓐᓂᐊᕈᑎᓂᒃ ᐊᑐᐃᓐᓇᕈᖅᑎᑦᑎᓯᒪᖃᑦᑕᕐᓂᐊᖅᑐᑦ ᐃᓄᖕᓄᑦ 

ᓴᓇᔨᓄᑦ ᑕᐃᒪᓐᓇ ᐃᓕᓐᓂᐊᕈᒪᓇᔭᖅᑐᓄᑦ. 

14.7 ᓇᖕᒥᓂᖅᑖᕈᓐᓇᕐᓂᕐᒧᑦ ᐃᓕᓐᓂᐊᕈᑎ 

ᐊᒡᓂᒍ ᐃᒍᒃᑯᑦ ᓇᖕᒥᓂᖅᑖᖅᑐᕐᓂᕐᒧᑦ ᐃᓕᓐᓂᐊᕈᑎᓂᒃ ᐊᑐᐃᓐᓇᕈᖅᑎᑦᑎᖃᑦᑕᕐᓂᐊᖅᑐᑦ ᐃᓄᖕᓄᑦ ᓇᖕᒥᓂᓕᖕᓄᑦ 

ᑲᒪᕙᓪᓕᐊᔪᓐᓇᖁᑉᓗᒋᑦ ᐋᓐᓂᐊᖃᕐᓇᙱᑦᑐᓕᕆᓂᒃᑯᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᒃᑯᑦ, ᓇᖕᒥᓂᖃᕐᓂᒃᑯᑦ 

ᐃᓕᑦᑎᕙᓪᓕᐊᔾᔪᑎᓂᒃ (ᑮᓇᐅᔭᓕᕆᓂᖅ ᐊᐅᓚᑦᑎᔨᐅᓂᕐᓗ), ᖃᓄᖅ ᐱᐅᑎᒋᓂᖏᓐᓄᑦ ᐊᐅᓚᑦᑎᓂᖅ ᐊᒻᒪᓗ 

ᒪᓕᒐᓕᕆᓂᖅ ᑲᓐᑐᕌᒃᓕᕆᓂᕐᒧᓪᓗ ᐱᔾᔪᑕᐅᔪᓂᒃ. 

14.8 ᐊᔪᙱᓐᓂᕆᔭᐅᔭᕆᐊᓖᑦ 

ᐃᓄᐃᑦ ᐆᒃᑐᕈᓐᓇᖅᑐᑦ ᐃᓕᓐᓂᐊᕈᑎᓂᒃ ᑕᒡᕘᓇ ᒪᓕᒃᑕᒃᓴᒃᑯᑦ ᓴᖅᑭᑎᑕᐅᓯᒪᔪᓂᒃ ᐃᖕᒥᓂᒃ ᐱᓇᓱᖃᑦᑕᕆᐊᖃᕐᓂᐊᖅᑐᑦ 

ᐱᓕᓐᓂᐊᕈᑎᓂᒃ ᐃᓕᓐᓂᐊᕈᑎᒋᔭᕆᐊᖃᖅᑕᒥᓂᒃ ᐅᕝᕙᓘᓐᓂᑦ ᐃᓕᑕᕆᔭᐅᔾᔪᑎᑖᕈᑕᐅᔪᓐᓇᖅᑐᓂᒃ 

ᓚᐃᓴᓐᓯᑖᕈᑕᐅᔪᓐᓇᖅᑐᓂᒡᓘᓐᓂᑦ ᐃᓕᓐᓂᐊᖃᑕᐅᔪᓐᓇᕐᓂᐊᕐᓗᓂ.  ᐊᒡᓂᒍ ᐃᒍᒃᑯᑦ ᐃᑲᔪᖅᑐᐃᖃᑦᑕᕐᓂᐊᖅᑐᑦ 

ᐱᕕᒃᓴᖃᖅᑎᑦᑎᕙᒡᓗᑎᒡᓗ ᐃᓄᖕᓂᒃ ᓴᓇᔨᓂᒃ ᐃᓕᓐᓂᐊᕈᑎᒥᓂᒃ ᖁᕝᕙᕆᐊᖅᑎᑦᑎᔪᒪᔪᓂᒃ ᓴᓇᕝᕕᒋᔭᖏᑦᑎᒍᑦ 

ᖁᕝᕙᖅᐸᓪᓕᐊᔪᒪᔪᓄᑦ. 

14.9 ᓈᒻᒪᒋᔭᐅᔪᓐᓇᕐᒥᔪᑦ 

ᐅᖃᖃᑎᒋᑉᓗᒋᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᑦ, ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᓂᕐᒥᔪᑦ 

ᓈᒻᒪᒋᔭᐅᔪᓐᓇᖅᑐᒃᑯᑦ ᖃᓄᖅᑑᕈᑎᒥᒃ ᓴᓇᕝᕕᐅᔪᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐱᔪᓐᓇᖅᑎᑕᐅᓂᖏᑦ ᒪᓕᒡᓗᒋᑦ 

ᐊᒃᑐᐊᓂᓕᒃᑯᑦ ᒪᓕᒐᕆᔭᐅᔪᒃᑯᑦ. 

14.10 ᖃᓄᖅᑑᕐᓂᖅ ᓵᓚᒋᔭᐅᔪᓐᓇᖁᑉᓗᒋᑦ ᐃᓄᐃᑦ ᓴᓇᔪᑦ ᑐᓗᖅᑕᕈᑎᒋᕙᒃᑕᖏᑦ 

(a) ᐊᕐᕕᓂᓖᑦ ᑕᖅᑮᑦ ᐃᓗᐊᓂ ᐊᖏᕈᑎ ᐊᑐᓕᖅᑎᖅᑕᐅᖅᑳᖅᑎᓪᓗᒍ, ᐊᒡᓂᒍ ᐃᒍᒃᑯᑦ ᑳᓐᑐᕌᒃᑖᖅᑎᑦᑎᓂᐊᖅᑐᑦ 

ᐱᕙᓪᓕᐊᑎᑦᑎᔪᓐᓇᖅᑐᒥᒃ ᖃᓄᖅᑑᕈᑕᐅᔪᓐᓇᖅᑐᓂᒃ ᓵᓚᒋᔭᐅᖃᑦᑕᖁᑉᓗᒋᑦ ᓴᓇᔨᓄᑦ ᑐᓗᖅᑕᕈᑕᐅᕙᒃᑐᑦ 

(“ᖃᓄᖅᑑᕈᑎ”), ᐋᖅᑭᒃᓱᖅᑕᐅᓯᒪᓂᐊᖅᑐᖅ ᐃᑲᔪᖅᑕᐅᖁᑉᓗᒋᑦ ᐃᓄᐃᑦ ᓴᓇᔭᒃᓴᖅᑖᕋᓱᖕᓂᐊᖅᑐᑦ 

ᓴᓇᐃᓐᓇᕋᓱᖕᓂᐊᖅᑐᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐃᓚᐅᖃᑕᐅᑉᓗᒍ ᓇᓗᓇᐃᔭᐃᓂᖅ ᑐᓗᖅᑕᕈᑕᐅᕙᒃᑐᓂᒃ 

ᐃᓄᖕᓄᑦ ᓴᓇᔪᓄᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ ᐊᑐᓕᖅᑎᕆᓂᕐᓗ ᖃᓄᖅᑑᕈᑎᒃᓴᓂᒃ ᓵᓚᒋᔭᐅᔪᓐᓇᖁᑉᓗᒋᑦ 

ᑕᐃᒪᐃᑦᑐᑦ ᑐᓗᖅᑕᕈᑏᑦ.  ᑎᑎᕋᖅᑕᐅᕙᓪᓕᐊᔪᑦ ᒪᓕᒃᑕᒃᓴᑦ ᑕᐃᒪᐃᑦᑐᒃᑯᑦ ᑳᓐᑐᕌᒃᑎᒍᑦ ᐊᒻᒪᓗ ᓂᕈᐊᖅᖠᕐᓂᖅ 

ᑳᓐᑐᕌᒃᑎᒃᓴᕐᒥᒃ ᑲᒪᒋᔭᐅᓂᐊᖅᑐᖅ ᐊᒡᓂᒍ ᐃᒍᒃᑯᓐᓄᑦ ᐱᓕᕆᖃᑎᖃᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓂᒃ ᐊᒻᒪᓗ ᐊᖏᖅᑕᐅᔭᕆᐊᖃᕐᓗᓂ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ.  ᑳᓐᑐᕌᒃᑎ ᑭᒡᓕᖃᕐᕕᐅᖁᔭᒥᓂᒃ ᐊᑐᓕᖁᔭᒥᓂᒃ ᓴᖅᑭᑎᑦᑎᓇᔭᖅᑐᖅ 

ᐃᑲᔪᖅᑐᖅᑕᐅᓂᖓᓄᓪᓗ ᐅᖃᖃᑎᖃᓚᐅᖅᑎᓪᓗᒍ ᖃᐅᔨᓴᐃᓂᖃᓚᐅᖅᑎᓪᓗᒍ ᖃᓄᖅᑑᕈᑎᒃᓴᒥᒃ 

ᐱᓕᕆᖃᑎᒌᒃᑐᒃᑯᓪᓗ 30 ᐅᑉᓗᑦ ᐃᓗᐊᓂ ᑳᓐᑐᕌᒃᑖᖅᑎᑕᐅᖅᑳᑎᑎᓪᓗᒍ. 

(b) 60 ᐅᑉᓗᑦ ᐃᓗᐊᓂ ᐊᒡᓂᒍ ᐃᒍᒃᑯᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓪᓗ 

ᑐᓂᔭᐅᖅᑳᖅᑎᓪᓗᒋᑦ ᖃᓄᖅᑑᕈᑕᐅᔪᒪᔫᑉ ᑭᒡᓕᖃᕐᕕᖏᓐᓂᒃ, ᐊᒡᓂᒍ ᐃᒍᒃᑯᑦ ᓴᖅᑭᑎᑦᑎᓕᕋᔭᖅᑐᑦ 

ᐱᓕᕆᖃᑎᖃᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓂᒃ, 

ᐊᑐᐊᒐᕆᔭᐅᓂᐊᖅᑐᓂᒃ ᐊᒻᒪᓗ ᓂᕈᐊᖅᖠᕐᓗᑎᒃ ᐱᓕᕆᖃᑎᒌᖕᓂᒃᑯᑦᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓪᓗ ᑳᓐᑐᕌᒃᑎᒥᒃ ᐸᕐᓇᐃᕙᓪᓕᐊᖁᓗᒍ ᖃᓄᖅᑑᕈᑎᒥᒃ. 

(c) 30 ᐅᑉᓗᑦ ᐃᓗᐊᓂ ᓂᕈᐊᖅᖠᖅᑳᖅᑎᓪᓗᒋᑦ ᑳᓐᑐᕌᒃᑎᒥᒃ, ᐊᒡᓂᒍ ᐃᒍᒃᑯᑦ  ᑎᓕᓯᓕᕋᔭᖅᑐᑦ ᑲᓐᑐᕌᒃᑎᒥᒃ 

ᐱᓕᕆᐊᖃᖁᓗᒍ ᐱᓕᕆᐊᒃᓴᒥᒃ ᐅᖃᐅᓯᐅᓵᖅᑐᒥᒃ ᑭᒡᓕᖃᕐᕕᐅᔪᒃᑯᑦ ᐊᒻᒪᓗ ᑐᓂᓯᖁᓗᒋᑦ ᖃᓄᖅᑑᕈᑎᒥᒃ 

ᐱᓕᕆᖃᑎᒌᒃᑐᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ 60-ᓂᒃ ᐅᑉᓗᓂᒃ 

ᖃᐃᔪᓂᒃ. 

(d) ᓇᑉᐸᖅᑎᕆᓂᕐᒧᑦ ᐅᑉᓗᖅ ᓴᖅᑭᑉᐸᑦ ᒪᕐᕉᒃ ᐅᑭᐅᑦ ᐅᖓᑖᓂ ᐱᒋᐊᕈᑕᐅᖅᑳᖅᑐᖅ ᖃᓄᖅᑑᕈᑎ 

ᓴᖅᑭᑎᑕᐅᓚᐅᖅᑳᖅᑎᓪᓗᒍ, ᐊᒡᓂᒍ ᐃᒍᒃᑯᑦ ᑎᓕᓯᓕᕋᔭᖅᑐᑦ ᑳᑐᓐᕌᒃᑎᒥᒃ ᑐᓂᓯᖁᓗᒋᑦ ᐋᖅᑭᒋᐊᖅᓯᒪᔪᒥᒃ 

ᖃᓄᖅᑑᕈᑎᒥᒃ ᐅᑉᓗᒥᒧᑦ ᑐᕌᖓᓂᖅᓴᐅᔪᒥᒃ ᐱᕕᒃᓴᖃᖅᑎᓪᓗᒍ ᐊᕐᕕᓂᓕᖕᓂᒃ ᑕᖅᑭᓂᒃ ᓴᖅᑭᑎᑦᑎᔪᓐᓇᕐᓂᕐᒧᑦ. 

(e) ᑕᒡᕙᐅᒐᓗᐊᖅᑎᓪᓗᒍ ᐅᖃᐅᓯᕆᓂᐊᓕᖅᑕᖅᐳᑦ, ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᖏᑦ ᓇᓗᓇᐃᖅᓯᓂᐊᖅᑐᑦ ᖃᖓ ᖃᓄᖅᑑᒃᑲᓐᓂᕋᔭᕐᒪᖔᑕ ᑲᑎᑦᑎᓇᓱᖕᓂᐊᕐᓗᓂ ᐅᑉᓗᒥᒧᑦ 

ᑐᑭᓯᒋᐊᕈᑎᒃᓴᓂᒃ ᓯᕗᓂᑐᖄᒍᑦ  ᐱᖓᓱᓂᒃ ᐅᑭᐅᓂᒃ ᕿᒥᕐᕈᔾᔪᑎᒃᓴᒧᑦ ᐊᖏᕈᑎᒃᑯᑦ, ᐊᖏᖃᑎᒌᒍᑕᐅᓗᓂ 

ᕿᒥᕐᕈᓂᖅ ᑲᒪᒋᔭᐅᔾᔮᙱᒻᒪᑦ ᐊᑕᐅᓯᐅᙱᑦᑐᒃᑯᑦ ᒪᕐᕉᖕᓂᒃ ᐅᑭᐅᓂᒃ ᐱᓕᕆᓐᓇᐅᔪᓂᒃ. 

(f) ᖃᓄᖅᑑᕈᑎ ᑎᑎᕋᖅᓯᒪᔪᓂᒃ ᐱᖃᑦᑕᕐᓂᐊᖅᑐᖅ ᖃᐅᔨᒋᐊᕐᕕᖕᓂᒃ ᑲᑎᑕᐅᓯᒪᔪᓂᒃ ᐊᑐᐊᒐᕆᔭᐅᔪᒃᑯᑦ ᐊᒻᒪᓗ 

ᐊᓯᖏᓐᓂᒃ ᐊᒃᑐᐊᓂᖃᖅᑐᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᑐᑭᓯᒋᐊᕈᑎᒃᑯᑦ.  ᐊᑐᓂ ᓯᕗᓂᒃᓴᒥ ᖃᓄᖅᑑᕈᑎᑦ 

ᐃᓗᓕᖃᖃᑦᑕᕐᓂᐊᖅᑐᑦ ᑎᑎᕋᖅᓯᒪᔪᓂᒃ ᒫᓐᓇᑲᐅᑎᒋ ᐅᑭᐅᖑᓂᐊᖅᑐᒨᖓᔪᓂᒃ. 

(g) ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᕿᒥᕐᕈᖃᑦᑕᕐᓂᐊᖅᑐᑦ ᐊᑐᓂ ᖃᓄᖅᑑᕈᑎᓂᒃ 

ᐱᖓᓱᑦ ᑕᖅᑭᑦ ᐱᐊᓂᒃᑳᖓᑕ ᖃᐃᑕᐅᖅᑳᖅᑎᓪᓗᒍ ᐊᒻᒪᓗ ᐊᑐᓕᖁᔭᒥᓂᒃ ᓇᓗᓇᐃᖅᓯᕙᒡᓗᑎᒃ ᐊᒡᓂᒍ ᐃᒍᒃᑯᓐᓄᑦ, 

ᐱᕙᓪᓕᐊᑎᒋᐊᕐᓗᒍ ᐃᓄᐃᑦ ᓴᓇᔪᓐᓇᖅᑐᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ, ᒫᓐᓇᑲᐅᑎᒋᐅᙱᑦᑐᖅ ᑐᓂᓯᓂᐊᖅᑐᑦ ᖃᓄᖅᑑᕈᑎᒥᒃ 

ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᖁᑉᓗᒋᑦ, ᐃᓚᐅᖃᑕᐅᓗᒋᑦ ᐊᑐᓕᖁᔭᐅᔪᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ. 

15. ᓴᓇᕝᕕᐅᔪᓐᓇᖅᑐᑦ ᕿᒥᕐᕈᔭᐅᓂᖏᑦ 

15.1 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐱᓕᕆᑎᑦᑎᓂᐊᖅᑐᑦ ᐱᖓᔪᒋᔭᐅᔪᒃᑯᑦ 

ᐱᓕᕆᖃᑎᒋᔭᐅᔪᒃᑯᑦ ᑳᓐᑐᕌᒃᑎᒥᒃ ᖃᐅᔨᓴᖁᓗᒍ ᓴᓇᕝᕕᐅᔪᓐᓇᖅᑐᓂᒃ, ᐊᕐᕌᒍᑕᒫᒃᑯᑦ, ᑐᑭᓯᐅᒪᓂᖅᓴᐅᓕᖁᑉᓗᒋᑦ 

ᐃᓄᐃᑦ ᓴᓇᕝᕕᒋᕙᒃᑕᖏᓐᓂᒃ. 

15.2 ᐊᕐᕕᓂᓕᖕᓂᒃ ᑕᖅᑭᓂᒃ ᐊᑐᓕᖅᑎᖅᑕᐅᖅᑳᖅᑎᓪᓗᒍ ᐊᖏᕈᑎ, ᐊᒡᓂᒍ ᐃᒍᒃᑯᑦ ᑳᓐᑐᕌᒃᑖᖅᑎᑦᑎᓂᐊᖅᑐᑦ 

ᓴᖅᑭᑎᑦᑎᓇᔭᖅᑐᓂᒃ ᓈᒻᒪᒃᑐᓂᒃ ᖃᓄᐃᓕᐅᕈᑎᒃᓴᓂᒃ, ᑭᒡᓕᖃᕐᕕᐅᓇᔭᖅᑐᓂᒃ, ᐊᑐᖅᑕᐅᔪᓐᓇᖅᑐᓂᒃ 

ᑎᑎᕋᖅᓯᒪᔪᓂᒃ, ᓇᓗᓇᐃᔭᐃᔨᓂᒃ, ᖃᐅᔨᓴᖅᑎᓂᒃ ᕿᒥᕐᕈᔨᓂᒡᓗ (“ᐸᕐᓇᐅᑎ”) ᑲᒪᔨᐅᓂᕐᒧᑦ ᕿᒥᕐᕈᓂᕐᒥᒃ 

ᓴᓇᕝᕕᐅᔪᓐᓇᖅᑐᓄᑦ ᐃᓱᒪᒋᔭᐅᓂᖅᓴᐅᓗᑎᒃ ᐃᓄᐃᑦ ᑭᕙᓪᓕᕐᒥ.  ᑎᑎᕋᖅᑕᐅᕙᓪᓕᐊᔪᑦ 

ᖃᐅᔨᒋᐊᕈᑕᐅᔪᓐᓇᖃᑦᑕᕋᔭᖅᑐᑦ ᑕᐃᒪᐃᑦᑐᓄᑦ ᑳᓐᑐᕌᒃᓄᑦ ᐊᒻᒪᓗ ᓂᕈᐊᖅᖠᕐᓂᖅ ᑳᓐᑐᕌᒃᑎᒃᓴᕐᒥᒃ 

ᑲᒪᒋᔭᐅᓂᐊᖅᑐᖅ ᐊᒡᓂᒍ ᐃᒍᒃᑯᓐᓄᑦ ᐱᓕᕆᖃᑎᖃᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᓂᒃ ᐊᒻᒪᓗ ᐊᖏᖅᑕᐅᓯᒪᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ.  ᑳᓐᑐᕌᒃᑎ ᐊᑐᓕᖁᔭᒥᓂᒃ 

ᓴᖅᑭᑎᑦᑎᓂᐊᖅᑐᖅ ᑭᒡᓕᖃᕐᕕᐅᑦᑎᐊᕋᔭᖅᑐᓄᑦ ᐃᓚᐅᖃᑕᐅᓗᒋᑦ ᐃᑲᔪᖅᑑᑎᒃᓴᑦ ᐅᖃᖃᑎᖃᕐᓂᒃᑯᑦ ᐊᒻᒪᓗ 

ᕿᒥᕐᕈᓂᒃᑯᑦ ᐸᕐᓇᐅᑎᒧᑦ ᐱᓕᕆᖃᑎᒌᒃᑐᓄᑦ 30 ᐅᑉᓗᑦ ᐃᓗᐊᓂ ᑳᓐᑐᕌᒃᑖᖅᑎᑕᐅᖅᑳᖅᑎᓪᓗᒍ. 

15.3 60 ᐅᑉᓗᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒋᑦ ᐊᒡᓂᒍ ᐃᒍᒃᑯᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᑎᑎᕋᖅᑕᐅᕙᓪᓕᐊᔪᒥᒃ ᐸᕐᓇᐅᑎᒥᒃ, ᐊᒡᓂᒍ ᐃᒍᒃᑯᑦ 

ᐱᕙᓪᓕᐊᑎᑦᑎᓇᔭᖅᑐᑦ, ᐅᖃᖃᑎᖃᖃᑦᑕᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᓂᒃ, ᖃᐅᔨᒋᐊᕐᕕᐅᖃᑦᑕᕐᓂᐊᖅᑐᓂᒃ ᐊᒻᒪᓗ ᓂᕈᐊᖅᖠᕐᓂᕐᒧᑦ ᑳᓐᑐᕌᒃᑎᒥᒃ ᐸᕐᓇᐃᓂᕐᒧᑦ 

ᓴᓇᕝᕕᐅᔪᓐᓇᖅᑐᑦ ᕿᒥᕐᕈᔭᐅᔾᔪᑎᒃᓴᖓᓂᒃ.  ᓴᓇᕝᕕᐅᔪᓐᓇᖅᑐᑦ ᕿᒥᕐᕈᔭᐅᓂᐊᕐᓂᖓ ᐃᓗᓕᖃᕐᓗᓂ 

ᖃᑉᓯᑲᓪᓚᖕᓄᑦ ᐅᑭᐅᓄᑦ ᐱᓕᕆᐊᒃᓴᓄᑦ ᐸᕐᓇᐅᑎᒥᒃ ᐊᒻᒪᓗ ᐊᑐᓕᖁᔭᐅᔪᓂᒃ ᖃᐅᔨᓴᕈᑎᓄᑦ, ᕿᒥᕐᕈᔾᔪᑎᓄᑦ, 

ᐊᒻᒪᓗ ᑕᑯᒋᐊᕈᑎᓄᑦ ᓴᓇᕝᕕᐅᔪᓐᓇᖅᑐᓂᒃ ᑭᕙᓪᓕᕐᒥ.  ᓇᓗᓇᐃᔭᐃᓂᐊᕐᓗᓂ ᖃᐅᔨᒋᐊᕈᑎᒃᓴᓂᒃ 

ᓴᓇᕝᕕᐅᔪᓐᓇᖅᑐᓄᑦ ᖃᐅᔨᓴᕈᑎᒃᑯᑦ, ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ 

ᐃᓱᒪᒋᔭᖃᕈᓐᓇᖅᑐᑦ ᑎᑎᕋᖅᓯᒪᔪᓂᒃ ᑲᑎᑕᐅᕙᓪᓕᐊᔪᓂᒃ ᐊᑖᒍᑦ SEIIBR-ᑯᑦ. 

15.4 30 ᐅᑉᓗᑦ ᐃᓗᐊᓂ ᓂᕈᐊᖅᖠᖅᑳᖅᑎᓪᓗᒋᑦ ᑳᓐᑐᕌᒃᑎᒃᓴᒥᒃ, ᐊᒡᓂᒍ ᐃᒍᒃᑯᑦ ᑎᓕᓯᓇᔭᖅᑐᑦ ᓂᕈᐊᖅᑕᒥᓂᒃ 

ᑳᓐᑐᕌᒃᑎᒥᒃ ᐱᓕᕆᐊᖃᕈᓐᓇᖁᑉᓗᒍ ᐱᓕᕆᐊᖑᖁᔭᐅᔪᓂᒃ ᖃᓄᐃᓕᒋᐊᕈᑎᒃᑯᑦ ᐊᒻᒪᓗ ᑐᓂᓯᖁᓗᒍ 

ᓴᓇᕝᕕᐅᔪᓐᓇᖅᑐᒃᑯᑦ ᖃᐅᔨᒋᐊᕈᑎᒋᓯᒪᔭᖓᓂᒃ ᐱᓕᕆᖃᑎᒌᒃᑐᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐅᑉᓗᓂᒃ 60-ᓂᒃ ᖃᐃᔪᓂᒃ. 

15.5 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᖃᐅᔨᓴᐃᓇᔭᖅᑐᑦ ᐊᑐᓂ ᓴᓇᕝᕕᐅᔪᓐᓇᖅᑐᒃᑯᑦ 

ᖃᐅᔨᓴᕈᑕᐅᓯᒪᔪᓂᒃ ᐱᖓᓱᓂᒃ ᑕᖅᑭᓂᒃ ᖃᐃᔪᓂᒃ ᖃᐃᑕᐅᓚᐅᖅᑳᖅᑎᓪᓗᒍ ᐊᒻᒪᓗ ᐊᑐᓕᖁᔭᒥᓂᒃ 

ᓴᖅᑭᑎᑦᑎᓗᑎᒃ ᐊᒡᓂᒍ ᐃᒍᒃᑯᓐᓄᑦ ᓴᖅᑭᑦᑐᓂᒃ ᓴᓇᕝᕕᐅᔪᓐᓇᖅᑐᓂᒃ ᖃᐅᔨᓴᕈᑕᐅᓚᐅᖅᑐᒃᑯᑦ, 

ᐱᕙᓪᓕᐊᑎᑦᑎᔪᒪᓂᒃᑯᑦ ᐃᓄᐃᑦ ᓴᓇᔭᒃᓴᖏᓐᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

15.6 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ, ᑐᐊᕕᕐᓇᓗᐊᙱᑦᑐᒃᑯᑦ, ᑐᓂᓯᓂᐊᖅᑐᑦ 

ᓴᓇᕝᕕᐅᔪᓐᓇᖅᑐᓄᑦ ᖃᐅᔨᓴᕈᑎᒥᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᖁᑉᓗᒋᑦ, 

ᐃᓚᐅᖃᑕᐅᓗᒋᑦ ᐊᑐᓕᖁᔭᐅᔪᑦ ᐱᑕᖃᖅᐸᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ. 

16. ᖁᕝᕙᖅᑎᕆᓂᖅ ᐅᔭᕋᖕᓂᐊᖅᑐᓕᕆᓂᕐᒥᒃ 

ᐊᒡᓂᒍ ᐃᒍᒃᑯᑦ ᖁᕝᕙᖅᑎᕆᓂᐊᖅᑐᑦ ᐅᔾᔨᖅᑐᖁᔨᓂᕐᒥᒃ ᐃᓕᓐᓂᐊᕐᓂᕐᒥᒡᓗ ᐅᔭᕋᖕᓂᐊᕐᓂᐅᑉ ᒥᒃᓵᓄᑦ ᐊᒻᒪᓗ ᑕᓯᕐᔪᐊᕐᒥ 

ᐱᓕᕆᐊᖑᔪᒥᒃ ᑭᕙᓪᓕᓗᒃᑖᒧᑦ, ᐅᑯᐊ ᐃᓚᐅᖃᑕᐅᓗᒋᑦ: 

(a) ᐊᕐᕌᒍᑕᒫᒃᑯᑦ ᐳᓚᕋᖅᐸᒡᓗᑎᒃ; 

(b) ᑲᑎᒪᑎᑦᑎᕙᒃᖢᑎᒃ ᓄᓇᓕᖕᓂ ᓇᖕᒥᓂᖁᑎᓕᖕᓂᒃ ᐊᒻᒪᓗ ᐱᔫᒥᒍᓱᒃᑐᓂᒃ ᑎᒥᐅᔪᓂᒃ; 

(c) ᐅᖃᓪᓚᒋᐊᖅᑐᖅᐸᒡᓗᑎᒃ ᐃᓕᓐᓂᐊᕐᕕᖕᓄᑦ ᑭᕙᓪᓕᕐᒥ; 

(d) ᐃᓚᐅᖃᑕᐅᕙᒡᓗᑎᒃ ᓱᓇᙳᖅᓴᔪᒪᓂᕐᒧᑦ ᓴᓇᔭᒃᓴᒃᑯᑦ ᐅᔾᔨᕈᓱᓕᖅᑎᑦᑎᓇᓱᐊᖃᑦᑕᕐᓂᐊᕐᓂᕐᒧᑦ ᑭᕙᓪᓕᕐᒥ; 

(e) ᐱᓕᕆᖃᑎᖃᖅᐸᒡᓗᑎᒃ ᐊᓯᖏᓐᓂᒃ ᐅᔭᕋᖕᓂᐊᖅᑐᓕᕆᓂᕐᒧᑦ ᑲᑐᔾᔨᖃᑎᒌᖑᔪᓂᒃ ᑭᕙᓪᓕᕐᒥ 

ᐱᕙᓪᓕᐊᒃᑲᓐᓂᕈᓐᓇᖁᑉᓗᒍ ᐃᓕᓐᓂᐊᕐᓂᖅ ᐃᓕᓐᓂᐊᒃᑲᓐᓂᕈᓐᓇᕐᓂᒧᓪᓗ ᖃᓄᖅᑑᕐᓂᖅ ᐱᓕᕆᕝᕕᐅᔪᓂᒃ 

ᐅᖃᖃᑎᒌᒃᐸᒡᓗᑎᒃ ᑐᓴᐅᒪᖃᑦᑕᐅᑎᓗᑎᒃ ᓱᓇᑦ ᐱᐅᓂᖅᐹᖑᖕᒪᖔᑕ ᐱᓕᕆᐊᖑᕙᒃᑐᑦ ᐊᑐᖅᑕᐅᕙᒃᑐᓪᓗ; ᐊᒻᒪᓗ 

(f) ᐱᓕᕆᖃᑎᖃᖅᐸᒡᓗᑎᒃ ᐃᓕᓐᓂᐊᖅᑐᓕᕆᔨᒃᑯᓐᓂᒃ ᐃᓕᓐᓂᐊᕐᕕᒡᓂᒡᓗ ᓄᓇᕗᒥ ᐱᕙᓪᓕᐊᑎᑦᑎᓂᕐᒧᑦ 

ᐊᑐᓕᖅᑎᕆᓂᕐᒧᓪᓗ ᐃᓕᓐᓂᐊᕐᕕᒡᔪᐊᕐᓂᒃ ᓯᓚᑦᑐᖅᓴᕐᕕᖕᓂᓗ ᐃᓕᓐᓂᐊᕈᑎᒃᓴᓂᒃ ᐅᔭᕋᖕᓂᐊᖅᑐᓕᕆᓂᒃᑯᑦ. 

17. ᓴᓇᔨᓄᑦ ᐅᖃᓕᒫᒐᕋᓛᖅ 

ᐊᒡᓂᒍ ᐃᒍᒃᑯᑦ ᓴᓇᔨᓄᑦ ᐅᖃᓕᒫᒐᕋᓛᓂᒃ ᐅᑯᓂᙵ ᐃᓗᓕᖃᖅᑎᑦᑎᖃᑦᑕᕐᓂᐊᖅᑐᑦ, ᖃᖓᓗᒃᑖᖅ, ᑐᑭᓯᒋᐊᕈᑎᓂᒃ ᓴᓇᔩᑦ 

ᐱᔪᓐᓇᐅᑎᖏᓐᓂᒃ, ᐃᓗᓕᖃᕐᓗᒍ, ᑭᒡᓕᖃᖅᑎᑦᑎᓂᒃᑰᙱᑦᑐᖅ, ᓴᓇᔩᑦ ᐊᑐᐊᒐᖏᓐᓂᒃ, ᐸᒡᕕᓵᖅᑕᐅᑦᑕᐃᓕᔭᕆᐊᖃᕐᓂᕐᒥᒃ, 

ᐃᓄᐃᑦ ᐱᔪᓐᓇᐅᑎᖏᓐᓂᒃ ᐊᒻᒪᓗ ᐅᓐᓂᕐᓗᖕᓂᐊᕐᓗᓂ ᖃᓄᐃᓕᐅᕈᑎᓂᒃ. 

18. ᐊᓯᐊᓂᒃ ᓴᓇᔭᒃᓴᖅᑖᕈᓐᓇᕐᓂᕐᒧᑦ ᐅᖃᖃᑎᒋᔭᐅᔾᔪᑎ 

ᐊᒡᓂᒍ ᐃᒍᒃᑯᑦ ᐃᓄᖕᓂᒃ ᓴᓇᔪᓂᒃ ᓴᓇᔭᒃᓴᖅᑖᒃᑲᓐᓂᕈᓐᓇᖁᑉᓗᒋᑦ ᐅᖃᖃᑎᖃᖅᑎᑦᑎᖃᑦᑕᕐᓂᐊᖅᑐᑦ ᐅᔭᕋᖕᓂᐊᕐᕕᒃ 

ᐃᓱᒪᓕᐅᕈᑕᐅᒃᐸᑦ ᐊᐅᓪᓛᔾᔮᕈᓐᓃᕐᓂᖓᓄᑦ ᐊᒻᒪᓗ ᓄᓇ ᖃᓄᐃᓐᓂᕆᓚᐅᖅᑕᖓᓄᑦ ᐅᑎᖅᑎᑕᐅᓯᒪᓕᖅᑎᓪᓗᒍ, 

ᓇᓕᐊᒃᑯᑐᐃᓐᓇᖅ ᐊᑐᕆᐊᖃᖅᑐᒃᑯᑦ.  ᐊᓯᐊᓂᒃ ᓴᓇᔭᒃᓴᖅᑖᕈᓐᓇᕐᓂᕐᒧᑦ ᐅᖃᖃᑎᒋᔭᐅᔾᔪᑎᒃᓴᖅ ᑐᕌᖓᓂᐊᖅᑐᖅ 

ᐃᑲᔪᕆᐊᕈᒪᓂᕐᒧᑦ ᐃᓄᖕᓂᒃ ᓇᓂᓯᓇᓱᖁᑉᓗᒋᑦ ᐊᓯᐊᓂᒃ ᓴᓇᔭᒃᓴᒥᒃ ᐊᒻᒪᓗ ᐱᔭᕆᐊᖃᕈᑎᒃ, ᐆᒃᑐᕈᓐᓇᕐᓂᕐᒧᑦ 

ᓴᓇᙱᔾᔪᑎᑖᕈᑎᒃᓴᓂᒃ ᐃᑲᔫᑎᒃᓴᓂᒃ. 

19. ᐅᔭᕋᖕᓂᐊᕐᕕᒃ ᒪᑐᓯᒪᓕᖅᑎᓪᓗᒍ ᐱᓕᕆᐊᒃᓴᑦ 

18 ᑕᖅᑭᑦ ᓯᕗᓂᐊᓂ ᐅᔭᕋᖕᓂᐊᕐᕕᐅᑉ ᒪᑐᕝᕕᒃᓴᖓᓄᑦ ᐅᕝᕙᓘᓐᓃᑦ ᒫᓐᓇᑲᐅᑎᒋ ᓯᕗᓂᑐᖄᒍᑦ ᒪᑐᕝᕕᒃᓴᖓᑕ ᒪᑐᒃᐸᑦ 

ᐅᕝᕙᓘᓐᓃᑦ ᕿᒪᒃᑕᐅᑐᐃᓐᓇᖅᐊᑦ, ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐊᑐᓕᖁᔨᓂᐊᖅᑐᑦ 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᓐᓂᐊᒃᑲᓐᓂᕈᑎᒃᓴᓄᓪᓗ ᖃᓄᐃᓕᐅᕈᑎᒃᓴᓂᒃ 

ᐊᑐᖅᑕᐅᔪᓐᓇᖅᑐᓂᒃ ᒪᑐᒃᐸᑦ ᐅᔭᕋᖕᓂᐊᕐᕕᒃ, ᑕᒪᓐᓇ ᒪᓕᒐᔭᖅᑐᖅ ᐱᔾᔪᑕᐅᔪᒥᒃ ᐱᓕᕆᐊᖑᔪᒪᔪᓂᒡᓗ ᑕᒡᕘᓇ 

ᒪᓕᒃᑕᒃᓴᒃᑯᑦ. 

20. ᐃᓄᐃᑦ ᐃᓕᓐᓂᐊᖅᑐᑦ  

20.1 ᐊᒡᓂᒍ ᐃᒍᒃᑯᑦ ᐊᑭᓖᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᑐᓕᖅᑎᕐᕕᐅᔪᒥ ᐅᑉᓗᕐᒥ 

$30,000.00-ᒥᒃ ᐃᓕᓐᓂᐊᖅᑐᓄᑦ ᐃᑲᔫᑎᒃᓴᒥᒃ, ᐊᒻᒪᓗ ᐊᕐᕌᒍᑕᒫᒃᑯᑦ ᑕᐃᑲᙵᑦ ᐱᒋᐊᕐᓗᒍ ᐅᔭᕋᖕᓂᐊᕐᕕᐅᑉ 

ᐊᐅᓪᓛᕆᐊᓚᐅᕐᓂᖓᑕ ᐅᑉᓗᖓᓂᒃ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᖅᐸᓪᓕᐊᖃᑦᑕᕐᓂᐊᖅᑐᑦ ᐊᒻᒪᓗ 

ᑐᓴᖅᑎᑦᑎᕙᒡᓗᑎᒃ ᐃᓛᒃᑯᑦ ᑕᒪᒃᑯᐊ ᑮᓇᐅᔭᑦ ᒥᒃᓵᓄᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐃᓕᑕᖅᓯᓯᒪᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓂᒃ ᐃᑲᔪᖅᑐᐃᓯᒪᓂᖏᓐᓄᑦ ᑕᒪᐃᓐᓄᑦ ᐃᓕᓐᓂᐊᖅᑐᓄᑦ 

ᐃᑲᔫᑎᑖᕈᑕᐅᔪᒃᑯᑦ ᑮᓇᐅᔭᖅᑖᖅᑎᑦᑎᓯᒪᓂᖏᓐᓄᑦ ᐊᒡᓂᒍ ᐃᒍᒃᑯᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ  ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᐊᕐᕌᒍᑕᒫᒃᑯᑦ ᑮᓇᐅᔭᑎᒍᑦ ᐅᓂᑉᑳᓕᐊᖑᓯᒪᔪᓂᒃ ᐊᒡᓂᒍ 

ᐃᒍᒃᑯᓐᓄᑦ, ᓇᓗᓇᐃᔭᐃᓯᒪᓗᑎᒃ ᐊᒡᓂᒍ ᐃᒍᒃᑯᑦ ᐃᓕᓐᓂᐊᖅᑐᓄᑦ ᑮᓇᐅᔭᖏᓐᓂᒃ. ᐊᒡᓂᒍ ᐃᒍᒃᑯᑦ 

ᐱᔪᓐᓇᐅᑎᖃᕐᓂᐊᖅᑐᑦ ᑐᒃᓯᕋᖅᓯᒪᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑕᒻᒪᖅᓯᒪᔪᖅᓯᐅᕈᓐᓇᕐᓂᕐᒧᑦ 

ᑮᓇᐅᔭᓕᕆᔾᔪᑎᓂᒃ ᑎᑎᖅᑲᖁᑎᒋᔭᐅᔪᓂᒡᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐱᔾᔪᑎᒋᑉᓗᒋᑦ ᐊᒡᓂᒍ 

ᐃᒍᒃᑯᓐᓂᒃ ᐃᓕᓐᓂᐊᖅᑐᓄᑦ ᑮᓇᐅᔭᖅᑖᖑᓇᔭᖅᑐᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑐᓂᓯᔪᓐᓇᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᑦ ᓴᓇᔨᖏᓐᓄᑦ ᑭᒡᒐᖅᑐᐃᔨᖏᓐᓄᑦ, ᓴᓇᓐᓇᐅᑎᓪᓗᒍ ᐃᑲᕐᕋᕆᔭᐅᔪᓂᒃ, 

ᑕᑯᔪᓐᓇᖅᑎᓪᓗᒋᑦ ᑮᓇᐅᔭᓕᕆᔾᔪᑎᓂᒃ ᑎᑎᕋᖅᓯᒪᔪᓂᒃ, ᓴᓇᔨᒋᔭᐅᔪᑦ ᑭᒡᒐᖅᑐᐃᔨᒋᔭᐅᔪᓪᓗ ᑭᓇᑐᐃᓐᓇᕐᒧᑦ 

ᑐᓴᖅᑎᑦᑎᔾᔮᙱᑉᐸᑕ ᑕᒪᐃᓐᓂᒃ  ᑮᓇᐅᔭᓕᕆᓂᒃᑯᑦ ᑐᑭᓯᒋᐊᕈᑎᒃᓴᓂᒃ ᐱᔭᐅᔪᓂᒃ ᑕᐃᒪᓐᓇ 

ᑕᑯᔪᓐᓇᖅᑎᑕᐅᓂᒃᑯᑦ, ᐊᓯᐊᒎᖓᔪᓂᒃ ᐊᒡᓂᒍ ᐃᒍᒃᑯᑦ ᐊᑭᓕᐅᑎᒋᕙᒃᑕᖏᓐᓄᑦ ᑕᒡᕘᓇ. 

20.2 ᑮᓇᐅᔭᑦ ᑐᓂᕐᕈᑕᐅᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒡᓂᒍ ᐃᒍᒃᑯᓐᓂᙶᖅᑐᑦ 

ᐊᑐᖅᑕᐅᖃᑦᑕᕐᓂᐊᖅᑐᑦ ᑐᓂᕐᕈᑎᒃᓴᐅᑉᓗᑎᒃ ᐃᓕᓐᓂᐊᖅᑐᓄᑦ ᐃᓄᖕᓄᑦ ᑭᕙᓪᓕᕐᒥᐅᑕᓄᑦ ᐃᓕᓐᓂᐊᖅᑐᓄᑦ 

ᐃᓕᓐᓂᐊᒃᑲᓐᓂᕐᑐᓄᓪᓗ ᐃᓕᑕᕆᔭᐅᔾᔪᑎᑖᕈᑎᒃᑯᑦ ᓯᓚᑦᑐᖅᓴᕐᕕᖕᓂᒃ ᐅᕝᕙᓘᓐᓃᑦ ᐃᓚᐅᖃᑕᐅᓂᕐᒧᑦ 

ᐃᓕᓐᓂᐊᕐᕕᒡᔪᐊᒃᑯᑦ ᓄᓇᕐᔪᐊᑦ ᐊᓯᖏᓐᓄᙵᐅᓯᒪᔪᓄᑦ ᐅᕝᕙᓘᓐᓃᑦ ᑕᐃᒪᓐᓇᕐᓚᒃ ᐃᓕᓐᓂᐊᕈᑎᓄᑦ, ᐊᒻᒪᓗ 

ᐊᑐᖅᑕᐅᔾᔮᙱᑦᑐᑦ ᐊᓯᐊᓄᑦ ᐱᔾᔪᑕᐅᔪᓄᑦ.  ᐃᓱᒪᒋᔭᐅᓂᖅᓴᐅᖃᑦᑕᕐᓂᐊᖅᑐᑦ ᐃᓕᓐᓂᐊᖅᑐᑦ ᐃᓕᓐᓂᐊᕈᒪᔪᑦ 

ᐃᓕᓐᓂᐊᒃᑲᓐᓂᕈᒪᔪᓪᓘᓐᓃᑦ ᐅᔭᕋᖕᓂᐊᖅᑐᓕᕆᓂᒃᑯᑦ. 

20.3 ᐊᒡᓂᒍ ᐃᒍᒃᑯᑦ, ᐊᕐᕌᒍᑕᒫᒃᑯᑦ, ᐃᓄᖕᓂᒃ ᐃᓕᓐᓂᐊᕐᕕᒡᔪᐊᕐᓂᒃ ᐃᓕᓐᓂᐊᖅᑐᓂᒃ ᐊᒻᒪᓗ ᓯᓚᑦᑐᖅᓴᕐᕕᖕᒥ 

ᐃᓕᓐᓂᐊᖅᑐᓂᒃ ᐱᕕᒃᓴᖃᖅᑎᑦᑎᖃᑦᑕᕐᓂᐊᖅᑐᑦ ᐳᓚᕋᕈᓐᓇᕐᓂᕐᒧᑦ ᑕᓯᕐᔪᐊᕐᒥ ᐱᓕᕆᐊᖑᔪᒧᑦ. ᑕᒪᓐᓇ 

ᐱᓕᕆᐊᖑᔪᓐᓇᖅᑐᖅ ᐱᓕᕆᖃᑎᖃᕐᓗᑎᒃ ᐃᓕᓐᓂᐊᕐᕕᒡᔪᐊᕐᓂᒃ ᐊᒻᒪᓗ ᐊᓯᖏᓐᓂᒃ ᑎᒥᐅᔪᓂᒃ 

ᐃᓕᓐᓂᐊᖅᑎᑦᑎᕙᒃᑐᓂᒃ ᐃᓕᓐᓂᐊᒃᑲᓐᓂᖅᑎᑦᑎᕙᒃᑐᓂᒡᓗ. 

20.4 ᐊᒡᓂᒍ ᐃᒍᒃᑯᑦ ᐊᔭᐅᖅᑐᐃᖃᑦᑕᕐᓂᐊᖅᑐᑦ ᐃᓕᓐᓂᐊᒃᑲᓐᓂᖃᑦᑕᖁᔨᓗᑎᒃ ᐃᓄᖕᓂᒃ ᑭᕙᓪᓕᕐᒥ.   

21. ᐊᒡᓂᒍ ᐃᒍᒃᑯᑦ ᐅᓂᑉᑳᓕᐊᖏᑦ 

30 ᐅᑉᓗᑦ ᐃᓗᐊᓂ ᐱᖓᓱᑦ ᑕᖅᑭᑦ ᐱᐊᓂᒃᑳᖓᑕ ᐊᕐᕌᒍᑕᒫᒃᑯᑦ ᐅᔭᕋᖕᓂᐊᕐᕕᒃ ᒪᑐᐃᖓᑎᓪᓗᒍ, ᐊᒡᓂᒍ ᐃᒍᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐅᓂᑉᑳᓕᐊᕐᒥᒃ 

ᓇᓗᓇᐃᔭᐃᓯᒪᔪᓂᒃ ᐃᓕᓐᓂᐊᕈᑎᒃᓴᓂᒃ ᓱᓇᙳᖅᓴᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐃᓄᖕᓄᑦ ᐃᓕᓐᓂᐊᕈᑕᐅᔪᓐᓇᖅᑐᓂᒃ, 

ᖃᑉᓯᓂᒃ ᐃᑲᕐᕋᓂᒃ ᐃᓕᓐᓂᐊᖅᓯᒪᖕᒪᖔᑕ ᐃᓄᐃᑦ ᑕᐃᒪᐃᑦᑐᒃᑯᑦ ᐃᓕᓐᓂᐊᕈᑎᒃᑯᑦ, %-ᑎᒃᑯᑦ ᖃᑉᓯᑦ ᐃᓄᐃᑦ 

ᐱᐊᓂᒃᓯᑦᑎᐊᖅᓯᒪᖕᒪᖔᑕ ᑕᐃᒪᐃᑦᑐᓂᒃ ᐃᓕᓐᓂᐊᕈᑎᓂᒃ, ᐊᒻᒪᓗ ᖃᑉᓯᐅᖕᒪᖔᑕ ᐃᓄᐃᑦ ᖁᑦᑎᖕᓂᖅᓴᒃᑯᑦ 

ᓴᓇᕝᕕᒃᑖᖅᓯᒪᓕᕐᒪᖔᑕ, ᐊᒻᒪᓗ ᐊᑐᖅᑎᑦᑎᓗᑎᒃ ᖃᐅᔨᓯᒪᔭᒥᓂᒃ ᐊᑐᖅᑕᐅᖃᑦᑕᕐᓂᖓᓄᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᐊᒻᒪᓗ ᐊᓯᖏᑦ ᐊᒃᑐᐊᓂᓖᑦ ᑐᑭᓯᒋᐊᕈᑎᒃᓴᑦ ᑐᒃᓯᕋᐅᑕᐅᓯᒪᔪᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᓄᑦ ᐊᒡᓂᒍ ᐃᒍᒃᑯᑦ ᑲᑎᓯᒪᔭᖏᓐᓂᒃ ᐊᑐᓕᖅᑎᕆᓂᒃᑯᑦ ᑖᑉᓱᒥᙵ ᒪᓕᒃᑕᒃᓴᒥᒃ.  ᑕᐃᒪᐃᑦᑐᑦ ᐅᓂᑉᑳᓕᐊᑦ 

ᐊᒻᒪᓗ ᑐᑭᓯᒋᐊᕈᑎᒃᓴᑦ ᑐᓂᔭᐅᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ 

ᑐᓴᖅᑕᐅᑦᑕᐃᓕᓗᑎᒃ ᐅᖃᐅᓯᐅᒪᔪᑦ ᐃᓚᖓᒍᑦ 12-ᑯᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ 

ᐊᖏᕈᑎᖓᒍᑦ ᐃᓚᐅᖃᑕᐅᔪᖅ ᓇᓗᓇᐃᔭᐅᑕᐅᑉᓗᓂ 23. 

22. ᐃᑲᔪᖅᑑᑎᒃᓴᖅ ᐊᒡᓂᒍ ᐃᒍᒃᑯᓐᓄᑦ ᓄᓇᕗᒥ ᐱᓕᕆᐊᕆᔭᖏᓐᓄᑦ 

22.1 ᐊᒡᓂᒍ ᐃᒍᒃᑯᑦ ᐊᑐᕐᓂᐊᖅᑐᑦ ᐊᑦᑎᖕᓂᖅᐹᒃᑯᑦ $750,000-ᒥᒃ (ᑮᓇᐅᔭᑎᒍᑦ ᑐᓂᕐᕈᑎ) ᐊᕐᕌᒍᑕᒫᒃᑯᑦ 

ᐱᕙᓪᓕᐊᑎᑦᑎᑎᓪᓗᒋᑦ ᐊᐳᖅᑎᓐᓈᖅᑐᒃᑯᑦ, ᑕᓯᕐᔪᐊᒃᑯᑦ, ᐅᕝᕙᓘᓐᓃᑦ ᐊᒪᕈᒃᑯᑦ ᐱᓕᕆᐊᖑᔪᒃᑯᑦ 

(ᓴᓂᕐᕙᖅᑕᐅᓯᒪᔪᖅ ᑕᒪᐃᓐᓄᑦ ᐱᖓᓲᔪᓄᑦ ᐱᓕᕆᐊᖑᔪᒃᑯᑦ ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᒪᔭᖓᒍᑦ) 

ᖃᓄᐃᓕᐅᕈᑕᐅᔪᒪᔪᓄᑦ ᐃᑲᔫᑕᐅᓂᐊᖅᑐᓄᑦ ᓴᓇᔨᑖᕋᓱᖕᓂᐊᕐᓗᓂ ᐃᓄᖕᓂᒃ 50%-ᒧᑦ ᑕᒪᐃᓐᓂᒃ ᐊᒡᓂᒍ ᐃᒍᒃᑯᑦ 

ᓄᓇᕗᒥ ᐱᓕᕆᐊᕆᔭᖏᑦᑎᒍᑦ. ᑕᒪᓐᓇ ᐊᑦᑎᖕᓂᖅᐹᒃᑯᑦ ᑐᓂᕐᕈᑎ ᑲᔪᓰᓐᓇᕐᓂᐊᖅᑐᖅ 50%-ᒧᑦ 

ᑎᑭᓐᓇᓱᐊᕐᓂᖏᓐᓄᑦ ᐊᒻᒪᓗ ᐊᑐᓕᖅᑕᐅᒃᑲᓐᓂᕐᓗᓂ ᐃᓄᐃᑦ ᓴᓇᔩᑦ 50% ᑐᖔᓅᖅᐸᑕ. 

22.2 ᑮᓇᐅᔭᑦ ᐊᑐᖅᑕᐅᔪᑦ ᐃᓚᖓᓂ 22.1-ᒥ ᑕᒡᕘᓇ ᒪᓕᒃᑕᒃᓴᒃᑯᑦ ᐃᓚᒋᐊᕈᑎ ᑮᓇᐅᔭᖁᑎᒋᔭᐅᔪᒧᑦ ᐊᒡᓂᒍ 

ᐃᒍᒃᑯᓐᓂᙶᖅᓯᒪᔪᓂᒃ $3,682,486.00-ᒦᑦᑐᓂᒃ ᐊᕐᕌᒍᑕᒫᒃᑯᑦ, ᐸᐸᑐᖅᑕᐅᓂᐊᖅᑐᖅ. 

22.3 ᐊᑭᓕᐅᑕᐅᔪᑦ ᐃᓚᖓᓂ 22.1-ᒥ ᑕᒡᕘᓇ ᒪᓕᒃᑕᒃᓴᒃᑯᑦ ᐃᑲᔫᑎᒃᓴᐅᔪᑦ 50%-ᒧᑦ ᑐᕌᕐᕕᒋᔪᒪᔭᖓᓄᑦ 

ᑎᑭᑦᑐᓐᓇᖁᑉᓗᒋᑦ, ᓇᓗᓇᐃᖅᑕᐅᓯᒪᔪᖅ ᐅᖃᖃᑎᒌᔭᐅᑉᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ. 

22.4 ᑎᑭᑦᑐᓐᓇᙱᑉᐸᑕ 50%-ᒧᑦ ᐃᓄᐃᑦ ᓴᓇᓇᔭᕐᓂᖏᓐᓄᑦ ᒪᓕᒐᕐᒥᒃ ᓯᖁᒥᑦᑎᓂᐅᔾᔮᙱᑦᑐᖅ. 50%-ᒧᑦ 

ᑎᑭᐅᑎᙱᑉᐸᑕ ᐊᑐᕋᔭᖅᑐᑦ ᒥᑭᓂᖅᐹᒃᑯᑦ $750,000-ᒥ ᐊᕐᕌᒍᑕᒫᒃᑯᑦ 50%-ᒧᑦ ᐃᓄᐃᑦ ᓴᓇᔪᑦ 

ᑎᑭᑉᐸᓪᓕᐊᓂᓗᒃᑖᖓᓄᑦ. 

23. ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ 

ᐱᓕᕆᖃᑎᒌᒃᑑᒃ ᓴᖅᑭᑎᑦᑎᓂᐊᖅᑑᒃ, 30 ᐅᑉᓗᑦ ᐃᓗᐊᓂ ᐊᖏᕈᑎ ᐊᑐᓕᖅᑎᖅᑕᐅᖅᑳᖅᑎᓪᓗᒍ, ᑲᑎᒪᔨᕋᓛᓂᒃ 

ᐃᓕᓐᓂᐊᖅᑐᓕᕆᓂᒃᑯᑦ, ᓴᓇᔭᒃᓴᖅᑖᖅᑐᓕᕆᓂᒃᑯᑦ ᐊᒻᒪᓗ ᐃᓕᖅᑯᓯᑐᖃᓕᕆᓂᒃᑯᑦ ᑲᒪᔨᒃᓴᓂᒃ (“ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ”).  ᐊᖏᕈᑕᐅᔪᖅ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᓄᑦ ᐃᓚᐅᖃᑕᐅᔪᖅ ᓇᓗᓇᐃᒃᑯᑕᕐᒥ 23-ᒥ. ᐊᒡᓂᒍ ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᖏᖅᑐᑦ ᐊᑐᐃᓐᓇᕈᖅᑎᑦᑎᓂᐊᕐᓂᖏᓐᓄᑦ ᑕᒪᐃᓐᓂᒃ ᐊᒃᑐᐊᓂᓕᖕᓂᒃ ᑐᑭᓯᒋᐊᕈᑎᓂᒃ ᑐᒃᓯᕋᐅᑕᐅᔪᓂᒃ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐱᓕᕆᐊᒥᓂᒃ ᑲᒪᒋᔭᕆᐊᖃᖅᑕᒥᓂᒃ 

ᐱᐊᓂᒃᓯᑦᑎᐊᕈᓐᓇᖁᑉᓗᒋᑦ ᐊᑐᓕᖅᑎᕆᔪᒪᓂᕐᒧᑦ ᑕᒪᑐᒥᙵ ᒪᓕᒃᑕᒃᓴᐅᔪᒥᒃ. 

ᓇᓗᓇᐃᔭᐅᑎ 7.2 

ᓴᓇᔪᓐᓇᖅᑐᑦ ᐊᑎᖏᑦ ᖃᓄᖅ ᑲᒪᒋᔭᐅᖃᑦᑕᕋᔭᕐᒪᖔᑕ 

 

  ᐱᓕᕆᐊᖑᔭᕆᐊᓖᑦ 

 0 1 2 3 4 5 6 7 

 ᐱᒋᐊᕈᑎ ᓴᓇᔭᓐᓇᖅᑐᑦ 

ᐊᑎᖏᑦ 
ᑐᑭᓯᑎᑦᑎᒋᐊᕐᓂᕐᒧᑦ 

ᑲᑎᒪᑎᑦᑎᓂᖅ 
ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐅᖃᖃᑎᖃᕐᓂᖅ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᕝᕕᖕᓄᑦ ᐸᕐᓇᒃᑕᐅᔪᓐᓇᕐᓂᕐᒧᑦ 

ᐃᓕᓐᓂᐊᕈᑎ 
ᐃᓕᓐᓂᐊᕈᑕᐅᓪᓚᕆᒋᐊᓖᑦ 

ᓴᓇᒋᐅᖅᓴᓂᕐᒧᑦ (ᓱᓇᙳᖅᓴᓂᕐᒧᑦ 

ᑭᓯᒥ) 
ᓴᓇᕝᕕᒃᓴᑦ 

ᓯᕗᓕᖅᑎᐅᓗᑎᒃ ᐊᒡᓂᒍ ᐃᒍᒃᑯᑦ 

ᐱᓕᕆᖃᑎᖃᕐᓗᑎᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ 

ᐊᒻᒪᓗ ᐃᓕᓐᓂᐊᕐᓂᕐᒧᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᓂᒃ 

ᐊᒡᓂᒍ ᐃᒍᒃᑯᑦ ᓄᓇᓕᖕᓂ 

ᑲᒪᔨᖓ 

ᐊᒡᓂᒍ ᐃᒍᒃᑯᑦ ᓄᓇᓕᖕᓂ 

ᑲᒪᔨᖓ 

ᓄᓇᓕᖕᓂ ᑲᒪᔨ ᐊᒻᒪᓗ 

ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᑲᒪᔨ 

ᐊᒡᓂᒍ ᐃᒍᒃᑯᑦ 

ᐃᓕᓐᓂᐊᖅᑎᑦᑎᔨᖏᑦ ᐊᒻᒪᓗ 

ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ 

ᐊᒡᓂᒍ ᐃᒍᒃᑯᑦ 

ᐃᓕᓐᓂᐊᖅᑎᑦᑎᔨᖏᑦ ᐊᒻᒪᓗ 

ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ 

ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᑲᒪᔨ 

ᐱᓕᕆᐊᒃᓴᕆᓪ- 

ᓚᕆᒃᑕᖓ 

ᓴᖅᑭᑎᑦᑎᓂᖅ ᖃᕆᑕᐅᔭᒃᑯᑦ 

ᑕᐃᒪᓐᓂᒃ ᐃᓄᖕᓂᒃ 

ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᖃᐃᖁᓗᒋᑦ 

ᑐᑭᓯᑎᑦᑎᒋᐊᕐᓂᕐᒧᑦ 

ᑲᑎᒪᓂᐅᓂᐊᖅᑐᒧᑦ 

ᓴᖅᑭᑎᑦᑎᓂᖅ ᓴᓇᔪᓐᓇᖅᑐᑦ 

ᐃᓄᐃᑦ ᐊᑎᖏᓐᓂᒃ  

ᐊᑐᐃᓐᓇᕈᖅᑎᑦᑎᓂᖅ 

ᑐᑭᓯᒋᐊᕈᑎᒃᓴᓂᒃ 

ᐆᒃᑐᕋᔭᖅᑐᒃᓴᐅᔪᑦ 

ᐃᓱᒪᓕᐅᑦᑎᐊᕈᓐᓇᖁᑉᓗᒋᑦ 

ᓴᓇᓇᔭᕐᒪᖔᕐᒦᒃ ᐊᒡᓂᒍ 

ᐃᒍᒃᑯᑦ ᐅᔭᕋᖕᓂᐊᕐᕕᖏᓐᓂᒃ 

ᑐᑭᓯᑎᑦᑎᒋᐊᕐᓂᕐᒧᑦ 

ᑲᑎᒪᑎᑦᑎᓂᒃᑯᑦ ᐅᑯᐊ 

ᐅᖃᐅᓯᐅᓇᔭᖅᑐᑦ: 

 ᐅᔭᕋᖕᓂᐊᕐᕕᖕᒦᓐᓂᐊᕐᓗᓂ 

ᐃᓅᓯᖅ 

 ᓴᓇᓂᕐᒧᑦ 

ᐋᖅᑭᒃᓱᖅᓯᒪᔭᕆᐊᓖᑦ 

 ᓴᓇᕝᕕᒃᓴᑦ ᐊᒻᒪᓗ 

ᖃᓄᐃᑦᑕᕆᐊᖃᕐᓂᖏᑦ 

 ᐊᒡᓂᒍ ᐃᒍᒃᑯᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᒪᓕᒐᖏᑦ 

ᐃᑲᔪᕆᐊᕐᓗᒋᑦ ᐆᒃᑐᖅᑐᑦ, 

ᐱᔭᕆᐊᖃᕈᑦᑕ, ᑕᑕᑎᕆᓂᕐᒧᑦ 

ᐊᑎᕐᓂᒃ ᐃᓚᐅᖃᑕᐅᔪᒪᓂᕐᒧᑦ 

ᓴᓇᔪᓐᓇᖅᑐᑦ ᐊᑎᖏᓐᓂᒃ 

 ᕿᒥᕐᕈᓂᖅ ᐆᒃᑐᖅᑐᑦ 

ᑕᑕᑎᖅᓯᒪᔭᖏᓐᓂᒃ 

 ᕿᒥᕐᕈᓂᖅ 

ᓴᓇᕝᕕᐅᖃᑦᑕᖅᓯᒪᔪᓂᒃ 

ᐊᒡᓂᒍ ᐃᒍᒃᑯᓐᓂᒃ 

ᐅᕝᕙᓘᓐᓃᑦ ᐊᓯᐊᓂᒃ 

 ᓇᓗᓇᐃᔭᐃᓂᖅ 

ᐊᔪᙱᓐᓂᕆᔭᐅᔪᓂᒃ 

ᐊᒻᒪᓗ ᐱᔫᒥᒋᔭᐅᔪᓂᒃ 

 ᓇᓗᓇᐃᔭᐃᓂᖅ 

ᐆᒃᑐᖅᑐᓂᒃ 

ᐃᓕᑕᕆᔭᐅᔾᔪᑎᓕᖕᓂᒃ 

ᐊᒻᒪᓗ 

ᖃᐅᔨᓴᖅᑕᐅᔭᕆᐊᓖᑦ 

 ᓇᓗᓇᐃᔭᕐᓗᒋᑦ 

ᖃᓄᐃᓕᒋᐊᕈᑏᑦ 

ᐊᑐᕆᐊᖃᖅᑕᖏᑦ 

ᐆᒃᑐᖅᑐᑦ ᓴᓇᒋᐅᖅᓴᓂᕐᒧᑦ 

ᐃᓕᓐᓂᐊᖅᓯᒪᖕᒪᖔᑕ 

ᖃᐅᔨᒋᐊᕐᓗᒋᑦ 

ᐆᒃᑐᖅᑐᑦ ᓴᓇᕝᕕᖕᒧᑦ 

ᐸᕐᓇᑦᑎᐊᖅᓯᒪᖁᑉᓗᒋᑦ 

ᐃᓕᓐᓂᐊᖅᑎᑕᐅᓯᒪᖕᒪᖔᑕ 

ᖃᐅᔨᒋᐊᕐᓗᒋᑦ 

 

 ᓇᓗᓇᐃᔭᐃᓂᖅ ᐆᒃᑐᖅᑐᑦ 

ᓱᓇᙳᖅᓴᓂᕐᒧᑦ 

ᐃᓕᓐᓂᐊᖅᓯᒪᖕᒪᖔᑕ 

ᖃᐅᔨᓴᕈᑕᐅᕙᒃᑐᒃᑯᑦ 

 ᖃᐅᔨᓴᕐᓗᒋᑦ ᒪᓕᒍᑎᖕᒪᖔᑕ 

ᐆᒃᑐᖅᑐᑦ ᐊᔪᙱᓐᓂᕆᔭᖏᑦ 

ᓴᓇᕝᕕᒃᓴᓄᑦ ᐅᔭᕋᖕᓂᐊᕐᕕᖕᒥ 

 

ᐅᖃᐅᓯᕆᓗᒍ 

ᖃᓄᐃᓕᐅᕈᑕᐅᕙᒃᑐᖅ 

ᐆᒃᑐᖅᑐᑦ 

ᓴᓇᕝᕕᒃᑖᖅᑎᑕᐅᑎᓪᓗᒋᑦ 

ᓴᓇᔭᒃᓴᒃᑯᑦ ᒪᑐᐃᖓᔪᒃᑯᑦ 

ᖃᓄᖅ 

ᑲᒪᒋᔭᐅᖃᑦᑕᕐ-

ᓂᖓ 

 ᐊᒡᓂᒍ ᐃᒍᒃᑯᑦ 

ᐊᑐᖃᑦᑕᕐᓂᐊᖅᑐᑦ 

ᖃᕆᑕᐅᔭᒃᑯᑦ 

ᐋᖅᑭᒃᓱᖅᓯᒪᔭᖏᓐᓂᒃ 

ᐊᒻᒪᓗ ᓄᓇᓕᖕᓂ 

ᖃᐅᔨᒋᐊᕈᑎᒃᓴᓂᒃ 

ᑭᕙᓪᓕᕐᒥ ᓄᓇᓕᖕᓂ 

ᑲᑎᑎᕙᓪᓕᐊᓗᑎᒃ ᐊᑎᕐᓂᒃ 

 ᐊᒡᓂᒍ ᐃᒍᒃᑯᑦ 

 ᑐᑭᓯᒋᐊᖅᑎᑦᑎᔪᓂᒃ 

ᑲᑎᒪᔪᓃᖃᑕᐅᓂᖅ 

ᓯᕗᓪᓕᖅᐹᖑᔪᖅ 

ᓴᓇᔪᓐᓇᖅᑐᑦ 

ᐊᑎᖏᓐᓅᖃᑕᐅᔪᓐᓇᕐᓂᕐ

ᒧᑦ 

 ᑐᑭᓯᒋᐊᖅᑎᑦᑎᔪᓂᒃ 

ᑲᑎᒪᑎᑦᑎᓂᐊᕐᓂᖅ 

ᑐᓴᖅᑎᑦᑎᔾᔪᑕᐅᖃᑦᑕᕐᓂᐊ

ᖅᑐᖅ ᐃᓄᐃᑦ 

 ᐆᒃᑐᖅᑐᑦ 

ᓴᓇᔭᒃᓴᖅᑖᕈᒪᓂᕐᒧᑦ 

ᑕᑕᑎᕈᑎᖏᓐᓂᒃ 

ᐃᓕᓯᓗᑎᒃ ᓇᖕᒥᓂᓖᑦ 

ᓴᓇᔭᒃᓴᖅᑖᖅᑎᑦᑎᔪᓐᓇᖃ

ᑦᑕᕐᓂᖏᓐᓄᑦ 

ᖃᕆᑕᐅᔭᓕᕆᔾᔪᑎᖏᓐᓄᑦ

. ᐱᔭᕆᐊᖃᕈᑎᒃ, 

ᓄᓇᓕᖕᒥ ᑲᒪᔨ 

 ᑕᐅᑐᒍᑎᓗᑎᒃ 

ᑲᑎᒪᖃᑎᖃᕐᓂᖅ 

ᐆᒃᑐᖅᑐᒥᒃ 

 ᖃᑕᙳᑎᒋᔭᐅᔪᑦ 

ᐅᒃᑐᖅᑐᒧᑦ 

ᐃᓚᐅᖃᑕᐅᔪᓐᓇᖅᑐᑦ. 

 ᑎᑎᕋᕈᓐᓇᕐᓂᖓ 

ᓈᓴᐅᑎᓕᕆᔪᓐᓇᕐᓂᖓ 

ᖃᐅᔨᓴᖅᑕᐅᓗᓂ 

 ᓴᖅᑭᑎᑦᑎᓂᖅ 

ᓴᓇᔪᓐᓇᖅᓯᓂᕐᒧᑦ 

ᐃᓕᓐᓂᐊᕈᑎᒥᒃ ᐅᑯᑎᒎᓇᖅ 

ᐃᓕᓐᓂᐊᕈᑎᒃᑯᑦ: 

 ᐃᓕᖅᑯᓯᑐᖃᓕᕆᓂᒃᑯᑦ 

 ᐃᖕᒥᓂᒃ 

ᐅᔾᔨᕈᓱᒍᓐᓇᖅᓯᓂᕐᒧᑦ 

 ᓴᓇᔪᓐᓇᕐᓂᕐᒧᑦ 

 ᐃᓕᓐᓂᐊᕈᑕᐅᓪᓚᕆᒋᐊᓖᑦ 

ᐃᓕᓐᓂᐊᕈᑕᐅᓲᑦ: 

 ᐱᒋᐊᕈᑕᐅᕙᒃᑐᒃᑯᑦ 

 ᓴᓇᕝᕕᒋᔭᕐᒥ 

ᐅᓗᕆᐊᓇᖅᑐᓕᕆᔨᐅᓂᕐᒧ

ᑦ ᑐᑭᓯᒋᐊᕈᑎᒃᓴᑦ 

 ᓴᓇᕝᕕᖕᒥ 

ᐅᓗᕆᐊᓇᖅᑐᓂᒃ 

 ᐃᓱᒪᒋᓗᒋᑦ ᓴᓇᕝᕕᖕᒧᑦ 

ᐊᑐᖅᑕᐅᔭᕆᐊᓖᑦ, ᐅᑯᐊ 

ᖃᐅᔨᓴᕈᑏᑦ 

ᑲᒪᒋᔭᐅᔪᓐᓇᖃᑦᑕᖅᑐᑦ: 

 ᐱᓕᕆᑎᑕᐅᓗᓂ 

ᐱᓕᕆᐊᖑᔭᕆᐊᓕᖕᓂᒃ 

ᐊᔪᙱᓐᓂᕆᔭᖓ 

ᖃᐅᔨᓴᖅᑕᐅᓗᓂ 

ᐆᒃᑐᖅᑑᑉ 

 ᓴᓇᔭᒃᓴᖅᑖᖅᑐᓕᕆᔨᒃᑯ

ᑦ ᐅᔭᕋᖕᓂᐊᕐᕕᖕᒥ ᑲᒪᔨ 

ᐊᒻᒪᓗ ᑳᓐᑐᕌᒃᑎᑦ 

ᖃᐅᔨᒋᐊᕋᔭᖅᑐᑦ 

ᓴᓇᔪᓐᓇᖅᑐᑦ 

ᐊᑎᖏᓐᓂᒃ ᑲᒪᔨᒧᑦ 

ᓴᓇᔨᑖᕈᒪᒍᑎᒃ 

 ᓴᓇᔪᓐᓇᖅᑐᑦ 

ᐊᑎᖏᓐᓂᒃ ᑲᒪᔨ 

  ᐱᓕᕆᐊᖑᔭᕆᐊᓖᑦ 

 0 1 2 3 4 5 6 7 

 ᐱᒋᐊᕈᑎ ᓴᓇᔭᓐᓇᖅᑐᑦ 

ᐊᑎᖏᑦ 
ᑐᑭᓯᑎᑦᑎᒋᐊᕐᓂᕐᒧᑦ 

ᑲᑎᒪᑎᑦᑎᓂᖅ 
ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐅᖃᖃᑎᖃᕐᓂᖅ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᕝᕕᖕᓄᑦ ᐸᕐᓇᒃᑕᐅᔪᓐᓇᕐᓂᕐᒧᑦ 

ᐃᓕᓐᓂᐊᕈᑎ 
ᐃᓕᓐᓂᐊᕈᑕᐅᓪᓚᕆᒋᐊᓖᑦ 

ᓴᓇᒋᐅᖅᓴᓂᕐᒧᑦ (ᓱᓇᙳᖅᓴᓂᕐᒧᑦ 

ᑭᓯᒥ) 
ᓴᓇᕝᕕᒃᓴᑦ 

ᐃᓕᓯᒃᑲᓐᓂᖃᑦᑕᕐᓂᐊᖅᑐᑦ 

ᐊᓯᖏᓐᓂᒃ ᐃᓄᖕᓂᒃ 

ᐊᑎᕐᓃᖃᑕᐅᔭᕆᐊᓕᖕᓂᒃ 

 

ᐃᑎᖅᑕᕐᕕᒋᕙᒃᑕᖏᓐᓄᑦ 

ᐊᒻᒪᓗ ᓈᓚᐅᑎᒃᑯᑦ 

 ᓄᓇᓕᖕᓂ ᑲᑐᔾᔨᖃᑎᒌᑦ 

ᑎᒥᖁᑎᒋᔭᐅᔪᓪᓗ 

ᑐᓴᖅᑎᑕᐅᖃᑦᑕᖅᑐᑦ 

ᓄᓇᖏᓐᓂᒃ 

ᑐᓴᖅᑎᑦᑎᔪᖃᕆᐊᕐᓂᐊᕐᓂ

ᖓᓄᑦ 

 ᐆᒃᑐᖅᑐᑦ 

ᐊᑎᓕᐅᑕᐅᖃᑕᐅᖃᑦᑕᕐᓂ

ᐊᖅᑐᑦ ᐅᐸᒍᑎᑐᐊᕌᖓᑕ 

ᑕᐃᑲᓂ ᐅᑉᓗᕐᒥ, 

ᐃᑲᕐᕋᕆᔭᐅᔪᒥ ᐊᒻᒪᓗ 

ᓇᓃᓐᓂᐅᕐᓂᖏᓐᓄᑦ 

ᐊᖏᖃᑎᒌᒍᑕᐅᓯᒪᔪᒥᒃ 

ᓄᓇᓕᖕᒥ 

 ᑲᑎᒪᓂᐅᔪᖅ 

ᐊᐅᓚᑕᐅᓂᐊᖅᑐᖅ 

ᓄᓇᓕᖕᒥ ᑲᒪᔨᒋᔭᐅᔪᒧᑦ 

ᐊᑐᕐᓗᑎᒃ ᓴᓂᕋᕐᒧᑦ 

ᑕᑯᒃᓴᐅᑎᑦᑎᔾᔪᑎᒥᒃ 

ᐅᖃᐅᓯᒃᓴᕆᔭᐅᔪᓂᒃ 

ᐊᒻᒪᓗ ᑕᐅᑐᒃᑎᑦᑎᓗᓂ 

ᑕᕐᕆᔭᐅᓯᐅᖅᓯᒪᔪᒥᒃ 

ᓄᓇᒥ ᐊᑐᖅᑕᐅᔪᒥ/ 

ᐅᔭᕋᖕᓂᐊᕐᕕᖕᒥ 

 ᑲᑎᒫᓂᒃᐸᑕ, ᓄᓇᓕᖕᒥ 

ᑲᒪᔨ ᐃᑲᔪᕆᐊᕋᔭᖅᑐᖅ 

ᖃᐃᔪᓂᒃ ᑕᑕᑎᕆᑎᓪᓗᒋᑦ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐃᓕᔭᐅᔪᒪᓗᓂ 

ᑕᑕᑎᕈᑎᒃᓴᓂᒃ 

 ᖃᑕᙳᑎᒋᔭᐅᔪᑦ 

ᐃᓚᐅᖃᑕᐅᖁᔭᐅᑦᑎᐊᓲᑦ 

ᑐᓴᖅᑎᑦᑎᓂᕐᒧᑦ 

ᑲᑎᒪᓂᐅᔪᓄᑦ 

ᐃᑲᔪᕆᐊᕋᔭᖅᑐᖅ 

ᑕᑕᑎᕆᔪᒥᒃ ᖃᓄᖅ 

ᑕᑕᑎᕆᓇᔭᕐᒪᖔᑦ 

 ᑕᑕᑎᕈᑏᑦ ᑎᑎᖅᓯᔾᔪᑎᓖᑦ 

ᓇᓗᓇᐃᖅᓯᒍᑎᒥᒃ 

ᐅᐸᒍᑎᖃᑕᐅᓯᒪᖕᒪᖔᑦ 

ᐆᒃᑐᖅᑐᖅ 

ᑐᑭᓯᑎᑦᑎᒋᐊᕈᑎᒧᑦ 

ᑲᑎᒪᓂᕐᒧᑦ 

 ᑕᑕᑎᕈᑎᖓ 

ᐃᓕᔭᐅᖃᑕᐅᑉᓗᓂ 

ᓴᓇᔭᒃᓴᖅᑖᖅᑎᑦᑎᒍᑎᒧᑦ 

ᖃᕆᑕᐅᔭᒃᑯᑦ 

 ᓴᓇᓯᒪᖕᒪᖔᑦ ᐆᒃᑐᖅᑐᖅ 

ᐊᒡᓂᒍ ᐃᒍᒃᑯᓐᓄᑦ 

ᓇᓗᓇᐃᖅᓯᕝᕕᓕᒃ 

 ᐆᒃᑐᖅᑐᖅ ᐊᕕᑕᐅᓯᒪᔪᖅ 

ᐱᒻᒪᕆᐊᓗᒃᑯᑦ 

ᐱᔾᔪᑎᖃᕐᓗᓂ 

ᑲᔪᓯᒋᐊᖅᑎᑕᐅᓇᔭᙱᑦᑐ

ᖅ 

 ᐊᓯᖏᑦ ᐆᒃᑐᖅᑐᑦ 

ᐊᕕᑕᐅᓯᒪᔪᑦ ᐊᒡᓂᒍ 

ᐃᒍᒃᑯᓐᓄᑦ 12-ᓂᒃ 

ᑕᖅᑭᓂᒃ ᖄᖏᓵᖅᑐᓂᒃ 

ᑲᔪᓯᒋᐊᖅᑎᑕᐅᓇᔭᙱᑦᑐᑦ 

 ᐅᖃᖃᑎᖃᕈᓐᓇᕐᓂᖅ 

ᐆᒃᑐᖅᑑᑉ ᒥᒃᓵᓄᑦ 

ᐆᒃᑐᖅᑐᖅ 

ᐅᖃᖃᑎᒋᔭᐅᔪᓐᓇᖁᑉᓗᒍ 

ᐋᖅᑭᒃᑕᐅᓇᔭᖅᑐᑦ 

ᓄᓇᓕᖕᒥ ᑲᒪᔨᒧᑦ 

ᐅᕝᕙᓘᓐᓃᑦ ᓴᓇᔪᓐᓇᖅᑐᑦ 

ᐊᑎᖏᑦᑕ ᑲᒪᔨᖓᓄᑦ 

ᓴᓇᕝᕕᒋᓂᐊᖅᑕᖓᑕ 

ᖃᓄᐃᑦᑑᓂᖓ 

ᐃᓱᒪᒋᓗᒍ 

(ᐊᔪᓕᖅᑎᑕᐅᔪᖃᕈᓐᓇ

ᙱᑦᑐᖅ) 

 ᓇᓗᓇᐃᔭᐃᓂᖅ 

ᐊᔪᙱᓐᓂᕆᔭᐅᔪᓂᒃ 

ᐊᒻᒪᓗ ᑕᐃᑉᓱᒪᓂ 

ᐱᓕᕆᐊᖑᖃᑦᑕᖅᓯᒪᔪ

ᓂᒃ 

 ᑲᑎᑦᑎᓂᖅ 

ᑎᑎᕋᖅᓯᒪᔪᓂᒃ 

ᐊᔾᔨᕐᓚᖓᒍᑦ 

ᐊᔪᙱᓐᓂᕆᔭᐅᔪᓂᒃ 

ᐱᔾᔪᑎᖃᕐᓂᕐᒧᑦ 

 ᑕᑕᑎᕆᓗᑎᒃ 

ᓱᓇᙳᖅᓴᓂᕐᒧᑦ 

ᖃᐅᔨᓴᕈᑕᐅᔪᓐᓇᖅᑐᒥᒃ 

ᑕᑕᑎᕈᑎᒥᒃ 

  

 ᓅᑉᐸᓪᓕᐊᓂᖅ ᓴᓇᓂᕐᒧᑦ 

 ᐊᑑᑎᖃᖅᑐᒃᑯᑦ 

ᑐᓴᐅᒪᖃᑦᑕᐅᑎᓂᖅ 

 ᐱᓕᕆᖃᑎᖃᑦᑎᐊᕈᓐᓇᕐ

ᓂᕐᒧᑦ 

 ᐱᕕᒃᓴᕆᔭᕐᒥᒃ 

ᐊᐅᓚᑦᑎᑦᑎᐊᕈᓐᓇᕐᓂᕐᒧᑦ 

ᐊᒻᒪᓗ 

ᐃᖢᐊᖏᓕᐅᕈᑕᐅᔪᓂᒃ 

ᐋᖅᑭᒃᓯᔪᓐᓇᕐᓂᕐᒧᑦ  

 ᑮᓇᐅᔭᓕᕆᓂᒃᑯᑦ 

ᐊᐅᓚᑦᑎᔪᓐᓇᖅᓯᓂᕐᒧᑦ 

 ᓴᓇᓂᕐᒥᒃ ᐃᓅᓯᕐᒥᒃ 

ᐋᖅᑭᐅᒪᑎᑦᑎᔪᓐᓇᕐᓂᕐᒧᑦ 

 ᐊᐅᓚᑦᑎᔪᓐᓇᕐᓂᖅ 

ᐃᒃᐱᒋᔭᐅᔪᓂᒃ 

 ᓴᓇᕝᕕᒃᓴᕆᔪᒪᔭᕐᒥᒃ 

ᐸᕐᓇᐃᓂᕐᒧᑦ 

 ᓯᕗᒻᒧᐊᑦᑎᐊᕈᑕᐅᕙᒃᑐᑦ: 

 ᐅᐸᒍᑎᑦᑎᐊᖃᑦᑕᖅᖢᓂ 

(ᑕᒪᐃᓐᓄᑦ 

ᐃᓕᓐᓂᐊᕈᑕᐅᔪᓄᑦ 

ᐃᑲᕐᕋᕆᔭᐅᔪᓄᑦ) 

 ᐃᓚᐅᖃᑕᐅᑦᑎᐊᖃᑦᑕᕐᓂ

ᖅ 

 ᓯᕗᒻᒧᐊᖕᓂᖃᑦᑎᐊᖅᓯᒪᔪᑦ 

ᐆᒃᑐᖅᑐᑦ ᐊᑭᓕᖅᑐᖅᑕᐅᓲᑦ 

ᒪᕐᕉᖕᓄᑦ ᐱᓇᓱᐊᕈᓯᕐᓄᑦ 

ᐃᓕᓐᓂᐊᕐᓂᐅᔪᓄᑦ 

 ᐃᓅᓇᓱᐊᕐᓂᕐᒧᑦ ᐊᑭᓕᐅᑎᑦ, 

ᐱᑕᖃᖅᐸᑦ, ᐊᑭᓕᐅᑕᐅᕙᒃᑐᑦ 

ᐆᒃᑐᖅᑐᖅ 

ᐃᓕᓐᓂᐊᕆᐊᖃᖅᐸᑦ ᐊᓯᐊᓂᒃ 

ᓄᓇᓕᖕᒥ 

 ᐊᑭᓕᖅᑐᐃᓗᑎᒃ ᐊᒡᓂᒍ 

ᐃᒍᒃᑯᑦ, ᐃᓚᐅᖃᑕᐅᔪᑦ 

ᐊᓯᐊᓂᒃ ᓄᓇᓕᖕᒥᐅᑕᑦ 

ᐃᓕᓐᓂᐊᕐᕕᐅᔫᑉ ᑎᑭᑎᑕᐅᓲᑦ 

ᐅᕝᕙᓘᓐᓃᑦ 

ᖃᐅᔨᓴᐃᓂᕐᒧᑦ  

 ᐊᐅᓚᑦᑎᔾᔪᑕᐅᒐᔪᒃᑐᓂᒃ 

ᐊᑐᖅᑕᐅᕙᒃᑐᑦ 

 ᖃᑉᑎᕆᓂᕐᒥᒃ 

 Work Card 

 ᒪᔪᕋᕆᐅᖅᓴᓂᖅ 

 ᐱᔭᕆᐊᖃᕈᑎᒃ, ᓄᓇᓕᖕᒥ ᑲᒪᔨ 

ᐅᕝᕙᓘᓐᓃᑦ ᓴᓇᔪᓐᓇᖅᑐᓂᒃ 

ᐊᑎᕐᓂᒃ ᑲᒪᔨ 

ᐃᑲᔪᕆᐊᕈᓐᓇᖅᑑᒃ ᑕᑕᑎᕆᔪᒥᒃ 

ᖃᐅᔨᒪᔭᖃᙱᓐᓂᖅᓴᐅᔪᓂᒃ 

ᐃᓕᓐᓂᐊᕈᑎᓂᒃ 

ᐃᓕᓐᓂᐊᕐᕕᖕᒥ 

ᐃᓕᓐᓂᐊᕈᑕᐅᕙᒃᑐᒃᑯᑦ. 

 ᐃᓕᓐᓂᐊᕐᕕᖕᓂ ᐃᓕᓐᓂᐊᕈᑏᑦ 

ᑕᐃᒪᐅᓇᔭᕐᒥᔪᑦ. 

 ᐃᓕᓐᓂᐊᕈᑕᐅᔭᕆᐊᓖᑦ 

ᐃᓕᓐᓂᐊᕐᕕᖕᓂ ᓴᓇᔨᓄᑦ 

ᐃᒡᓗᕐᔪᐊᓕᐅᖅᑎᐅᓂᕐᒧᑦ 

ᓇᑉᐸᖅᑎᕆᔨᐅᓂᕐᒧᑦ 

ᓴᓇᔪᒪᔪᓄᑦ: 

 ᐋᓐᓂᐊᖃᕐᓇᙱᑦᑐᓕᕆᓂᕐ

ᒧᑦ 

ᐊᑦᑕᓇᖅᑐᒦᑎᑦᑎᑦᑕᐃᓕᓂᕐ

ᒧᑦ ᐃᒡᓗᕐᔪᐊᓕᐅᖅᑎᓪᓗᒋᑦ  

 ᐱᐊᓂᒃᓯᑦᑎᐊᖅᑐᑦ ᐆᒃᑐᖅᑐᑦ 

ᐊᑭᓕᖅᑐᖅᑕᐅᓲᑦ 

ᐃᓕᓐᓂᐊᕈᑕᐅᔭᕆᐊᖃᓪᓚᑦᑖᖅ

ᑐᓂᒃ ᐃᓕᓐᓂᐊᕐᓂᕐᒧᑦ 

 ᐃᓅᓇᓱᐊᕐᓂᕐᒧᑦ ᐊᑭᓕᐅᑎᑦ, 

ᐱᑕᖃᖅᐸᑦ, ᐊᑭᓕᐅᑕᐅᕙᒃᑐᑦ 

ᐆᒃᑐᖅᑐᖅ 

ᐃᓕᓐᓂᐊᕆᐊᖃᖅᐸᑦ ᐊᓯᐊᓂᒃ 

ᓄᓇᓕᖕᒥ 

 ᐊᑭᓕᖅᑐᐃᓗᑎᒃ ᐊᒡᓂᒍ ᐃᒍᒃᑯᑦ, 

ᐃᓚᐅᖃᑕᐅᔪᑦ ᐊᓯᐊᓂᒃ 

ᓄᓇᓕᖕᒥᐅᑕᑦ ᐃᓕᓐᓂᐊᕐᕕᐅᔫᑉ 

ᑎᑭᑎᑕᐅᓲᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑎᑦᑎᔨ 

 ᐊᐱᖅᓱᖅᑕᐅᓗᓂ 

ᓱᓇᙳᖅᓴᓂᕆᓯᒪᔭᖓᒍᑦ 

 ᓴᖅᑭᑦᑐᖅ 

ᐅᖃᖃᑎᒌᒍᑕᐅᔪᓐᓇᖅᑐᑦ 

ᐅᖃᖃᑎᖃᕐᓗᑎᒃ ᐆᒃᑐᖅᑐᒥᒃ 

 ᑲᔪᓯᑎᑦᑎᑦᑎᐊᖅᓯᒪᔪᑦ 

ᐆᒃᑐᖅᑐᑦ ᐊᑭᓕᖅᑐᖅᑕᐅᓲᑦ 

ᖃᐅᔨᓴᖅᑕᐅᓂᖏᓐᓄᑦ 

 ᐃᓅᓇᓱᐊᕐᓂᕐᒧᑦ ᐊᑭᓕᐅᑎᑦ, 

ᐱᑕᖃᖅᐸᑦ, ᐊᑭᓕᐅᑕᐅᕙᒃᑐᑦ 

ᐆᒃᑐᖅᑐᖅ 

ᖃᐅᔨᓴᖅᑕᐅᓂᖃᕆᐊᖃᖅᐸᑦ 

ᐊᓯᐊᓂᒃ ᓄᓇᓕᖕᒥ 

 ᐆᒃᑐᖅᑐᑦ ᐊᑎᖏᑦ 

ᐊᑎᕐᓃᑎᑕᐅᕙᒃᑐᑦ ᐊᑕᐅᓯᕐᒥᒃ 

ᐅᑭᐅᒥ 

 ᓄᓇᓕᖕᒥ ᑲᒪᔨ 

ᓇᓗᓇᐃᖅᓯᓇᔭᖅᑐᖅ 

ᐊᑎᓕᐅᖅᓯᒪᖃᑕᐅᖏᓐᓇᕋᔭᕐ

ᒪᖔᑦ ᐆᒃᑐᖅᑐᖅ ᐊᑕᐅᓯᖅ 

ᑕᖅᑭᖅ ᑐᖔᓂ ᐊᑕᐅᓯᖅ 

ᐅᑭᐅᖅ ᓇᓪᓕᖅᑳᖅᑎᓪᓇᒍ 

 ᑭᓯᐊᓂ ᐃᓕᓐᓂᐊᕈᑎ 

ᐋᖅᑭᒋᐊᖅᑕᐅᒃᐸᑦ 

ᐅᕝᕙᓘᓐᓃᑦ ᓄᑖᓂᒃ 

ᒪᓕᒐᒃᓴᓂᒃ 

ᓴᖅᑭᑎᑦᑎᒋᐊᖃᖅᐸᑕ, ᑕᒪᓐᓇ 

ᐊᔪᙱᓐᓂᖓᒍᑦ 

ᖃᐅᔨᓴᖅᑕᐅᒃᑲᓐᓂᕋᔭᙱᑦᑐᖅ 

ᑭᓯᐊᓂ ᑐᑭᓯᒋᐊᕈᑏᑦ 

ᐋᖅᑭᒋᐊᖅᑕᐅᓗᑎᒃ ᐊᒻᒪᓗ 

ᓇᓗᓇᐃᖅᓯᓗᑎᒃ 

ᐊᑐᐃᙱᓐᓇᕐᓂᐊᕐᒪᖔᑦ 

ᐆᒃᑐᖅᑐᖅ 

 ᐊᑭᓕᖅᑐᐃᓗᑎᒃ ᐊᒡᓂᒍ 

ᐃᒍᒃᑯᑦ, ᐃᓚᐅᖃᑕᐅᔪᑦ 

ᐊᓯᐊᓂᒃ ᓄᓇᓕᖕᒥᐅᑕᑦ 

ᐃᓕᓐᓂᐊᕐᕕᐅᔫᑉ ᑎᑭᑎᑕᐅᓲᑦ 

ᐅᕝᕙᓘᓐᓃᑦ 

ᐃᓕᓐᓂᐊᖅᑎᑦᑎᔨ 

ᓇᓗᓇᐃᔭᐃᖃᑦᑕᕋᔭᖅᑐ

ᖅ ᓇᓕᐊᒃ ᐆᒃᑐᖅᑐᖅ 

ᓇᓕᐊᖕᓂᒃ ᓴᓇᕝᕕᖕᒧᑦ 

ᐃᓕᔭᐅᓇᔭᕐᒪᖔᑦ 

ᐅᑯᓂᙵ ᒪᓕᒡᓗᓂ: 

1. ᐊᔪᙱᓐᓂᕆᔭᐅᔪ

ᓂᒃ 

2. ᐊᖓᔪᖅᑳᑦ 

ᓴᓇᔪᓐᓇᖅᑐᑦ 

ᐊᑎᖏᓐᓂᒃ 

ᓯᕗᓪᓕᖅᐸᐅᑎᑕ

ᐅᓗᑎᒃ ᐆᒃᑐᖅᑐᑦ 

ᐊᒃᑐᖅᑕᐅᓯᒪᔪᓂᒃ 

ᓄᓇᓕᖕᓂᙶᖅᑐ

ᑦ ᐊᒻᒪᓗ 

ᒪᓕᒡᓗᑎᒃ ᐊᒡᓂᒍ 

ᐃᒍᒃᑯᑦ 

ᓴᓇᔨᖏᓐᓂᒃ 

ᓅᑦᑎᔪᓐᓇᖃᑦᑕᕐ

ᓂᕐᒧᑦ 

ᒪᓕᒐᖓᓂᒃ 

 ᑕᒪᐃᓐᓄᑦ ᐊᒡᓂᒍ 

ᐃᒍᒃᑯᑦ 

ᓴᓇᔭᒃᓴᖅᑖᖅᑎᑉᐸᒃᑕᖏ

ᓐᓄᑦ:  ᑕᒪᕐᒥᒃ 

ᐆᒃᑐᖅᑐᑦ 

ᓴᓇᑎᑕᐅᕙᒃᑐᑦ 

ᓴᓇᓚᐅᐱᓪᓚᒃᓂᐊᕐᓂᕐᒧ

ᑦ ᐅᑕᖅᑭᐅᔾᔭᐅᓪᓗᑎᒃ 

ᐋᓐᓂᐊᖃᕐᓇᙱᑦᑐᓕᕆ

ᓂᒃᑯᑦ 

ᖃᐅᔨᓴᕈᑕᐅᕙᒃᑐᓂᒃ 

ᐊᒻᒪᓗ 90-ᓂᒃ ᐅᑉᓗᓂᒃ 

ᓴᓇᑦᑎᐊᕈᓐᓇᕐᒪᖔᑕ 

ᖃᐅᔨᓴᖅᑕᐅᕙᒃᖢᑎᒃ 

 ᐊᒡᓂᒍ ᐃᒍᒃᑯᑦ 

ᐅᕝᕙᓘᓐᓃᑦ ᑳᓐᑐᕌᒃᑏᑦ 

ᑐᓴᖅᑎᑦᑎᖃᑦᑕᕆᐊᓖᑦ 

ᓴᓇᔪᓐᓇᖅᑐᓂᒃ 

ᐊᑎᕐᓂᒃ ᑲᒪᔨᒧᑦ 

ᓴᓇᔨᑖᕌᖓᑕ 

ᐊᑎᕐᓃᖃᑕᐅᔪᒥᒃ 

ᐊᑎᖏᑦ 
ᑐᑭᓯᑎᑦᑎᒋᐊᕐᓂᕐᒧᑦ 

ᑲᑎᒪᑎᑦᑎᓂᖅ 
ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐅᖃᖃᑎᖃᕐᓂᖅ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᕝᕕᖕᓄᑦ ᐸᕐᓇᒃᑕᐅᔪᓐᓇᕐᓂᕐᒧᑦ 

ᐃᓕᓐᓂᐊᕈᑎ 
ᐃᓕᓐᓂᐊᕈᑕᐅᓪᓚᕆᒋᐊᓖᑦ 

ᓴᓇᒋᐅᖅᓴᓂᕐᒧᑦ (ᓱᓇᙳᖅᓴᓂᕐᒧᑦ 

ᑭᓯᒥ) 
ᓴᓇᕝᕕᒃᓴᑦ 

ᐃᓕᓐᓂᐊᖅᑎᑦᑎᔨ 

ᑎᑭᑎᑕᐅᖔᖅᐸᒃᖢᓂ, 

ᓇᓕᐊᑐᐃᓐᓇᖅ 

ᑮᓇᐅᔭᐃᔭᕐᓇᙱᓐᓂᖅᓴᐅᔪᖅ 

ᐊᑐᖅᑕᐅᑉᓗᓂ 

 ᐃᓕᓐᓂᐊᖅᑎᑦᑎᕙᒃᑐᑦ 

ᖁᓕᓂᒃ ᐅᖓᑖᓂᓘᓐᓃᑦ 

ᐆᒃᑐᖅᑐᓂᒃ 

ᑎᑭᑎᑕᐅᖔᖅᐸᒃᖢᓂ, 

ᓇᓕᐊᑐᐃᓐᓇᖅ 

ᑮᓇᐅᔭᐃᔭᕐᓇᙱᓐᓂᖅᓴᐅᔪᖅ 

ᐊᑐᖅᑕᐅᑉᓗᓂ 

ᑎᑭᑎᑕᐅᖔᖅᐸᒃᖢᓂ, 

ᓇᓕᐊᑐᐃᓐᓇᖅ 

ᑮᓇᐅᔭᐃᔭᕐᓇᙱᓐᓂᖅᓴᐅᔪᖅ 

ᐊᑐᖅᑕᐅᑉᓗᓂ 

ᐅᕝᕙᓘᓐᓃᑦ 

ᓴᓇᔪᓐᓃᖅᑐᖃᖅᑎᓪᓗᒍ 

 

ᖃᖓ ᐱᖓᓱᓂᒃ ᑕᖅᑭᓂᒃ 

ᐊᑐᓕᖅᑎᖅᑕᐅᖅᑳᖅᑎᓪᓗᒍ 

ᐊᖏᕈᑎ 

ᐊᑏᑦ ᐋᖅᑭᒋᐊᖅᑕᐅᕙᒃᑐᑦ 

ᑲᔪᓰᓐᓇᖅᑐᒃᑯᑦ 

 ᐅᑭᐅᑉ ᐃᓗᐊᓂ 

ᓯᑕᒪᐃᖅᖢᑎᒃ 

 ᓯᑕᒪᓂᒃ ᐃᑲᕐᕋᓂᒃ 

 ᐆᒃᑐᖅᑐᖅ ᐱᔭᕆᐊᖃᕌᖓᑦ  ᐆᒃᑐᖅᑐᑦ 

ᓈᒻᒪᖕᓂᐊᕌᖓᑕ 

ᐊᐅᓪᓚᕈᓐᓇᖅᑐᓄᑦ 

ᐅᕝᕙᓘᓐᓃᑦ 

 ᐅᖓᓯᒃᓯᒋᐊᖁᓇᒍ, 

ᐅᖃᖃᑎᖃᕐᓂᖅ 

ᐆᒃᑐᖅᑐᒥᒃ 

 ᖃᑯᑎᒃᑯᑦ, ᖁᓕᑦ 

ᐊᒥᓲᓂᖅᓴᓪᓘᓐᓂᑦ 

ᐆᒃᑐᖅᑎᓪᓗᒋᑦ 

ᐊᑕᐅᑦᑎᒃᑰᖅᑎᑕᐅᔪᓐᓇᕐᒪᑕ 

 ᒪᕐᕉᖕᓂᒃ ᐱᓇᓱᐊᕈᓯᕐᓂᒃ 

ᐃᓕᓐᓂᐊᖅᑎᑕᐅᓂᖅ (60 

ᐃᑲᕐᕋᑦ ᐅᖓᑖᓄᑦ) 

 ᐱᖓᓱᓂᒃ ᑕᖅᑭᓂᒃ 

ᐱᐊᓂᒃᓯᓯᒪᓕᖅᑎᓪᓗᒋᑦ 

ᓴᓇᒋᐅᖅᓴᓂᕐᒧᑦ 

ᐃᓕᓐᓂᐊᕈᑎᒥᒃ 

 9 ᐃᑲᕐᕋᑦ ᑕᒪᐃᓐᓄᑦ 

ᐃᓕᓐᓂᐊᕈᑕᐅᔭᕆᐊᖃᓪᓚᑦᑖ

ᖅᑐᓄᑦ (ᐃᒻᒪᖄ 15 ᐃᑲᕐᕋᑦ 

ᐃᓕᓐᓂᐊᕐᕕᖕᓂ 

ᐃᓕᓐᓂᐊᕐᓂᕐᒧᑦ) 

 ᐊᒥᓲᓂᖅᐹᒃᑯᑦ 35-ᓂᒃ 

ᐃᑲᕐᕋᓂᒃ ᐃᓕᓐᓂᐊᕐᓂᕐᒧᑦ 

ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧ

ᓪᓗ ᐃᒡᓗᓕᐅᕐᕕᐅᔪᓂᒃ 

ᐱᖓᓱᑦ ᑕᖅᑭᑦ ᐃᓗᐊᓂ 

ᐊᑎᓕᐅᖅᑕᐅᖃᑕᐅᖅᑳᖅᑎᓪᓗᒍ 

ᓴᓇᔪᓐᓇᖅᑐᑦ ᐊᑎᖃᕐᕕᖓᓂ 

 

 

 

 

 

 

 

 

 

 

 

 

ᐱᔭᕆᐊᖃᖅᑐᒃᑯᑦ ᐊᒡᓂᒍ 

ᐃᒍᒃᑯᑦ 

ᓴᓇᔨᑖᕆᐊᖃᕐᓂᖏᓐᓄᑦ 

ᐅᕝᕙᓘᓐᓃᑦ 

ᑳᓐᑐᕌᒃᑖᖅᑐᖃᖅᑎᓪᓗᒍ 

ᐊᑎᖏᑦ 
ᑐᑭᓯᑎᑦᑎᒋᐊᕐᓂᕐᒧᑦ 

ᑲᑎᒪᑎᑦᑎᓂᖅ 
ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐅᖃᖃᑎᖃᕐᓂᖅ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᕝᕕᖕᓄᑦ ᐸᕐᓇᒃᑕᐅᔪᓐᓇᕐᓂᕐᒧᑦ 

ᐃᓕᓐᓂᐊᕈᑎ 
ᐃᓕᓐᓂᐊᕈᑕᐅᓪᓚᕆᒋᐊᓖᑦ 

ᓴᓇᒋᐅᖅᓴᓂᕐᒧᑦ (ᓱᓇᙳᖅᓴᓂᕐᒧᑦ 

ᑭᓯᒥ) 
ᓴᓇᕝᕕᒃᓴᑦ 

ᓇᓂ ᑕᒪᐃᓐᓂᒃ ᑭᕙᓪᓕᕐᒥ ᓄᓇᓕᖕᓂᒃ ᑐᑭᓯᒋᐊᖅᑎᑦᑎᒍᑏᑦ ᑲᑎᒪᓃᑦ 

ᑲᑎᒪᔾᔪᑕᐅᓲᑦ ᐊᑐᓂ 

ᑭᕙᓪᓕᕐᒥ ᓄᓇᓕᖕᓂᒃ 

 

ᓄᓇᓕᖕᒥ ᑲᒪᔨᐅᑉ 

ᑎᑎᕋᕐᕕᖓᓂ ᐅᕝᕙᓘᓐᓃᑦ 

ᖃᕆᑕᐅᔭᒃᑯᑦ (ᐱᔪᓐᓇᕈᑎᒃ) 

ᓄᓇᓕᖕᒥ ᑲᒪᔨᐅᑉ 

ᑎᑎᕋᕐᕕᖓᓂ ᐅᕝᕙᓘᓐᓃᑦ 

ᓇᓂᑐᐃᓐᓇᖅ 

ᐃᖢᐊᕆᔭᐅᓇᔭᖅᑐᒥ 

 ᐊᕐᕕᐊᑦ, ᖃᒪᓂ’ᑐᐊᖅ, 

ᐃᒡᓗᓕᒑᕐᔪᒃ ᐊᒻᒪᓗ 

ᑲᖏᖅᖠᓂᖅ 

 ᐃᓕᓐᓂᐊᖅᑎᑦᑎᔾᔪᑎᒥᒃ 

ᑲᔪᓯᑎᑦᑎᔪᓐᓇᙱᑉᐸᑕ 

ᓄᓇᓕᖕᒥ ᐆᒃᑐᖅᑑᑉ 

ᓄᓇᒋᔭᖓᓂ 30 ᐅᑉᓗᑦ 

ᐃᓗᐊᓂ ᐱᐊᓂᒃᓯᖅᑳᖅᑎᓪᓗᒍ 

ᑲᒪᒋᔭᕆᐊᖃᓚᐅᖅᑕᖓᓂᒃ, 

ᐊᒡᓂᒍ ᐃᒍᒃᑯᑦ 

ᐃᓕᓐᓂᐊᖅᑎᑦᑎᓇᔭᖅᑐᑦ 

ᐆᒃᑐᖅᑐᒥᒃ ᐊᓯᐊᓂᒃ ᓄᓇᓕᖕᒥ 

ᐃᓕᓐᓂᐊᕐᕕᐅᔪᒥ 

ᐃᓅᖃᑎᖃᕐᓗᓂ, ᓄᓇᓕᖕᒥ 

ᑲᒪᔨᐅᑉ ᑎᑎᕋᕐᕕᖓᓂ 

ᐃᓕᓐᓂᐊᕈᑕᐅᓪᓚᕆᒋᐊᓕᒃᑯᑦ 

ᐅᕝᕙᓘᓐᓃᑦ ᐊᓯᐊᓂᒃ 

ᓈᒻᒪᒋᔭᐅᓇᔭᖅᑐᒥ ᐃᓂᒥ 

 

ᖃᐅᔨᓴᐃᓂᖅ ᐊᔪᙱᓐᓂᕆᔭᐅᔪᓂᒃ 

ᐅᔭᕋᖕᓂᐊᕐᕕᖕᒥ ᐅᕝᕙᓘᓐᓃᑦ 

ᑭᕙᓪᓕᕐᒥ ᓄᓇᓕᖕᓂ, 

ᓈᒻᒪᒋᔭᐅᓇᔭᖅᑐᒥ ᐊᒻᒪᓗ 

ᐊᑭᓕᖅᑐᖅᑕᐅᓗᓂ ᐊᒡᓂᒍ 

ᐃᒍᒃᑯᓐᓄᑦ 

 

ᐅᖃᓘᑎᒃᑯᑦ 

ᑐᓴᖅᑎᑕᐅᓗᓂ 

ᓴᓇᔭᒃᓴᖅᑖᖅᑐᓕᕆᔨᒃᑯᓐᓄ

ᑦ ᐅᔭᕋᖕᓂᐊᕐᕕᖕᒥ 

ᐅᕝᕙᓘᓐᓃᑦ ᑳᓐᑐᕌᒃᑎᒧᑦ 

  ᐱᓕᕆᐊᖑᔭᕆᐊᓖᑦ 

 0 1 2 3 4 5 6 7 

 ᐱᒋᐊᕈᑎ ᓴᓇᔭᓐᓇᖅᑐᑦ 

ᐊᑎᖏᑦ 
ᑐᑭᓯᑎᑦᑎᒋᐊᕐᓂᕐᒧᑦ 

ᑲᑎᒪᑎᑦᑎᓂᖅ 
ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐅᖃᖃᑎᖃᕐᓂᖅ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᕝᕕᖕᓄᑦ ᐸᕐᓇᒃᑕᐅᔪᓐᓇᕐᓂᕐᒧᑦ 

ᐃᓕᓐᓂᐊᕈᑎ 
ᐃᓕᓐᓂᐊᕈᑕᐅᓪᓚᕆᒋᐊᓖᑦ 

ᓴᓇᒋᐅᖅᓴᓂᕐᒧᑦ (ᓱᓇᙳᖅᓴᓂᕐᒧᑦ 

ᑭᓯᒥ) 
ᓴᓇᕝᕕᒃᓴᑦ 

ᖃᓄᒃᑲᓐᓃᕈᑎ ᐊᑏᑦ ᐃᓕᔭᐅᔪᓐᓇᖃᑦᑕᖅᑐᑦ 

ᖃᖓᑐᐃᓐᓇᖅ 

 ᐅᐸᒍᑎᓗᑎᒃ ᐱᖓᓱᑦ 

ᑕᖅᑭᑦ ᐱᐊᓂᖕᒥᒃᐸᑕ 

 ᐃᓄᑑᖃᑎᒋᓗᒋᑦ 

ᑐᑭᓯᑎᒋᐊᕐᓗᒋᑦ ᑕᐃᒪᓐᓇ 

ᑲᒪᒋᔭᐅᔪᓐᓇᖅᑐᑦ 

ᐆᒃᑐᖅᑐᑦ, ᐃᓄᒃ ᐆᒃᑐᖅᑐᖅ 

ᐅᐸᒍᑎᔪᓐᓇᙱᑉᐸᑦ 

ᑐᑭᓯᑎᑦᑎᒋᐊᕈᑎᒧᑦ 

ᐱᓕᕆᐊᖑᓂᐊᖅᑐᒃᑯᑦ 

 ᐃᓄᒃ ᐱᓕᕆᐊᖑᕙᒃᑐᓂᒃ 

ᑲᒪᖃᑦᑕᖅᓯᒪᒃᐸᑦ 

ᑕᐃᑉᓱᒪᓂ ᐅᕝᕙᓘᓐᓃᑦ 

ᑐᑭᓯᐅᒪᔫᔭᖅᐸᑦ 

ᐱᓕᕆᓗᓂ 

ᖃᓄᐃᑦᑐᒃᑰᖃᑦᑕᕐᓂᕐᒧᑦ 

ᑕᐃᒪᓕ ᐃᓚᐃᓐᓇᖏᑦ 

ᖃᓄᐃᓕᐅᕈᑕᐅᔭᕆᐊᓖᑦ 

ᑲᒪᒋᔭᕆᐊᖃᓕᕋᔭᖅᑕᖏᑦ 

 ᐆᒃᑐᒃᑲᓐᓂᕐᓂᖅ 

ᐅᑭᐅᖃᓕᕐᓗᓂ 18-ᓂᒃ 

ᐅᕝᕙᓘᓐᓃᑦ 

ᐃᓱᓕᕝᕕᒃᓴᖓ ᓄᖑᑉᐸᑦ 

 ᐊᕕᑕᐅᓚᐅᖅᑐᖅ 

ᐋᖅᑭᒃᐸᑦ ᓈᒻᒪᒋᔭᐅᔪᒃᑯᑦ 

ᐊᒡᓂᒍ ᐃᒍᒃᑯᓐᓄᑦ, ᐊᒡᓂᒍ 

ᐃᒍᒃᑯᑦ 

ᓇᓗᓇᐃᖅᓯᔪᓐᓇᖅᓯᓇᔭᖅ

ᑐᑦ ᐃᓄᒃ ᐆᒃᑐᖅᑐᖅ 

ᓈᒻᒪᒋᔭᐅᔪᓐᓇᕐᒪᖔᑦ 

 ᐊᓯᖏᑦ ᐆᒃᑐᖅᑐᑦ 

ᐊᕕᑕᐅᔪᑦ 12 ᑕᖅᑭᑦ 

ᐃᓗᐊᓂ ᑐᒃᓯᕋᕈᓐᓇᖅᑐᑦ 

ᐊᒡᓂᒍ ᐃᒍᒃᑯᓐᓄᑦ 

ᐊᖏᖅᑕᐅᔪᓐᓇᕐᒪᖔᕐᒥᒃ 

ᐆᒃᑐᒃᑲᓐᓂᖅᑎᓪᓗᒋᑦ 

 ᖃᐅᔨᒋᐊᕈᓐᓇᕐᓂᖅ 

ᓇᓕᐊᖕᓂ 

ᐃᓚᐅᖃᑕᐅᓕᕐᓂᕐᒧᑦ 

ᖃᖓᑐᐃᓐᓇᖅ 

ᓈᓴᐅᑎᑎᒍᑦ ᐊᒻᒪᓗ/ 

ᐅᕝᕙᓘᓐᓃᑦ 

ᑎᑎᕋᕐᓂᒃᑯᑦ 

ᐃᓕᓐᓂᐊᖅᓯᒪᖅᑳᕐᓗᓂ. 

(ᐊᒡᓂᒍ ᐃᒍᒃᑯᑦ 

ᓇᓗᓇᐃᖅᓯᓇᔭᖅᑐᑦ 

ᐆᒃᑐᖅᑐᒥᒃ ᓇᓕᐊᖕᓄᑦ 

ᐃᓕᓐᓂᐊᖅᑎᑦᑎᕙᒃᑐᓄ

ᑦ ᑎᒥᐅᔪᓄᑦ 

ᐃᓚᐅᖃᑕᐅᓇᔭᕐᒪᖔᑦ 

ᑕᐃᒪᐃᑦᑐᓂᒃ 

ᐃᓕᓐᓂᐊᕐᓂᐊᕐᓗᓂ 

 ᐆᒃᑐᖅᑐᖅ 

ᓴᓇᕝᕕᒃᓴᖃᑲᐅᑎᒋᔪᖅ 

ᐱᐊᓂᒃᓯᔪᓐᓇᖅᑐᖅ 

ᐱᓕᕆᐊᕆᔭᕆᐊᖃᖅᑕ

ᒥᓂᒃ ᒪᓕᒡᓗᓂ 

ᐸᕐᓇᐅᑕᐅᔪᒥᒃ 

ᐊᖏᖃᑎᒌᒍᑕᐅᔪᒥᒃ 

ᐊᒡᓂᒍ ᐃᒍᒃᑯᓪᓗ, 

ᑭᓯᐊᓂ ᐱᖃᑕᐅᓇᒋᑦ 

ᐋᓐᓂᐊᖃᕐᓇᙱᑦᑐᓕᕆ

ᓂᕐᒧᑦ 

ᐊᑦᑕᓇᖅᑐᒦᑎᑦᑎᑦᑕᐃ

ᓕᒪᓂᕐᒧᓪᓗ 

ᐃᓕᓐᓂᐊᕈᑎᑦ  

 ᐱᐊᓂᒃᓯᒪᙱᑉᐸᑦ, ᐆᒃᑐᖅᑐᖅ 

ᐆᒃᑐᒃᑲᓐᓂᕈᓐᓇᖅᑐᖅ 

ᐊᕐᕕᓂᓖᑦ ᑕᖅᑮᑦ ᐱᐊᓂᒃᐸᑕ 

 ᐆᒃᑐᖅᑐᖅ ᒪᕐᕈᐃᕐᓗᓂ 

ᐆᒃᑐᕈᓐᓇᖅᑐᖅ 

ᐱᐊᓂᒃᓯᓇᔭᕐᓂᕐᒧᑦ 

ᐃᓕᓐᓂᐊᕈᑎᒥ.  

ᑕᐃᒪᐃᙱᑉᐸᑦ, 

ᐱᔪᓐᓇᐅᑎᖃᕐᓗᓂ 

ᐆᒃᑐᒃᑲᓐᓂᕈᓐᓇᕐᓂᕐᒧᑦ 

ᐊᑕᐅᓯᖅ ᐅᑭᐅᖅ ᐱᐊᓂᒃᐸᑦ. 

 ᐱᕕᒃᓴᖃᖅᑎᑦᑎᔪᓐᓇᖅᑐᑦ 

ᐃᓚᖏᓐᓄᑦ 

ᐃᓕᓐᓂᐊᕈᑕᐅᔪᓄᑦ 

ᐃᓱᒪᒋᓗᒋᑦ 

ᓴᓇᕝᕕᒋᖃᑦᑕᓚᐅᖅᑕᖏᑦ 

ᑕᒪᑐᒧᙵ ᐊᒃᑐᐊᓂᓖᑦ 

 ᐱᐊᓂᒃᓯᒪᙱᑉᐸᑦ, ᐆᒃᑐᖅᑐᖅ 

ᐆᒃᑐᒃᑲᓐᓂᕈᓐᓇᖅᑐᖅ 

ᐊᕐᕕᓂᓖᑦ ᑕᖅᑮᑦ ᐱᐊᓂᒃᐸᑕ 

 ᐆᒃᑐᖅᑐᖅ ᒪᕐᕈᐃᕐᓗᓂ 

ᐆᒃᑐᕈᓐᓇᖅᑐᖅ 

ᐱᐊᓂᒃᓯᓇᔭᕐᓂᕐᒧᑦ 

ᐃᓕᓐᓂᐊᕈᑎᒥ.  

ᑕᐃᒪᐃᙱᑉᐸᑦ, 

ᐱᔪᓐᓇᐅᑎᖃᕐᓗᓂ 

ᐆᒃᑐᒃᑲᓐᓂᕈᓐᓇᕐᓂᕐᒧᑦ 

ᐊᑕᐅᓯᖅ ᐅᑭᐅᖅ ᐱᐊᓂᒃᐸᑦ. 

 ᐱᐊᓂᒃᓯᒃᐸᑦ ᐊᒻᒪᓗ 

ᑲᔪᓯᓂᖃᑦᑎᐊᖅᐸᑦ, ᐆᒃᑐᖅᑑᑉ 

ᐊᑎᖓ ᐃᓕᔭᐅᖃᑕᐅᓇᔭᖅᑐᖅ 

ᓴᓇᔪᓐᓇᖅᑐᑦ ᐊᑎᖏᓐᓄᑦ 

 ᐆᒃᑐᖅᑐᑦ ᐊᑎᖏᑦ ᐊᑕᐅᓯᕐᒥᒃ 

ᐅᑭᐅᒥᒃ ᐃᓕᔭᐅᓯᒪᓲᑦ ᐊᑎᕐᓂᒃ 

 ᓄᓇᓕᖕᒥ ᑲᒪᔨ 

ᓇᓗᓇᐃᖅᓯᒃᑲᓐᓂᕈᓐᓇᖅᑐᖅ 

ᐊᑎᕆᔭᐅᔪᖅ 

ᐃᓕᔭᐅᓯᒪᒃᑲᓐᓂᕐᓂᐊᕐᒪᖔᑦ 

ᐊᑕᐅᓯᖅ ᑕᖅᑭᖅ ᑐᖔᓂ 

ᐅᑭᐅᖅ ᓇᓪᓕᖅᑳᖅᑎᓐᓇᒍ 

 ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᑲᒪᔨ ᑐᓂᓯᓇᔭᖅᑐᖅ 

ᓴᓇᔭᒃᓴᖅᑖᖅᑐᓕᕆᔨᒃᑯᓐᓄᑦ 

ᐅᔭᕋᖕᓂᐊᕐᕕᖕᒥ ᐅᓂᑉᑳᓕᐊᕐᒥ 

ᐆᒃᑐᖅᑑᑉ ᒥᒃᓵᓅᖓᔪᒥᒃ 

ᑐᑭᓯᒋᐊᕈᑎᒥ 

 ᐆᒃᑐᖅᑐᑦ ᓅᒋᐊᕐᓗᑎᒃ 

ᐱᓕᕆᐊᖑᒋᐊᒃᑲᓐᓂᕆᐊᓕᖕᒧᑦ 

 ᐆᒃᑐᖅᑐᑦ ᐃᓕᓐᓂᐊᕈᒪᖕᒪᖔᑦ 

ᖃᐅᔨᒋᐊᕐᕕᐅᓗᓂ ᐊᒡᓂᒍ 

ᐃᒍᒃᑯᑦ 

ᓴᓇᑎᑦᑎᔭᕆᐊᖃᖃᑦᑕᕐᓂᖏᓐ

ᓄᑦ ᑐᕌᒐᕆᔭᐅᔪᖅ 

ᐅᑭᐅᑕᒫᒃᑯᑦ 

ᑎᑭᐅᑎᔭᐅᔪᓐᓇᖁᑉᓗᒍ 

ᐊᖏᕈᑎᓕᐊᒃᑰᖅᑐᖅ 

 ᐆᒃᑐᖅᑐᖅ 

ᓴᓇᔨᑖᖑᓗᓂ 

 ᐊᓯᖏᑦ ᐆᒃᑐᖅᓯᒪᔪᑦ 

ᐊᑎᕐᓃᖃᑕᐅᖏᓐᓇᕐᓗ

ᑎᒃ 

 ᐆᒃᑐᖅᑐᑦ 

ᐃᓱᒪᒃᓴᖅᓯᐅᕈᑕᐅᖃᑦᑕ

ᕐᓂᐊᖅᑐᑦ ᐊᒻᒪᓗ 

ᐃᓕᓐᓂᐊᕈᒪᖕᒪᖔᑕ 

ᖃᐅᔨᒋᐊᕐᕕᐅᖃᑦᑕᑐᐃ

ᓐᓇᕆᐊᓖᑦ ᐊᒡᓂᒍ 

ᐃᒍᒃᑯᑦ 

ᓴᓇᑎᑦᑎᔭᕆᐊᖃᖃᑦᑕᕐ

ᓂᖏᓐᓄᑦ 

ᑐᕌᒐᕆᔭᐅᔪᖅ 

ᐅᑭᐅᑕᒫᒃᑯᑦ 

ᑎᑭᐅᑎᔭᐅᔪᓐᓇᖁᑉᓗᒍ 

ᐊᖏᕈᑎᓕᐊᒃᑰᖅᑐᖅ 

ᓇᓗᓇᐃᔭᐅᑎ 7.3 

ᓴᓇᔭᒃᓴᐅᑉ ᖃᓄᐃᑦᑑᓂᖓ – ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ 

ᐱᔾᔪᑕᐅᔪᖅ 

ᑐᓴᖅᑎᑦᑎᖃᑦᑕᕐᓗᓂ ᓴᓇᔭᒃᓴᖅᑖᖅᑐᓕᕆᔨᒃᑯᓐᓂᒃ ᐱᓕᕆᕝᕕᖕᒥ ᐊᒻᒪᓗ ᐱᓕᕆᖃᑎᖃᖃᑦᑕᕐᓗᓂ 

ᓴᓇᔭᒃᓴᖅᑖᖅᑐᓕᕆᔨᒃᑯᓐᓂᒃ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓂᒃ, ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ 

ᐊᑐᓕᖅᑎᕆᔨᐅᓂᐊᖅᑐᖅ ᑕᓯᕐᔪᐊᒃᑯᑦ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᕐᒦᑦᑐᓂᒃ 

ᖁᕝᕙᖅᑎᕆᔾᔪᑕᐅᕙᒃᑐᓂᒃ ᐸᐸᑦᑎᔾᔪᑕᐅᕙᒃᑐᓂᒡᓗ ᐃᓄᖕᓂᒃ ᓴᓇᔨᓂᒃ.  ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ 

ᖁᕝᕙᖅᑎᕆᖃᑦᑕᕐᓂᐊᕐᒥᔪᖅ ᐃᑲᔪᖅᑐᐃᕙᒡᓗᓂᓗ ᐃᓄᖕᓂᒃ ᓴᓇᔭᒃᓴᖅᑖᕈᓐᓇᖁᑉᓗᒋᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

ᐱᓕᕆᖃᑎᖃᕐᓂᒃᑯᑦ, ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᖁᕝᕙᖅᑎᕆᖃᑦᑕᕐᓂᐊᖅᑐᖅ ᓴᓇᔪᓐᓇᖅᑐᑦ ᐊᑎᖏᓐᓂᒃ ᑭᕙᓪᓕᕐᒥ 

ᐊᒡᓂᒍ ᐃᒍᒃᑯᑦ ᓄᓇᓕᖕᓂ ᑲᒪᔨᖓᒍᑦ, ᓴᓇᔭᒃᓴᖅᑖᖅᑐᓕᕆᔨᒃᑯᑎᒍᑦ, ᐃᓕᓐᓂᐊᖅᑎᑦᑎᕙᒃᑐᒃᑯᑦ, ᓄᓇᓕᖕᓂ 

ᑲᑐᔾᔨᖃᑎᒌᒋᔭᐅᔪᒃᑯᑦ, ᓴᓇᕝᕕᐅᔪᓐᓇᖅᑐᒃᑯᑦ, ᓄᓇᕗᑦ ᒐᕙᒪᒃᑯᑦ ᒥᓂᔅᑕᒡᒍᑎᖏᑦᑎᒍᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᓄᓇᓕᖕᓂ ᑐᓴᐅᒪᖃᑦᑕᐅᑎᓕᕆᔨᒃᑯᖏᑦᑎᒍᑦ ᐊᒻᓗ ᐊᓯᖏᑦᑎᒍᑦ ᐊᑑᑎᖃᕋᔭᖅᑐᒃᑯᑦ. 

ᐱᓕᕆᐊᒃᓴᕆᔭᐅᔪᑦ ᖃᓄᐃᓕᐅᕈᑕᐅᕙᒃᑐᓪᓗ 

ᓴᓇᔪᓐᓇᖅᑐᑦ ᐊᑎᖏᑦᑎᒍᑦ 

 ᓴᖅᑭᑎᑦᑎᓗᓂ ᐸᐸᑐᕐᓗᓂᓗ ᐅᑉᓗᒥᒧᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ ᐃᓄᖕᓂᒃ, ᑎᑎᕋᖅᓯᒪᓗᒋᑦ ᐃᓅᑉ 

ᓴᓇᕝᕕᒋᖃᑦᑕᖅᓯᒪᔭᖏᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ 

 ᑐᓴᐅᒪᖃᑦᑕᐅᑎᔨᐅᓗᓂ ᐊᒡᓂᒍ ᐃᒍᒃᑯᑦ ᓴᓇᔭᒃᓴᖅᑖᖅᑐᓕᕆᔨᒃᑯᖏᓐᓄᑦ ᐅᔭᕋᖕᓂᐊᕐᕕᖕᒥ ᑲᒪᔨᓄᑦ ᑳᓐᑐᕌᒃᑎᓄᓪᓗ 

ᖁᕝᕙᖅᑎᕆᔪᒪᓂᕐᒧᑦ ᐃᓄᖕᓂᒃ ᓴᓇᑎᑦᑎᖁᔨᓂᕐᒧᑦ ᓴᓇᔪᓐᓇᖅᑐᑦ ᐊᑎᖏᓐᓂᙶᖅᑐᓂᒃ 

 ᐱᒋᐊᖅᑎᑦᑎᖃᑦᑕᕐᓗᓂ ᖁᕝᕙᖅᑎᕆᕙᒡᓗᓂᓗ ᖃᓄᐃᓕᐅᕈᑎᓂᒃ  ᐱᕙᓪᓕᐊᑎᑦᑎᔪᒪᓂᕐᒧᑦ ᐊᔪᙱᓐᓂᕆᔭᐅᔪᓂᒃ 

ᐃᓄᖕᓄᑦ ᓴᓇᔨᓄᑦ ᓴᓇᔪᓐᓇᖅᑐᑦ ᐊᑎᖏᓐᓂᙶᖅᑐᓂᒃ 

 ᑭᐅᓯᕙᒡᓗᓂ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᑐᑭᓯᒋᐊᕈᑎᒋᔪᒪᔭᖏᓐᓂᒃ ᐊᒻᒪᓗ 

ᑐᓂᓯᕙᓗᓂ ᐊᕐᕌᒍᑕᒫᒃᑯᑦ ᖃᓄᐃᓕᐅᕈᑎᒋᓯᒪᔭᖏᑦᑕ ᒥᒃᓵᓄᑦ ᐅᓂᑉᑳᓕᐊᕐᒥ 

 ᐱᓕᕆᐊᖑᔪᒃᑯᑦ ᐊᖓᔪᖅᑳᕆᔭᐅᓗᓂ ᓴᓇᔪᓐᓇᖅᑐᑦ ᐊᑎᖏᑦᑕ ᖃᓄᐃᓕᐅᕈᑕᐅᓂᕆᕙᒃᑕᖏᓐᓄᑦ (ᓇᓗᓇᐃᔭᐅᑎ 7.2) 

ᐊᒻᒪᓗ ᖃᐅᔨᒋᐊᒃᑲᓐᓂᖃᑦᑕᕐᓗᒍ 

ᐊᔪᙱᓐᓂᕆᔭᐅᔪᓂᒃ ᖃᐅᔨᓴᖃᑦᑕᕐᓂᖅ (ᓱᓇᙳᖅᓯᒪᔪᓄᑦ ᑭᓯᒥ) 

 ᐋᖅᑭᒃᓱᐃᕙᒡᓗᓂ ᐱᕙᓪᓕᐊᑎᑦᑎᔾᔪᑎᓂᒃ ᐊᔪᙱᓐᓂᕆᔭᐅᔪᓄᑦ ᖃᐅᔨᓴᕈᑎᓂᒃ ᓴᓇᕝᕕᒃᓴᓄᑦ ᓇᓗᓇᐃᖅᑕᐅᓯᒪᔪᓄᑦ 

(ᓱᓇᙳᖅᓯᒪᔪᓄᑦ ᑭᓯᒥ) 

 ᐃᓄᐃᑦ ᐊᑎᖏᓐᓂᒃ ᐃᓕᐅᖅᑲᐃᖃᑦᑕᕐᓗᓂ ᐱᒋᐊᕈᑕᐅᔪᒃᑯᑦ ᐃᓄᐃᑦ ᓴᓇᔪᓐᓇᖅᑐᑦ ᐊᑎᖏᓐᓄᑦ ᐊᒻᒪᓗ 

ᐃᓕᐅᖅᑲᖅᐸᒡᓗᒋᑦ ᐊᒐᔪᙱᓐᓂᕆᔭᐅᔪᓂᒃ ᖃᐅᔨᓴᕈᑕᐅᕙᒃᑐᒃᑯᑦ 

 ᐊᑐᓕᖅᑎᕆᕙᒡᓗᓂ ᐊᒡᓂᒍ ᐃᒍᒃᑯᑦ ᐊᔪᙱᓐᓂᕆᔭᐅᔪᒃᑯᑦ ᖃᐅᔨᓴᕈᑎᒋᕙᒃᑕᖓᓂᒃ (ᓇᓗᓇᐃᔭᐅᑎ 7.2)  

 ᐸᐸᑐᖅᐸᒡᓗᒋᑦ ᐆᒃᑐᖅᑐᑦ ᑎᑎᖅᑲᖁᑎᖏᑦ ᐊᔪᙱᓐᓂᕆᔭᐅᔪᑦ ᖃᐅᔨᓴᖅᑕᐅᕝᕕᖓᒍᑦ 

 ᐅᓂᑉᑳᓕᐅᖅᐸᒡᓗᓂ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓴᖅᑭᑉᐸᓪᓕᐊᔪᑦ 

ᓈᓴᐅᑎᓕᕆᓂᒃᑯᓪᓗ ᐱᔾᔪᑎᓖᑦ ᐊᔪᙱᓐᓂᕆᔭᐅᔪᓂᒃ ᖃᐅᔨᓴᕈᑕᐅᕙᒃᑐᒃᑯᑦ 

 ᐊᑐᓕᖁᔭᒥᓂᒃ ᓴᖅᑭᑎᑦᑎᕙᒡᓗᑎᒃ ᐱᐅᓯᕚᓪᓕᖅᑎᑦᑎᔪᒪᓂᕐᒧᑦ ᐊᔪᙱᓐᓂᕆᔭᐅᔪᓂᒃ ᖃᐅᔨᓴᕈᑕᐅᕙᒃᑐᒃᑯᑦ 

ᓴᓇᔭᒃᓴᖅᑖᖅᑐᓕᕆᓂᒃᑯᑦ ᖁᕝᕙᖅᑎᕆᖃᑦᑕᕐᓂᖅ 

 ᖁᕝᕙᖅᑎᕆᕙᒡᓗᓂ ᐅᔾᔨᕆᔭᐅᒃᑲᓐᓂᖁᑉᓗᒍ ᖃᐅᔨᒪᔭᒃᑲᓐᓂᖁᓗᒍᓗ ᓴᓇᔪᓐᓇᖅᑐᑦ ᐊᑎᖃᕐᕕᖓ ᐃᓄᐃᑦ 

ᓄᓇᖁᑎᖏᓐᓂᒃ ᑲᑐᔾᔨᖃᑎᒌᖏᓐᓂᒡᓗ 

 ᐃᑲᔪᖅᑐᐃᕙᒡᓗᓂ ᐊᒻᒪᓗ/ᐅᕝᕙᓘᓐᓃᑦ ᓴᖅᑭᑎᑦᑎᕙᒡᓗᓂ ᐱᕕᒃᓴᕆᔭᐅᔪᓐᓇᖅᑐᓂᒃ ᓲᕐᓗ ᓴᓇᔭᒃᓴᑦ 

ᐅᔾᔨᕆᔭᐅᒃᑲᓐᓂᕈᓐᓇᖁᑉᓗᒋᑦ ᓴᖅᑭᔮᖅᑎᑦᑎᖃᑦᑕᕈᓐᓇᕐᓂᕐᒧᑦ ᐱᕕᒃᓴᖃᖅᑎᑦᑎᓇᔭᖅᑐᖅ ᐊᒡᓂᒍ ᐃᒍᒃᑯᓐᓂᒃ 

ᖃᐅᔨᒪᓂᖅᓴᐅᓕᕈᓐᓇᖁᑉᓗᒋᑦ ᐃᓄᖕᓂᒃ ᓴᓇᔪᓐᓇᖅᑐᓂᒃ ᑭᕙᓪᓕᕐᒥ 

 ᐋᖅᑭᒃᓱᐃᕙᒡᓗᓂ ᖃᓄᖅ ᐃᓄᐃᑦ ᓴᓇᔭᒃᓴᓄᑦ ᐆᒃᑐᖅᑐᑦ ᐱᕕᒃᓴᖃᕐᓂᖅᓴᐅᓇᔭᕐᒪᖔᑕ ᑭᕙᓪᓕᕐᒥ 

 ᓴᖅᑭᑎᑦᑎᓗᓂ ᐸᐸᑐᕐᓗᓂᓗ ᐱᓕᕆᖃᑎᒌᒍᑕᐅᕙᒃᑐᓂᒃ ᑲᑐᔾᔨᖃᑎᒌᖕᓄᑦ ᐊᒃᑐᐊᓂᖃᓗᐊᖅᑐᓄᑦ (ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ, ᓄᓇᖃᖅᑳᖅᓯᒪᔪᑦ ᐊᔪᙱᑦᑐᑦ ᓴᓇᔭᒃᓴᖅᑖᖅᑐᓕᕆᔨᒃᑯᖏᑦ ᐊᒻᒪᓗ ᐃᓕᓐᓂᐊᕈᑎᒃᑯᑦ ᖃᓄᖅᑑᖅᑏᑦ 

ᐊᖏᕈᑎᓕᐊᖓᓂᒃ ᑎᒍᒥᐊᖅᑏᑦ) ᐊᒻᒪᓗ ᐱᔨᑦᓯᕋᖅᑏᑦ ᐃᑲᔪᖅᑐᐃᔪᓐᓇᖃᑦᑕᖁᑉᓗᒋᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ 

 ᐊᖑᒻᒪᑎᑦᑎᐊᕐᓗᓂ ᑕᓯᕐᔪᐊᕐᒥ ᓴᓇᔭᒃᓴᖅᑖᖅᑐᓕᕆᓂᕐᒥᒃ ᐱᔭᐅᔭᕆᐊᓕᖕᓂᒃ 

ᑐᓴᐅᒪᖃᑦᑕᐅᑎᓕᕆᓂᖅ 

 ᐃᑲᔪᖃᑦᑕᕐᓗᒋᑦ ᐊᒡᓂᒍ ᐃᒍᒃᑯᑦ ᐱᓕᕆᕝᕕᖏᑦᑕ ᐊᖓᔪᖅᑳᒡᒍᑎᖏᑦ ᖃᓄᐃᓕᒋᐊᕆᐊᖃᖃᑦᑕᕐᓂᖏᓐᓄᑦ 

ᓇᓗᓇᐃᔭᐃᓂᕐᒧᑦ ᓴᓇᔭᒃᓴᓂᒃ ᐱᓕᕆᖃᑎᒌᒋᐊᖃᖅᑐᓂᒡᓗ ᐱᔫᒥᓵᕈᒪᓂᕐᒧᑦ ᐸᐸᑐᕈᒪᓂᕐᒧᓪᓗ ᐃᓄᖕᓂᒃ ᓴᓇᔨᓂᒃ 

ᐃᓚᐅᖃᑕᐅᖏᓐᓇᕈᓐᓇᖁᑉᓗᒋᑦ ᐃᓄᐃᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ 

 ᐱᓕᕆᖃᑎᒋᕙᒡᓗᒋᑦ ᐊᒡᓂᒍ ᐃᒍᒃᑯᑦ ᓴᓇᔭᒃᓴᖅᑖᖅᑐᓕᕆᔨᒃᑯᖏᑦ, ᑳᓐᑐᕌᒃᑎᖏᑦ ᐊᒻᒪᓗ ᐱᓕᕆᕝᕕᖏᑦᑕ 

ᐊᖓᔪᖅᑳᒡᒍᑎᖏᑦ ᐊᒥᖅᑳᖃᑎᖃᕈᓐᓇᖁᑉᓗᒋᑦ ᑭᐅᓯᔪᓐᓇᖃᑦᑕᖁᑉᓗᒋᓪᓗ ᓴᓇᔨᑖᕆᔭᕆᐊᖃᖅᑕᖏᑦᑕ ᒥᒃᓵᓄᑦ 

 ᐱᕙᓪᓕᐊᑎᑦᑏᓐᓇᕐᓂᖅ ᐊᑐᖅᑕᐅᔭᕆᐊᓕᖕᓂᒃ ᐊᒻᒪᓗ ᐊᑑᑎᖃᖅᑐᓂᒃ ᐃᓄᐃᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᐋᖅᑭᒃᓱᖅᐸᒡᓗᒋᑦ ᑐᑭᓯᒋᐊᕈᑎᒃᓴᑦ ᑭᕙᓪᓕᕐᒥ 

 ᐅᖃᖃᑎᒋᕙᒡᓗᒋᑦ ᐃᓄᐃᑦ ᓴᓇᔨᑖᖑᔪᓐᓇᖅᑐᑦ ᓴᓇᔭᒃᓴᖅᑖᖑᔭᕆᐊᓕᒃᑯᑦ ᓴᓇᕝᕕᒃᑯᓪᓗ ᐱᕕᒃᓴᖃᖅᑎᑕᐅᓂᒃᑯᑦ 

 ᐅᖃᖃᑎᒌᓐᓇᖃᑦᑕᕐᓗᒋᑦ ᑳᓐᑐᕌᒃᑏᑦ ᐸᕐᓇᐃᖃᑦᑕᖁᓗᒋᑦ ᓴᓇᔨᑖᕆᔭᕆᐊᖃᖃᑦᑕᖅᑕᖏᓐᓂᒃ ᐊᒻᒪᓗ 

ᖃᐅᔨᓴᖃᑦᑕᖁᓗᒋᑦ ᐊᑎᕐᓂᒃ ᓴᓇᔪᓐᓇᖅᑐᑦ ᐊᑎᖁᑎᖏᓐᓃᑦᑐᓂᒃ 

ᐱᔭᐅᔭᕆᐊᓖᑦ 

ᖃᐅᔨᒪᓂᖃᕆᐊᓕᒃ: 

 ᓄᓇᓕᖕᓂ, ᑭᕙᓪᓕᕐᒥ ᐊᒻᒪᓗ ᓄᓇᕗᒥ ᓴᓇᔭᒃᓴᓂᒃ, ᐊᓯᔾᔨᖅᐸᒃᑐᓂᒃ, ᐃᓱᒫᓘᑕᐅᔪᓂᒃ 

ᐊᒃᓱᕈᕐᓇᖅᑐᒃᑰᕈᑕᐅᕙᒃᑐᓂᒡᓗ 

 ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕈᑏᓪᓗ, ᓴᓇᕝᕕᐅᔪᓐᓇᖅᑐᓄᑦ ᐃᑲᔫᑎᑦ ᐊᒻᒪᓗ ᖃᓄᐃᓕᐅᕈᑎᑦ ᐊᒻᒪᓗ ᐊᓯᖏᑦ 

ᑮᓇᐅᔭᖅᑖᕐᕕᐅᔪᓐᓇᖅᑐᑦ 

 ᐅᔭᕋᖕᓂᐊᖅᑐᓕᕆᔨᒃᑯᑦ, ᓄᓇᓕᖕᓂ ᑲᑐᔾᔨᖃᑎᒌᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᑲᒪᔩᑦ  

 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᓴᓇᓂᕐᒧᓪᓗ ᐋᓐᓂᐊᖃᕐᓴᙱᑦᑐᓕᕆᓂᕐᒧᑦ ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᓪᓗ ᒪᓕᒐᑦ 

ᐊᒻᒪᓗ ᐊᒃᑐᓂᓖᑦ ᓴᓇᓂᕐᒧᑦ ᒪᓕᒐᑦ ᐱᒻᒪᕆᐊᓘᓇᔭᖅᑐᑦ ᖃᐅᔨᒪᔭᐅᒃᐸᑕ 

ᖁᑦᑎᖕᓂᖅᓴᒃᑯᑦ ᐱᓕᕆᐊᕆᖃᑦᑕᖅᓯᒪᔭᒃᑯᓪᓗ ᐊᔪᙱᓐᓂᕆᔭᐅᔭᕆᐊᓖᑦ: 

ᐱᓕᕆᖃᑦᑕᖅᓯᒪᓗᓂ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᐃᖢᐊᕆᔭᐅᓇᔭᖅᑐᖅ, ᑐᑭᓯᐅᒪᓂᖃᑦᑎᐊᕐᓗᓂᓗ 

ᓴᓇᔭᒃᓴᖅᑖᖅᑐᓕᕆᓂᒃᑯᑦ ᖃᓄᐃᓕᐅᕈᑕᐅᕙᒃᑐᓂᒃ. ᓯᓚᑦᑐᖅᓴᕐᕕᖕᒥ ᐃᓕᓐᓂᐊᖅᓯᒪᓂᑰᒃᐸᑦ ᐃᖢᐊᕋᔭᖅᑐᖅ. 

ᐊᔪᙱᓐᓂᕆᔭᐅᔭᕆᐊᓖᑦ: 

 ᖃᑉᓗᓈᑎᑐᑦ ᐊᒻᒪᓗ, ᐱᔪᓐᓇᑐᐊᕌᖓᒥ, ᐃᓄᒃᑎᑐᑦ ᐊᔪᙱᑉᐸᑦ ᐱᒻᒪᕆᐊᓗᒃᑯᑦ ᐃᖢᐊᕋᔭᖅᑐᖅ 

 ᐱᓕᕆᒋᐊᕈᓐᓇᕐᓗᓂ ᐃᖕᒥᓂᒃ, ᐱᓕᕆᑦᑎᐊᔪᔫᓗᓂ, ᐊᒻᒪᓗ ᐃᖕᒥᓂᒃ ᐃᓱᒪᓕᐅᑦᑎᐊᕈᓐᓇᕐᓗᓂ 

 ᐃᓅᖄᑎᒋᔭᕐᒥᓂᒃ ᐅᖃᖃᑎᖃᑦᑎᐊᕈᓐᓇᕐᓗᓂ 

 ᐱᓕᕆᐊᖃᕈᓐᓇᕐᓗᓂ ᑐᑭᓯᐅᒪᓗᓂᓗ ᓴᓇᔭᒃᓴᖅᑖᖅᑐᓕᕆᔨᓂᒃ ᑭᕙᓪᓕᕐᒥ 

 ᑐᓴᐅᒪᖃᑦᑕᐅᑎᓕᕆᔨᐅᔪᓐᓇᑦᑎᐊᕐᓗᓂ   

 ᖃᓄᐃᓕᐅᕈᑕᐅᔪᒪᔪᓂᒃ ᐸᕐᓇᐃᔪᓐᓇᑦᑎᐊᕐᓗᓂ ᐱᓕᕆᐊᖑᔪᒥᒃ ᐊᐅᓚᑦᑎᑦᑎᐊᕈᓐᓇᕐᓗᓂ 

 ᐃᓄᐃᑦ ᐃᓕᖅᑯᓯᑐᖃᖏᓐᓂᒃ ᖃᐅᔨᒪᓗᓂ  

ᓯᕗᓕᖅᑎᐅᓂᖅ: 

 ᓯᕗᓕᖅᑎᐅᓂᕐᒧᑦ, ᐊᐅᓚᑦᑎᔨᐅᓂᕐᒧᑦ ᐊᒻᒪᓗ ᐱᓕᕆᖃᑎᒌᖕᓂᕐᒥᒃ ᐊᔪᙱᑦᑎᐊᕐᓗᓂ 

 ᐋᖅᑭᒃᓱᐃᑦᑎᐊᕈᓐᓇᕐᓗᓂ, ᑲᒪᑦᑎᐊᕈᓐᓇᕐᓗᓂ ᐊᒻᒪᓗ ᐃᑲᕐᕋᕆᔭᕐᒥᒃ ᖃᓄᐃᓕᐅᕈᑎᒃᓴᓂᒃ 

ᐋᖅᑭᒃᓱᐃᑦᑎᐊᕈᓐᓇᕐᓗᓂ 

 ᐃᓄᖕᓂᒃ ᐱᓕᕆᖃᑎᖃᑦᑎᐊᕈᓐᓇᕐᓗᓂ ᐱᓕᕆᖃᑎᒌᖕᓂᕐᒥᒃ ᐊᒃᓱᕉᑎᖃᕐᓗᓂ 

 ᓴᙱᔫᓗᓂ, ᓱᖏᐅᑎᔪᓐᓇᑦᑎᐊᕐᓗᓂ ᐊᓯᔾᔨᖅᐸᓪᓕᐊᔪᒃᑯᑦ, ᐊᓯᐊᓄᑦ ᖃᓄᐃᓕᐅᕈᑕᐅᔭᕆᐊᓕᖕᒧᑦ 

ᓅᑲᐅᑎᒋᔪᓐᓇᖃᑦᑕᕐᓗᓂ, ᓴᓇᑦᑎᐊᔪᔫᓗᓂ, ᓅᑉᐸᓪᓕᐊᔪᓐᓇᖃᑦᑕᕐᓗᓂ ᐊᑑᑎᖃᖅᑐᒃᑯᑦ 

ᑐᓴᐅᒪᖃᑦᑕᐅᑎᓕᕆᓂᖅ/ᐃᓅᖃᑎᒋᖕᓂᒃᑯᑦ: 

 ᐊᔪᙱᑦᑎᐊᕐᓗᓂ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᐱᓕᕆᐊᖑᖃᑦᑕᖅᑐᓂᒃ ᐱᓕᕆᖃᑎᖃᕐᓗᓂ ᐊᓯᖏᓐᓂᒃ ᐃᓄᖕᓂᒃ 

 ᐃᓕᓐᓂᐊᖅᑎᑦᑎᔪᓐᓇᖃᑦᑕᕐᓗᓂ ᐃᓄᐃᑦ ᓵᖓᓂᓗ ᐅᖃᓪᓚᒍᓐᓇᑦᑎᐊᕐᓗᓂ 

 ᐃᖢᐊᖏᓕᐅᕈᑕᐅᔪᓂᒃ ᐋᖅᑭᒋᐊᖅᓯᔪᓐᓇᑦᑎᐊᕐᓗᓂ ᐊᒻᒪᓗ ᐊᖏᖃᑎᒌᒍᓐᓃᖅᑐᓂᒃ 

ᐊᖏᖃᑎᒌᒃᑎᑦᑎᓇᓱᒍᓐᓇᑦᑎᐊᕐᓗᓂ 

 ᑐᓴᐅᒪᖃᑦᑕᐅᑎᖃᑎᖃᕈᓐᓇᑦᑎᐊᕐᓗᓂ ᐊᑑᑎᖃᖅᑐᒃᑯᑦ ᑎᑎᕋᕐᓂᒃᑯᑦ 

 ᐃᓄᐃᑦ ᓵᖓᓂ ᐅᖃᓪᓚᒍᓐᓇᑦᑎᐊᕐᓗᓂ  

 ᓄᓇᓕᖕᒥ ᐱᓕᕆᖃᑎᒌᖕᓂᕐᒧᑦ ᐱᕙᓪᓕᐊᑎᑦᑎᔪᓐᓇᑦᑎᐊᕐᓗᓂ 

 ᐋᔩᖃᑎᒌᖕᓂᕐᒥᒃ ᐊᖏᖃᑎᒌᒃᑎᑦᑎᔪᓐᓇᕐᓂᕐᒥᒡᓗ ᑲᒪᔪᓐᓇᑦᑎᐊᕐᓗᓂ 

ᑐᓴᖅᑎᑦᑎᕙᒡᓗᓂ ᐅᓂᑉᑳᓕᐅᖅᐸᒡᓗᓂ:  ᑕᓯᕐᔪᐊᕐᒧᑦ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐱᓕᕆᕝᕕᖓᓄᑦ  

ᐊᔪᙱᓐᓂᕆᔭᐅᔪᓂᒃ ᖃᐅᔨᓴᕈᑎ 

  

ᐱᓕᕆᐊᒃᓴᖅ 1 
ᑐᒃᓯᕋᐅᑎ ᖃᐅᔨᓴᖅᑕᐅᔾᔪᑎᒃᓴᒧᑦ 

ᐱᓕᕆᐊᒃᓴᖅ 2 
ᑎᑎᕋᖅᓯᒪᔪᑦ ᖃᐅᔨᓴᖅᑕᐅᔾᔪᑎᒃᓴᖏᑦ 

ᐱᓕᕆᐊᒃᓴᖅ 3 
ᐊᔪᙱᓐᓂᕆᔭᖏᓐᓂᒃ ᖃᐅᔨᓴᐃᓂᖅ 

ᐱᓕᕆᐊᒃᓴᖅ 4 
ᖃᐅᔨᓴᕈᑕᐅᔪᑦ ᖃᓄᐃᖅᑲᐅᓂᖏᑦ 

ᐆᒃᑐᖅᑐᖅ ᑐᓴᖅᑎᑕᐅᓗᓂ 

ᐊᒥᒐᖅᓯᓂᖓᓄᑦ ᑎᑎᕋᖅᓯᒪᔪᓂᒃ 

ᖃᐅᔨᓴᖅᑕᐅᔾᔪᑎᒃᓴᖏᓐᓄᑦ 

ᐱᓕᕆᐊᒃᓴᖅ 4.1 
ᑲᔪᓯᓂᖃᑦᑎᐊᖅᑐᖅ 

ᐱᓕᕆᐊᒃᓴᖅ 5 
ᓴᖅᑭᑦᑐᑦ ᒪᓕᒃᖢᒋᑦ ᐃᓱᒪᓕᐅᕈᑕᐅᔪᖅ 

ᐱᓕᕆᐊᒃᓴᖅ 4.2 
ᑲᔪᓯᓂᖃᑦᑎᐊᙱᑦᑐᖅ 

ᖃᐅᔨᓴᖅᑕᐅᒃᑲᓐᓂᕈᓐᓇᕐᓂᖓ 

(ᐱᔪᓐᓇᖅᑐᖅ ᐊᑕᐅᓰᕐᓗᓂ ᐅᑭᐅᑉ 

ᐃᓗᐊᓂ) 

ᐅᑯᓄᙵ ᓱᓇᙳᖅᓴᒍᑕᐅᕙᒃᑐᓄᑦ 

(ᐱᔭᕆᐊᖃᖅᐸᑕ): 

 
 ᓴᕕᕋᔭᖕᓂᒃ ᓇᑉᐸᖅᑎᕆᔨ 

 ᕿᔪᓕᕆᔨ 

 ᐅᖅᓱᐊᓗᓕᕆᓂᒃᑯᑦ ᐃᑯᒪᓕᕆᔨ 

 ᓴᕕᒐᐅᔭᓕᕆᔨ 

 ᐊᐅᓚᑦᑎᔨ 

 ᐃᑯᒪᓕᕆᔨ 

 ᐅᔭᖅᑲᓂᒃ ᑲᒪᔨ 

 ᓱᑉᓗᓕᖕᓂᒃ ᑲᒪᔨ 

 ᓱᑉᓗᓕᓕᕆᔨ 

 ᓂᐱᑎᕆᔨ 

ᐱᓕᕆᐊᒃᓴᖅ 1: ᑐᒃᓯᕋᐅᑎ ᖃᐅᔨᓴᖅᑕᐅᔾᔪᑎᒃᓴᒧᑦ 

 ᐊᖏᖅᑕᐅᓯᒪᓗᓂ ᑐᒃᓯᕋᖅᑐᒧᑦ, ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᐃᑲᔪᕆᐊᕋᔭᖅᑐᖅ ᑐᒃᓯᕋᖅᑐᒥᒃ 

ᑕᑕᑎᕆᔪᓐᓇᖁᑉᓗᒍ ᖃᐅᔨᓴᖅᑕᐅᔾᔪᑎᒃᓴᒥᒃ, ᐅᖃᖃᑎᒋᓗᒍᓗ ᑕᑕᑎᕈᑎᐅᑉ ᒥᒃᓵᓄᑦ ᐃᓕᔭᐅᖃᑕᐅᔪᒪᓂᕐᒧᑦ 

ᓴᓇᔪᓐᓇᖅᑐᑦ ᐊᑎᖏᓐᓄᑦ. 

 ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᑐᓂᓯᓕᕋᔭᖅᑐᖅ ᑐᒃᓯᕋᐅᑕᐅᔪᒥᒃ  ᖃᐅᔨᓴᖅᑕᐅᔪᓐᓇᖁᑉᓗᒍ ᖃᐅᔨᓴᖅᑎᒧᑦ, 

ᑎᓕᓯᔾᔪᑕᐅᓲᖅ ᐊᒡᓂᒍ ᐃᒍᒃᑯᓐᓄᑦ ᖃᐅᔨᓴᖅᑕᐅᖁᑉᓗᒋᑦ ᐊᔪᙱᓐᓂᕆᔭᖏᑦ. 

 ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᑕᑕᑎᖅᓯᒪᔪᒥᒃ ᐃᓚᐅᖃᑕᐅᑎᑦᑎᓇᔭᖅᑐᖅ ᑕᒪᐃᓐᓂᒃ ᑐᑭᓯᒋᐊᕈᑎᒃᓴᓂᒃ 

ᓱᓇᙳᖅᓴᓯᒪᓂᖓᓄᑦ ᐊᒻᒪᓗ ᐱᓕᕆᐊᕆᖃᑦᑕᖅᓯᒪᔭᖏᑦ ᑐᒃᓯᕋᖅᑑᑉ. 

ᐱᓕᕆᐊᒃᓴᖅ 2: ᑎᑎᕋᖅᓯᒪᔪᑦ ᖃᐅᔨᓴᖅᑕᐅᔾᔪᑎᒃᓴᖏᑦ 

 ᖃᐅᔨᓴᐃᔨ ᕿᒥᕐᕈᓗᓂ ᑐᑭᓯᒋᐊᕈᑎᒃᓴᓂᒃ ᖃᐃᑕᐅᖅᑲᐅᔪᓂᒃ ᑐᒃᓯᕋᖅᑐᒧᑦ, ᐃᓚᐅᖃᑕᐅᑉᓗᒋᑦ 

ᓴᓇᕝᕕᒋᖃᑦᑕᖅᓯᒪᔭᖏᑦ ᐊᒻᒪᓗ ᐱᓕᕆᐊᕆᖃᑦᑕᖅᓯᒪᔭᖏᑦ ᓱᓇᙳᖅᓴᓯᒪᑎᓪᓗᒍ 

 ᑎᑎᕋᖅᓯᒪᔪᑦ ᐊᒥᒐᖅᐸᑕ ᐃᓱᒪᓕᐅᕈᑎᒋᑦᑎᐊᕐᓂᐊᕐᓗᒍ,  ᖃᐅᔨᓴᐃᔨ ᑐᓴᖅᑎᑦᑎᓗᓂ ᓴᓇᔪᓐᓇᖅᑐᑦ 

ᐊᑎᖏᓐᓂᒃ ᑲᒪᔨᒧᑦ ᐊᒻᒪᓗ ᑲᒪᔨᒋᔭᐅᔪᖅ ᑐᓴᖅᑎᑦᑎᓗᓂ ᑐᒃᓯᕋᖅᑐᒧᑦ ᖃᐃᑦᑎᖁᓗᒍ ᑎᑎᕋᖅᓯᒪᔪᓂᒃ.  

ᑐᒃᓯᕋᖅᑐᖅ ᐱᕕᒃᓴᖃᖅᑎᑕᐅᓗᓂ ᖁᓕᓂᒃ ᐅᑉᓗᓂᒃ ᓴᓇᓐᓇᐅᔪᓂᒃ ᑎᑎᕋᖅᓯᒪᔪᓂᒃ ᖃᐃᑦᑎᔪᓐᓇᕐᓂᖓᓄᑦ.  

ᑐᒃᓯᕋᖅᑐᒥᒃ ᖃᐃᑦᑎᔪᖃᙱᑉᐸᑦ ᖁᓕᓂᒃ ᐅᑉᓗᓂᒃ ᑲᔪᓯᑎᑕᐅᓇᔭᙱᑦᑐᖅ ᐊᔪᙱᓐᓂᕆᔭᖏᓐᓂᒃ 

ᖃᐅᔨᓴᖅᑕᐅᓂᖃᖅᑎᓪᓗᒍ ᑭᓯᐊᓂ ᑐᑭᓯᒋᐊᕈᑕᐅᔪᒪᔪᑦ ᖃᐃᑦᑐᓐᓇᖅᓯᒃᐸᒋᑦ. 

 ᑎᑎᕋᖅᓯᒪᔪᑦ ᓈᒻᒪᒃᓯᒃᐸᑕ, ᖃᐅᔨᓴᐃᔨ ᑕᑯᒋᐊᕋᔭᖅᑐᖅ ᐊᔪᙱᓐᓂᕆᔭᖏᑦ ᖃᐅᔨᒪᓂᕆᔭᖏᓪᓗ 

ᑐᒃᓯᕋᐅᑕᐅᔪᒃᑯᑦ ᒪᓕᒍᑎᑦᑎᐊᕐᒪᖔᑕ ᓇᓕᐊᖕᓄᑦ ᓱᓇᙳᖅᓴᖅᓯᒪᓂᖓᓄᑦ ᐊᐅᐸᓗᒃᑐᒃᑯᑦ 

ᐃᓕᑕᕆᔭᐅᔾᔪᑎᑖᖑᕙᒃᑐᒃᑯᑦ. 

 ᖃᐅᔨᓴᐃᔨ ᓇᓗᓇᐃᖅᓯᓇᔭᖅᑐᖅ ᓇᓗᓇᐃᔭᐅᑎᑦ ᖃᐃᑕᐅᔪᑦ ᑐᒃᓯᕋᖅᑐᒧᑦ ᒪᓕᒍᑎᑦᑎᐊᕐᒪᖔᑕ 

ᐱᒻᒪᕆᐅᔪᒃᑯᑦ ᐊᔪᙱᓐᓂᕆᔭᖏᑦᑎᒍᑦ ᓱᓇᙳᖅᓯᓯᒪᓂᖓᓄᑦ.  ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᒃᐸᑕ 60%-ᒧᑦ 

ᒪᓕᒍᑎᑦᑎᐊᖅᓯᒪᓂᖓᓄᑦ ᐊᔪᙱᓐᓂᕆᔭᐅᓪᓚᑦᑖᕆᐊᓕᖕᓄᑦ, ᑐᒃᓯᕋᖅᑐᖅ ᐅᖃᐅᑎᔭᐅᓕᕋᔭᖅᑐᖅ 

ᓯᕗᒻᒧᐊᒋᐊᕈᓐᓇᖅᓯᓂᖓᓄᑦ ᖃᐅᔨᓴᕈᑎᒃᑯᑦ. 

ᐱᓕᕆᐊᒃᓴᖅ 3: ᐊᔪᙱᓐᓂᕆᔭᖏᓐᓂᒃ ᖃᐅᔨᓴᐃᓂᖅ 

 ᐊᔪᙱᓐᓂᕆᔭᖏᓐᓄᑦ ᖃᐅᔨᓴᖅᑕᐅᔾᔪᑎ ᒪᕐᕉᓕᖓᔪᒃᑯᑦ ᖃᐅᔨᓴᕈᑕᐅᕙᒃᑐᖅ: 

1. ᐊᔪᙱᓐᓂᕆᔭᖏᓐᓂᒃ ᖃᐅᔨᓇᓱᒡᓗᑎᒃ ᐊᐱᖅᓱᖅᑕᐅᓂᐊᕐᓂᖓ 

2. ᐆᒃᑐᕋᕐᓂᐅᕙᒃᑐᖅ 

 ᐱᔭᕆᐊᑐᔪᒃᑯᑦ ᐊᐱᖅᓱᖅᑕᐅᔾᔪᑎ ᐅᖃᖃᑎᒌᖕᓂᐅᕙᒃᑐᖅ ᐅᖃᖃᑎᖃᖅᖢᓂ ᖃᐅᔨᓴᖅᑎᓪᓚᕆᖕᒥᒃ.  

ᐊᐱᖅᓱᕐᓂᐅᔪᖅ ᐃᓚᐅᖃᑕᐅᑎᑦᑎᕙᒃᑐᖅ ᑐᒃᓯᕋᖅᑐᒥᒃ, ᑕᐅᑐᒍᑎᓪᓚᑦᑖᕐᓗᑎᒃ ᐅᖃᖃᑎᒌᖕᓂᕐᒥᒃ, 

ᑭᐅᓯᔪᓐᓇᖁᑉᓗᒍ ᖃᑉᓯᑲᓪᓚᖕᓂᒃ ᐊᐱᖅᑯᑎᓂᒃ ᓇᓗᓇᐃᔭᐃᓂᕐᒧᑦ ᑐᒃᓯᕋᖅᑑᑉ ᖃᐅᔨᒪᓂᕆᔭᖏᓐᓂᒃ 

ᐱᓕᕆᐊᕆᖃᑦᑕᖅᓯᒪᔭᖏᓐᓂᒃ. ᑕᒪᒃᑯᐊ ᐊᐱᖅᑯᑎᑦ ᑐᕌᖓᓂᓖᑦ ᐊᐅᐸᓗᒃᑐᒥᒃ ᐃᓕᑕᕆᔭᐅᔾᔪᑎᑖᖑᕙᒃᑐᑦ 

ᓱᓇᙳᖅᓴᓂᕐᒧᑦ ᒥᒃᓵᓄᑦ. 

 ᑐᒃᓯᕋᖅᑐᖅ ᑕᐃᒪᓐᓇᑦᑕᐅᖅ ᐊᐱᖅᓱᖅᑕᐅᔪᒪᒍᓂ ᑎᑎᕋᖅᓯᒪᔪᒃᑯᑦ ᐃᓱᒪᖅᓱᕆᑉᓗᓂ. 

 ᐊᐱᖅᓱᖅᑎᓪᓗᒍ ᖃᐅᔨᓴᐃᔨ ᐃᓱᒪᓕᐅᑦᑎᐊᕈᓐᓇᙱᑉᐸᑦ ᖃᐅᔨᒪᓂᕆᔭᖓᓂᒃ ᐱᓕᕆᖃᑦᑕᖅᓯᒪᓂᖓᓄᓪᓗ 

ᑐᒃᓯᕋᖅᑑᑉ, ᐆᒃᑐᕋᕐᓂᖅ ᖃᐅᔨᓴᐃᔨᐅᑉ ᐊᑐᕈᓐᓇᕐᓂᐊᖅᑕᖓ ᑕᑯᔪᓐᓇᖁᑉᓗᒍ ᑐᒃᓯᕋᖅᑐᖅ ᐊᔪᙱᑦᑎᐊᕐᒪᖔᑦ 

ᖃᐅᔨᒪᓂᖃᑦᑎᐊᕐᒪᖔᓪᓗ  ᐱᓕᕆᐊᖑᔭᕆᐊᖃᖅᐸᒃᑐᓂᒃ. 

 ᐱᓕᕆᓂᒃᑯᑦ ᖃᐅᔨᓴᕈᑎ ᐊᑐᖅᑕᐅᔪᓐᓇᖅᑐᖅ ᑐᒃᓯᕋᖅᑐᒧᑦ ᑕᑯᑎᑦᑎᔪᓐᓇᖁᑉᓗᒍ ᓱᓇᙳᖅᓴᓯᒪᑎᓪᓗᒍ 

ᐊᔪᙱᓐᓂᕆᔭᖏᓐᓂᒃ ᐊᐅᐸᓗᒃᑐᒥ ᓇᓗᓇᐃᒃᑯᑕᖅᑖᕈᑎᒃᑯᑦ.  ᖃᐅᔨᓴᖅᑕᐅᑎᓪᓗᒍ, ᑐᒃᓯᕋᖅᓯᒪᔪᖅ 

ᐱᓕᕆᑎᑕᐅᓇᔭᖅᑐᖅ ᐱᔾᔪᑎᓕᖕᓂᒃ ᓱᓇᙳᖅᓴᓯᒪᓂᖓᓄᑦ ᑐᕌᖓᔪᓂᒃ.  ᐆᒃᑐᕋᕐᓂᐅᔪᖅ ᓱᓇᙳᖅᓴᓂᕐᒧᑦ 

ᐃᓕᓐᓂᐊᕐᕕᖕᒧᑦ ᓴᓇᔭᐅᓯᒪᓇᔭᖅᑐᖅ ᓱᓇᙳᖅᓴᓯᒪᓂᖓᓄᑦ ᑐᕌᖓᓂᖃᕐᓗᓂ. 

ᐱᓕᕆᐊᒃᓴᖅ 4: ᖃᐅᔨᓴᕈᑕᐅᔪᑦ ᖃᓄᐃᖅᑲᐅᓂᖏᑦ 

 ᑐᒃᓯᕋᖅᑐᖅ ᑕᑯᑎᑦᑎᑦᑎᐊᕈᓐᓇᖅᐸᑦ (4.1) ᐊᔪᙱᓐᓂᕆᔭᒥᓂᒃ ᐱᓕᕆᖃᑦᑕᖅᓯᒪᓂᕐᒥᓂᒃ, ᑕᐃᒪᐃᑦᑐᑦ 

ᖃᐅᔨᓴᕈᑕᐅᔪᒃᑯᑦ ᓴᖅᑭᑦᑐᑦ ᑐᓴᖅᑎᑦᑎᔾᔪᑕᐅᓇᔭᖅᑐᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨᒧᑦ ᐱᖃᑕᐅᔪᖃᕐᓗᓂ 

ᓇᓗᓇᐃᔭᑦᑎᐊᖅᓯᒪᔪᒥᒃ ᐊᐱᖅᓱᕐᓂᐅᓚᐅᖅᑐᒧᑦ/ᐆᒃᑐᕋᕈᑕᐅᓚᐅᖅᑐᒧᑦ ᓱᓇᙳᖅᓴᓯᒪᓂᖓᓄᑦ. 

 ᑐᒃᓯᕋᖅᑐᖅ ᑲᔪᓯᑎᑦᑎᑦᑎᐊᕈᓐᓇᙱᑉᐸᑦ (4.2) ᑕᑯᑎᑦᑎᑦᑎᐊᕈᓐᓇᙱᑉᐸᑦ ᐊᔪᙱᓐᓂᕆᔭᒥᓂᒃ 

ᐱᓕᕆᖃᑦᑕᖅᓯᒪᓂᕐᒥᓂᒡᓗ,  ᑕᐃᒪᐃᑦᑐᖅ ᖃᐅᔨᔭᐅᔪᑦ ᐅᖃᐅᓯᐅᓇᔭᖅᑐᑦ ᓴᓇᔪᓐᓇᖅᑐᑦ ᐊᑎᖏᓐᓂᒃ 

ᑲᒪᔨᒧᑦ ᓇᓗᓇᐃᔭᕐᕕᐅᑦᑎᐊᖅᓯᒪᓗᓂ ᐊᐱᖅᓱᕐᓂᐅᓚᐅᖅᑐᒧᑦ/ᐆᒃᑐᕋᕈᑕᐅᓚᐅᖅᑐᒧᑦ ᓱᓇᙳᖅᓴᓯᒪᓂᖓᓄᑦ 

ᖃᐅᔨᓴᖅᑕᐅᓚᐅᖅᑎᓪᓗᒍ ᓱᓇᙳᖅᓴᕈᑎᒋᔪᒪᔭᖓᓄᑦ.  ᖃᐅᔨᓴᐃᔨ ᑐᓴᖅᑎᑦᑎᓕᕋᔭᖅᑐᖅ, 

ᐃᒪᓐᓈᖅᑐᕐᓗᓂᓗ ᐊᒻᒪᓗ ᑎᑎᕋᕐᓗᓂ ᖃᓄᖅ ᖃᐅᔨᓴᖅᑕᐅᖁᖕᒪᖔᒍ.  ᑐᒃᓯᕋᖅᑐᑦ 

ᖃᐅᔨᓴᖅᑕᐅᒃᑲᓐᓂᕈᒪᓇᔭᖅᑐᑦ ᑐᓂᓯᒃᑲᓐᓂᕆᐊᖃᕋᔭᖅᑐᑦ ᑎᑎᕋᖅᓯᒪᔪᓂᒃ/ᐃᓕᓐᓂᐊᖅᓯᒪᓂᖏᓐᓄᑦ 

ᑐᑭᓯᒋᐊᕈᑎᒃᓴᓂᒃ/ᖃᐅᔨᓴᕈᑕᐅᓯᒪᔪᓂᒃ/ᓴᓇᑉᓗᑎᒃ ᐃᓕᓐᓂᐊᖅᓯᒪᓂᖏᓐᓄᑦ ᑐᕌᖓᔪᓂᒃ.  ᑐᒃᓯᕋᖅᓯᒪᔪᑦ 

ᐊᑕᐅᓰᑐᐃᓐᓇᕐᓗᑎᒃ ᖃᐅᔨᓴᖅᑕᐅᒃᑲᓐᓂᕈᓐᓇᖃᑦᑕᕐᓂᐊᖅᑐᑦ ᐅᑭᐅᑕᒫᒃᑯᑦ. 

ᐱᓕᕆᐊᒃᓴᖅ 5: ᓴᖅᑭᑦᑐᑦ ᒪᓕᒃᖢᒋᑦ ᐃᓱᒪᓕᐅᕈᑕᐅᔪᖅ 

 ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᑐᓴᖅᑎᑦᑎᓇᔭᖅᑐᖅ ᓴᖅᑭᓯᒪᔪᓂᒃ ᖃᐅᔨᓴᕈᑕᐅᓚᐅᖅᑐᒃᑯᑦ ᑐᒃᓯᕋᖅᓯᒪᔪᒧᑦ. 

 ᑐᒃᓯᕋᖅᓯᒪᔪᖅ ᓇᓗᓇᐃᖅᓯᓯᒪᑦᑎᐊᙱᑉᐸᑦ ᐊᔪᙱᓐᓂᕐᒥᓂᒃ ᐱᓕᕆᖃᑦᑕᖅᓯᒪᓂᕐᒥᓂᒡᓗ ᐊᐅᐸᓗᒃᑐᒥ 

ᓇᓗᓇᐃᒃᑯᑕᖅᑖᕈᑎᒃᑯᑦ ᓱᓇᙳᖅᓴᖅᓯᒪᓂᖓᓄᑦ, ᐊᒻᒪᓗ ᑐᒃᓯᕋᖅᓯᒪᔪᖅ ᑎᑎᕋᖅᓯᒪᔪᓂᒃ ᓇᓗᓇᐃᔭᐅᑎᓂᒃ 

ᑐᓂᓯᓯᒪᒃᑲᓐᓂᙱᑉᐸᑦ, ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᑐᓂᓯᒃᑲᓐᓂᓕᕋᔭᖅᑐᖅ ᑐᒃᓯᕋᖅᑐᒧᑦ ᐊᓯᐊᓂᒃ 

(ᐊᔪᙱᓐᓂᒃᑯᑦ ᐊᑦᑎᖕᓂᖅᓴᒃᑰᕈᓐᓇᖅᑐᒥᒃ) ᓴᓇᔭᒃᓴᒥᒃ.  ᖃᐅᔨᓴᕈᑎ ᐊᒻᒪᓗ ᐃᓗᐃᑦᑐᒃᑯᑦ 

ᕿᒥᕐᕈᔾᔪᑕᐅᔪᓐᓇᖅᑐᖅ ᑐᓂᕐᕈᑕᐅᓇᔭᖅᑐᖅ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᓄᑦ. 

ᓇᓗᓇᐃᔭᐅᑎ ERROR! REFERENCE SOURCE NOT FOUND. 

ᐊᖏᕈᑎᖓ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ 

1. ᐱᓕᕆᐊᒃᓴᕆᔭᖏᑦ ᑲᒪᒋᔭᕆᐊᖃᖃᑦᑕᖅᑕᖏᓪᓗ 

1.1 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐃᒪᓐᓇᐃᖃᑦᑕᕐᓂᐊᖅᑐᑦ: 

1.1.1 ᐅᖃᖃᑎᒌᕝᕕᐅᔪᓐᓇᕐᓗᑎᒃ, ᒪᑐᐃᖓᔪᒃᑯᑦ ᑐᓴᐅᒪᖃᑦᑕᐅᑎᓂᒃᑯᑦ ᐊᒻᒪᓗ ᐋᖅᑭᐅᒪᔪᒃᑯᑦ 

ᐱᓕᕆᖃᑎᒌᒃᑐᒃᑯᑦ ᒪᓕᒃᓗᒍ ᒪᓕᒃᑕᒃᓴᖅ C (ᐃᓕᓐᓂᐊᕐᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ) ᐊᒻᒪᓗ 

ᒪᓕᒃᑕᒃᓴᖅ D (ᐃᓅᖃᑎᒌᖕᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᐃᓅᖃᑎᒌᑦᑎᐊᖁᑉᓗᒋᑦ) 

ᐅᓂᑉᑳᓕᐅᖅᐸᒡᓗᑎᒃ ᐱᔭᕆᐊᖃᓕᕌᖓᑕ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ; 

1.1.2 ᓴᖅᑭᑎᑦᑎᓗᑎᒃ ᓯᕗᓪᓕᖅᐹᖑᑎᑕᐅᔪᒪᔪᒃᑯᑦ ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᐸᕐᓇᐅᑎᒥᒃ 

ᓇᓗᓇᐃᔭᐃᓗᑎᒃ ᖃᓄᐃᓕᐅᕈᑎᓂᒃ ᐊᒻᒪᓗ ᐱᕕᒃᓴᕆᔭᐅᔪᓂᒃ ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ 

ᒪᓕᒃᑕᒃᓴᒥᒃ C-ᒥ ᐊᒻᒪᓗ D-ᒥ ᐊᒻᒪᓗ ᑐᓂᕐᕈᑎᒋᕙᒡᓗᒍ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ; 

1.1.3 ᐊᑐᓕᖅᑎᖅᐸᒡᓗᒋᑦ ᐃᓱᒪᓕᐅᕈᑕᐅᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᒻᒪᓗ ᐃᒪᓐᓈᖅᑐᕈᑏᑦ 

ᑐᓂᕐᕈᑕᐅᔪᑦ ᐱᓕᕆᖃᑎᒌᖕᓂᒃᑯᑦ ᐱᓕᕆᖃᑎᒌᒃᑐᓄᑦ; 

1.1.4 ᕿᒥᕐᕈᖃᑦᑕᕐᓗᑎᒃ ᐊᒻᒪᓗ ᐊᑐᓕᖁᔭᒥᓂᒃ ᓴᖅᑭᑎᑦᑎᖃᑦᑕᕐᓗᑎᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ 

ᐋᖅᑭᒋᐊᖅᓯᔪᒪᓂᕐᒧᑦ ᐅᑯᓄᙵ ᐊᒃᑐᐊᓂᓕᖕᓂᒃ: 

a) ᐱᕙᓪᓕᐊᑎᑦᑎᔪᒪᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᓐᓂᐊᕐᓂᕐᒧᓪᓗ ᖃᓄᖅᑑᕈᑎᓂᒃ; 

b) ᐋᖅᑭᒋᐊᖅᓯᒍᑏᑦ ᑲᔪᓯᑎᑦᑎᑦᑎᐊᕈᒪᓂᕐᒧᑦ ᑐᕌᒐᕆᔭᐅᔪᓄᓪᓗ ᑎᑭᐅᑎᑦᑎᐊᕈᒪᓂᕐᒧᑦ 

ᒪᓕᒃᑕᒃᓴᒃᑯᑦ C-ᑯᑦ (ᐃᓕᓐᓂᐊᓂᕐᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᓪᓗ), ᐃᓚᐅᖃᑕᐅᑉᓗᒋᑦ, ᑭᓯᐊᓂ 

ᑖᒃᑯᐊᑐᐊᖑᙱᖦᖢᒋᑦ, ᐊᓯᔾᔩᕙᓪᓕᐊᓂᕐᒧᑦ ᓴᓇᕝᕕᐅᔪᓂᒃ ᐃᓄᖕᓄᑦ ᓴᓇᔨᓄᑦ, ᐃᓕᓐᓂᐊᕈᑏᑦ 

ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᖃᓄᐃᓕᐅᕈᑕᐅᕙᒃᑐᓂᒃ; 

c) ᖃᓄᐃᓕᐅᕈᑎᒃᓴᓂᒃ ᐊᒻᒪᓗ ᐆᒃᑑᑎᒃᓴᓂᒃ ᖁᕝᕙᖅᑎᕆᓂᕐᒧᑦ ᓴᓇᔭᒃᓴᓂᒃ ᑕᓯᕐᔪᐊᕐᒥ; 

d) ᓄᑖᓪᓗ ᐃᓕᓐᓂᐊᕐᓂᕐᒧᑦ ᖃᓄᐃᓕᐅᕈᑕᐅᔪᒪᔪᑦ ᐃᓄᖕᓄᑦ ᓴᓇᔨᓄᑦ ᑐᕌᖅᑐᑦ; 

e) ᓴᓇᔩᑦ ᐊᓯᔾᔨᖃᑦᑕᕐᓂᖏᑦ ᐊᒻᒪᓗ ᓴᓇᔭᖅᑐᖃᑦᑕᙱᓐᓂᕐᒧᑦ ᐃᖢᐊᖏᓕᐅᕈᑕᐅᔪᑦ ᐊᒻᒪᓗ 

ᖃᓄᖅ ᐊᒃᑐᖅᓯᓂᖃᖃᑦᑕᕐᓂᖏᑦ, ᐃᓚᐅᖃᑕᐅᓗᒋᑦ ᐋᖅᑭᒋᐊᖅᓯᒍᑏᑦ ᖃᓄᖅᑑᕈᑎᒃᓴᓪᓗ;  

f) ᓴᓇᕝᕕᒋᔭᕐᒧᑦ ᑐᕌᖓᔪᑦ ᓴᓇᔨᓄᑦ ᐊᒃᑐᐊᓂᓖᑦ ᑕᓯᕐᔪᐊᕐᒥ ᐅᔭᕋᖕᓂᐊᕐᕕᖕᒦᙱᓕᕌᖓᑕ; ᐊᒻᒪᓗ  

g) ᖃᓄᐃᓕᐅᕈᑏᑦ ᓄᓇᓖᑦ ᐱᓕᕆᖃᑎᒌᖕᓂᖅᓴᐅᔪᓐᓇᖁᑉᓗᒋᑦ ᐊᒻᒪᓗ ᑲᑎᑦᑎᕙᓪᓕᐊᓂᖅ 

ᐃᓕᖅᑯᓯᑐᖃᑎᒍᑦ ᐊᑐᖅᑕᐅᕙᒃᑐᓂᒃ, ᑎᑎᕋᖅᓯᒪᔪᒃᑯᑦ ᐃᓚᖓᒍᑦ D-ᑯᑦ (ᐃᓅᖃᑎᒌᖕᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᐃᓅᖃᑎᒌᑦᑎᐊᖁᑉᓗᒋᑦ). 

1.1.5 ᕿᒥᕐᕈᓂᖅ, ᐱᕙᓪᓕᐊᑎᑦᑎᓂᕐᓗ ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᐊᑐᓕᖁᔨᓂᖅ ᓴᓇᔪᓐᓇᖅᑐᓕᕆᓂᕐᒧᑦ 

ᓴᓇᔪᓐᓇᖅᑐᓂᒡᓗ ᐊᑎᕐᓂᒃ ᑲᒪᔨᒨᖓᔪᓂᒃ; 

1.1.6 ᐃᑲᔫᑎᒃᓴᓂᒃ ᑐᓴᖅᑎᑦᑎᖃᑦᑕᕐᓂᖅ ᖃᓄᐃᓕᐅᕈᑎᒃᓴᓂᒡᓗ ᐊᑐᓕᖁᔨᖃᑦᑕᕐᓗᑎᒃ ᐊᒡᓂᒍ ᐃᒍᒃᑯᓐᓄᑦ 

ᐊᑐᖅᑕᐅᓂᐊᖅᑐᓂᒃ ᖁᕝᕙᖅᑎᕆᓂᕐᒧᑦ ᐅᔾᔨᕈᓱᖕᓂᖅᓴᐅᖁᔨᓂᕐᒧᑦ ᐊᒻᒪᓗ ᐃᓕᓐᓂᐊᕐᓂᕐᒥᒃ 

ᐅᔭᕋᖕᓂᐊᖅᑐᓕᕆᓂᒃᑯᑦ ᓄᓇᕗᒥ; 

1.1.7 ᐃᒪᓐᓈᖅᑐᐃᖃᑦᑕᕐᓗᑎᒃ ᖃᓄᖅ ᐃᓄᒃᑎᑐᑦ ᐊᑐᓕᖅᑎᖅᑕᐅᒃᑲᓐᓂᕋᔭᕐᒪᖔᑦ ᓇᐅᒃᑯᓗᒃᑖᖅ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ; 

1.1.8 ᑐᓴᖅᑎᑦᑎᕙᒡᓗᑎᒃ ᖃᓄᐃᓕᐅᕈᑎᒃᓴᓂᒃ ᐊᒡᓂᒍ ᐃᒍᒃᑯᑦ ᐊᑐᓕᖅᑎᕈᓐᓇᖅᑕᖏᓐᓂᒃ 

ᐃᓕᖅᑯᓯᑐᖃᓕᕆᓂᒃᑯᑦ ᐅᔾᔨᖅᑐᖅᑎᑦᑎᓂᖅᓴᐅᔪᒪᓂᕐᒧᑦ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ; 

1.1.9 ᐃᒪᓐᓈᖅᑐᐃᕙᒡᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐊᑐᓕᖅᑎᕆᓂᕐᒧᑦ ᐊᒻᒪᓗ ᐃᓱᒪᒋᔭᖃᕈᓐᓇᖁᑉᓗᒋᑦ ᐃᓚᒌᑦ 

ᐱᒻᒪᕆᐅᓂᖏᓐᓄᑦ ᐊᒻᒪᓗ ᐱᕙᓪᓕᐊᑎᑦᑎᓗᑎᒃ ᐃᓅᖄᑎᒌᑦᑎᐊᕐᓂᕐᒥᒃ ᐃᓕᖅᑯᓯᑐᖃᑎᒍᓪᓗ; 

1.1.10 ᖃᓄᖅᑑᕈᑎᒃᓴᓂᒃ ᓇᓗᓇᐃᔭᐃᖃᑦᑕᕐᓗᑎᒃ ᑲᒪᒋᔭᐅᔪᓐᓇᖁᑉᓗᒋᑦ ᐃᓄᐃᑦ ᑐᓗᖅᑕᕈᑎᒋᕙᒃᑕᖏᑦ; 

1.1.11 ᖃᓄᖅᑑᕈᑎᒃᓴᓂᒃ ᓇᓗᓇᐃᔭᐃᕙᒡᓗᑎᒃ ᐊᑐᓕᖅᑎᕆᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ; 

1.1.12 ᖃᓄᖅᑑᕈᑎᒃᓴᓂᒃ ᓇᓗᓇᐃᔭᐃᕙᒡᓗᑎᒃ ᐱᕙᓪᓕᐊᒃᑲᓐᓂᖁᑉᓗᒋᑦ ᐃᓄᐃᑦ ᐊᕐᓇᖏᑦ, ᒪᒃᑯᒃᑐᑦ, ᐊᒻᒪᓗ 

ᑎᒥᒥᒍᑦ ᐊᔪᕈᑎᓖᑦ ᓴᓇᔨᒋᔭᐅᔪᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ; ᐊᒻᒪᓗ 

1.1.13 ᐱᓕᕆᐊᖃᖃᑦᑕᕐᓗᑎᒃ ᐊᓯᖏᓐᓂᒃ ᐱᓕᕆᐊᒃᓴᕆᔭᐅᔪᓂᒃ ᑲᒪᒋᔭᐅᖃᑦᑕᕆᐊᓕᖕᓂᒃ ᒪᓕᒃᑕᒃᓴᒃᑰᖓᔪᒃᑯᑦ 

ᖃᓄᐃᓕᐅᕈᑕᐅᖃᑦᑕᕆᐊᓕᒃᑯᑦ ᐊᖏᕈᑎᒃᑯᑦ ᐅᕝᕙᓘᓐᓃᑦ ᖃᑯᑎᒃᑯᑦ ᐱᓕᕆᐊᒃᓴᖅᑖᖅᑎᑕᐅᑎᓪᓗᒋᑦ  

ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᐊᖏᖃᑎᒌᒍᑕᐅᔪᒃᑯᑦ ᐱᓕᕆᖃᑎᒌᒃᑑᖕᓄᑦ. 

1.2 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᕿᒥᕐᕈᖃᑦᑕᕐᓂᐊᖅᑐᑦ, ᐱᕙᓪᓕᐊᑎᑦᑎᕙᒡᓗᑎᒃ 

ᐊᒻᒪᓗ ᐋᖅᑭᒋᐊᕈᑎᒃᓴᓂᒃ ᐊᑐᓕᖁᔨᖃᑦᑕᕐᓂᐊᖅᑐᑦ ᐃᖢᐊᖏᓕᐅᕈᑕᐅᔪᒃᑯᑦ, ᐊᐱᖅᓱᖃᑦᑕᕐᓗᑎᒃ, ᐱᔾᔪᑕᐅᔪᓂᒃ 

ᐊᖏᖃᑎᒌᒍᑕᐅᔪᓐᓃᖅᓯᒪᔪᓂᒡᓘᓐᓃᑦ ᐱᓕᕆᐊᒃᓴᒥᒍᑦ ᐊᒻᒪᓗ ᐅᖃᖃᑎᖃᖃᑦᑕᕐᓗᑎᒃ ᐱᓕᕆᖃᑎᖃᖅᐸᒡᓗᑎᒃ 

ᐅᔭᕋᖕᓂᐊᕐᕕᐅᑉ ᐱᓕᕆᖃᑎᒌᒃᑎᖏᓐᓂᒃ ᐊᒻᒪᓗ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓂᒃ ᐱᔭᕆᐊᖃᓕᕋᖓᒥᒃ.  

2. ᑲᑎᒪᔨᒋᔭᐅᔪᑦ 

2.1 ᐊᒡᓂᒍ ᐃᒍᒃᑯᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᒪᕐᕉᖕᓂᒃ ᑲᑎᒪᔨᒃᓴᓂᒃ ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᑦ 

ᑲᑎᒪᔨᖏᓐᓄᑦ. 

2.2 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᒪᕐᕉᖕᓂᒃ ᑲᑎᒪᔨᒃᓴᓂᒃ ᓴᓇᔭᒃᓴᖅᑖᖅᑐᓕᕆᔨᒃᑯᑦ 

ᐃᓕᖅᑯᓯᑐᖃᓕᕆᔨᒃᑯᑦ ᑲᑎᒪᔨᖏᓐᓄᑦ. 

2.3 ᐱᓕᕆᖃᑎᒌᒃᑐᑦ ᑎᒃᑯᐊᖅᓯᖅᓯᖃᑦᑕᕐᓂᐊᖅᑐᑦ ᑲᑎᒪᔨᒃᓴᓂᒃ ᖃᐅᔨᒪᔨᒋᓂᐊᖅᑕᒥᓂᒃ, ᐱᓕᕆᖃᑦᑕᖅᓯᒪᔪᓂᒃ 

ᑕᐃᒪᐃᑦᑐᓂᒃ ᐊᒻᒪᓗ ᐊᔪᙱᓐᓂᓕᖕᓂᒃ ᐱᓕᕆᐊᖑᖃᑦᑕᖅᓯᒪᔪᑎᑐᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ. 

2.4 ᐱᓕᕆᖃᑎᒌᒃᑐᑦ ᐊᑐᓂ ᑎᒃᑯᐊᖅᓯᖃᑦᑕᕐᓂᐊᖅᑑᒃ ᐊᑕᐅᓯᕐᒥᒃ ᐃᓇᖏᖅᑎᒃᓴᒥᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐃᓇᖏᖅᓯᔨᐅᓂᐊᖅᑐᒥᒃ ᑲᑎᒪᔭᖅᑐᑐᖃᕈᓐᓇᙱᑳᓪᓚᒃᐸᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᐱᓕᕆᐊᒃᓴᕆᔭᐅᔪᓂᒃ ᑲᒪᔪᓐᓇᖁᑉᓗᒍ.  ᑕᐃᒪᐃᑦᑐᖃᖅᑎᓪᓗᒍ, ᑲᑎᒪᔨᒋᔭᐅᔪᖅ ᓯᕗᓂᑐᖄᒍᑦ 

ᑐᓴᖅᑎᑦᑎᖃᑦᑕᕆᐊᖃᕐᓂᐊᖅᑐᖅ ᐊᒻᒪᓗ ᑕᒪᕐᒥᒃ ᑐᑭᓯᒋᐊᕈᑕᐅᔭᕆᐊᓖᑦ ᑎᑎᖅᑲᓪᓗ ᐊᑐᖅᑕᐅᔭᕆᐊᓖᑦ 

ᑐᓂᕐᕈᑎᒋᕙᒡᓗᓂᒋᑦ ᐃᓇᖏᖅᑎᒃᓴᒥᓄᑦ, ᐃᓇᖏᖅᓯᓯᒪᔪᖅ ᐊᑑᑎᖃᑦᑎᐊᖅᑐᒃᑯᑦ ᐃᓇᖏᖅᓯᓯᒪᔪᓐᓇᖃᑦᑕᖁᑉᓗᒍ. 

2.5 ᓇᓕᐊᑐᐃᓐᓇᖅ ᑲᑎᒪᔨᒋᔭᐅᔪᑦ ᐃᓇᖏᖅᑎᒋᔭᐅᔪᓪᓘᓐᓃᑦ ᑎᒃᑯᐊᖅᑕᐅᓯᒪᔪᑦ ᓴᓇᔭᒃᓴᖅᑖᖅᑐᓕᕆᔨᒃᑯᑦ 

ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᖏᓐᓄᑦ ᐃᓇᖏᖅᑕᐅᔪᓐᓇᖃᑦᑕᕐᓂᐊᖅᑐᑦ ᖃᖓᑐᐃᓐᓇᖅ,  ᐃᓱᒪᖅᓲᑕᐅᓗᑎᒃ 

ᑎᒃᑯᐊᖅᓯᔪᕕᓂᕐᓄᑦ ᐱᓕᕆᖃᑎᒋᔭᐅᔪᓄᑦ. 

2.6 ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ (ᑭᓯᐊᓂ ᐱᔾᔮᙱᑦᑐᒃᓴᐅᔪᑦ) ᑐᒃᓯᕋᕈᓐᓇᖅᑐᖅ ᐲᖅᓯᔪᒪᓗᓂ 

ᐃᓇᖏᖅᓯᔪᒪᓗᓂᓘᓐᓃᑦ ᑲᑎᒪᔨᐅᔪᓂᒃ ᑲᑎᒪᔭᖅᑐᙱᑦᑐᖃᖅᐸᑦ ᒪᕐᕈᐃᖅᑕᕐᓗᓂ ᐊᑕᐅᓯᕐᒥ ᐅᑭᐅᕐᒥ, ᑭᓯᐊᓂ 

ᑲᑎᒪᔨ ᑎᑎᖅᑲᑎᒍᑦ ᑐᑭᓯᑎᑦᑎᒃᐸᑦ ᓇᓗᓇᐃᖅᓯᑦᑎᐊᕐᓗᓂ ᓱᖕᒪᑦ ᑲᑎᒪᖃᑕᐅᔪᓐᓇᓚᐅᙱᓐᒪᖔᕐᒥ 

ᓈᒻᒪᒋᔭᐅᓗᓂ ᑲᑎᒪᔨᓄᑦ. 

3. ᐊᒃᑐᐊᓂᖃᓗᐊᕐᓂᖅ 

ᐱᓕᕆᖃᑎᒌᒃᑑᒃ ᐃᓕᑕᖅᓯᓯᒪᔫᒃ ᐱᒻᒪᕆᐅᖕᒪᑦ ᐊᒃᑐᐊᓂᖃᓗᐊᖅᑕᐃᓕᒪᓇᓱᒋᐊᖃᕐᓂᕐᒧᑦ ᐊᑐᓕᖅᑎᕆᓂᒃᑯᑦ ᐊᖏᕈᑎᒥᒃ 

ᐊᒻᒪᓗ ᑭᒡᒐᖅᑐᐃᔨᖏᑦ, ᑲᑎᒪᔨᐅᑉᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᒃᑯᓐᓄᑦ, 

ᐱᓕᕆᔪᓐᓇᖁᑉᓗᒋᑦ ᐸᒡᕕᓵᕆᔭᐅᓇᑎᒃ ᓇᖕᒥᓂᖅ ᐱᔫᒥᒋᔭᕐᒧᑦ.  ᑲᑎᒪᔨᐅᔪᖅ ᐅᔾᔨᕈᓱᓕᑐᐊᖅᐸᑦ ᐊᒃᑐᐊᓂᖃᓗᐊᕋᔭᕐᓂᕐᒧᑦ, 

ᐃᓱᒪᒋᔭᐅᒃᐸᑦ ᐅᕝᕙᓘᓐᓃᑦ ᐊᒃᑐᐊᓂᖃᓗᐊᓪᓚᕆᒡᓗᓂ, ᑲᑎᒪᔨ ᑐᓴᖅᑎᑦᑎᓇᔭᖅᑐᖅ ᐊᒃᑐᐊᓂᖃᓗᐊᕐᓂᐊᕐᓂᕐᒥᓄᑦ 

ᑲᑎᒪᔨᕋᓛᑦ ᐃᒃᓯᕙᐅᑕᖓᓄᑦ, ᐃᒃᓯᕙᐅᑕᕆᔭᐅᔪᖅ ᐃᓱᒪᓕᐅᕋᔭᖅᖢᓂ ᖃᓄᐃᓕᔭᐅᓂᐊᕐᒪᖔᑦ ᑕᐃᒪᐃᑦᑐᖃᖅᑎᓪᓗᒍ.  

ᑲᑎᒪᔨᐅᔪᖅ ᐃᓚᐅᖃᑕᐅᑎᑕᐅᙱᑉᐸᑦ ᐊᒃᑐᐊᓂᖃᓗᐊᕐᓂᐊᕐᓂᕐᒧᑦ, ᐃᓇᖏᖅᑎᖓᑕ ᐃᓇᖏᕋᔭᖅᑕᖓ 

ᐅᖃᖃᑎᒌᒍᑕᐅᓂᐊᖅᑎᓪᓗᒍ ᐊᒃᑐᐊᓂᖃᓗᐊᕈᑕᐅᔪᖅ.  ᐃᒃᓯᕙᐅᑕᖅ ᐃᓱᒫᓘᑎᖃᖅᐸᑦ, ᑕᐃᒪᓐᓇ ᓇᓗᓇᐃᖅᓯᔾᔪᑎ 

ᑐᓴᖅᑎᑦᑎᔾᔪᑕᐅᓇᔭᖅᑐᖅ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦᑕ ᐃᒃᓯᕙᐅᑕᖓᓄᑦ ᐃᓱᒪᓕᐅᓕᕋᔭᖅᖢᓂ 

ᖃᓄᐃᓕᔭᐅᓂᐊᕐᒪᖔᑦ ᑕᐃᒪᐃᑦᑐᒃᑰᕈᑕᐅᔪᖅ. 

4. ᖃᐃᖁᔭᐅᓯᒪᔪᑦ 

4.1 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᐊᒻᒪᓗ ᓇᓕᐊᑐᐃᓐᓇᖅ ᑲᑎᒪᔨᒋᔭᐅᔪᖅ 

ᖃᑯᑎᒃᑯᑦ ᖃᐃᖁᔨᔪᓐᓇᖃᖅᑕᖅᑐᑦ ᑐᑭᓯᒋᐊᕐᕕᐅᔪᒪᔪᒥᒃ ᐱᔭᕆᐊᖃᕋᓱᒋᒍᑎᒃ ᑲᑎᒪᔭᖅᑐᖃᑕᐅᖁᓗᒍ 

ᐅᕝᕙᓘᓐᓃᑦ ᐃᓚᐅᖃᑕᐅᖁᓗᒍ ᑲᑎᒪᔪᓂᒃ ᓇᓕᐊᖕᓂᑐᐃᓐᓇᖅ.  ᓯᕗᓂᑐᖄᒍᑦ ᑐᓴᐅᒪᑎᑕᐅᓇᔭᖅᑐᑦ ᐊᓯᖏᑦ 

ᑲᑎᒪᔩᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᖏᓐᓂᒃ. 

4.2 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᑎᒃᑯᐊᖅᓯᔪᓐᓇᖅᑐᑦ ᐃᖕᒥᒃᑰᖅᑐᒥᒃ 

ᐱᓕᕆᖃᑎᒋᔭᐅᒃᑲᓐᓂᕋᔭᖅᑐᒥᒃ ᐃᑲᔪᖁᑉᓗᒋᑦ ᑲᑎᒪᔨᐅᔪᓂᒃ ᐃᓱᒪᓕᐅᕈᑎᒃᑯᑦ, ᐊᑭᓕᖅᑐᐃᓗᑎᒃ ᐊᒡᓂᒍ ᐃᒍᒃᑯᑦ.  

ᐃᖕᒥᒃᑰᖅᑐᑦ ᐱᓕᕆᖃᑎᒋᔭᐅᒃᑲᓐᓂᖅᑐᑦ ᐃᓚᐅᖃᑕᐅᓂᖃᖃᑦᑕᕐᓂᐊᖅᑐᑦ ᑲᑎᒪᔪᓂᒃ ᑕᐅᑐᒡᓗᑎᒃ ᐊᒻᒪᓗ 

ᐊᑐᓕᖁᔭᒥᓂᒃ ᓴᖅᑭᑎᑦᑎᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ. 

4.3 ᑎᑎᕋᖅᑎ, ᐊᖏᕈᑎᒥᒃ ᐊᑐᓕᖅᑎᕆᓂᕐᒧᑦ ᑲᒪᔨ ᐊᒻᒪᓗ ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ ᑲᑎᒪᖃᑕᐅᖃᑦᑕᕋᔭᕐᒪᑕ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᓕᕌᖓᑕ ᓂᕈᐊᕈᓐᓇᙱᓪᓗᑎᒃ 

ᑕᐅᑐᒋᐊᖅᑐᖅᓯᒪᑐᐃᓐᓇᕐᓗᑎᒃ. 

5. ᐃᒃᓯᕙᐅᑕᖅ 

 ᑲᑎᒪᔨᒋᔭᐅᔪᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ, 

ᐊᕐᕌᒍᑕᒫᒃᑯᑦ, ᑲᑎᒪᔨᐅᖃᑎᒥᓂᒃ ᐊᑕᐅᓯᕐᒥᒃ ᐃᒃᓯᕙᐅᑕᐅᖁᔨᓗᑎᒃ. 

6. ᐃᓱᒪᓕᐅᕆᖃᑦᑕᕐᓂᐊᕐᓂᖅ 

6.1 ᐃᓱᒪᓕᐅᕈᑏᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᐊᖏᖃᑎᒌᖕᓂᒃᑯᑦ 

ᑲᒪᒋᔭᐅᖃᑦᑕᕐᓂᐊᖅᑐᑦ. ᐊᖏᖃᑎᒌᒍᓐᓇᐃᓪᓕᓯᒪᒃᐸᑕ ᑲᑎᒪᔩᑦ ᒪᕐᕉᐃᕐᓗᑎᒃ ᑲᑎᒪᖅᑳᕐᓗᑎᒃ, 

ᐊᖏᖃᑎᒌᒍᑕᐅᔪᓐᓇᐃᓪᓕᓯᒪᔪᖅ ᑲᑎᒪᔩᑦ ᐃᒃᓯᕙᐅᑕᖓᓄᑦ ᑐᓂᕐᕈᑕᐅᖃᑦᑕᕐᓂᐊᖅᑐᖅ, ᐃᒃᓯᕙᐅᑕᕆᔭᐅᔪᖅ 

ᑐᓂᓯᕙᒡᓗᓂ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᑕᓪᓕᒪᓂᒃ ᓴᓇᓐᓇᐅᔪᓂᒃ ᐅᑉᓗᓂᒃ ᑐᒡᓕᐊᒍᑦ 

ᑲᑎᒪᓂᖃᖅᑳᖅᑎᓪᓗᒋᑦ ᐊᑐᓕᖅᑎᕆᔨᒃᑯᑦ  ᑲᑎᒪᔨᖏᑦ ᐊᖏᖃᑎᒌᒍᑕᐅᔪᓐᓇᖅᓯᖁᑉᓗᒍ. ᑲᑎᒪᔩᑦ 

ᐊᖏᖃᑎᒌᒍᓐᓇᐃᓪᓕᓯᒪᑎᓪᓗᒋᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ 

ᐅᓂᑉᑳᓕᐊᖓᑕ ᒥᒃᓵᓄᑦ, ᑐᒃᓯᕋᕈᑕᐅᓗᓂ ᑲᑎᒪᔨᐅᖃᑕᐅᔪᒧᑦ, ᐃᓱᒫᓘᑕᐅᔪᖅ ᑲᑎᒪᔨᒧᑦ ᐅᖃᐅᓯᐅᓯᒪᓂᐊᖅᑐᖅ 

ᐊᒃᑐᐊᓂᓕᖕᒧᑦ ᐅᓂᑉᑳᓕᐊᕐᒧᑦ. 

6.2 ᐃᓱᒪᓕᐅᕈᑕᐅᔪᖅ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ 

ᒪᓕᒃᑕᐅᔭᕆᐊᖃᓕᕐᓂᐊᖅᑐᖅ ᐱᓕᕆᖃᑎᒌᒃᑐᓄᑦ ᑮᓇᐅᔭᑎᒍᑦ ᐊᒃᑐᖅᓯᓂᐅᓂᐊᖅᑐᑦ ᐃᓱᒪᓕᐅᕈᑕᐅᔪᒃᑯᑦ 

ᒪᓕᑦᑎᐊᑐᐊᖅᐸᑕ ᐊᖏᕈᑎᒥᒃ.  ᑮᓇᐅᔭᑎᒍᑦ ᐊᒃᑐᖅᓯᓂᐅᓂᐊᖅᑐᑦ ᐃᓱᒪᓕᐅᕈᑕᐅᔪᒃᑯᑦ ᐅᖓᑕᐅᔾᔨᓯᒪᓇᔭᖅᑐᑦ 

ᐊᖏᕈᑎᒃᑯᑦ ᐱᓕᕆᐊᖑᓇᓱᒃᑐᒥᒃ, ᐃᓱᒫᓗᒃᑐᖅ ᐱᓕᕆᖃᑎᒋᔭᐅᔪᖅ ᑐᑭᓯᑎᑦᑎᒋᐊᕋᔭᖅᑐᖅ ᐱᓕᕆᖃᑎᒥᓄᑦ 

ᓱᖕᒪᑦ ᐃᓱᒪᓕᐅᕈᑕᐅᔪᒥᒃ ᓇᒻᒪᒃᓴᕐᒪᖔᑦ ᓈᒻᒪᒃᓴᙱᒻᒪᖔᓪᓘᓐᓃᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᐃᓱᒪᓕᐅᕈᑕᐅᔪᒥᒃ ᐊᒻᒪᓗ ᑐᓂᕐᕈᑎᒋᒃᑲᓐᓂᕐᓗᒍ ᐱᔾᔪᑕᐅᔪᖅ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ.  ᑕᐃᒪᐃᒃᑲᓗᐊᖅᑎᓪᓗᒍ ᐱᓕᕆᐊᖑᕙᒃᑐᖅ, 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᐱᔪᓐᓇᐅᑎᖃᔾᔮᙱᑦᑐᑦ 

ᓴᙱᓂᖃᔾᔮᙱᑦᑐᓪᓘᓐᓃᑦ ᐋᖅᑭᒋᐊᖅᓯᓇᔭᕐᓂᕐᒧᑦ ᐊᖏᕈᑎᒥᒃ. 

7. ᐊᑭᓕᒐᒃᓴᑦ 

ᐊᒡᓂᒍ ᐃᒍᒃᑯᑦ ᐊᑭᓕᖅᑐᐃᖃᑦᑕᕐᓂᐊᖅᑐᑦ ᑕᒪᐃᓐᓂᒃ ᐊᑭᓕᒐᒃᓴᓂᒃ ᐱᓕᕆᐊᖑᔪᒃᑯᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ, ᐊᑭᓕᖅᑐᐃᖃᑕᐅᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᑭᓕᐅᑎᒋᕙᒃᑕᖏᓐᓂᒃ ᐊᕐᕌᒍᑕᒫᒃᑯᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᑎᒍᑦ. 

8. ᑲᑎᒪᓂᐅᖃᑦᑕᕐᓂᐊᖅᑐᑦ ᐊᒻᒪᓗ ᒪᓕᒃᑕᒃᓴᕆᔭᐅᔪᑦ ᑲᑎᒪᓂᒃᑯᑦ 

8.1 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᖃᑦᑕᕐᓂᐊᖅᑐᑦ 

ᐊᕐᕕᓂᓖᖅᑕᕐᓗᑎᒡᓘᓐᓃᑦ ᐅᑭᐅᑉ ᐃᓗᐊᓂ, ᐅᕝᕙᓘᓐᓃᑦ ᐅᖓᑖᒍᑦ ᐱᔭᕆᐊᖃᕈᑎᒃ ᐊᐅᓪᓛᓕᖅᑳᖅᑎᓐᓇᒍ 

ᐅᔭᕋᖕᓂᐊᕐᕕᒃ, ᐊᒻᒪ ᓯᑕᒪᐃᕐᓗᑎᒃ ᐅᑭᐅᑉ ᐃᓗᐊᓂ ᐅᖓᑖᒍᓪᓘᓐᓃᑦ ᐊᐅᓪᓛᓕᖅᑎᓪᓗᒍ, ᐱᔭᕆᐊᖃᕈᑎᒃ.  

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᑲᑎᓪᓚᑦᑖᕐᓗᑎᒃ ᑲᑎᒪᓇᓱᖃᑦᑕᕐᓂᐊᖅᑐᑦ 

ᐱᔪᓐᓇᑐᐊᕌᖓᒥᒃ.  ᑲᑎᒪᔾᔪᑎᕕᓃᑦ ᑲᒪᒋᔭᐅᖃᑦᑕᕐᓂᐊᖅᑐᑦ ᑎᑎᕋᖅᑎᒧᑦ ᐊᒻᒪᓗ ᑐᓂᐅᖅᑲᐅᑕᐅᕙᒡᓗᑎᒃ 

ᑲᑎᒪᔨᓄᑦ 30 ᐅᑉᓗᑦ ᐃᓗᐊᓂ ᑲᑎᒫᓂᖅᑳᖅᑎᓪᓗᒋᑦ.  ᑲᑎᒪᔾᔪᑎᕕᓃᑦ ᓈᒻᒪᒋᔭᐅᖅᑳᖅᑎᓪᓗᒋᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ, ᐊᑐᓂ ᑲᑎᒪᔩᑦ ᑲᑎᒪᔾᔪᑎᕕᓃᑦ 

ᐊᔾᔨᖏᓐᓂᒃ ᐱᑎᑕᐅᖃᑦᑕᕐᓂᐊᖅᑐᑦ. 

8.2 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᖃᑦᑕᕐᓂᐊᖅᑐᑦ ᖃᓄᑐᐃᓐᓇᖅ 

ᑐᓴᐅᒪᖃᑦᑕᐅᑎᑦᑎᐊᑐᐊᖅᐸᑕ.  ᑲᑎᒪᖁᔨᓗᓂ ᐃᒃᓯᕙᐅᑕᕆᔭᐅᔪᖅ ᑐᓴᖅᑎᑦᑎᖃᑦᑕᕐᓂᐊᖅᑐᖅ 30-ᓂᒃ ᐅᑉᓗᑦ 

ᑐᖔᓂ ᑐᓴᐅᒪᑎᑦᑎᕙᒡᓗᓂ ᑕᒪᐃᓐᓂᒃ ᑲᑎᒪᔨᓂᒃ (ᐅᕝᕙᓘᓐᓃᑦ ᑐᐊᕕᕐᓇᖅᑐᖃᖅᐸᑦ  

ᕿᓚᒻᒥᐅᓂᖅᓴᒃᑰᕆᐊᖃᖅᐸᑕ, ᑐᓴᖅᑎᑲᐅᑎᒋᒋᐊᖃᑦᑕᕐᓗᒋᑦ).  ᑐᐊᕕᕐᓇᖅᑐᖃᖅᑎᓪᓗᒍ, ᐃᒃᓯᕙᐅᑕᕆᔭᐅᔪᖅ, 

ᐊᒻᒪᓗ ᓇᓕᐊᑐᐃᓐᓇᖅ ᐱᓕᕆᖃᑎᒋᔭᐅᔪᖅ ᐃᒃᓯᕙᐅᑕᕐᒥᒃ, ᒫᓐᓇᑲᐅᑎᒋ ᑲᑎᒪᑎᑦᑎᒋᐊᖁᔨᓗᓂ 

ᐅᖃᐅᔾᔨᑐᐃᓐᓇᕆᐊᓕᒃ ᑲᑎᒪᔩᑦ ᐊᒥᓲᓂᖏᑦ ᓈᒻᒪᒍᓐᓇᖅᐸᑕ. 

9. ᑲᑎᒪᔩᑦ ᑲᑎᒪᓂᐊᕐᓗᑎᒃ ᖃᑉᓯᐅᔭᕆᐊᖃᕐᓂᖏᓐᓄᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔩᑦ ᖃᖓᑐᐃᓐᓇᖅ ᑲᑎᒪᓂᐊᕐᓗᑎᒃ 

ᐱᖓᓲᔭᕆᐊᖃᖃᑦᑕᕐᓂᐊᖅᑐᑦ ᐃᓚᐅᖃᑕᐅᓗᓂ ᐊᖓᔪᖅᑳᖑᓂᖅᐹᖅ ᓇᓕᐊᖕᓂᑐᐃᓐᓇᖅ ᐱᓕᕆᖃᑎᒌᒃᑐᒃᑯᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓂᒃ, ᑭᓯᐊᓂ ᐱᓕᕆᖃᑎᒋᔭᐅᔫᑉ ᑭᒡᒐᖅᑐᐃᔨᖓ 

ᐊᑐᐃᓐᓇᐅᙱᑉᐸᑦ ᖁᔭᓐᓈᖅᑕᐅᔪᓐᓇᖅᖢᓂ ᑕᐃᒪᐃᑦᑕᕆᐊᖃᕐᓂᖓ. 

10. ᑐᓴᐅᒪᖃᑦᑕᐅᑎᓕᕆᓂᖅ 

ᐱᔾᔪᑎᒋᑉᓗᒍ ᓇᓗᓇᐃᔭᐅᑎ ᑖᒻᓇ ᓇᓕᐊᒥᐊᖅ ᐊᒻᒪᓗ ᑕᒪᕐᒥᒃ ᑐᓴᐅᒪᖃᑦᑕᐅᑎᒍᑏᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᑲᒪᒋᔭᐅᖃᑦᑕᕐᓂᐊᖅᑐᑦ ᑎᑎᕋᖅᑎᒋᔭᐅᔪᒧᑦ ᐊᒻᒪᓗ ᑐᕌᖅᑎᓪᓗᒋᑦ 

ᐃᒃᓯᕙᐅᑕᕆᔭᐅᔪᒧᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ. 

11. ᓯᑕᒪᐃᖅᑕᕐᓗᑎᒃ ᐅᑭᐅᑉ ᐃᓗᐊᓂ ᐊᒻᒪᓗ ᐊᕐᕋᒍᑕᒫᖅᓯᐅᑎᑦ ᐅᓂᑉᑳᓕᐊᑦ 

30 ᐅᑉᓗᑦ ᐃᓗᐊᓂ ᐃᓱᓕᑎᓪᓗᒋᑦ ᐊᑐᓂ ᐱᖓᓲᔪᑦ ᐃᓱᓕᑦᑕᕐᕕᖏᑦ ᐅᓂᑉᑳᓕᐅᕆᐊᖃᖃᑦᑕᕐᓂᕐᒧᑦ ᐊᕐᕌᒍᑕᒫᒃᑯᑦ ᑕᒪᓐᓇ 

ᐱᓕᕆᐊᖑᑎᓪᓗᒍ, ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᐸᕐᓇᐃᖃᑦᑕᕐᓂᐊᖅᑐᑦ 

ᑐᓂᓯᕙᒡᓗᑎᒡᓗ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓇᐃᓪᓕᒋᐊᖅᓯᒪᔪᒃᑯᑦ ᖃᓄᐃᓕᐅᕈᑕᐅᓯᒪᔪᓂᒃ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ ᐊᒻᒪᓗ  ᐱᐊᓂᑦᑎᐊᖅᓯᒪᔭᖏᑦ, ᑕᒪᕐᒥᒡᓗ 

ᑲᑎᒪᔾᔪᑎᕕᓃᑦ ᐊᔾᔨᖏᑦ ᐱᖓᓱᑦ ᑕᖅᑭᑦ ᐱᐊᓂᒃᓵᖅᑐᑦ ᐃᓗᐊᓂ, ᐅᖃᖃᑎᒌᒍᑕᐅᓯᒪᓐᓂᑯᐃᑦ ᖃᐅᔨᓴᕈᑕᐅᓯᒪᔪᓪᓗ 

ᑕᒪᐃᓐᓄᑦ ᕿᒥᕐᕈᔾᔪᑕᐅᓯᒪᔪᒃᑯᑦ ᐋᖅᑭᒋᐊᕈᑕᐅᓯᒪᔪᒃᑯᓪᓗ, ᐊᒻᒪᓗ ᐊᑐᓕᖁᔭᐅᓯᒪᔪᑦ ᐅᖃᐅᓯᐅᖃᑦᑕᓚᐅᖅᑐᓪᓗ  ᑲᑎᒪᔨᓄᑦ 

ᓴᖅᑭᑎᑕᐅᔪᒪᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ.  60 ᐅᑉᓗᑦ ᐃᓗᐊᓂ ᐅᑭᐅᑉ ᓄᙳᐊᓂ ᐱᕕᒃᓴᕆᔭᐅᔪᒃᑯᑦ, 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᐊᕐᕌᒍᑕᒫᖅᓯᐅᑎᒃᑯᑦ 

ᐅᓂᑉᑳᓕᐊᕐᒥᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᐃᓗᓕᖃᕐᓗᓂ ᐱᖓᓱᓄᑦ ᑕᖅᑭᓄᑦ ᐅᓂᑉᑳᓕᐊᕐᒥ ᑭᖑᓪᓕᖅᐹᒃᑯᑦ 

ᐱᖓᓱᓄᑦ ᑕᖅᑭᓄᑦ ᐅᑭᐅᑉ ᐃᓗᐊᓂ ᐊᒻᒪᓗ ᓇᓗᓇᐃᔭᐃᓯᒪᓗᑎᒃ ᐱᐊᓂᑦᑎᐊᖅᓯᒪᔭᖏᓐᓂᒃ 

ᐊᒃᓱᕈᕐᓇᖅᑐᒃᑰᕈᑎᒋᓯᒪᔭᖏᓐᓂᒡᓗ ᐅᑭᐅᖑᓚᐅᖅᑐᒥ ᐊᒻᒪᓗ ᖃᓄᖅ ᐃᓱᒪᒋᔭᖃᕐᒪᖔᑕ ᐅᑭᐅᖑᓂᐊᓕᓵᖅᑐᒥ, 

ᐃᓚᐅᖃᑕᐅᑎᑦᑎᓗᑎᒡᓗ ᐅᑉᓗᒥᒧᑦ ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᐸᕐᓇᐅᑎᓕᐊᕆᓯᒪᔭᖓᓂᒃ. 

12. ᑕᒪᐅᙵᑐᐃᓐᓇᖅ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᔭᕆᐊᖃᙱᑦᑐᑦ 

ᑭᓯᒥ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᐊᒻᒪᓗ ᖃᐃᖁᔭᐅᓯᒪᔪᑦ 

ᑲᑎᒪᖃᑕᐅᔪᓐᓇᖃᑦᑕᕐᓂᐊᖅᑐᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᑦ ᑲᑎᒪᓕᕌᖓᑕ. 

ᑕᒪᕐᒥᒃ ᑲᑎᒪᔾᔪᑎᕕᓃᑦ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᑕᒪᐅᙵᑐᐃᓐᓇᖅ 

ᑐᓴᖅᑕᐅᑦᑕᐃᓕᖃᑦᑕᕐᓂᐊᖅᑐᑦ ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑕ ᐱᓕᕆᖃᑎᒌᒃᑐᓄᑦ.  ᐅᓂᑉᑳᓕᐊᑦ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᑐᕌᖅᑐᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᐅᕝᕙᓘᓐᓃᑦ ᖃᐃᑕᐅᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᐅᓂᑉᑳᓕᐊᑦ ᐱᓕᕆᖃᑎᒌᒃᑐᓂᙶᖅᑐᑦ 

ᐱᓕᕆᖃᑎᒌᒃᑐᓄᙵᐅᔪᓪᓘᓐᓃᑦ ᓇᓗᓇᐃᔭᐃᓯᒪᖃᑦᑕᕐᓂᐊᖅᑐᑦ ᑐᑭᓯᒋᐊᕈᑎᓂᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᔭᕆᓂᕐᒧᓪᓗ ᑲᑎᒪᔨᕋᓛᓄᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑑᓚᔭᐅᓯᒪᔪᓂᒃ ᑭᒃᑯᑐᐃᓐᓇᕐᓄᑦ 

ᑐᓴᖅᑕᐅᖃᑦᑕᔾᔮᙱᑦᑐᑦ ᑭᓯᐊᓂ ᐱᓕᕆᖃᑎᒌᒃᑑᒃ ᐊᖏᖃᑎᒌᒃᐸᑎᒃ.  ᑕᒪᕐᒥᒃ ᑐᑭᓯᒋᐊᕈᑎᒃᓴᑦ ᐃᓄᖕᒧᑦ ᑐᕌᖓᓪᓚᑦᑖᖅᑐᑦ 

ᑕᒪᐅᙵᑐᐃᓐᓇᖅ ᑭᓇᑐᐃᓐᓇᕐᒧᑦ ᑐᓴᖅᑕᐅᖃᑦᑕᔾᔮᙱᑦᑐᑦ. 

ᒪᓕᒃᑕᒃᓴᖅ D 

ᐃᓅᖃᑎᒌᖕᓂᕐᒧᑦ ᐃᓕᖅᑯᓯᑐᖃᓕᕆᓂᒃᑯᓪᓗ ᐃᓅᖄᑎᒌᑦᑎᐊᕐᓂᖅ 

1. ᐱᔾᔪᑕᐅᔪᖅ  

ᑕᒪᓐᓇ ᒪᓕᒃᑕᒃᓴᖅ ᓴᖅᑭᑎᑕᐅᓯᒪᔪᖅ ᖁᕝᕙᖅᑎᕆᔪᒪᓂᕐᒧᑦ ᐃᓅᖄᑎᒌᖕᓂᒃᑯᑦ ᐃᓕᖅᑯᓯᑐᖃᓕᕆᓂᒃᑯᓪᓗ ᐃᓄᐃᑦ 

ᑭᕙᓪᓕᕐᒥ ᖃᓄᐃᙱᑦᑎᐊᕈᓐᓇᖁᑉᓗᒋᑦ.   

2. ᐱᓕᕆᐊᒃᓴᕆᔭᐅᔪᑦ 

ᑕᒡᕘᓇ ᒪᓕᒃᑕᒃᓴᒃᑯᑦ ᐱᓕᕆᐊᒃᓴᕆᔭᐅᔪᑦ: 

(a) ᐃᓕᑕᖅᓯᔪᒪᓂᖅ ᐱᒻᒪᕆᐅᑎᑕᐅᔪᓂᒃ ᐃᓄᐃᑦ ᐃᓕᖅᑯᓯᑐᖃᖏᑦᑎᒍᑦ ᐅᖃᐅᓯᖓᒍᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ; 

(b) ᖁᕝᕙᖅᑎᕆᔪᒪᓂᖅ ᐃᓕᖅᑯᓯᑐᖃᑎᒍᑦ ᑐᑭᓯᐅᒪᔭᐅᔪᓂᒃ ᑕᒪᕐᒥᒃ ᑕᓯᕐᔪᐊᕐᒥ ᐱᓕᕆᔪᑦ  ᑭᕙᓪᓕᕐᒥᓗ 

ᓄᓇᓕᖕᓂ ᐃᓄᐃᑦ ᐃᓱᒪᑦᑎᐊᕈᓐᓇᖃᑦᑕᖁᓗᒋᑦ; ᐊᒻᒪᓗ 

(c) ᕿᒥᕐᕈᔭᐅᑎᖃᑦᑕᕐᓗᒋᑦ ᐃᓅᖃᑎᒌᖕᓂᕐᒧᑦ ᑮᓇᐅᔾᔭᒃᓴᕈᑎᓴᒃᑯᓪᓗ ᐊᒃᑐᖅᓯᓂᐅᓇᔭᖅᑐᑦ ᐊᒻᒪᓗ 

ᐊᑐᓕᖁᔭᒥᓂᒃ ᓴᖅᑭᑎᑦᑎᖃᑦᑕᕐᓗᑎᒃ ᐋᖅᑭᒋᐊᖅᓯᒍᑎᒃᓴᓂᒃ ᓱᖏᐅᑎᒍᑎᒃᓴᓂᒡᓗ  ᓇᐅᒃᑐᐃᓐᓇᖅ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

3. ᓄᓇᓕᖕᓂ ᖃᓄᐃᓕᐅᖅᑎᑦᑎᖃᑦᑕᕐᓂᖅ 

3.1 ᐊᒡᓂᒍ ᐃᒍᒃᑯᑦ ᑎᑎᕋᕐᕕᖃᕐᓂᐊᖅᑐᑦ ᑲᖏᖅᖠᓂᕐᒥ (“ᓄᓇᓕᖕᒥ ᑎᑎᕋᕐᕕᒃ”) ᒪᑐᐃᖓᑎᓪᓗᒍ ᑕᓯᕐᔪᐊᕐᒥ 

ᐅᔭᕋᖕᓂᐊᕐᕕᒃ. 

3.2 ᐊᒡᓂᒍ ᐃᒍᒃᑯᑦ ᓴᓇᑎᑦᑎᖃᑦᑕᕐᓂᐊᖅᑐᑦ ᓄᓇᓕᖕᒥ ᑐᓴᐅᒪᖃᑦᑕᐅᑎᓕᕆᔨᒥᒃ  ᓴᓇᖃᑦᑕᕐᓂᐊᖅᑐᒥᒃ 

ᑲᖏᖅᖠᓂᐅᑉ ᑎᑎᕋᕐᕕᖓᓂ (“ᓄᓇᓕᖕᒥ ᑐᓴᐅᒪᖃᑦᑕᐅᑎᓕᕆᔨ”) ᑐᓴᐅᒪᖃᑦᑕᐅᑎᓕᕆᔨᐅᓗᓂ ᐊᒡᓂᒍ 

ᐃᒍᒃᑯᓐᓄᑦ ᐊᒻᒪᓗ ᐃᓄᖕᓄᑦ ᑭᕙᓪᓕᕐᒥ, ᐃᒪᓐᓇᐃᓕᐅᖅᐸᒡᓗᓂᓗ: 

(a) ᖃᐅᔨᒋᐊᕐᕕᐅᔪᓐᓇᖃᑦᑕᕐᓗᓂ ᓴᓇᔭᒃᓴᖅᑖᖅᑐᓕᕆᓂᐅᑉ ᒥᒃᓵᓄᑦ ᓴᓇᔨᓄᑦ 

ᑕᓯᕐᔪᐊᕐᒦᑦᑐᓐᓃᕌᖓᑕ; 

(b) ᖃᐅᔨᒋᐊᕐᕕᐅᖃᑦᑕᕐᓗᓂ ᓴᓇᔨᓄᑦ ᐃᓄᖕᓄᓪᓗ ᑭᕙᓪᓕᕐᒥᐅᑕᓄᑦ ᐃᑲᔫᑎᓂᒃ 

ᐱᔨᑦᓯᕋᐅᑎᓂᒡᓗ ᐊᑐᕋᓱᒃᑎᓪᓗᒋᑦ ᐊᒡᓂᒍ ᐃᒍᒃᑯᑎᒍᑦ; 

(c) ᖃᐅᔨᒋᐊᕐᕕᐅᔪᓐᓇᖃᑦᑕᕐᓗᓂ ᖃᑕᙳᑎᒋᔭᐅᔪᓄᑦ ᓴᓇᔩᑦ ᑕᓯᕐᔪᐊᕐᒦᓕᕌᖓᑕ 

ᐅᔭᕋᖕᓂᐊᕐᕕᖕᒥ; ᐊᒻᒪᓗ 

(d) ᐃᓚᐅᖃᑕᐅᕙᒡᓗᓂ ᖃᓄᐃᓕᐅᕈᓘᔭᖅᑎᓪᓗᒋᑦ ᑭᕙᓪᓕᕐᒥ ᑭᒡᒐᖅᑐᐃᔨᐅᓗᓂ ᐊᒡᓂᒍ 

ᐃᒍᒃᑯᓐᓂᒃ. 

3.3 ᐊᒡᓂᒍ ᐃᒍᒃᑯᑦ ᐃᖕᒥᒃᑯᑦ ᐅᕝᕙᓘᓐᓃᑦ ᑳᓐᑐᕌᒃᑎᖏᑦᑎᒍᑦ, ᐊᑐᐃᓐᓇᕈᖅᑎᑦᑎᖃᑦᑕᕐᓂᐊᖅᑐᑦ 

ᐱᔭᕆᐊᖃᓕᕌᖓᑕ ᐊᑐᐃᓐᓇᕈᖅᑎᑦᑎᓗᑎᒃ ᐃᓐᓇᑐᖃᕐᓂᒃ, ᐅᖃᐅᔾᔨᔨᒃᓴᓂᒃ ᐊᒻᒪᓗ ᓴᓇᔨᓂᒃ ᓄᓇᓖᑦ 

ᑎᑎᕋᕐᕕᖏᓐᓂᒃ ᑭᕙᓪᓕᕐᒥ ᓄᓇᓕᖕᓂ ᐅᖃᖃᑎᖃᕈᓐᓇᑦᑎᐊᖃᑦᑕᕐᓗᓂ ᓴᓇᓂᐅᑉ/ᐃᓅᓯᐅᑉ ᒥᒃᓵᓄᑦ 

ᐊᒃᓱᕈᕐᓇᖅᑐᖃᖃᑦᑕᖅᑎᓪᓗᒍ. 

3.4 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓴᖅᑎᑦᑎᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓂᒃ ᓇᖕᒥᓂᖅ 

ᖃᓄᐃᓕᐅᕈᑎᒋᓂᐊᖅᑕᖏᓐᓂᒃ ᐊᒃᑐᐊᓂᖃᖅᑐᓂᒃ ᐊᒡᓂᒍ ᐃᒍᒃᑯᑦ ᐱᓕᕆᐊᒃᓴᖏᓐᓄᑦ ᑕᒡᕘᓇ ᒪᓕᒃᑕᒃᓴᒃᑯᑦ 

ᖁᕝᕙᖅᑎᕆᔪᒪᓂᕐᒧᑦ ᐃᓅᖄᑎᒌᑦᑎᐊᕐᓂᕐᒧᑦ ᑭᕙᓪᓕᕐᒥ. 

3.5 ᐊᒡᓂᒍ ᐃᒍᒃᑯᑦ ᐱᕕᒃᓴᖃᖅᑎᑦᑎᖃᑦᑕᕐᓂᐊᖅᑐᑦ ᐅᖃᖃᑎᒌᒃᑎᑦᑎᔪᓐᓇᖃᑦᑕᕐᓂᕐᒧᑦ ᐊᒡᓂᒍ ᐃᒍᒃᑯᓐᓂᒃ ᐊᒻᒪᓗ 

ᐃᓄᖕᓂᒃ ᑭᕙᓪᓕᕐᒥ, ᐃᓚᐅᖃᑕᐅᓗᒍ ᐊᕐᕌᒍᑕᒫᒃᑯᑦ ᑐᓴᖅᑎᑦᑎᒋᐊᖃᑦᑕᓂᖅ ᐊᑐᓂ ᓄᓇᓕᖕᓂ ᑭᕙᓪᓕᕐᒥ. 

3.6 ᐊᒡᓂᒍ ᐃᒍᒃᑯᑦ ᐅᖃᖃᑎᖃᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᓄᓇᓕᖕᓂ ᐱᕙᓪᓕᐊᑎᑦᑎᓂᕐᒧᑦ ᐊᒻᒪᓗ 

ᓴᖅᑭᑎᑦᑎᖃᑦᑕᕐᓂᐊᕐᓂᖏᓐᓄᑦ ᐃᓕᓐᓂᐊᕈᑎᓂᒃ ᐃᓕᖅᑯᓯᑐᖃᑎᒍᑦ ᐱᒻᒪᕆᐅᑎᑕᐅᔪᒃᑯᑦ 

ᐃᑲᔫᑖᐅᓇᓱᖕᓂᐊᖅᑐᑦ ᐃᓄᖕᓄᑦ ᓴᓇᔭᒃᓴᖅᑖᖅᐸᓪᓕᐊᔪᓐᓇᖁᑉᓗᒋᑦ, ᓴᓇᕝᕕᖕᒥᓂᒡᓗ ᓄᖅᑲᑲᑕᖃᑦᑕᖁᓇᒋᑦ 

ᐱᕙᓪᓕᐊᑦᑎᐊᕈᓐᓇᖁᑉᓗᒋᓪᓗ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

3.7 ᐊᒡᓂᒍ ᐃᒍᒃᑯᑦ ᑐᓂᐅᖅᑲᐃᖃᑦᑕᕐᓂᐊᖅᑐᑦ ᐃᓄᖕᓄᑦ ᑐᑭᓯᒋᐊᕈᑎᒃᓴᓂᒃ ᐊᕐᕌᒍᑕᒫᒃᑯᑦ ᓄᓇᓕᖕᓂ 

ᑐᓴᖅᑎᑦᑎᔾᔪᑕᐅᖃᑦᑕᕐᓂᐊᖅᑐᒃᑯᑦ ᐊᒻᒪᓗ ᐃᓕᓐᓂᐊᖅᑎᑦᑎᔾᔪᑎᒃᑯᑦ: 

(a) ᑐᑭᓯᐅᒪᓂᖅᓴᐅᓕᕈᓐᓇᖁᑉᓗᒋᑦ ᑭᕙᓪᓕᕐᒥ ᓄᓇᓖᑦ ᑕᓯᕐᒧᐊᕐᒥ ᐱᓕᕆᐊᖑᔪᒃᑯᑦ ᖃᓄᐃᓕᐅᕈᑕᐅᕙᒃᑐᒃᑯᑦ 

ᐊᒻᒪᓗ ᑐᐊᕕᕐᓇᖅᑐᖃᓕᕋᔭᖅᐸᑦ ᐸᕐᓇᒃᓯᒪᖃᑦᑕᕆᐊᖃᕐᓂᕐᒧᑦ; 

(b) ᑭᕙᓪᓕᕐᒥ ᓄᓇᓖᑦ ᐃᓚᐅᖃᑕᐅᓂᖅᓴᐅᖃᑦᑕᖁᓗᒋᑦ ᐊᕙᑎᓕᕆᓂᒃᑯᑦ ᐃᓅᖄᑎᒌᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᓪᓗ 

ᖃᐅᔨᓴᕈᑎᒃᑯᑦ. 

3.8 ᐊᒡᓂᒍ ᐃᒍᒃᑯᑦ ᐃᓚᐅᖃᑕᐅᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐅᔭᕋᖕᓂᐊᕐᕕᖕᓂᒃ ᓴᓇᒋᐅᖅᓴᓂᕐᒧᑦ ᑲᑎᒪᔨᒃᑯᑎᒍᑦ 

ᐅᕝᕙᓘᓐᓃᑦ ᐊᓯᐊᒍᑦ ᑕᐃᒪᐃᑦᑐᕐᓚᒃᑯᑦ ᐱᓕᕆᕝᕕᒃᑯᑦ ᐱᕙᓪᓕᐊᑎᑦᑎᓂᕐᒧᑦ ᐃᓚᒌᑦ 

ᐱᓕᕆᖃᑎᒌᒃᑲᓐᓂᕈᓐᓇᖁᑉᓗᒋᑦ ᐃᒪᓐᓇ ᐱᓕᕆᐊᖑᔪᒃᑯᑦ: 

(a) ᐃᑲᔪᖃᑦᑕᕐᓗᑎᒃ ᖃᑕᙳᑎᒌᖕᓂᒃ ᑲᒪᕙᓪᓕᐊᔭᕆᐊᖃᕐᓂᕐᒧᑦ ᐊᒃᓱᕈᕐᓇᖅᑐᒃᑰᕈᑕᐅᕙᒃᑐᓂᒃ ᐃᓚᒋᔭᐅᔪᖅ 

ᓄᓇᖓᓂ ᐊᓪᓚᖅᓯᒪᔭᕆᐊᖃᕌᖓᑦ ᐊᑯᓂ ᓴᓇᔭᖅᑐᖅᓯᒪᓗᓂ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ; 

(b) ᐊᑐᐃᓐᓇᕈᖅᑎᑦᑎᕙᒡᓗᑎᒃ ᐃᓅᖄᑎᒌᖕᓂᒃᑯᑦ ᐃᓕᓐᓂᐊᕐᓂᒃᑯᓪᓗ ᐱᕕᒃᓴᕆᔭᐅᔪᓂᒃ ᖃᑕᙳᑎᒌᖕᓄᑦ ᐊᒻᒪᓗ 

ᓄᓇᓕᖕᓂ ᓴᓇᔨᐅᔪᑦ ᓄᓇᖁᑎᖏᓐᓂᒃ ᐃᓚᒋᔭᐅᔪᑦ ᑲᑎᖃᑦᑕᖁᑉᓗᒋᑦ ᐃᑲᔪᖅᑑᑎᖃᑦᑕᖁᑉᓗᒋᑦ ᐊᒻᒪᓗ 

ᓴᙱᒃᑎᑉᐹᓪᓕᕈᓐᓇᖁᑉᓗᒋᑦ ᐃᓚᒌᑦ ᐃᑲᔪᖅᑐᐃᑦᑎᐊᕈᓐᓇᖁᑉᓗᒋᑦ ᓴᓇᔨᓂᒃ, ᐃᓱᒫᓗᙱᓐᓂᖅᓴᐅᖃᑦᑕᖁᑉᓗᒋᑦ 

ᐃᓚᒥᓂᒃ ᓴᓇᑎᓪᓗᒋᑦ; 

(c) ᐃᓚᒌᑦ ᐅᔾᔨᖅᑐᕐᓂᖅᓴᐅᖁᑉᓗᒋᑦ ᐊᑐᖃᑦᑕᖁᑉᓗᒋᓪᓗ ᐃᓕᓐᓂᐊᕈᑎᓂᒃ ᐱᔨᑦᓯᕋᐅᑕᐅᔪᓂᒡᓗ 

ᐊᑐᐃᓐᓇᐅᑎᑕᐅᓯᒪᔪᓂᒃ ᓴᓇᔨᓄᑦ ᐊᒻᒪᓗ ᑕᒪᐃᓐᓄᑦ ᑭᕙᓪᓕᕐᒥᐅᑕᓄᑦ ᐱᔾᔪᑎᒋᑉᓗᒋᑦ ᓴᓇᔭᒃᓴᖏᑦ ᐊᒻᒪᓗ 

ᐃᓕᓐᓂᐊᕈᑎᒃᓴᖏᑦ ᐊᒻᒪᓗ ᐃᓅᖃᑎᒌᖕᓂᒃᑯᑦ ᐃᑲᔪᖅᑑᑎᒃᓴᖏᑦ; ᐊᒻᒪᓗ 

(d) ᐃᓅᓯᕐᒥᒃ ᐊᔪᕈᓐᓃᖅᐹᓪᓕᖁᑉᓗᒋᑦ ᐊᒻᒪᓗ ᑮᓇᐅᔭᓕᕆᑦᑎᐊᕐᓂᖅᓴᐅᔪᓐᓇᖅᓯᖁᑉᓗᒋᑦ ᐃᓚᒌᑦ.  

3.9 ᐊᒡᓂᒍ ᐃᒍᒃᑯᑦ ᐃᑲᔪᖅᑐᐃᖃᑦᑕᕐᓂᐊᖅᑐᑦ ᐃᓄᐃᑦ ᐃᓕᖅᑯᓯᑐᖃᖏᑦᑎᒍᑦ ᑮᓇᐅᔭᔾᔭᒃᓴᕈᑎᒃᓴᓂᒃ 

ᓂᐅᕕᖃᑦᑕᕐᓗᑎᒃ ᐃᓕᖅᑯᓯᑐᖃᑎᒍᑦ ᐱᖁᑎᓕᐊᖑᓯᒪᔪᓂᒃ ᐱᔪᓐᓇᑐᐊᕌᖓᒥᒃ. 

4. ᓴᓇᔩᑦ ᖃᑕᙳᑎᖏᓐᓄᑦ ᐃᑲᔫᑎᒃᓴᑦ 

4.1 ᐊᒡᓂᒍ ᐃᒍᒃᑯᑦ ᐃᓕᖅᑯᓯᑐᖃᑎᒍᑦ ᓴᓇᔩᑦ ᐃᓚᖏᓐᓄᑦ ᐃᑲᔫᓯᐊᖅᑖᖅᑎᑦᑎᖃᑦᑕᕐᓂᐊᖅᑐᑦ ᐊᑭᖃᙱᓪᓗᒍ 

ᑕᒪᐃᓐᓄᑦ ᐃᓄᖕᓄᑦ ᓴᓇᔨᓄᑦ ᐊᒻᒪᓗ ᐃᓚᖏᓐᓄᑦ, ᐃᓕᓐᓂᐊᑦᑎᐊᖅᓯᒪᔪᓂᒃ ᐅᖃᐅᔾᔨᒋᐊᖅᑎᑕᖃᕐᓗᑎᒃ 

ᑲᒪᕙᓪᓕᐊᔪᓐᓇᕐᓂᕐᒧᑦ ᐃᖢᐊᖏᓕᐅᕈᑕᐅᔪᓂᒃ ᓲᕐᓗ ᐋᖓᔮᕐᓇᖅᑐᒃᑯᑦ ᐃᒥᐊᓗᒃᑯᑦ ᐅᐃᕆᓯᒪᔪᓄᑦ, 

ᑮᓇᐅᔭᓕᕆᓂᒃᑯᑦ ᐸᕐᓇᐃᔪᓐᓇᖅᓯᓂᒃᑯᑦ, ᖃᑕᙳᑎᒌᑦ ᐅᖃᖃᑎᒋᔭᐅᑦᑎᐊᕈᓐᓇᖃᑦᑕᖁᑉᓗᒋᑦ, ᐃᓚᒌᓪᓗ 

ᐱᑦᑎᐊᕈᑎᙱᑦᑐᑦ ᐱᔾᔪᑎᒋᑉᓗᒋᑦ ᐊᒻᒪᓗ ᐸᑦᑕᖕᓂᒃᑯᑦ ᖁᕕᐊᓱᒍᑎᔪᓐᓃᖃᑦᑕᕐᓂᖏᓐᓄᑦ. 

4.2 ᐱᔪᓐᓇᖅᓯᑐᐊᖅᐸᑕ, ᐊᒡᓂᒍ ᐃᒍᒃᑯᑦ ᐋᖅᑭᒃᓱᐃᓂᐊᖅᑐᑦ ᐊᒻᒪᓗ ᐊᑭᓕᖅᑐᐃᓗᑎᒃ ᓇᔭᙳᐊᒃᑯᑦ 

ᖃᐅᔨᓴᖅᑕᐅᔾᔪᑎᓂᒃ ᑕᐃᒪᐃᑦᑕᕆᐊᖃᖃᑦᑕᖅᑎᓪᓗᒋᑦ ᐊᒡᓂᒍ ᐃᒍᒃᑯᑎᒍᑦ ᐃᓄᐃᑦ ᓴᓇᔩᑦ ᓴᓇᔪᓐᓇᕐᓂᖏᑦ 

ᑭᖑᕙᕆᐊᖅᑕᐅᓯᒪᖃᑦᑕᖁᓇᒋᑦ. 

5. ᐅᖃᐅᓯᖅ 

5.1 ᐅᓗᕆᐊᓇᖅᑐᒦᖁᔨᓇᑎᒃ, ᖃᑉᓗᓈᑎᑐᑦ ᐅᖃᐅᓯᖅ ᓴᓇᕝᕕᖕᒥ ᑕᓯᕐᔪᐊᕐᒥ ᐅᔭᕋᖕᓂᐊᕐᕕᖕᒥ 

ᐊᑐᖅᑕᐅᖃᑦᑕᕐᓂᐊᖅᑐᖅ.  ᐊᒡᓂᒍ ᐃᒍᒃᑯᑦ ᑕᒪᐃᓐᓂᒃ ᓴᓇᔨᓂᒃ ᐅᔾᔨᖅᑐᖁᔨᖃᑦᑕᕐᓂᐊᖅᑐᑦ ᑕᒪᑐᒥᙵ 

ᒪᓕᒐᒃᓴᒥᒃ ᒪᓕᒃᑎᐊᖃᑦᑕᖁᔨᓗᑎᒡᓗ.  ᒪᓕᑦᑎᐊᙱᑦᑐᑦ ᐃᓂᖅᑎᕆᐊᖅᑕᐅᖃᑦᑕᕐᓂᐊᖅᑐᑦ. 

5.2 ᖁᕝᕙᖅᑎᕆᔪᒪᒧᑦ ᐃᓚᐅᖃᑕᐅᖁᔨᑦᑎᐊᕐᓂᕐᒧᑦ ᐸᐸᑐᑦᑎᐊᕈᒪᓂᕐᒧᓪᓗ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐊᒡᓂᒍ ᐃᒍᒃᑯᑦ ᐃᒪᓐᓇᐃᖃᑦᑕᕐᓂᐊᖅᑐᑦ: 

(a) ᐃᓕᓐᓂᐊᖅᑎᑦᑎᕙᒡᓗᑎᒃ ᐃᓄᖕᓂᒡᓗ ᑐᑭᓯᒋᐊᖅᑎᑦᑎᓂᒃᑯᑦ ᑲᑎᒪᑎᑦᑎᕙᒡᓗᑎᒃ ᑭᕙᓪᓕᕐᒥ ᓄᓇᓕᖕᓂ 

ᖃᑉᓗᓈᑎᑐᑦ ᐃᓄᒃᑎᑐᓪᓗ; 

(b) ᖁᕝᕙᖅᑎᕆᕙᒡᓗᑎᒃ ᐃᓄᒃᑎᑐᑦ ᐅᖃᐅᓯᖅ ᐊᑐᖅᑕᐅᖃᑦᑕᖁᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐊᒻᒪᓗ 

ᓴᓇᔭᒃᓴᖅᑖᖅᑎᑦᑎᓂᖅ, ᑕᑕᑎᕆᖃᑦᑕᕐᓂᕐᓗ ᓴᓇᔭᒃᓴᖅᑖᕈᒪᓂᕐᒧᑦ ᑕᑕᑎᕈᑎᓂᒃ ᐊᒻᒪᓗ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᑲᔫᑎᑦ ᐊᑐᖅᑕᐅᔭᕆᐊᖃᖃᑦᑕᖅᑐᓪᓗ, ᓴᓇᓂᕐᒧᑦ ᑐᕌᖓᔪᑦ ᒪᓕᒐᒃᓴᑦ, ᑕᒪᕐᒥᒃ 

ᑐᐊᕕᕐᓇᖅᑐᓕᕆᔾᔪᑏᑦ ᐊᒻᒪᓗ ᐊᓂᓂᐊᕐᓗᓂ ᓇᓗᓇᐃᒃᑯᑕᑦ, ᑐᓴᒐᒃᓴᑦ ᐱᔾᔪᑎᖃᖅᑐᑦ 

ᐊᑦᑕᓇᖅᑐᒦᑎᑦᑎᑦᑕᐃᓕᒪᓂᕐᒧᑦ ᐊᒻᒪᓗ ᒥᐊᓂᖅᓯᒍᑎᓄᑦ, ᐊᒻᒪᓗ ᐊᓯᖏᑦ ᑐᓴᒐᒃᓴᑦ ᐱᔾᔪᑎᒃᓴᖃᑦᑎᐊᕐᓗᑎᒃ 

ᑐᒃᓯᕋᐅᑕᐅᓲᑦ ᓴᓇᔨᓄᑦ ᐃᓄᒃᑎᑑᓕᖅᑎᖅᑕᐅᓯᒪᖃᑦᑕᖁᓗᒋᑦ; 

(c) ᓴᓇᑎᑦᑎᓗᑎᒃ ᐃᓄᖕᒥᒃ ᐃᓄᒃᑎᑑᓕᕆᔪᓐᓇᖃᑦᑕᕐᓂᐊᖅᑐᒥᒃ ᑲᒪᔨᐅᓂᐊᖅᑐᒥᒃ ᐅᖃᐅᓯᓕᕆᓂᒃᑯᑦ 

ᐱᓕᕆᐊᖑᖃᑦᑕᕆᐊᓕᖕᓂᒃ  ᐊᒡᓂᒍ ᐃᒍᒃᑯᑎᒍᑦ; 

(d) ᓇᓗᓇᐃᔭᐃᕙᒡᓗᑎᒃ ᐃᓄᒃᑎᑐᑦ ᐅᖃᓪᓚᒍᓐᓇᖅᑐᓂᒃ ᐅᖃᐅᓯᒃᑯᑦ ᓂᐱᒃᑯᑦ ᑐᑭᓕᐅᕆᔪᓐᓇᖅᑐᓂᒃ 

ᑐᑭᓯᒋᐊᕈᑎᓂᒃ ᖃᑉᓗᓈᑎᑑᖅᑐᓂᒃ ᐃᓄᒃᑎᑑᓕᖅᑎᕆᔪᓐᓇᖅᑐᒥᒃ, ᐅᕝᕙᓘᓐᓃᑦ ᐅᑎᒧᑦ, ᐱᖁᔭᐅᒍᑎᒃ ᓴᓇᔨᒧᑦ; 

(e) ᐃᑲᔪᖅᑐᖅᐸᒡᓗᒋᑦ ᐃᓄᒃᑎᑐᐃᓐᓇᖅ ᐅᖃᓪᓚᒃᐸᒃᑐᑦ ᐃᓚᐅᖃᑕᐅᖃᑦᑕᖁᓗᒋᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, 

ᐱᔪᓐᓇᕐᓂᓗᒃᑖᒃᑯᑦ ᐅᓗᕆᐊᓇᖅᑐᒦᑎᙱᑐᐊᖅᐊᑦ; 

(f) ᐊᑐᐃᓐᓇᕈᖅᑎᑦᑎᓯᒪᕙᒡᓗᑎᒃ “ᖃᑉᓗᓈᑎᑐᑦ ᐅᖃᐅᓯᖃᖅᑳᙱᑦᑐᑦ” ᐃᓕᓐᓂᐊᕈᑎᒃᓴᓂᒃ ᓴᓇᔨᓄᑦ, 

ᐊᑭᖃᙱᑦᑐᒃᑯᑦ’ 

(g) ᐊᑐᐃᓐᓇᕈᖅᑎᑦᑎᓯᒪᕙᒡᓗᑎᒃ “ᐃᓄᒃᑎᑐᑦ ᐅᖃᐅᓯᖃᖅᑳᙱᑦᑐᓂᒃ” ᐃᓕᓐᓂᐊᕈᑎᒃᓴᓂᒃ ᓴᓇᔨᓄᑦ, 

ᐊᑭᖃᙱᑦᑐᒃᑯᑦ; 

(h) ᐃᓚᐅᖃᑕᐅᖃᑦᑕᕐᓗᑎᒃ ᐅᔭᕋᖕᓂᐊᖅᑐᓕᕆᓂᕐᒧᑦ ᑐᕌᖓᔪᓂᒃ ᐃᓄᒃᑎᑑᓕᕆᓇᓱᒃᑐᓂᒃ; ᐊᒻᒪᓗ 

(i) ᒪᓕᑦᑎᐊᖅᑎᑉᐸᒡᓗᒋᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐃᓄᒃᑎᑐᑦ ᐅᖃᐅᓯᕐᒥᒃ ᓴᐳᓐᓂᐊᕆᐊᖃᖃᑦᑕᕐᓂᕐᒧᑦ 

ᐱᖁᔭᕐᒥᒃ, S.Nu. 2008, c. 17 ᐋᖅᑭᒋᐊᖅᑕᐅᖃᑦᑕᕐᓂᐊᖅᑐᒃᓴᐅᔪᖅ ᖃᑯᑎᒃᑯᑦ. 

6. ᐃᓕᖅᑯᓯᑐᖃᓕᕆᓂᖅ 

6.1 ᐊᒡᓂᒍ ᐃᒍᒃᑯᑦ ᐊᕐᕌᒍᑕᒫᒃᑯᑦ ᐃᓕᖅᑯᓯᑐᖃᑎᒍᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᑕᒪᐃᓐᓂᒃ ᓴᓇᔨᖏᓐᓂᒃ 

ᑲᑎᓗᒃᑖᖅᑐᒃᑯᑦ ᐱᓕᕆᓂᐊᖅᑐᓂᒃ ᑕᓯᕐᔪᐊᑉ ᐅᔭᕋᖕᓂᐊᕐᕕᖓᓂᒃ  ᐊᕐᕕᓂᓕᑦ ᑕᖅᑭᑦ ᐅᖓᑖᓂ.  ᐊᒡᓂᒍ 

ᐃᒍᒃᑯᑦ ᑕᐃᒪᓐᓇ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᒪᕐᕈᐃᖅᑕᕐᓗᑎᒡᓘᓐᓃᑦ ᐅᑭᐅᑉ ᐃᓄᐊᓂ.  ᓴᓇᔩᑦ 

ᐅᐸᒍᑎᔭᕆᐊᖃᖃᑦᑕᒻᒪᕆᖕᓂᐊᖅᑐᑦ, ᐱᖃᑕᐅᓇᒋᑦ ᓴᓇᔩᑦ ᐃᓕᓐᓂᐊᖃᑕᐅᕌᓂᒃᓯᒪᔪᑦ ᒪᕐᕈᐃᖅᖢᑎᒃ. 

6.2 ᐃᓕᖅᑯᓯᑐᖃᑎᒍᑦ ᐃᓕᓐᓂᐊᖅᑎᑦᑎᒍᑏᑦ ᑐᓂᕐᕈᑕᐅᖃᑦᑕᕐᓂᐊᖅᑐᑦ ᓴᓇᔭᒃᓴᖅᑖᖅᑐᓕᕆᔨᒃᑯᑦ 

ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᕋᓛᖏᓐᓄᑦ ᕿᒥᕐᕈᔭᐅᔪᓐᓇᖁᑉᓗᒋᑦ ᐊᒻᒪᓗ ᐃᓚᐅᖃᑕᐅᑎᑦᑎᖃᑦᑕᕐᓂᐊᖅᑐᑦ 

ᐃᓕᖅᑯᓯᑐᖃᕆᔭᐅᔪᓂᒃ ᐃᓄᐃᑦ ᐃᓕᖅᑯᓯᑐᖃᖏᑦᑕ ᐊᓯᐊᒍᑦ ᑕᐃᒪᐃᑦᑕᕆᐊᖃᕋᓱᒋᔭᐅᒃᐸᑕ 

ᓴᓇᔭᒃᓴᖅᑖᖅᑐᓕᕆᔨᒃᑯᑦ ᐃᓕᖅᑯᓯᑐᖃᓕᕆᔨᒃᑯᓪᓗ ᑲᑎᒪᔨᕋᓛᖏᓐᓄᑦ. 

6.3 ᐊᒡᓂᒍ ᐃᒍᒃᑯᑦ ᐱᔪᓐᓇᕐᓂᓗᒃᑖᒃᑯᑦ ᐸᒡᕕᓵᕆᓂᖃᙱᓪᓗᑎᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ 

ᐊᐅᓪᓛᑦᑎᐊᕐᓂᕆᔭᖓᓂᒃ ᐊᑦᑕᓇᖅᑐᒦᑎᑦᑎᓇᑎᒡᓗ ᐊᐅᓚᓂᕆᔭᖓᓂᒃ, ᐃᓕᑕᖅᓯᓯᒪᖃᑦᑕᕐᓂᐊᖅᑐᑦ 

ᐃᑲᔪᖅᑐᐃᓗᑎᒡᓗ ᐃᓄᐃᑦ ᖃᑕᙳᑎᒌᖃᑦᑕᕐᓂᖏᑦᑕ ᐱᒻᒪᕆᐅᑎᖃᑦᑕᖅᑕᖏᓐᓂᒃ ᐃᒪᓐᓇ: 

(a) ᐱᔾᔪᑎᖃᑦᑎᐊᖅᑐᓂᒃ ᓴᓇᔨᓂᒃ ᓄᖅᑲᖓᓚᐅᐱᓪᓚᒍᒪᔪᓂᒃ, ᐊᑭᓕᖅᑐᖅᑕᐅᓇᑎᒃ, ᐅᐸᒍᑎᔪᓐᓇᖃᑦᑕᖁᑉᓗᒋᑦ 

ᐃᓗᕕᖅᑕᐅᔪᖃᕐᓂᐊᖅᐸᑦ;  

(b) ᓄᖅᑲᖓᓚᐅᐱᓪᓚᒍᒪᔪᓂᒃ ᓄᖅᑲᖓᑎᑦᑎᓇᓱᖃᑦᑕᑦᑎᐊᕐᓗᑎᒃ ᐃᓄᐃᑦ ᓴᓇᔨᒋᔭᐅᔪᑦ ᐃᓕᖅᑯᓯᑐᖃᑎᒍᑦ 

ᖃᓄᐃᓕᐅᕈᒪᑎᓪᓗᒋᑦ, ᓲᕐᓗ ᐊᖑᓇᓱᖕᓂᕐᒧᓪᓗ; 

(c) ᐃᑲᔪᖅᑐᐃᕙᒡᓗᑎᒃ ᓴᓇᔨᓂᒃ ᐃᓚᒥᓃᑦᑐᒪᔪᓂᒃ ᐃᓚᒌᑦ ᖃᓄᐃᓕᐅᕈᓘᔭᖅᑎᓪᓗᒋᑦ ᓴᓇᔨᐅᔪᑦ 

(ᑐᓴᖅᑎᑦᑎᑲᐅᑎᒋᓯᒪᔪᑦ) ᐊᔾᔭᖅᑕᐅᔪᓐᓇᖃᑦᑕᖁᓗᒋᑦ ᐅᕝᕙᓘᓐᓃᑦ ᐊᐃᔭᐅᔪᓐᓇᖃᑦᑕᖁᓗᒋᑦ ᓄᓇᖏᓐᓄᑦ  

ᐱᔪᓐᓇᑐᐊᕌᖓᑕ ᓈᒻᒪᒍᓐᓃᖅᑎᑦᑎᔪᒪᓇᑎᒃ ᓴᓇᖃᑎᒋᔭᐅᔪᑦ ᐊᐅᓪᓚᖅᑕᕈᑎᒃᓴᖏᓐᓄᑦ; 

(d) ᐊᕐᕌᒍᑕᒫᒃᑯᑦ “ᖃᑕᙳᑎᒌᖕᓂᒃ ᐅᑉᓗᖃᖅᑎᑦᑎᕙᒡᓗᑎᒃ” ᐅᔭᕋᖕᓂᐊᕐᕕᖕᒥ, ᐊᑕᐅᓯᖅ ᓴᓇᔨᐅᔫᑉ ᐃᓚᖓ 

ᑎᑭᑎᑕᐅᕙᒡᓗᓂ, ᓴᓇᔩᑦ ᓂᕈᐊᖅᖠᖅᑕᐅᕙᒡᓗᑎᒃ ᐊᒡᓂᒍ ᐃᒍᒃᑯᓐᓄᑦ ᐊᕐᕌᒍᑕᒫᒃᑯᑦ ᐊᒻᒪᓗ ᓂᑭᑦᑖᖅᐸᒡᓗᑎᒃ, 

ᓯᕗᓪᓕᖅᐸᐅᑎᑕᐅᖃᑦᑕᕐᓗᑎᒃ ᐊᑯᓂᐅᓂᖅᐹᖅ ᓴᓇᔨᒋᔭᐅᔪᑦ; 

(e) ᐊᕐᕌᒍᑕᒫᒃᑯᑦ ᖃᑕᙳᑎᒌᑦ ᐅᑉᓗᖃᖅᑎᑕᐅᕙᒡᓗᑎᒃ ᖁᕕᐊᓱᒃᑎᑕᐅᓗᑎᒃ ᑲᖏᖅᖠᓂᕐᒥ ᐃᒡᓗᓕᒑᕐᔪᖕᒥᓗ; ᐊᒻᒪᓗ 

ᐊᓯᖏᓐᓂᒃ ᓄᓇᓕᖕᓂ ᓂᑭᑦᑖᕐᓗᑎᒃ ᓄᓇᓖᑦ; ᐊᒻᒪᓗ 

(f) ᐅᔭᕋᖕᓂᐊᕐᕕᖕᒥ ᐅᑉᓗᖃᖅᑎᑦᑎᕙᒡᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑎᒍᑦ ᐊᒥᖅᑳᕈᑎᔪᓐᓇᖃᑦᑕᖁᑉᓗᒋᑦ  

ᐃᓕᖅᑯᓯᑐᖃᖏᑦᑎᒍᑦ ᐊᒻᒪᓗ ᐱᒻᒪᕆᐅᑎᑕᐅᔪᓂᒃ ᑕᓯᕐᔪᐊᕐᒥ ᐅᔭᕋᖕᓂᐊᕐᕕᖕᒥ ᓴᓇᔨᐅᔪᓄᑦ.   

6.4 ᐊᒡᓂᒍ ᐃᒍᒃᑯᑦ ᐃᓕᑕᖅᓯᓯᒪᖃᑦᑕᕐᓂᐊᖅᑐᑦ ᐃᑲᔪᖅᑐᐃᕙᒡᓗᑎᒡᓗ ᐃᓄᐃᑦ ᐃᓕᖅᑯᓯᑐᖃᖓᓂᒃ ᐃᒪᓐᓇ:  

(a) ᐊᑐᐃᓐᓇᕈᖅᑎᑦᑎᕙᒡᓗᑎᒃ, ᓴᓇᔩᑦ ᐊᑭᓕᖅᑐᖅᑎᑕᐅᙱᓪᓗᑎᒃ, ᐅᔭᕋᖕᓂᐊᕐᕕᖕᒥ ᖃᕆᑕᐅᔭᓕᕆᔾᔪᑎᓂᒃ, 

ᖃᕆᑕᐅᔭᒃᑯᑦ ᑎᑎᕋᕈᑎᖃᑦᑕᐅᑎᓂᒃ ᐊᒻᒪᓗ ᐅᖃᓘᑎᓂᒃ ᓴᓇᔩᑦ ᐅᖃᖃᑎᖃᕈᓐᓇᖃᑦᑕᖁᑉᓗᒋᑦ 

ᖃᑕᙳᑎᖏᓐᓂᒃ; 

(b) ᑎᑎᕋᕐᕕᖃᖅᑎᓪᓗᒍ ᐅᔭᕋᖕᓂᐊᕐᕕᖕᒥ ᐃᓐᓇᑐᖃᖅ ᐅᕝᕙᓘᓐᓃᑦ ᐃᑭᙳᑎᒋᔭᐅᔪᖅ ᐃᓄᒃᑎᑑᕈᓐᓇᑦᑎᐊᖅᑐᖅ 

ᓴᓇᔨᓄᑦ ᐅᖃᖃᑎᒋᔭᐅᔪᓐᓇᕐᓗᓂ ᐃᓱᒫᓘᑕᐅᔪᑦ ᒥᒃᓵᓄᑦ ᐊᒻᒪᓗ ᐃᑲᔪᖅᑐᐃᔪᓐᓇᖃᑦᑕᖅᑐᒥᒃ ᐃᓕᖅᑯᓯᑐᖃᑎᒍᑦ 

ᐅᖃᐅᔾᔨᒋᐊᕈᓐᓇᖃᑦᑕᖅᑐᒥᒡᓗ ᑕᒪᐅᙳᑐᐃᓐᓇᖅ ᑭᓇᑐᐃᓐᓇᕐᒧᑦ ᑐᓴᖅᑎᑦᑎᖃᑦᑕᔾᔮᙱᑦᑐᒥᒃ; 

(c) ᐱᑕᖃᖅᑎᑦᑎᕙᒡᓗᑎᒃ ᐱᖃᐃᓕᓴᐅᑎᓂᒃ ᐃᓚᐅᖃᑕᐅᓗᒋᑦ ᐃᓕᖅᑯᓯᑐᖃᑎᒍᑦ ᖃᓄᐃᓕᐅᕈᑎᒃᓴᑦ; 

(d) ᓂᕿᖃᖅᑎᑦᑎᖃᑦᑕᕐᓂᖅ ᐅᔭᕋᖕᓂᐊᕐᕕᖕᒥ ᐱᑕᖃᖃᑕᐅᖃᑦᑕᕐᓗᓂ ᐃᓄᒃᓯᐅᑎᓂᒃ ᓂᕿᓂᒃ ᖃᑯᑎᒃᑯᑦ, 

ᒪᓕᒡᓗᑎᒃ ᑕᒪᑐᒧᙵ ᐊᒃᑐᐊᓂᓕᖕᓂᒃ ᒪᓕᒐᓂᒃ; 

(e) ᐱᑕᖃᖅᑎᑦᑎᓗᑎᒃ ᖁᐊᖅᓯᐅᕝᕕᖕᒥ ᐊᒻᒪᓗ ᐃᓛᒃᑯᑦ ᓂᕆᕝᕕᖕᒥ ᓂᕆᕝᕕᐅᖃᑦᑕᕐᓂᐊᖅᑐᒥᒃ ᐃᓄᖕᓄᑦ 

ᑐᖅᑰᒪᑎᑦᑎᔪᒪᔪᓄᑦ ᐊᒻᒪᓗ ᓂᕆᔪᒪᔪᓄᑦ ᐃᓄᒃᓯᐅᑎᓂᒃ, ᒪᓕᒡᑐᒃ ᐊᒃᑐᐊᓂᓕᖕᓂᒃ ᒪᓕᒐᓂᒃ; 

(f) ᐊᑐᓕᖅᑎᕆᕙᒡᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒪᓕᒐᕆᔭᐅᔪᓂᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᒪᓕᒐᑎᒍᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐊᒻᒪᓗ ᐊᓯᖏᑦᑎᒍᑦ ᐊᐅᓚᑦᑎᔾᔪᑕᐅᔪᒃᑯᑦ ᐊᐅᓚᑦᑎᓂᕐᒧᑦ ᑕᓯᕐᔪᐊᕐᒥ 

ᐅᔭᕋᖕᓂᐊᕐᕕᖕᒥ ᓈᒻᒪᖏᔭᐅᓇᔭᖅᑐᒃᑯᑦ; ᐊᒻᒪᓗ 

(g) ᐱᑕᖃᖅᑎᑦᑎᓗᑎᒃ ᐅᔭᕋᖕᓂᐊᕐᕕᖕᒥ “ᓂᐸᐃᕝᕕᐅᖃᑦᑕᕐᓂᐊᖅᑐᒥᒃ” ᐋᖅᑭᒃᓱᖅᑕᐅᓯᒪᓂᐊᖅᑐᖅ ᓴᓇᔨᐅᔪᑦ 

ᓂᐸᐃᑦᑐᒦᑦᑐᒪᔭᕌᖓᑕ ᐃᓂᒋᔪᓐᓇᖃᑦᑕᕐᓂᐊᖅᑕᖓᓂᒃ ᑐᒃᓯᐊᕐᓂᒃᑯᓪᓘᓐᓃᑦ ᐅᒃᐱᕐᓂᒃᑯᓪᓘᓐᓃᑦ ᐅᕝᕙᓘᓐᓃᑦ 

ᑕᐃᒪᓐᓇᕐᓚᒃ ᑐᕌᖓᔪᓄᑦ. 

7. ᐃᑦᓴᕐᓂᑕᓕᕆᓂᖅ 

ᐊᒡᓂᒍ ᐃᒍᒃᑯᑦ ᐃᓕᑕᖅᓯᓯᒪᔪᑦ ᐃᑦᓴᕐᓂᑕᖃᕐᕖᑦ ᑎᑎᕋᐅᑕᐅᓯᒪᔪᑦ ᓄᓇᕗᒥ ᐱᒻᒪᕆᐅᑎᑕᐅᖕᒪᑕ ᐃᓄᖕᓄᑦ ᐅᒃᐱᕐᓂᒃᑯᑦ, 

ᐃᓕᖅᑯᓯᑐᖃᑎᒍᑦ, ᑐᒃᓯᐊᕐᓂᒃᑯᑦ ᐊᒻᒪᓗ ᐃᓕᓐᓂᐊᕐᓂᒃᑯᑦ.  ᐊᒡᓂᒍ ᐃᒍᒃᑯᑦ ᒪᓕᖃᑦᑕᕐᓂᐊᖅᑐᑦ 

ᐱᓕᕆᐊᖑᔭᕆᐊᖃᖅᑐᒃᑯᑦ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐃᓚᖓᓂᒃ 33-ᒥ ᐊᒻᒪᓗ ᑕᒪᐃᓐᓂᒃ 

ᒪᓕᒐᕆᔭᐅᔪᓂᒃ, ᐊᑐᐊᒐᕆᔭᐅᔪᓂᒃ ᐱᖁᔭᕆᔭᐅᔪᓂᒡᓗ ᑕᒪᑐᒧᙵ ᐊᒃᑐᐊᓂᓕᖕᓂᒃ, ᐃᓚᐅᖃᑕᐅᑉᓗᒍ 

ᐃᑦᓴᕐᓂᑕᓕᕆᓂᒃᑯᑦ ᐊᑐᖅᑕᐅᔪᓐᓇᖅᑐᓂᒃ ᐱᖁᔭᒃᑯᑦ (ᓄᓇᕗᒥ) ᐊᒻᒪᓗ ᐃᑦᓴᕐᓂᑕᖃᕐᕕᖕᓂᒃ ᐃᓕᑕᕆᔭᐅᔾᔪᑎᓕᖕᓄᓪᓗ 

ᐱᖁᔭᒃᑯᑦ (ᑲᓇᑕᒥ) ᐊᒻᒪᓗ ᒪᓕᖃᑦᑕᕐᓂᐊᖅᑐᑦ ᑕᒪᐃᓐᓂᒃ ᒪᓕᒐᕆᔭᐅᔪᒃᑯᑦ ᐃᒪᓐᓈᖅᑐᕈᑕᐅᓯᒪᕙᒃᑐᓂᒃ ᐊᒻᒪᓗ 

ᒪᓕᒃᑕᐅᔭᕆᐊᖃᖃᑦᑕᖅᑐᓂᒃ ᓴᖅᑭᑎᑕᐅᓯᒪᔪᓂᒃ ᑎᓕᔭᐅᓯᒪᔪᒃᑯᑦ ᑎᒥᖁᑎᒋᔭᐅᔪᒃᑯᑦ ᐅᖃᐅᓯᐅᓯᒪᔪᓂᒃ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐃᓚᖓᒍᑦ 33-ᑯᑦ.  ᐊᒡᓂᒍ ᐃᒍᒃᑯᑦ ᐅᔾᔨᕈᓱᖁᔨᓂᕐᒧᑦ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ 

ᐊᒻᒪᓗ ᐊᑐᐃᓐᓇᕈᖅᑎᑦᑎᖃᑦᑕᕐᓗᑎᒃ ᐅᖃᓕᒫᒐᕋᓛᕐᒥᒃ ᒪᓕᒃᑕᒃᓴᕆᔭᐅᓂᐊᖅᑐᒥᒃ ᓴᓇᔨᓄᑦ ᑳᓐᑐᕌᒃᑎᓄᓪᓗ 

ᐃᑲᔫᑕᐅᖁᑉᓗᒋᑦ ᐃᓕᑕᖅᓯᔪᓐᓇᖅᓯᓂᕐᒧᑦ ᐃᑦᓴᕐᓂᑕᓂᒃ. 

8. ᐃᓅᖃᑎᒌᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᓪᓗ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ 

ᕿᒥᕐᕈᓂᖅ 

8.1 ᐊᕐᕕᓂᓖᑦ ᑕᖅᑮᑦ ᐃᓗᐊᓂ ᐊᖏᕈᑎ ᐊᑐᓕᖅᑎᖅᑕᐅᖅᑳᖅᑎᓪᓗᒍ, ᐊᒡᓂᒍ ᐃᒍᒃᑯᑦ ᑳᓐᑐᕌᒃᑖᖅᑎᑦᑎᓂᐊᖅᑐᑦ 

ᐱᕙᓪᓕᐊᑎᑦᑎᓇᔭᖅᑐᒥᒃ ᓇᓗᓇᐃᔭᐃᓂᕐᒧᑦ, ᐃᓱᒪᒋᔭᖃᕐᓗᑎᒃ ᑕᓯᕐᔪᐊᕐᒥ ᐱᓕᕆᐊᖑᔪᖅ ᖃᓄᖅ ᐊᑯᓂᐅᑎᒋᔪᖅ 

ᐊᐅᓪᓛᕋᔭᕐᒪᖔᑦ, ᐃᓚᐅᖃᑕᐅᓗᒍ ᒪᑐᕙᓪᓕᐊᓂᖓᓄᑦ ᓴᓗᒻᒪᖅᓴᐃᓂᐅᓇᔭᖅᑐᖅ, ᐊᐅᓚᑦᑎᓗᓂ ᕿᒥᕐᕈᓂᕐᒧᑦ 

ᐃᓅᖄᑎᒌᒃᑐᑦ ᑮᓇᐅᔾᔭᒃᓴᕈᑕᐅᔪᒃᑯᓪᓗ ᐊᒃᑐᖅᓯᓂᐅᔪᑦ ᐱᕚᓪᓕᕈᑕᐅᔪᓪᓗ ᐃᓄᖕᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ.  

ᑎᑎᕋᖅᑕᐅᕙᓪᓕᐊᔪᑦ ᒪᓕᒃᑕᒃᓴᑦ ᑳᓐᑐᕌᒃᑎᒍᑦ ᐊᒻᒪᓗ ᓂᕈᐊᖅᖠᕐᓂᖅ ᑳᓐᑐᕌᒃᑎᒃᓴᒥᒃ ᑲᒪᒋᔭᐅᓇᔭᖅᑐᖅ ᐊᒡᓂᒍ 

ᐃᒍᒃᑯᓐᓄᑦ ᐱᓕᕆᖃᑎᖃᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᒃᑯᑦ ᐃᓕᖅᑯᓯᑐᖃᓕᕆᓂᒃᑯᓪᓗ ᑲᑎᒪᔨᕋᓛᓄᑦ ᐊᒻᒪᓗ 

ᐊᖏᖅᑕᐅᓗᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ.  ᑳᓐᑐᕌᒃᑎ ᐊᑐᐃᓐᓇᕈᖅᑎᑦᑎᓇᔭᖅᑐᖅ 

ᐱᓕᕆᖃᑎᒌᒃᑐᓄᑦ 30 ᐅᑉᓗᑦ ᐃᓗᐊᓂ ᑳᓐᑐᕌᒃᑖᖅᑎᑕᐅᖅᑳᖅᑎᓪᓗᒍ ᓇᓗᓇᐃᔭᐃᓗᓂ ᖃᓄᖅ ᐊᑯᓂᐅᑎᒋᔪᖅ 

ᑕᒪᓐᓇ ᐱᓕᕆᐊᖑᓇᔭᕐᓂᖓᓄᑦ ᓇᓗᓇᐃᔭᐅᑎᓂᒡᓗ. 

8.2 60 ᐅᑉᓗᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒋᑦ ᐊᒡᓂᒍ ᐃᒍᒃᑯᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ 

ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᐅᓂᑉᑳᓕᐊᕐᒥᒃ ᖃᓄᖅ ᐊᑯᓂᐅᑎᒋᔪᖅ ᐱᓕᕆᐊᖑᓇᔭᕐᓂᖓᓄᑦ 

ᓇᓗᓇᐃᔭᐅᑎᓂᒡᓗ, ᐊᒡᓂᒍ ᐃᒍᒃᑯᑦ, ᐱᓕᕆᖃᑎᖃᕐᓗᑎᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓂᒃ, ᓴᖅᑭᑎᑦᑎᓇᔭᖅᑐᑦ ᒪᓕᒃᑕᒃᓴᕆᔭᐅᔪᓂᒃ ᐊᒻᒪᓗ ᓂᕈᐊᖅᖠᕐᓗᑎᒃ ᑳᓐᑐᕌᒃᑎᒥᒃ 

ᐸᕐᓇᐃᓇᔭᖅᑐᒥᒃ ᐱᒋᐊᕈᑎᒃᑯᑦ ᕿᒥᕐᕈᔾᔪᑎᒥᒃ ᐅᓂᑉᑳᓕᐊᕐᒥᒡᓗ ᐃᓅᖃᑎᒌᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᓪᓗ 

ᐊᒃᑐᖅᓯᓯᒪᓂᐅᔪᓂᒃ ᐱᕚᓪᓕᕈᑕᐅᓯᒪᔪᓂᒡᓗ ᐃᓄᖕᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ.  ᐃᓅᖃᑎᒌᖕᓂᒃᑯᑦ 

ᑮᓇᐅᔾᔭᒃᓴᕈᑎᒃᓴᒃᑯᓪᓗ ᐊᒃᑐᖅᓯᓯᒪᓂᐅᔪᓂᒃ ᐱᕚᓪᓕᕈᑕᐅᓯᒪᔪᓂᒡᓗ ᐃᓄᖕᓄᑦ ᕿᒥᕐᕈᔾᔪᑎ ᐃᓗᓕᖃᕐᓂᐊᖅᑐᖅ 

ᐱᓕᕆᐊᖑᓂᐊᖅᑐᒃᑯᑦ ᐸᕐᓇᐅᑎᒥᒃ ᐊᒻᒪᓗ ᐊᑐᓕᖁᔭᐅᓯᒪᔪᓂᒃ ᖃᐅᔨᓴᐃᖃᑦᑕᕐᓂᐊᕐᓂᕐᒧᑦ 

ᕿᒥᕐᕈᓂᕆᔭᐅᓂᐊᖅᑐᓄᓪᓗ ᖃᓄᖅ ᐱᓕᕆᐊᖑᑎᒋᓂᐊᕐᓂᖓᓄᑦ ᓇᓗᓇᐃᔭᐅᑎᓄᓪᓗ ᑕᓯᕐᔪᐊᕐᒥ ᐱᓕᕆᐊᖑᔪᖅ 

ᓇᐅᒃᑯᓗᒃᑖᖅ ᐱᓕᕆᐊᖑᑎᓪᓗᒍ.  ᐱᒋᐊᕈᑎ ᑕᒡᕘᓇ  ᖃᐅᔨᓴᐃᓂᖃᖅᑎᓪᓗᒋᑦ ᐅᓂᑉᑳᓕᐊᖅ ᐱᔾᔪᑎᖃᕋᔭᖅᑐᖅ 

ᑕᒡᕘᓇ ᑭᒡᓕᖃᑐᐃᓐᓇᙱᓪᓗᒍ ᐃᓅᖄᑎᒌᖕᓂᒃᑯᑦ ᑮᓇᐅᔾᔭᒃᓴᕈᑕᐅᕙᒃᑐᒃᑯᓪᓗ ᐱᒋᐊᕈᑕᐅᓯᒪᔪᓂᒃ 

ᐱᐊᓂᒃᑕᐅᓯᒪᔪᓂᒡᓗ ᑕᓯᕐᔪᐊᕐᒥ ᐊᕙᑎᓕᕆᓂᒃᑯᑦ ᖃᐅᔨᓴᐃᓂᖃᓚᐅᖅᑎᓪᓗᒋᑦ (ᑎᑎᕋᖅᑕᐅᓯᒪᔪᖅ ᑭᖑᓪᓕᐹᒃᑯᑦ 

ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ ᐅᖃᐅᓯᒃᓴᓕᐊᒥ); ᑎᑎᕋᖅᓯᒪᔪᓂᒃ ᐊᑐᐃᓐᓇᐅᔪᓂᒃ ᑭᕙᓪᓕᕐᒥ 

ᐃᓅᖃᑎᒌᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᓪᓗ ᖃᐅᔨᓴᐃᔩᑦ ᑲᑎᒪᔨᖏᓐᓄᑦ ᐱᓕᕆᐊᖑᓯᒪᔪᓂᒃ, ᐊᒻᒪᓗ 

ᑎᑎᕋᖅᓯᒪᔪᓂᒃ ᐊᑐᐃᓐᓇᐅᔪᓂᒃ ᐊᓯᖏᓐᓂᒃ ᐊᒡᓂᒍ ᐃᒍᒃᑯᑎᒍᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦᑎᒍᑦ 

ᐊᒻᒪᓗ ᒐᕙᒪᒃᑯᑎᒍᑦ ᖃᐅᔨᒋᐊᕈᑕᐅᓯᒪᔪᒃᑯᑦ. 

8.3 30 ᐅᑉᓗᑦ ᐃᓗᐊᓂ ᓂᕈᐊᖅᖠᖅᑳᖅᑎᓪᓗᒋᑦ ᑳᓐᑐᕌᒃᑎᒃᓴᒥᒃ, ᐊᒡᓂᒍ ᐃᒍᒃᑯᑦ ᑎᓕᓯᓂᐊᖅᑐᑦ ᓂᕆᐊᖅᑕᐅᓯᒪᔪᒥᒃ 

ᑳᓐᑐᕌᒃᑎᒥᒃ ᐱᓕᕆᐊᖃᖁᓗᒍ ᐅᖃᐅᓯᐅᓯᒪᔪᓂᒃ ᒪᓕᒃᑕᒃᓴᕆᔭᐅᔪᒃᑯᑦ ᐊᒻᒪᓗ ᑐᓂᓯᖁᓗᒍ ᐅᓂᑉᑳᓕᐊᕐᒥᒃ 

ᐱᓕᕆᖃᑎᒌᒃᑐᓄᑦ ᐊᒻᒪᓗ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ.  ᑳᓐᑐᕌᒃᑎ 

ᑐᓂᓯᓇᔭᖅᑐᖅ ᐅᓂᑉᑳᓕᐊᕐᒥᒃ 90 ᐅᑉᓗᑦ ᐃᓗᐊᓂ ᓂᕈᐊᖅᑕᐅᖅᑳᖅᑎᓪᓗᒍ. 

8.4 ᓇᑉᐸᖅᑎᕆᓂᖅ ᐃᒡᓗᓕᐅᕐᓂᖅ ᐱᒋᐊᖅᐸᑦ ᒪᕐᕉᒃ ᐅᑭᐅᑦ ᐅᖓᑖᓂ ᕿᒥᕐᕈᓂᖃᖅᑳᖅᑎᓪᓗᒋᑦ ᐃᓅᖃᑎᒌᖕᓂᒃᑯᑦ 

ᑮᓇᐅᔾᔭᒃᓴᕈᑕᐅᓯᒪᔪᒃᑯᑦ ᐊᒃᑐᖅᓯᓯᒪᓂᐅᔪᓄᑦ ᐱᕚᓪᓕᕈᑕᐅᓯᒪᔪᒃᑯᓪᓗ ᕿᒥᕐᕈᔾᔪᑎᒥᒃ, ᐊᒡᓂᒍ ᐃᒍᒃᑯᑦ, ᐊᕐᕕᓂᓖᑦ 

ᑕᖅᑮᑦ ᐃᓗᐊᓂ, ᑎᓕᓯᓂᐊᖅᑐᑦ ᑳᓐᑐᕌᒃᑎᒥᒃ ᑐᓂᓯᖁᓗᒋᑦ  ᐅᑉᓗᒥᒧᑦ ᑐᕌᖓᔪᒥᒃ ᕿᒥᕐᕈᔾᔪᑕᐅᓯᒪᔪᒥᒃ ᐊᕐᕕᓂᓖᑦ 

ᑕᖅᑮᑦ ᐃᓗᐊᓂ. 

8.5 ᑕᐃᒪᐅᒐᓗᐊᖅᑎᓪᓗᒍ ᐅᖃᐅᓯᐅᒋᐊᕐᓂᐊᖅᑐᖅ, ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ 

ᓇᓗᓇᐃᖅᓯᓂᐊᖅᑐᑦ ᖃᖓ  ᕿᒥᕐᕈᒃᑲᓐᓂᕋᔭᕐᒪᖔᑕ  ᑲᑎᑦᑎᕙᓪᓕᐊᔪᒪᓂᕐᒧᑦ ᐅᑉᓗᒥᒧᑦ ᑐᕌᖓᔪᓂᒃ 

ᑐᑭᓯᒋᐊᕈᑎᒃᓴᓂᒃ ᓯᕗᓂᑐᖄᒍᑦ ᐱᖓᓱᑦ ᐅᑭᐅᓄᑦ ᕿᒥᕐᕈᓂᖃᕐᓂᐊᖅᑎᓪᓗᒋᑦ ᐊᖏᕈᑎᒃᑯᑦ ᐅᖃᐅᓯᐅᓯᒪᔪᒃᑯᑦ 

ᐃᓚᖓᒍᑦ 6-ᑯᑦ.  ᐃᓅᖃᑎᒌᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᑦ ᐃᓄᖕᓄᑦ ᐊᒃᑐᖅᓯᓯᒪᓂᐅᔪᖅ ᐱᕚᓪᓕᕈᑕᐅᓯᒪᔪᒃᑯᓪᓗ 

ᕿᒥᕐᕈᓂᖅ ᑲᒪᒋᔭᐅᖃᑦᑕᔾᔮᙱᑦᑐᖅ ᑭᓯᒥ ᐊᑕᐅᓰᕐᓗᑎᒃ ᒪᕐᕉᒃ ᐅᑭᐅᒃ ᐃᓗᐊᓂ. 

8.6 ᐃᓅᖃᑎᒌᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᑦ ᐃᓄᖕᓄᑦ ᐊᒃᑐᖅᓯᓯᒪᓂᐅᔪᖅ ᐱᕚᓪᓕᕈᑕᐅᓯᒪᔪᒃᑯᓪᓗ ᕿᒥᕐᕈᓂᖅ 

ᑎᑎᕋᖅᑕᐅᕙᓪᓕᐊᑎᓪᓗᒍ ᑲᑎᑦᑎᓂᐊᖅᑐᖅ ᑎᑎᕋᖅᓯᒪᔪᓂᒃ ᖃᐅᔨᒋᐊᕐᕕᐅᖃᑦᑕᖅᓯᒪᔪᒃᑯᑦ ᐅᖃᐅᓯᐅᓯᒪᔪᒃᑯᑦ 

ᒪᓕᒃᑕᒃᓴᓂᒃ ᐊᒻᒪᓗ ᐊᓯᖏᓐᓂᒃ ᖃᐅᔨᒋᐊᕐᕕᐅᔪᓐᓇᖅᓯᒪᔪᓂᒃ ᑐᒃᓯᒋᐊᕈᑎᒃᑯᑦ.  ᐊᑐᓂ 

ᖃᐅᔨᒋᐊᕈᑎᒃᓴᒃᑲᓐᓂᐅᓇᔭᖅᑐᑦ ᐃᓗᓕᖃᖃᑦᑕᕐᓂᐊᖅᑐᑦ ᑎᑎᕋᖅᓯᒪᔪᓂᒃ ᒫᓐᓇᑲᐅᑎᒋ ᐅᑭᐅᖑᓂᐊᖅᑐᓂᒃ. 

8.7 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ ᕿᒥᕐᕈᖃᑦᑕᕐᓂᐊᖅᑐᑦ ᐊᑐᓂ ᐃᓅᖃᑎᒌᖕᓂᒃᑯᑦ 

ᑮᓇᐅᔾᔭᒃᓴᕈᑎᒃᓴᒃᑯᑦ ᐃᓄᖕᓄᑦ ᐊᒃᑐᖅᓯᓯᒪᓂᐅᔪᖅ ᐱᕚᓪᓕᕈᑕᐅᓯᒪᔪᒃᑯᓪᓗ ᕿᒥᕐᕈᔾᔪᑕᐅᓯᒪᔪᓂᒃ ᐃᓗᐊᓂ ᐱᖓᓱᑦ 

ᑕᖅᑭᑦ ᖃᐃᑕᐅᓚᐅᖅᑳᖅᑎᓪᓗᒋᑦ ᐊᒻᒪᓗ ᐊᑐᓕᖁᔭᒥᓂᒃ ᓴᖅᑭᑎᑦᑎᕙᒡᓗᑎᒃ ᐋᖅᑭᒋᐊᕈᑎᒃᓴᓄᑦ, 

ᖃᐅᔨᓴᕈᑎᒃᓴᓄᑦ, ᖃᓄᐃᓕᐅᕈᑎᒃᓴᓄᑦ ᐊᒻᒪᓗ ᒪᓕᒐᓕᕆᓂᕐᒧᑦ ᒪᓕᒃᑕᐅᔭᕆᐊᓕᖕᓂᒃ ᐊᒡᓂᒍ ᐃᒍᒃᑯᓐᓄᑦ, 

ᐱᕙᓪᓕᐊᑎᑦᑎᔪᒪᓂᕐᒧᑦ ᐱᐅᔪᓂᒃ ᐊᒃᑐᖅᓯᔾᔪᑕᐅᓇᔭᖅᑐᓂᒃ ᐊᒻᒪᓗ ᖃᑉᓰᓐᓇᕈᕆᐊᖅᓯᒪᓇᓱᒡᓗᒋᑦ ᓈᒻᒪᙱᑦᑐᑦ 

ᐊᒃᑐᖅᓯᔾᔪᑕᐅᕙᒃᑐᑦ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ ᐃᓄᖕᓄᑦ. 

8.8 ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ, ᒫᓐᓇᑲᐅᑎᒋᐅᓇᓱᒡᓗᒍ ᑐᓂᓯᓂᐊᖅᑐᑦ 

ᐅᓂᑉᑳᓕᐊᕐᒥᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᐃᓱᒪᒃᓴᖅᓯᐅᕈᑕᐅᔪᓐᓇᖁᑉᓗᒍ, ᐃᓚᐅᖃᑕᐅᓗᒋᑦ 

ᐊᑐᓕᖁᔭᐅᓯᒪᔪᑦ  ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᖏᓐᓄᑦ. 

9. ᒪᑐᕙᓪᓕᐊᓕᖅᑎᓪᓗᒍ ᐅᔭᕋᖕᓂᐊᕐᕕᒃ 

18 ᑕᖅᑭᓪᓘᓐᓃᑦ ᒪᑐᕙᓪᓕᐊᓕᕈᒫᕐᓂᖓᓄᑦ ᓂᕆᐅᖕᓂᖃᓕᖅᑎᓪᓗᒋᑦ ᐅᕝᕙᓘᓐᓃᑦ ᒫᓐᓇᑲᐅᑎᒋ 

ᒪᑐᔭᐅᑲᐅᑎᒋᒋᐊᖅᐸᑦ ᐅᕝᕙᓘᓐᓃᑦ ᕿᒪᒃᑕᐅᑐᐃᓐᓇᖅᑎᓪᓗᒍ, ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ 

ᑲᑎᒪᔨᕋᓛᑦ ᐊᑐᓕᖁᔨᓂᐊᖅᑐᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᐋᖅᑭᒋᐊᕈᑎᒃᓴᓂᒃ ᑕᒡᕘᓇ ᒪᓕᒃᑕᒃᓴᒃᑯᑦ 

ᒪᓕᓕᕈᓐᓇᖁᓗᒍ ᒪᑐᕙᓪᓕᐊᓂᕆᓂᐊᖅᑕᖓᓄᑦ, ᒪᓕᒐᔭᖅᑐᖅ ᐱᔾᔪᑕᐅᔪᒧᑦ ᐊᒻᒪᓗ ᐱᓕᕆᐊᖑᔭᕆᐊᓕᖕᓄᑦ ᑕᒡᕘᓇ 

ᒪᓕᒃᑕᒃᓴᒃᑯᑦ. 

10. ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᑦ 

ᐱᓕᕆᖃᑎᒌᒃᑑᒃ ᐃᒪᓐᓈᖅᑐᖅᑕᐅᓇᔭᖅᑑᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ 

ᒪᓕᒡᓗᑎᒃ ᐱᓕᕆᐊᖑᔭᕆᐊᓕᖕᓂᒃ ᑕᒡᕘᓇ ᒪᓕᒃᑕᒃᓴᒃᑯᑦ ᐊᑐᓕᖅᑎᖅᑕᐅᔭᕆᐊᖃᖅᑐᒃᑯᑦ, ᐊᑐᓕᕈᓐᓇᖁᑉᓗᒍ 

ᐱᔾᔪᑕᐅᔪᖅ ᖃᓄᐃᓕᐅᕈᑕᐅᓇᓱᒃᑐᕐᓗ ᑕᒡᕘᓇ ᒪᓕᒃᑕᒃᓴᒃᑯᑦ. ᐊᒡᓂᒍ ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐊᖏᖃᑎᒌᒃᑑᒃ ᐊᑐᐃᓐᓇᕈᖅᑎᑦᑎᓂᐊᕐᓂᕐᒧᑦ ᑕᒪᐃᓐᓂᒃ ᐊᒃᑐᐊᓂᖃᖅᑐᒃᑯᑦ ᑐᑭᓯᒋᐊᕈᑎᒃᓴᓂᒃ 

ᑐᒃᓯᕋᐅᑕᐅᓯᒪᔪᓂᒃ ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ ᐱᓕᕆᐊᒃᓴᒥᓂᒃ 

ᑲᒪᔪᓐᓇᖁᑉᓗᒋᑦ ᐊᑐᓕᖅᑎᕆᔪᓐᓇᕈᒪᓂᕐᒧᑦ ᑕᒪᑐᒥᙵ ᒪᓕᒃᑕᒃᓴᒥᒃ. 

ᑮᓇᐅᔭᓕᕆᓂᒃᑯᑦ ᓇᓪᓕᐅᒃᑯᒫᖅᑖᕈᑎᒃᓴᑦ 

 

1. ᐱᔾᔪᑕᐅᔪᖅ 

ᐅᓇ ᒪᓕᒃᑕᒃᓴᓕᐊᖑᓯᒪᔪᖅ ᐊᑭᓕᖅᑐᐃᔪᓐᓇᖁᑉᓗᒋᑦ ᐊᒡᓂᒍ ᐃᒍᒃᑯᑦ ᑮᓇᐅᔭᑎᒍᑦ ᓇᓪᓕᐊᒃᑯᒫᖅᑖᕈᑎᒃᓴᓂᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑭᒡᒐᖅᑐᕐᓗᒋᑦ ᐃᓄᐃᑦ ᑭᕙᓪᓕᕐᒥ ᑐᕌᓪᓚᑦᑖᖅᑐᒃᑯᑦ ᑐᕌᓪᓚᑦᑖᙱᑦᑐᒃᑯᓪᓗ ᐃᓄᐃᑦ 

ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᑕᓯᕐᔪᐊᒃᑯᑦ ᐱᓕᕆᐊᖑᔪᒃᑯᑦ. 

2. ᐱᓕᕆᐊᖑᔭᕆᐊᓕᒃ 

ᐱᓕᕆᐊᖑᔭᕆᐊᓕᒃ ᑕᒡᕘᓇ ᒪᓕᒃᑕᒃᓴᒃᑯᑦ ᓴᖅᑭᑎᑦᑎᔭᕆᐊᖃᕐᓂᖅ ᒪᓕᒃᑕᒃᓴᓂᒃ ᖃᓄᐃᓕᒋᐊᕈᑕᐅᔾᔪᑎᒃᓴᓂᒡᓗ ᖃᓄᖅ 

ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎᒃᓴᑦ ᓈᓴᐅᑎᓕᕆᔭᐅᓇᔭᕐᓂᖏᓐᓄᑦ ᐊᑭᓕᐅᑕᐅᓇᔭᕐᓂᖏᓐᓄᓪᓗ. 

3. ᓇᓗᓇᐃᔭᐅᑎ 

ᐅᓇ ᓇᓗᓇᐃᔭᐅᑎ ᐃᓚᐅᖃᑕᐅᔪᖅ ᑕᒡᕘᓇ ᒪᓕᒃᑕᒃᓴᓕᐊᒃᑯᑦ: 

ᓇᓗᓇᐃᔭᐅᑎ Error! Reference source not found.  ᒎᓘ ᑯᕕᔭᐅᕙᓪᓕᐊᔪᖅ ᒪᓕᒃᖢᒍ 

ᓂᖏᖅᑕᐅᑎᒃᓴᒧᑦ ᐊᖏᕈᑎ 

4. ᐊᖏᓂᕆᔭᖓ ᒪᓕᒃᑕᒃᓴᐅᑉ 

ᐅᓇ ᒪᓕᒃᑕᒃᓴᖅ ᐱᔾᔪᑎᖃᖅᑐᖅ ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎᒃᓴᓄᑦ ᑎᑭᑕᐅᓇᓱᒃᑐᒧᑦ ᑎᑭᐅᑎᓯᒪᓕᖅᖢᓂ 

ᐊᑭᓕᐅᑎᒃᑯᑦ, ᐅᑕᖅᑭᓂᕐᒧᑦ ᐊᑭᓕᐅᑎᒃᑯᑦ ᐊᒻᒪᓗ ᓂᖏᖅᑕᐅᑎᒃᑯᑦ ᐊᑭᓕᐅᑎᓄᑦ. 

5. ᑎᑭᑕᐅᓇᓱᒃᑐᒧᑦ ᑎᑭᐅᑎᓯᒪᓕᖅᖢᓂ ᐊᑭᓕᐅᑎ 

5.1 ᐊᒡᓂᒍ ᐃᒍᒃᑯᑦ ᐅᑯᓂᙵ ᐊᑭᓕᖅᑑᑎᖃᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ: 

(a) $1,500,000 ᐅᑉᓗᖓᓂ ᐊᑎᓕᐅᖅᑕᐅᑎᓪᓗᒍ ᐊᖏᕈᑎ; 

(b) $500,000 ᖁᓕᑦ ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᑐᓂᕐᕈᑕᐅᑎᓪᓗᒍ ᓇᓗᓇᐃᒃᑯᑕᓕᒃ B-ᒥᒃ ᓯᕗᓂᐊᒍᑦ 

ᐱᕙᓪᓕᐊᑎᑦᑎᓂᕐᒧᑦ ᐃᒪᕐᒧᑦ ᓚᐃᓴᓐᓯᒥᒃ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᑐᓂᔭᐅᓗᑎᒃ ᐊᒡᓂᒍ ᐃᒍᒃᑯᑦ 

ᑕᓯᕐᔪᐊᕐᒧᑦ ᐱᓕᕆᐊᖑᔪᒧᑦ; ᐊᒻᒪᓗ 

(c) $1,000,000 ᖁᓕᑦ ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᑐᓂᕐᕈᑕᐅᑎᓪᓗᒍ ᓇᓗᓇᐃᒃᑯᑕᓕᒃ A-ᒥᒃ ᐃᒪᕐᒧᑦ 

ᓚᐃᓴᓐᓯ ᓄᓇᕗᒥ ᐃᒪᕐᒧᑦ ᑲᑎᒪᔨᒃᑯᑦ ᑐᓂᓯᓗᑎᒃ ᐊᒡᓂᒍ ᐃᒍᒃᑯᓐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒧᑦ 

ᑐᕌᖓᔪᒥᒃ, 

(ᐃᓗᐃᑦᑐᒃᑯᑦ “ᑎᑭᑕᐅᓇᓱᒃᑐᒧᑦ ᑎᑭᐅᑎᓯᒪᓕᖅᖢᓂ ᐊᑭᓕᐅᑎ”). 

5.2 ᑎᑭᑕᐅᓇᓱᒃᑐᒧᑦ ᑎᑭᐅᑎᓯᒪᓕᖅᖢᓂ ᐊᑭᓕᐅᑎᑦ, ᑐᓂᕐᕈᑕᐅᖅᑳᖅᑎᓪᓗᒋᑦ, ᐅᑎᖅᑎᑕᐅᔪᓐᓇᙱᑦᑐᑦ.  

ᐋᖅᑭᒃᑕᐅᓯᒪᔪᒃᑯᑦ ᐊᑭᓕᐅᑎᒃᓴᖃᒃᑲᓐᓂᙱᑦᑐᖅ ᐊᑭᓕᐅᑎᒃᓴᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐊᓯᐊᒍᑦ ᑎᑭᑕᐅᓇᓱᒃᑐᒧᑦ ᑎᑭᐅᑎᓯᒪᓕᖅᖢᓂ ᐊᑭᓕᐅᑎᒃᑯᑦ.  ᑕᓯᕐᔪᐊᕐᒥ ᐱᓕᕆᐊᖑᔪᖅ ᓄᖅᑲᖅᑎᑕᐅᒃᐸᑦ, 

ᑎᑭᑕᐅᓇᓱᒃᑐᒧᑦ ᑎᑭᐅᑎᓯᒪᓕᖅᖢᓂ ᐊᑭᓕᐅᑎᑦ ᑲᔪᓰᓐᓇᕋᔭᖅᑐᑦ ᐊᒻᒪᓗ ᐊᑭᓕᐅᑕᐅᖃᑦᑕᕐᓗᑎᒃ ᒪᓕᒡᓗᑎᒃ 

ᐃᓚᖓᓂ 5.1-ᒥ ᑕᒡᕘᓇ ᒪᓕᒃᑕᒃᓴᒃᑯᑦ. 

6. ᓂᖏᖅᑕᐅᑎᑦ 

ᐊᒡᓂᒍ ᐃᒍᒃᑯᑦ ᐊᑭᓖᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 1.2%-ᒥᒃ ᑯᕕᔭᐅᕙᓪᓕᐊᔪᑦ ᒎᓘ 

ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ (“ᓂᖏᖅᑕᐅᑎᑦ”), ᒪᓕᒡᓗᑎᒃ ᒎᓘᒃᑯᑦ ᑯᕕᔭᐅᕙᓪᓕᐊᔪᑦ ᐅᑎᖅᑐᒃᓴᓕᐊᒃᑯᑦ 

ᓂᖏᖅᑕᐅᑎᒃᑯᑦ ᐊᖏᕈᑎᓕᒃᑯᑦ ᐊᖏᖃᑎᒌᒍᑕᐅᓇᔭᖅᑐᒃᑯᑦ ᐱᓕᕆᖃᑎᒌᒃᑐᓄᑦ ᑕᐃᑲᓂ ᐅᑉᓗᕐᒥ ᐊᖏᕈᑎᒃᑯᑦ 

ᐊᑎᓕᐅᕐᕕᐅᓚᐅᖅᑐᒥ ᐃᓚᐅᖃᑕᐅᔪᒃᑯᑦ ᒪᓕᒃᑕᒃᓴᒃᑯᑦ ᑕᒡᕘᓇ ᓇᓗᓇᐃᔭᐅᑕᐅᑉᓗᓂ 6 (“ᒎᓘ ᑯᕕᔭᐅᕙᓪᓕᐊᑎᓪᓗᒍ 

ᐅᑎᖅᑐᒃᓴᓕᐊᖅ ᓂᖏᖅᑕᐅᑎᒃᑯᑦ ᐊᖏᕈᑎ”). 

7. ᐅᑕᖅᑭᑎᑕᐅᓂᕐᒧᑦ ᐊᑭᓕᐅᑎᑦ 

7.1 ᑕᐃᒪᓕ ᓯᑎᐱᕆ 30, 2020 ᐅᖓᑖᓂ ᑮᓇᐅᔾᔭᒃᓴᕈᑎᒃᓴᒧᑦ ᐱᕙᓪᓕᐊᑎᑦᑎᒋᐊᓕᕋᔭᖅᐸᑕ, ᐊᒡᓂᒍ ᐃᒍᒃᑯᑦ 

ᐊᑭᓖᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ $500,000-ᒥᒃ ᐊᑐᓂ 12-ᓄᑦ ᑕᖅᑭᓄᑦ ᐱᒋᐊᕐᓗᒍ 

ᐅᑐᐱᕆ 1, 2020-ᒥ,  ᐊᑭᓕᐅᑕᐅᖃᑦᑕᕐᓗᓂ ᓯᑕᒪᐅᖅᑕᕐᓗᒍ ᐅᑭᐅᑉ ᐃᓗᐊᓂ ᐊᑭᓕᒃᓴᒃᑯᑦ 

(“ᐅᑕᖅᑭᑎᑕᐅᓂᕐᒧᑦ ᐊᑭᓕᐅᑎᑦ”).   

7.2 ᐅᑕᖅᑭᓂᕐᒧᑦ ᐊᑭᓕᐅᑎᑦ ᐊᑭᓕᐅᑕᐅᖃᑦᑕᕐᓂᐊᖅᑐᑦ  30 ᐅᑉᓗᑦ ᐃᓗᐊᓂ ᐱᖓᓱᑦ ᑕᖅᑭᑦ ᐱᐊᓂᒃᑳᖓᑕ 

ᐃᓱᓕᕝᕕᖃᕐᓗᓂ ᑎᓯᐱᕆ 31-ᒥ, ᒫᑦᓯ 31-ᒥ, ᔫᓐ 30-ᒥ ᐊᒻᒪᓗ ᓯᑎᐱᕆ 30-ᒥ.  ᐅᑕᖅᑭᓂᕐᒧᑦ ᐊᑭᓕᐅᑎᑦ 

ᑲᑎᖃᑦᑕᕐᓂᐊᖅᑐᑦ ᐅᑉᓗᖓᓄᑦ ᐱᒋᐊᕈᑕᐅᓂᐊᖅᑐᒃᑯᑦ ᑮᓇᐅᔭᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ.  ᑭᖑᓪᓕᖅᐹᑦ 

ᐅᑕᖅᑭᓂᕐᒧᑦ ᐊᑭᓕᐅᑎᑦ ᓈᓴᐅᑎᑎᒍᑦ ᐋᖅᑭᒃᓱᖅᑕᐅᖃᑦᑕᕐᓂᐊᖅᑐᑦ ᐅᑉᓗᑦ ᑲᑎᓪᓗᒋᑦ ᐱᒋᐊᕈᑕᐅᓚᐅᖅᑐᒥ 

ᒪᓕᒡᓗᑎᒃ ᐅᑉᓗᑦ ᖃᑉᓯᐅᓂᖏᓐᓄᑦ ᑭᖑᓪᓕᖅᐹᒃᑯᑦ ᐱᕕᒃᓴᕆᔭᐅᔪᒃᑯᑦ ᑮᓇᐅᔾᔭᒃᓴᖅᐸᓪᓕᐊᓕᕐᓂᐊᕐᓂᕐᒧᑦ 

ᐱᕙᓪᓕᐊᑎᑦᑎᓂᒃᑯᑦ. 

8. ᐋᔩᖃᑎᒌᒍᑎᖃᒃᑲᓐᓂᕐᓂᖅ ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎᒃᓴᓄᑦ ᒪᓕᒃᑕᐅᔭᕆᐊᓕᖕᓄᑦ 

ᒪᓕᒋᐊᓖᑦ ᑮᓇᐅᔭᓕᕆᓂᒃᑯᑦ ᓇᓪᓕᐅᒃᑯᒫᖅᑖᕈᑎᒃᓴᒃᑯᑦ ᐋᖅᑭᒃᑕᐅᓯᒪᔪᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐊᒻᒪᓗ ᓂᖏᖅᑕᐅᑎᓄᑦ 

ᐊᑭᓕᐅᑎᑦ ᐳᓴᓐᑎᒃᑯᑦ ᐋᖅᑭᒃᑕᐅᓯᒪᔪᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐊᒻᒪᓗ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᖅ 

ᓂᖏᖅᑕᐅᑎᒃᑯᑦ ᐊᖏᕈᑎ ᕿᒥᕐᕈᔭᐅᔪᓐᓇᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᐋᔩᖃᑎᒌᒍᑕᐅᒃᑲᓐᓂᕐᓗᑎᒃ ᒪᓕᒡᓗᑎᒃ 

ᐃᓚᖓᓂ 6-ᒥ ᑕᒡᕘᓇ ᐊᖏᕈᑎᒃᑯᑦ, ᒎᓘ ᑯᕕᔭᐅᕙᓪᓕᐊᔪᖅ ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎ ᕿᒥᕐᕈᔭᐅᔾᔮᙱᓪᓗᓂ 

ᐋᔩᖃᑎᒌᒍᑕᐅᒃᑲᓐᓂᔾᔮᙱᓪᓗᓂᓗ ᑭᓯᐊᓂ ᐋᖅᑭᒋᐊᖅᓯᓯᒪᔪᖃᖅᐸᑦ ᐱᓕᕆᒋᐊᕈᓐᓇᖅᓯᓂᕐᒧᑦ 

ᓇᓗᓇᐃᒃᑯᑕᕆᔭᐅᕙᒃᑐᒃᑯᑦ ᐊᒻᒪᓗ ᒪᓕᒃᑕᒃᓴᖅ A-ᑯᑦ ᒎᓘ ᑯᕕᔭᐅᕙᓪᓕᐊᑎᓪᓗᒍ  ᐅᑎᖅᑐᒃᓴᓕᐊᖅ ᓂᖏᖅᑕᐅᑎᒃᑯᑦ 

ᐊᖏᕈᑎᒃᑯᑦ. 

9. ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎᒃᓴᑦ ᓇᓚᐅᑦᑖᖅᑕᐅᓯᒪᔪᒃᑯᑦ ᐅᓂᑉᑳᓕᐊᖑᖃᑦᑕᕐᓂᐊᕐᓂᖏᓐᓄᓪᓗ 

9.1 90 ᐅᑉᓗᑦ ᑐᖔᓂ ᐊᒡᓂᒍ ᐃᒍᒃᑯᑦ ᑮᓇᐅᔭᖃᕐᓇᐅᔪᒧᑦ ᐅᑭᐅᕆᔭᖓᓄᑦ ᑎᑭᐅᑎᖅᑳᕋᑎᒃ, ᐊᒡᓂᒍ ᐃᒍᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᐱᔾᔪᑎᖃᕐᓗᑎᒃ ᑐᓂᓯᔭᕆᐊᖃᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐱᒋᐊᕈᑕᐅᓯᒪᔪᒥᒃ ᐊᕐᕌᒍᑕᒫᖅᓯᐅᑎᒥᒃ ᓇᓚᐅᑦᑖᖅᑕᐅᓯᒪᔪᒃᑯᑦ ᐅᓂᑉᑳᓕᐊᕐᒥᒃ.  ᐊᒡᓂᒍ 

ᐃᒍᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᐱᔾᔪᑎᖃᕐᓗᑎᒃ ᑐᓂᓯᔭᕆᐊᖃᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᑭᖑᓪᓕᖅᐹᒃᑯᑦ ᓇᓚᐅᑦᑖᖅᑕᐅᓯᒪᔪᒃᑯᑦ ᐅᓂᑉᑳᓕᐊᕐᒥ ᐊᑐᖅᑕᐅᔪᓐᓇᖅᓯᑐᐊᖅᐸᑦ  

ᐸᕐᓇᒃᑕᐅᖅᑳᖅᑎᓪᓗᒍ. 

9.2 90 ᐅᑉᓗᑦ ᐃᓗᐊᓂ ᐊᒡᓂᒍ ᐃᒍᒃᑯᑦ ᑮᓇᐅᔭᓕᕆᓂᕐᒧᑦ ᐅᑭᐅᖓ ᐱᒋᐊᓕᖅᑳᖅᑎᓪᓗᒍ, ᐊᒡᓂᒍ ᐃᒍᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᕐᕌᒍᑕᒫᖅᓯᐅᑎᒥᒃ ᐅᓂᑉᑳᓕᐊᕐᒥᒃ 

ᐊᐅᓚᑦᑎᔾᔪᑎᒋᓯᒪᔭᖏᓐᓄᑦ ᐱᐊᓂᓵᖅᑐᒃᑯᑦ ᑮᓇᐅᔭᖃᕐᓇᐅᓵᖅᑐᒧᑦ ᐅᑭᐅᒧᑦ, ᐊᒻᒪᓗ ᖃᑯᒍᙳᕌᖓᑦ 

ᑐᓂᓯᕙᒡᓗᑎᒃ ᐊᓯᐃᓐᓂᒃ ᑐᑭᓯᒋᐊᕈᑎᒃᓴᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑐᒃᓯᕋᑐᐃᓐᓇᕆᐊᖃᖅᑎᓪᓗᒋᑦ. 

9.3 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᒪᐅᙵᑐᐃᓐᓇᖅ ᑭᓇᒥᐊᕐᒧᑦ ᑐᓴᖅᑎᑦᑎᖃᑦᑕᔾᔮᙱᑦᑐᑦ 

ᐱᒋᐊᕈᑕᐅᓵᖅᑐᒥᒃ ᑭᖑᓪᓕᖅᐹᒥᓗ ᐊᕐᕌᒍᑕᒫᒃᑯᑦ ᓂᕆᐅᒋᔭᐅᔪᒃᑯᑦ ᐅᓂᑉᑳᓕᐊᕐᒥ, ᐊᕐᕌᒍᑕᒫᒃᑯᑦ ᐅᓂᑉᑳᓕᐊᕐᒥ 

ᐊᐅᓚᑦᑎᔾᔪᑎᓅᖓᔪᓂᒃ, ᐊᒻᒪᓗ ᐊᓯᖏᓐᓂᒃ ᓂᕆᐅᒋᔭᐅᔪᒃᑯᑦ ᑮᓇᐅᔭᑎᒍᑦ 

ᓇᓪᓕᐅᒃᑯᒫᖅᑖᖑᑐᐃᓐᓇᕆᐊᓕᖕᓂᒃ ᑭᓯᐊᓂ ᐊᒡᓂᒍ ᐃᒍᒃᑯᑦ ᐃᓄᖕᓂᒃ ᑐᓴᖅᑎᑦᑎᒃᐸᑕ ᐊᒃᑐᐊᓂᓕᖕᓂᒃ 

ᑐᑭᓯᒋᐊᕈᑎᓂᒃ.  ᐊᒡᓂᒍ ᐃᒍᒃᑯᑦ ᐋᖅᑭᒋᐊᖅᓯᔭᕆᐊᖃᖃᑦᑕᔾᔮᙱᑦᑐᑦ ᐅᑉᓗᒥᒧᑦ ᓂᕆᐅᒋᔭᖏᓐᓂᒃ 

ᑮᓇᐅᔭᖃᕐᓇᐅᔪᒥ ᐅᑭᐅᒥ ᐊᒻᒪᓗ ᐊᒡᓂᒍ ᐃᒍᒃᑯᑦ ᐊᑭᓖᔭᕆᐊᖃᖃᑦᑕᔾᔮᙱᑦᑐᑦ ᓂᕆᐅᒋᔭᐅᔪᖅ ᑕᒻᒪᖅᓯᒪᒃᐸᑦ.  

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᙵᕕᖃᖃᑦᑕᕐᓂᐊᖅᑐᑦ ᓂᕆᐅᒋᔭᖏᓐᓂᒃ ᑕᐃᒪᐃᑦᑐᒪᑎᓪᓗᒋᑦ. 

10. ᐋᖅᑭᒋᐊᖅᓯᒍᑏᑦ CPI -ᑯᑦ  

ᑎᑭᐅᑎᓇᓱᒃᑕᕐᒧᑦ ᑎᑭᐅᑎᑉᓗᓂ ᐊᑭᓕᐅᑎᑦ ᐊᒻᒪᓗ ᐅᑕᖅᑭᓂᕐᒧᑦ ᐊᑭᓕᐅᑎᑦ ᐊᕐᕌᒍᑕᒫᒃᑯᑦ ᐋᖅᑭᒋᐊᖅᑕᐅᖃᑦᑕᕆᐊᓖᑦ 

ᒪᓕᒃᖢᒍ ᐊᖏᕈᑎᐅᑉ ᐃᓚᖓ 3.19.   

11. ᐊᑐᓕᖅᑎᕆᓂᕐᒧᑦ ᐊᑭᓕᐅᑎᑦ 

ᐊᑭᓕᒐᒃᓴᑦ ᓴᖅᑭᑎᑕᐅᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑕᒪᑐᒨᓇ ᒪᓕᒃᑕᒃᓴᒃᑯᑦ, ᐃᓚᐅᖃᑕᐅᑉᓗᒋᑦ 

ᐊᑭᓕᒐᒃᓴᑦ ᕿᒥᕐᕈᓂᕐᒧᑦ ᐅᓂᑉᑳᓕᐊᓂᒃ ᐅᕝᕙᓘᓐᓃᑦ ᐊᓯᖏᓐᓂᒃ ᑐᑭᓯᒋᐊᕈᑎᒃᓴᓂᒃ ᖃᐃᑕᐅᓯᒪᔪᓂᒃ ᐊᒡᓂᒍ 

ᐃᒍᒃᑯᓐᓄᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐊᒻᒪᓗ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ, 

ᐊᑭᓕᐅᑕᐅᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᑭᓖᓗᑎᒃ ᐊᒡᓂᒍ ᐃᒍᒃᑯᑦ ᒪᓕᒃᖢᒍ ᑮᓇᐅᔭᖅ 

ᓴᖅᑭᑎᑕᐅᓂᐊᖅᑐᖅ ᒪᓕᒃᑕᒃᓴᒃᑯᑦ F-ᑯᑦ (ᐊᑐᓕᖅᑎᕆᓂᕐᒧᑦ). 

ᓇᓗᓇᐃᔭᐅᑎ 6 

ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᖅ ᓂᖏᖅᑕᐅᑎᒃᑯᑦ ᐊᖏᕈᑎ 

ᐅᓇ ᒎᓘ ᑯᕕᔭᐅᕙᓪᓕᐊᑎᓪᓗᒍ  ᐅᑎᖅᑐᒃᓴᖅ ᓂᖏᖅᑕᐅᑎᒃᑯᑦ ᐊᖏᕈᑎ ᓴᖅᑭᑎᑕᐅᓯᒪᔪᖅ ᐅᕙᓂ ᐅᑉᓗᕐᒥ _____ 

ᑕᖅᑭᕐᒥ _____, 2015-ᒥ. 

ᐅᑯᓄᙵ: 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ, ᑎᒥᐅᔪᖅ ᓴᖅᑭᑎᑕᐅᓯᒪᔪᖅ ᓄᓇᕗᒥ ᒪᓕᒐᕆᔭᐅᔪᒃᑯᑦ,  

(“ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ”) 

ᐊᒻᒪᓗ: 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ, ᑲᒻᐸᓂᐅᔪᖅ ᑲᒻᐸᓂᙳᖅᑎᑕᐅᓚᐅᖅᑐᖅ ᐊᓐᑎᐅᕆᔪ 

ᒥᓕᒐᖏᑦᑎᒍᑦ, (“ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ”) 

ᐃᒪᐃᒻᒪᑦ ᐊᒡᓂᒍ ᐃᒍᒃᑯᑦ ᐅᔭᕋᒃᓯᐅᖅᑎᐅᔪᑦ ᐊᒻᒪᓗ ᐱᕙᓪᓕᐊᑎᑦᑎᔨᐅᔪᑦ ᑲᒻᐸᓂᐅᑉᓗᑎᒃ ᐊᒻᒪᓗ ᓇᓂᓯᓯᒪᔪᑦ 

ᖃᑉᓯᑲᓪᓚᖕᓂᒃ ᐅᔭᕋᖃᕐᕕᐅᔪᓂᒃ, ᐃᒪᓐᓇ ᑕᐃᔭᐅᒐᔪᒃᑐᖅ ᑕᓯᕐᔪᐊᕐᒥ ᐱᓕᕆᐊᖅ, ᐃᓄᐃᑦ ᓄᓇᖁᑎᖓᓃᑦᑐᖅ ᓄᓇᐅᑉ 

ᖄᖓᒍᑦ ᐱᔪᓐᓇᐅᑎᒋᔭᐅᔪᑦ ᐊᐅᓚᑕᐅᑉᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ; 

ᐊᒻᒪᓗ ᐃᒪᐃᒻᒪᑦ ᐊᒡᓂᒍ ᐃᒍᒃᑯᑦ ᐅᔭᕋᒃᓯᐅᖅᓯᒪᖕᒪᑕ ᐱᕙᓪᓕᐊᑎᑦᑎᕙᓪᓕᐊᖏᓐᓇᖅᖢᑎᒡᓗ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᐊᒻᒪᓗ, ᑲᔪᓯᓂᖃᑦᑎᐊᖅᐸᑦ, ᑮᓇᐅᔾᔭᒃᓴᕈᑎᒋᕙᓪᓕᐊᔪᒪᓂᐊᖅᖢᒍ ᐊᑕᓯᑐᐃᓐᓇᐅᙱᑦᑐᒃᑯᑦ 

ᖃᑉᓯᑲᓪᓚᐅᔪᒃᑯᑦ; 

ᐊᒻᒪᓗ ᐃᒪᐃᒻᒪᑦ ᑕᓯᕐᔪᐊᕐᒥ ᐱᓕᕆᐊᖑᔪᖅ ᓴᖅᑭᑎᑦᑎᓂᐊᕐᒪᑦ ᓈᒻᒪᙱᑦᑐᓂᒃ ᑐᕌᓪᓚᑦᑖᖅᑐᒃᑯᑦ ᑐᕌᓪᓚᑦᑖᙱᑦᑐᒃᑯᓪᓗ 

ᐊᒃᑐᖅᓯᓂᖃᕐᓗᓂ ᐃᓄᖕᓄᑦ; 

ᐊᒻᒪᓗ ᐃᒪᐃᒻᒪᑦ ᐊᒡᓂᒍ ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᖃᑎᒌᒃᑎᐅᖕᒪᑎᒃ ᐃᓄᐃᑦ 

ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᒃᑯᑦ ᓴᖅᑭᑎᑦᑎᓯᒪᑉᓗᓂ, ᐊᓯᖏᓐᓂᒡᓗ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐊᒡᓂᒍ ᐃᒍᒃᑯᑦ ᓂᖏᖅᑕᐅᑎᓕᕆᓂᒃᑯᑦ ᐊᖏᖃᑎᒌᖕᓂᐊᕐᓂᖏᓐᓄᑦ; 

ᑕᐃᒪᐃᒻᒪᑦ ᐃᒪᐃᓕᖓᓕᕐᓕ, ᐃᓱᒪᒋᑉᓗᒋᑦ ᑕᒪᐃᓐᓄᑦ ᐊᖏᖃᑎᒌᒍᑕᐅᔪᑦ ᐊᒻᒪᓗ ᐊᖏᖃᑎᒌᒍᑕᐅᔪᑦ ᓂᖏᖅᑕᐅᑎᒃᑯᑦ 

ᐊᖏᖃᑎᒌᒍᑕᐅᓯᒪᔪᒃᑯᑦ, ᐊᒻᒪᓗ ᑲᑎᖦᖢᒋᑦ $10.00-ᒦᑦᑐᑦ ᐊᒻᒪᓗ ᐊᓯᖏᑦ ᐱᖁᑎᑦ ᐊᒻᒪᓗ ᐱᒻᒪᕆᐅᑎᑕᐅᔪᑦ 

ᐃᓱᒪᒃᓴᖅᓯᐅᕈᑕᐅᓯᒪᔪᑦ, ᐱᓕᕆᖃᑎᒌᒃᑐᑦ ᐊᖏᖃᑎᒌᒃᑐᑦ ᐃᒪᓐᓇ: 

1. ᑐᑭᖏᑦ 

ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ, ᐅᑯᐊ ᐅᖃᐅᓰᑦ ᐃᒪᓐᓇ ᑐᑭᖃᖅᑐᑦ:  

(a)  “ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ” ᑐᑭᖓ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ, ᑲᒻᐸᓂᐅᔪᑦ 

ᑲᒻᐸᓂᙳᖅᑎᑕᐅᓚᐅᖅᖢᑎᒃ ᐊᓐᑎᐅᕆᔫᑉ ᒪᓕᒐᖏᑦᑎᒍᑦ ᐊᒻᒪᓗ ᐃᓚᐅᖃᑕᐅᑎᑦᑎᓂᐊᖅᖢᓂ ᑕᒪᒃᑯᓄᙵ 

ᑭᒡᓕᖃᑐᐃᓐᓇᕐᓇᓂ, ᐊᒡᓂᒍ ᐃᒍᒃᑯᑦ ᑲᒪᔨᖏᑦ, ᐱᓕᕆᖃᑎᒋᕙᒃᑕᖏᑦ, ᓱᓇᒥᒃ ᓇᖕᒥᓂᖁᑎᒋᔭᐅᔪᒃᑯᑦ 

ᐱᓕᕆᖃᑎᖃᖃᑦᑕᕐᓂᕐᒧᑦ, ᐊᑐᖅᑐᐊᖅᑏᑦ ᐊᒻᒪᓗ ᐃᒡᓗᓂᒃ ᐊᑐᖅᑐᐊᖅᑎᖏᑦ ᐱᔫᒥᒍᓱᖕᓂᓖᑦ ᐊᒡᓂᒍ ᐃᒍᒃᑯᑦ 

ᐱᔫᒥᒍᓱᖕᓂᖏᓐᓄᑦ ᐃᓂᒋᔭᐅᔪᒥᒃ. 

(b) “ᐲᔭᐃᔾᔪᑕᐅᔪᓐᓇᖅᑐᑦ” ᑐᑭᖓ ᐅᑯᓂᙵ ᐱᔾᔪᑎᖃᖅᑐᖅ ᐊᑭᓕᖅᑑᑕᐅᖃᑦᑕᕐᓂᖏᓐᓄᑦ, ᐊᑭᓕᒐᒃᓴᓕᐊᖑᑉᓗᑎᒃ 

ᐅᕝᕙᓘᓐᓃᑦ ᓴᖅᑭᑎᑕᐅᑉᓗᑎᒃ ᐊᒡᓂᒍ ᐃᒍᒃᑯᓐᓄᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᖃᑎᖏᓐᓄᑦ ᓴᖅᑭᑉᐸᓪᓕᐊᔪᓄᑦ 

ᐱᔾᔪᑎᖃᖅᖢᑎᒃ ᐅᕝᕙᓘᓐᓃᑦ ᐃᒃᐱᒍᓱᑦᑎᐊᕐᓂᕐᒧᑦ ᓴᖅᑭᑉᐸᓪᓕᐊᔪᓂᒃ, ᐊᑐᓂ ᐃᓱᒪᒋᑉᓗᒋᑦ 

ᓇᓗᓇᐃᖅᑕᐅᑉᓗᑎᒃ ᐊᔾᔨᓕᐅᖅᑕᐅᓇᑎᒃ: 

(i) ᑕᒪᕐᒥᒃ ᐊᑭᒋᔭᐅᔪᑦ ᐊᒻᒪᓗ ᐊᑭᓕᒐᒃᓴᑦ ᑯᕕᔭᐅᕙᓪᓕᐊᔪᒃᑯᑦ, ᐋᖅᑭᒃᓱᐃᓂᒃᑯᑦ ᐊᒻᒪᓗ ᐊᓯᖏᑦ 

ᐱᕚᓪᓕᕈᑎᒃᓴᒃᑯᑦ ᐱᓕᕆᐊᖑᕙᒃᑐᑦ (ᐃᓚᐅᖃᑕᐅᑉᓗᒋᑦ ᐅᓯᓂᕐᒧᑦ ᐊᑭᓕᐅᑎᒃᓴᑦ, ᑭᒡᒐᖅᑐᖅᑕᐅᔪᒪᓂᕐᒧᑦ 

ᐊᑭᓕᐅᑎᑦ, ᓴᕕᕋᔭᖃᕈᓐᓃᕈᑏᑦ, ᒥᐊᓂᖅᓯᓂᕐᒧᑦ ᐊᑭᓕᐅᑎᑦ, ᐊᑭᓕᒐᒃᓴᑦ, ᐊᑭᓕᐅᑎᒃᓴᑦ, ᐊᑭᒋᔭᐅᔪᑦ 

ᐅᖁᒪᐃᓐᓂᖅᓯᐅᕐᓂᕐᒧᑦ, ᖃᐅᔨᓴᐃᓂᕐᒧᑦ ᕿᒥᕐᕈᓂᕐᒧᑦ, ᐃᓱᒪᓕᐅᕈᑕᐅᓂᐊᕐᓗᑎᒃ ᐊᑭᓕᐅᑎᑦ ᐊᒻᒪᓗ 

ᐊᓯᖏᑦ ᑲᒪᒋᔭᐅᕙᓪᓕᐊᑎᓪᓗᒋᑦ ᐊᑭᓕᐅᑎᑦ, ᐊᒃᑐᐊᓂᓖᑦ ᐊᑭᓕᒐᒃᓴᐅᓕᕋᔭᖅᑐᑦ, ᐊᑭᑭᓪᓕᒋᐊᕈᑏᑦ 

ᐅᕝᕙᓘᓐᓃᑦ ᐊᑭᓕᒐᒃᓴᑦ); 

(ii) ᑕᒪᕐᒥᒃ ᐊᑭᒋᔭᐅᔪᑦ, ᐊᑭᓕᒐᒃᓴᑦ ᐊᒻᒪᓗ ᐊᑮᑦᑐᖅᓯᔾᔪᑏᑦ ᐱᔾᔪᑎᖃᖅᑐᑦ ᐊᒃᑐᐊᓂᖃᖅᑐᓄᑦ 

ᒥᐊᓂᖅᓯᔾᔪᑎᓄᑦ, ᐃᖏᕐᕋᔾᔪᑎᓄᑦ (ᐃᓚᐅᖃᑕᐅᑉᓗᒋᑦ ᓇᓪᓕᐅᒃᑯᒫᑦ, ᐊᐅᓪᓚᖅᑎᑦᑎᒍᑏᑦ, ᐱᖁᑎᓂᒃ 

ᐊᐅᓪᓚᖅᑎᑦᑎᒍᑏᑦ, ᖃᓕᕇᓕᖅᑐᐃᓂᖅ, ᓯᕐᓗᐊᖃᕐᓂᖅ, ᑲᒪᒋᔭᐅᖃᑦᑕᕐᓂᖏᓐᓄᑦ, ᑐᓚᒃᑕᕐᕖᑦ, 

ᐅᖓᓯᒃᓯᒋᐊᖅᓯᒍᑏᑦ ᐊᒻᒪᓗ ᓯᕗᒻᒧᐊᒃᓯᓂᖅ ᐊᑭᓕᒐᒃᓴᓂᒃ, ᑲᒪᒋᔭᐅᖃᑦᑕᕐᓂᖏᑦ ᑖᒃᓰᔭᐃᔾᔪᑏᑦ, ᐊᓯᐊᓄᑦ 

ᓄᓇᓕᖕᒧᙵᐅᓂᐊᕐᓗᓂ ᑲᒪᒋᔭᐅᔾᔪᑏᑦ  ᐅᔨᓴᖅᑕᐅᔾᔪᑏᑦ, ᐊᓯᐊᓄᑦ ᓄᓇᓕᒡᔪᐊᓄᑦ ᐊᐅᓪᓚᖅᑎᑦᑎᒍᑏᑦ 

ᑎᑭᑎᑦᑎᒍᑎᓄᑦ ᐊᑭᓕᐅᑎᑦ ᐱᔪᓐᓇᐅᑎᓄᑦ ᐊᑭᓕᐅᑎᑦ, ᐊᒻᒪᓗ ᐊᒃᑐᐊᓂᓖᑦ ᐊᐅᓚᑦᑎᔾᔪᑎᓄᑦ 

ᐊᑭᓕᐅᑎᓄᑦ) ᓴᖅᑭᑎᑕᐅᔪᓄᑦ ᐊᒃᑐᖅᑕᐅᓯᒪᙱᑦᑐᒃᑯᑦ, ᑯᕕᓯᓂᖅ ᐅᕝᕙᓘᓐᓃᑦ ᐋᖅᑭᒃᓱᐃᓂᖅ 

ᐅᕝᕙᓘᓐᓃᑦ ᐊᓯᖏᑦ ᐅᔭᖅᑲᓕᕆᕝᕖᑦ ᐅᕝᕙᓘᓐᓃᑦ ᐱᕚᓪᓕᕈᑏᑦ ᓇᓃᒃᑲᓗᐊᖅᐸᑕ ᐊᒻᒪᓗ ᑕᐃᑲᙵᑦ 

ᐃᓂᒋᓂᐊᖅᑕᖓᓄᑦ ᐃᓂᒋᓂᐊᖅᑕᖏᓐᓄᓪᓘᓐᓃᑦ ᓯᕐᓗᐊᕐᓄᑦ ᐊᒻᒪᓗ/ᐅᕝᕙᓘᓐᓃᑦ ᓂᐅᕕᐊᒃᓴᑦ 

ᓂᐅᕕᕐᑎᒋᔭᐅᔪᒧᑦ; 

(iii) ᓂᐅᕕᐊᒃᓴᑦ, ᐊᑐᖅᑕᐅᔪᑦ, ᑲᑎᖦᖢᒋᑦ ᐊᑭᓕᒐᐃᑦ, ᓄᓇᓕᖕᒧᙵᐅᓂᐊᕐᓗᓂ ᐊᑭᓕᐅᑕᐅᔭᕆᐊᖃᓲᑦ, 

ᐅᑎᖅᑐᒃᓴᑦ, ᐱᒻᒪᕆᐅᑎᑦᑎᓂᕐᒧᑦ ᐃᓚᒋᐊᕈᑏᑦ ᑖᒃᓰᔭᐃᔾᔪᑎᓄᑦ ᐊᒻᒪᓗ ᐊᓯᖏᑦ ᑖᒃᓰᔭᐃᔭᕈᑏᑦ ᐊᒻᒪᓗ 

ᒐᕙᒪᒃᑯᑦ ᐊᑭᓕᖁᕙᒃᑕᖏᑦ, ᐱᑕᖃᖅᐸᑦ, ᐊᑭᓕᐅᑎ ᐱᖁᑎᑖᖑᔪᒧᑦ, ᐅᑎᖅᑐᒃᓴᑦ, ᓴᖅᑭᑎᑦᑎᓂᖅ, 

ᐲᖅᓯᓂᖅ, ᓂᐅᕕᐊᒃᓴᖅ, ᐱᖁᑎᓕᐅᕐᓂᖅ, ᐃᖏᕐᕋᔭᒃᑐᓕᕆᓂᖅ ᐅᕝᕙᓘᓐᓃᑦ ᐊᒃᑕᑰᖅᓯᓂᖅ, ᑭᓯᐊᓂ 

ᐱᖃᑕᐅᓇᒋᑦ ᐅᑯᐊ: 

A. ᑖᒃᓰᔭᐃᔾᔪᑏᑦ ᑮᓇᐅᔭᓕᐊᖑᔪᒃᑯᑦ ᐅᕝᕙᓘᓐᓃᑦ ᑲᑎᓗᒃᑖᖅᖢᒍ ᑮᓇᐅᔭᓕᐊᖅ ᐊᒡᓂᒍ ᐃᒍᒃᑯᓐᓄᑦ 

ᐊᒻᒪᓗ/ᐅᕝᕙᓘᓐᓃᑦ ᐱᓕᕆᖃᑎᒋᔭᖏᓐᓄᑦ; ᐊᒻᒪᓗ 

B. ᓇᖕᒥᓂᕆᔭᐅᔪᑦ ᐱᖁᑎᕐᔪᐊᓪᓘᓐᓃᑦ ᑖᒃᓰᔭᖅᑕᐅᔾᔪᑎᒋᕙᒃᑕᖏᑦ ᐅᕝᕙᓘᓐᓃᑦ ᐱᖁᑎᕐᔪᐊᕆᔭᒃᑯᑦ 

ᑖᒃᓰᔭᖅᑕᐅᔾᔪᑏᑦ ᐊᒡᓂᒍ ᐃᒍᒃᑯᑎᒍᑦ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᖃᑎᖏᓐᓄᑦ; 

(iv) ᐊᑭᒋᔭᐅᔪᑦ ᐊᑭᓕᖅᑐᕆᐊᓖᓪᓗ ᓂᐅᕕᐊᒃᓴᖃᕐᓂᐊᕐᓂᒃᑯᑦ, ᓂᐅᕕᐊᒃᓴᒃᑯᑦ, ᓇᓪᓕᐅᒃᑯᒫᖅᑖᕈᑎᒃᑯᑦ, 

ᐊᑎᓕᐅᖃᑎᖃᖃᑦᑕᕐᓂᒃᑯᑦ, ᑎᒥᖁᑎᒋᔭᐅᔪᓄᑦ ᐊᑭᓕᐅᑎᒃᑯᑦ ᐊᒻᒪᓗ ᐊᑭᓕᖅᑑᑎᒃᑯᑦ ᑮᓇᐅᔭᓕᕆᔨᒧᑦ, 

ᐊᒻᒪᓗ ᐊᑭᓗᒃᓯᒋᐊᕈᑏᑦ ᐅᑎᖅᑐᒃᓴᓕᐊᓪᓘᓐᓃᑦ ᓂᐅᕕᖅᐸᒃᑐᓄᑦ ᑐᕌᖓᔪᑦ ᓱᓇᓄᑦ ᐱᔪᒪᓚᐅᙱᑕᒥᒃ 

ᑐᓂᔭᐅᑎᓪᓗᒋᑦ ᐅᕝᕙᓘᓐᓃᑦ ᓯᖁᒥᓯᒪᔪᖃᖅᐸᑦ ᑎᑭᓴᖅᑕᖓᓂᒃ; ᐊᒻᒪᓗ  

(v) ᑕᒪᕐᒥᒃ ᐱᔪᓐᓇᐅᑏᑦ ᑲᒪᒋᔭᐅᓂᖏᓐᓄᑦ ᐊᑭᓕᐅᑎᑦ. 

(c) “ᐊᑭᓕᖅᑑᑕᐅᒐᔪᒃᑐᖅ COMEX-ᑯᓐᓄᑦ” ᑐᑭᖓ ᐅᑉᓗᑕᒫᒃᑯᑦ ᐊᑭᒋᔭᐅᒐᔪᒃᑐᖅ ᐅᕝᕙᓘᓐᓃᑦ ᑕᐃᒪᓐᓇᕐᓚᒃ 

ᓴᕕᕋᔭᖕᒧᑦ ᑕᐃᔭᐅᓯᒪᔪᒧᑦ ᑎᑎᕋᐅᑕᐅᓯᒪᔪᒃᑯᑦ COMEX-ᑯᓐᓄᑦ (ᑕᒪᓐᓇ ᐅᖃᐅᓯᖅ ᐊᑐᕈᓐᓃᖅᐸᑦ, 

ᑕᐃᒪᓐᓇᕐᓚᒃ ᐅᖃᐅᓯᖅ ᓈᒻᒪᒋᔭᐅᔪᖅ ᐱᓕᕆᖃᑎᒌᒃᑐᓄᑦ, ᑐᑭᖃᑦᑎᐊᕐᓗᒍ) ᓈᓴᐅᑎᑎᒍᑦ ᑲᑎᖦᖢᒋᑦ 

ᐊᑭᒋᔭᐅᓂᕋᖅᑕᐅᔪᑦ ᐅᖃᐅᓯᐅᖃᑦᑕᖅᑐᑦ ᐊᑐᓂ ᐅᑉᓗᕆᔭᐅᔪᒃᑯᑦ ᐊᒻᒪᓗ ᐊᕕᒃᑐᖅᖢᒍ ᐃᓗᐃᑦᑑᓂᖓ ᖃᑉᓯᓄᑦ 

ᐅᑉᓗᕐᓄᑦ  ᐊᑭᒋᔭᐅᓚᐅᖅᑐᒧᑦ ᐅᖃᐅᓯᐅᓯᒪᔪᒃᑯᑦ. 

(d) “ᒎᓘᒃᑯᑦ ᐊᑭᒋᔭᐅᒐᔪᒃᑐᖅ” ᑐᑭᖓ ᒎᓘᒃᑯᑦ ᐊᑭᒋᔭᐅᒐᔪᒃᑐᖅ (ᐅᑉᓗᒃᑯᑦ ᐋᖅᑭᒃᓯᒪᓂᖓ ᒪᓕᒃᖢᒍ) 

ᑎᑎᕋᐅᑕᐅᓯᒪᔪᒃᑯᑦ LBMA-ᑯᓐᓄᑦ ᐃᑭᐊᖅᑭᕕᖓᒍᑦ (ᑕᒪᓐᓇ ᐅᖃᐅᓯᖅ ᐊᑐᕈᓐᓃᖅᐸᑦ, ᑕᐃᒪᓐᓇᕐᓚᒃ 

ᐅᖃᐅᓯᖅ ᓈᒻᒪᒋᔭᐅᔪᖅ ᐱᓕᕆᖃᑎᒌᒃᑐᓄᑦ, ᑐᑭᖃᑦᑎᐊᕐᓗᒍ) ᓈᓴᐅᑎᑎᒍᑦ ᑲᑎᖦᖢᒋᑦ ᐊᑭᒋᔭᐅᓂᕋᖅᑕᐅᔪᑦ 

ᐅᖃᐅᓯᐅᖃᑦᑕᖅᑐᑦ ᐊᑐᓂ ᐅᑉᓗᕆᔭᐅᔪᒃᑯᑦ ᐊᒻᒪᓗ ᐊᕕᒃᑐᖅᖢᒍ ᐃᓗᐃᑦᑑᓂᖓ ᖃᑉᓯᓄᑦ ᐅᑉᓗᕐᓄᑦ  

ᐊᑭᒋᔭᐅᓚᐅᖅᑐᒧᑦ ᐅᖃᐅᓯᐅᓯᒪᔪᒃᑯᑦ. 

(e) “ᓯᐅᕗᒃᑯᑦ (Silver) ᐊᑭᒋᔭᐅᒐᔪᒃᑐᖅ” ᑐᑭᖓ ᓯᐅᕕᒃᑯᑦ ᐊᑭᒋᔭᐅᒐᔪᒃᑐᖅ  LBMA-ᑯᓐᓄᑦ ᐃᑭᐊᖅᑭᕕᖓᒍᑦ 

(ᐅᕝᕙᓘᓐᓃᑦᐅᖃᐅᓯᖅ ᐊᑐᕈᓐᓃᖅᐸᑦ, ᑕᐃᒪᓐᓇᕐᓚᒃ ᐅᖃᐅᓯᖅ ᓈᒻᒪᒋᔭᐅᔪᖅ ᐱᓕᕆᖃᑎᒌᒃᑐᓄᑦ, 

ᑐᑭᖃᑦᑎᐊᕐᓗᒍ) ᓈᓴᐅᑎᑎᒍᑦ ᑲᑎᖦᖢᒋᑦ ᐊᑭᒋᔭᐅᓂᕋᖅᑕᐅᔪᑦ ᐅᖃᐅᓯᐅᖃᑦᑕᖅᑐᑦ ᐊᑐᓂ ᐅᑉᓗᕆᔭᐅᔪᒃᑯᑦ 

ᐊᒻᒪᓗ ᐊᕕᒃᑐᖅᖢᒍ ᐃᓗᐃᑦᑑᓂᖓ ᖃᑉᓯᓄᑦ ᐅᑉᓗᕐᓄᑦ  ᐊᑭᒋᔭᐅᓚᐅᖅᑐᒧᑦ ᐅᖃᐅᓯᐅᓯᒪᔪᒃᑯᑦ. 

(f) “ᐱᓕᕆᓐᓇᐅᔪᖅ ᐅᑉᓗᖅ” ᑐᑭᖓ ᓇᓕᐊᑐᐃᓐᓇᖅ ᐅᑉᓗᖅ, ᐅᑯᐊᖑᙱᑦᑐᖅ ᓴᓇᑦᑕᐃᓕᐊᕈᓯᖅ, ᓴᓇᑦᑕᐃᓕ 

ᐅᕝᕙᓘᓐᓃᑦ ᐃᓕᑕᕆᔭᐅᓯᒪᔪᖅ ᓄᖅᑲᖓᓐᓇᐅᔪᖅ ᓄᓇᕗᒥ ᐅᕝᕙᓘᓐᓃᑦ ᐊᓐᑎᐅᕆᔪᒥᐅᓄᑦ, ᐅᕝᕙᓘᓐᓂᑦ 

ᓇᓕᐊᑐᐃᓐᓇᖅ ᐅᑉᓗᖅ ᑮᓇᐅᔭᖃᕐᕖᑦ ᒪᑐᓯᒪᑎᓪᓗᒋᑦ ᑲᖏᖅᖠᓂᕐᒥ ᐅᕝᕙᓘᓐᓃᑦ ᑐᕌᓐᑐᒥ. 

(g) “ᑮᓇᐅᔭᓕᐅᕐᓂᒃᑯᑦ ᐱᕙᓪᓕᐊᑎᑕᐅᔪᑦ” ᑐᑭᖓ ᐊᒻᒪᓗ ᐱᒋᐊᕋᔭᖅᑐᖅ ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᒃᐸᑕ 

ᐊᐅᓚᑦᑎᓂᕐᒧᑦ ᓇᓃᓐᓂᕆᔭᖏᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑕᐃᒪᐃᑎᑕᐅᓇᓱᒃᑎᓪᓗᒍ ᐊᒡᓂᒍ ᐃᒍᒃᑯᑦ 

ᐊᐅᓚᑦᑎᔨᖏᓐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑎᑭᑕᐅᒃᐸᑦ, ᐃᓚᐅᖃᑕᐅᑉᓗᒋᑦ ᐊᐅᓚᑦᑎᓂᕐᒧᑦ 

ᐱᒋᐊᖅᑎᑦᑎᒍᑏᑦ ᐅᔭᕋᖕᓂᐊᕐᕕᒡᔪᐊᒃᑯᑦ ᐊᒻᒪᓗ ᐅᔭᕋᖕᓂᐊᕐᕕᒡᔪᐊᕐᓂ ᐃᓗᓕᕆᔭᐅᔪᓄᑦ ᐊᒻᒪᓗ ᐱᐊᓂᒃᓯᓂᖅ 

ᐊᐅᓚᑦᑎᓂᕐᒧᑦ ᑐᕌᒐᕆᔭᐅᔪᓂᒃ 30-ᓂᒃ ᐅᑉᓗᓂᒃ ᐱᕙᓪᓕᐊᑎᑦᑎᓂᒃᑯᑦ. 

(h)  “COMEX” ᑐᑭᖓ COMEX-ᑯᑦ ᐱᓕᕆᕝᕕᖓ ᓂᐅ ᔪᐊᒃᒥ ᑭᐴᑎᖃᑦᑕᕐᓂᕐᒧᑦ ᑲᒪᔩᑦ. 

(i) “ᑕᒪᐅᙵᑐᐃᓐᓇᖅ ᑭᒃᑯᑐᐃᓐᓇᕐᓄᑦ ᑐᓴᖅᑕᐅᑦᑕᐃᓕᔪᑦ ᑐᑭᓯᒋᐊᕈᑎᒃᓴᑦ” ᑐᑭᓕᐅᖅᑕᐅᓯᒪᔪᖅ ᐃᓚᖓᓂ 

11(c)(i)-ᒥ. 

(j) “ᐅᖓᓯᒃᓯᒋᐊᖅᓯᓯᒪᑎᓪᓗᒋᑦ ᐱᕕᒃᓴᕆᔭᐅᔪᖅ” ᑐᑭᓕᐅᖅᑕᐅᓯᒪᔪᖅ ᐃᓚᖓᓂ 4(f)(i)-ᒥ. 

(k) “ᐊᖏᖃᑎᒌᒍᓐᓃᕐᓂᖅ” ᑐᑭᖓ ᑎᑎᕋᖅᓯᒪᔪᖅ ᐃᓚᖓᓂᒃ 7-ᒥ. 

(l) “ᐊᑐᓕᖅᑎᖅᑕᐅᓂᖓᓄᑦ ᐅᑉᓗᖅ” ᑐᑭᖓ ᐊᑐᓕᖅᑎᖅᑕᐅᑎᓪᓗᒍ ᐅᑉᓗᖓᓂᒃ ᓂᖏᖅᑕᐅᑎᓄᑦ ᐊᖏᕈᑎ. 

(m) “ᒎᓘᒥᒃ ᐱᕙᓪᓕᐊᑎᑦᑎᓂᖅ” ᑐᑭᖓ ᖃᓄᖅ ᐊᖏᑎᒋᖕᒪᖔᑦ ᒎᓘ ᐱᓕᕆᐊᖑᔪᖅ ᐅᕝᕙᓘᓐᓃᑦ 

ᐱᕙᓪᓕᐊᑎᑕᐅᔪᖅ ᐅᑭᐅᒥ ᓯᑕᒪᐅᓕᖓᔪᒃᑯᑦ ᐊᕕᒃᑐᖅᓯᒪᔪᒥᒃ ᑮᓇᐅᔭᖃᕐᕕᒃᑯᑦ ᐊᒡᓂᒍ ᐃᒍᒃᑯᑎᒍᑦ 

ᐅᕝᕙᓘᓐᓃᑦ ᐱᓕᕆᖃᑎᒋᔭᖏᑦ ᒎᓘᒥᒃ ᑲᒪᖃᑦᑕᖅᑐᓄᑦ ᐊᒡᓂᒍ ᐃᒍᒃᑯᑎᒍᑦ ᐅᕝᕙᓘᓐᓃᑦ 

ᐱᓕᕆᖃᑎᒋᕙᒃᑕᖏᑦ ᓴᖅᑭᑎᑕᐅᕙᒃᑐᒃᑯᑦ. 

(n) “ᒐᕙᒪᒃᑯᑦ ᐊᐅᓚᑦᑎᔨᖏᑦ” ᑐᑭᖃᖅᑐᖅ ᓇᓕᐊᑐᐃᓐᓇᑦ ᐅᑯᓇᙵᑦ: ᒐᕙᒪᑐᖃᒃᑯᑎᒍᑦ, ᓄᓇᕗᒥ ᒐᕙᒪᒃᑯᑎᒍᑦ, 

ᓄᓇᓕᖕᓂ ᑲᓇᑕᒥ ᐊᕕᒃᑐᖅᓯᒪᔪᒃᑯᑦ ᒐᕙᒪᒃᑯᑎᒍᑦ, ᓄᓇᓕᖕᓂ Hᐊᒻᓚᐅᔪᓂᒃ ᐅᕝᕙᓘᓐᓃᑦ ᓄᓇᓕᖕᓂ 

ᒐᕙᒪᒃᑯᑦ, ᒐᕙᒪᑎᑑᖅᑐᑦ ᐊᐅᓚᑦᑎᔨᐅᕙᒃᑐᑎᑐᑦ, ᐃᖅᑲᖅᑐᐃᕝᕖᑦ, ᓇᖕᒥᓂᖅ ᒪᓕᒐᓕᐅᖅᑏᑦ ᑲᑐᔾᔨᖃᑎᒌᑦ, 

ᑲᑎᒪᔩᑦ, ᑭᒡᓕᓯᓂᐊᖅᑏᑦ ᐅᕝᕙᓘᓐᓃᑦ ᑎᒥᖁᑎᒋᔭᐅᔪᑦ ᐅᕝᕙᓘᓐᓃᑦ ᒪᓕᒐᓕᕆᔨᒃᑯᑦ, ᐊᐅᓚᑦᑎᔨᒃᑯᑦ 

ᐅᕝᕙᓘᓐᓃᑦ ᐊᓯᖏᑦ ᑎᒥᐅᔪᑦ, ᐅᕝᕙᓘᓐᓃᑦ ᓇᓕᐊᑐᐃᓐᓇᖅ ᒐᕙᒪᓕᕆᔨᒃᑯᑦ ᐊᓯᖏᓪᓘᓐᓂᑦ 

ᐃᓚᒋᔭᐅᖃᑕᐅᔪᓪᓘᓐᓃᑦ, ᒐᕙᒪᒃᑯᑦ ᐱᓕᕆᕝᕕᖏᑦ ᐃᓚᒋᔭᐅᖃᑕᐅᔪᓪᓘᓐᓃᑦ ᐅᖃᐅᓯᐅᓵᖅᑐᒃᑯᑦ ᐊᒻᒪᓗ 

ᐃᓚᐅᖃᑕᐅᑉᓗᒋᑦ ᑎᒥᖁᑎᒋᔭᐅᒧᑦ ᒐᕙᒪᒃᑯᓐᓄᑦ ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ. 

(o) “ᓄᓇᕐᔪᐊᕐᒥ ᐅᓂᑉᑳᓕᐅᕐᓂᐊᖅᖢᓂ ᒪᓕᒃᑕᒃᓴᖅ” ᑐᑭᖓ ᓄᓇᕐᔪᐊᕐᒥ ᐅᓂᑉᑳᓕᐅᕐᓂᖅᐊᖅᖢᓂ ᒪᓕᒃᑕᒃᓴᖅ 

ᑕᐃᒪᐃᑦᑑᖁᔭᐅᑎᓪᓗᒍ ᓄᓇᕐᔪᐊᕐᒥ ᑮᓇᐅᔭᓕᕆᓂᕐᒧᑦ ᐊᑐᖅᑕᐅᕙᒃᑐᒃᑯᑦ ᑲᑎᒪᔨᓄᑦ, ᐅᑉᓗᒥᒧᑦ 

ᐋᖅᑭᒋᐊᖅᑕᐅᓲᖅ ᐋᖅᑭᒋᐊᖅᑕᐅᑐᐃᓐᓇᖅᐸᒃᖢᓂᓗ ᖃᑯᑎᒃᑯᑦ. 

(p) “ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖅ” ᑐᑭᖓ ᐃᓄᐃᑦ 

ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖅ ᑕᓯᕐᔪᐊᕐᒧᑦ ᐱᓕᕆᐊᖑᔪᒧᑦ, 

ᐊᖏᖃᑎᒌᒍᑕᐅᔪᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐊᒡᓂᒍ ᐃᒍᒃᑯᓐᓄᑦ ᐊᑎᓕᐅᖅᑕᐅᓯᒪᔪᖅ 

ᓂᖏᖅᑕᐅᑎᓄᑦ ᐊᖏᕈᑎ ᐊᑎᓕᐅᖅᑕᐅᑎᓪᓗᒍ. 

(q) ᕿᑐᕐᖏᐅᕈᑏᑦ ᐊᑭᒋᕙᒃᑕᖏᑦ ᑐᑭᖓ ᐊᑭᓕᐅᑕᐅᕙᒃᑐᖅ 2% ᐊᕐᕌᒍᑕᒫᒃᑯᑦ ᑐᖔᓂ ᐊᑭᓕᐅᑕᐅᕙᒃᑑᑉ 

ᖃᑯᑎᒃᑯᑦ Royal Bank Canada ᑮᓇᐅᔭᖃᕐᕕᒃᑯᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑲᓇᑕᒥ ᑮᓇᐅᔭᖃᕐᕕᖕᓄᑦ 

ᐊᖏᕈᑕᐅᓇᔭᖅᑎᓪᓗᒋᑦ ᐱᓕᕆᖃᑎᒌᒃᑐᓄᑦ, ᐱᒋᐊᕈᑎᒃᑯᑦ ᐊᑭᓕᐅᑕᐅᕙᒃᑎᓪᓗᒍ, ᐊᑭᓕᖅᑑᑕᐅᔪᖅ ᖃᑯᑎᒃᑯᑦ 

ᐊᑮᑦᑐᕆᔭᐅᔪᓄᑦ ᐊᑭᓕᖅᑑᑕᐅᑉᓗᓂ ᑲᓇᑕᒥᐅᑦ ᑮᓇᐅᔭᖏᓐᓄᑦ ᑮᓇᐅᔭᐃᔭᕈᑕᐅᙱᓐᓂᖅᐹᖑᓇᔭᖅᑐᒧᑦ 

ᐱᔨᑦᓯᕋᖅᐸᒃᑕᖏᓐᓄᑦ.   

(r) “ᐱᕙᓪᓕᐊᑎᑕᐅᔪᑦ” ᑐᑭᖓ ᐃᓗᓕᕆᔭᐅᔪᑦ (ᐃᓚᐅᖃᑕᐅᑉᓗᒋᑦ leachates, precipitates, ᐊᒻᒪᓗ ᐊᓯᖏᑦ 

ᐃᓗᓕᕆᔭᐅᔪᑦ), doré, ᐊᒻᒪᓗ ᐊᓯᖏᑦ ᐱᕙᓪᓕᐊᑎᑕᐅᔪᑦ, ᐱᑕᖃᖅᐸᑦ, ᐱᕙᓪᓕᐊᑎᑕᐅᔪᑦ ᐱᒋᐊᓕᓵᕈᑎᒃᑯᑦ. 

(s) “ᐃᓄᐃᑦ ᓄᓇᖁᑎᖏᑦ” ᑐᑭᓕᒃ “ᐃᓄᐃᑦ ᓄᓇᖁᑎᖏᑦ” ᓇᓗᓇᐃᖅᑕᐅᓯᒪᔪᒃᑯᑦ ᐃᓚᖓᓂ 1.1.1-ᒥ ᓄᓇᕗᒥ 

ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐊᒻᒪᓗ ᓄᓇᐅᔪᑦ ᑭᕙᓪᓕᕐᒦᖦᖢᑎᒃ. 

(t) “ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ” ᑐᑭᖓ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᑎᒥᖁᑎᒋᔭᐅᔪᖅ 

ᑎᒥᖁᑎᒋᔭᐅᔪᑦ ᐱᖁᔭᖓᒍᑦ (ᓄᓇᕗᒥ) ᐊᒻᒪᓗ ᐃᓇᖏᖅᑎᒋᔭᐅᓇᔭᖅᑐᑦ ᑕᐃᑲᙵᑦ ᐱᒋᐊᕐᓗᒍ ᑎᓕᔭᐅᓯᒪᔪᑦ 

ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ. 

(u) “ᑭᕙᓪᓕᖅ” ᑐᑭᖓ ᑭᕙᓪᓕᕐᒥ ᓄᓇ ᐊᑐᖅᑕᐅᖃᑦᑕᕐᓂᐊᖅᑐᖅ (ᑕᐃᔭᐅᖃᑦᑕᓚᐅᖅᑐᖅ ᐃᒪᓐᓇ ᑭᐅᐊᐃᑕᓐ ᓄᓇ 

ᐊᑐᖅᑕᐅᖃᑦᑕᕐᓂᐊᖅᑐᖅ) ᑎᑎᕋᖅᓯᒪᔪᑦ ᒪᓕᒃᖢᒋᑦ ᒪᓕᒃᑕᒃᓴᒥ 19-4-ᒥ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓕᐊᒃᑯᑦ. 

(v) “ᓚᓐᑎᓐᒥ ᓂᐅᕕᐊᒃᓴᐅᕙᒃᑐᓂᒃ ᑲᑐᔾᔨᖃᑎᒌᒃᑯᑦ” ᑐᑭᖓ ᓚᓐᑕᓐᒥ ᓂᐅᕕᐊᒃᓴᐅᕙᒃᑐᓂᒃ ᑲᑐᔾᔨᖃᑎᒌᒃᑯᑦ. 

(w) “ᑕᓯᕐᔪᐊᕐᒥ ᐱᓕᕆᐊᖑᔪᖅ” ᑐᑭᖓ ᐃᓗᑦᑐᖅᑎᖅᑕᐅᔪᒪᔪᖅ ᐅᕝᕙᓘᓐᓃᑦ ᓄᓇᐅᑉ ᐊᑖᓂ ᒎᓘᒥᒃ ᐅᔭᕋᖕᓂᐊᕐᕕᒃ 

ᐊᒻᒪᓗ ᐊᒃᑐᐊᓂᓖᑦ ᐱᖁᑎᕐᔪᐊᑦ ᐅᖃᐅᓯᐅᓯᒪᔪᒃᑯᑦ ᐱᓕᕆᕙᓪᓕᐊᔪᓐᓇᖅᓯᓂᕐᒧᑦ ᓇᓗᓇᐃᒃᑯᑕᒃᑯᑦ 006 

ᑐᓂᕐᕈᑕᐅᓯᒪᔪᒃᑯᑦ ᐊᒡᓂᒍ ᐃᒍᒃᑯᓐᓄᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ ᕕᕗᐊᕆ 26, 2015-ᒥ.   

(x) “ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᖅ” ᑐᑭᖓ ᐊᖏᕈᑎᓕᐊᖑᓯᒪᔪᖅ ᐃᓄᖕᓄᑦ ᓄᓇᕗᒥᐅᑕᓄᑦ ᐊᒻᒪᓗ 
ᐊᖓᔪᖅᑳᕐᔪᐊᕐᒧᑦ ᑯᐃᓐᒧᑦ ᑭᒡᒐᖅᑐᐃᑉᓗᓂ ᒐᕙᒪᑐᖃᒃᑯᓐᓂᒃ ᓂᕈᐊᕈᑕᐅᔪᒃᑯᑦ ᐃᓄᖕᓄᑦ ᓄᓇᕗᒥ 

ᐊᖏᕈᑕᐅᓚᐅᖅᑐᖅ ᐊᒻᒪᓗ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ ᐱᖁᔭᒃᑯᑦ, S.C. 1993 c.29, 

ᐋᖅᑭᒋᐊᖅᑕᐅᓯᒪᖃᑦᑕᖅᖢᓂ ᖃᑯᑎᒃᑯᑦ.  

(y) “ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᖅ” ᑐᑭᖓ ᑐᓂᔭᐅᓂᖅ ᐲᔭᐃᕝᕕᐅᔪᓐᓇᖅᑐᒃᑯᑦ.   

(z) “ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᖅ ᓂᖏᖅᑕᐅᑎᑦ” ᑐᑭᖓ ᐅᖃᐅᓯᐅᓯᒪᔪᖅ ᐃᓚᖓᓂ 3(a)-ᒥ ᑕᒡᕙᙵᑦ 

ᐱᒋᐊᕐᓗᒍ. 

(aa) “ᑐᓴᒐᒃᓴᑦ” ᑐᑭᖓ ᑎᑎᕋᖅᓯᒪᔪᖅ ᐃᓚᖓᓂ 11(d)-ᒥ. 

(bb) “ᐱᓕᕆᐊᖑᐊᓂᒃᑐᓂᒃ ᓇᒃᓯᐅᔾᔨᕝᕕᐅᓲᑦ” ᑐᑭᖓ ᓴᖅᑭᑎᑕᐅᓵᖅᓯᒪᔪᖅ, ᑯᕕᔭᐅᔪᖅ, ᐋᖅᑭᑦᑎᐊᖅᑕᐅᓯᒪᔪᖅ, 

ᑲᒪᒋᔭᐅᓯᒪᔪᖅ, ᐱᓕᕆᖃᑎᒋᔭᐅᒃᑲᓐᓂᖅᑐᒃᑯᑦ, ᓂᐅᕕᖅᑎ ᐅᕝᕙᓘᓐᓃᑦ ᐊᓯᖏᑦ ᐱᑎᑕᐅᓇᔭᖅᑐᑦ 

ᐱᐊᓂᒃᑕᐅᓯᒪᔪᓂᒃ ᐊᐅᓚᖅᑎᕝᕕᐅᑉᓗᑎᒃ ᐅᕝᕙᓘᓐᓃᑦ ᑐᓂᔭᐅᑉᓗᑎᒃ ᐊᒡᓂᒍ ᐃᒍᒃᑯᓐᓄᑦ. 

(cc)  “ᐅᔭᖅᑲᑦ” ᑐᑭᖓ ᐅᔭᖅᑲᑦ ᐅᕝᕙᓘᓐᓃᑦ ᐅᔭᖅᑲᑦ ᑲᑎᑕᐅᕙᓪᓕᐊᔪᑦ, ᐃᓗᓕᓖᑦ ᐊᑭᑐᔪᓂᒃ ᐅᕝᕙᓘᓐᓃᑦ 

ᐊᑑᑎᓕᖕᓂᒃ ᓴᕕᕋᔭᖕᓂᒃ ᐅᕝᕙᓘᓐᓃᑦ ᓴᕕᕋᔭᖕᓂᒃ ᓄᓇᒥᙶᖅᓯᒪᔪᓂᒃ. 

(dd) “ᐊᓯᖏᑦ ᓴᓇᔭᐅᓯᒪᔪᑦ ᓴᖅᑭᑎᑕᐅᔪᑦ” ᑐᑭᖓ ᓴᖅᑭᑎᑕᐅᓯᒪᔪᖅ ᒎᓘᑉ ᐊᓯᐊᒍᑦ ᐅᕝᕙᓘᓐᓃᑦ ᓯᐅᕗ ᐊᓯᐊᒍᑦ 

ᓴᖅᑭᑎᑕᐅᓯᒪᔪᖅ ᑯᕕᔭᐅᔪᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐋᖅᑭᒃᓱᖅᑕᐅᓯᒪᔪᒃᑯᑦ ᐊᒻᒪᓗ ᓴᕕᕋᔭᙳᖅᑎᑕᐅᓯᒪᔪᖅ 

ᑕᐃᑲᙵᑦ ᐊᒃᑐᐊᓂᓕᒃ ᓴᖅᑭᑎᑕᐅᓯᒪᔪᒃᑯᑦ ᓴᓇᔭᐅᓯᒪᔪᒃᑯᑦ ᐊᑭᖃᖅᑎᑕᐅᓲᑦ ᑕᐃᔭᐅᓯᒪᑉᓗᑎᒃ ᐊᑭᖏᑦ 

COMEX-ᑯᑎᒍᑦ ᐊᒻᒪᓗ ᐊᑐᓂᓗ ᐱᒋᐊᕈᑕᐅᖅᑳᓚᐅᖅᑐᒥ ᐅᔭᖅᑲᑎᒍᑦ ᐊᒻᒪᓗ/ᐅᕝᕙᓘᓐᓃᑦ ᓴᓇᔭᐅᕙᓪᓕᐊᔪᑦ 

ᐃᓂᒋᔭᐅᔪᒥ. 

(ee)  “ᐱᓕᕆᖃᑎᒌᒃᑑᒃ” ᑐᑭᖓ ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑐᒃᑯᑦ ᐊᒻᒪᓗ 

“ᐱᓕᕆᖃᑎᒌᒃᑐᑦ” ᑐᑭᖓ ᐊᒡᓂᒍ ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᐊᑕᐅᑦᑎᒃᑯᑦ. 

(ff) “ᐅᔭᖅᑲᑦ ᑲᒪᒋᔭᐅᑎᓪᓗᒋᑦ ᐊᑭᖏᑦ” ᑐᑭᖓ ᐊᑭᖏᑦ ᐊᑭᓕᖅᑑᑕᐅᔭᕆᐊᖃᖃᑦᑕᖅᑐᓪᓗ ᓴᖅᑭᑎᑦᑎᓂᕐᒧᑦ 

ᑲᒪᒋᔭᐅᓯᒪᔪᒥᒃ ᑯᕕᔭᐅᓂᖓ ᐋᖅᑭᒃᓱᖅᑕᐅᓂᖓᓗ ᑲᒪᒋᔭᐅᓯᒪᒃᐸᑦ ᐱᓕᕆᕝᕕᖕᒥ ᓇᖕᒥᓂᕆᔭᐅᔪᒥᒃ 

ᐊᐅᓚᑕᐅᔪᒥᒡᓘᓐᓃᑦ, ᐃᓗᐃᑦᑐᒃᑯᑦ ᐃᓚᖓᒍᓪᓘᓐᓃᑦ, ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᖏᓐᓄᑦ; 

ᐊᒻᒪᓗ ᓇᓗᓇᐃᔭᐃᓂᕐᒧᑦ ᐊᑭᖏᑦᑎᒍᑦ ᐲᔭᐃᔾᔪᔾᔭᐅᓇᔭᖅᑐᓄᑦ ᑕᐃᒪᐃᑦᑐᑦ ᐊᑭᖏᑦ ᐊᑭᒋᑎᑕᐅᓇᔭᖅᑐᑦ 

ᑯᕕᓯᓂᐅᔪᑦ ᐋᖅᑭᒃᓱᐃᓂᕆᔭᐅᕙᒃᑐᓪᓘᓐᓃᑦ ᑲᒪᒋᔭᐅᒃᐸᑕ ᐱᓕᕆᕝᕕᖕᓂᒃ ᓇᖕᒥᓂᖁᑎᒋᔭᐅᙱᑦᑐᓂᒃ 

ᐊᐅᓚᑕᐅᙱᑦᑐᓂᒡᓘᓐᓃᑦ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᖏᓐᓄᑦ ᓴᖅᑭᔮᖅᑎᑦᑎᓂᕐᒧᓪᓗ 

ᑕᐃᒪᓐᓇᕐᓚᒃ ᐱᔨᑦᓯᕋᐅᑎᓂᒃ ᑕᐃᒪᓐᓇᕐᓚᒃ ᓴᖅᑭᑎᑦᑎᓇᔭᕐᓂᕐᒧᑦ ᓂᐅᕕᐊᖑᕙᒃᑐᒃᑯᑦ.  

(gg) “ᓴᖅᑭᑎᑕᐅᔪᖅ” ᑐᑭᖓ ᐅᔭᕋᖅ, ᐱᓕᕆᐊᖑᓂᖓ, ᐋᖅᑭᒃᓱᖅᑕᐅᓂᖓ ᐊᒻᒪᓗ ᐊᓯᐊᒍᑦ ᐱᓕᕆᐊᖑᓂᖓ 

ᐅᔭᖅᑲᑦ ᐲᔭᖅᑕᐅᑎᓪᓗᒋᑦ ᓄᓇᒥ, ᑲᒪᒋᔭᐅᑎᓪᓗᒋᑦ ᐊᒻᒪᓗ ᓅᑕᐅᑎᓪᓗᒋᑦ ᐊᓯᐊᓄᙵᐅᔾᔭᐅᓗᑎᒃ, 

ᐊᖏᖃᑎᒌᒍᑕᐅᓯᒪᔪᖅ ᑕᒪᕐᒥᒃ ᓂᐅᕕᐊᒃᓴᐅᔪᓐᓇᖅᑐᑦ ᐅᔭᕋᖕᓂᐊᖅᑕᐅᔪᑦ ᐅᔭᕋᖕᓂᐊᖅᑐᓕᕆᕝᕕᖕᓂᒃ 

ᐃᓂᒋᔭᐅᔪᒥ ᐊᒻᒪᓗ ᑮᓇᐅᔭᓕᐅᕈᑕᐅᔪᑦ ᐊᒡᓂᒍ ᐃᒍᒃᑯᓐᓄᑦ ᐃᓚᐅᖃᑕᐅᑎᑕᐅᓇᔭᕐᒪᑕ ᓂᖏᖅᑕᐅᑎᒃᑯᑦ 

ᐊᖏᕈᑎᒃᑯᑦ, ᐃᓚᐅᖃᑕᐅᑉᓗᒋᑦ, ᑭᒡᓕᐊᖅᑎᑦᑎᙱᓪᓗᑎᒃ, ᑕᒪᐃᓐᓂᒃ ᓂᐅᕕᐊᒃᓴᐅᔪᓐᓇᖅᑐᓂᒃ ᒎᓘᓂᒃ, 

ᓯᐅᕗᓂᒃ ᐊᒻᒪᓗ ᐊᓯᖏᓐᓂᒃ ᓴᕕᕋᔭᖕᓂᒃ ᓴᖅᑭᑎᑕᐅᓯᒪᔪᓂᒃ ᐊᒻᒪᓗ ᓂᐅᕕᐊᒃᓴᑦ ᐃᓂᒋᔭᖓᓂ, ᐊᒻᒪᓗ 

ᓂᐅᕕᐊᒃᓴᖃᕐᓂᐊᕐᓗᓂ ᑕᐃᒪᐃᑦᑐᓂᒃ ᓂᐅᕕᕐᓂᕐᒧᑦ ᓇᓗᓇᐃᔭᐅᑎᓂᒃ ᓴᖅᑭᑎᑦᑎᓯᒪᓇᔭᕐᓂᖏᓐᓄᑦ.  

ᓴᖅᑭᑎᑕᐅᔪᑦ ᐃᒪᓐᓇᐃᑦᑑᔮᙱᑦᑐᑦ ᐅᔭᕋᖕᓂᐊᖅᑕᐅᔪᑦ ᐊᒻᒪᓗ ᐃᓂᖓᓂᒃ ᐲᔭᖅᑕᐅᔪᑦ ᐊᑐᖅᑕᐅᓂᐊᖅᑐᑦ 

ᐊᒡᓂᒍ ᐃᒍᒃᑯᑦ ᐊᑉᖁᑎᒃᓴᖏᓐᓄᑦ, ᑐᙵᕕᒃᓴᖏᓐᓄᑦ, ᕿᑯᓕᖅᑐᖅᑕᐅᓂᐊᖅᑐᓄᑦ ᐅᕝᕙᓘᓐᓃᑦ ᐊᓯᖏᑦ 

ᓇᑉᐸᖅᑎᕆᓂᒃᑯᑦ ᑐᕌᖓᔪᑦ ᐅᕝᕙᓘᓐᓃᑦ ᐱᓕᕆᕝᕕᒡᔪᐊᓄᑦ ᐊᑐᖅᑐᒃᓴᑦ ᐃᓂᒋᔭᖓᓂ, ᐅᕝᕙᓘᓐᓃᑦ ᐱᖁᑎᑦ 

ᓴᖅᑭᑎᑕᐅᔪᑦ ᐃᓂᒋᔭᐅᔪᒥᙶᙱᑦᑐᑦ, ᐊᒻᒪᓗ ᐃᓚᐅᖃᑕᐅᔾᔮᙱᑦᑐᑦ ᐱᖁᑎᑦ ᑮᓇᐅᔾᔭᒃᓴᕈᑎᒃᓴᒃᑯᑦ 

ᓂᐅᕕᐊᒃᓴᓂᙶᖅᑐᑦ ᐅᔭᖅᑲᓂᒃ ᐲᔭᖅᑕᐅᔪᓂᒃ ᐃᓂᖓᓂ. 

(hh) “ᐃᓂᖓ” ᑐᑭᓕᒃ ᓄᓇ, ᐅᔭᖅᑲᑎᒍᑦ ᐱᔪᓐᓇᐅᑎᒋᔭᐅᔪᑦ ᐊᒻᒪᓗ ᐊᓯᖏᑦ ᐱᔫᒥᒋᔭᐅᔪᑦ ᑎᒍᒥᐊᖅᑕᐅᔪᑦ 

ᐅᕝᕙᓘᓐᓃᑦ ᑭᒡᒐᖅᑑᑕᐅᔪᑦ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᐅᔪᓄᑦ ᒪᓕᒃᖢᒍ ᒪᓕᒃᑕᒃᓴᖅ A 

ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ. 

(ii) “ᐱᒋᐊᕈᑕᐅᖅᑳᕐᓂᖓ ᓴᖅᑭᑎᑕᐅᔫᑉ” ᑐᑭᖓ ᐅᔭᕋᒃ ᐃᓂᒋᔭᐅᔪᒥ ᐅᔭᕋᖕᓂᐊᖅᑕᐅᓂᐊᖅᑐᖅ, ᑐᕌᓪᓚᑦᑖᖅᑐᒃᑯᑦ 

ᐊᐅᓪᓚᖅᑎᑕᐅᖃᑦᑕᕐᓂᖏᓐᓄᑦ ᐅᔭᖅᑲᑦ ᐊᒻᒪᓗ ᐊᓯᖏᑦ ᑕᐃᒪᓐᓇᐃᑦᑐᕐᓚᐃᑦ ᐅᔭᖅᑲᑦ ᓴᖅᑭᑎᑕᐅᔪᑦ 

ᐃᓂᒋᔭᐅᔪᒥ ᓄᓇᒥ ᖃᓄᐃᓕᒋᐊᕈᑕᐅᓯᒪᙱᑦᑐᑦ ᓯᖃᓕᑎᖅᑕᐅᒐᓗᐊᖅᖢᑎᒃ. 

(jj) “ᖃᐃᑕᐅᔪᑦ” ᐅᑉᓗᖅᓯᐅᑎᒃᑯᑦ ᐱᓕᕆᐊᖑᓂᖓᓄᑦ ᐅᑭᐅᑉ ᐃᓗᐊᓂ ᓯᑕᒪᐅᔪᒃᑯᑦ ᐊᕕᒃᑐᖅᓯᒪᓂᐅᔪᖅ ᑐᑭᓕᒃ, 

ᐊᔾᔨᓕᐅᕆᓇᑎᒃ, ᑕᒪᕐᒥᒃ ᑮᓇᐅᔭᑦ ᖃᐃᑕᐅᔪᑦ ᐊᒡᓂᒍ ᐃᒍᒃᑯᓐᓄᑦ, ᐅᕝᕙᓘᓐᓃᑦ ᖃᐃᑕᐅᓂᐊᖅᑐᑦ ᒪᓕᒃᖢᒍ 

ᐋᖅᑭᒃᓱᖅᑕᐅᓯᒪᔪᖅ ᐊᑖᓂ, ᓱᓇᓄᑦ ᓂᐅᕕᐊᒃᓴᐅᕙᒃᑐᓄᑦ ᐊᒡᓂᒍ ᐃᒍᒃᑯᓐᓄᑦ, ᐅᕝᕙᓘᓐᓃᑦ ᓂᐅᕕᐊᖑᓇᔭᖅᑐᑦ 

ᒪᓕᒃᖢᒋᑦ ᐅᖃᐅᓯᐅᓯᒪᔪᑦ ᐊᑖᓂ. ᐊᖏᓂᖏᑦ ᑮᓇᐅᔭᑦ ᑕᐃᒪᐃᑦᑐᑦ ᓇᓗᓇᐃᖅᑕᐅᓂᐊᖅᑐᑦ ᐃᒪᓐᓇ: 

(i) ᐊᓯᖏᓐᓄᑦ ᓂᐅᕕᐊᖑᔪᑦ ᑲᒪᒋᔭᐅᓯᒪᓇᑎᒃ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐊᒃᑐᐊᓂᓕᖕᓄᑦ 

ᐱᓕᕆᖃᑎᒋᔭᐅᔪᓄᑦ.  ᐅᔭᖅᑲᑦ ᐱᓕᕆᐊᖑᓯᒪᙱᑦᑐᑦ ᐅᕝᕙᓘᓐᓃᑦ ᐱᐊᓂᒃᑕᐅᓯᒪᙱᑦᑐᑦ (A) 

ᓂᐅᕕᐊᒃᓴᐅᒃᐸᑕ ᓂᐅᕕᐊᒃᓴᖃᕐᓗᑎᒃ ᐊᒡᓂᒍ ᐃᒍᒃᑯᑦ ᑯᕕᓯᔪᓐᓇᖅᓯᖃᑦᑕᖅᑐᓄᑦ, ᐋᖅᑭᒃᓱᐃᔨᓄᑦ 

ᐅᕝᕙᓘᓐᓃᑦ ᐊᓯᖏᓐᓄᑦ ᓂᐅᕕᕆᐊᖅᑎᐅᕙᒃᑐᓄᑦ (ᐱᓕᕆᖃᑎᒋᔭᐅᓲᑉ ᐊᒡᓂᒍ ᐃᒍᒃᑯᑦ ᐊᓯᖏᓐᓄᑦ) 

ᐅᕝᕙᓘᓐᓃᑦ (B) ᑐᓂᐅᖅᑲᐅᑕᐅᒃᐸᑕ ᐱᓕᕆᔾᔪᔾᔭᐅᓂᒃᑯᑦ ᐊᒃᑐᐊᓂᓕᖕᒧᑦ ᐱᓕᕆᖃᑎᒋᔭᐅᓯᒪᔪᒧᑦ ᐊᒻᒪᓗ 

ᓂᐅᕕᐊᒃᓴᐅᓕᕐᓗᓂ ᓂᐅᕕᐊᒃᓴᖃᕐᓗᑎᒃ ᐊᒃᑐᐊᓂᓖᑦ ᐱᓕᕆᖃᑎᒋᔭᐅᔪᑦ ᑯᕕᓯᔪᓐᓇᖅᓯᖃᑦᑕᖅᑐᓄᑦ, 

ᐋᖅᑭᒃᓱᐃᔨᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓕᕆᖃᑎᒋᔭᐅᔪᓄᑦ ᓂᐅᕕᖅᑎᓄᑦ, ᑭᓯᐊᓂ 

ᓇᓕᐊᒃᑰᕋᓗᐊᖅᐊᑦ ᐱᓕᕆᐊᖑᒃᑲᓐᓂᙱᓪᓗᑎᒃ ᐅᕝᕙᓘᓐᓃᑦ ᐊᓯᔾᔨᖅᑕᐅᙱᓪᓗᑎᒃ ᐊᒡᓂᒍ ᐃᒍᒃᑯᓐᓄᑦ 

ᐅᕝᕙᓘᓐᓃᑦ ᐱᓕᕆᔾᔪᔾᔭᐅᓗᑎᒃ ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᐅᔪᑦ ᐋᖅᑭᒃᓱᐃᓯᒪᓗᑎᒃ,  

ᑐᓂᔭᐅᔪᖅ ᐃᒃᐱᒍᓱᑦᑎᐊᕐᓗᓂ ᐅᔭᖅᑲᓂᒃ ᑐᓂᔭᐅᓂᕐᒧᑦ ᐅᕝᕙᓘᓐᓃᑦ ᐱᓕᕆᐊᖑᕙᓪᓕᐊᓯᒪᔪᒥᒃ 

ᐊᔾᔨᒌᒃᑐᒃᑯᑦ ᑮᓇᐅᔭᖅᑖᕋᔭᖅᑐᑦ ᑮᓇᐅᔭᖅᑖᖑᓇᔭᓚᐅᖅᑐᓄᑦ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ 

ᐱᓕᕆᖃᑎᒋᔭᐅᔪᓄᑦ ᐅᔭᖅᑲᓂᒃ ᓂᐅᕕᐊᒃᓴᖃᕐᓂᕐᒧᑦ ᐊᑭᓕᐅᑕᐅᔪᓐᓇᖅᑐᓂᒃ ᓴᕕᕋᔭᒃᑯᑦ ᑕᐃᒪᐃᑦᑐᓂᒃ 

ᑯᕕᓯᔪᓐᓇᖅᓯᖃᑦᑕᖅᑐᓄᑦ, ᐋᖅᑭᒃᓱᐃᔪᓐᓇᖃᑦᑕᖅᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓕᕆᖃᑎᒋᔭᐅᔪᓄᑦ 

ᓂᐅᕕᖅᑎᓄᑦ ᐅᔭᖅᑲᓂᒃ, ᐃᓚᐅᖃᑕᐅᑉᓗᒋᑦ ᐃᑲᔫᓯᐊᖅᑖᕈᑏᑦ, ᐱᕈᖅᑐᒃᓴᑦ ᐊᒻᒪᓗ ᓴᓂᕐᕙᖅᑕᐅᓲᑦ. 

(ii) ᓂᐅᕕᖅᑕᐅᔪᑦ ᐱᓕᕆᖃᑎᒋᔭᐅᔪᓄᑦ. ᐅᔭᕋᒃ ᖃᓄᐃᓕᒋᐊᖅᑕᐅᓯᒪᙱᑦᑐᖅ ᐅᕝᕙᓘᓐᓃᑦ 

ᐱᐊᓂᒃᑕᐅᓯᒪᙱᑦᑐᖅ ᑐᓂᐅᖅᑲᐅᑕᐅᒃᐸᑦ ᐱᓕᕆᖃᑎᒋᔭᐅᔪᒧᑦ ᓇᐅᒃᑯᑐᐃᓐᓇᖅ ᑲᒪᒋᔭᐅᓯᒪᙱᑦᑐᒥᒃ 

ᐃᓚᖓᒍᑦ 1(jj)(i)-ᑯᑦ ᖁᓛᓂ, ᓲᕐᓗ ᐱᓕᕆᖃᑎᒋᔭᐅᔪᖅ ᓂᐅᕕᖅᐸᑦ ᐅᔭᕋᖕᓂᒃ ᐱᓕᕆᐊᖑᓯᒪᙱᑦᑐᒥᒃ 

ᐅᕝᕙᓘᓐᓃᑦ ᐱᐊᓂᒃᑕᐅᓯᒪᙱᑦᑐᒥᒃ ᓇᖕᒥᓂᖅ ᐊᐅᓚᑦᑎᔾᔪᑎᖏᑦᑎᒍᑦ, ᑕᐃᒪᐃᑦᑐᖃᖅᑎᓪᓗᒍ ᑮᓇᐅᔭᑦ 

ᐱᔭᐅᓂᕋᖅᑕᐅᓇᔭᖅᑐᑦ ᐊᒡᓂᒍ ᐃᒍᒃᑯᓐᓄᑦ ᐱᔾᔪᑎᒋᑉᓗᒋᑦ ᐅᔭᖅᑲᑦ ᑲᒪᒋᔭᐅᓯᒪᙱᑦᑐᑦ 

ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ ᐊᑭᖃᕐᓗᒋᑦ ᐊᑭᓕᐅᑎᒋᔭᐅᕙᒃᑐᒃᑯᑦ ᑮᓇᐅᔭᖅᑖᖑᓇᔭᓚᐅᖅᑐᑦ 

ᐱᓕᕆᖃᑎᒋᔭᐅᔪᓂᙶᖅᑐᒃᑯᑦ ᓂᐅᕕᐊᒃᓴᖃᕐᓂᐊᕐᓗᓂ ᐅᔭᖅᑲᓂᒃ ᑲᒪᒋᔭᐅᓯᒪᙱᑦᑐᓂᒃ 

ᐱᐊᓂᒃᑕᐅᓯᒪᙱᑦᑐᓂᒡᓘᓐᓃᑦ. ᐊᑭᒋᓇᔭᖅᑕᖓ  ᓇᓗᓇᐃᖅᑕᐅᓇᔭᖅᑐᖅ ᐊᒡᓂᒍ ᐃᒍᒃᑯᓐᓄᑦ 

ᑐᙵᕕᖃᕐᓗᑎᒃ ᓄᓇᕐᔪᐊᕐᒥ ᐊᑭᒋᔭᐅᕙᒃᑐᓂᒃ ᐅᔭᕋᓕᕆᕙᒃᑕᓄᑦ, ᐸᐸᑦᑎᔨᐅᕙᒃᑐᓄᑦ ᐊᒻᒪᓗ/ 

ᐅᕝᕙᓘᓐᓃᑦ ᑯᕕᓯᔨᐅᕙᒃᑐᓄᑦ ᑕᐃᒪᐃᑦᑐᑦ ᐅᔭᖅᑲᑦ ᑲᒪᒋᔭᐅᓯᒪᙱᑦᑐᑦ ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ 

ᐊᐅᓪᓚᖅᑎᑕᐅᓇᔭᖅᖢᑎᒃ ᑲᒪᒋᔭᐅᓗᑎᒡᓗ, ᑕᐃᒪᐃᑦᑐᒃᑯᑦ, ᖃᑉᓯᐅᓂᖏᓐᓄᑦ, ᖃᓄᖅ ᐱᐅᑎᒋᓂᖏᓐᓄᑦ 

ᐊᒻᒪᓗ ᖃᓄᖅ ᐊᕕᒃᑐᖅᓯᒪᔪᒃᑯᑦ ᓇᓗᓇᐃᖅᑕᐅᖃᑦᑕᕐᓂᖏᓐᓄᑦ ᖃᓄᐃᑦᑑᓂᖏᑦ ᒪᓕᒃᖢᒋᑦ 

ᑲᒪᒋᔭᐅᓯᒪᙱᑦᑐᑦ ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ, ᐊᕐᕌᒍᑕᒫᒃᑯᑦ. 

(iii) ᐃᑲᔫᑎᑦ ᐊᒡᓂᒍ ᐃᒍᒃᑯᓐᓄᑦ ᑲᒪᒋᔭᐅᓯᒪᔪᓄᑦ ᒎᓘᒃᑯᑦ ᓂᐅᕕᖅᑕᐅᙱᒃᑳᖓᑕ 60 ᐅᑉᓗᑦ ᐃᓗᐊᓂ.  

ᐅᔭᖅᑲᑦ ᑲᒪᒋᔭᐅᓯᒪᙱᑦᑐᑦ ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ ᓂᐅᕕᐊᒃᓴᐅᓲᑦ ᑯᕕᓯᔪᓐᓇᖅᓯᖃᑦᑕᖅᑐᓄᑦ, 

ᐅᔭᖅᑲᓂᒃ ᑲᒪᔨᐅᕙᒃᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓕᕆᖃᑎᒋᔭᐅᕙᒃᑐᓄᑦ ᓂᐅᕕᖅᐸᒃᑐᓄᑦ (ᐊᓯᐊᒍᑦ 

ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᐅᕙᒃᑐᓄᑦ ᐊᒡᓂᒍ ᐃᒍᒃᑯᓐᓄᑦ) ᐋᖅᑭᒃᓯᓯᒪᑉᓗᑎᒃ 

ᑯᕕᓯᓇᔭᖅᑐᓂᒃ ᑲᒪᓇᔭᖅᑐᓂᒡᓗ ᐅᕝᕙᓘᓐᓃᑦ ᐊᓯᖏᑦ ᐱᓕᕆᐊᖑᔭᕆᐊᖃᖅᐸᒃᑐᑦ ᐅᑎᖅᑐᒃᓴᓕᐊᑦ, 

ᐅᕝᕙᓘᓐᓃᑦ ᐃᑲᔫᑎᒃᑯᑦ, ᑮᓇᐅᔭᓕᖅᑕᐅᑉᓗᑎᒃ ᐊᒡᓂᒍ ᐃᒍᒃᑯᑦ ᑮᓇᐅᔭᖃᕐᕕᖏᑦ ᐅᕝᕙᓘᓐᓃᑦ ᐊᓯᖏᑦ 

ᐱᓕᕆᖃᑎᒋᔭᐅᔪᑦ ᒎᓘᒥᒃ ᑲᒪᔨᐅᕙᒃᑐᑦ, ᐊᒻᒪᓗ ᐊᒡᓂᒍ ᐃᒍᒃᑯᑦ ᓂᐅᕕᐊᒃᓴᖃᖅᐸᙱᖦᖢᑎᒃ 

ᐅᑎᖅᑎᑕᐅᔪᓂᒃ ᐅᕝᕙᓘᓐᓃᑦ ᑮᓇᐅᔭᓕᐅᕈᑕᐅᔪᓂᒃ ᐱᓕᕆᖃᑎᒋᔭᐅᔪᓄᑦ 60 ᐅᑉᓗᑦ ᐃᓗᐊᓂ 

ᑮᓇᐅᔭᖅᑖᖅᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᐅᑎᕐᕕᐅᑎᓪᓗᒋᑦ, ᑕᐃᒪᐅᒐᓗᐊᖅᑎᓪᓗᒋᑦ ᓂᖏᖅᑕᐅᑎᒃᑯᑦ 

ᐊᖏᕈᑎᓕᐊᖑᓯᒪᔪᑦ ᑲᒪᒋᔭᐅᓯᒪᔪᑦ ᒎᓘ ᓂᐅᕕᐊᖑᓯᒪᔪᑎᑐᑦ ᐊᒡᓂᒍ ᐃᒍᑯᓐᓄᑦ 

ᐃᓱᒪᒋᔭᐅᓯᒪᖃᑦᑕᕐᓂᐊᖅᑐᑦ ᒎᓘᒃᑯᑦ ᐊᑭᒋᔭᐅᕙᒃᑐᒃᑯᑦ ᐅᑭᐅᕆᔭᐅᔪᒥ ᐅᑭᐅᖅ ᐊᕕᒃᑐᖅᓯᒪᕙᒃᑎᓪᓗᒍ 

ᓯᑕᒪᐅᓕᖓᔪᒃᑯᑦ ᐃᓗᐊᓂ ᐊᒻᒪᓗ ᐃᓱᒪᒋᔭᐅᓗᓂ ᐱᔭᐅᓯᒪᓕᕐᓂᖓᓄᑦ ᐊᒡᓂᒍ ᐃᒍᒃᑯᓐᓄᑦ. 

(iv) ᐃᑲᔫᑎᑦ ᐊᒡᓂᒍ ᐃᒍᒃᑯᓐᓄᑦ ᑲᒪᒋᔭᐅᓯᒪᔪᓄᑦ ᓯᐅᕗᑦ ᓂᐅᕕᖅᑕᐅᙱᒃᑳᖓᑕ 60 ᐅᑉᓗᑦ ᐃᓗᐊᓂ.  

ᐅᔭᖅᑲᑦ ᑲᒪᒋᔭᐅᓯᒪᙱᑦᑐᑦ ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ ᓂᐅᕕᐊᒃᓴᐅᓲᑦ ᑯᕕᓯᔪᓐᓇᖅᓯᖃᑦᑕᖅᑐᓄᑦ, 

ᐅᔭᖅᑲᓂᒃ ᑲᒪᔨᐅᕙᒃᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓕᕆᖃᑎᒋᔭᐅᕙᒃᑐᓄᑦ ᓂᐅᕕᖅᐸᒃᑐᓄᑦ (ᐊᓯᐊᒍᑦ 

ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᐅᕙᒃᑐᓄᑦ ᐊᒡᓂᒍ ᐃᒍᒃᑯᓐᓄᑦ) ᐋᖅᑭᒃᓯᓯᒪᑉᓗᑎᒃ 

ᑯᕕᓯᓇᔭᖅᑐᓂᒃ ᑲᒪᓇᔭᖅᑐᓂᒡᓗ ᐅᕝᕙᓘᓐᓃᑦ ᐊᓯᖏᑦ ᐱᓕᕆᐊᖑᔭᕆᐊᖃᖅᐸᒃᑐᑦ ᐅᑎᖅᑐᒃᓴᓕᐊᑦ, 

ᐅᕝᕙᓘᓐᓃᑦ ᐃᑲᔫᑎᒃᑯᑦ, ᑮᓇᐅᔭᓕᖅᑕᐅᑉᓗᑎᒃ ᐊᒡᓂᒍ ᐃᒍᒃᑯᑦ ᑮᓇᐅᔭᖃᕐᕕᖏᑦ ᐅᕝᕙᓘᓐᓃᑦ ᐊᓯᖏᑦ 

ᐱᓕᕆᖃᑎᒋᔭᐅᔪᑦ ᓯᐅᕗ ᑲᒪᔨᐅᕙᒃᑐᑦ, ᐊᒻᒪᓗ ᐊᒡᓂᒍ ᐃᒍᒃᑯᑦ ᓂᐅᕕᐊᒃᓴᖃᖅᐸᙱᖦᖢᑎᒃ ᓯᐅᕗᒥ 

ᐱᓕᕆᖃᑎᒋᔭᐅᕙᒃᑐᓄᑦ 60 ᐅᑉᓗᑦ ᐃᓗᐊᓂ ᑮᓇᐅᔭᖅᑖᖅᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᐅᑎᕐᕕᐅᑎᓪᓗᒋᑦ, 

ᑕᐃᒪᐅᒐᓗᐊᖅᑎᓪᓗᒋᑦ ᓂᖏᖅᑕᐅᑎᒃᑯᑦ ᐊᖏᕈᑎᓕᐊᖑᓯᒪᔪᑦ ᑲᒪᒋᔭᐅᓯᒪᔪᑦ ᓯᐅᕗ ᓂᐅᕕᐊᖑᓯᒪᔪᑎᑐᑦ 

ᐊᒡᓂᒍ ᐃᒍᑯᓐᓄᑦ ᐃᓱᒪᒋᔭᐅᓯᒪᖃᑦᑕᕐᓂᐊᖅᑐᑦ ᓯᐅᕗᒃᑯᑦ ᐊᑭᒋᔭᐅᕙᒃᑐᒃᑯᑦ ᐅᑭᐅᕆᔭᐅᔪᒥ ᐅᑭᐅᖅ 

ᐊᕕᒃᑐᖅᓯᒪᕙᒃᑎᓪᓗᒍ ᓯᑕᒪᐅᓕᖓᔪᒃᑯᑦ ᐃᓗᐊᓂ ᐊᒻᒪᓗ ᐃᓱᒪᒋᔭᐅᓗᓂ ᐱᔭᐅᓯᒪᓕᕐᓂᖓᓄᑦ ᐊᒡᓂᒍ 

ᐃᒍᒃᑯᓐᓄᑦ. 

(v) ᐃᑲᔫᑎᑦ ᐊᒡᓂᒍ ᐃᒍᒃᑯᓐᓄᑦ ᐊᓯᖏᑦ ᐅᔭᕋᓕᕆᔭᐅᕙᒃᑐᑦ ᑕᐃᒪᐅᑎᓪᓗᒋᑦ ᓂᐅᕕᐊᖑᓯᒪᙱᑦᑐᑦ 60 

ᐅᑉᓗᑦ ᐃᓗᐊᓂ.  ᐅᔭᖅᑲᑦ ᑲᒪᒋᔭᐅᓯᒪᙱᑦᑐᑦ ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ ᓂᐅᕕᐊᒃᓴᐅᓲᑦ 

ᑯᕕᓯᔪᓐᓇᖅᓯᖃᑦᑕᖅᑐᓄᑦ, ᐅᔭᖅᑲᓂᒃ ᑲᒪᔨᐅᕙᒃᑐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᐱᓕᕆᖃᑎᒋᔭᐅᕙᒃᑐᓄᑦ 

ᓂᐅᕕᖅᐸᒃᑐᓄᑦ (ᐊᓯᐊᒍᑦ ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᐅᕙᒃᑐᓄᑦ ᐊᒡᓂᒍ ᐃᒍᒃᑯᓐᓄᑦ) 

ᐋᖅᑭᒃᓯᓯᒪᑉᓗᑎᒃ ᑯᕕᓯᓇᔭᖅᑐᓂᒃ ᑲᒪᓇᔭᖅᑐᓂᒡᓗ ᐅᕝᕙᓘᓐᓃᑦ ᐊᓯᖏᑦ ᐱᓕᕆᐊᖑᔭᕆᐊᖃᖅᐸᒃᑐᑦ 

ᐅᑎᖅᑐᒃᓴᓕᐊᑦ, ᐅᕝᕙᓘᓐᓃᑦ ᐃᑲᔫᑎᒃᑯᑦ, ᑮᓇᐅᔭᓕᖅᑕᐅᑉᓗᑎᒃ ᐊᒡᓂᒍ ᐃᒍᒃᑯᑦ ᑮᓇᐅᔭᖃᕐᕕᖏᑦ 

ᐅᕝᕙᓘᓐᓃᑦ ᐊᓯᖏᑦ ᐱᓕᕆᖃᑎᒋᔭᐅᔪᑦ ᐊᓯᖏᓐᓂᒃ ᐅᔭᕋᓕᕆᔭᐅᕙᒃᑐᒃᑯᑦ ᑲᒪᔨᐅᕙᒃᑐᑦ, ᐊᒻᒪᓗ ᐊᒡᓂᒍ 

ᐃᒍᒃᑯᑦ ᓂᐅᕕᐊᒃᓴᖃᖅᐸᙱᖦᖢᑎᒃ ᐅᑎᖅᑎᑕᐅᔪᓂᒃ ᐅᕝᕙᓘᓐᓃᑦ ᑮᓇᐅᔭᓕᐅᕈᑕᐅᔪᓂᒃ ᐊᓯᐊᒍᑦ 

ᐅᔭᕋᓕᕆᔭᐅᕙᒃᑐᒃᑯᑦ  ᐊᒻᒪᓗ ᐊᒡᓂᒍ ᐃᒍᒃᑯᑦ ᓂᐅᕕᐊᒃᓴᖃᕈᓐᓇᙱᖦᖢᑎᒃ ᑕᐃᒪᓐᓇ ᐅᑎᖅᑎᑕᐅᔪᓂᒃ 

ᐅᕝᕙᓘᓐᓂᑦ ᑮᓇᐅᔭᓕᖅᑕᐅᓯᒪᔪᓄᑦ ᐊᓯᖏᑦᑎᒍᑦ ᐅᔭᕋᓕᕆᔭᐅᕙᒃᑐᒃᑯᑦ ᐃᖕᒥᒃᑯᑦ ᐱᓕᕆᔪᓐᓇᖅᑐᓄᑦ 

ᐱᓕᕆᖃᑎᒋᔭᐅᔪᓄᑦ 60 ᐅᑉᓗᑦ ᐃᓗᐊᓂ ᑮᓇᐅᔭᖅᑖᖅᑎᑕᐅᑎᓪᓗᒋᑦ ᐅᕝᕙᓘᓐᓃᑦ ᐅᑎᕐᕕᐅᑎᓪᓗᒋᑦ, 

ᑕᐃᒪᐅᒐᓗᐊᖅᑎᓪᓗᒋᑦ ᓂᖏᖅᑕᐅᑎᒃᑯᑦ ᒪᓕᒃᖢᒋᑦ ᐊᑭᓕᖅᑑᑕᐅᕙᔪᒃᑐᑦ COMEX-ᑯᓐᓄᑦ 

ᐊᑭᒋᔭᐅᕙᒃᑐᓄᑦ ᐅᑭᐅᑉ ᐃᓗᐊᓂ ᐱᖓᓱᑦ ᑕᖅᑭᑦ ᐃᓱᓕᓯᒪᑎᓪᓗᒋᑦ ᐊᓯᖏᑦ ᐅᔭᖅᑲᑦ ᑲᒪᒋᔭᐅᕙᒃᑐᑦ 

ᐅᑎᖅᑎᑕᐅᓯᒪᑉᓗᑎᒃ ᑮᓇᐅᔭᓕᖅᑕᐅᓯᒪᑎᓪᓗᒋᓪᓗ ᐊᒡᓂᒍ ᐃᒍᒃᑯᑦ ᑮᓇᐅᔭᖃᕐᕕᖓᒍᑦ ᐅᕝᕙᓘᓐᓃᑦ 

ᐱᓕᕆᖃᑎᒋᔭᖏᑦ ᐊᒻᒪᓗ ᑐᓂᔭᐅᓂᐅᔪᑦ ᑕᐃᒪᐃᑦᑑᑎᓪᓗᒋᑦ ᐊᓯᖏᑦ ᐅᔭᕋᒋᔭᐅᕙᒃᑐᑦ 

ᓇᓗᓇᐃᖅᑕᐅᓯᒪᖃᑦᑕᕐᓂᐊᖅᑐᑦ ᖃᑉᓰᑲᓪᓚᒡᓗᒋᑦ ᐱᕙᓪᓕᐊᑎᑕᐅᓂᕆᕙᒃᑕᖏᑦ ᐅᑉᓗᖅᓯᐅᑎᒃᑯᑦ 

ᐊᕕᒃᑐᖅᓯᒪᕙᒃᑐᓄᑦ ᐊᑭᓕᖅᑑᑕᐅᕙᒃᑐᓄᑦ COMEX-ᑯᑎᒍᑦ  ᐊᒻᒪᓗ ᐃᓱᒪᒋᔭᐅᓗᑎᒃ 

ᐱᔭᐅᓯᒪᓕᕐᓂᖏᓐᓄᑦ ᐊᒡᓂᒍ ᐃᒍᒃᑯᓐᓄᑦ. 

(vi) ᐅᔭᖅᑲᑦ ᑲᒪᒋᔭᐅᓯᒪᔪᑦ ᓂᐅᕕᐊᒃᓴᕆᔭᐅᔪᑦ ᐱᓕᕆᖃᑎᒋᔭᐅᔪᓄᑦ. ᐅᔭᖅᑲᑦ ᑲᒪᒋᔭᐅᓯᒪᙱᑦᑐᑦ 

ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ ᑐᓂᐅᖅᑲᐅᑕᐅᒃᐸᑕ ᐱᓕᕆᖃᑎᒋᔭᐅᔪᓄᑦ ᐅᔭᖅᑲᑦ ᑲᒪᒋᔭᐅᓯᒪᙱᑦᑐᑦ 

ᐱᐊᓂᒃᑕᐅᓯᒪᙱᑦᑐᓪᓘᓐᓃᑦ ᐊᓯᔾᔨᖅᑕᐅᓯᒪᒃᐸᑕ ᐱᓕᕆᖃᑎᒋᔭᐅᔪᓄᑦ ᐱᓕᕆᖃᑎᒋᔭᐅᔪᓪᓘᓐᓃᑦ 

ᐱᓕᕆᔾᔪᔾᔭᐅᓗᑎᒃ ᐅᔭᖅᑲᑦ ᑲᒪᒋᔭᐅᒃᐸᑕ ᓂᐅᕕᐊᒃᓴᐅᓕᕐᓗᑎᒃ, ᑕᐃᒪᐃᑦᑐᑦ ᓂᐅᕕᐊᑦ ᐊᒡᓂᒍ 

ᐃᒍᒃᑯᓐᓄᑦ ᓂᐅᕕᒃᓴᐅᓂᖏᓐᓄᑦ ᐃᓱᒪᒋᔭᐅᖃᑦᑕᕐᓂᐊᖅᑐᑦ ᓈᓴᐅᑎᑎᒍᑦ ᒪᓕᒍᑎᔪᓐᓇᖁᑉᓗᒋᑦ ᑕᒡᕘᓇ 

ᐃᓚᖓᒍᑦ ᐊᒻᒪᓗ ᑮᓇᐅᔭᑦ ᑕᐃᒪᓐᓇ ᓂᐅᕕᒃᓴᖃᕐᓂᕐᒧᑦ ᐃᓱᒪᒋᔭᐅᓯᒪᓗᑎᒃ ᐱᔭᐅᓂᖏᓐᓄᑦ ᐊᒡᓂᒍ 

ᐃᒍᒃᑯᓐᓄᑦ. 

(vii) ᑲᒪᒋᔭᐅᓯᒪᔪᑦ ᐅᔭᖅᑲᑦ ᓂᐅᕕᐊᖑᖃᑦᑕᕐᓂᖏᑦ.  ᑲᒪᒋᔭᐅᓯᒪᔪᑦ ᐅᔭᖅᑲᑦ ᓂᐅᕕᐊᒃᓴᐅᒃᐸᑕ ᒪᓕᒡᓗᑎᒃ 

ᑲᒪᒋᔭᐅᓯᒪᓂᖏᑦᑎᒍᑦ ᑯᕕᔭᐅᓯᒪᔪᒃᑯᑦ ᐊᖏᕈᑎᒃᑯᑦ ᑐᓂᔭᐅᔪᑦ ᑯᕕᔭᐅᓯᒪᔪᓂᒃ ᐅᔭᕋᓕᕆᔭᐅᓯᒪᔪᓂᒃ 

ᓈᓴᐅᑎᑎᒍᑦ ᐊᑭᒋᔭᐅᒐᔪᒃᑐᒃᑯᑦ ᒎᓘᓄᑦ ᒪᓕᒍᑎᓇᔭᖅᑐᑦ, ᓯᐅᕗᒃᑯᓪᓗ ᐊᑭᒋᔭᐅᒐᔪᒃᑐᓄᑦ ᐅᕝᕙᓘᓐᓃᑦ 

COMEX-ᑯᑦ ᐊᑭᒋᒐᔪᒃᑕᖏᓐᓄᑦ, ᐃᒪᓐᓇᐃᑐᐃᓐᓇᕆᐊᖃᖅᑎᓪᓗᒋᑦ, ᐅᑉᓗᖅᓯᐅᑎᒃᑯᑦ ᑲᒪᒋᔭᐅᓂᖓ 

ᓴᕕᕋᔭᒃ ᐅᑎᖅᑎᑕᐅᓚᐅᖅᑎᓪᓗᒍ ᐅᕝᕙᓘᓐᓃᑦ ᑮᓇᐅᔭᓕᖅᑕᐅᓚᐅᖅᑎᓪᓗᒍ ᐊᒡᓂᒍ ᐃᒍᒃᑯᑦ 

ᑮᓇᐅᔭᖃᕐᕕᖏᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᖏᑦ ᑐᓂᔭᐅᑉᓗᑎᒡᓗ ᑲᒪᒋᔭᐅᓯᒪᔪᑦ ᓇᓗᓇᐃᖅᑕᐅᓇᔭᖅᑐᑦ 

ᖃᑉᓰᑲᓪᓚᒡᓗᒋᑦ ᒎᓘᒃᑯᑦ ᐱᕙᓪᓕᐊᑎᑕᐅᓂᖏᓐᓄᑦ, ᓯᐅᕗᒃᑯᑦ ᐱᕙᓪᓕᐊᑎᑕᐅᓂᖏᓐᓄᑦ ᐅᕝᕙᓘᓐᓃᑦ 

ᐊᓯᖏᑦ ᐅᔭᖅᑲᑦ ᐱᕙᓪᓕᐊᑎᑕᐅᕙᖕᓂᖏᑦ, ᑕᐃᒪᐃᑦᑑᓂᖓᒍᑦ, ᐅᑉᓗᖅᓯᐅᑎᒃᑯᑦ ᐊᑭᒋᔭᐅᕙᒃᑐᓄᑦ 

ᒎᓘᒃᑯᑦ, ᐊᑭᒋᔭᐅᒐᔪᒃᑐᒃᑯᑦ ᓯᐅᕗᒃᑯᑦ ᐅᕝᕙᓘᓐᓃᑦ COMEX-ᑯᑦ ᐊᑭᒋᒐᔪᒃᑕᖏᓐᓄᑦ, 

ᖃᓄᐃᓕᐅᕈᑕᐅᓂᖓ ᒪᓕᒡᓗᒍ, ᐅᑭᐅᒥ ᐱᓕᕆᐊᖑᓂᖓᓄᑦ ᐊᒻᒪᓗ ᐱᔭᐅᓯᒪᓕᕐᓂᕋᖅᑕᐅᓗᓂ ᐊᒡᓂᒍ 

ᐃᒍᒃᑯᓐᓄᑦ.  ᓇᓗᓇᐃᖅᓯᒪᑦᑎᐊᕈᓐᓇᖁᑉᓗᒍ ᑐᓂᔭᐅᓂᖏᑦ ᑐᙵᕕᖃᔾᔮᙱᑦᑐᑦ ᑮᓇᐅᔭᖅᑖᖑᔪᒃᑯᑦ 

ᐃᓕᔭᐅᑲᐅᑎᒋᔪᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᐊᑭᓕᐅᑎᑦ ᒪᓕᒃᑐᑦ ᐅᔭᖅᑲᑎᒍᑦ ᐱᓕᕆᐊᖑᓯᒪᔪᒃᑯᑦ 

ᑯᕕᔭᐅᓯᒪᔪᒃᑯᑦ ᐊᖏᕈᑕᐅᕙᒃᑐᒃᑯᑦ. 

(viii) ᐊᓯᖏᑦ ᓴᖅᑭᑎᑕᐅᕙᒃᑐᑦ.  ᓴᖅᑭᑎᑕᐅᕙᒃᑐᓂᒃ ᐊᒡᓂᒍ ᐃᒍᒃᑯᑦ ᓂᐅᕕᐊᒃᓴᖃᖅᐸᑕ ᐅᕝᕙᓘᓐᓂᑦ 

ᐱᓕᕆᖃᑎᒋᔭᐅᔪᖅ ᓂᐅᕕᐊᒃᓴᖃᖅᐸᑦ ᐊᒻᒪᓗ ᐃᓚᐅᖃᑕᐅᙱᓪᓗᓂ ᐃᓚᖓᓂ (jj)(i)-ᒥ (vii)-ᒧᑦ 

ᐅᖃᐅᓯᐅᓵᖅᑐᒃᑯᑦ, ᐊᑭᓕᐅᑎᒃᓴᑦ ᐃᒪᓐᓇᐃᖃᑦᑕᕐᓂᐊᖅᑐᑦ: 

A. ᓂᐅᕕᐊᒃᓴᖃᕐᓂᒃᑯᑦ ᐃᖕᒥᒃᑯᑦ ᐃᓱᒪᓕᐅᕈᓐᓇᖅᑐᓄᑦ ᓂᐅᕕᖅᑎᓄᑦ, ᐊᑭᖓ ᑲᑎᖦᖢᒍ ᑮᓇᐅᔭᓕᐊᖑᔪᒃᑯᑦ 

ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐱᓕᕆᐊᑎᒋᔭᐅᔪᓄᑦ; ᐊᒻᒪᓗ 

B. ᓂᐅᕕᐊᒃᓴᐅᓗᑎᒡᓕ ᐃᖕᒥᒃᑰᙱᑦᑐᓄᑦ ᓂᐅᕕᖅᐸᒃᑐᓄᑦ, ᑮᓇᐅᔭᑦ ᐱᔭᐅᓂᕋᖅᑕᐅᓯᒪᓇᔭᖅᑐᑦ ᐊᒡᓂᒍ 

ᐃᒍᒃᑯᓐᓄᑦ ᑕᐃᒪᐃᑦᑐᓂᒃ ᓂᐅᕕᖅᑎᓪᓗᒋᑦ ᐊᑭᖓ ᒪᓕᒍᑎᓗᓂ ᐊᑭᒋᔭᐅᕙᒃᑐᒃᑯᑦ ᖃᐃᑕᐅᓇᔭᖅᑐᑦ 

ᐱᓕᕆᖃᑎᒋᔭᐅᔪᓂᙶᖅᑐᒃᑯᑦ ᐃᖕᒥᒃᑯᑦ ᐱᓕᕆᔪᒃᑯᑦ ᓂᐅᕕᐊᒃᓴᖃᖅᑎᓪᓗᒋᑦ ᑕᐃᒪᐃᑦᑐᓂᒃ 

ᓴᖅᑭᑎᑕᐅᕙᒃᑐᓂᒃ. 

(ix) ᓇᓪᓕᐅᒃᑯᒫᑦ.  ᓇᓪᓕᐅᒃᑯᒫᓂᒃ ᐊᑭᓖᔪᖃᖅᑎᓪᓗᒍ ᐊᒡᓂᒍ ᐃᒍᒃᑯᓐᓄᑦ ᐊᒻᒪᓗ/ᐅᕝᕙᓘᓐᓃᑦ 

ᐱᓕᕆᖃᑎᒋᔭᖏᓐᓄᑦ ᓱᕋᐃᔪᖃᖅᑎᓪᓗᒍ ᓴᖅᑭᑎᑕᐅᔪᒃᑯᑦ ᑕᐃᒪᐃᑦᑐᑦ ᓇᓪᓕᐅᒃᑯᒫᖅᑖᕈᑎᒃᓴᑦ 

ᐃᓚᐅᖃᑕᐅᑎᑕᐅᓇᔭᖅᑐᑦ  ᐊᑭᓕᒐᒃᓴᒃᑯᑦ. 

(x) ᑭᐴᑎᖃᑦᑕᕐᓂᖅ.  ᐊᑭᓕᒐᒃᓴᑦ ᐃᓚᐅᖃᑕᐅᑎᑦᑎᖃᑦᑕᔾᔮᙱᑦᑐᑦ ᑮᓇᐅᔭᓂᒃ ᐅᕝᕙᓘᓐᓃᑦ 

ᑮᓇᐅᔭᐃᕈᑕᐅᔪᓄᑦ ᑭᐴᑎᓂᒃᑯᑦ ᐱᓕᕆᐊᖑᕙᒃᑐᒃᑯᑦ. 

(kk) “ᑲᒪᒋᔭᐅᓯᒪᔪᖅ ᒎᓘ” ᑐᑭᖓ ᓂᐅᕕᐊᒃᓴᐅᔪᓐᓇᖅᑐᖅ ᓴᕕᕋᔭᒃ ᒎᓘᖃᕐᓗᓂ ᑭᑉᐹᕆᒃᑑᔪᒃᑯᑦ ᑯᕕᔭᐅᓯᒪᔪᒃᑯᑦ 

ᐅᕝᕙᓘᓐᓃᑦ ᓴᕕᒃᑯᑦ ᑮᓇᐅᔭᑎᑐᑦ ᓴᕕᒃᑯᑦ ᑲᒪᒋᔭᐅᓯᒪᔪᑦ ᐊᑦᑎᖕᓂᖅᐹᒃᑯᑦ 995-ᓂᒃ ᐃᓚᖃᕐᓗᑎᒃ 1,000-ᓄᑦ 

ᒎᓘᓕᐊᖑᓯᒪᔪᓄᑦ.   

(ll) “ᑲᒪᒋᔭᐅᓯᒪᔪᖅ ᓯᐅᕗ” ᓂᐅᕕᐊᒃᓴᐅᔪᓐᓇᖅᑐᑦ ᓴᕕᕋᔭᑦ ᓯᐅᕗᓖᑦ ᑭᑉᐹᕆᒃᑑᔪᒃᑯᑦ ᑯᕕᔭᐅᓯᒪᔪᒃᑯᑦ ᐅᕝᕙᓘᓐᓃᑦ 

ᓴᕕᒃᑯᑦ ᑮᓇᐅᔭᑎᑐᑦ ᓴᕕᒃᑯᑦ ᑲᒪᒋᔭᐅᓯᒪᔪᑦ ᐊᑦᑎᖕᓂᖅᐹᒃᑯᑦ 995-ᓂᒃ ᐃᓚᖃᕐᓗᑎᒃ 1,000-ᓄᑦ 

ᒎᓘᓕᐊᖑᓯᒪᔪᓄᑦ. 

(mm) “ᑲᒪᒋᔭᐅᓯᒪᔪᖅ ᓴᖅᑭᑎᑕᐅᔪᖅ” ᑐᑭᖓ ᑲᒪᒋᔭᐅᓯᒪᔪᖅ ᒎᓘ, ᑲᒪᒋᔭᐅᓯᒪᔪᖅ ᓯᐅᕗ ᐊᒻᒪᓗ ᐊᓯᖏᑦ 

ᑲᒪᒋᔭᐅᓯᒪᔪᑦ ᓴᖅᑭᑎᑕᐅᓲᑦ ᐱᐊᓂᒃᑕᐅᓯᒪᙱᑦᑐᒃᑯᓪᓗ ᑲᒪᒋᔭᐅᕙᒃᑎᓪᓗᒋᑦ ᐊᒻᒪᓗ/ᐅᕝᕙᓘᓐᓃᑦ 

ᑯᕕᔭᐅᕙᒃᑐᑦ ᐅᕝᕙᓘᓐᓃᑦ ᑕᐃᒪᓐᓇᕐᓚᒃ ᑲᒪᒋᔭᐅᕙᒃᑐᑦ ᐊᐅᓚᑦᑎᓂᒃᑯᑦ. 

(nn) “ᑲᒪᒋᔭᐅᓯᒪᔪᑦ ᐅᔭᖅᑲᑦ ᓂᐅᕕᐊᖑᖃᑦᑕᕐᓂᖏᓐᓄᑦ ᐊᖏᕈᑎ” ᑐᑭᖓ ᓴᕕᕋᔭᖕᒥᒃ ᓂᐅᕕᖃᑦᑕᕐᓂᕐᒧᑦ ᐊᖏᕈᑎ 

ᐊᑐᐃᓐᓇᕈᖅᑎᑦᑎᓯᒪᓲᖅ, ᑭᐴᑕᐅᔪᓐᓇᖅᖢᓂ ᒫᓐᓇᑲᑎᒋ ᑮᓇᐅᔭᓂᒃ ᐃᓕᓯᔪᓐᓇᕐᓂᕐᒧᑦ ᐊᒻᒪᓗ/ᐅᕝᕙᓘᓐᓃᑦ 

ᐊᑭᓕᐅᑎᒥᒃ, ᐱᔪᓐᓇᐅᑎ ᓂᐅᕕᕈᓐᓇᕐᓂᕐᒧᑦ ᑕᒪᐃᓐᓂᒃ ᑲᒪᒋᔭᐅᓯᒪᔪᓂᒃ ᐅᔭᖅᑲᓂᒃ ᐱᓕᕆᐊᖑᔪᓂᒃ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᓯᕗᓂᐊᒍᑦ ᐋᖅᑭᒃᑕᐅᓯᒪᔪᒃᑯᑦ ᐊᑭᖓᒍᑦ ᑐᖔᓂ ᐅᖓᑖᓂᓘᓐᓃᑦ ᒎᓘᒃᑯᑦ 

ᐊᑭᒋᔭᐅᒐᔪᒃᑐᒃᑯᑦ, ᓯᐅᕗᒃᑯᑦ ᐊᑭᒋᔭᐅᒐᔪᒃᑐᒃᑯᑦ ᐅᕝᕙᓘᓐᓃᑦ COMEX-ᑯᑦ ᐊᑭᒋᑎᒐᔪᒃᑕᖏᑦᑎᒍᑦ ᐅᑭᐅᑉ 

ᐃᓗᐊᓂ. 

(oo) “ᐊᒃᑐᐊᓂᓕᒃᑯᑦ ᐱᓕᕆᖃᑎᒋᔭᐅᔪᖅ” ᑐᑭᖃᖅᑐᖅ ᐃᓱᒪᒋᑉᓗᒍ ᑭᓇᑐᐃᓐᓇᖅ ᐃᓄᒃ, ᐊᓯᒃᑲᓐᓂᖓ ᐃᓄᒃ 

ᑐᕌᓪᓚᑦᑖᖅᑐᒃᑯᑦ ᑐᕌᓪᓚᑦᑖᙱᑦᑐᒃᑯᓪᓘᓐᓃᑦ ᐊᑕᐅᓯᕐᒧᑦ ᖃᑉᓯᒃᑲᓐᓂᕐᓄᓪᓘᓐᓃᑦ ᓴᐃᒪᑎᑦᑎᓇᓱᒃᐸᒃᑐᓄᑦ, 

ᐊᐅᓚᑦᑎᔨᓄᑦ, ᐊᐅᓚᑕᐅᔪᑦ, ᐅᕝᕙᓘᓐᓃᑦ ᐊᐅᓚᑦᑎᔨᐅᖃᑕᐅᔪᑦ ᐊᔾᔨᒌᒃᑐᒃᑯᑦ ᐃᓅᖃᑎᒥᓂᒃ, “ᐊᐅᓚᑦᑎᓂᖅ” 

ᑐᑭᖃᖅᑎᓪᓗᒍ ᓇᖕᒥᓂᖃᕐᓂᒃᑯᑦ, ᑐᕌᓪᓚᑦᑖᖅᑐᒃᑯᑦ ᑐᕌᓪᓚᑦᑖᙱᑦᑐᒃᑯᓪᓘᓐᓃᑦ ᐱᔪᓐᓇᐅᑎᖃᕐᓂᕐᒧᑦ 

ᑎᓕᓯᔪᓐᓇᕐᓂᕐᒧᑦ ᐊᖓᔪᖅᑳᒡᒍᑎᓂᒡᓘᓐᓃᑦ ᑎᓕᓯᑎᑦᑎᔪᓐᓇᕐᓂᕐᒧᑦ ᒪᓕᒐᓕᕆᓂᒃᑯᑦ, ᓇᖕᒥᓂᖃᕐᓂᒃᑯᑦ 

ᓂᕈᐊᕐᓂᒃᑯᑦ ᓴᐳᓐᓂᐊᕈᑕᐅᔪᓐᓇᖅᑐᓄᑦ, ᑳᓐᑐᕌᒃᑎᒍᑦ, ᐸᐸᑦᑎᔨᐅᓗᓂ ᐅᕝᕙᓘᓐᓃᑦ 

ᐱᒋᐊᖅᑎᑦᑎᔨᐅᔪᓐᓇᕐᓂᕐᒧᑦ, ᐅᕝᕙᓘᓐᓃᑦ ᐊᓯᐊᒍᑦ ᐊᒻᒪᓗ, ᐱᔾᔪᑕᐅᔪᑦ ᑕᒡᕙᙵᑦ ᐱᒋᐊᕐᓗᒍ, ᐊᒃᑐᐊᓂᓕᖕᓄᑦ 

ᐱᓕᕆᖃᑎᒋᔭᐅᔪᓄᑦ ᐱᓕᕆᖃᑎᒌᒍᓐᓇᖁᑉᓗᒋᑦ ᐃᓚᐅᖃᑕᐅᑎᑦᑎᓇᔭᖅᑐᑦ ᐱᓕᕆᖃᑎᖏᓐᓂᒃ 

ᐱᓕᕆᖃᑎᒌᖕᓂᒃᑯᑦ. 

(pp) “ᓂᖏᖅᑕᐅᑎᒃᑯᑦ ᐊᖏᕈᑎ” ᑐᑭᖓ ᑕᒪᓐᓇ ᒎᓘᒥᒃ ᑯᕕᓯᔪᖃᖅᑎᓪᓗᒍ ᐅᑎᖅᑐᒃᓴᓕᐊᖅ ᓂᖏᖅᑕᐅᑎᒃᑯᑦ 

ᐊᖏᕈᑎ ᐋᖅᑭᒋᐊᖅᑕᐅᔪᓐᓇᖃᑦᑕᖅᑐᖅ, ᐃᓚᒋᐊᖅᑕᐅᔪᓐᓇᖃᑦᑕᖅᑐᖅ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓗᓂ 

ᖃᑯᑎᒃᑯᑦ. 

(qq) “ᓯᐅᕗᒥᒃ ᓴᖅᑭᑎᑦᑎᓂᖅ” ᑐᑭᖓ ᖃᓄᖅ ᐊᖏᑎᒋᔪᒥᒃ ᓯᐅᕗᓕᐅᕋᔭᕐᓂᖅ ᐅᑎᖅᑎᑦᑎᓂᒃᑯᑦ ᐅᕝᕙᓘᓐᓃᑦ 

ᑮᓇᐅᔭᓕᐅᕈᑕᐅᔪᒃᑯᑦ ᐅᑭᐅᑉ ᐃᓗᐊᓂ ᑮᓇᐅᔭᓕᐊᖅ ᐃᓕᔭᐅᖃᑦᑕᕐᓗᓂ ᐊᒡᓂᒍ ᐃᒍᒃᑯᑦ ᑮᓇᐅᔭᖃᕐᕕᖓᓄᑦ 

ᐅᕝᕙᓘᓐᓃᑦ ᐱᓕᕆᖃᑎᒋᔭᖏᓐᓄᑦ ᓯᐅᕗᓕᐅᖅᑎᓄᑦ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ 

ᐱᓕᕆᖃᑎᒋᔭᐅᔪᓄᑦ ᐱᕙᓪᓕᐊᑎᑦᑎᓂᒃᑯᑦ. 

(rr) “ᐱᕕᒃᓴᕆᔭᐅᔪᖅ ᑐᓂᓯᔭᕆᐊᖃᕐᓂᕐᒧᑦ” ᑐᑭᓕᐅᖅᑕᐅᓯᒪᔪᖅ ᐃᓚᖓᓂ 8(c)-ᒥ. 

(ss) “ᑖᒃᓰᔭᐃᔾᔪᑏᑦ” ᑐᑭᖓ ᑕᒪᕐᒥᒃ ᑖᒃᓰᔭᐃᔾᔪᑏᑦ ᐅᕝᕙᓘᓐᓃᑦ ᖃᓄᐃᑦᑐᑐᐃᓐᓇᑦ ᐃᓚᐅᖃᑕᐅᑉᓗᒋᑦ 

ᑯᐊᐳᕇᓴᐅᑉᓗᓂ ᑖᒃᓰᔭᐃᔾᔪᑏᑦ, ᐊᑭᑐᔫᑎᓄᑦ ᑖᒃᓰᔭᐃᔾᔪᑏᑦ, ᐃᒡᓗᕐᔪᐊᓄᑦ ᑎᑎᕋᕐᕕᖕᓄᑦ ᑖᒃᓰᔭᐃᔾᔪᑏᑦ 

(ᐃᓚᐅᖃᑕᐅᑉᓗᒋᑦ ᖃᐅᒻᒪᖅᑯᑎᓄᑦ ᐊᑭᓕᐅᑕᐅᕙᒃᑐᑦ ᑲᑎᑕᐅᔪᓐᓇᖅᑐᑦ ᐃᒡᓗᖃᕐᓂᕐᒧᑦ ᐱᓕᕆᕝᕕᖕᓄᓪᓗ 

ᑖᒃᓰᔭᐃᔾᔪᑕᐅᕙᒃᑐᑎᑐᑦ), ᑲᑎᖦᖢᒋᑦ ᑮᓇᐅᔭᑦ ᐅᔭᕋᖕᓂᐊᕐᕕᖕᒧᑦ ᑖᒃᓰᔭᐃᔾᔪᑏᑦ, ᐱᔪᓐᓇᐅᑎᖃᕐᓂᕐᒧᑦ 

ᑖᒃᓰᔭᐃᔾᔪᑏᑦ, ᐲᔭᖅᑕᐅᓂᕐᒧᑦ ᑖᒃᓰᔭᐃᔾᔪᑏᑦ, ᓇᖕᒥᓂᖃᕐᓂᕐᒧᑦ ᑖᒃᓰᔭᐃᔾᔪᑏᑦ, ᐃᓂᒋᔭᐅᔪᓂᒃ ᓅᑕᐅᑉᓗᓂ 

ᑖᒃᓰᔭᐃᔾᔪᑏᑦ, ᑮᓇᐅᔭᓕᐅᕐᓂᒃᑯᑦ ᑖᒃᓰᔭᐃᔾᔪᑏᑦ, ᓂᐅᕕᐊᒃᓴᖃᖃᑦᑕᕐᓂᕐᒧᑦᑖᒃᓰᔭᐃᔾᔪᑏᑦ, ᐊᓯᐊᓄᑦ 

ᓄᓇᓕᒡᔪᐊᕐᒧᙵᐅᓂᐊᕐᓗᓂ ᐊᑭᓕᐅᑕᐅᔭᕆᐊᖃᖅᐸᒃᑐᑦ, ᑮᓇᐅᔭᓕᐊᒃᑯᑦ ᑖᒃᓰᔭᐃᔾᔪᑏᑦ, ᐊᑭᓕᐅᑕᐅᕙᒃᑐᑦ, 

ᓂᐱᙵᑖᓄᑦ ᑖᒃᓰᔭᐃᔾᔪᑏᑦ, ᓄᓇᕗᒥ ᐅᔭᕋᖕᓂᐊᕐᕕᒃᑯᑦ ᑖᒃᓰᔭᐃᔾᔪᑏᑦ ᐊᒻᒪᓗ ᐅᔭᕋᖕᓂᐊᕐᕕᒃᑯᑦ 

ᐊᑭᓕᐅᑕᐅᔭᕆᐊᖃᖅᐸᒃᑐᑦ, ᐃᓚᐅᖃᑕᐅᑉᓗᒋᑦ ᐊᑭᓕᐅᑎᑦ ᓴᖅᑭᑎᑕᐅᓯᒪᕙᒃᑐᑦ ᓄᓇᕗᒥ ᒪᓕᒐᑎᒍᑦ, ᐊᒻᒪᓗ 

ᑕᒪᕐᒥᒃ ᐊᑭᓕᕆᐊᓖᑦ, ᐃᓚᐅᖃᑕᐅᑉᓗᒋᑦ ᓇᓗᓇᐃᖅᓯᓂᕐᒧᑦ ᐊᑭᓕᐅᑎᑦ, ᐲᔭᐅᔾᔪᑏᑦ, ᐊᑐᖅᑐᐊᕈᑕᐅᔭᕆᐊᓖᑦ 

ᐊᒻᒪᓗ ᑎᒍᒥᐊᖅᓯᒍᑕᐅᕙᒃᑐᑦ, ᐊᑭᓕᒐᒃᓴᑦ, ᑲᑎᑕᐅᔪᑦ, ᑎᒍᒥᐊᖅᑕᐅᔪᑦ ᐅᕝᕙᓘᓐᓃᑦ ᖃᐅᔨᓴᕈᑕᐅᔪᑦ ᑕᐃᑲᓂ 

ᐅᑉᓗᕐᒥ ᐅᕝᕙᓘᓐᓃᑦ ᖃᖓᑐᐃᓐᓇᖅ ᓯᕗᓂᒃᓴᒥ, ᒐᕙᒪᒃᑐᑦ ᐊᐅᓚᑦᑎᔨᖏᓐᓄᑦ ᓇᓂᑐᐃᓐᓇᖅ ᓄᓇᓕᖕᒥ 

ᖃᓄᑐᐃᓐᓇᖅ ᓴᙱᓂᓖᑦ ᑖᒃᓰᔭᐃᔪᓐᓇᕐᓂᒃᑯᑦ. 

(tt) “ᑭᐴᑎᖃᑦᑕᕐᓂᕐᒧᑦ ᐱᓕᕆᐊᖑᕙᒃᑐᑦ” ᑐᑭᖓ ᓇᓕᐊᑐᐃᓐᓇᖅ ᐊᒻᒪᓗ ᑕᒪᕐᒥᒃ ᐊᑭᒋᔭᐅᔪᑦ ᑭᒡᓕᖃᕐᕖᑦ, 

ᐃᓚᐅᖃᑕᐅᑉᓗᒋᑦ ᐅᔭᖅᑲᑦ ᓂᐅᕕᐊᖑᖃᑦᑕᕐᓂᖏᑦ ᐅᕝᕙᓘᓐᓃᑦ ᐊᓯᖏᑦ ᐊᑭᒋᔭᐅᔪᓄᑦ ᓴᐳᓐᓂᐊᕈᑏᑦ 

ᐅᕝᕙᓘᓐᓃᑦ ᑮᓇᐅᔭᓕᕆᓂᕐᒧᑦ ᖃᓄᐃᓕᐅᕈᑎᑦ ᑲᒪᒋᔭᐅᓇᔭᖅᑐᑦ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ 

ᐱᓕᕆᖃᑎᖏᓐᓄᑦ ᐱᕙᓪᓕᐊᑎᑕᐅᔪᒃᑯᑦ, ᐅᔭᖅᑲᑎᒍᑦ ᑲᒪᒋᔭᐅᓯᒪᙱᑦᑐᒃᑯᑦ, ᕿᑐᕐᖏᐅᕈᑎᓄᑦ ᐊᑭᓕᐅᑎᓄᑦ 

ᐅᕝᕙᓘᓐᓃᑦ ᑮᓇᐅᔭᑦ ᐊᓯᐊᓄᑦ ᓄᓇᓕᕐᔪᐊᑉ ᑮᓇᐅᔭᖏᓐᓄᑦ ᑭᐴᑕᐅᖃᑦᑕᖅᑐᒃᑯᑦ ᐃᓚᐅᖃᑕᐅᑉᓗᒋᑦ 

ᑭᒡᓕᖃᖅᑎᑦᑎᓇᑎᒃ ᐅᑯᑎᒎᓇᖅ, ᓯᕗᒻᒧᑦ ᐊᑭᓕᐅᑎᑦ ᐊᒻᒪᓗ/ᐅᕝᕙᓘᓐᓃᑦ ᓂᐅᕕᕐᓂᕐᒧᑦ ᑳᓐᑐᕌᒃᑖᕈᑎᑦ, 

ᐅᖓᓯᒃᓯᒋᐊᖅᑕᐅᓯᒪᔪᒃᑯᑦ ᑳᓐᑐᕌᒃᑖᕈᑎᑦ, ᖃᓄᖅᑑᒃᑲᓐᓂᕈᓐᓇᕐᓂᕐᒧᑦ ᑳᓐᑐᕌᒃᑖᕈᑎᑦ, ᓇᓚᐅᑦᑖᕈᓐᓇᕐᓂᕐᒧᑦ 

ᓂᐅᕕᐊᒃᑯᑦ ᓂᐅᕕᐊᒃᓴᖃᕐᓂᕐᒧᓪᓘᓐᓃᑦ ᓯᕗᒻᒧᐊᒃᐸᓪᓕᐊᔾᔪᑎᑦ, ᓯᕗᓂᒃᓴᒧᑦ ᐊᒻᒪᓗ 

ᖃᓄᐃᓕᐅᕈᑕᐅᒃᑲᓐᓂᕈᓐᓇᖅᑐᒃᑯᑦ ᑳᓐᑐᕌᒃᑖᕈᑎᑦ, ᑕᒪᐃᓐᓄᑦ ᐱᖁᑎᒋᔭᐅᔪᓄᑦ ᑭᐴᑎᖃᑦᑕᕐᓂᒃᑯᑦ. 

2. ᑐᑭᓕᐅᕆᓂᖅ 

(a) ᒪᓕᒃᑕᒃᓴᑦ. ᐅᑯᐊ ᐃᓚᐅᖃᑕᐅᔪᑦ ᒪᓕᒃᑕᒃᓴᑦ A, B ᐊᒻᒪᓗ C ᐊᑐᓕᖅᑎᖅᑕᐅᔪᑦ ᐊᒻᒪᓗ ᐋᖅᑭᒃᓯᓯᒪᔪᑦ 

ᑖᑉᓱᒥᙵ ᓂᖏᖅᑕᐅᑎᒃᑯᑦ ᐊᖏᕈᑎᓕᐊᕐᒧᑦ. 

(b) ᐋᖅᑭᒋᐊᖅᓯᔪᓐᓇᕐᓂᖅ. ᓂᖏᖅᑕᐅᑎᓄᑦ ᐊᖏᕈᑎᐅᑉ ᐃᓗᐊᒍᑦ ᓇᓗᓇᐃᖅᓯᔪᖃᖅᐸᑦ ᐃᖅᑲᖅᑐᐃᕝᕕᒃᑯᑦ 

ᓈᒻᒪᙱᑦᑐᖃᕐᓂᖓᓄᑦ ᐱᒻᒪᕆᐅᙱᑦᑑᓂᕋᐃᓗᑎᒡᓘᓐᓃᑦ, ᒪᓕᒐᓂᒃ ᒪᓕᑦᑎᐊᖏᓐᓂᕋᐃᓯᒪᔪᖃᖅᐸᑦ 

ᐅᕝᕙᓘᓐᓃᑦ ᐊᔭᐅᖅᑐᖅᑕᐅᔪᓐᓇᙱᑦᑑᓂᕋᖅᑕᐅᓗᓂ ᓇᐅᒃᑯᑐᐃᓐᓇᖅ, ᑕᐃᒪᓐᓇ ᓇᓗᓇᐃᔭᐃᓂᖅ 

ᐊᔪᓕᕈᑕᐅᔾᔮᙱᑦᑐᖅ ᐅᕝᕙᓘᓐᓃᑦ ᐊᒃᑐᖅᓯᓂᖃᔾᔮᙱᑦᑐᖅ ᐱᒻᒪᕆᐅᓂᖓᓄᑦ, ᒪᓕᒐᑎᒍᑦ 

ᒪᓕᒃᑐᖃᖅᓯᒪᓂᖓᓄᑦ ᐊᒻᒪᓗ ᐊᔭᐅᖅᑐᖅᑕᐅᔪᓐᓇᕐᓂᖓᓄᑦ ᐊᒥᐊᒃᑯᖏᑦᑎᒍᑦ, ᐊᒻᒪᓗ ᐊᑐᓂ ᐃᓗᓕᕆᔭᖏᑦ 

ᐃᓛᒃᑰᖓᖃᑦᑕᕐᓂᐊᖅᑐᑦ, ᐋᖅᑭᒋᐊᖅᑕᐅᔪᓐᓇᕐᓗᑎᒃ ᐊᒻᒪᓗ ᐊᔾᔨᒌᙱᑦᑑᑕᐅᓗᑎᒃ.  

ᐱᒻᒪᕆᐅᙱᓐᓂᕋᐃᔪᖃᖅᐸᑦ, ᒪᓕᒐᑎᒍᑦ ᒪᓕᑦᑎᐊᖅᑐᖃᙱᓐᓂᕋᖅᑕᐅᔪᖃᖅᐸᑦ ᐅᕝᕙᓘᓐᓃᑦ 

ᐊᔭᐅᖅᑐᖅᑕᐅᔪᓐᓇᙱᑦᑑᓚᓯᒪᔪᖃᖅᐸᑦ, ᐱᓕᕆᖃᑎᒌᒃᑐᑦ ᐱᓕᕆᓂᐊᖅᑐᑦ ᐱᓕᕆᖃᑎᖃᑦᑎᐊᕈᒪᓂᕐᒧᑦ 

ᐊᒻᒪᓗ ᐱᔪᓐᓇᕐᓂᓗᒃᑖᒃᑯᑦ ᐋᖅᑭᒋᐊᖅᓯᓗᑎᒃ ᖃᓄᖅᑑᕈᑕᐅᒃᑲᓐᓂᕈᓐᓇᖅᑐᓂᒃ, ᐱᔪᓐᓇᕐᓂᓗᒃᑖᒃᑯᑦ, ᓄᑖᓂᒃ 

ᐃᓕᔭᐅᓯᒪᖔᕆᐊᓕᖕᓂᒃ ᐃᓕᓯᖃᑦᑕᕐᓗᑎᒃ ᐊᒻᒪᓗ ᐱᔾᔪᑕᐅᔪᓂᒃ ᒪᓕᑦᑎᐊᖁᑉᓗᒋᑦ 

ᖃᓄᐃᓕᖓᔭᕆᐊᖃᓚᐅᖅᑐᓄᑦ ᐱᒻᒪᕆᐅᑎᑕᐅᓕᕐᓗᑎᒃ ᒪᓕᒐᑎᒍᑦ ᒪᓕᑦᑎᐊᓕᕐᓗᑎᒃ ᐊᒻᒪᓗ 

ᐊᔭᐅᖅᑐᖅᑕᐅᔪᓐᓇᖅᓯᑦᑎᐊᕐᓗᑎᒃ. 

(c) ᓄᖅᑲᖓᓐᓇᐅᑎᓪᓗᒍ ᐱᓕᕆᐊᖑᔭᕆᐊᓖᑦ. ᐱᓕᕆᐊᒃᓴᕐᒥᒃ ᓴᖅᑭᑦᑐᖃᖅᐸᑦ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ 

ᓴᓇᓐᓇᐅᙱᑎᓪᓗᒍ, ᐱᓕᕆᐊᖑᔪᖅ ᐱᒻᒪᕆᐅᑎᑕᐅᓂᐊᖅᑐᖅ ᑲᒪᒋᔭᐅᒃᐸᑦ ᓴᓇᓐᓇᐅᔪᓐᓃᖅᑐᒃᑯᑦ 

ᓄᖅᑲᖓᓐᓇᐅᔫᑉ ᑐᖔᓂ ᖃᐅᒃᐸᖓᓂᓪᓘᓐᓃᑦ ᓴᓇᓐᓇᐅᓕᖅᑎᓪᓗᒍ ᐅᑉᓗᕐᒥ. 

(d) ᐱᕕᒃᓴᕆᔭᐅᔪᓂᒃ ᓈᓴᐅᑎᓕᕆᓂᖅ.  ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ, ᐅᑉᓗᑦ ᐱᒋᐊᕐᓂᖃᖃᑦᑕᕐᓂᐊᖅᑐᑦ 

ᓯᕗᓪᓕᖅᐹᒥ ᐅᑉᓗᕐᒥ ᐱᒋᐊᕈᑕᐅᓚᐅᖅᑑᑉ ᐅᑉᓘᑉ ᖃᐅᒃᐸᖓᓂ ᐃᓱᓕᕝᕕᖃᕐᓗᓂ 5:00-ᒥ ᐅᓐᓄᒃᓴᒃᑯᑦ 

(ᑲᖏᖅᖠᓂᐅᑉ ᖃᐅᔨᓴᐅᑎᖓ ᒪᓕᒡᓗᒍ) ᑭᖑᓪᓕᖅᐹᒧᑦ ᐅᑉᓗᕐᒧᑦ ᐱᕕᒃᓴᕆᔭᐅᔪᒃᑯᑦ.  ᑕᐃᒪᓕ, ᑭᖑᓪᓕᖅᐹᖅ 

ᐅᑉᓗᖅ ᐱᕕᒃᓴᕆᔭᐅᔪᒃᑯᑦ ᓴᓇᓐᓇᐅᔪᒨᙱᑉᐸᑦ, ᐱᕕᒃᓴᕆᔭᐅᔪᖅ ᐃᓱᓕᓐᓇᔭᖅᑐᖅ 5:00-ᒥ (ᑲᖏᖅᖠᓂᐅᑉ 

ᖃᐅᔨᓴᐅᑎᖓ ᒪᓕᒡᓗᒍ) ᓴᓇᓐᓇᐅᓕᕐᒥᒃᐸᑦ ᐅᑉᓗᖅ. 

(e) ᐊᖏᖅᑕᐅᔾᔪᑎᒋᔪᓐᓇᖅᑕᖓ.  ᓂᖏᖅᑕᐅᑎᒃᑯᑦ ᐊᖏᕈᑎ ᓇᐅᒃᑯᑐᐃᓐᓇᖅ ᓈᒻᒪᒋᔭᐅᔭᕆᐊᖃᖅᐸᑦ 

ᐅᕝᕙᓘᓐᓃᑦ ᐊᖏᖅᑕᐅᔭᕆᐊᖃᖅᐸᑦ ᐊᒻᒪᓗ ᑕᐃᒪᓐᓇ ᓈᒻᒪᒋᔭᐅᔾᔪᑎᒃᓴᖅ ᐊᖏᖅᑕᐅᔾᔪᑎᒃᓴᕐᓘᓐᓃᑦ 

ᑲᒪᒋᔭᐅᓯᒪᙱᑉᐸᑦ ᓈᒻᒪᒋᔭᐅᔪᒃᑯᑦ ᐱᕕᒃᓴᕆᔭᐅᔪᒃᑯᑦ, ᑕᐃᒪᓕ, ᑭᓯᐊᓂ ᐊᓯᐊᒍᑦ ᐅᖃᐅᓯᐅᓯᒪᒃᐸᑦ, 

ᐱᓕᕆᖃᑎᒋᔭᐅᔪᖅ ᓈᒻᒪᒋᔭᐅᔭᕆᐊᓕᒃ ᐊᖏᖅᑕᐅᔭᕆᐊᓕᒡᓘᓐᓃᑦ ᐃᓱᒪᒋᔭᐅᓯᒪᓂᐊᖅᑐᖅ 

ᑎᒍᒥᐊᖅᓯᒪᓂᖓᓄᑦ ᓈᒻᒪᒋᔭᐅᒐᔭᓚᐅᕋᓗᐊᖅᑎᓪᓗᒍ ᐊᖏᖅᑕᐅᓇᔭᓚᐅᕋᓗᐊᖅᑎᓪᓗᒍᓘᓐᓃᑦ. 

(f) ᑕᐃᒎᓯᖏᑦ.  ᑕᐃᒎᓯᖏᑦ ᐃᓚᖏᓐᓄᑦ ᐊᒻᒪᓗ ᐃᓚᒃᑲᓐᓂᖏᓐᓄᑦ ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᓕᐊᒃᑯᑦ 

ᐃᓕᔭᐅᓯᒪᔪᑦ ᐃᖢᐊᕐᓂᖅᓴᒃᑰᖑᓇᓱᒃᖢᑎᒃ ᐊᒻᒪᓗ ᑐᑭᓕᐊᖏᓐᓄᑦ ᐊᒃᑐᖅᓯᓂᖃᖅᓯᒪᔾᔮᙱᑦᑐᖅ ᑕᒡᕙᙵᑦ. 

(g) ᐊᓯᖏᑦ ᑐᑭᓕᐊᖑᓯᒪᔪᑦ.  ᑕᒡᕙᓂ ᓂᖏᖅᑕᐅᑎᒃᑯᑦ ᐊᖏᕈᑎᓕᐊᒃᑯᑦ: 

(i) ᐅᖃᐅᓰᑦ “ᐃᓚᐅᖃᑕᐅᑎᑦᑎᓂᖅ” ᐅᕝᕙᓘᓐᓃᑦ “ᐃᓚᐅᖃᑕᐅᑎᑦᑎᓂᖅ” ᑐᑭᓕᒃ “ᐃᓚᐅᖃᑕᐅᑎᑦᑎᓂᖅ 

ᑭᒡᓕᖃᖅᑎᑦᑎᓂᒃᑰᙱᑦᑐᖅ ᐃᓗᐃᑦᑐᒃᑯᑦ ᐅᖃᐅᓯᐅᓵᖅᑐᒃᑯᑦ; 

(ii) ᑕᒪᕐᒥᒃ ᐃᓗᓕᕆᔭᖏᑦ ᐱᓕᕆᖃᑎᒋᔭᐅᔪᒧᑦ ᖃᓄᐃᓕᒋᐊᕈᑕᐅᔭᕆᐊᓕᒃᑯᑦ ᐅᕝᕙᓘᓐᓃᑦ 

ᖃᓄᐃᓕᒋᐊᖅᑎᑦᑎᙱᔾᔪᑕᐅᔪᓐᓇᖅᑐᒃᑯᑦ ᓱᓇᒧᑦ ᑐᑭᓕᐊᖑᖃᑦᑕᕐᓂᐊᖅᑐᖅ ᐊᖏᕈᑕᐅᔪᒃᑯᑦ 

ᐱᓕᕆᖃᑎᒋᔭᐅᔪᒧᑦ ᓱᓇ ᐱᔾᔪᑕᐅᔪᖅ ᐱᔾᔪᑎᒋᓗᒍ ᑎᑎᕋᖅᑕᐅᓯᒪᙱᒃᑲᓗᐊᖅᐸᑦ ᐅᖃᐅᓰᑦ 

“ᐊᖏᕈᑎᒨᖓᔪᑦ” ᐅᕝᕙᓘᓐᓃᑦ “ᐊᖏᖃᑎᒌᖕᓂᕐᒨᖓᔪᑦ” ᐅᕝᕙᓘᓐᓃᑦ “ᐱᓂᐊᕐᓂᕋᖅᓯᒪᓂᕐᒨᖓᔪᑦ”; 

ᐊᒻᒪᓗ 

(iii) ᑕᒪᕐᒥᒃ ᐃᓚᖏᓐᓃᑦᑐᑦ ᐱᓕᕆᖃᑎᒋᔭᐅᔪᒧᑦ ᐱᓕᕆᐊᖑᔭᕆᐊᓖᑦ ᑐᑭᓕᐊᖑᖃᑦᑕᕐᓂᐊᖅᑐᑦ 

ᐃᓚᐅᖃᑕᐅᑎᑦᑎᓂᒃᑯᑦ ᐊᖏᕈᑎᒥᒃ ᐱᓕᕆᖃᑎᒋᔭᐅᔪᒧᑦ ᐱᓕᕆᐊᖑᔭᕆᐊᓕᒃ ᐱᐊᓂᒃᑕᐅᔪᓐᓇᖁᓗᒍ 

ᐱᓕᕆᖃᑎᒋᔭᐅᔪᖅ ᐱᓕᕆᐊᖃᓪᓚᑦᑖᕈᓐᓇᙱᑉᐸᑦ ᐊᖏᕈᑕᐅᔪᒥᒃ ᑭᓯᐊᓂ ᑐᕌᓪᓚᑦᑖᙱᑦᑐᒃᑯᑦ 

ᐊᖏᕈᑎᒥᒃ ᐱᓕᕆᐊᖃᖅᑎᑦᑎᔪᓐᓇᕐᓗᓂ, ᐱᓕᕆᖃᑎᒋᔭᐅᔪᒃᑰᖅᐸᑦ ᐊᐅᓚᑦᑎᔪᓐᓇᕐᓂᖏᑦᑎᒍᑦ 

ᐅᕝᕙᓘᓐᓃᑦ ᐊᓯᐊᒍᑦ. 

3. ᑐᓂᕐᕈᑏᑦ ᓈᓴᐅᑎᓕᕆᔾᔪᑏᓪᓗ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᓂᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ 

(a) ᑐᓂᕐᕈᑏᑦ ᓂᖏᖅᑕᐅᑎᒃᑯᑦ.  ᐊᒡᓂᒍ ᐃᒍᒃᑯᑦ ᑐᓂᕐᕈᑎᖏᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ 

ᑲᔪᓰᓐᓇᖅᑐᒃᑯᑦ ᓂᖏᖅᑕᐅᑎ ᒪᓕᒃᑐᖅ 1.20%-ᒥᒃ ᑯᕕᔭᐅᕙᓪᓕᐊᔪᒃᑯᑦ ᒎᓘᒃᑯᑦ ᐅᑎᖅᑐᒃᓴᖅ (“ᒎᓘᒃᑯᑦ 

ᑯᕕᔭᐅᕙᓪᓕᐊᔪᒃᑯᑦ ᐅᑎᖅᑐᒃᓴᖅ ᓂᖏᖅᑕᐅᑎ”),  ᐊᑭᓕᐅᑕᐅᔭᕆᐊᓖᑦ ᒪᓕᒃᑕᐅᔭᕆᐊᓖᑦ ᐋᖅᑭᒃᑕᐅᓯᒪᔪᑦ 

ᒪᓕᒡᓗᒋᑦ. 

(b) ᓈᓴᐅᑎᓕᕆᓂᖅ.   ᑯᕕᔭᐅᕙᓪᓕᐊᔪᒃᑯᑦ ᒎᓘᒃᑯᑦ ᐅᑎᖅᑐᒃᓴᖅ  ᓂᖏᖅᑕᐅᑎ ᓈᓴᐅᑎᑎᒍᑦ 

ᐋᖅᑭᒃᓱᖅᑕᐅᓯᒪᖃᑦᑕᕐᓂᐊᖅᑐᖅ ᐊᑐᓂ ᐅᑉᓗᖅᓯᐅᑎᒃᑯᑦ ᐅᑭᐅᑉ ᐃᓗᐊᓂ ᐱᖓᓱᑦ ᑕᖅᑮᑦ ᐱᐊᓂᒃᑳᖓᑕ 

ᐊᒻᒪᓗ ᖃᓄᖅ ᐊᖏᑎᒋᓂᖓ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᑉ ᓂᖏᖅᑕᐅᑎᒃᑯᑦ 

ᐊᑭᓕᐅᑕᐅᔭᕆᐊᓕᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᒪᓕᒡᓗᒋᑦ ᐅᑉᓗᖅᓯᐅᑎᑦ ᐱᖓᓱᓄᑦ ᑕᖅᑭᓄᑦ 

ᐊᕕᒃᑐᖅᓯᒪᔪᒃᑯᑦ ᐊᔾᔨᖃᕐᓂᐊᖅᑐᑦ ᓴᖅᑭᑎᑕᐅᕙᓪᓕᐊᔪᓄᑦ 1.20%-ᒧᑦ ᓈᓴᐅᑎᑎᒍᑦ ᑲᒪᒋᓯᒪᓗᒍ ᒎᓘ 

ᑯᕕᔭᐅᕙᓪᓕᐊᓂᖓᓄᑦ ᐅᑎᖅᑐᒃᓴᒃᑯᑦ ᐅᑉᓗᖅᓯᐅᑎᐅᑉ ᐅᑭᐅᑉ ᐃᓗᐊᓂ ᐊᕕᒃᑐᖅᓯᒪᔪᒃᑯᑦ ᐱᖓᓱᓄᑦ ᑕᖅᑭᓄᑦ.  

ᐆᒃᑑᑎ ᒎᓘᒃᑯᑦ ᑯᕕᔭᐅᕙᓪᓕᐊᔪᒃᑯᑦ ᐅᑎᖅᑐᒃᓴᖅ ᓂᖏᖅᑕᐅᑎ ᓈᓴᐅᑎᓕᕆᓂᒃᑯᑦ ᑲᒪᒋᔭᐅᓯᒪᔪᖅ ᑕᑯᒃᓴᐅᔪᖅ 

ᐃᓚᐅᖃᑕᐅᔪᒥ ᒪᓕᒃᑕᒃᓴᒥ B-ᒥ. 

(c) ᑮᓇᐅᔭᕆᔭᐅᕙᒃᑐᑦ ᐊᒻᒪᓗ ᓄᓇᓕᕐᔪᐊᑦ ᐊᔾᔨᒌᙱᑦᑑᑕᐅᔪᑦ ᑮᓇᐅᔭᕆᕙᒃᑕᖏᓐᓂᒃ ᑭᐴᑎᖃᑦᑕᕐᓂᕐᒧᑦ 

ᐊᑭᒋᔭᐅᕙᒃᑐᑦ.  ᐊᒡᓂᒍ ᐃᒍᒃᑯᑦ ᐊᑭᓖᖃᑦᑕᕐᓂᐊᖅᑐᑦ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᒃᑯᑦ 

ᓂᖏᖅᑕᐅᑎ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᑕᐃᒪᓐᓇᑦᑕᐃᓐᓇᖅ ᒎᓘ ᑯᕕᔭᐅᕙᓪᓕᐊᑎᓪᓗᒍ 

ᐅᑎᖅᑐᒃᓴᒃᑯᑦ ᐱᔭᐅᖃᑦᑕᖅᑐᒃᑯᑦ ᐊᒡᓂᒍ ᐃᒍᒃᑯᓐᓄᑦ, ᐅᑯᑎᒎᕋᔭᖅᑐᖅ ᐊᒥᐊᓕᑲᒃᑯᑦ ᑮᓇᐅᔭᖓᒍᑦ ᐅᕝᕙᓘᓐᓃᑦ 

ᑲᓇᑕᒥᐅᑦ ᑮᓇᐅᔭᖓᒍᑦ, ᓇᓕᐊᒃᑰᑐᐊᖅᐸᑕ. 

(d) ᓇᓪᓕᐅᒃᑯᒫᓄᑦ ᑮᓇᐅᔭᖅᑖᑦ. ᐊᒡᓂᒍ ᐃᒍᒃᑯᑦ ᓇᓪᓕᐅᒃᑯᒫᓄᑦ ᑮᓇᐅᔭᖅᑖᖅᐸᑕ ᐱᕈᑎᓄᑦ ᓴᖅᑭᑎᑉᐸᒃᑕᖏᓐᓄᑦ 

ᑲᒪᑦᑎᐊᙱᑦᑐᖃᖅᑎᓪᓗᒍ ᓱᕈᐃᔪᖃᖅᑎᓪᓗᒍᓘᓐᓃᑦ, ᐊᒡᓂᒍ ᐃᒍᒃᑯᑦ ᖁᓕᑦ ᐅᑉᓗᑦ ᐃᓗᐊᓂ 

ᑐᓂᔭᐅᖅᑳᖅᑎᓪᓗᒋᑦ ᑮᓇᐅᔭᓂᒃ ᐊᑭᓖᓇᔭᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 1.20%-ᒥᒃ 

ᑮᓇᐅᔭᖅᑖᖓᑕ ᐃᓚᖓᓂᒃ ᑮᓇᐅᔭᖅᑖᖑᔪᓄᑦ ᐊᒡᓂᒍ ᐃᒍᒃᑯᓐᓄᑦ. 

(e) ᑭᐴᑎᖃᑦᑕᕐᓂᐅᔪᑦ.  ᐊᒡᓂᒍ ᐃᒍᒃᑯᑦ  ᐱᔪᓐᓇᐅᑎᖃᖅᑐᑦ ᒪᓕᒐᖃᑎᑦᑐᒃᑯᑦ ᑭᐴᑎᖃᑎᖃᖃᑦᑕᕈᓐᓇᕐᓂᕐᒧᑦ. 

ᑭᐴᑎᖃᑦᑕᕐᓂᖅ ᐊᒻᒪᓗ ᑮᓇᐅᔭᓕᐅᕈᑕᐅᔪᑦ ᐊᒻᒪᓗ ᐱᕙᓪᓕᐊᖏᔾᔪᑕᐅᓂᖅᓴᐅᓇᔭᖅᑐᑦ ᑕᒡᕘᓇ, 

ᖃᓄᑐᐃᓐᓇᖅ, ᐃᓱᒪᒋᔭᐅᔾᔮᙱᑦᑐᑦ ᓈᓴᐅᑎᓕᕆᑎᓪᓗᒋᑦ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᒃᑯᑦ 

ᓂᖏᖅᑕᐅᑎᒃᑯᑦ ᐊᑭᓕᐅᑎᒃᑯᑦ ᐊᑭᓕᐅᑕᐅᔭᕆᐊᓕᖕᓄᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, 

ᐊᒃᑐᐊᓂᖃᕋᓗᐊᖅᐸᑦ ᓇᓗᓇᐃᔭᐃᑎᓪᓗᒋᑦ ᐊᑭᖓᓂᒃ, ᐅᑉᓗᖓᓂᒃ ᓂᐅᕕᐊᖑᓂᖓᓄᑦ ᐅᕝᕙᓘᓐᓃᑦ 

ᐅᑉᓗᖓᓂᒃ ᑯᕕᔭᐅᕙᓪᓕᐊᔪᑦ ᒎᓘ ᑮᓇᐅᔭᓕᐊᖏᑦᑎᒍᑦ ᐅᑎᖅᑐᒃᓴᒥᒃ ᓂᖏᖅᑕᐅᑎᒃᑯᑦ 

ᐅᑎᖅᑎᑦᑎᔭᕆᐊᖃᖅᑎᓪᓗᒋᑦ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓕᑕᖅᓯᓯᒪᔪᑦ ᑭᐴᑎᓂᕐᒧᑦ ᐱᓕᕆᐊᑦ 

ᐊᒡᓂᒍ ᐃᒍᒃᑯᓐᓄᑦ ᐱᓕᕆᖃᑎᒋᔭᖏᓐᓄᓪᓘᓐᓃᑦ ᑮᓇᐅᔭᖅᑖᕐᓇᙱᓐᓂᖅᓴᐅᔪᓐᓇᕐᒪᑕ 

ᑮᓇᐅᔭᓕᐅᕈᑕᐅᓂᖅᓴᐅᔪᓐᓇᕆᑉᓗᑎᒡᓗ ᓴᖅᑭᑎᑕᐅᕙᓪᓕᐊᔪᒃᑯᑦ  ᓈᓴᐅᑎᑎᒍᑦ ᐊᑭᓕᕆᐊᓕᐅᑉ ᐊᓯᐊᒍᑦ 

ᑕᐃᑉᓱᒧᙵᑦᑕᐃᓐᓇᖅ ᓴᖅᑭᑎᑕᐅᔪᒧᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᒥᖅᑳᖃᑎᖃᕆᐊᖃᙱᒥᐊᕐᓂᐊᖅᑐᑦ ᑮᓇᐅᔭᓕᐅᕈᑎᒋᔭᖏᓐᓄᑦ, ᐊᒻᒪᓗ ᐊᒥᖅᑳᖃᑎᖃᙱᒥᐊᕈᓐᓇᖅᖢᑎᒃ 

ᐱᙱᓐᓂᖅᓴᐅᓇᔭᕋᓗᐊᕈᑎᒃ, ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᐱᓕᕆᖃᑎᒋᔭᐅᔪᑦ ᑮᓇᐅᔭᓕᐊᖏᑦᑎᒍᑦ 

ᑭᐴᑎᖃᑦᑕᕐᓂᕐᒧᑦ ᐱᓕᕆᐊᖑᔪᒃᑯᑦ. 

(f) ᐊᐅᓚᓂᖓ ᐃᓂᒋᔭᐅᔪᒃᑯᑦ.  ᐱᓕᕆᖃᑎᒌᒃᑐᑦ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᖅ ᓂᖏᖅᑕᐅᑎᒃᑯᑦ, 

ᐱᔪᓐᓇᕐᓂᒃᑯᑦ ᒪᓕᒐᑎᒍᑦ, ᐃᓚᒋᔭᐅᖃᑕᐅᓐᓇᕐᒪᑦ ᐃᓂᒋᔭᐅᔪᒃᑯᑦ ᐊᒻᒪᓗ ᐊᖏᖅᑐᑦ ᒎᓘ 

ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᑦ ᓂᖏᖅᑕᐅᑎᑦ ᐊᐅᓚᓂᖃᕐᓂᐊᕐᒪᑕ ᐊᒡᓂᒍ ᐃᒍᒃᑯᑦ ᐱᔪᓐᓇᐅᑎᖏᑦᑎᒍᑦ, 

ᑲᒪᔪᓐᓇᕐᓂᖏᓐᓄᑦ ᐊᒻᒪᓗ ᐃᓚᐅᖃᑕᐅᓂᖃᕐᓂᖏᓐᓄᑦ ᐃᓂᒋᔭᐅᔪᒃᑯᑦ ᐊᒻᒪᓗ ᓴᑉᑯᐃᔾᔪᑎᒃᓴᑦ 

ᓅᑦᑎᔾᔪᑎᒃᓴᓪᓗ ᐃᓂᒋᔭᐅᔪᒃᑯᑦ, ᐅᕝᕙᓘᓐᓃᑦ ᐃᓚᒋᔭᐅᖃᑕᐅᔾᔪᑏᑦ, ᑕᒡᕘᓇ ᑲᒪᒋᔭᐅᔭᕆᐊᖃᕐᓂᐊᖅᖢᑎᒃ 

ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ. 

(g) ᒪᓕᒃᑕᐅᔭᕆᐊᓖᑦ ᓂᖏᖅᑕᐅᑎᒃᑯᑦ.  ᒪᓕᒃᖢᒍ ᐃᓚᖓ 3(h) ᐊᑖᓂ, ᒪᓕᒃᑕᐅᔭᕆᐊᓖᑦ ᒎᓘ ᑯᕕᔭᐅᑎᓪᓗᒍ 

ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ ᑲᔪᓰᓐᓇᕐᓂᐊᖅᑐᑦ. 

(h) ᒪᓕᒐᑦ ᐊᑭᕋᖅᑐᖅᓯᒪᔪᑦ ᑲᔪᓰᓐᓇᖁᔨᙱᓐᓂᕐᒧᑦ.  ᐱᔪᓐᓇᐅᑎᒋᔭᐅᔪᑦ, ᓴᙱᓂᕆᔭᐅᔪᑦ ᐅᕝᕙᓘᓐᓃᑦ 

ᐃᓚᒋᔭᐅᖃᑕᐅᔪᒪᔾᔪᑏᑦ ᓇᓕᐊᖕᓄᑐᐃᓐᓇᖅ ᐱᓕᕆᖃᑎᒌᒃᑐᓄᑦ ᒪᓕᒃᖢᒍ ᑖᒻᓇ ᓂᖏᖅᑕᐅᑎᒃᑯᑦ ᐊᖏᕈᑎ 

ᓯᖁᒥᑦᑎᓇᔭᖅᑐᑦ ᒪᓕᒐᕐᓄᑦ ᑲᔪᓰᓐᓇᖁᔨᓇᔭᖅᑐᓄᑦ, ᑕᐃᒪᓐᓇ ᐱᔪᓐᓇᐅᑎᑦ, ᓴᙱᓂᕆᔭᐅᔪᑦ 

ᐃᓚᒋᔭᐅᖃᐅᔪᒪᔾᔪᑏᑦ ᐃᓱᓕᓐᓇᔭᖅᑐᑦ 20 ᐅᑭᐅᑦ ᐱᐊᓂᒃᐸᑕ ᐃᓅᔪᓐᓃᓚᐅᖅᑎᓪᓗᒍ ᑭᖑᓪᓕᖅᐹᖅ 

ᑭᖑᕚᕆᔭᐅᓯᒪᔪᖅ ᐊᖓᔪᖅᑳᕐᔪᐊᒧᑦ ᑯᐃᓐ ᐃᓕᓴᐱᒧᑦ ᐃᖕᓕᓐᒥ, ᐃᓅᓚᐅᖅᑐᓄᑦ ᐊᑎᓕᐅᖅᑕᐅᑎᓪᓗᒍ ᑖᒻᓇ 

ᓂᖏᖅᑕᐅᑎᓄᑦ ᐊᖏᕈᑎ. 

(i) ᐊᑎᓕᐅᖅᑕᐅᖃᑕᐅᓯᒪᓂᖅ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔪᓐᓇᐅᑎᖃᖃᑦᑕᕐᓂᐊᖅᑐᑦ ᖃᑯᑎᒃᑯᑦ 

ᐊᑎᓕᐅᖅᓯᖃᑕᐅᔪᓐᓇᕐᓂᕐᒧᑦ ᐅᕝᕙᓘᓐᓃᑦ ᑎᑎᕋᕈᓐᓇᕐᓗᑎᒃ ᑐᓴᒐᒃᓴᒥᒃ ᐅᕝᕙᓘᓐᓃᑦ ᑐᓴᖅᑎᑦᑎᔾᔪᑎᒥᒃ 

ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ ᐊᒻᒪᓗ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᑦ ᓂᖏᖅᑕᐅᑏᑦ 

ᓇᖕᒥᓂᖃᖃᑕᐅᔪᒃᑯᑦ ᓵᓚᖃᕋᓱᒃᓯᒪᔪᓄᑦ ᐃᓂᒋᔭᐅᔪᒃᑯᑦ, ᐃᓚᐅᖃᑕᐅᑉᓗᒋᑦ ᐅᔭᕋᖕᓂᐊᕐᓂᕐᒧᑦ 

ᑎᑎᕋᖅᑕᐅᕙᓪᓕᐊᔪᑦ ᓄᓇᕗᒥ, ᐊᒻᒪᓗ ᐊᒡᓂᒍ ᐃᒍᒃᑯᑦ ᐱᓕᕆᖃᑎᖃᕐᓂᐊᖅᑐᑦ ᐊᑎᓕᐅᖅᓯᕝᕕᐅᖃᑦᑕᖅᑐᓂᒃ 

ᐊᒻᒪᓗ ᑎᑎᖅᑲᓂᒃ ᑲᒪᔨᐅᖃᑦᑕᖅᑐᓂᒃ ᐊᒻᒪᓗ ᐊᑐᐃᓐᓇᕈᖅᑎᑦᑎᓗᑎᒃ ᑎᑎᕋᖅᓯᒪᔪᒃᑯᑦ ᐊᖏᕈᑎᒋᓯᒪᔭᖏᓐᓂᒃ 

ᐅᕝᕙᓘᓐᓃᑦ ᐊᑎᓕᐅᕐᕕᒋᓯᒪᔭᖏᓐᓂᒃ ᓇᓕᐊᖕᓄᑐᐃᓐᓇᖅ ᑎᑎᕋᖅᓯᒪᔪᓄᑦ ᐊᒻᒪᓗ ᐊᓯᖏᓐᓂᒃ ᑲᒪᖃᑦᑕᕐᓗᑎᒃ 

ᖃᑯᑎᒃᑯᑦ ᐱᔭᕆᐊᖃᖅᑐᒃᑯᑦ ᐅᕝᕙᓘᓐᓃᑦ ᐱᔪᒥᓇᖅᑐᒃᑯᑦ ᐊᒃᑐᐊᓂᖃᕈᓐᓇᖁᑉᓗᒍ ᐊᑎᓕᐅᕐᕕᖕᒧᑦ 

ᑎᑎᕋᖅᑕᐅᓯᒪᕙᒃᑐᓄᓪᓗ. 

4. ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᑦ ᓂᖏᖅᑕᐅᑏᑦ ᐊᑭᓕᐅᑎᖏᑦ 

(a) ᐊᑭᓕᐅᑎᑦ.  ᐊᒡᓂᒍ ᐃᒍᒃᑯᑦ ᐊᑭᓖᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᓯᑕᒪᐃᕐᓗᑎᒃ 

ᐅᑭᐅᑉ ᐃᓗᐊᓂ, ᐊᑭᓕᐅᑎᒥᒃ ᐊᔾᔨᖃᖅᑐᒥᒃ ᑯᕕᔭᐅᕙᓪᓕᐊᔪᒃᑯᑦ ᐅᑎᖅᑐᒃᓴᒃᑯᑦ ᓂᖏᖅᑕᐅᑎᒥᒃ 

ᓈᓴᐅᑎᓕᕆᔭᐅᔪᒥᒃ ᐊᑖᒍᑦ ᐃᓚᖓᒍᑦ 3(b)-ᑯᑦ 45 ᐅᑉᓗᑦ ᐃᓗᐊᓂ ᐃᓱᓕᒃᑳᖓᑕ ᐅᑭᐅᑉ ᐃᓗᐊᓂ ᐱᖓᓱᑦ 

ᑕᖅᑭᑦ ᐃᓱᓕᕝᕕᖏᑦ ᓯᕗᓪᓕᖅᐹᒃᑯᑦ ᐱᖓᓲᔪᓄᑦ ᐃᓱᓕᕝᕕᐅᔪᓄᑦ (ᐃᓱᓕᕝᕕᒃ 1, ᐃᓱᓕᕝᕕᒃ 2 ᐊᒻᒪᓗ 

ᐃᓱᓕᕝᕕᒃ 3) ᐊᒻᒪᓗ 90 ᐅᑉᓗᑦ ᐱᐊᓂᒃᑳᖓᑕ ᓯᑕᒪᖓᓂᒃ ᐱᖓᓱᑦ ᑕᖅᑭᑦ ᐱᐊᓂᒃᑎᓪᓗᒋᑦ ᐊᒻᒪᓗ 

ᐊᑭᓖᓕᕋᔭᖅᖢᑎᒃ ᑎᑎᕋᖅᓯᒪᔪᒃᑯᑦ ᑕᑯᑎᑦᑎᓯᒪᓗᑎᒃ ᐱᔾᔪᑕᐅᔪᓂᒃ ᓇᓗᓇᐃᔭᐅᑎᓂᒃ ᖃᑉᓯᐅᖕᒪᖔᑦ ᐊᒻᒪᓗ 

ᒎᓘ ᖃᓄᐃᑦᑑᓚᐅᕐᒪᖔᑦ ᓂᐅᕕᐊᖑᔪᖅ ᐅᕝᕙᓘᓐᓃᑦ ᓂᐅᕕᐊᖑᓂᐊᖅᓯᒪᔪᖅ ᐊᒡᓂᒍ ᐃᒍᒃᑯᓐᓄᑦ 

ᓂᐅᕕᐊᒃᓴᕆᔭᐅᓗᓂ ᐊᒻᒪᓗ/ᐅᕝᕙᓘᓐᓃᑦ ᐱᓕᕆᖃᑎᒋᔭᖏᓐᓄᑦ, ᐊᑐᖅᑕᐅᔭᕆᐊᓕᒃ ᐊᑐᕐᓗᒍ 

ᐱᓕᕆᐊᖑᓂᖓᓄᑦ ᐅᑉᓗᖅᓯᐅᑎᒃᑯᑦ ᐱᖓᓱᓄᑦ ᑕᖅᑭᓄᑦ ᐊᕕᒃᑐᖅᓯᒪᔪᒃᑯᑦ, ᐊᑭᓕᐅᑎᓄᑦ ᑎᑎᕋᖅᓯᒪᔪᑦ, 

ᐲᔭᐃᔾᔪᑕᐅᔪᓐᓇᖅᑐᑦ, ᐊᒻᒪᓗ ᑕᒪᕐᒥᒃ ᐊᒃᑐᐊᓂᓖᑦ ᑐᑭᓯᒋᐊᕈᑎᒃᓴᑦ ᓈᒻᒪᒃᑐᒃᑯᑦ ᓇᓗᓇᐃᔭᖅᓯᒪᓗᒋᑦ 

ᑐᑭᓯᐅᒪᔭᐅᖁᑉᓗᒋᑦ ᓈᓴᐅᑎᓕᕆᔾᔪᑕᐅᓯᒪᓂᖏᑦ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᒃᑯᑦ ᓂᖏᖅᑕᐅᑎᒃᑯᑦ 

ᐊᑭᓕᐅᑎᒃᓴᒃᑯᑦ. 

(b) ᐊᑐᖅᑕᐅᔪᓐᓇᖅᑐᑦ ᐊᑭᓖᓂᐊᕐᓗᓂ ᐱᓕᕆᔾᔪᔾᔨᓂᒃᑯᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓂᕈᐊᕈᓐᓇᖅᑐᑦ 

ᐊᑭᓕᖅᑕᐅᔪᒪᓂᒃᑯᑦ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᒃᑯᑦ ᓂᖏᖅᑕᐅᑎᑖᕈᑎ ᒎᓘᒃᑯᑦ “ᑮᓇᐅᔭᒃᑯᑦ” 

ᐅᕝᕙᓘᓐᓃᑦ “ᐱᓕᕆᔾᔪᔾᔭᐅᓗᑎᒃ” ᐱᓕᕆᐊᖑᓯᒪᔪᒃᑯᑦ ᒎᓘᒃᑯᑦ.  ᑕᐃᒪᓐᓇ ᓂᕈᐊᖅᖠᕐᓂᖅ ᑲᒪᒋᔭᐅᔪᓐᓇᖅᑐᖅ 

ᐅᑭᐅᑕᒫᑦ ᐊᑕᐅᓰᕐᓗᑎᒃ ᐅᑉᓗᖅᓯᐅᑎᒃᑯᑦ ᐅᑭᐅᒧᑦ.  ᑐᓴᖅᑎᑦᑎᓂᖅ ᓇᓕᐅᒃᑰᕈᒪᓂᐊᕐᓂᕐᒧᑦ ᐅᑭᐅᒥ ᖃᐃᔪᒥ 

ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᖑᓂᐊᖅᑐᒧᑦ ᓂᖏᖅᑕᐅᑎᑖᕈᑎᒃᑯᑦ ᒎᓘᒃᑯᑦ ᐱᓕᕆᐊᖑᓯᒪᔪᒃᑯᑦ 

“ᑮᓇᐅᔭᖅᑖᕐᓂᖅ” ᐅᕝᕙᓘᓐᓃᑦ “ᐱᓕᕆᔾᔪᔾᔭᐅᖔᕐᓂᖅ” ᓇᓗᓇᐃᖅᑕᐅᖃᑦᑕᕐᓂᐊᖅᑐᖅ ᑎᑎᕋᖅᓯᒪᔪᒃᑯᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᕐᓗᑎᒃ ᐊᒻᒪᓗ ᑐᓂᓯᓗᑎᒃ ᐊᒡᓂᒍ ᐃᒍᒃᑯᓐᓄᑦ ᓄᕕᐱᕆ 1-ᒥ 

ᑐᖔᓂᓘᓐᓃᑦ ᐅᑭᐅᑕᒫᒃᑯᑦ.  ᑎᑎᕋᖅᖢᑎᒃ ᓂᕈᐊᖅᖠᙱᑉᐸᑕ, ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᖅ 

ᓂᖏᖅᑕᐅᑎᑖᕈᑎᒃᓴᖅ ᐊᑭᓕᐅᑕᐅᖏᓐᓇᕐᓂᐊᖅᑐᖅ ᐊᑭᓕᐅᑕᐅᓂᕆᖃᑦᑕᖅᑕᐃᓐᓇᖓᓄᑦ.  ᐅᑉᓗᒥ 

ᐊᑐᓕᖅᑎᕐᕕᐅᔪᒥ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓂᕈᐊᖅᖠᖅᓯᒪᔪᑦ ᓂᖏᖅᑕᐅᑎᒃᑯᑦ “ᑮᓇᐅᔭᑎᒍᑦ” 

ᑐᓂᔭᐅᖃᑦᑕᕈᒪᑉᓗᑎᒃ. 

(c) ᖃᓄᖅ ᐱᓕᕆᔾᔪᔾᔨᓂᒃᑯᑦ ᐊᑭᓕᖅᑐᐃᖃᑦᑕᕐᓂᐊᕐᓂᖏᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒎᓘ 

ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓂᒃ ᓂᖏᖅᑕᐅᑎᑖᕈᑎᒃᓴᓂᒃ ᐱᑎᑕᐅᖔᕈᒪᖃᑦᑕᖅᐸᑕ “ᐱᓕᕆᔾᔪᔾᔭᐅᓂᒃᑯᑦ”, 

ᑲᑐᔾᔨᖃᑎᒌᒃᑯᑦ ᒪᑐᐃᖅᓯᓇᔭᖅᑐᑦ ᓯᕐᓗᐊᕐᒥ ᑮᓇᐅᔭᖃᕐᕕᖕᒥ ᒎᓘᑖᕐᕕᐅᕙᒃᑐᓂᒃ ᓇᓗᓇᐃᔭᖅᑕᐅᓯᒪᔪᒃᑯᑦ 

ᐊᒡᓂᒍ ᐃᒍᒃᑯᓐᓄᑦ ᒎᓘᑖᖅᑎᐅᓇᔭᕐᓂᖏᓐᓄᑦ ᑲᑐᔾᔨᖃᑎᒌᒃᑯᑦ ᓇᖕᒥᓂᖃᖃᑕᐅᓂᖃᖅᑎᓪᓗᒋᑦ ᒪᓕᒃᖢᒍ 

ᓂᖏᖅᑕᐅᑎᒃᑯᑦ ᐊᖏᕈᑎ. ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓗᐃᑦᑐᒃᑯᑦ ᐊᑭᓕᖅᑐᐃᔭᕆᐊᖃᕐᓂᐊᖅᑐᑦ 

ᐊᒻᒪᓗ ᐊᑭᓕᒐᒃᓴᓂᒃ ᐋᖅᑭᐅᒪᑎᑦᑎᓂᕐᒧᑦ ᑕᐃᒪᐃᑦᑐᒥᒃ ᑮᓇᐅᔭᖃᕐᕕᖕᒥ ᐅᕝᕙᓘᓐᓃᑦ ᑮᓇᐅᔭᖃᕐᕕᖕᓂᒃ, 

ᐊᒻᒪᓗ ᐊᒡᓂᒍ ᐃᒍᒃᑯᑦ ᐊᓯᖏᓐᓂᒃ ᐊᑭᓕᖅᑐᐃᔭᕆᐊᖃᔾᔮᙱᑦᑐᑦ ᑕᐃᒪᓐᓇ “ᐱᓕᕆᔾᔪᔾᔭᐅᓂᒃᑯᑦ” 

ᐊᑭᓕᖅᑐᖅᑕᐅᓂᒃᑯᑦ. ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᖅ ᓂᖏᖅᑕᐅᑎ ᐊᑭᓕᐅᑕᐅᓂᐊᖅᑐᖅ 

“ᐱᓕᕆᔾᔪᔾᔨᓂᒃᑯᑦ” ᐃᓕᓯᔪᖃᕐᓗᓂ ᒎᓘᓕᐊᖑᓯᒪᔪᒥᒃ ᑮᓇᐅᔭᖃᕐᕕᖕᒧᑦ ᓴᖅᑭᑎᑕᐅᓯᒪᔪᒧᑦ 

ᑲᑐᔾᔨᖃᑎᒌᒃᑯᓐᓄᑦ, ᑕᐃᒪᐃᖁᔭᐅᓯᒪᑎᓪᓗᒋᑦ ᑎᑎᕋᖅᓯᒪᔪᒃᑯᑦ ᑲᑐᔾᔨᖃᑎᒌᒃᑯᑦ ᑎᑎᕋᖅᓯᒪᑉᓗᑎᒃ 45 ᐅᑉᓗᑦ 

ᐃᓗᐊᓂ ᐃᓱᓕᒃᑳᖓᑕ ᐊᑐᓂ ᐱᖓᓱᑦ ᑕᖅᑭᑦ ᐊᕕᒃᑐᖅᓯᒪᑎᓪᓗᒋᑦ ᐱᖓᓱᒋᔭᖓᒍᑦ (ᐃᓱᓕᕝᕕᒃ 1, ᐃᓱᓕᕝᕕᒃ 2 

ᐊᒻᒪᓗ ᐃᓱᓕᕝᕕᒃ 3) ᐊᒻᒪᓗ 90 ᐅᑉᓗᑦ ᐱᐊᓂᒃᑳᖓᑕ ᓯᑕᒪᖓᓂᒃ ᐱᖓᓱᑦ ᑕᖅᑭᑦ ᐱᐊᓂᒃᑎᓪᓗᒋᑦ, ᐊᒡᓂᒍ 

ᐃᒍᒃᑯᑦ ᑐᓂᓯᓂᐊᖅᑐᑦ ᑎᑎᕋᖅᓯᒪᔪᒥᒃ ᒪᓕᒃᑕᐅᔭᕆᐊᓕᖕᓂᒃ ᑲᒪᔨᙳᕐᓂᐊᖅᑐᓄᑦ ᐱᓕᕆᖃᑎᒋᔭᐅᔪᓄᑦ, 

ᐊᔾᔨᖓᓂᒃ ᑎᑎᖅᑲᐅᑉ ᑐᓂᔭᐅᓗᑎᒃ ᑲᑐᔾᔨᖃᑎᒌᒃᑯᑦ,  ᑎᓕᓯᔾᔪᑎᑦ ᑲᒪᔨᐅᔪᓄᑦ ᐱᓕᕆᖃᑎᒋᔭᐅᔪᓄᑦ 

ᑐᓂᓯᖁᓗᒋᑦ ᐱᐊᓂᒃᑕᐅᓯᒪᔪᒥᒃ ᒎᓘᒥᒃ ᑲᑐᔾᔨᖃᑎᒌᒃᑯᓐᓄᑦ ᑯᕕᔭᐅᕙᓪᓕᐊᔪᒃᑯᑦ ᓂᖏᖅᑕᐅᑎᑖᕈᑎᒃᑯᑦ, 

ᐃᓕᓯᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᖃᔨᑎᒌᒃᑯᑦ ᑮᓇᐅᔭᖃᕐᕕᖓᓄᑦ ᒎᓘ ᐱᓕᕆᐊᖑᓯᒪᔪᖅ ᑯᕕᔭᐅᕙᓪᓕᐊᔪᒃᑯᑦ 

ᓂᖏᖅᑕᐅᑎᒃᑯᑦ ᐊᑭᓕᐅᑕᐅᔪᖅ. ᒎᓘ ᐊᑭᖓ ᐱᐊᓂᒃᑕᐅᔪᖅ ᑮᓇᐅᔭᖃᕐᕕᖕᒧᑦ ᐃᓕᔭᐅᔪᒃᓴᖅ 

ᑐᙵᕕᖃᕐᓂᐊᖅᑐᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐃᓚᒋᔭᐅᖃᑕᐅᔾᔪᑎᖓᓄᑦ ᐱᔭᕆᐊᖃᖅᑕᖓᓄᑦ. 

ᓇᖕᒥᓂᖃᕐᓂᖅ ᐱᐊᓂᒃᑕᐅᕙᓪᓕᐊᔪᒥᒃ ᒎᓘᒥᒃ ᑐᓂᕐᕈᑕᐅᓇᔭᖅᑐᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑮᓇᐅᔭᖃᕐᕕᖓᓄᑦ ᑲᒪᒋᔭᐅᕝᕕᖓᒍᑦ. 

(d) ᐊᑐᖅᑕᐅᕙᒃᑐᖅ ᐊᑭᓖᓂᒃᑯᑦ ᑮᓇᐅᔭᒃᑯᑦ ᐊᒻᒪᓗ ᐊᖏᖃᑎᒌᒍᑕᐅᙱᑦᑐᒃᑯᑦ ᐊᑭᓕᐅᑎᒃᑯᑦ.  ᑕᒪᕐᒥᒃ 

ᐊᑭᓕᐅᑎᑦ ᐊᑭᓕᐅᑕᐅᔭᕆᐊᓖᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ 

“ᑮᓇᐅᔭᑎᒍᑦ” ᐊᑭᓕᐅᑕᐅᖃᑦᑕᕐᓂᐊᖅᑐᑦ ᖃᕆᑕᐅᔭᒃᑯᑦ ᓇᒃᓯᐅᔾᔨᓯᒪᓂᒃᑯᑦ ᑮᓇᐅᔭᖃᕐᕕᖓᓄᑦ 

ᑕᐃᒪᐃᖁᔨᓯᒪᑎᓪᓗᒋᑦ ᑭᔭᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᕋᖅᓯᒪᔪᒃᑯᑦ ᖃᑯᑎᒃᑯᑦ. 

ᐊᖏᖃᑎᒌᒍᓐᓃᖅᓯᒪᔪᖃᖅᐸᑦ ᐊᑭᓕᐅᑕᐅᔭᕆᐊᖃᓚᐅᖅᑑᑉ ᒥᒃᓵᓄᑦ, ᐊᒡᓂᒍ ᐃᒍᒃᑯᑦ ᐊᑭᓖᔪᓐᓇᕋᔭᖅᑐᑦ 

ᐃᓕᓯᓗᑎᒃ ᑮᓇᐅᔭᓂᒃ ᕿᑐᕐᖏᐅᕈᓐᓇᖅᑐᒃᑯᑦ ᐊᖏᖃᑎᒌᒍᑕᐅᓯᒪᙱᑦᑐᖅ ᐊᖏᖃᑎᒌᒍᑕᐅᕙᓪᓕᐊᓂᖓᓄᑦ, 

ᐊᒻᒪᓗ ᑮᓇᐅᔭᖅ ᐃᓕᔭᐅᑎᓪᓗᒍ ᑭᖑᕙᖅᓯᒪᓂᕐᒧᑦ ᐊᑭᓖᓂᒃᑯᑦ ᕿᑐᕐᖏᐅᖅᑐᖃᔾᔮᙱᑦᑐᖅ ᑭᓯᐊᓂ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᕿᑐᕐᖏᐅᕈᑕᐅᔪᓄᑦ ᑮᓇᐅᔭᖅᑖᕈᓐᓇᕐᓂᐊᖅᑐᑦ ᑎᒍᒥᐊᖅᑕᐅᔪᖃᖅᑎᓪᓗᒍ 

ᐊᑭᓕᐅᑎᓂᒃ ᐊᑮᑦᑐᕆᔭᐅᔪᒃᑯᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. ᐊᑭᓕᐅᑎᑦ ᐊᓯᐊᒍᑦ 

ᐊᑭᓕᐅᑕᐅᓯᒪᔪᑦ ᑭᖑᕙᖅᓯᒪᙱᖦᖢᑎᒃ ᕿᑐᕐᖏᐅᕐᓂᖃᖃᑦᑕᕐᓂᐊᖅᑐᑦ ᐊᕐᕌᒍᑕᒫᒃᑯᑦ ᕿᑐᕐᖏᐅᕈᑕᐅᕙᒃᑐᒃᑯᑦ 

ᑕᐃᒪᓐᓇᑦᑕᐃᓐᓇᖅ ᕿᑐᕐᖏᐅᕈᑎᒃᑯᑦ ᐊᑭᓕᐅᑕᐅᕙᒃᑐᒃᑯᑦ, ᑲᑎᑉᐸᓪᓕᐊᓂᖃᕐᓗᓂ ᐅᑉᓗᖓᓂ 

ᐱᔭᕆᐊᖃᓚᐅᖅᑕᖓᓂᒃ ᑕᐃᑯᖓ ᐊᑭᓕᐊᓂᒃᑕᐅᕝᕕᖓᓄᑦ ᐅᑉᓗᕐᒧᑦ. 

(e) ᑎᒍᒥᐊᖅᑕᐅᔪᑦ.  ᑖᓰᔭᐃᔭᕆᐊᖃᖅᐸᑕ ᒪᓕᒐᕆᔭᐅᔪᒃᑯᑦ ᐲᔭᐃᔾᔪᑕᐅᓗᑎᒃ, ᑎᒍᒥᐊᖅᑕᐅᓗᑎᒡᓘᓐᓃᑦ, 

ᐊᑭᓕᐅᑕᐅᔭᕆᐊᖃᕐᓗᑎᒃ ᐅᕝᕙᓘᓐᓃᑦ ᐊᑭᓕᐅᑕᐅᓗᑎᑦ ᐊᒡᓂᒍ ᐃᒍᒃᑯᓐᓄᑦ ᐊᑭᓕᐅᑎᒃᓴᒃᑯᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᑕᐃᒪᓕ ᐊᒡᓂᒍ ᐃᒍᒃᑯᑦ ᐲᖅᓯᔪᓐᓇᖃᑦᑕᕐᓂᐊᖅᑐᑦ ᐅᕝᕙᓘᓐᓃᑦ ᑎᒍᒥᐊᕐᓗᑎᒃ 

ᐊᑭᓕᐅᑎᓄᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᑐᓂᓯᓗᑎᒃ ᑕᐃᒪᐃᑦᑐᓂᒃ ᐊᑭᓕᐅᑎᓂᒃ 

ᑖᒃᓰᔭᐃᔨᐅᕙᒃᑐᓄᑦ ᐱᔭᕆᐊᖃᖅᑐᒃᑯᑦ ᒪᓕᒐᒃᑯᑦ, ᐊᒻᒪᓗ ᐊᑭᓕᐅᑎᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᓂᖏᖅᑕᐅᑎᓄᑦ ᐊᖏᕈᑎᒃᑯᑦ ᐊᑭᓕᐅᑕᐅᖃᑦᑕᕐᓂᐊᖅᑐᖅ ᑲᑎᖦᖢᒍ ᑖᒃᓰᔭᐃᔾᔪᑕᐅᓯᒪᔪᒃᑯᑦ ᐃᓗᐃᑦᑐᒃᑯᑦ 

ᖁᕝᕙᕆᐊᕈᑎᒃᑰᖏᑦᑐᖅ ᐅᕝᕙᓘᓐᓃᑦ ᐃᓗᐃᑦᑐᕈᖅᓯᒪᓗᒍ ᒪᓕᒃᑕᐅᔭᕆᐊᖃᖅᑐᒃᑯᑦ.  ᑕᒪᕐᒥᒃ ᐊᒃᑐᐊᓂᓖᑦ 

ᐲᔭᐃᔾᔪᑎᒃᓴᓄᒃ ᑎᑎᕋᖅᓯᒪᖃᑦᑕᕐᓂᐊᖅᑐᑦ ᐅᑭᐅᑉ ᐃᓗᐊᓂ ᐊᕕᒃᑐᖅᓯᒪᔪᒃᑯᑦ. 

(f) ᖃᑯᒍᒃᑲᓐᓂᕐᒧᑦ ᐊᑭᓕᐅᑎᑦ. ᐊᒡᓂᒍ ᐃᒍᒃᑯᑦ ᐃᓱᒪᖅᓱᕈᓐᓇᕐᓂᐊᖅᑐᑦ ᐅᖓᓯᒃᓯᒋᐊᖅᑎᑦᑎᔪᒪᒍᑎᒃ ᒎᓘ 

ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᒃᑯᑦ ᓂᖏᖅᑕᐅᑎᒃᑯᑦ ᐊᑭᓕᐅᑎᓂᒃ ᐊᑭᓕᐅᑕᐅᔪᓐᓇᕐᒥᔪᑦ ᐃᓚᖓᒍᑦ 4-ᑯᑦ 

ᐃᒪᓐᓇ: 

(i) ᑕᓪᓕᒪᑦ ᐅᑭᐅᑦ ᐃᓗᐊᓂ ᐱᒋᐊᕈᑎᒋᓗᒍ ᐅᑉᓗᖅ ᐱᒋᐊᕈᑕᐅᓯᒪᔪᖅ ᑮᓇᐅᔾᔭᒃᓴᕐᓂᒃᑯᑦ ᐱᕙᓪᓕᐊᑎᑦᑎᓂᕐᒧᑦ 

ᐊᒻᒪᓗ ᐃᓱᓕᓪᓗᒍ ᑕᓪᓕᒪᒋᔭᖓᓂ ᓇᓪᓕᐅᓐᓂᖅᓯᐅᕐᕕᖓᓂ (“ᖃᑯᒍᒃᑲᓐᓂᕐᒧᑦ ᐱᕕᒃᓴᕆᔭᐅᔪᖅ”), ᐊᒡᓂᒍ 

ᐃᒍᒃᑯᑦ ᐱᕕᒃᓴᖃᖅᑎᑕᐅᓂᐊᖅᑐᑦ ᖃᑯᒍᒃᑲᓐᓂᖅ ᐊᑭᓖᔪᒪᓇᔭᕐᓂᕐᒧᑦ 75%-ᒋᔭᖓᓂᒃ ᒎᓘ 

ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᖓᓂᒃ ᓂᖏᖅᑕᐅᑎᖓᒍᑦ ᐊᑭᓕᐅᑎᖓᓂᒃ ᐱᔭᐅᔭᕆᐊᓕᖕᒥᒃ 

ᐊᑭᓕᐅᑕᐅᔭᕆᐊᓕᖕᒥᒡᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ. 

(ii) ᑕᒪᕐᒥᒃ ᖃᑯᒍᒃᑲᓐᓂᕐᒧᑦ ᐊᑭᓕᐅᑎᒃᓴᑦ ᓂᖏᖅᑕᐅᑎᒃᑯᑦ ᑲᑎᑕᐅᕙᓪᓕᐊᔪᑦ ᐊᒻᒪᓗ ᐊᑭᓕᐅᑕᐅᙱᑦᑐᑦ 

ᐱᕕᒃᓴᖃᕐᓂᖏᓐᓂᒃ ᐊᑭᓕᐅᑕᐅᔭᕆᐊᖃᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᕕᒃᑐᖅᓯᒪᔪᒃᑯᑦ 

ᐊᔾᔨᒌᒃᑐᒃᑯᑦ ᐅᑭᐅᑉ ᐃᓗᐊᓂ ᐱᖓᓱᑦ ᑕᖅᑭᑦ ᐱᐊᓂᒃᑳᖓᑕ ᒪᕐᕉᒃ ᐅᑭᐅᒃ ᐃᓗᐊᓂ ᖃᑯᒍᒃᑲᓐᓂᕐᒧᑦ 

ᐋᖅᑭᒃᑕᐅᓚᐅᖅᑐᒃᑯᑦ. 

(iii) ᖃᑯᒍᒃᑲᓐᓂᕐᒧᑦ ᓂᖏᖅᑕᐅᑎᑦ ᐊᑭᓕᐅᑕᐅᓂᖏᑦ ᐊᕐᕌᒍᑕᒫᒃᑯᑦ ᐋᖅᑭᒋᐊᖅᑕᐅᔪᓐᓇᖃᑦᑕᖅᑐᑦ ᒪᓕᒡᓗᑎᒃ 

ᓂᐅᕕᖅᐸᒃᑐᑦ ᐊᑭᓕᖅᑑᑎᒋᕙᒃᑕᖏᑦᑕ ᓇᓗᓇᐃᒃᑯᑕᖓᓂᒃ (CPI) ᐃᒪᓐᓇ ᓈᓴᐅᑎᓕᕆᔾᔪᑕᐅᖃᑦᑕᕐᓂᐊᖅᑐᖅ: 

ᐋᖅᑭᒋᐊᖅᑕᐅᓯᒪᔪᖅ ᑮᓇᐅᔭᖅ = ᐊᖏᓂᖓ ×   CPI (ᐅᑭᐅᖓᓂ ᐊᑭᓕᕆᐊᓕᖕᒥ) 

CPI (ᐊᑐᓕᖅᑎᕐᕕᐅᔪᒥ ᐅᑉᓗᒥ)  

 

(iv) ᐊᒡᓂᒍ ᐃᒍᒃᑯᑦ ᐱᔪᓐᓇᐅᑎᖃᕐᓂᐊᖅᑐᑦ ᐊᑭᓖᔪᓐᓇᕐᓂᕐᒧᑦ ᖃᑯᒍᒃᑲᓐᓂᕐᒧᑦ ᓂᖏᖅᑕᐅᑎᒃᑯᑦ ᐊᑭᓕᐅᑎᒃᓴᒥᓂᒃ 

ᐊᑭᖏᓐᓂᒃ, ᐃᓚᖓᒍᑦ ᐅᕝᕙᓘᓐᓃᑦ ᐃᓗᐃᑦᑐᒃᑯᑦ ᖃᖓᑐᐃᓐᓇᖅ ᐊᑭᓕᐅᑕᐅᔭᕆᐊᓕᐅᑉ ᐅᑉᓘᑉ ᑐᖔᓂ, 

ᐊᑭᓖᒃᑲᓐᓂᙱᓪᓗᑎᒃ 

(v) ᑕᐃᒪᓕ ᖃᖓᑐᐃᓐᓇᖅ ᐊᒡᓂᒍ ᐃᒍᒃᑯᑦ ᒪᑐᓪᓚᑦᑖᖅᐸᑕ, ᕿᒪᐃᒃᐸᑕᓘᓐᓃᑦ ᐅᕝᕙᓘᓐᓃᑦ 

ᓄᖅᑲᖅᑎᑦᑎᓚᐅᐱᓪᓚᒃᐸᑕ ᑕᓯᕐᔪᐊᕐᒥ ᐱᓕᕆᐊᖑᔪᒥᒃ ᐱᖓᓱᑦ ᑕᖅᑭᑦ ᐅᖓᑖᓄᑦ, ᑕᒪᕐᒥᒃ ᖃᑯᒍᒃᑲᓐᓂᖅ 

ᓂᖏᖅᑕᐅᑎᒃᑯᑦ ᐊᑭᓕᐅᑎᒃᓴᑦ ᐊᑭᓕᕆᐊᖃᓕᖅᑳᒻᒥᙱᑦᑐᑦ ᒫᓐᓇᑲᐅᑎᒋ ᐊᑭᓕᐅᑕᐅᓇᔭᖅᑐᑦ ᐊᒡᓂᒍ 

ᐃᒍᒃᑯᓐᓄᑦ ᐊᑭᓖᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑯᖏᓐᓄᑦ. 

(vi) ᓴᐳᓐᓂᐊᕈᑏᑦ ᑕᒪᐃᓐᓄᑦ ᖃᑯᒍᒃᑲᓐᓂᖅᐸᑦ ᒎᓘ ᑯᕕᔭᐅᕙᓪᓕᐊᓂᖓᓄᑦ ᐅᑎᖅᑐᒃᓴᑦ ᓂᖏᖅᑕᐅᑏᑦ 

ᐊᑭᓕᐅᑎᖏᑦ ᓴᖅᑭᑎᑕᐅᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ, ᓯᕗᓂᑐᖄᒍᑦ, ᑎᑎᖅᑲᑎᒍᑦ ᑮᓇᐅᔭᖃᕐᓂᕐᒧᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓂᒃ, ᑎᑎᕋᖅᓯᒪᔪᒃᑯᑦ ᓈᒻᒪᒋᔭᐅᔪᒃᑯᑦ ᐊᖏᖅᑕᐅᓯᒪᓗᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ.  ᐱᒋᐊᕈᑎ ᑎᑎᖅᑲᖅ ᑮᓇᐅᔭᖃᕐᓂᕐᒧᑦ ᑐᓂᕐᕈᑕᐅᖃᑦᑕᕐᓂᐊᖅᑐᖅ 30 ᐅᑉᓗᑦ ᐃᓗᐊᓂ 

ᐱᒋᐊᕐᓂᖃᓚᐅᖅᑳᖅᑎᓪᓗᒋᑦ ᑮᓇᐅᔾᔭᒃᓴᖅᐸᓪᓕᐊᓂᕐᒧᑦ ᐱᕙᓪᓕᐊᑎᑦᑎᓂᒃᑯᑦ ᐊᒻᒪᓗ ᑕᐃᑲᙵᑦ ᐱᒋᐊᕐᓗᒍ 

ᐊᕐᕌᒍᑕᒫᒃᑯᑦ ᐅᑉᓗᖅ ᓇᓪᓕᕌᖓᑦ ᐱᒋᐊᕐᓂᕆᔭᐅᓚᐅᖅᑐᖅ ᑮᓇᐅᔾᔭᒃᓴᕐᓂᕐᒧᑦ ᐱᕙᓪᓕᐊᑎᑦᑎᓂᒃᑯᑦ, 

ᑐᙵᕕᒋᓗᒍ ᐊᒡᓂᒍ ᐃᒍᒃᑯᑦ ᓈᒻᒪᒃᑐᒃᑯᑦ ᓇᓚᐅᒃᑖᖅᓯᒪᔭᖓ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᒃᑯᑦ 

ᓂᖏᖅᑕᐅᑎᒃᑯᑦ ᐊᑭᓕᐅᑎᒃᑯᑦ ᐅᑭᐅᖑᓂᐊᖅᑐᒥ. 

5. ᑮᓇᐅᔭᓕᕆᓂᕐᒧᑦ ᑐᕌᖓᔪᑦ 

ᑕᒪᕐᒥᒃ ᐊᑭᓕᒐᒃᓴᑦ ᐊᒻᒪᓗ ᐲᔭᐃᔾᔪᑕᐅᔪᓐᓇᖅᑐᑦ ᓇᓗᓇᐃᖅᑕᐅᖃᑦᑕᕐᓂᐊᖅᑐᑦ ᒪᓕᒡᓗᑎᒃ IFRS-ᒥᒃ 

ᐊᑐᖅᑕᐅᖃᑦᑕᖅᑎᓪᓗᒍ ᐊᒡᓂᒍ ᐃᒍᒃᑯᓐᓄᑦ.   

6. ᑕᒻᒪᖅᓯᒪᔪᖅᓯᐅᕐᓂᖅ 

(a) ᑮᓇᐅᔭᓕᕆᔨᕐᔪᐊᑉ ᓇᓗᓇᐃᒃᑯᑕᖓ. ᐊᒡᓂᒍ ᐃᒍᒃᑯᑦ ᑐᓂᓯᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ 120 ᐅᑉᓗᑦ ᐃᓗᐊᓂ ᐃᓱᓕᖅᑳᖅᑎᓪᓗᒍ ᐊᑐᓂ ᐅᑭᐅᕆᔭᐅᒐᔪᑦ ᓇᓗᓇᐃᒃᑯᑕᕐᒥᒃ 

ᐊᒡᓂᒍ ᐃᒍᒃᑯᑦ ᑮᓇᐅᔭᓕᕆᔾᔪᐊᖓᓂᙶᖅᑐᒥᒃ ᒎᓘ ᑯᕕᔭᐅᕙᓪᓕᐊᔪᒃᑯᑦ ᐅᑎᖅᑐᒃᓴᖅ ᓂᖏᖅᑕᐅᑎᒃᑯᑦ 

ᐊᑭᓕᐅᑎ ᓴᓇᔭᐅᓯᒪᔪᖅ ᑕᒡᕘᓇ ᐅᑭᐅᖑᓚᐅᖅᑐᒥ ᓈᓴᐅᑎᓕᕆᔾᔪᑕᐅᓯᒪᓗᑎᒃ ᓈᒻᒪᒃᑐᒃᑯᑦ ᒪᓕᒡᓗᑎᒃ 

ᒪᓕᒃᑕᐅᔭᕆᐊᓕᖕᓂᒃ ᓂᖏᖅᑕᐅᑎᒃᑯᑦ ᐊᖏᕈᑕᐅᓯᒪᔪᒃᑯᑦ. 

(b) ᑕᒻᒪᖅᓯᒪᔪᖅᓯᐅᕐᓂᖅ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᑎᑎᕋᖅᓯᒪᓗᑎᒃ ᑐᓴᒐᒃᓴᒥᒃ ᐊᒡᓂᒍ ᐃᒍᒃᑯᓐᓄᑦ, 

ᐱᔪᓐᓇᐅᑎᖃᕐᓂᐊᖅᑐᑦ, ᖃᖓᑐᐃᓐᓇᖅ ᐊᒻᒪᓗ ᖃᑯᑎᒃᑯᑦ, ᖃᐅᔨᓴᐃᔪᓐᓇᕐᓂᕐᒧᑦ ᐊᒻᒪᓗ 

ᑕᒻᒪᖅᓯᒪᔪᖅᓯᐅᕈᓐᓇᕐᓂᕐᒧᑦ ᐅᕝᕙᓘᓐᓃᑦ ᐃᖕᒥᒃᑰᖅᑐᓂᒃ ᑮᓇᐅᔭᓕᕆᔨᓂᒃ ᖃᐅᔨᓴᐃᑎᑦᑎᕙᒡᓗᑎᒃ 

ᑕᒻᒪᖅᓯᒪᔪᖅᓯᐅᖅᑎᑦᑎᕙᒡᓗᑎᒃ ᑮᓇᐅᔭᓕᕆᔾᔪᑕᐅᔪᓂᒃ, ᐃᓚᐅᖃᑕᐅᓗᒋᑦ ᑕᒪᕐᒥᒃ ᑎᑎᕋᖅᓯᒪᔪᑦ ᐊᒃᑐᐊᓂᓖᑦ 

ᓈᓴᐅᑎᓕᕆᓂᕐᒧᑦ ᐱᓯᒪᔭᐅᔪᑦ ᐱᓕᕆᖃᑎᒋᔭᐅᔪᓄᑦ, ᐊᒃᑐᐊᓂᓖᑦ ᓈᓴᐅᑎᓕᕆᓂᕐᒧᑦ ᒎᓘ 

ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᒃᑯᑦ ᓇᓪᓕᐅᒃᑯᒫᒃᓴᒃᑯᑦ 9 ᑕᖅᑭᑦ ᐃᓗᐊᓂ ᐊᒡᓂᒍ ᐃᒍᒃᑯᑦ 

ᑐᓂᓯᓚᐅᖅᑳᖅᑎᓪᓗᒋᑦ ᑮᓇᐅᔭᓕᕆᔾᔪᑎᖏᓐᓂᒃ ᒪᓕᒡᓗᑐᒃ ᒪᓕᒐᕆᔭᐅᔪᓂᒃ ᓴᐳᓐᓂᐊᕈᑎᒃᑯᑦ ᒪᓕᒐᑎᒍᑦ 

ᑕᒻᒪᖅᓯᒪᔪᖅᓯᐅᕈᑎᒃᑯᑦ ᐊᕐᕌᒍᑕᒫᑦ ᑮᓇᐅᔭᓕᕆᔾᔪᑎᖏᓐᓂᒃ ᐊᑐᓂ ᐅᑭᐅᑕᒫᒃᑯᑦ ᑮᓇᐅᔭᓕᕆᔾᔪᑕᐅᕙᒃᑐᒃᑯᑦ 

ᑕᐃᒪᐃᑦᑐᓂᒃ ᓈᓴᐅᑎᓕᕆᑎᓪᓗᒋᑦ.  ᓈᓴᐅᑎᓕᕆᔾᔪᑏᑦ ᑕᒻᒪᖅᓯᒪᔪᖅᓯᐅᖅᑕᐅᙱᑦᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᑭᖑᓪᓕᖅᐹᒃᑯᑦ ᑕᐃᒪᐃᑦᑑᑎᑕᐅᖃᑦᑕᕐᓂᐊᖅᑐᑦ ᐊᒻᒪᓗ ᖃᑯᒍᒧᑦ 

ᑕᒻᒪᖅᓯᒪᔪᖅᓯᐅᖅᑕᐅᔪᓐᓇᙱᓪᓗᑎᒃ ᖃᓄᐃᓕᒋᐊᕈᑕᐅᔪᓐᓇᙱᓪᓗᑎᒃ.  ᐊᑭᒋᔭᐅᔪᑦ ᐊᑭᓕᐅᑎᒃᓴᓪᓗ 

ᑕᐃᒪᓐᓇ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐅᕝᕙᓘᓐᓃᑦ ᐊᓯᐊᒍᑦ ᖃᐅᔨᓴᐃᓂᖃᕐᓂᖅ ᐱᕕᒃᓴᖃᖅᑎᑕᐅᑎᓪᓗᒋᑦ 

ᑕᒡᕙᙵᑦ ᐱᒋᐊᕐᓗᒍ ᐊᑭᓕᐅᑕᐅᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᑭᓯᐊᓂ ᓴᖅᑭᑦᑐᑦ 

ᑕᒻᒪᖅᓯᒪᔪᖅᓯᐅᕐᓂᒃᑯᑦ ᐅᕝᕙᓘᓐᓃᑦ ᐊᓯᐊᒍᑦ ᖃᐅᔨᓴᕈᑎᒃᑯᑦ ᓈᒻᒪᙱᑦᑐᖃᖅᐸᑕ ᐅᖓᑖᒍᑦ 2% 

ᖃᓄᐃᑦᑑᔭᕆᐊᖃᖅᓯᒪᓂᖓᓄᑦ ᒎᓘᒃᑯᑦ ᑯᕕᔭᐅᔪᒃᑯᑦ ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ 

ᐊᑭᓕᐅᑕᐅᔭᕆᐊᖃᖅᑐᒃᑯᑦ, ᑕᐃᒪᐃᑉᐸᑦ ᐊᑭᖓ ᑕᒻᒪᖅᓯᒪᔪᖅᓯᐅᕐᓂᕐᒧᑦ ᐅᕝᕙᓘᓐᓃᑦ ᐊᓯᖏᓐᓂᒃ 

ᖃᐅᔨᓴᐃᓂᕐᒧᑦ ᐊᑭᓕᐅᑕᐅᔭᕆᐊᖃᕋᔭᖅᖢᓂ ᐊᒡᓂᒍ ᐃᒍᒃᑯᓐᓄᑦ. 

(c) ᓴᖅᑭᑦᑐᑦ ᑕᒻᒪᖅᓯᒪᔪᖅᓯᐅᕐᓂᒃᑯᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᒻᒪᖅᓯᒪᔪᖅᓯᐅᖅᑎᓪᓗᒋᑦ 

ᓈᒻᒪᙱᑦᑐᖃᖅᐸᑦ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ ᐊᑭᓕᐅᑎᒃᑯᑦ ᐅᑭᐅᒥ 

ᓇᓕᐊᖕᓂᑐᐃᓐᓇᖅ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᓯᓇᔭᖅᑐᑦ ᐊᒡᓂᒍ ᐃᒍᒃᑯᓐᓄᑦ, ᐱᖓᓱᓄᑦ 

ᑕᖅᑭᓄᑦ ᑮᓇᐅᔭᖅᑖᕈᑎᒋᓯᒪᔭᖏᑦᑕ ᑎᑎᖅᑲᖏᓐᓂᒃ, ᑕᒻᒪᖅᓯᒪᔪᖅᓯᐅᕐᓂᕐᒧᑦ ᑎᑎᕋᖅᓯᒪᔪᑦ ᐃᓚᐅᖃᑕᐅᓗᒋᑦ 

ᐃᑲᔫᑎᑦ ᑎᑎᕋᖅᓯᒪᔪᑦ  ᑐᒃᓯᕋᐅᑕᐅᓯᒪᔪᒃᑯᑦ ᐊᒡᓂᒍ ᐃᒍᒃᑯᓐᓄᑦ, ᑕᐃᒪᐃᑎᓪᓗᒋᑦ ᐊᒡᓂᒍ ᐃᒍᒃᑯᑦ 

ᐱᕕᒃᓴᖃᕐᓂᐊᖅᖢᑎᒃ 60-ᓂᒃ ᐅᑉᓗᓂᒃ ᐊᑭᓖᓂᕐᒧᑦ ᐅᕝᕙᓘᓐᓃᑦ ᐊᖏᖃᑎᖃᙱᓐᓂᕋᕈᓐᓇᕐᓂᕐᒧᑦ 

ᓈᒻᒪᙱᓐᓂᕋᖅᑕᐅᔪᓂᒃ ᒪᓕᒡᓗᑎᒃ ᐃᓚᖓᓂᒃ 7-ᒥ ᓂᖏᖅᑕᐅᑎᒃᑯᑦ ᐊᖏᕈᑎᒃᑰᖅᑐᓂᒃ.  ᕿᑐᕐᖏᐅᕈᑏᑦ 

ᑲᑎᑉᐸᓪᓕᐊᓂᐊᖅᑐᑦ ᕿᑐᕐᖏᐅᕈᑎᒃᑯᑦ ᐊᑭᓕᐅᑕᐅᕙᒃᑐᒃᑯᑦ ᓈᒻᒪᙱᑦᑐᖃᖅᐸᑦ ᓇᓕᐅᒃᑯᑐᐃᓐᓇᖅ 

ᐅᑉᓗᖅᓯᐅᑎᒃᑯᑦ ᐱᑎᑕᐅᔭᕆᐊᖃᓚᐅᖅᑎᓪᓗᒋᑦ ᐅᑉᓗᖓᓂᒃ ᑕᐃᑯᙵ ᐊᑭᓕᖅᑕᐅᓂᖏᓐᓄᑦ ᑎᑭᓪᓗᒍ. 

7. ᐊᖏᖃᑎᒌᒃᑎᑦᑎᓂᖅ   

ᑭᓯᒥ ᐱᔾᔪᑎᒋᑉᓗᒋᑦ ᐱᔾᔪᑕᐅᔪᑦ ᐅᖃᐅᓯᐅᓯᒪᔪᒃᑯᑦ ᐃᓚᖓᓂ 8-ᒥ ᓂᖏᖅᑕᐅᑎᓄᑦ ᐊᖏᕈᑎᒃᑯᑦ, 

ᐊᖏᖃᑎᒌᒍᑕᐅᓯᒪᙱᑦᑐᑦ ᓴᖅᑭᑦᑐᑦ ᐱᓕᕆᖃᑎᒌᒃᑐᓄᑦ, ᐱᔾᔪᑎᓖᑦ ᐅᕝᕙᓘᓐᓃᑦ ᐊᒃᑐᐊᓂᓖᑦ ᑕᒡᕗᙵ 

ᓂᖏᖅᑕᐅᑎᒃᑯᑦ ᐊᖏᕈᑎᒧᑦ ᐅᕝᕙᓘᓐᓃᑦ ᐱᔪᓐᓇᐅᑎᒋᔭᐅᔪᑦ, ᐱᓕᕆᐊᒃᓴᕆᔭᐅᔪᑦ ᐅᕝᕙᓘᓐᓃᑦ ᑲᒪᒋᔭᐅᔭᕆᐊᓖᑦ 

ᓇᓕᐊᖕᓄᑐᐃᓐᓇᖅ ᐱᓕᕆᖃᑎᒌᒃᑐᓄᑦ, ᐃᓚᐅᖃᑕᐅᑉᓗᒋᑦ ᖃᓄᐃᓕᐅᕈᑕᐅᔪᑦ, ᐊᑐᖅᑕᐅᔪᑦ ᐅᕝᕙᓘᓐᓃᑦ 

ᖃᓄᐃᓕᒋᐊᕈᑕᐅᔪᑦ ᓇᓕᐊᖕᓄᑐᐃᓐᓇᖅ ᐱᓕᕆᖃᑎᒌᒃᑐᓄᑦ ᐱᔪᓐᓇᐅᑎᖃᕐᕕᐅᔪᓐᓇᖅᑐᑦ ᑲᔪᓯᒋᐊᕈᑕᐅᔪᓐᓇᕐᓂᖓᓄᑦ 

ᐃᖅᑲᖅᑐᐃᕝᕕᒃᑯᑦ ᐅᕝᕙᓘᓐᓃᑦ ᐊᔾᔨᖃᕐᓗᓂ ᐱᔪᓐᓇᕐᓂᒃᑯᑦ ᓄᓇᕗᒥ ᓴᖅᑭᑉᐸᓪᓕᐊᔪᑦ ᒪᓕᒐᑎᒍᑦ 

ᐱᔪᓐᓇᐅᑎᒋᔭᐅᕙᒃᑐᒃᑯᑦ, ᐊᔾᔨᒌᒃᑎᑦᑎᓂᒃᑯᑦ ᐱᔪᓐᓇᐅᑎᒃᑯᑦ ᐅᕝᕙᓘᓐᓃᑦ ᒪᓕᒐᑎᒍᑦ ᐱᔪᓐᓇᐅᑎᒋᔭᐅᔪᑦ (ᑕᒡᕘᓇ 

“ᐊᖏᖃᑎᒌᙱᑦᑐᒃᑯᑦ”), ᐋᖅᑭᒃᑕᐅᓂᐊᖅᑐᖅ ᐊᖏᖃᑎᒌᒃᑎᑦᑎᔨᒃᑯᑦ ᒪᓕᒡᓗᑎᒃ ᒪᓕᒃᑕᒃᓴᒥ C-ᒥ ᓂᖏᖅᑕᐅᑎᒃᑯᑦ 

ᐊᖏᕈᑎᒃᑯᑦ.  ᑕᒪᓐᓇ ᐃᓚᖓ ᐊᒃᑐᐊᓂᖃᖅᓯᒪᙱᑦᑐᖅ ᐱᔪᓐᓇᐅᑎᒋᔭᐅᔪᓄᑦ ᐱᓕᕆᖃᑎᒌᒃᑐᓄᑦ 

ᖃᓄᐃᓕᐅᕈᑕᐅᖁᔭᐅᔪᖅ ᖁᔭᓈᕈᓐᓇᕐᓗᒍ ᐃᖅᑲᖅᑐᐃᕝᕕᒃᑯᑦ ᐊᔭᐅᖅᑐᖔᕈᓐᓇᖁᑉᓗᒋᑦ ᐱᔪᓐᓇᐅᑎᖏᓐᓂᒃ ᑕᒡᕙᙵᑦ. 

8. ᒥᐊᓂᖅᓯᔩᑦ ᖃᓄᐃᓕᐅᕈᑎᒋᕙᒃᑕᖏᑦ 

ᐅᑯᐊ ᖃᓄᐃᓕᐅᕈᑏᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐊᖏᖃᑎᒌᒍᓐᓃᖅᑐᖃᖅᑎᓪᓗᒍ ᐱᓕᕆᖃᑎᒌᒃᑐᓄᑦ ᐱᔾᔪᑎᒋᑉᓗᒋᑦ 

ᓂᐅᕕᐊᒃᓴᒃᑯᑦ ᐊᑭᒋᔭᐅᕙᒃᑐᓄᑦ ᐱᒻᒪᕆᐅᑎᑕᐅᔪᑦ ᓇᓗᓇᐃᔭᐃᓂᕐᒧᑦ ᐊᑭᓕᒐᒃᓴᓂᒃ ᐅᕝᕙᓘᓐᓃᑦ ᐱᕕᒃᓴᖃᖅᑎᑕᐅᔪᓂᒃ 

ᖃᓄᐃᓕᒋᐊᖅᑕᐅᓂᐊᕐᓂᕐᒧᑦ ᐊᑭᓕᒐᒃᓴᓂᒃ ᐊᒻᒪᓗ ᐊᖏᖃᑎᒌᒃᑎᑦᑎᓇᓱᖕᓂᕐᒧᑦ ᐊᑐᖅᑕᐅᖔᕐᓗᓂ ᐃᓚᖓᒍᑦ 7-ᑯᑦ 

ᓂᖏᖅᑕᐅᑎᓄᑦ ᐊᖏᕈᑎᒃᑯᑦ. 

(a) ᑭᓇᑐᐃᓐᓇᖅ ᒥᐊᓂᖅᓯᔨᐅᖁᔭᐅᔪᖅ ᐃᓛᒃᑰᖓᓂᐊᖅᑐᖅ ᐃᓚᒋᔭᐅᖃᑕᐅᙱᓪᓗᓂ ᐱᓕᕆᖃᑎᒌᒃᑐᓄᑦ 

ᓇᓕᐊᖕᓄᑐᐃᓐᓇᖅ, ᖃᐅᔨᒪᓂᖃᑦᑎᐊᕐᓗᓂᓗ ᑮᓇᐅᔾᔭᒃᓴᕈᑕᐅᓇᓱᒃᐸᒃᑐᓂᒃ ᐊᒻᒪᓗ ᖃᐅᔨᒪᓂᖃᕐᓗᓂ ᓴᕕᕋᔭᑦ 

ᐊᑭᑐᔪᑦ, ᓴᕕᕋᔭᑦ ᐊᑐᖅᑕᐅᒐᔪᒃᑐᑦ ᐊᒻᒪᓗ ᐃᓗᓕᖃᖅᑐᑦ ᐊᑭᒋᕙᒃᑕᖏᓐᓂᒃ.  ᐊᑐᓂ ᐱᓕᕆᖃᑎᒌᒃᑐᑦ 

ᐸᕐᓇᐃᖃᑦᑕᕐᓂᐊᖅᑐᑦ ᑎᑎᕋᕐᓗᑎᒃ ᐱᖓᓱᓂᒃ ᐊᑎᕐᓂᒃ ᖃᐅᔨᒪᔨᐅᓇᔭᖅᑐᓂᒃ 30-ᓂᒃ ᐅᑉᓗᓂᒃ 

ᐱᕕᒃᓴᖃᕐᓗᑎᒃ ᐱᓕᕆᖃᑎᒋᔭᐅᔪᖅ ᑐᓴᖅᑎᑦᑎᐊᓂᒃᐸᑦ ᐊᖏᖃᑎᒌᒃᓯᒪᙱᑦᑐᓄᑦ ᓴᖅᑭᑎᑦᑎᔪᒪᓂᕐᒧᑦ 

ᐊᑭᓕᐅᑕᐅᕙᒃᑐᑦ ᐱᒻᒪᕆᐅᓂᖏᓐᓂᒃ ᐊᒻᒪᓗ ᑐᓂᓯᓗᑎᒃ ᐊᑎᕐᓂᒃ ᐱᖃᑎᒥᓄᑦ ᐱᓕᕆᖃᑎᒋᕙᒃᑕᒥᓄᑦ. 

ᑭᓇᑐᐃᓐᓇᖅ ᓴᓇᔨᒋᔭᐅᓯᒪᔪᖅ ᓇᓕᐊᖕᓄᑐᐃᓐᓇᖅ ᐱᓕᕆᖃᑎᒌᒃᑐᓄᑦ ᐅᕝᕙᓘᓐᓃᑦ ᐊᑐᓂ 

ᓇᓕᐊᖕᓄᑐᐃᓐᓇᖅ ᐱᓕᕆᖃᑎᒋᔭᐅᓯᒪᔪᑦ ᑕᓪᓕᒪᓂᒃ ᐅᑭᐅᓂᒃ ᖄᖏᓵᖅᑐᓂᒃ ᑎᒃᑯᐊᖅᓯᓂᐊᓕᖅᑎᓪᓗᒋᑦ 

ᒥᐊᓂᖅᓯᔨᒧᑦ ᐆᒃᑐᖃᑕᐅᔪᓐᓇᔾᔮᙱᑦᑐᑦ. 

(b) ᐱᓕᕆᖃᑎᒌᒃᑐᑦ ᐊᖏᖃᑎᒌᒐᓱᖃᑦᑕᕐᓂᐊᖅᑐᑦ ᐊᑕᐅᓯᕐᒧᑦ ᒥᐊᓂᖅᓯᔨᒃᓴᒧᑦ ᐊᑎᕐᓂᒃ ᐅᖃᐅᓯᐅᓯᒪᔪᓂᒃ 

ᐃᓚᖓᒍᑦ 8(a)-ᑯᑦ ᖁᓕᑦ ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᑕᒪᕐᒥᒃ ᐱᓕᕆᖃᑎᒌᒃᑐᑦ ᑐᓂᓯᖅᑳᖅᑎᓪᓗᒋᑦ ᐊᑎᕐᓂᒃ 

ᐱᖃᑎᒥᓄᑦ.  ᐱᓕᕆᖃᑎᒌᒃᑐᑦ ᐊᖏᖃᑎᒌᒍᓐᓇᙱᑉᐸᑕ ᑎᒃᑯᐊᖅᓯᓇᔭᕐᓂᕐᒧᑦ ᑭᓇᒥᒃ ᒥᐊᓂᖅᓯᔨᒃᓴᒥᒃ ᖁᓕᑦ 

ᓴᓇᓐᓇᐅᔪᑦ ᐅᑉᓗᑦ ᐃᓗᐊᓂ, ᑕᐃᒪᓕ ᐊᑐᓂ ᐱᓕᕆᖃᑎᒌᒃᑐᑦ ᑎᒃᑯᐊᖅᓯᓇᔭᖅᑐᑦ ᐊᑕᐅᓯᕐᒥᒃ ᒥᐊᓂᖅᓯᔨᒃᓴᒥᒃ 

ᐊᒻᒪᓗ ᐱᖓᓱᖓᓂᒃ ᑎᒃᑯᐊᖅᓯᓗᑎᒃ ᐊᖏᖃᑎᒌᖕᓂᒃᑯᑦ ᐊᖏᖃᑎᒌᒡᓗᑎᒃ ᓯᕗᓪᓕᖅᐹᒃ ᒪᕐᕉᒃ 

ᓂᕈᐊᖅᑕᐅᖅᑲᐅᔫᒃ.  ᐱᓕᕆᖃᑎᒌᒃᑐᑦ ᐊᑐᓂ ᑎᒃᑯᐊᖅᓯᔪᓐᓇᙱᑉᐸᑎᒃ ᒥᐊᓂᖅᓯᔨᒃᓴᒥᒃ ᖁᓕᑦ ᓴᓇᓐᓇᐅᔪᑦ 

ᐅᑉᓗᑦ ᐃᓗᐊᓂ ᐱᕕᒃᓴᖃᓚᐅᖅᑎᓪᓗᒋᑦ ᖁᓕᓂᒃ ᐅᑉᓗᓂᒃ ᓴᓇᓐᓇᐅᔪᓂᒃ, ᒥᐊᓂᖅᓯᔨᒥᒃ ᑎᒃᑯᐊᖅᓯᓕᕋᔭᖅᑐᖅ 

ADR ᐱᓕᕆᕝᕕᖓᓄᑦ ᑲᓇᑕᒥ ᐊᒻᒪᓗ ᐊᑭᓕᒐᒃᓴᑦ ᑎᒃᑯᐊᖅᓯᓂᕐᒧᑦ ᐊᑭᓕᖅᑕᐅᓗᑎᒃ ᐱᓕᕆᖃᑎᒋᔭᐅᔪᒧᑦ 

ᑎᒃᑯᐊᖅᓯᔪᓐᓇᐃᓪᓕᓯᒪᓚᐅᖅᑐᒧᑦ.  ᒪᕐᕉᒃ ᒥᐊᓂᖅᓯᔨᙳᖅᑑᒃ ᐊᖏᖃᑎᒌᒍᓐᓇᐃᓪᓕᒃᐸᑎᒃ ᐱᖓᔪᖓᓂᒃ 

ᑎᒃᑯᐊᖅᑕᐅᓇᔭᖅᑐᒥᒃ ᒥᐊᓂᖅᓯᔨᒃᓴᒧᑦ 15 ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᑎᒃᑯᐊᖅᑕᐅᖅᑳᖅᑎᓪᓗᒍ ᑐᒡᓕᖓ 

ᒥᐊᓂᖅᓯᔨᒃᓴᖅ, ᐱᖓᔪᖓ ᒥᐊᓂᖅᓯᔨᒃᓴᖅ ᑎᒃᑯᐊᖅᑕᐅᓕᕋᔭᖅᑐᖅ ADR ᐱᓕᕆᕝᕕᖓᓄᑦ ᑲᓇᑕᒥ ᐊᒻᒪᓗ 

ᐊᑭᓕᒐᒃᓴᑦ ᑎᒃᑯᐊᖅᓯᓂᕐᒧᑦ ᐊᔾᔨᒌᒃᑐᒃᑯᑦ ᐊᑭᓕᐅᑕᐅᓇᔭᖅᑐᑦ ᐱᓕᕆᖃᑎᒌᒃᑐᓄᑦ. 

(c) ᐊᑐᓂ ᐱᓕᕆᖃᑎᒌᒃᑑᒃ ᑐᓂᓯᓂᐊᖅᑑᒃ ᖃᓄᖅ ᐃᓱᒪᓯᒪᖕᒪᖔᕐᒥᒃ ᐊᑭᒋᔭᐅᓇᔭᖅᑐᓄᑦ ᓴᖅᑭᑎᑕᐅᕙᓪᓕᐊᔪᒃᑯᑦ 

ᒥᐊᓂᖅᓯᔨᓄᑦ ᐊᒻᒪᓗ ᐱᓕᕆᖃᑎᒥᓄᑦ ᖁᓕᑦ ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᒥᐊᓂᖅᓯᔨ 

ᑎᒃᑯᐊᖅᑕᐅᖅᑳᖅᑎᓪᓗᒍ. ᐱᓕᕆᖃᑎᒌᒃᑐᑦ ᖁᓕᓂᒃ ᐅᑉᓗᓂᒃ ᓴᓇᓐᓇᐅᔪᓂᒃ ᐱᕕᒃᓴᖃᒃᑲᓐᓂᕋᔭᖅᑐᑦ 

ᕿᒥᕐᕈᔪᓐᓇᕐᓂᕐᒧᑦ ᐱᖃᑎᖓᑕ ᓴᖅᑭᑎᓯᒪᔭᖏᓐᓂᒃ ᐊᒻᒪᓗ ᑐᓂᓯᓗᑎᒃ ᑎᑎᖅᑲᕐᒥᒃ 

ᐊᖏᖃᑎᒌᒍᑕᐅᓯᒪᙱᑦᑐᒥᒃ ᒥᐊᓂᖅᓯᔨᒧᑦ (“ᑐᓂᓯᔪᓐᓇᕐᓂᕐᒧᑦ ᐱᕕᒃᓴᕆᔭᐅᔪᖅ”).  ᖁᑦᑎᖕᓂᖅᐹᒃᑯᑦ 

ᐱᕕᒃᓴᖃᕈᓐᓇᕐᓂᖅ, ᐱᕕᒃᓴᕆᔭᐅᔪᖅ ᑐᓂᕐᕈᑕᐅᔪᖅ ᐊᑐᓂ ᐱᓕᕆᖃᑎᒌᒃᑐᓄᑦ ᑐᙵᕕᖃᖃᑦᑕᕐᓂᐊᖅᑐᑦ 

ᓄᓇᕐᔪᐊᕐᒥ ᐊᑐᖅᑕᐅᕙᒃᑐᒃᑯᑦ ᐊᔾᔨᒌᒃᑐᒃᑯᑦ ᓴᖅᑭᑎᑕᐅᕙᒃᑐᒃᑯᑦ, ᐊᖏᓂᖏᑦᑎᒍᑦ, ᖃᓄᖅ ᐱᐅᓂᖏᑦᑎᒍᑦ 

ᐊᒻᒪᓗ ᖁᑦᑎᖕᓂᖏᑦ ᐱᐅᓂᖏᑦ (ᐅᕝᕙᓘᓐᓃᑦ ᐋᖅᑭᒋᐊᖅᓯᒪᔪᒃᑯᑦ ᐊᔾᔨᒌᒍᓐᓇᖁᑉᓗᒋᑦ) ᓇᓗᓇᐃᖅᑕᐅᓯᒪᔪᑦ 

ᐋᔩᖃᑎᒌᒍᑕᐅᑎᓪᓗᒋᑦ ᒥᐊᓂᖅᓯᔨᓄᑦ  ᒫᓐᓇᐅᔪᖅ ᓄᓇᕐᔪᐊᕐᒥ ᑲᒪᒋᔭᐅᖃᑦᑕᖅᑐᒃᑯᑦ ᐊᒻᒪᓗ 

ᐊᖏᖃᑎᒌᒍᑕᐅᕙᒃᑐᑦ ᓂᐅᕕᐊᒃᓴᖃᕐᓂᕐᒧᑦ ᑕᐃᒪᓐᓇᕐᓚᒃ ᓴᖅᑭᑎᑕᐅᔪᒃᑯᑦ ᐊᖏᔪᓄᑦ ᐅᔭᕋᖕᓂᐊᕐᕕᖕᓄᑦ 

ᐊᒻᒪᓗ ᑯᕕᓯᕙᒃᑐᓄᑦ ᑕᐃᒪᐃᑦᑐᕐᓚᖕᓂᒃ ᓴᖅᑭᑎᑦᑎᖃᑦᑕᖅᑐᓄᑦ ᐊᐅᓪᓚᖅᑎᑕᐅᕙᒃᑎᓪᓗᒋᑦ ᐊᒻᒪᓗ 

ᑲᒪᒋᔭᐅᕙᒃᑎᓪᓗᒋᑦ ᐊᑯᓂ ᑳᓐᑐᕌᒃᒋᔭᐅᔪᒃᑯᑦ ᓂᐅᕕᖅᑎᓄᑦ ᐊᒻᒪᓗ ᓂᐅᕕᐊᒃᓴᖃᖅᐸᒃᑐᓄᑦ 

ᐱᓕᕆᐊᖑᕙᒃᑐᒃᑯᑦ ᐊᑕᐅᓯᖅ ᐱᓕᕆᖃᑎᒋᔭᐅᔪᖅ ᓇᖕᒥᓂᖃᖅᑎᐅᑎᓪᓗᒍ ᐅᕝᕙᓘᓐᓃᑦ ᐊᐅᓚᑦᑎᔪᓐᓇᖅᑐᖅ 

ᐱᖃᑎᒥᓂᒃ, ᐅᕝᕙᓘᓐᓃᑦ ᐱᕕᒃᓴᕆᔭᐅᔪᒃᑯᑦ ᐅᕝᕙᓘᓐᓃᑦ ᐊᔾᔨᐅᙱᑦᑐᒃᑯᑦ ᐃᓗᓕᖃᖅᑎᓪᓗᒋᑦ ᑳᓐᑐᕌᒃᑎᒍᑦ 

ᓴᖅᑭᑦᑐᑦ ᐱᓕᕆᐊᖑᕙᒃᑐᒃᑯᑦ ᑮᓇᐅᔭᓕᕆᔾᔪᑕᐅᔪᒧᑦ ᐅᔭᕋᖕᓂᐊᕐᕕᖕᒧᑦ ᐅᖃᐅᓯᐅᔪᒧᑦ ᐅᕝᕙᓘᓐᓃᑦ 

ᑯᕕᓯᕙᒃᑐᓄᑦ ᒎᓘᒥᒃ ᐃᓚᐅᖃᑕᐅᔪᑦ.  ᑕᐃᒪᐃᑦᑐᑦ ᑳᓐᑐᕌᒃᖑᔪᑦ, ᖃᓄᖅ ᐊᖏᑎᒋᔪᒥᒃ ᓴᖅᑭᑎᑦᑎᕙᒃᑐᑦ, 

ᖃᓄᖅ ᐱᐅᑎᒋᓂᖏᑦ ᐊᑭᑐᑎᒋᓂᖏᑦ ᖃᐅᔨᒋᐊᖅᑕᐅᖃᑦᑕᕐᓂᐊᖅᑐᑦ, ᐱᔪᓐᓇᕐᓂᓗᒃᑖᒃᑯᑦ, ᐊᒻᒪᓗ 

ᐋᖅᑭᒋᐊᕆᐊᓖᑦ ᑕᑯᒃᓴᐅᑎᑕᐅᕙᒡᓗᑎᒃ.  ᐃᓱᒪᒋᔭᐅᖃᑦᑕᕐᓂᐊᖅᑐᑦ, ᑭᓯᐊᓂᓕ, ᖃᑉᓯᐅᓂᖏᑦ ᐊᑭᑐᔪᑦ 

ᓴᕕᕋᔭᑦ ᓴᖅᑭᑎᑕᐅᕙᒃᑐᓃᑦᑐᑦ ᐊᒻᒪᓗ ᐃᓱᒪᒋᔭᐅᖕᒥᓗᑎᒃ ᓱᓇᖃᙱᓗᐊᖅᑐᑦ, ᐲᔭᐃᕝᕕᐅᓯᒪᓲᑦ ᐊᒻᒪᓗ 

ᐊᑭᓕᒐᒃᓴᑦ ᐊᒻᒪᓗ ᐃᑲᔫᑕᐅᔪᓐᓇᖅᑐᑦ ᐊᒻᒪᓗ ᐋᖅᑭᒋᐊᕈᑎᒃᓴᑦ ᑎᑭᑎᑦᑎᓂᐊᕐᓗᓂ ᐊᑭᓕᐅᑕᐅᕙᒃᑐᓄᑦ. 

(d) ᐊᕙᑎᑦ ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᐃᓱᓕᖅᑳᖅᑎᓪᓗᒍ ᑐᓂᓯᔪᓐᓇᕐᓂᕐᒧᑦ ᐱᕕᒃᓴᕆᔭᐅᔪᖅ, ᒥᐊᓂᖅᓯᔨ(ᔩᑦ) 

ᓇᓗᓇᐃᖅᓯᓇᔭᖅᑐᑦ ᐱᔾᔪᑕᐅᔪᓂᒃ ᓂᕈᐊᖅᖠᕐᓗᑎᒃ ᐊᑕᐅᓯᕐᒥᒃ ᒪᕐᕉᖑᔪᓂᒃ ᖃᓄᐃᓕᖓᔾᔪᑕᐅᔪᓂᒃ 

ᓴᖅᑭᑎᑕᐅᓯᒪᔪᓂᒃ ᐱᓕᕆᖃᑎᒌᒃᑐᓄᑦ. ᐃᓱᒪᓕᐅᕈᑕᐅᒧᑦ ᒥᐊᓂᖅᓯᔨᒧᑦ(ᓄᑦ) ᑭᖑᓪᓕᖅᐹᒃᑯᑦ 

ᐊᑐᖅᑕᔭᕆᐊᖃᕐᓂᐊᖅᑐᑦ ᐱᓕᕆᖃᑎᒌᒃᑐᓄᑦ. 

(e) ᐃᓱᒪᓕᐅᕈᑕᐅᔪᖅ ᒥᐊᓂᖅᓯᔨᒧᑦ(ᓄᑦ) ᐊᐅᓚᑦᑎᓂᐊᖅᑐᖅ ᐅᑉᓗᖅᓯᐅᑎᒃᑯᑦ ᐱᖓᓱᓄᑦ ᑕᖅᑭᓄᑦ 

ᑐᕌᖓᓂᕆᔭᖓᓄᑦ, ᑭᓯᐊᓂᓕ, ᑐᒃᓯᕋᖅᓯᒪᓗᑎᒃ ᐱᓕᕆᖃᑎᒌᒃᑐᑦ, ᒥᐊᓂᖅᓯᔨ(ᔨᑦ) ᓴᖅᑭᑎᑦᑎᔪᓐᓇᖅᑐᑦ 

ᖃᓄᐃᓕᐅᕈᑎᒃᓴᒥᒃ ᓴᖅᑭᑎᑦᑎᔪᓐᓇᕐᓂᕐᒧᑦ ᐊᑭᒋᔭᐅᖃᑦᑕᕐᓂᐊᖅᑐᓂᒃ ᓴᖅᑭᑎᑕᐅᕙᓪᓕᐊᔪᒃᑯᑦ ᐅᑭᐅᒧᑦ 

ᐅᑉᓗᖅᓯᐅᑎᒋᔭᐅᔪᒃᑯᑦ, ᑕᐃᒪᐃᑎᓪᓗᒋᑦ ᖃᓄᐃᓕᐅᕈᑏᑦ ᐊᑐᖅᑕᐅᖃᑦᑕᕐᓂᐊᖅᑐᑦ ᐱᓕᕆᖃᑎᒌᒃᑐᑦ 

ᐊᖏᖃᑎᒌᒋᐊᖃᓚᐅᖅᑎᓪᓗᒋᑦ.  ᐊᒻᒪᑦᑕᐅᖅ, ᒥᐊᓂᖅᓯᔨ(ᔨᑦ) ᐊᖏᖃᑎᒌᒍᓐᓇᖅᑐᑦ ᖃᓄᐃᓕᐅᕈᑎᒃᓴᒥᒃ 

ᓇᓗᓇᐃᔭᐃᓂᕐᒧᑦ ᐊᑭᒋᔭᐅᓂᐊᖅᑐᓄᑦ ᐅᑭᐅᖑᓂᐊᖅᑐᒧᑦ, ᑭᓯᐊᓂ ᐅᖓᑕᐅᔾᔨᓯᒪᙱᓪᓗᑎᒃ ᒪᕐᕉᖕᓄᑦ 

ᐅᑭᐅᓄᑦ. 

9. ᑲᒪᔨᙳᖅᑐᖅ 

(a) ᐊᒡᓂᒍ ᐃᒍᒃᑯᑦ ᑲᒪᑎᑦᑎᓇᔭᕐᓂᖏᑦ. ᐊᒡᓂᒍ ᐃᒍᒃᑯᑦ ᑲᒪᔨᐅᑎᑦᑎᔾᔮᙱᑦᑐᑦ ᐆᒥᖓ ᓂᖏᖅᑕᐅᑎᒃᑯᑦ 

ᐊᖏᕈᑎᓕᐊᕐᒥᒃ ᐅᕝᕙᓘᓐᓃᑦ ᐃᓚᐅᖃᑕᐅᑎᑦᑎᓂᒃᑯᑦ ᓇᐅᒃᑯᑐᐃᓐᓇᖅ, ᑭᓯᐊᓂᓕ: 

(i) ᑲᒪᔨᙳᖅᑐᖅ ᓂᐅᕕᖅᑐᖅ ᐅᕝᕙᓘᓐᓃᑦ ᑐᓂᔭᐅᔪᖅ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐅᕝᕙᓘᓐᓃᑦ 

ᐃᓚᐅᖃᑕᐅᓂᓕᒃ ᓇᖕᒥᓂᖁᑎᒋᔭᐅᓂᖓᓄᑦ ᐊᒻᒪᓗ ᑕᐃᒪᓐᓇ ᓂᐅᕕᖅᑎᓪᓗᒍ 

ᓅᑦᑎᕝᕕᐅᑎᓪᓗᒍᓘᓐᓃᑦ ᐊᖏᖅᑕᐅᓯᒪᔪᖅ ᒐᕙᒪᒃᑯᑦ ᐊᖓᔪᖅᑳᒡᒍᑎᖏᓐᓄᑦ 

ᐊᐅᓚᑦᑎᔨᙳᖅᑎᑕᐅᑉᓗᓂ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐊᒻᒪᓗ ᑕᓯᕐᔪᐊᕐᒥ ᐱᓕᕆᐊᖑᔪᖅ 

ᐸᒡᕕᓵᕆᔭᐅᓯᒪᔾᔮᙱᖦᖢᓂ ᖃᓄᑐᐃᓐᓇᖅ; 

(ii) ᑲᒪᔨᙳᖅᑐᖅ ᑎᑎᕋᕋᔭᖅᖢᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑲᒪᔨᐅᓂᐊᓕᕐᓂᕐᒥᓄᑦ 

ᑕᒪᐃᓐᓂᒃ ᐊᒡᓂᒍ ᐃᒍᒃᑯᑦ ᐱᓕᕆᐊᒃᓴᖏᓐᓂᒃ, ᐊᑭᓕᕆᐊᖃᖅᑕᖏᓐᓂᒃ ᐊᒻᒪᓗ ᐊᖏᕈᑎᖏᓐᓂᒃ 

ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ, ᐃᓚᐅᖃᑕᐅᓗᒋᑦ ᑭᒡᓕᖃᖅᑎᑦᑎᙱᓐᓂᒃᑯᑦ 

ᐱᓕᕆᐊᒃᓴᕆᔭᐅᔪᑦ ᐋᖅᑭᒋᐊᖅᓯᓇᔭᕐᓂᕐᒧᑦ ᓴᖅᑭᔮᖅᑐᓂᒃ ᓈᒻᒪᙱᔾᔪᑕᐅᔪᓂᒃ ᐊᒻᒪᓗ ᐊᑭᓕᖅᑐᐃᓂᖅ 

ᑕᒪᐃᓐᓂᒃ ᐊᑭᓕᒐᒃᓴᓂᒃ ᐊᑮᑦᑐᕆᔭᐅᔪᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, 

ᑕᐃᒪᐃᑎᓪᓗᒋᑦ ᐊᒡᓂᒍ ᐃᒍᒃᑯᑦ ᕿᓚᕈᔾᔮᖅᑕᐅᓇᔭᖅᑐᑦ ᑕᒪᐃᓐᓂᒃ ᐱᓕᕆᐊᒃᓴᕆᓚᐅᖅᑕᖏᓐᓄᑦ 

ᐊᑭᓕᕆᖅᑐᕆᐊᖃᓚᐅᖅᑕᖏᓐᓄᓪᓗ; ᐅᕝᕙᓘᓐᓃᑦ, ᑲᒪᔨᙳᕈᑕᐅᔪᖅ ᐃᓚᒋᔭᐅᖃᑕᐅᓂᐊᕐᓂᕐᒨᖓᒃᐸᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᑲᒪᔨᙳᖅᑐᖅ ᑎᑎᕋᕋᔭᖅᑐᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐱᓕᕆᖃᑎᖃᕐᓂᐊᕐᓂᕐᒥᓂᒃ ᐊᒥᓲᔪᒃᑯᑦ ᐊᒡᓂᒍ ᐃᒍᒃᑯᓪᓗ ᑕᒪᐃᓐᓂᒃ ᐊᒡᓂᒍ ᐃᒍᒃᑯᑦ 

ᐱᓕᕆᐊᒃᓴᖏᓐᓂᒃ ᐊᑭᓕᕆᐊᖃᖅᑕᖏᑦᑎᒍᓪᓗ ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ; 

(iii) ᐊᒡᓂᒍ ᐃᒍᒃᑯᑦ ᐊᖏᖅᑕᐅᓯᒪᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᑲᒪᔨᙳᖅᑎᑦᑎᓂᐊᕐᓂᖏᓐᓄᑦ ᐱᕙᓪᓕᐊᔾᔪᑕᐅᓂᐊᖅᑐᒃᑯᑦ ᐊᑐᖅᑐᐊᕈᑎᖓᒍᑦ ᐊᒻᒪᓗ ᐊᓯᖏᑦ 

ᐊᑐᖅᑐᐊᕈᑏᑦ, ᐱᔪᓐᓇᐅᑏᑦ ᐅᕝᕙᓘᓐᓃᑦ ᐊᖏᖅᑕᐅᒍᑏᑦ ᐱᔪᓐᓇᐅᑎᑖᕈᑏᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᑐᓂᓯᖃᑦᑕᖅᑎᓪᓗᒋᑦ ᐊᒡᓂᒍ ᐃᒍᒃᑯᓐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, 

ᑕᐃᒪᓐᓇ ᐊᖏᖅᑕᐅᒍᑎ ᐱᔾᔪᑎᖃᑦᑎᐊᙱᓪᓗᑎᒃ ᑐᓂᕐᕈᑕᐅᑦᑕᐃᓕᔭᕆᐊᖃᙱᖦᖢᑎᒃ; ᐊᒻᒪᓗ 

(iv) ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᖏᕐᓗᑎᒃ ᑎᑎᕋᖅᓯᒪᔪᒃᑯᑦ ᑲᒪᔨᙳᖅᑐᖃᕐᓂᖓᓄᑦ, ᑕᐃᒪᓐᓇ 

ᐊᖏᕈᑎ ᐱᔾᔪᑎᖃᙱᓪᓗᑎᒃ ᑐᓂᕐᕈᑕᐅᑦᑕᐃᓕᔭᕆᐊᖃᙱᓪᓗᑎᒃ ᐅᕝᕙᓘᓐᓃᑦ 

ᑭᖑᕙᕆᐊᕈᑕᐅᑦᑕᐃᓕᓗᑎᒃ ᑎᑎᕋᖅᓯᒪᔪᑦ ᒪᓕᒃᑕᐅᔭᕆᐊᓖᑦ ᐃᓚᖓᓂ Error! Reference source 

not found.(a)(i)-ᒥ Error! Reference source not found.(a)(iii)-ᒧᑦ ᓈᒻᒪᒋᔭᐅᓕᖅᐸᑕ. 

(b) ᑲᒪᔨᙳᖅᑎᑕᐅᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑲᒪᔨᙳᖅᑎᑦᑎᔾᔮᙱᑦᑐᑦ ᑕᒪᑐᒥᙵ ᓂᖏᖅᑕᐅᑎᒃᑯᑦ ᐊᖏᕈᑎᓕᐊᕐᒥᒃ ᐅᕝᕙᓘᓐᓃᑦ ᓇᐅᒃᑯᑐᐃᓐᓇᖅ 

ᐃᓚᐅᖃᑕᐅᑎᑦᑎᓇᔭᕐᓂᕐᒧᑦ ᐅᕝᕙᓘᓐᓃᑦ ᕿᓚᕈᔾᔮᖅᑕᐅᔾᔮᙱᑦᑐᑦ ᐱᓕᕆᐊᒃᓴᖏᓐᓂᒃ, 

ᐊᑭᓕᕆᐊᖃᖅᑕᖏᓐᓂᒃ ᐅᕝᕙᓘᓐᓃᑦ ᐊᖏᕈᑎᒋᓯᒪᔭᖏᓐᓂᒃ, ᑭᓯᐊᓂ ᑲᒪᔨᙳᖅᑎᑦᑎᓂᖅ 

ᐃᓇᖏᖅᑎᒋᔭᐅᔪᒫᕐᓂᐊᖅᐸᑦ ᑲᑐᔾᔨᖃᑎᒌᖑᔪᒧᑦ ᑎᓕᔭᐅᓯᒪᔪᒧᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᑭᕙᓪᓕᕐᒥ 

ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᒃᑯᑦ, ᑕᐃᒪᐃᑎᓪᓗᒋᑦ ᐊᖏᙱᒥᐊᕈᓐᓇᖅᑐᑦ ᐊᒡᓂᒍ ᐃᒍᒃᑯᑦ ᐊᒻᒪᓗ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᑲᒪᔨᙳᖅᓯᒪᔪᖅ ᐊᖏᖅᐸᑦ ᑭᐅᓯᔨᐅᔪᓐᓇᖅᓯᓂᕐᒧᑦ, 

ᕿᓚᕈᔾᔮᖅᑕᐅᔪᓐᓇᖅᓯᓇᔭᖅᑐᑦ ᐱᓕᕆᐊᒃᓴᖏᓐᓂᒃ, ᐊᖏᕈᑎᓕᐊᖑᓯᒪᔪᓄᑦ ᐊᒻᒪᓗ ᐊᑭᓕᒐᒃᓴᓄᑦ 

ᓂᖏᖅᑕᐅᑏᑦ ᐊᖏᕈᑎᓕᐊᖓᒍᑦ. 

10. ᑭᒡᒐᖅᑐᐃᔩᑦ ᑳᓐᑐᕌᒃᑖᖅᑎᑦᑎᕙᒃᑐᓪᓗ 

(a) ᑭᒡᒐᖅᑐᐃᔩᑦ ᑳᓐᑐᕌᒃᑖᖅᑎᑦᑎᕙᒃᑐᓪᓗ ᐊᒡᓂᒍ ᐃᒍᒃᑯᑎᒍᑦ.  ᐊᒡᓂᒍ ᐃᒍᒃᑯᑦ ᑭᒡᒐᖅᑐᐃᖃᑦᑕᖅᑐᑦ 

ᑳᓐᑐᕌᒃᑖᖅᑎᑦᑎᖃᑦᑕᖅᑐᓪᓗ ᐃᓱᒪᓂᖅᓴᐅᑉᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ, 

ᐊᑐᓕᖅᑎᖅᑕᐅᕝᕕᖕᒥ ᐅᑉᓗᕐᒥ, ᐃᒪᓐᓇ: 

(i) ᓇᖕᒥᓂᖁᑎᒋᔭᐅᔪᖅ ᐱᓕᕆᕝᕕᐅᔪᖅ ᐋᖅᑭᒃᓱᖅᑕᐅᓯᒪᑉᓗᓂ ᐊᒻᒪᓗ ᐱᒻᒪᕆᐅᓪᓗᓂ ᓴᖅᑭᔮᖅᑐᖅ 

ᓄᓇᓕᖕᒥ ᑎᒥᖁᑕᐅᓪᓗᓂ ᐃᓂᒋᔭᖓᓂ ᐊᒻᒪᓗ ᐱᓕᕆᔪᓐᓇᖅᑐᖅ ᐊᒻᒪᓗ ᒪᓕᑦᑎᐊᖅᐸᒃᖢᓂ 

ᒪᓕᒐᕆᔭᐅᔪᓂᒃ ᐊᓐᑎᐅᕆᔪᒥ; 

(ii) ᑎᒥᖁᑎᒋᔭᐅᔪᒃᑯᑦ ᐱᔪᓐᓇᐅᑎᒋᔭᐅᔭᕆᐊᓕᖕᓂᒃ ᐊᐅᓚᑦᑎᔾᔪᑕᐅᔪᓐᓇᖅᑐᓂᒃ ᑕᒪᐃᓐᓂᒃ ᐱᓯᒪᔪᖅ 

ᐱᓕᕆᐊᒥᓂᒃ ᑲᒪᕙᓪᓕᐊᔪᓐᓇᖁᑉᓗᒍ ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ ᐊᒻᒪᓗ ᐱᓕᕆᐊᒥᓂᒃ 

ᑲᔪᓯᑎᑦᑎᔪᓐᓇᖅᖢᑎᒃ ᐱᓕᕆᐊᖑᖃᑦᑕᖅᑐᒃᑯᑦ ᓄᓇᕗᒥ; 

(iii) ᐱᒋᐊᖅᑎᑦᑎᓂᐊᖅᑐᖅ ᓴᖅᑭᑎᑦᑎᓗᓂᓗ ᑖᑉᓱᒥᙵ ᓂᖏᖅᑕᐅᑎᒃᑯᑦ ᐊᖏᕈᑎᒥᒃ ᐊᒻᒪᓗ 

ᐱᓕᕆᐊᖃᕈᓐᓇᖁᑉᓗᒍ ᐱᓕᕆᐊᒃᓴᖏᓐᓂᒃ ᑐᓗᖅᑕᕈᑎᖃᔾᔮᙱᑦᑐᖅ ᐅᕝᕙᓘᓐᓃᑦ 

ᓴᖅᑭᑎᑦᑎᔾᔮᙱᑦᑐᖅ ᒪᓕᒍᓐᓃᕈᑕᐅᔪᓐᓇᖅᑐᓂᒃ ᒪᓕᒐᑎᒍᑦ, ᖃᓄᐃᓕᐅᕈᑕᐅᔭᕆᐊᖃᖅᑐᒃᑯᑦ 

ᐅᕝᕙᓘᓐᓃᑦ ᐃᓗᓕᕆᔭᖏᓐᓂᒃ ᐊᖏᕈᑎᒃᑯᑦ ᑎᑎᖅᑲᖁᑎᒋᔭᖏᑦᑎᒍᑦ ᐅᕝᕙᓘᓐᓃᑦ ᒪᓕᒐᒃᑯᑦ, 

ᑕᒪᑐᒧᙵ ᑐᕌᖓᓂᖃᖅᑐᓄᑦ ᒪᓕᒐᒃᑯᑦ, ᑳᓐᑐᕌᒃᑎᒍᑦ ᒪᓕᒃᑕᐅᔭᕆᐊᖃᕋᔭᖅᑐᓂᒃ 

ᒪᓕᒋᐊᖃᓪᓚᑦᑖᖅᑐᒃᑯᑦ ᐅᕝᕙᓘᓐᓃᑦ ᑎᓕᓯᔾᔪᑕᐅᔪᒃᑯᑦ, ᐃᖅᑲᖅᑐᖅᑕᐅᓂᒃᑯᑦ, ᐃᒪᓐᓈᖅᑐᕈᑕᐅᔪᒃᑯᑦ, 

ᓇᓗᓇᐃᔭᐃᓂᒃᑯᑦ ᐅᕝᕙᓘᓐᓃᑦ ᑐᓂᔭᐅᓂᒃᑯᑦ ᐃᖕᒥᒃᑯᑦ ᒪᓕᒃᑕᐅᔭᕆᐊᖃᖅᑐᒃᑯᑦ; 

(iv) ᐱᒋᐊᖅᑎᑦᑎᓂᐊᖅᑐᖅ ᓴᖅᑭᑎᑦᑎᓗᓂᓗ ᑖᑉᓱᒥᙵ ᓂᖏᖅᑕᐅᑎᒃᑯᑦ ᐊᖏᕈᑎᒥᒃ ᐊᒻᒪᓗ 

ᐊᑐᖅᑕᐅᓂᐊᕐᓂᖓ ᐱᓕᕆᐊᖑᔪᒃᑯᑦ ᐅᖃᐅᓯᐅᓯᒪᔪᑦ ᑕᒡᕘᓇ ᒪᓕᒐᑎᒍᑦ ᐱᓕᕆᐊᖑᔪᓐᓇᖅᓯᒪᔪᑦ 

ᑕᒪᐃᓐᓄᑦ ᐊᑐᖅᑕᐅᔭᕆᐊᓕᖕᓄᑦ ᑯᐊᐳᕇᓴᒃᑯᑦ ᖃᓄᖅᑑᕈᑎᓂᒃ; ᐊᒻᒪᓗ 

(v) ᐅᓇ ᓂᖏᖅᑕᐅᑎᓄᑦ ᐊᖏᕈᑎ ᐊᑐᓕᖅᑎᖅᑕᐅᓯᒪᔪᖅ ᐊᒻᒪᓗ ᑐᓂᕐᕈᑕᐅᓯᒪᑉᓗᓂ ᒪᓕᒐᑎᒎᖅᑐᖅ, 

ᐱᒻᒪᕆᐅᔪᖅ ᐊᒻᒪᓗ ᒪᓕᒃᑕᐅᔭᕆᐊᖃᓪᓚᑦᑖᖅᑐᖅ, ᐊᔭᐅᖅᑐᖅᑕᐅᔪᓐᓇᖅᑐᖅ ᒪᓕᒐᖏᑦᑎᒍᑦ. 

(b) ᑭᒡᒐᖅᑐᐃᔩᑦ ᑳᓐᑐᕌᒃᑖᖅᑎᑦᑎᕙᒃᑐᓪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑎᒍᑦ.  ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᕙᒃᑐᑦ ᑳᓐᑐᕌᒃᑖᖅᑎᑦᑎᔪᓐᓇᖃᑦᑕᖅᑐᓪᓗ ᐃᓱᒪᓂᖅᓴᐅᓗᑎᒃ ᐊᒡᓂᒍ ᐃᒍᒃᑯᓐᓂᒃ 

ᐊᑐᓕᖅᑎᖅᑕᐅᕝᕕᖕᒥ ᐅᑉᓗᕐᒥ, ᐃᒪᓐᓇ: 

(i) “ᑎᓕᔭᐅᓯᒪᑉᓗᑎᒃ ᐃᓄᐃᑦ ᑲᑐᔾᔨᖃᑎᒌᖏᐅᔪᑦ” ᐋᔩᖃᑎᒌᒍᑎᖃᕈᓐᓇᖁᑉᓗᒋᑦ “ᐃᓄᐃᑦ 

ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᒃᑯᑦ” “ᐊᖏᔪᓄᑦ 

ᐱᕙᓪᓕᐊᓂᐅᓂᐊᖅᑐᓄᑦ” ᐃᓄᐃᑦ ᓄᓇᖁᑎᖏᓐᓂᒃ ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑎᓕᐊᑉ 

ᐃᓚᖓ 26. 

(ii) ᑕᒪᐃᓐᓂᒃ ᐱᔪᓐᓇᐅᑎᓂᒃ ᐱᓯᒪᔪᖅ ᐊᐅᓚᑦᑎᔾᔪᑕᐅᔪᓐᓇᖅᑐᓂᒡᓗ ᐱᓕᕆᒋᐊᕈᓐᓇᖁᑉᓗᒋᑦ 

ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ; 

(iii) ᐱᒋᐊᖅᑎᑦᑎᓂᐊᖅᑐᖅ ᓴᖅᑭᑎᑦᑎᓗᓂᓗ ᑖᑉᓱᒥᙵ ᓂᖏᖅᑕᐅᑎᒃᑯᑦ ᐊᖏᕈᑎᒥᒃ ᐊᒻᒪᓗ 

ᐱᓕᕆᐊᖃᕈᓐᓇᖁᑉᓗᒍ ᐱᓕᕆᐊᒃᓴᖏᓐᓂᒃ ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ 

ᓴᖅᑭᑎᑦᑎᔾᔮᙱᑦᑐᖅ ᒪᓕᒍᓐᓃᕈᑕᐅᔪᓐᓇᖅᑐᓂᒃ ᒪᓕᒐᑎᒍᑦ, ᖃᓄᐃᓕᐅᕈᑕᐅᔭᕆᐊᖃᖅᑐᒃᑯᑦ 

ᐅᕝᕙᓘᓐᓃᑦ ᐃᓗᓕᕆᔭᖏᓐᓂᒃ ᐊᖏᕈᑎᒃᑯᑦ ᑎᑎᖅᑲᖁᑎᒋᔭᖏᑦᑎᒍᑦ ᐅᕝᕙᓘᓐᓃᑦ ᒪᓕᒐᒃᑯᑦ, 

ᑕᒪᑐᒧᙵ ᑐᕌᖓᓂᖃᖅᑐᓄᑦ ᒪᓕᒐᒃᑯᑦ, ᑳᓐᑐᕌᒃᑎᒍᑦ ᒪᓕᒃᑕᐅᔭᕆᐊᖃᕋᔭᖅᑐᓂᒃ 

ᒪᓕᒋᐊᖃᓪᓚᑦᑖᖅᑐᒃᑯᑦ ᐅᕝᕙᓘᓐᓃᑦ ᑎᓕᓯᔾᔪᑕᐅᔪᒃᑯᑦ, ᐃᖅᑲᖅᑐᖅᑕᐅᓂᒃᑯᑦ, ᐃᒪᓐᓈᖅᑐᕈᑕᐅᔪᒃᑯᑦ, 

ᓇᓗᓇᐃᔭᐃᓂᒃᑯᑦ ᐅᕝᕙᓘᓐᓃᑦ ᑐᓂᔭᐅᓂᒃᑯᑦ ᐃᖕᒥᒃᑯᑦ ᒪᓕᒃᑕᐅᔭᕆᐊᖃᖅᑐᒃᑯᑦ; 

(iv) ᐱᒋᐊᖅᑎᑦᑎᓂᐊᖅᑐᖅ ᓴᖅᑭᑎᑦᑎᓗᓂᓗ ᑖᑉᓱᒥᙵ ᓂᖏᖅᑕᐅᑎᒃᑯᑦ ᐊᖏᕈᑎᒥᒃ ᐊᒻᒪᓗ 

ᐊᑐᖅᑕᐅᓂᐊᕐᓂᖓ ᐱᓕᕆᐊᖑᔪᒃᑯᑦ ᐅᖃᐅᓯᐅᓯᒪᔪᑦ ᑕᒡᕘᓇ ᒪᓕᒐᑎᒍᑦ ᐱᓕᕆᐊᖑᔪᓐᓇᖅᓯᒪᔪᑦ 

ᑕᒪᐃᓐᓄᑦ ᐊᑐᖅᑕᐅᔭᕆᐊᓕᖕᓄᑦ ᑯᐊᐳᕇᓴᒃᑯᑦ ᖃᓄᖅᑑᕈᑎᓂᒃ; ᐊᒻᒪᓗ 

(v) ᐅᓇ ᓂᖏᖅᑕᐅᑎᓄᑦ ᐊᖏᕈᑎ ᐊᑐᓕᖅᑎᖅᑕᐅᓯᒪᔪᖅ ᐊᒻᒪᓗ ᑐᓂᕐᕈᑕᐅᓯᒪᑉᓗᓂ ᒪᓕᒐᑎᒎᖅᑐᖅ, 

ᐱᒻᒪᕆᐅᔪᖅ ᐊᒻᒪᓗ ᒪᓕᒃᑕᐅᔭᕆᐊᖃᓪᓚᑦᑖᖅᑐᖅ, ᐊᔭᐅᖅᑐᖅᑕᐅᔪᓐᓇᖅᑐᖅ ᒪᓕᒐᖏᑦᑎᒍᑦ. 

11. ᑕᒪᐃᓐᓄᑦ ᑐᕌᖓᔪᑦ 

(a) ᑎᑎᕋᖅᓯᒪᔪᑦ. ᐊᒡᓂᒍ ᐃᒍᒃᑯᑦ, ᐊᒻᒪᓗ ᐱᓕᕆᖃᑎᖏᑦ ᐱᔭᕆᐊᖃᕌᖓᑕ, ᑕᒪᓐᓇ ᓂᖏᖅᑕᐅᑎᒃᑯᑦ ᐊᖏᕈᑎ 

ᐊᑐᖅᑕᐅᑎᓪᓗᒍ ᐸᐸᑐᖃᑦᑕᕐᓂᐊᖅᑐᑦ ᑎᑎᕋᖅᓯᒪᔪᓂᒃ ᐅᖁᒪᐃᓐᓂᖏᓐᓂᒃ, ᐊᒥᓲᓂᖏᓐᓂᒃ, 

ᖃᐅᔨᓴᕈᑕᐅᖃᑦᑕᖅᑐᓂᒃ ᓴᖅᑭᑎᑕᐅᔪᓄᑦ, ᐅᖁᒪᐃᓐᓂᖏᓐᓂᒃ, ᑭᓂᕐᓂᖏᓐᓂᒃ, ᖃᐅᔨᓴᕈᑕᐅᓯᒪᔪᓂᒃ 

ᐊᑭᓕᐅᑕᐅᔪᓐᓇᖅᑐᓄᑦ ᓴᕕᕋᔭᒃᑯᑦ ᐃᓗᓕᕆᔭᐅᔪᓂᒃ ᐊᒻᒪᓗ ᑕᒪᕐᒥᒃ ᐊᓯᖏᑦ ᑎᑎᕋᖅᓯᒪᔪᑦ, ᐱᔭᕆᐊᖃᖅᑐᒃᑯᑦ, 

ᐊᒃᑐᐊᓂᓖᑦ ᓈᓴᐅᑎᓕᕆᔾᔪᑕᐅᓯᒪᔪᓄᑦ ᒎᓘ ᑯᕕᔭᐅᑎᓪᓗᒍ ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ. 

(b) ᐊᑯᑕᐅᓯᒪᔪᑦ.  ᐊᒡᓂᒍ ᐃᒍᒃᑯᑦ ᐱᔪᓐᓇᐅᑎᖃᕐᓂᐊᖅᑐᑦ ᐊᑯᑕᐅᓯᒪᔪᓄᑦ ᐅᔭᖅᑲᓄᑦ, ᐃᓄᓕᖏᓐᓄᑦ, ᐅᔭᖅᑲᓄᑦ 

ᐊᒻᒪᓗ ᐊᓯᖏᓐᓄᑦ ᐱᖁᑎᓄᑦ ᐅᔭᕋᖕᓂᐊᖅᑕᐅᓯᒪᔪᓄᑦ ᐊᒻᒪᓗ ᐲᖅᑕᐅᓯᒪᔪᓄᑦ ᐅᔭᕋᓖᑦ ᐃᓂᖏᓐᓂᒃ, 

ᐃᓗᓕᖏᑦ, ᐅᔭᖅᑲᑦ ᐊᒻᒪᓗ ᐊᓯᖏᑦ ᐅᔭᕋᖕᓂᐊᖅᑕᐅᓯᒪᔪᑦ ᐲᖅᑕᐅᓯᒪᔪᓪᓗ ᐊᓯᖏᓐᓂᒃ ᓄᓇᓂᒃ ᐊᒻᒪᓗ 

ᐃᓂᒋᔭᐅᔪᓂᒃ; ᐃᒪᓐᓇᐃᑉᐸᑕ, ᑭᓯᐊᓂᓕ, ᐊᒡᓂᒍ ᐃᒍᒃᑯᑦ ᓈᓴᐅᑎᓕᕆᓗᑎᒃ ᐆᒃᑑᑕᐅᔪᒃᑯᑦ 

ᖃᓄᐃᑦᑑᒐᔪᖕᓂᖏᓐᓄᑦ ᑕᐃᑲᙵᑦ ᐊᒻᒪᓗ ᐊᓯᖏᑦ ᖃᓄᐃᓕᐅᕈᑏᑦ ᐱᔭᕆᐊᖃᖅᑐᒃᑯᑦ, ᐊᒻᒪᓗ 

ᐅᖁᒪᐃᓐᓂᖅᓯᐅᖃᑦᑕᕐᓂᐊᖅᑐᑦ (ᓈᓴᐅᑎᓕᕆᓗᑎᒡᓘᓐᓃᑦ ᐊᒥᓲᓂᖏᑦ ᒪᓕᒡᓗᒋᑦ)  ᐊᑯᑕᐅᔪᓂᒃ.  

ᐱᓇᓱᖕᓂᐊᕐᓗᓂ ᐆᒃᑑᑎᒃᓴᓂᒃ ᐊᒻᒪᓗ ᓈᓴᐅᑎᓕᕆᓂᐊᕐᓗᓂ ᖃᓄᐃᑦᑑᒐᔪᖕᓂᖏᓐᓄᑦ ᐅᔭᖅᑲᑦ ᒪᓕᒡᓗᒋᑦ 

ᐊᒻᒪᓗ ᐊᑐᖅᑕᐅᒐᔪᒃᑐᒃᑯᑦ %-ᑎᒃᑯᑦ, ᐊᒡᓂᒍ ᐃᒍᒃᑯᑦ ᐊᑐᖃᑦᑕᕐᓂᐊᖅᑐᑦ ᐋᖅᑭᐅᒪᑦᑎᐊᖅᑐᓂᒃ ᒪᓕᒐᓂᒃ 

ᖃᓄᐃᓕᐅᕈᑎᓂᒡᓗ ᓈᒻᒪᒋᔭᐅᒐᔪᒃᑐᓂᒃ ᐅᔭᕋᖕᓂᐊᖅᑐᓕᕆᓂᒃᑯᑦ ᓴᕕᕋᔭᖕᓂᒡᓗ ᐱᓕᕆᐊᖃᖅᐸᒃᑐᓄᑦ ᐊᒡᓂᒍ 

ᐃᒍᒃᑯᑦ ᐅᒃᐱᕆᔭᖏᑦᑎᒍᑦ ᓈᒻᒪᒋᔭᐅᓇᔭᕐᓂᖏᓐᓄᑦ ᐅᔭᕋᖕᓂᐊᕈᑕᐅᓂᐊᕐᓂᖏᓐᓄᑦ 

ᐱᓕᕆᐊᖑᖃᑦᑕᕐᓂᖏᓐᓄᓪᓗ ᑲᒪᒋᔭᐅᔪᒃᑯᑦ.  ᐊᒻᒪᓗᑦᑕᐅᖅ, ᐊᔾᔨᕐᓚᖏᑦ ᐊᑐᐊᒐᕆᔭᐅᕙᒃᑐᑦ 

ᖃᓄᐃᓕᐅᕈᑕᐅᕙᒃᑐᓪᓗ ᐊᑐᖅᑕᐅᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ ᐃᓚᐅᖃᑕᐅᔪᓐᓇᖁᑉᓗᒋᑦ 

ᐊᑯᑕᐅᓯᒪᔪᓄᑦ ᐱᖁᑎᒃᑯᑦ ᑕᒪᕐᒥᒃ ᐊᑭᓕᕆᐊᓖᑦ ᐊᒻᒪᓗ ᐊᓯᖏᑦ ᐊᑭᓕᖅᑑᑕᐅᕙᒃᑐᑦ ᐲᔭᖅᑕᐅᕙᒃᑐᓪᓗ, 

ᐱᑕᖃᖅᐸᑕ, ᓴᖅᑭᑎᑕᐅᕙᒃᑐᑦ ᐅᔭᕋᓕᕆᓂᒃᑯᑦ ᖃᓄᐃᓐᓂᖏᓐᓄᑦ, ᑯᕕᔭᐅᖃᑦᑕᕐᓂᖏᓐᓄᑦ, 

ᑲᒪᒋᔭᐅᖃᑦᑕᕐᓂᖏᓐᓄᑦ ᐅᕝᕙᓘᓐᓃᑦ ᓂᐅᕕᖅᑏᑦ ᑕᐃᒪᐃᑦᑐᓂᒃ ᐱᓕᕆᐊᖑᕙᒃᑐᓂᒃ. 

(c) ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ. 

(i) ᑕᒪᕐᒥᒃ ᑐᑭᓯᒋᐊᕈᑎᒃᓴᑦ ᐊᒻᒪᓗ ᑎᑎᕋᖅᓯᒪᔪᑦ ᑐᓂᕐᕈᑕᐅᓯᒪᔪᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᒪᓕᒃᑕᐅᔭᕆᐊᖃᖅᑐᒃᑯᑦ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ (“ᑕᒪᐅᙵᑐᐃᓐᓇᖅ 

ᑐᓴᖅᑕᐅᔭᕆᐊᖃᙱᑦᑐᑦ”) ᐃᓄᖕᓄᑦ ᓴᖅᑭᑎᑕᐅᓯᒪᙱᑦᑐᑦ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ 

ᐱᓕᕆᖃᑎᒋᔭᖏᓐᓄᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᑦᑕᐃᓕᖃᑦᑕᕐᓂᐊᖅᑐᑦ ᑐᓴᖅᑎᑦᑎᑦᑕᐃᓕᓗᑎᒃ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᓴᖅᑭᑎᑦᑎᑦᑕᐃᓕᔭᕆᐊᓖᑦ ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ 

ᐃᓕᔭᐅᑦᑕᐃᓕᔭᕆᐊᓖᑦ ᐊᒻᒪᓗ ᐃᓄᖕᓄᑦ ᑐᓴᖅᑎᑦᑎᔾᔪᑕᐅᑦᑕᐃᓕᔭᕆᐊᓖᑦ, ᐅᖃᐅᓯᒃᓴᒃᑯᑦ 

ᐅᕝᕙᓘᓐᓃᑦ ᑎᑎᕋᖅᓯᒪᔪᒃᑯᑦ ᐃᓚᐅᖃᑕᐅᑉᓗᒋᑦ ᑐᓴᒐᒃᓴᑦ ᓴᖅᑭᑎᑕᐅᕙᒃᑐᑦ ᑲᒪᒋᔭᐅᓇᔭᖅᑐᑦ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᓯᕗᓂᐊᒍᑦ ᑎᑎᕋᖅᓯᒪᔪᒃᑯᑦ ᐊᖏᖅᑕᐅᓯᒪᙱᒥᐊᕐᓗᑎᒃ 

ᐊᒡᓂᒍ ᐃᒍᒃᑯᓐᓄᑦ, ᑭᓯᐊᓂᓕ ᑐᓴᒐᒃᓴᑦ ᓴᖅᑭᑎᑕᐅᔭᕆᐊᓖᑦ ᐅᕝᕙᓘᓐᓃᑦ ᑎᑎᕋᐅᑕᐅᔭᕆᐊᓖᑦ 

ᒪᓕᒐᕆᔭᐅᔪᑦ ᒪᓕᒡᓗᒋᑦ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᖃᑦᑕᔾᔮᙱᑦᑐᑦ ᑕᒪᐅᙵᑐᐃᓐᓇᖅ 

ᑐᓴᖅᑕᐅᔭᕆᐊᖃᙱᑦᑐᓂᒃ ᓇᖕᒥᓂᖅ ᐊᑐᒐᒃᓴᖏᓐᓄᑦ ᐅᕝᕙᓘᓐᓃᑦ ᐱᕚᓪᓕᕈᑎᒃᓴᖏᓐᓄᑦ ᑭᓯᐊᓂ 

ᐊᐅᓚᑦᑎᓂᒃᑰᖓᒃᐸᑦ ᐅᕝᕙᓘᓐᓃᑦ ᐊᔭᐅᖅᑐᐃᓗᑎᒃ ᐱᔪᓐᓇᐅᑎᒥᓂᒃ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ. 

(ii) ᑕᐃᒪᓕ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᒪᓕᒐᑎᒍᑦ ᓴᖅᑭᑎᑦᑎᔭᕆᐊᖃᕋᓱᒋᒃᐸᑕ ᑕᒪᐅᙵᒥᐊᖅ 

ᑐᓴᖅᑕᐅᔭᕆᐊᖃᙱᑦᑐᓂᒃ, ᑐᓴᖅᑎᑦᑎᓇᔭᖅᑐᑦ ᓯᕗᓂᑐᖄᒍᑦ ᑎᑎᕋᖅᓯᒪᔪᒃᑯᑦ ᑐᓴᖅᑎᑦᑎᓗᑎᒃ 

ᑕᐃᒪᐃᑦᑕᕆᐊᖃᕐᓂᕐᒥᓄᑦ ᐊᒡᓂᒍ ᐃᒍᒃᑯᑦ ᖃᐅᔨᓇᓱᒍᓐᓇᖅᓯᓇᔭᕐᒪᑕ ᓈᒻᒪᒃᑐᓂᒃ ᐋᖅᑭᒃᓯᒋᐊᕈᑎᓂᒃ 

ᐊᒻᒪᓗ/ᐅᕝᕙᓘᓐᓃᑦ ᖁᔭᓈᖅᓯᓗᑎᒃ ᒪᓕᒋᐊᖃᕐᓂᕐᒧᑦ.  ᑕᐃᒪᓕ ᓴᐳᓐᓂᐊᕈᑎᒥᒃ ᐃᒪᓐᓈᖅᑐᕈᑎᒥᒃ 

ᐱᓇᓱᒃᑐᖃᙱᑎᓪᓗᒍ ᐅᕝᕙᓘᓐᓃᑦ ᐊᓯᖏᓐᓂᒃ ᐋᖅᑭᒋᐊᖅᓯᒍᑎᓂᒃ ᐱᔪᖃᙱᑎᓪᓗᒍ, ᐅᕝᕙᓘᓐᓃᑦ 

ᐊᒡᓂᒍ ᐃᒍᒃᑯᑦ ᖁᔭᓈᖅᓯᒃᐸᑕ ᒪᓕᒃᑕᐅᔭᕆᐊᓕᖕᒥᒃ ᑕᒡᕙᓂ ᑎᑎᕋᖅᓯᒪᔪᒥ, ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᑦ ᐊᖏᖅᑐᑦ ᐋᖅᑭᒋᐊᖅᓯᓇᔭᕐᓂᖏᓐᓄᑦ ᑭᓯᒥ ᑕᐃᑉᓱᒥᙵ ᑕᒪᐅᙵᑐᐃᓐᓇᖅ 

ᑐᓴᖅᑎᑦᑎᔭᕆᐊᖃᙱᓐᓂᕐᒧᑦ ᒪᓕᒐᑎᒍᑦ ᑕᐃᒪᓐᓇ ᓴᖅᑭᑎᑦᑎᔭᕆᐊᖃᖅᑎᓪᓗᒋᑦ ᐊᒻᒪᓗ ᐊᑐᕐᓗᑎᒃ 

ᐱᔪᓐᓇᕐᓂᓗᒃᑖᒃᑯᑦ ᓇᓗᓇᐃᖅᓯᓂᕐᒧᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ ᑲᒪᒋᔭᐅᔭᕆᐊᓖᑦ 

ᑐᓂᕐᕈᑕᐅᖃᑦᑕᕐᓂᐊᖅᑐᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᒃᑯᑦ ᑐᑭᓯᒋᐊᕈᑎᒃᑯᑦ. 

(iii) ᐊᒡᓂᒍ ᐃᒍᒃᑯᑦ ᐊᖏᖅᑐᑦ ᓴᖅᑭᑎᑦᑎᔪᓐᓇᖃᑦᑕᕐᓂᕐᒧᑦ ᑐᓴᒐᒃᓴᓂᒃ ᑐᓴᒐᒃᓴᓕᕆᔨᒃᑯᑎᒍᑦ ᐅᑉᓗᕐᒥ 

ᐊᑐᓕᖅᑎᕐᕕᐅᔪᒥ ᑐᓴᖅᑎᑦᑎᓂᕐᒧᑦ ᑖᒻᓇ ᓂᖏᖅᑕᐅᑎᓄᑦ ᐊᖏᕈᑎ ᐊᑐᓕᖅᑎᖅᑕᐅᖕᒪᑦ 

ᐊᒃᑐᐊᓂᖃᖅᖢᓂ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᒃᑯᑦ 

ᑭᓯᐊᓂ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᓯᓗᑎᒃ ᐊᒡᓂᒍ ᐃᒍᒃᑯᓐᓄᑦ 

ᑎᑎᕋᖅᑕᐅᕙᓪᓕᐊᓯᒪᔪᒥᒃ ᑐᓴᒐᒃᓴᒥᒃ 48 ᐃᑲᕐᕋᓪᓘᓐᓃᑦ ᑐᖔᓂ ᓴᖅᑭᑎᑕᐅᔪᒫᕐᓂᖓᓄᑦ ᐊᒻᒪᓗ 

ᐊᒡᓂᒍ ᐃᒍᒃᑯᑦ ᐱᕕᒃᓴᖃᖅᑎᑕᐅᓗᑎᒃ ᑐᓴᖅᑎᑦᑎᔪᓐᓇᕐᓂᕐᒧᑦ ᐊᒻᒪᓗ ᒪᓕᒃᑎᑦᑎᔪᓐᓇᕐᓂᕐᒧᑦ 

ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ ᒥᒃᓵᓄᑦ. 

(iv) ᑕᐃᒪᓐᓇ ᓴᖅᑭᑎᑦᑎᔪᓐᓇᖅᑐᖃᖅᑎᓪᓗᒍ ᒪᓕᒐᕆᔭᐅᔪᒃᑯᑦ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᖅᑭᑎᑦᑎᓇᔭᙱᑦᑐᑦ ᓄᓇᓕᕆᓂᕐᒧᑦ, ᑎᑎᕋᐅᔭᕐᓂᕐᒧᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᑎᑎᕋᖅᓯᒪᔪᓂᒃ ᐊᓯᖏᓐᓄᑦ ᐱᓕᕆᖃᑎᒋᔭᐅᔪᓄᑦ ᓇᓗᓇᐃᖅᓯᓯᒪᙱᓪᓗᑎᒃ 

ᐱᑕᖃᕐᓂᖓᓄᑦ ᖃᓄᐃᑦᑑᓂᖏᓐᓄᓪᓗ ᐱᑕᖃᙱᓐᓂᕋᐃᔪᓄᑦ ᐃᓚᐅᖃᑕᐅᑎᑕᐅᓇᔭᖅᑐᓄᑦ 

ᑕᐃᒪᐃᑦᑐᓄᑦ ᑎᑎᕋᖅᓯᒪᔪᓄᑦ ᐊᒻᒪᓗ ᑭᓯᐊᓂ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᓗᑎᒃ ᒪᓕᒐᕆᔭᐅᔪᒃᑯᑦ 

ᑕᒪᑐᒧᙵ ᐊᒃᑐᐊᓂᓕᖕᓄᑦ ᐅᕝᕙᓘᓐᓃᑦ ᒪᓕᒐᕆᔭᐅᔪᓄᑦ ᑕᐃᒪᐃᑦᑐᓄᑦ ᐊᑭᓕᖅᑑᑕᐅᕙᒃᑐᓄᑦ 

ᐃᓄᖕᓄᑦ ᑐᓴᖅᑎᑦᑎᔾᔪᑕᐅᓇᔭᖅᑐᓄᑦ, ᖃᓄᐃᓕᖓᑎᓪᓗᒍ, ᐃᓚᐅᖃᑕᐅᑉᓗᒋᑦ ᒪᓕᑦᑎᐊᕆᐊᖃᕐᓃᑦ 

ᑲᓇᑕᒥ ᒪᓕᒐᕆᔭᐅᔪᒥᒃ 43-101-ᒥᒃ -  ᒪᓕᒃᑕᐅᔭᕆᐊᖃᖅᐸᒃᑐᑦ ᓴᖅᑭᑎᑦᑎᓂᐊᕐᓂᒃᑯᑦ 

ᐅᔭᕋᖕᓂᐊᖅᑐᓕᕆᓂᒃᑯᑦ. 

(v) ᑭᓯᐊᓂ ᐃᒃᐱᒍᓱᑦᑎᐊᕐᓂᒃᑯᑦ ᑕᒪᐅᙵᒥᐊᖅ ᑐᓴᖅᑕᐅᔭᕆᐊᖃᙱᑦᑐᓂᒃ, ᐅᓇ ᓂᖏᖅᑕᐅᑎᓄᑦ 

ᐊᖏᕈᑎ  ᑕᒪᐅᙵᑐᐃᓐᓇᖅ ᑐᓴᖅᑕᐅᑦᑕᐃᓕᖃᑦᑕᔾᔮᙱᑦᑐᖅ. 

(d) ᑐᓴᒐᒃᓴᑦ.  ᑕᒪᕐᒥᒃ ᑐᓴᒐᒃᓴᑦ, ᐊᑭᓕᒐᒃᓴᑦ ᐊᒻᒪᓗ ᐊᓯᖏᑦ ᑐᓴᐅᒪᖃᑦᑕᐅᑎᒍᑕᐅᔭᕆᐊᖃᖅᐸᒃᑐᑦ 

ᐱᓕᕆᖃᑎᒋᔭᐅᔪᒧᑦ ᐱᓕᕆᖃᑎᒥᓄᑦ (ᑕᒡᕙᓂ ᐃᓚᖓᓂ ᐅᖃᐅᓯᐅᓯᒪᔪᖅ ᐃᒪᓐᓇ “ᑐᓴᒐᒃᓴᑦ”) 

ᑎᑎᕋᖅᓯᒪᔪᒃᑰᖃᑦᑕᕐᓂᐊᖅᑐᑦ ᐊᒻᒪᓗ ᑐᕌᖅᑎᑕᐅᓗᑎᒃ ᐃᒪᓐᓇ ᑐᕌᕐᕕᐅᔭᕆᐊᓕᒃ ᐃᓱᒪᒋᓗᒍ: 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓅᖅᐸᑦ: 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑎᑎᖅᑲᖃᕐᕕᒃ 340 

164-1, ᒥᕝᕕᒃ ᐊᑉᖁᑎ, 

ᑲᖏᖅᖠᓂᖅ, 

ᓄᓇᕗᑦ, XOC OGO 

 

ᑐᕌᖅᑐᖅ:  ᐊᖓᔪᖅᑳᕐᒧᑦ  

ᖃᕆᑕᐅᔭᒃᑯᑦ: kiapresident@kivalliqinuit.ca 

ᓱᒃᑲᔪᒃᑯᑦ: 867 645 2348 

 

ᐊᔾᔨᖓᓂᒃ ᓇᒃᓯᐅᔾᔨᓗᑎᒃ ᐆᒧᖓ (ᑐᓴᖅᑎᑦᑎᔾᔪᑕᐅᓇᓂ ᑕᒡᕙᙵᑦ): 

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑎᑎᖅᑲᖃᕐᕕᒃ 340 

164-1, ᒥᕝᕕᒃ ᐊᑉᖁᑎ, 

ᑲᖏᖅᖠᓂᖅ, 

ᓄᓇᕗᑦ, XOC OGO 

 

ᑐᕌᖅᑐᖅ:  ᑐᑭᒧᐊᒃᑎᑦᑎᔨᒧᑦ 

ᖃᕆᑕᐅᔭᒃᑯᑦ: execdir@kivalliqinuit.ca 

ᓱᒃᑲᔪᒃᑯᑦ: 867 645 3855 

ᐊᒡᓂᒍ ᐃᒍᒃᑯᓐᓄᙵᐅᒃᐸᑦ: 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

145 King Street East, Suite 400 

ᑐᕌᓐᑐ, ᐊᓐᑎᐅᕆᔪ, ᑲᓇᑕ 

M5C 2Y7 

 

ᑐᕌᖅᑐᖅ:  ᐊᖓᔪᖅᑳᕐᒧᑦ 

ᓱᒃᑲᔪᒃᑯᑦ: 416 367-4681 

ᐊᔾᔨᖓᓂᒃ ᓇᒃᓯᐅᔾᔨᓗᑎᒃ ᐆᒧᖓ (ᑐᓴᖅᑎᑦᑎᔾᔪᑕᐅᓇᓂ ᑕᒡᕙᙵᑦ): 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

145 King Street East, Suite 400 

ᑐᕌᓐᑐ, ᐊᓐᑎᐅᕆᔪ, ᑲᓇᑕ 

M5C 2Y7 

 

ᑐᕌᖅᑐᖅ:  ᐊᖓᔪᖅᑳᑉ ᑐᖏᓕᖓ, ᐊᐅᓚᑦᑎᔨᓂᒃ 

ᓱᒃᑲᔪᒃᑯᑦ: 416 367-4681 

ᑕᒪᕐᒥᒃ ᑐᓴᒐᒃᓴᑦ ᑐᓂᕐᕈᑕᐅᖃᑦᑕᕐᓂᐊᖅᑐᑦ (1) ᐊᔾᔭᖅᑕᐅᓪᓚᑦᑖᕐᓗᑎᒃ ᑐᕌᕐᕕᐅᔪᒧᑦ, ᐅᕝᕙᓘᓐᓃᑦ (2) ᓱᒃᑲᔪᒃᑯᑦ 

ᐅᕝᕙᓘᓐᓃᑦ ᐊᓯᐊᒍᑦ ᖃᕆᑕᐅᔭᓕᕆᓂᒃᑯᑦ ᑐᓴᐅᒪᖃᑦᑕᐅᑎᒍᑕᐅᕙᒃᑐᒃᑯᑦ ᓲᕐᓗ ᖃᕆᑕᐅᔭᒃᑯᑦ ᑎᑎᕋᕈᑎᕝᕕᐅᕙᒃᑐᒃᑯᑦ, 

ᓇᓗᓇᐃᖅᑕᐅᓯᒪᓗᓂ ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᓯᒪᓂᖓᓄᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᓕᒃᑯᑦ ᑎᑎᖅᑲᕐᒥᒃ 

ᐊᐅᓪᓚᖅᑎᑦᑎᒍᑎᒃᑯᑦ ᑎᑎᖅᑲᖅ ᐱᔭᐅᒃᐸᑦ ᑐᕌᕐᕕᐅᔪᒧᑦ ᑐᓴᖅᑎᑕᐅᔪᒪᓂᕐᒧᑦ ᑐᒃᓯᕋᕈᓐᓇᕐᓂᒃᑯᑦ, ᐅᕝᕙᓘᓐᓃᑦ (3) 

ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑎᑕᐅᓯᒪᓗᓂ ᐅᕝᕙᓘᓐᓃᑦ ᓇᓗᓇᐃᒃᑯᑕᓕᒃᑯᑦ ᑎᑎᖅᑲᕐᒥᒃ ᐊᐅᓪᓚᖅᑎᑦᑎᒍᑎᒃᑯᑦ ᑎᑎᖅᑲᖅ 

ᐱᔭᐅᒃᐸᑦ ᑐᕌᕐᕕᐅᔪᒧᑦ ᑐᓴᖅᑎᑕᐅᔪᒪᓂᕐᒧᑦ ᑐᒃᓯᕋᕈᓐᓇᕐᓂᒃᑯᑦ ᐅᕝᕙᓘᓐᓃᑦ ᐊᐅᓪᓚᖅᑎᑦᑎᖃᑦᑕᕐᓂᕐᒧᑦ ᐱᖁᑎᒃᑯᑦ 

ᑎᑭᑎᑦᑎᔾᔪᑕᐅᕙᒃᑐᓂᒃ.  ᑕᒪᕐᒥᒃ ᑐᓴᖅᑎᑦᑎᒍᑏᑦ ᐊᑐᓕᖃᑦᑕᕐᓂᐊᖅᑐᑦ ᐊᒻᒪᓗ ᑐᓂᔭᐅᓯᒪᓕᕐᓂᖏᓐᓄᑦ 

ᐃᓱᒪᒋᔭᐅᖃᑦᑕᕐᓂᐊᖅᑐᑦ (1) ᐊᔾᔭᖅᑕᐅᓪᓚᑦᑖᖅᑎᓪᓗᒋᑦ ᑕᐃᑲᓂ ᐅᑉᓗᕐᒥ ᐊᔾᔭᖅᑕᐅᓂᖏᓐᓄᑦ ᐊᔾᔭᖅᑕᐅᑎᓪᓗᒋᑦ 

ᓴᓇᓐᓇᐅᔪᑦ ᐃᑲᕐᕋᖏᓐᓂᒃ  ᓴᓇᓐᓇᐅᑎᓪᓗᒍ ᐊᒻᒪᓗ ᓴᓇᓐᓇᐅᔪᒃᑰᙱᑉᐸᑦ ᓴᓇᓐᓇᐅᔫᑉ ᐃᑲᕐᕋᖓᓂ, ᓴᓇᓐᓇᐅᓕᖅᐸᑦ 

ᐊᔾᔭᖅᑕᐅᓚᐅᖅᑎᓪᓗᒍ ᖃᐅᒃᐸᓪᓘᓐᓃᑦ, (2) ᓱᒃᑲᔪᒃᑰᖅᐸᑦ ᐅᕝᕙᓘᓐᓃᑦ ᖃᕆᑕᐅᔭᒃᑯᑦ ᑐᓴᐅᒪᖃᑦᑕᐅᑎᒍᑎᒃᑯᑦ 

ᓴᓇᓐᓇᐅᓕᕐᒥᒃᐸᑦ ᖃᐅᒃᑎᓪᓗᒍ ᑐᓂᔭᐅᖅᑳᖅᑎᓪᓗᒍ ᖃᕆᑕᐅᔭᒃᑯᑦ ᑐᓴᐅᒪᖃᑦᐅᑎᓕᕆᔾᔪᑎᒃᑯᑦ, ᐊᒻᒪᓗ (3) 

ᑎᑎᖅᑲᖅᑖᕐᕕᒃᑰᖅᐸᑦ ᐅᕝᕙᓘᓐᓃᑦ ᐱᖁᑎᓂᒃ ᐊᐅᓪᓚᖅᑎᑦᑎᑉᓗᓂ ᑲᒪᔨᒃᑯᑎᒍᑦ ᓴᓇᓐᓇᐅᓕᕐᒥᒃᐸᑦ 

ᑐᓂᔭᐅᖅᑳᖅᑎᓪᓗᒋᑦ. ᐱᓕᕆᖃᑎᒋᔭᐅᔪᖅ ᑐᕌᕈᑎᒥᓂᒃ ᐊᓯᔾᔩᔪᓐᓇᖅᑐᖅ ᑐᓴᖅᑎᑦᑎᔾᔪᑎᒃᑯᑦ ᐱᖃᑎᒥᓄᑦ 

ᐱᓕᕆᖃᑎᒥᓄᑦ. 

(e) ᐊᐅᓚᑦᑎᔾᔪᑏᑦ ᐱᓕᕆᕝᕕᒃᑯᑦ ᐊᐅᓪᓛᕈᑏᑦ. 

(i) ᑕᒪᕐᒥᒃ ᐃᓱᒪᓕᐅᕈᑏᑦ ᐱᒋᐊᕈᑎᒃᑯᑦ, ᑲᔪᓯᒋᐊᕈᑎᒃᑯᑦ, ᓄᖅᑲᖅᑎᑦᑎᓚᐅᐱᓪᓚᒍᑎᒃᑯᑦ ᐅᕝᕙᓘᓐᓃᑦ 

ᓄᖅᑲᖅᑎᑦᑎᔾᔪᑎᒃᑯᑦ ᐅᔭᕋᖕᓂᐊᖅᑐᓂᒃ ᐃᓂᒋᔭᖓᓂ, ᑕᒪᕐᒥᒃ ᐃᓱᒪᓕᐅᕈᑏᑦ ᖃᓄᐃᓕᐅᕈᑎᒃᑯᑦ 

ᐊᐅᓛᕐᓂᖃᖅᑎᓪᓗᒋᑦ ᐊᒻᒪᓗ ᑕᒪᕐᒥᒃ ᐃᓱᒪᓕᐅᕈᑏᑦ ᐱᔾᔪᑎᖃᖅᑐᑦ ᓂᐅᕕᐊᒃᓴᖃᕐᓂᐊᕐᓂᕐᒧᑦ 

ᐅᕝᕙᓘᓐᓃᑦ ᓴᑉᑯᐃᓂᕐᒧᑦ ᐱᖁᑎᒋᔭᐅᔪᓂᒃ, ᑲᒪᒋᔭᐅᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ, 

ᐃᓱᒪᖅᓲᑎᖃᑦᑎᐊᕐᓗᑎᒃ. 

(ii) ᐊᒡᓂᒍ ᐃᒍᒃᑯᑦ ᑲᒪᔨᐅᔾᔮᙱᑦᑐᑦ ᐅᕝᕙᓘᓐᓃᑦ ᐊᑭᓖᔭᕆᐊᖃᖅᑐᑏᓚᔭᐅᓯᒪᔾᔮᙱᑦᑐᑦ 

ᑯᕕᔭᐅᕙᓪᓕᐊᔪᒃᑯᑦ ᒎᓘᒃᑯᑦ ᐅᑎᖅᑐᒃᓴᓕᐊᒃᑯᑦ ᓂᖏᖅᑕᐅᑎᒃᑯᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᓴᖅᑭᑎᑕᐅᕙᓪᓕᐊᔪᓄᑦ ᐅᕝᕙᓘᓐᓃᑦ ᓴᖅᑭᑎᑕᐅᕙᓪᓕᐊᔪᑦ ᐊᑭᖏᓐᓄᑦ 

ᐱᕙᓪᓕᐊᓂᖃᑦᑎᐊᙱᑉᐸᑕ ᐅᔭᕋᖕᓂᐊᕐᓂᒃᑯᑦ ᐅᕝᕙᓘᓐᓃᑦ ᐅᔭᕋᓕᕆᓂᒃᑯᑦ ᓴᖅᑭᑎᑉᐸᒃᑕᖏᑦᑎᒍᑦ. 

(iii) ᐊᒡᓂᒍ ᐃᒍᒃᑯᑦ ᓇᓪᓕᐅᒃᑯᒫᖅᑖᖃᑦᑕᕐᓂᐊᖅᑐᑦ ᐸᐸᑐᖅᐸᒡᓗᓂᒋᓪᓗ, ᐊᑭᓕᐅᑎᒃᓴᓄᓪᓗ 

ᐱᕙᓪᓕᐊᑦᑎᐊᙱᓐᓂᖃᖅᐸᑕ ᐱᕙᓪᓕᐊᑎᑉᐸᒃᑕᖏᓐᓂᒃ ᐅᕝᕙᓘᓐᓃᑦ ᐱᕙᓪᓕᐊᑎᑦᑎᑎᓪᓗᒋᓪᓗ 

ᐊᔾᔭᖅᑐᐃᑎᓪᓗᒋᑦ ᑕᓯᕐᔪᐊᕐᒥ ᐱᓕᕆᐊᕆᔭᖓᒍᑦ ᐊᔾᔭᖅᑐᕐᕕᐅᒧᑦ ᓇᖕᒥᓂᖅᑖᕐᓂᐊᖅᑐᓄᑦ 

ᑎᒍᓯᕙᒃᑐᓄᑦ ᐱᓕᕆᖃᑎᒋᔭᐅᔪᓄᑦ, ᒪᓕᒡᓗᑎᒃ ᒪᓕᒐᕆᔭᐅᔪᓂᒃ ᖃᓄᐃᓕᐅᕈᑕᐅᔭᕆᐊᓕᖕᓂᒡᓗ 

ᓈᒻᒪᒋᔭᐅᓇᔭᖅᑐᒃᑯᑦ, ᐃᓱᒪᓕᐅᑦᑎᐊᕈᓐᓇᖅᑐᓄᑦ ᑕᐃᒪᐃᑦᑐᒃᑰᖅᑐᖃᖅᑎᓪᓗᒍ, 

ᐱᕙᓪᓕᐊᑎᐊᖅᑎᑦᑎᙱᑉᐸᑕ ᐅᕝᕙᓘᓐᓃᑦ ᓈᒻᒪᒍᓐᓃᖅᑐᖃᖅᐸᑦ ᐱᓕᕆᐊᖑᕙᒃᑐᓂᒃ, ᐊᒻᒪᓗ 

ᐊᑐᐃᓐᓇᕈᖅᑎᑦᑎᕙᒡᓗᑎᒃ ᓇᓗᓇᐃᒃᑯᑕᓂᒃ ᓇᓪᓕᐅᒃᑯᒫᖃᕐᓂᕐᒧᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ, ᑐᒃᓯᕋᕐᕕᐅᒍᑎᒃ. 

(f) ᐅᖃᐅᓯᐅᓯᒪᙱᑦᑐᑦ ᐊᖏᕈᑏᑦ.  ᐱᓕᕆᖃᑎᒌᒃᑐᑦ ᐊᖏᖃᑎᒌᒃᑐᑦ ᐅᖃᐅᓯᐅᓯᒪᙱᑦᑐᓂᒃ 

ᐊᖏᕈᑎᑕᖃᙱᒻᒪᑦ ᐅᕝᕙᓘᓐᓃᑦ ᐱᓕᕆᐊᒃᓴᓂᒃ ᐱᔾᔪᑎᓕᖕᓂᒃ ᐱᕙᓪᓕᐊᑎᑦᑎᓂᕐᒧᑦ, ᐅᔭᕋᖕᓂᐊᕐᓂᕐᒧᑦ 

ᐅᕝᕙᓘᓐᓃᑦ ᐊᑭᓕᐅᑎᓄᑦ ᐱᕙᓪᓕᐊᑎᑦᑎᓂᕐᒧᑦ ᓂᖏᖅᑕᐅᑎᓂᒃ ᐊᒃᑐᐊᓂᖃᕐᓂᐊᖅᑐᑦ ᐱᔪᓐᓇᐅᑎᖏᓐᓄᑦ 

ᐅᕝᕙᓘᓐᓃᑦ ᐱᓕᕆᐊᒃᓴᖏᓐᓄᑦ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ ᐊᒻᒪᓗ ᑭᓯᒥ ᐊᖏᕈᑎᑦ ᐅᕝᕙᓘᓐᓃᑦ 

ᐱᓕᕆᐊᒃᓴᑦ ᐊᒃᑐᐊᓂᓖᑦ ᑕᐃᒪᐃᑦᑐᓄᑦ ᐱᔪᓐᓇᐅᑎᒋᔭᐅᔪᓄᑦ ᐱᓕᕆᐊᒃᓴᕆᔭᐅᔪᓄᓪᓗ  ᑕᐃᑉᑯᐊᖑᔪᑦ 

ᐋᖅᑭᒃᑕᐅᓯᒪᔪᑦ ᐊᑐᐃᓐᓇᕈᖅᑎᖅᑕᐅᓯᒪᔪᓪᓗ ᑕᒡᕘᓇ ᓂᖏᖅᑕᐅᑎᓄᑦ ᐊᖏᕈᑎᒃᑯᑦ. 

(g) ᑭᖑᕙᖅᑕᐃᓕᔭᕆᐊᖃᖅᑐᒍᑦ.  ᑭᖑᕙᖅᑕᐃᓕᔭᕆᐊᖃᖅᑐᒍᑦ ᑕᒡᕘᓇ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ ᐊᒻᒪᓗ 

ᐊᑐᓂ ᒪᓕᒐᕆᔭᐅᒐᔪᒃᑯᑦ ᖃᓄᐃᓕᐅᕈᑕᐅᔭᕆᐊᖃᖅᑐᒃᑯᓪᓗ ᓂᖏᖅᑕᐅᑎᒃᑯᑦ ᐊᖏᕈᑎᒃᑯᑦ. 

(h) ᐊᒃᑐᐊᓂᓖᑦ ᒪᓕᒐᑦ.  ᐅᓇ ᓂᖏᖅᑕᐅᑎᓄᑦ ᐊᖏᕈᑎ ᑐᑭᓯᐅᒪᔭᐅᓂᐊᖅᑐᖅ, ᑐᑭᓕᐊᖑᓂᐊᖅᑐᖅ ᐊᒻᒪᓗ 

ᐊᔭᐅᖅᑐᖅᑕᐅᓂᐊᖅᑐᖅ ᒪᓕᒡᓗᑎᒃ, ᐊᒻᒪᓗ ᐱᔪᓐᓇᐅᑎᒃᑯᑦ ᐱᓕᕆᐊᒃᓴᕆᔭᐅᔪᒃᑯᓪᓗ ᐱᓕᕆᖃᑎᒌᒃᑐᓄᑦ 

ᐊᐅᓚᑕᐅᓂᐊᖅᑐᑦ ᒪᓕᒐᑎᒍᑦ ᓄᓇᕗᒥ ᐊᒻᒪᓗ ᒐᕙᒪᑐᖃᒃᑯᑦ ᒪᓕᒐᖏᑦᑎᒍᑦ ᐊᒃᑐᐊᓂᖃᖅᑐᒃᑯᑦ. 

(i) ᐃᓗᐃᑦᑑᑉᓗᒍ ᐊᖏᕈᑎ.  ᑭᓯᐊᓂ ᐅᖃᐅᓯᐅᓯᒪᔪᒃᑯᑦ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ 

ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᒃᑯᑦ, ᐅᓇ ᓂᖏᖅᑕᐅᑎᓄᑦ ᐊᖏᕈᑎ ᓴᖅᑭᑎᑦᑎᓯᒪᔪᖅ ᐃᓗᐃᑦᑐᒃᑯᑦ 

ᐊᖏᕈᑕᐅᔪᒃᑯᑦ ᐱᓕᕆᖃᑎᒌᒃᑐᓄᑦ ᒪᓕᒃᖢᒍ ᑯᕕᔭᐅᕙᓪᓕᐊᔪᒃᑯᑦ ᒎᓘᒃᑯᑦ ᐅᑎᖅᑐᒃᓴᓕᐊᖅ ᓂᖏᖅᑕᐅᑎ.  

ᒪᓕᒍᑎᒍᓐᓃᕋᔭᖅᐸᑎᒃ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᖅ ᐊᒻᒪᓗ 

ᐅᓇ ᓂᖏᖅᑕᐅᑎᓄᑦ ᐊᖏᕈᑎ, ᐃᓗᓕᕆᔭᖏᑦ ᑕᑉᓱᒪ ᓂᖏᖅᑕᐅᑎᒃᑯᑦ ᐊᖏᕈᑎᐅᑉ ᓵᓚᖃᕋᔭᖅᑐᑦ. 

(j) ᒪᓕᒋᐊᖃᓪᓚᑦᑖᖅᑐᒨᖓᔪᖅ.  ᐅᓇ ᓂᖏᖅᑕᐅᑎᓄᑦ ᐊᖏᕈᑎ ᐱᕚᓪᓕᕈᑕᐅᓇᓱᒃᑐᖅ ᒪᓕᒃᑕᐅᔭᕆᐊᖃᖅᖢᓂᓗ 

ᐱᓕᕆᖃᑎᒌᒃᑐᓄᑦ ᐊᒻᒪᓗ ᐃᓇᖏᖅᑎᒋᔪᒫᖅᑕᖏᓐᓄᑦ ᐊᒻᒪᓗ ᐱᔪᓐᓇᐅᑎᖃᖅᑎᑕᐅᔪᓄᑦ ᑲᒪᔨᐅᔪᓐᓇᕐᓂᕐᒧᑦ. 

ᑕᐅᑐᒃᑕᐅᑉᓗᑎᒃ, ᐱᓕᕆᖃᑎᒌᒃᑑᒃ ᐊᑐᓕᖅᑎᑦᑎᔫᒃ ᑖᑉᓱᒥᙵ ᓂᖏᖅᑕᐅᑎᒃᑯᑦ ᐊᖏᕈᑎᒥᒃ ᐅᑉᓗᖓᓂᒃ ᐅᑭᐅᖓᓂᒡᓗ 

ᑎᑎᕋᐅᑕᐅᖅᑳᖅᓯᒪᔪᒥᒃ ᐅᑉᓗᕐᒥ ᐊᑐᓕᖅᑎᖅᑕᐅᕝᕕᐅᓂᐊᖅᑐᒥ. 

 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

 

ᐅᓇ: ______________________ 

 ᐊᑎᖅ: 

 ᑕᐃᒎᓯᖓ: 

 

 

ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᑦ 

 

ᐅᓇ: ______________________ 

 ᐊᑎᖅ: 

 ᑕᐃᒎᓯᖓ: 

ᒪᒃᑕᒃᓴᖅ A 

ᐃᓂᒋᔭᐅᔪᑦ 

 

ᐃᓂᒋᔭᐅᔪᑦ ᐅᖃᐅᓯᐅᓯᒪᔪᑦ ᐱᓕᕆᐊᖑᔪᒃᑯᑦ ᓇᓗᓇᐃᒃᑯᑕᓕᒃᑯᑦ #006-ᒥᒃ ᖃᐃᑕᐅᓯᒪᔪᒥᒃ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᕕᕗᐊᕆ 26, 2015-ᒥ 

ᑕᓯᕐᔪᐊᕐᒥ ᒎᓘᒃᑯᑦ ᐅᔭᕋᖕᓂᐊᕐᕕᐅᔪᒪᔪᒧᑦ.  ᐱᓕᕆᒋᐊᕈᓐᓇᖅᓯᓂᕐᒧᑦ ᓇᓗᓇᐃᒃᑯᑕᖅ ᐊᖏᕈᑕᐅᔪᖅ ᐅᔭᕋᖕᓂᐊᕈᓐᓇᕐᓂᖏᓐᓄᑦ ᐅᑯᓇᓂ ᑕᓪᓕᒪᐅᔪᓂᒃ ᒎᓘᒥᒃ 

ᓇᓂᓯᕝᕕᐅᓯᒪᔪᓂᒃ ᑕᓯᕐᔪᐊᕐᒥ ᐅᔭᕋᖕᓂᐊᕐᕕᐅᔪᒥ: 

 

• ᑎᑭᒐᓂᐊᖅ 

• Discovery 

• F-Zone 

• Pump 

• Wesmeg 

 

ᓇᓃᓐᓂᖏᑦ ᓇᓗᓇᐃᖅᑕᐅᓯᒪᔪᑦ ᓄᓇᙳᐊᕐᒥ. 

ᒪᓕᒃᑕᒃᓴᖅ B 

ᐆᒃᑑᑎ ᒎᓘ ᑯᕕᔭᐅᕙᓪᓕᐊᑎᓪᓗᒍ ᐅᑎᖅᑐᒃᓴᓕᐊᖅ ᓂᖏᖅᑕᑎᒃᑯᑦ ᓈᓴᐅᑎᓕᕆᔾᔪᑕᐅᓯᒪᓂᖓ 

ᒪᓕᒃᑕᒃᓴᖅ C 

ᐊᖏᖃᑎᒌᒃᑎᑦᑎᓂᖅ 

1. ᐱᔾᔪᑕᐅᔪᖅ 

ᐊᖏᖃᑎᒌᒃᑎᑦᑎᓂᒃᑯᑦ ᐱᓕᕆᐊᖑᕙᒃᑐᑦ ᓴᐃᒪᔪᒃᑯᑦ, ᐊᔾᔨᒌᒃᑎᑦᑎᓂᒃᑯᑦ ᐊᒻᒪᓗ ᐊᑑᑎᖃᖅᑐᒃᑯᑦ ᐊᑐᓕᖅᑎᕆᔪᒪᓂᕐᒧᑦ 

ᐊᖏᕈᑎᒥᒃ. 

2. ᐱᓕᕆᐊᖑᔪᒪᔪᖅ 

ᑕᒡᕘᓇ ᒪᓕᒃᑕᒃᓴᒃᑯᑦ ᐱᓕᕆᐊᖑᔪᒪᔪᖅ ᐱᕕᒃᓴᖃᖅᑎᑦᑎᑦᑎᐊᕈᒪᓂᕐᒧᑦ ᑮᓇᐅᔭᐃᔭᕐᓇᓗᐊᙱᑦᑐᒃᑯᑦ 

ᐊᖏᖃᑎᒌᒃᑎᑦᑎᔾᔪᑎᒃᓴᒥᒃ. 

3. ᐊᖏᖃᑎᒌᒃᑎᑦᑎᓂᖅ 

3.1 ᐊᖏᖃᑎᒌᒍᓐᓃᖅᑐᖃᖅᑎᓪᓗᒍ ᐊᖏᖃᑎᒌᒃᑎᑦᑎᔨᒧᑦ ᑐᓂᕐᕈᑕᐅᔪᓐᓇᖅᑐᖅ ᓇᓕᐊᖕᓄᑐᐃᓐᓇᖅ 

ᐱᓕᕆᖃᑎᒌᒃᑑᖕᓄᑦ ᐃᓱᒪᓕᐅᕈᑕᐅᓗᓂ ᒪᓕᒡᓗᑎᒃ ᐊᖏᖃᑎᒌᒃᑎᑦᑎᓂᕐᒧᑦ ᐱᖁᔭᒃᑯᑦ (ᓄᓇᕗᒥ) ᒪᓕᒐᕆᔭᐅᔪᒃᑯᑦ, 

ᑭᓯᐊᓂ ᐋᖅᑭᒋᐊᖅᑕᐅᓯᒪᒃᐸᑦ ᐊᖏᖃᑎᒌᒍᑎᒃᑯᑦ (“ᐊᖏᖃᑎᒌᒃᑎᑦᑎᓂᖅ”). 

3.2 ᐊᖏᖃᑎᒌᒍᓐᓃᕈᑕᐅᓯᒪᔪᖅ ᑐᓂᕐᕈᑕᐅᔪᓐᓇᖅᑐᖅ ᐊᖏᖃᑎᒌᒃᑎᑦᑎᔨᓄᑦ 60 ᐅᑉᓗᑦ ᐃᓗᐊᓂ  ᐊᖓᔪᖅᑳᓄᑦ 

ᑲᒪᒋᔭᐅᖅᑳᓚᐅᖅᑎᓪᓗᒍ ᐊᖏᖃᑎᒌᒍᓐᓃᖅᓯᒪᔪᑦ ᐊᖏᖃᑎᒌᒃᑎᑕᐅᓇᓱᓚᐅᖅᑳᖅᑎᓪᓗᒋᑦ ᒪᓕᒃᖢᑎᒃ ᐃᓚᖓᓂᒃ 

7.4.2-ᒥ ᐊᖏᕈᑎᒃᑯᑦ ᐊᒻᒪᓗ ᒪᓕᒃᖢᑎᒃ ᐱᕕᒃᓴᕆᔭᐅᔪᒥᒃ ᐅᖃᐅᓯᐅᓯᒪᔪᒥᒃ 7.5.2-ᒥ ᐊᖏᕈᑎᒃᑯᑦ ᑐᓂᓯᓗᑎᒃ 

ᑐᓴᖅᑎᑦᑎᔾᔪᑎᒥᒃ ᐱᓕᕆᖃᑎᒥᓄᑦ ᑎᑎᕋᖅᓯᒪᔪᒃᑯᑦ (“ᑐᓴᖅᑎᑦᑎᔾᔪᑎ ᐊᖏᖃᑎᒌᒍᓐᓃᖅᓯᒪᔪᓂᒃ”) 

ᑲᔪᓯᓂᖃᑦᑎᐊᙱᑉᐸᑦ ᐱᓕᕆᖃᑎᒌᒃᑐᓄᑦ ᑲᒪᒋᔭᐅᓯᒪᙱᓪᓗᑎᒃ ᓇᓗᓇᐃᖅᓯᒍᑕᐅᔪᑦ ᖃᓄᐃᑦᑑᓂᖓᓄᑦ 

ᑕᐃᒪᐃᑦᑐᒃᑯᑦ ᐊᖏᖃᑎᒌᒍᓐᓃᖅᓯᒪᓂᒃᑯᑦ. 

3.3 ᐱᓕᕆᖃᑎᒋᔭᐅᔪᖅ ᑐᓴᖅᑎᑦᑎᔪᖅ ᐊᖏᖃᑎᒌᒍᓐᓃᖅᑐᑦ ᒥᒃᓵᓄᑦ (“ᓇᓗᓇᐃᖅᓯᔪᖅ”) ᑐᓂᓯᓇᔭᖅᑐᖅ 

ᐱᓕᕆᖃᑎᒥᓄᑦ (“ᑭᐅᓯᔪᒧᑦ”) ᑎᑎᕋᖅᓯᒪᔪᒥᒃ ᖃᓄᐃᓕᖓᓕᕐᒪᖔᕐᒥ ᖁᓕᑦ ᓴᓇᓐᓇᐅᔪᑦ ᐅᑉᓗᑦ ᐃᓗᐊᓂ 

ᑐᓂᔭᐅᓚᐅᖅᑳᖅᑎᓪᓗᒍ ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ ᐊᖏᖃᑎᒌᒍᓐᓃᖅᑐᑦ ᒥᒃᓵᓄᑦ.  ᑭᐅᓯᔪᖅ ᑭᐅᓯᓇᔭᖅᑐᖅ 

ᓇᓗᓇᐃᖅᓯᔫᑉ ᑎᑎᕋᖅᓯᒪᔭᖓᓄᑦ 20 ᐅᑉᓗᑦ ᐃᓗᐊᓂ.  ᓇᓗᓇᐃᖅᓯᔫᑉ ᑭᐅᔾᔪᑎᖓ, ᐱᑕᖃᖅᐸᑦ, ᑭᐅᓯᔫᑉ 

ᐅᖃᐅᓯᒃᓴᖓᓄᑦ ᑐᓂᕐᕈᑕᐅᓇᔭᖅᑐᖅ ᖁᓕᑦ ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᑭᐅᓯᔪᖅ ᑭᐅᓯᓚᐅᖅᑳᖅᑎᓪᓗᒍ.  

ᐱᓕᕆᖃᑎᒌᒃᑐᑦ ᑭᐅᓯᔾᔪᑎᖏᑦ ᖃᓄᐃᓕᐅᕈᑕᐅᓂᕋᖅᑕᐅᓯᒪᔪᓄᑦ ᑐᓂᕐᕈᑕᐅᓇᔭᖅᑐᑦ 20 ᐅᑉᓗᑦ ᐃᓗᐊᓂ 

ᖃᓄᐃᓕᐅᕈᑕᐅᓂᕋᖅᑕᐅᓯᒪᔪᑦ ᑐᓂᕐᕈᑕᐅᓚᐅᖅᑳᖅᑎᓪᓗᒋᑦ. 

3.4 40 ᐅᑉᓗᑦ ᐃᓗᐊᓂ ᖃᐃᑕᐅᖅᑳᖅᑎᓪᓗᒍ ᑐᓴᖅᑎᑦᑎᒍᑎ ᐊᖏᖃᑎᒌᒍᓐᓃᖅᓯᒪᔪᓄᑦ, ᐱᓕᕆᖃᑎᒌᒃᑐᑦ 

ᐊᖏᖃᑎᒌᒃᓯᒪᓂᒃᑯᑦ ᑎᒃᑯᐊᖅᓯᓂᐊᖅᑐᑦ ᐊᑕᐅᓯᕐᒥᒃ ᐊᖏᖃᑎᒌᒃᑎᑦᑎᔨᒃᓴᒥᒃ. 

3.5 ᐱᓕᕆᖃᑎᒌᒃᑐᑦ ᐊᖏᖃᑎᒌᒍᓐᓇᙱᑉᐸᑎᒃ ᐊᑕᐅᓯᕐᒥᒃ ᐊᖏᖃᑎᒌᒃᑎᑦᑎᔨᐅᓇᔭᖅᑐᒥᒃ 40 ᐅᑉᓗᑦ ᐃᓗᐊᓂ, 

ᐊᖏᖃᑎᒌᒃᑎᑦᑎᔨᓂᒃ ᑲᑎᒪᔨᓂᒃ ᓴᖅᑭᑎᑦᑎᓕᕋᔭᖅᑐᑦ.  ᐊᑐᓂ ᐱᓕᕆᖃᑎᒌᒃᑑᒃ ᑎᒃᑯᐊᖅᓯᓗᑎᒃ ᐊᑕᐅᓯᕐᒥᒃ 

ᐊᖏᖃᑎᒌᒃᑎᑦᑎᔨᒥᒃ 30-ᓂᒃ ᐅᑉᓗᓂᒃ ᖃᐃᔪᓂᒃ ᐊᒻᒪᓗ ᑖᑉᑯᐊ ᒪᕐᕉᒃ ᐊᖏᖃᑎᒌᒃᑎᑦᑎᔩᑦ, 30 ᐅᑉᓗᑦ ᐃᓗᐊᓂ 

ᐊᖏᓚᐅᖅᑳᖅᑎᓪᓗᒋᑦ ᑎᒃᑯᐊᖅᑕᐅᓯᒪᓂᖏᓐᓄᑦ, ᑎᒃᑯᐊᖅᓯᓇᔭᖅᑑᒃ ᐱᖓᔪᒋᔭᐅᓂᐊᖅᑐᒥᒃ ᐊᖏᖃᑎᒌᒃᑎᑦᑎᔨᒥᒃ 

ᐃᒃᓯᕙᐅᑕᐅᓂᐊᖅᑐᒥᒃ ᑲᑎᒪᔨᓂᒃ. ᓂᕈᐊᖅᖠᕈᓐᓇᙱᑉᐸᑕ, ᐱᖓᔪᖓ ᐊᖏᖃᑎᒌᒃᑎᑦᑎᔨ ᓂᕈᐊᖅᑕᐅᓇᔭᖅᑐᖅ 

ᓄᓇᕗᒥ ᐃᖅᑲᖅᑐᐃᕝᕕᒃᑯᑦ ᐃᖅᑲᖅᑐᐃᔨᕐᔪᐊᒧᑦ, ᑐᒃᓯᕋᖅᑎᓪᓗᒍ ᓇᓗᓇᐃᖅᓯᔪᖅ ᖁᓕᑦ ᐅᑉᓗᑦ ᐱᓕᕆᓐᓇᐅᔪᑦ 

ᐃᓗᐊᓂ ᐃᓱᓕᖅᑳᖅᑎᓪᓗᒋᑦ 30 ᐅᑉᓗᑦ ᐱᕕᒃᓴᕆᔭᐅᔪᑦ. 

3.6 ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔩᑦ ᐃᒪᓐᓇᐃᓐᓂᐊᖅᑐᑦ, 30 ᐅᑉᓗᑦ ᐃᓗᐊᓂ 

ᑎᒃᑯᐊᖅᑕᐅᓚᐅᖅᑳᖅᑎᓪᓗᒋᑦ ᐅᕝᕙᓘᓐᓃᑦ ᓴᖅᑭᑎᑕᐅᓚᐅᖅᑳᖅᑎᓪᓗᒋᑦ, ᐊᖏᖃᑎᒌᒃᑎᑦᑎᓇᓱᓕᕋᔭᖅᑐᑦ. 

3.7 ᐊᑐᓂ ᐱᓕᕆᖃᑎᒌᒃᑑᒃ, 15 ᐅᑉᓗᑦ ᐃᓗᐊᓂ ᑎᒃᑯᐊᖅᑕᐅᖅᑳᖅᑎᓪᓗᒋᑦ ᐊᖏᖃᑎᒌᒃᑎᑦᑎᔩᑦ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᔩᑦ ᑲᑎᒪᔨᖏᑦ, ᑐᓂᓯᓇᔭᖅᑐᖅ ᐊᖏᖃᑎᒌᒃᑎᑦᑎᔨᒧᑦ ᐊᖏᖃᑎᒌᒃᑎᑦᑎᔨᓄᓪᓘᓐᓃᑦ ᑲᑎᒪᔨᓄᑦ 

ᐊᒻᒪᓗ ᐱᓕᕆᖃᑎᒋᔭᒥᓄᑦ ᑕᒪᐃᓐᓂᒃ ᑎᑎᕋᖅᓯᒪᔪᓂᒃ ᐊᖏᖃᑎᒌᒍᑕᐅᔪᓐᓃᖅᑑᑉ ᒥᒃᓵᓄᑦ, ᑭᓯᐊᓂ 

ᐱᔪᓐᓇᖅᑎᑕᐅᓂᖅ ᓇᓗᓇᐃᖅᑕᐅᒃᐸᑦ ᐊᒻᒪᓗ ᐱᓕᕆᐊᖑᒃᐸᑦ.  ᐊᑐᓂ ᐱᓕᕆᖃᑎᒌᒃᑑᒃ ᑐᓂᓯᔪᓐᓇᖅᑐᑦ 

ᑎᑎᕋᖅᓯᒪᔪᒥᒃ ᓇᐃᑦᑐᒥᒃ ᖃᓄᐃᓕᖓᓂᖏᓐᓄᑦ ᐊᖏᖃᑎᒌᒃᑎᑦᑎᔨᒧᑦ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔪᑦ 

ᑲᑎᒪᔨᖏᓐᓄᑦ ᑕᓪᓕᒪᑦ ᓴᓇᓐᓇᐅᔪᑦ ᐅᑉᓗᑦ ᑐᖔᓂᐅᙱᑦᑐᖅ ᑐᓴᖅᑕᐅᓂᐊᖅᑎᓪᓗᒍ, ᑐᓂᓯᓗᓂ ᐱᖃᑎᒥᓄᑦ 

ᐊᔾᔨᖏᓐᓂᒃ. 

3.8 ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔩᑦ ᐃᒪᓐᓇᐃᑦᑐᓐᓇᖅᑐᑦ, ᑐᒃᓯᕋᖅᓯᒪᓗᓂ 

ᐱᓕᕆᖃᑎᒋᔭᐅᔪᖅ, ᑐᓴᖅᑎᑕᐅᔪᓐᓇᖅᑐᑦ ᐱᒋᐊᖅᑎᑕᓂᒃ ᓇᓗᓇᐃᔭᐃᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐅᕝᕙᓘᓐᓃᑦ 

ᒫᓐᓇᐅᔪᖅ ᐱᔾᔪᑕᐅᔪᓂᒃ ᓯᕗᓂᐊᒍᑦ ᑐᓴᖅᑎᑕᐅᖅᑳᑎᓐᓇᒋᑦ ᐱᔪᓐᓇᖅᓯᑐᐊᖅᐸᑕ. 

3.9 ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑦ ᐱᓕᕆᖃᑎᒌᒃᑐᓄᑦ, ᐊᖏᖃᑎᒌᒃᑎᑦᑎᓇᓱᖕᓂᖅ ᑲᒪᒋᔭᐅᓇᔭᖅᑐᖅ 

ᑲᖏᖅᖠᓂᖅ, ᓄᓇᕗᒥ. 

3.10 ᑭᓯᐊᓂ ᐊᓯᐊᒍᑦ ᐃᒪᓐᓈᖅᑐᕈᑕᐅᒃᐸᑦ ᐊᖏᖃᑎᒌᒃᑎᑦᑎᔨᒧᑦ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔨᖏᓐᓄᑦ: 

(a) ᐊᑐᓂ ᐱᓕᕆᖃᑎᒌᒃᑑᒃ ᐊᑭᓕᖅᑐᐃᓇᔭᖅᑐᑦ ᐃᖕᒥᓄᑦ ᐊᑭᓕᖅᑐᖅᑕᐅᔭᕆᐊᓕᖕᓂᒃ 

ᐊᖏᖃᑎᒌᒃᑎᑦᑎᓇᓱᖕᓂᒃᑯᑦ; ᐊᒻᒪᓗ 

(b) ᐱᓕᕆᖃᑎᒌᒃᑑᒃ ᐊᔾᔨᒌᒃᑐᒃᑯᑦ ᐊᑭᓕᖅᑐᐃᓗᑎᒃ ᐊᖏᖃᑎᒌᒃᑎᑦᑎᓇᓱᖕᓂᐅᔪᒧᑦ, ᓲᕐᓗ ᐊᑭᓕᖅᑑᑎᓂᒃ 

ᐊᖏᖃᑎᒌᒃᑎᑦᑎᓇᓱᐊᖅᑎᒧᑦ ᐊᖏᖃᑎᒌᒃᑎᑦᑎᓇᓱᐊᖅᑎᓄᓪᓘᓐᓃᑦ, ᑐᓴᕐᕆᐊᕐᕕᐅᓂᐊᖅᑐᒥ ᑲᑎᒪᕝᕕᖕᒥ, 

ᑎᑎᕋᖅᓯᒪᔪᓂᒃ ᐊᒥᓲᓕᖅᑎᕆᓂᕐᒧᑦ, ᑐᑭᓕᐅᕆᔪᓄᑦ ᑐᓵᔨᖃᕐᓂᕐᒧᓪᓗ. 

ᑐᑭᓯᓇᖅᓯᒋᐊᒃᑲᓐᓂᕐᓗᒍ, ᑕᒡᕘᓇ ᐱᙱᑦᑎᑦᑕᐃᓕᓯᒪᙱᑦᑐᑦ ᓱᓇᒃᑲᓐᓂᕐᓄᑦ ᐊᑭᓕᖅᑑᑕᐅᓇᔭᖅᑐᓂᒃ. 

3.11 ᐊᖏᖃᑎᒌᒃᑎᑦᑎᓇᓱᒃᑎ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᓇᓱᒃᑎᑦ ᑲᑎᒪᔩᑦ ᐃᓱᒪᓕᐅᕈᑎᖃᕋᔭᖅᑐᑦ ᑎᑎᕋᖅᓯᒪᔪᒃᑯᑦ 

ᐃᓱᒪᓕᐅᕈᑕᐅᓂᐊᖅᑐᒥᒃ 60 ᐅᑉᓗᑦ ᐃᓗᐊᓂ ᑐᓴᖅᑕᐅᖅᑳᖅᑎᓪᓗᒋᑦ ᑐᓴᖅᑕᐅᔭᕆᐊᓖᑦ. 

3.12 ᐃᓱᒪᓕᐅᕈᑕᐅᔪᖅ ᐊᖏᖃᑎᒌᒃᑎᑦᑎᔨᒧᑦ ᐊᖏᖃᑎᒌᒃᑎᑦᑎᓂᕐᒧᓪᓗ ᑲᑎᒪᔨᓄᑦ ᑭᖑᓪᓕᖅᐸᐅᑎᑕᐅᓇᔭᖅᑐᖅ, 

ᒪᓕᒃᑕᐅᔭᕆᐊᖃᓕᕐᓗᓂᓗ ᐊᒻᒪᓗ ᐊᔭᐅᖅᑐᖅᑕᐅᔪᓐᓇᕐᓗᓂ ᐱᓕᕆᖃᑎᒌᒃᑐᓄᑦ, ᐃᖅᑲᖅᑐᐃᕝᕕᒃᑯᑦ ᑭᓯᒥ 

ᕿᒥᕐᕈᔭᐅᔪᓐᓇᖅᖢᓂ.  ᐅᖃᖃᑎᒌᖕᓂᐊᖅᑎᓪᓗᒋᑦ ᐋᖅᑭᒋᐊᕈᑎᒃᓴᒧᑦ ᐱᓕᕆᐊᖑᔪᒃᑯᑦ, 

ᐃᓱᒪᒋᔭᖃᕐᓂᖅᓴᐅᖃᑦᑕᕐᓂᐊᖅᑐᑦ ᓴᐳᓐᓂᐊᕈᒪᓂᕐᒧᑦ ᐃᓄᐃᑦ ᐃᓅᓯᕆᕙᒃᑕᖏᓐᓂᒃ ᐃᓕᖅᑯᓯᑐᖃᖏᓐᓂᒡᓗ ᐊᒻᒪᓗ 

ᐱᕕᒃᓴᖃᖅᑎᑦᑎᓗᑎᒃ ᐃᓄᖕᓄᑦ ᑮᓇᐅᔾᔭᒃᓴᕈᓐᓇᕐᓂᒃᑯᑦ. 

3.13 ᑕᒡᕙᓂ ᒪᓕᒃᑕᒃᓴᒥ ᐱᓕᕆᖃᑎᒋᔭᐅᔪᖅ ᐱᑦᑕᐃᓕᑎᑕᐅᙱᑦᑐᖅ, ᐃᓚᐃᓐᓈᙱᓐᓂᒃᑯᑦ, ᐊᖏᖃᑎᒌᒍᒪᔪᖃᖅᐸᑦ 

ᐅᕝᕙᓘᓐᓃᑦ ᐱᓕᕆᖃᑎᒌᒃᑑᒃ ᐊᖏᖃᑎᒌᒍᓐᓇᖁᑉᓗᒋᑦ ᐊᖏᖃᑎᒌᒃᑎᑦᑎᔨᒧᑦ ᑲᒪᒋᔭᐅᖅᑳᖅᑎᓐᓇᒋᒃ ᐅᕝᕙᓘᓐᓃᑦ 

ᑲᒪᒋᔭᐅᑎᓪᓗᒋᒃ, ᐃᓚᐅᖃᑕᐅᑉᓗᒍ ᓴᓂᕐᕙᐃᔪᓐᓇᕐᓂᕐᒧᑦ ᐊᑭᒋᔭᐅᓂᐊᖅᑐᓂᒃ ᐊᖏᖃᑎᒌᒃᑎᑦᑎᔨᒧᑦ ᐊᒻᒪᓗ 

ᐊᑭᓕᒐᒃᓴᑦ ᐱᓕᕆᖃᑎᒌᒃᑑᖕᓄᑦ. 

3.14 ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔨᖏᑦ ᐱᔪᓐᓇᐅᑎᓖᑦ ᑕᒪᐃᓐᓂᒃ ᐱᔾᔪᑕᐅᔪᓂᒃ 

ᑲᒪᕙᓪᓕᐊᔪᓐᓇᕐᓂᕐᒧᑦ ᐊᖏᖃᑎᒌᒍᑕᐅᓯᒪᙱᑦᑐᒧᑦ, ᑭᓯᐊᓂ ᓴᙱᓂᖃᔾᔮᙱᑦᑑᒃ ᐋᖅᑭᒋᐊᖅᓯᔪᓐᓇᕐᓂᕐᒧᑦ 

ᒪᓕᒃᑕᐅᔭᕆᐊᖃᖅᑐᓂᒃ, ᖃᓄᐃᓕᒋᐊᕈᑕᐅᓇᔭᖅᑐᓂᒃ ᐅᕝᕙᓘᓐᓃᑦ ᐃᓗᓕᕆᔭᐅᔪᓂᒃ ᐊᖏᕈᑎᒃᑯᑦ, 

ᐃᓚᓯᒋᐊᕋᔭᕐᓂᕐᒧᑦ ᐲᖅᓯᓇᔭᕐᓂᕐᒧᓪᓘᓐᓃᑦ ᐃᓚᖏᓐᓂᒃ ᐅᕝᕙᓘᓐᓃᑦ ᐃᓱᒪᓕᐅᕆᓇᔭᕐᓂᕐᒧᑦ ᒪᓕᙱᑦᑐᒃᑯᑦ 

ᐊᖏᕈᑎᒥᒃ.  ᑕᐃᒪᓕ ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᐅᔪᑦ ᑲᑎᒪᔨᖏᑦ ᓇᓗᓇᐃᖅᓯᒃᐸᑕ 

ᓈᒻᒪᙱᑦᑐᒥᒃ, ᒪᓕᒍᑎᙱᑦᑐᒥᒃ ᐅᕝᕙᓘᓐᓃᑦ ᓇᓗᓇᖅᑐᖃᕐᓂᖓᓄᑦ ᐊᖏᕈᑎᒃᑯᑦ, ᐱᓕᕆᖃᑎᒌᒃᑑᒃ 

ᐱᓕᕆᖃᑎᒌᑦᑎᐊᕐᓂᒃᑯᑦ ᐋᔩᖃᑎᒌᒃᑲᓐᓂᓕᕋᔭᖅᑐᑦ ᕿᒥᕐᕈᔪᒪᓂᕐᒧᑦ ᐋᖅᑭᒋᐊᖅᓯᔪᒪᓂᕐᒧᓪᓗ ᐊᖏᕈᑎᒥᒃ. 

3.15 ᐱᓕᕆᖃᑎᒌᒃᑑᒃ ᐊᖏᖃᑎᒌᒃᓯᒪᙱᑉᐸᑎᒃ ᐅᕝᕙᓘᓐᓃᑦ ᑐᑭᓯᒋᐊᖅᑎᑕᐅᔭᕆᐊᖃᖅᐸᑎᒃ ᐊᖏᖃᑎᒌᒃᑎᑦᑎᔨᐅᔫᑉ 

ᐊᖏᖃᑎᒌᒃᑎᑦᑎᔨᒃᑯᓪᓘᓐᓃᑦ ᑲᑎᒪᔩᑦ ᐃᓱᒪᓕᐅᕈᑎᒋᓯᒪᔭᖓᓂᒃ, ᐱᓕᕆᖃᑎᒌᒃᑐᑦ ᓇᓕᐊᑐᐃᓐᓇᖅ ᐆᒃᑐᕈᓐᓇᖅᑐᖅ 

ᐊᖏᖃᑎᒌᒃᑎᑦᑎᔨᒧᑦ ᐅᕝᕙᓘᓐᓃᑦ ᐃᒃᓯᕙᐅᑕᕆᔭᐅᔪᒧᑦ ᑲᔪᓯᒋᐊᖁᓗᒋᑦ ᐊᖏᖃᑎᒌᒃᑎᑦᑎᓇᓱᖕᓂᕐᒥᒃ 

ᓇᓗᓇᐃᔭᐃᔪᒪᓂᕐᒧᑦ ᐃᓱᒪᓕᐅᕈᑕᐅᔪᒥᒃ.  ᑲᔪᓯᒋᐊᖅᑎᑦᑎᔪᒪᔪᖃᖅᑎᓪᓗᒍ ᑕᐃᒪᐃᑦᑐᒪᔪᖅ  

ᑐᓴᖅᑎᑦᑎᔭᕆᐊᖃᕋᔭᖅᑐᖅ 30 ᐅᑉᓗᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒋᑦ ᐊᖏᖃᑎᒌᒃᑎᑦᑎᔨᒃᑯᑦ ᐃᓱᒪᓕᐅᕈᑎᖓᓂᒃ 

ᐊᒻᒪᓗ ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᒃᑯᑦ ᑲᑎᒪᔨᖏᑦ ᑲᔪᓯᒋᐊᕋᔭᖅᖢᑎᒃ ᖁᓕᑦ ᓴᓇᓐᓇᐅᔪᑦ 

ᐅᑉᓗᑦ ᐃᓗᐊᓂ ᑐᒃᓯᕋᕐᕕᐅᖅᑳᖅᑎᓪᓗᒋᑦ ᐊᒻᒪᓗ ᑐᑭᓯᒋᐊᖅᑎᑦᑎᓕᕋᔭᖅᑐᑦ ᐃᓱᒪᓕᐅᕈᑎᒥᓂᒃ 

ᖃᓄᐃᓕᐅᕈᑕᐅᔭᕆᐊᖃᕋᓱᒋᔭᖓᓂᒃ 20 ᐅᑉᓗᑦ ᐃᓗᐊᓂ ᐱᒋᐊᒃᑲᓐᓂᖅᑳᖅᑎᓪᓗᒋᑦ. 

3.16 ᐱᓕᕆᖃᑎᒌᒃᑐᑦ ᐊᖏᖃᑎᖃᕈᓐᓇᖅᑐᑦ ᑎᑎᕋᕐᓗᑎᒃ ᐋᖅᑭᒋᐊᖅᓯᔪᒪᒍᑎᒃ ᐱᕕᒃᓴᕆᔭᐅᔪᓂᒃ  ᐊᒻᒪᓗ 

ᒪᓕᒃᑕᒃᓴᕆᔭᐅᔪᓂᒃ ᐅᖃᐅᓯᐅᓯᒪᔪᒃᑯᑦ ᑕᒡᕙᓂ ᒪᓕᒃᑕᒃᓴᒥ. 

3.17 ᐊᖏᖃᑎᒌᒃᑎᑦᑎᓇᓱᐊᖅᑎ ᑲᒪᒋᔭᐅᓇᔭᖅᑐᖅ ᖃᑉᓗᓈᑎᑐᑦ, ᐊᒻᒪᓗ ᐃᓄᒃᑎᑐᑦ ᑎᑎᕋᖅᓯᒪᔪᑦ 

ᐃᓄᒃᑎᑑᓕᖅᑕᐅᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᑐᓵᔨᖃᕐᓗᑎᒃ ᐱᔭᕆᐊᖃᕈᑎᒃ ᑐᒃᓯᕋᖅᑐᖃᕐᓗᓂ ᐱᓕᕆᖃᑎᒋᔭᐅᔪᒧᑦ. 

3.18 ᐊᑐᓂ ᐱᓕᕆᖃᑎᒌᒃᑑᒃ ᐱᓕᕆᐊᒃᓴᒥᓂᒃ ᑲᒪᔭᕆᐊᓖᒃ ᐊᖏᕈᑎᒃᑯᑦ,  ᑭᓯᐊᓂ ᐱᔾᔪᑕᐅᔪᖅ 

ᐊᖏᖃᑎᒌᒍᑕᐅᔪᓐᓇᐃᓪᓕᓯᒪᔪᖅ ᑭᖑᓪᓕᖅᐹᒃᑯᑦ ᐋᖅᑭᒃᑕᐅᓇᓱᒃᑎᓪᓗᒍ, ᑭᓯᐊᓂ ᐱᓕᕆᖃᑎᒌᒃᑑᒃ ᐊᖏᖅᐸᑎᒃ 

ᑕᐃᒪᐃᓕᐅᖅᑎᑦᑎᓇᓱᒡᓗᓂ ᐊᔪᕐᓇᓪᓚᑦᑖᕋᔭᕐᓂᖓᓄᑦ ᐅᕝᕙᓘᓐᓃᑦ ᓈᒻᒪᒐᔭᙱᓐᓂᖓᓄᑦ ᐅᕝᕙᓘᓐᓃᑦ 

ᖃᓄᐃᓐᓂᕆᓚᐅᖅᑕᖏᑦ ᐊᖏᖃᑎᒌᒍᓐᓃᖅᑳᕐᓇᑎᒃ ᐅᑎᕐᕕᐅᔪᒪᓇᔭᙱᓐᓂᖓᓄᑦ, ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᓇᓱᐊᖅᑎ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᓇᓱᒃᑐᑦ ᑲᑎᒪᔨᖏᑦ  ᒫᓐᓇᐅᔪᒧᑦ ᒪᓕᒃᑕᐅᔭᕆᐊᓕᖕᒥᒃ 

ᓴᖅᑭᑎᑦᑎᒃᐸᑕ ᐊᓯᐊᒍᑦ ᖃᓄᐃᓕᐅᕈᑎᒃᑯᑦ. 

3.19 ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑦ ᐱᓕᕆᖃᑎᒌᒃᑐᓄᑦ, ᐊᖏᖃᑎᒌᒃᑎᑦᑎᓇᓱᖕᓂᖅ ᒪᑐᐃᖓᓂᐊᖅᑐᖅ ᐃᓄᖕᓄᑦ 

ᑭᓯᐊᓂ ᐱᓕᕆᖃᑎᒋᔭᐅᔪᖅ ᒪᓕᒃᑕᐅᔭᕆᐊᓕᖕᒥᒃ ᐱᒃᐸᑦ ᐊᖏᖃᑎᒌᒃᑎᑦᑎᓇᓱᒃᑎᒥᒃ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᓇᓱᒃᑐᑦ ᑲᑎᒪᔨᓕᖏᓐᓂᒃ ᐱᓕᕆᐊᖑᓂᐊᖅᑐᑦ, ᐅᕝᕙᓘᓐᓃᑦ ᑕᐃᑲᙵᑦ ᐱᒋᐊᕐᓗᒍ 

ᖃᓄᐃᓕᐅᕈᑕᐅᓂᐊᖅᑐᑦ, ᒪᑐᓯᒪᓂᐊᕐᓂᖏᓐᓄᑦ ᐃᓄᖕᓂᒃ ᑕᐃᒪᐃᑉᐸᑕ, ᑕᒪᕐᒥᒃ ᑐᑭᓯᒋᐊᕈᑎᒃᓴᑦ ᐊᒻᒪᓗ 

ᑎᑎᕋᖅᓯᒪᔪᑦ, ᐃᓚᐅᖃᑕᐅᑉᓗᒋᑦ ᑐᓂᕐᕈᑕᐅᔪᑦ, ᓇᓗᓇᐃᒃᑯᑕᑦ ᐊᒻᒪᓗ ᑭᒡᒐᖅᑑᑏᑦ ᑕᒪᐅᙵᑐᐃᓐᓇᖅ 

ᑐᓴᖅᑕᐅᑦᑕᐃᓕᔭᕆᐊᖃᓕᕐᓂᐊᖅᑐᑦ ᑕᐃᒪᐃᖁᔨᓯᒪᓗᑎᒃ ᐊᖏᖃᑎᒌᒃᑎᑦᑎᓇᓱᐊᖅᑎ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᓇᓱᒃᑎᒃᑯᑦ ᑲᑎᒪᔨᖏᑦ, ᐃᓚᐅᖃᑕᐅᓗᒍ ᓴᖅᑭᑎᑦᑎᒋᐊᖃᙱᓐᓂᖅ ᐃᓄᖕᓄᑦ ᑕᐃᒪᐃᑦᑐᓂᒃ 

ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᓂᒡᓗ. 

ᒪᓕᒃᑕᒃᓴᖅ F 

ᐊᑐᓕᖅᑎᕆᓂᖅ 

1. ᐱᔾᔪᑕᐅᔪᖅ 

ᐅᓇ ᒪᓕᒃᑕᒃᓴᖅ ᓴᖅᑭᑎᑕᐅᓯᒪᔪᖅ ᐊᑑᑎᖃᖅᑐᒃᑯᑦ ᐊᑐᓕᖅᑎᖅᑕᐅᖁᑉᓗᒍ ᐊᖏᕈᑎ ᐊᒻᒪᓗ ᐱᕕᒃᓴᖃᖅᑎᑦᑎᑦᑎᐊᕈᒪᓂᕐᒧᑦ 

ᑲᒪᒋᔭᐅᑦᑎᐊᕈᓐᓇᖁᑉᓗᒋᑦ ᐃᓱᒫᓘᑕᐅᔪᑦ ᓴᖅᑭᓐᓇᔭᖅᑐᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᒃᑐᖅᓯᓂᖃᖅᑎᓪᓗᒋᑦ ᐃᓄᖕᓂᒃ. 

2. ᒪᓕᒃᑕᒃᓴᑦ ᐊᑐᓕᖅᑎᕆᓂᕐᒧᑦ ᑐᕌᖓᔪᑦ 

2.1 ᐱᓕᕆᖃᑎᒌᒃᑑᒃ ᐊᑐᓕᖅᑎᕆᑦᑎᐊᕈᒪᔪᑦ ᐊᖏᕈᑎᒥᒃ ᐃᒪᓐᓇ: 

A) ᑐᑭᓯᓇᑦᑎᐊᖅᑐᒃᑯᑦ ᑐᓴᐅᒪᖃᑦᑕᐅᑎᔪᒪᓂᒃᑯᑦ, ᐅᖃᖃᑎᒌᒐᔪᖕᓂᒃᑯᑦ ᒪᑐᐃᖓᑦᑎᐊᖅᑐᒃᑯᓪᓗ 

ᑐᓴᐅᒪᖃᑦᑕᐅᑎᖃᑦᑕᕈᒪᓂᕐᒧᑦ; 

B) ᐊᑐᐃᓐᓇᐅᑎᑦᑎᔪᒪᑉᓗᑎᒃ ᑮᓇᐅᔭᓂᒃ ᐊᑐᖅᑕᐅᔪᓐᓇᖅᑐᓂᒃ ᐃᑲᔫᑕᐅᓂᐊᖅᑐᓂᒃ ᐊᑐᓕᖅᑎᕆᑦᑎᐊᕈᒪᓂᕐᒧᑦ 

ᐊᖏᕈᑎᒥᒃ; ᐊᒻᒪᓗ 

C) ᖃᐅᔨᓴᐃᓐᓇᕈᒪᓂᕐᒧᑦ ᐊᑐᓕᖅᑎᕈᑕᐅᔪᓂᒃ ᐊᒻᒪᓗ ᖃᓄᖅ ᐊᒃᑐᖅᓯᓂᖃᕐᓂᖏᓐᓄᑦ ᐃᑲᔫᑎᒃᓴᒃᑯᑦ ᐃᓄᖕᓄᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, 

ᐱᐅᓯᕚᓪᓕᖅᑏᓐᓇᕈᒪᑉᓗᒍ ᐊᑐᓕᖅᑎᕆᓂᐅᔪᖅ. 

3. ᓇᓗᓇᐃᔭᐅᑎᑦ 

ᐅᑯᐊ ᓇᓗᓇᐃᔭᐅᑎᑦ ᐃᓚᒋᔭᐅᖃᑕᐅᔪᑦ ᑕᒡᕘᓇ ᒪᓕᒃᑕᒃᓴᒃᑯᑦ: 

ᓇᓗᓇᐃᔭᐅᑎ 4.1 - ᐊᖏᕈᑕᐅᓯᒪᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᓇᓗᓇᐃᔭᐅᑎ 5.1 - ᐊᑐᓕᖅᑎᕆᓂᕐᒧᑦ ᐋᖅᑭᐅᒪᓂᕆᔭᐅᓂᐊᖅᑐᖅ 

ᓇᓗᓇᐃᔭᐅᑎ 8 – ᐊᖏᕈᑕᐅᓯᒪᔪᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ 

4. ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ 

4.1 ᐱᓕᕆᖃᑎᒌᒃᑐᑦ, 30 ᐅᑉᓗᑦ ᐃᓗᐊᓂ ᐊᖏᕈᑎ ᐊᑐᓕᖅᑎᖅᑕᐅᖅᑳᖅᑎᓪᓗᒍ, ᓴᖅᑭᑎᑦᑎᓂᐊᖅᑐᑦ ᑲᑎᒪᔨᕋᓛᓂᒃ 

ᐊᑐᓕᖅᑎᕆᔨᐅᓂᐊᖅᑐᓂᒃ ᐊᖏᕈᑎᒥᒃ (“ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ”). ᐊᖏᕈᑕᐅᓯᒪᔪᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᖏᓐᓄᑦ ᐃᓚᐅᖃᑕᐅᑎᑕᐅᔪᑦ ᓇᓗᓇᐃᒃᑯᑕᕐᒥ 4.1-ᒥ. 

4.2 ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐊᑐᖅᑕᐅᓂᖅᓴᐅᔪᒪᖃᑦᑕᕐᓂᐊᖅᑐᑦ ᐅᖃᖃᑎᒌᖃᑦᑕᕆᐊᖃᕐᓂᕐᒧᑦ 

ᐊᑐᓕᖅᕆᓂᐊᕐᓂᕐᒧᑦ ᐊᖏᕈᑎᒥᒃ. 

4.3 ᐱᓕᕆᖃᑎᒌᒃᑑᒃ ᐊᒻᒪᓗ ᑲᑎᒪᔨᕋᓛᑦ ᐊᑐᐃᓐᓇᕈᖅᑎᑦᑎᖃᑦᑕᕐᓂᐊᖅᑐᑦ ᑕᒪᐃᓐᓂᒃ ᑎᑎᕋᖅᓯᒪᔪᓂᒃ 

ᑐᑭᓯᒋᐊᕈᑎᒃᓴᓂᒡᓗ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐱᓕᕆᐊᒃᓴᒥᓂᒃ ᑲᒪᒋᔭᕆᐊᖃᖅᑕᒥᓂᒃ 

ᐱᐊᓂᒃᓯᑦᑎᐊᕈᓐᓇᖃᑦᑕᖁᑉᓗᒋᑦ. 

5. ᐊᓯᖏᑦ ᑲᑎᒪᔨᕋᓛᑦ 

5.1 ᐃᓚᒋᐊᕈᑕᐅᓗᑎᒃ ᑲᑎᒪᔨᕋᓛᓄᑦ, ᐱᓕᕆᖃᑎᒌᒃᑑᒃ ᓴᖅᑭᑎᑦᑎᔪᓐᓇᖅᑐᑦ ᐊᓯᖏᓐᓂᒃ ᑲᑎᒪᔨᕋᓛᓂᒃ 

ᓴᖅᑭᑦᑕᕆᐊᖃᕋᓱᒋᔭᖏᓐᓂᒃ ᐊᑐᓕᖅᑎᖅᑕᐅᑦᑎᐊᖁᑉᓗᒍ ᐊᖏᕈᑎ.  ᐊᖏᕈᑎᓕᐊᖑᓚᐅᖅᑑᑉ ᐅᑉᓗᖓᓂ, 

ᑎᑎᕋᖅᓯᒪᔪᖅ ᓇᓗᓇᐃᔭᐅᑎ 5.1 ᐃᓚᐅᖃᑕᐅᔪᖅ ᓇᓗᓇᐃᔭᐃᓯᒪᔪᖅ ᐊᑐᓕᖅᑎᕆᓂᕐᒧᑦ 

ᐋᖅᑭᐅᒪᓂᕆᔭᐅᓂᐊᖅᑐᒥᒃ ᓂᕆᐅᒋᔭᐅᔪᒃᑯᑦ ᐱᓕᕆᖃᑎᒌᒃᑐᓄᑦ ᐊᑐᓕᖅᑎᕆᔪᒪᓂᕐᒧᑦ ᐊᖏᕈᑎᒥᒃ. 

5.2 ᑲᑎᒪᔨᕋᓛᑦ ᐃᒪᓐᓇᐃᓐᓂᐊᖅᑐᑦ, ᒪᓕᒡᓗᑎᒃ ᐱᓕᕆᐊᒃᓴᒥᓂᒃ, ᐅᖃᖃᑎᒌᖃᑦᑕᕐᓂᐊᖅᑐᑦ, ᒪᑐᐃᖓᔪᒃᑯᑦ 

ᐅᖃᖃᑎᒌᒃᐸᒡᓗᑎᒃ ᐊᒻᒪᓗ ᐱᓕᕆᖃᑎᒌᒃᐸᒡᓗᑎᒃ ᐱᓕᕆᖃᑎᒌᑎᒃᑯᑦ ᐊᒻᒪᓗ ᐊᖏᖃᑎᒌᒐᓱᒃᐸᒡᓗᑎᒃ 

ᕿᓚᒻᒥᐅᔪᒃᑯᑦ ᐊᒻᒪᓗ ᐊᑐᓕᖅᑎᕆᓂᕐᒧᑦ ᐊᖏᕈᑎᒥᒃ. 

6. ᐱᒋᐊᕈᑎᒃᑯᑦ ᐱᕕᒃᓴᕆᔭᐅᔪᖅ ᐊᑐᓕᖅᑎᕆᓂᕐᒧᑦ 

ᑭᓯᐊᓂ ᐃᓱᒪᓕᐅᕈᑕᐅᓯᒪᓕᖅᐸᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᑲᑎᒪᔨᒋᔭᐅᔪᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᑲᑎᒪᔨᒋᔭᐅᓂᐊᖅᑐᑦ ᓇᖕᒥᓂᖃᖅᑐᓂᒃ ᐱᕕᒃᓴᖃᖅᑎᑦᑎᔪᒪᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ 

ᓴᓇᔭᒃᓴᖅᑖᖅᑐᓕᕆᓂᕐᒧᑦ ᐃᓕᖅᑯᓯᑐᖃᓕᕆᓂᕐᒧᓪᓗ ᑲᑎᒪᔨᕋᓛᓄᑦ. 

7. ᐃᓐᓇᑐᖃᐃᑦ 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ  ᑎᓂᓯᓂᐊᖅᑐᑦ, ᐅᖃᖃᑎᖃᕐᓗᑎᒃ ᑲᑐᔾᔨᖃᑎᒌᒃᑯᓐᓂᒃ, ᐃᓐᓇᑐᖃᕐᒥᒃ ᐅᕝᕙᓘᓐᓃᑦ 

ᐃᓐᓇᑐᖃᐅᔪᓂᒃ ᐊᑐᖅᑕᐅᖃᑦᑕᖁᓗᒋᑦ ᐊᒡᓂᒍ ᐃᒍᒃᑯᓐᓄᑦ ᐃᒪᓐᓈᖅᑐᖅᑎᒋᔭᐅᓗᑎᒃ ᐊᒻᒪᓗ ᐃᑲᔪᕆᐊᖃᑦᑕᕐᓗᑎᒃ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓂᒃ ᐱᔾᔪᑎᖃᖅᑐᓂᒃ ᖃᓄᐃᓕᐅᕈᑕᐅᔪᒪᔪᓂᒡᓗ ᐃᓱᒫᓘᑕᐅᔪᒃᑯᑦ ᐃᓄᖕᓄᑦ. 

8. ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑎᐅᔪᑦ ᑲᑎᒪᔨᕋᓛᑦ 

ᓇᓗᓇᐃᔭᐃᓂᐊᕐᓂᕐᒧᑦ ᐊᒻᒪᓗ ᐋᖅᑭᒃᓯᓇᓱᖕᓂᐊᕐᓂᕐᒧᑦ ᐃᖢᐊᖏᓕᐅᕈᑕᐅᔪᓂᒃ ᓴᖅᑭᑦᑐᓂᒃ ᐅᔭᕋᖕᓂᐊᕐᕕᖕᒥ ᐊᒻᒪᓗ 

ᐊᑐᓕᖁᔭᐅᔪᑦ ᐃᓱᒪᓕᐅᕈᑕᐅᔪᓪᓗ ᑲᑎᒪᔨᕋᓛᓄᑦ ᑲᔪᓯᑎᑕᐅᑦᑎᐊᕈᓐᓇᖃᑦᑕᖁᑉᓗᒋᑦ, ᐱᓕᕆᖃᑎᒌᒃᑐᑦ 

ᓴᖅᑭᑎᑦᑎᓂᐊᖅᑐᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑎᓂᒃ ᑲᑎᒪᔨᕋᓛᓂᒃ (“ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ ᑲᑎᒪᔨᕋᓛᑦ”) 

ᓇᑉᐸᖅᑎᖅᑕᐅᓕᖅᐸᑦ ᐅᔭᕋᖕᓂᐊᕐᕕᒃ ᐅᕝᕙᓘᓐᓃᑦ ᓯᕗᓂᑐᖄᓂ ᑕᐃᒪᐃᑦᑕᕆᐊᖃᕐᓂᕋᐃᒃᐸᑕ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᑦ.  ᐊᖏᕈᑕᐅᓯᒪᔪᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᓄᑦ ᑲᑎᒪᔨᕋᓛᓄᑦ ᐃᓚᐅᖃᑕᐅᑎᑕᐅᔪᑦ ᓇᓗᓇᐃᒃᑯᑕᖅ 

8-ᒥ. 

9. ᑎᑎᕋᖅᑎ ᐊᐅᓚᑦᑎᔨ 

9.1 ᐃᓱᒪᓕᐅᖅᑳᕐᓗᑎᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ, ᐃᑲᔪᕈᓐᓇᕈᒪᓂᕐᒧᑦ ᐊᒻᒪᓗ ᐃᑲᔪᖅᑐᐃᔪᒪᓂᕐᒧᑦ 

ᐊᑐᓕᖅᑎᕆᓂᕐᒥᒃ ᐊᖏᕈᑎᒃᑯᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᖅᑭᑎᑦᑎᓂᐊᖅᑐᑦ ᓴᓇᔨᒧᑦ 

ᐃᓂᒋᔭᐅᓂᐊᖅᑐᒥᒃ ᐊᒻᒪᓗ ᓴᓇᔨᑖᕐᓗᑎᒃ ᑎᑎᕋᖅᑎᒥᒃ ᐊᐅᓚᑦᑎᔨᒥᒃ (“ᑎᑎᕋᖅᑎ ᐊᐅᓚᑦᑎᔨ”).  

ᓴᓇᑎᑕᒐᓗᐊᕐᓗᓂ ᑲᑐᔾᔨᖃᑎᒌᒃᑯᓐᓄᑦ, ᐱᓕᕆᖃᑎᒌᒃᑑᒃ ᐱᓕᕆᖃᑎᒌᖕᓂᒃᑯᑦ ᓂᕈᐊᖅᖠᕋᔭᖅᑑᒃ ᓴᓇᔨᒃᓴᒥᒃ, 

ᐃᓄᒃᑎᑑᕈᓐᓇᖅᑐᒥᒃ ᖃᑉᓗᓈᑎᑑᕈᓐᓇᖅᑐᒥᒃ ᐃᓄᖕᒥᒃ ᐱᓂᖅᓴᐅᓇᓱᒡᓗᑎᒃ.  ᑎᑎᕋᖅᑎ ᐊᐅᓚᑦᑎᔨ 

ᐊᖓᔪᖅᑳᖃᕐᓂᐊᕋᓗᐊᖅᑎᓪᓗᒍ  ᑲᑐᔾᔨᖃᑎᒌᒃᑯᑦ ᐊᑐᓕᖅᑎᕆᕝᕕᖓᑕ ᐊᖓᔪᖅᑳᖓᓂᒃ, ᑎᑎᕋᖅᑎ ᐊᐅᓚᑦᑎᔨ 

ᑕᒪᐃᓐᓂᒃ ᐊᔾᔨᒌᒃᑎᑦᑎᓂᐊᖅᑐᖅ ᐱᓕᕆᖃᑎᒌᒃᑑᖕᓂᒃ ᐊᒻᒪᓗ ᐊᒡᓂᒍ ᐃᒍᒃᑯᑦ ᕿᒥᕐᕈᖃᑕᐅᔪᓐᓇᖃᑦᑕᕐᓂᐊᖅᑐᑦ 

ᖃᐅᔨᓴᖅᑕᐅᔭᕆᐊᖃᓕᕌᖓᑦ ᖃᓄᖅ ᐱᓕᕆᑦᑎᐊᔪᑎᒋᖕᒪᖔᑦ ᐊᒻᒪᓗ ᐋᖅᑭᒋᐊᖅᓯᔭᕆᐊᖃᖅᐸᑕ ᑎᑎᕋᖅᑎᐅᑉ 

ᐊᐅᓚᑦᑎᔨᐅᑉ ᓴᓇᕝᕕᖓᑕ ᓇᓗᓇᐃᔭᐅᑎᖓᓂᒃ. 

9.2 ᑎᑎᕋᖅᑎ ᐊᐅᓚᑦᑎᔨ ᐋᖅᑭᒃᓱᐃᖃᑦᑕᕐᓂᐊᖅᑐᖅ ᐅᖃᖃᑎᒌᒋᐊᖃᕌᖓᑕ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ 

ᑲᑎᒪᔨᕋᓛᖏᑦ, ᑲᑎᒪᔨᕋᓛᑦ ᐊᒻᒪᓗ ᐱᓕᕆᖃᑎᒌᒃᑎᐅᔪᑦ, ᐊᒻᒪᓗ ᐃᑲᔪᖅᑐᐃᖃᑦᑕᕐᓂᐊᖅᑐᖅ ᖃᓄᖅᑑᕈᑎᓂᒃ 

ᑲᑎᒪᓂᕆᔭᖏᑦᑎᒍᑦ ᖃᓄᐃᓕᐅᕐᓂᕆᔭᖏᑦᑎᖑᓪᓗ, ᐋᖅᑭᒃᓱᐃᖃᑦᑕᕐᓗᓂᓗ ᒪᓕᒃᑕᐅᔭᕆᐊᓕᖕᓂᒃ ᐊᒻᒪᓗ 

ᐸᕐᓇᐃᖃᑦᑕᕆᐊᖃᕐᓂᕐᒧᑦ ᑐᓂᐅᖅᑲᐃᖃᑦᑕᕆᐊᖃᕐᓂᕐᒧᓪᓗ ᑲᑎᒪᔾᔪᑎᒃᓴᓂᒃ ᑲᑎᒪᔾᔪᑎᕕᓂᕐᓂᒡᓗ.  ᓴᓇᕝᕕᖓᓄᑦ 

ᖃᓄᐃᓕᐅᖃᑦᑕᕆᐊᖃᕐᓂᖓᓄᑦ ᓇᓗᓇᐃᔭᐅᑎ ᐸᕐᓇᒃᑕᐅᖃᑦᑕᕐᓂᐊᖅᑐᖅ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ. 

9.3 ᑎᑎᕋᖅᑎ ᐊᐅᓚᑦᑎᔨ ᐃᓚᒋᔭᐅᖃᑕᐅᓂᐊᖅᑐᖅ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ ᑲᑎᒪᔨᖏᓐᓄᑦ, 

ᑲᑎᒪᔭᖅᑐᖃᑕᐅᖃᑦᑕᕐᓗᓂ, ᑲᑎᒪᔪᓂᒃ ᑕᐅᑐᖃᑦᑕᕐᓗᓂ, ᑕᒪᐃᓐᓂᒃ ᑲᑎᒪᓂᐅᕙᒃᑐᓂᒃ ᑲᑎᒪᔨᕋᓛᓄᑦ. 

9.4 ᑎᑎᕋᖅᑎ ᐊᐅᓚᑦᑎᔨ ᑐᓂᓯᖃᑦᑕᕐᓂᐊᖅᑐᖅ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐃᖢᐊᖏᓕᐅᕈᑕᐅᔪᓂᒃ 

ᐋᖅᑭᒃᑕᐅᙱᑦᑐᓂᒃ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᓇᓕᐊᖕᓄᒥᐊᖅ ᑲᑎᒪᔨᕋᓛᓄᑦ. 

10. ᐊᑐᓕᖅᑎᕆᓂᕐᒧᑦ ᑲᒪᔨ 

ᐊᐅᓚᑦᑎᓂᐊᕐᓗᓂ ᐋᖅᑭᒃᓱᐃᓂᐊᕐᓗᓂᓗ ᐊᑐᓕᖅᑎᕆᑦᑎᐊᕈᑎᓂᒃ ᐊᐅᓚᑦᑎᔾᔪᑎᓂᒡᓗ ᐊᖏᕈᑎᒃᑯᑦ, ᐊᑐᓂ ᐊᒡᓂᒍ 

ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᖅᑭᑎᑦᑎᓂᐊᖅᑐᑦ ᓴᓇᕝᕕᒃᓴᒥᒃ ᓴᓇᔨᑖᕐᓗᑎᒡᓗ ᐊᑐᓕᖅᑎᕆᓂᕐᒧᑦ 

ᑲᒪᔨᒃᓴᒥᒃ 60 ᐅᑉᓗᑦ ᐃᓗᐊᓂ ᐊᑐᓕᖅᑎᖅᑕᐅᖅᑳᖅᑎᓪᓗᒍ ᐊᖏᕈᑎ. 

11. ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᕐᒥ ᐃᓕᓐᓂᐊᕈᑎ ᐊᑐᐊᒐᕐᓗ 

11.1 ᐊᑐᓂ ᐱᓕᕆᖃᑎᒌᒃᑑᒃ ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑑᒃ ᐃᓗᓕᕆᔭᖏᓐᓂᒃ, ᐱᔾᔪᑕᐅᔪᓂᒃ ᐊᒻᒪᓗ 

ᖃᓄᐃᓕᐅᕈᑕᐅᓇᓱᒃᑐᓂᒃ ᐊᖏᕈᑎᒃᑯᑦ ᓴᓇᔨᖏᓐᓄᑦ, ᐊᒻᒪᓗ ᐱᓕᕆᖃᑎᒌᒃᑑᒃ ᐱᓕᕆᖃᑎᒌᖕᓂᒃᑯᑦ 

ᐃᓕᓐᓂᐊᖅᑎᑦᑎᖃᑦᑕᕐᓂᐊᖅᑐᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ, ᑎᑎᕋᖅᑎᒧᑦ ᐊᐅᓚᑦᑎᔨᒧᑦ, 

ᐊᑐᓕᖅᑎᕆᓂᕐᒧᑦ ᑲᒪᔨᓄᑦ, ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨᒧᑦ ᐊᒻᒪᓗ ᑲᑎᒪᔨᒋᔭᐅᔪᓄᑦ ᑕᒪᐃᓐᓂᒃ ᑲᑎᒪᔨᕋᓛᓂᒃ. 

ᐃᓕᓐᓂᐊᒃᑲᓐᓂᖃᑦᑕᕐᓂᐊᖅᑐᑦ ᖃᑯᑎᒃᑯᑦ, ᖃᖓᐅᓇᔭᕐᓂᖓ ᓇᓗᓇᐃᔭᖅᑕᐅᓯᒪᓗᓂ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ. 

11.2 ᐊᒡᓂᒍ ᐃᒍᒃᑯᑦ ᐃᒪᓐᓇᐃᖃᑦᑕᕐᓂᐊᖅᑐᑦ, ᐃᑲᔪᖅᑐᖅᐅᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᐊᒡᓂᒍ ᐃᒍᒃᑯᑦ 

ᒥᐊᓂᖅᓯᔨᖏᑦ ᐃᓕᓐᓂᐊᖅᑎᑕᐅᖃᑦᑕᖁᓗᒋᑦ ᐃᓗᓕᕆᔭᖏᓐᓂᒃ ᐊᒻᒪᓗ ᐊᒃᑐᐊᓂᓕᖕᓂᒃ ᐃᓗᓕᕆᔭᖏᓐᓂᒃ 

ᐊᖏᕈᑎᒃᑯᑦ. ᑕᐃᒪᐃᑦᑐᑦ ᐃᓕᓐᓂᐊᕈᑏᑦ ᐊᑐᐃᓐᓇᕈᖅᑎᖅᑕᐅᖃᑦᑕᕐᓂᐊᕐᒥᔪᑦ ᒥᐊᓂᖅᓯᔨᓄᑦ ᐊᒡᓂᒍ ᐃᒍᒃᑯᑦ 

ᑳᓐᑐᕌᒃᑎᖏᓐᓄᑦ. 

11.3 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐃᒡᓂᒍ ᐃᒍᒃᑯᑦ ᐱᓕᕆᖃᑎᒌᒡᓗᑎᒃ ᓴᖅᑭᑎᑦᑎᓂᐊᖅᑑᒃ 

ᐃᓕᓐᓂᐊᕈᑎᓄᑦ ᐊᑐᐊᒐᕐᓂᒃ ᐃᓗᓕᖃᕐᓗᒋᑦ ᑐᑭᓯᓇᑦᑎᐊᖅᑐᓂᒃ ᓇᐃᓪᓕᒋᐊᖅᓯᒪᔪᒃᑯᑦ ᑐᑭᓯᒋᐊᕈᑎᒃᓴᓂᒃ 

ᐊᖏᕈᑎᒃᑯᑦ ᐊᕐᕕᓂᓖᑦ ᑕᖅᑭᑦ ᐃᓗᐊᓂ ᐊᑐᓕᖅᑎᖅᑕᐅᖅᑳᖅᑎᓪᓗᒍ ᐅᑉᓗᖓᓂ ᐱᒋᐊᕐᓗᒍ,  ᖃᑉᓗᓈᑎᑑᖓᓗᓂ 

ᐃᓄᒃᑎᑐᓪᓗ. 

11.4 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒻᒪᓗ ᐃᒡᓂᒍ ᐃᒍᒃᑯᑦ ᐱᓕᕆᖃᑎᒌᒡᓗᑎᒃ ᓴᖅᑭᑎᑦᑎᓂᐊᖅᑑᒃ ᒪᓕᒃᑕᒃᓴᒥᒃ 

ᐊᒻᒪᓗ ᑎᑎᕋᖅᓯᒪᔪᓂᒃ ᒪᓕᒍᑎᑦᑎᐊᖁᑉᓗᒋᑦ ᐊᒻᒪᓗ ᐋᖅᑭᐅᒪᑦᑎᐊᖁᑉᓗᒋᑦ ᑐᑭᓯᒋᐊᕈᑎᒃᓴᑦ 

ᐊᑐᐃᓐᓇᕈᖅᑎᖅᑕᐅᖃᑦᑕᕐᓂᐊᖅᑐᑦ ᑳᓐᑐᕌᒃᑎᒃᓴᓄᑦ, ᐱᖁᑎᑖᕐᕕᐅᖃᑦᑕᕐᓂᐊᖅᑐᓄᑦ ᐊᒻᒪᓗ ᓴᓇᔨᒃᓴᓄᑦ, 

ᐃᓄᒃᑎᑐᑦ ᖃᑉᓗᓈᑎᑐᓪᓗ. 

12. ᑎᑎᕋᕐᕕᒃ 

ᐊᒡᓂᒍ ᐃᒍᒃᑯᑦ ᐅᔭᕋᖕᓂᐊᕐᕕᖕᒥ ᑎᑎᕋᕐᕕᖃᖅᑎᑦᑎᐊᖅᑐᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᑐᐃᓐᓇᖏᓐᓇᖁᑉᓗᒍ 

ᖃᖓᓗᒃᑖᖅ ᑭᔭᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᔨᒃᓴᖏᓐᓄᑦ. 

13. ᐊᑐᓕᖅᑎᕆᓂᕐᒧᑦ ᐊᑭᓕᒃᓴᑦ 

13.1 ᐊᑐᓕᖅᑎᕆᓂᕐᒧᑦ ᐊᑭᓕᒃᓴᑦ 

(a) ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐸᕐᓇᐃᖃᑦᑕᕐᓂᐊᖅᑐᑦ ᐊᒻᒪᓗ ᑐᓂᓯᕙᒡᓗᑎᒃ ᐊᒡᓂᒍ ᐃᒍᒃᑯᓐᓄᑦ 75 

ᐅᑉᓗᑦ ᐃᓗᐊᓂ ᐊᑐᓕᖅᑎᖅᑕᐅᖅᑳᖅᑎᓪᓗᒍ ᐊᖏᕈᑎ ᐱᒋᐊᕈᑎᒃᑯᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖅᑖᖑᔪᒪᔪᒥᒃ 

ᓇᓗᓇᐃᔭᐃᓯᒪᓗᑎᒃ ᓂᕆᐅᒋᔭᐅᔪᒃᑯᑦ ᐱᒋᐊᕈᑎᑦ ᐃᓄᐃᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒋᑦ 

ᐱᕚᓪᓕᕈᑎᒃᓴᖏᓐᓄᑦ ᐊᖏᕈᑎᓕᐊᒃᑯᑦ ᐊᑐᓕᖅᑎᕆᓂᕐᒧᑦ ᐊᑭᓕᒃᓴᓂᒃ ᐊᑐᖅᑕᐅᓂᐊᖅᑐᓂᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐅᑭᐅᒥ.  ᐱᓕᕆᖃᑎᒌᒃᑑᒃ ᐊᖏᖃᑎᒌᒃᓯᒪᔪᑦ ᑲᑎᖃᑎᒌᖕᓂᐊᕐᓂᕋᖅᖢᑎᒃ 

ᐅᖃᖃᑎᒌᒡᓗᑎᒡᓗ ᐱᒋᐊᕈᑎᒃᑯᑦ ᑮᓇᐅᔭᖅᑖᖑᔪᒪᓂᐊᖅᑐᒥᒃ, ᐱᐊᓂᒃᓯᔪᒪᓂᐊᕐᓗᑎᒃ 

ᑮᓇᐅᔭᖅᑖᖑᔪᒪᓂᐊᖅᑑᑉ ᖃᓄᐃᑦᑑᓂᐊᕐᓂᖓᓂᒃ 15-ᓂᒃ ᐅᑉᓗᓂᒃ ᖃᐃᔪᓂᒃ. 

(b) ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐸᕐᓇᐃᓂᐊᖅᑐᑦ ᑐᓂᓯᓗᑎᒡᓗ ᐊᒡᓂᒍ ᐃᒍᒃᑯᓐᓄᑦ ᐊᑐᓕᖁᔭᒥᓂᒃ 

ᐅᑭᐅᒧᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖅᑖᕆᔪᒪᔭᒥᓂᒃ ᓇᓗᓇᐃᔭᐃᓯᒪᓗᑎᒃ ᓇᓚᐅᑦᑖᖅᓯᒪᔭᒃᑯᑦ ᐊᖏᕈᑎᒥᒃ 

ᐊᑐᓕᖅᑎᕆᓂᐊᕐᓂᕐᒧᑦ ᐊᑭᒃᓴᓂᒃ ᐊᑐᖅᑕᐅᓂᐊᖅᑐᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐅᑭᐅᒥ 

ᖃᐃᔪᒥ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᓯᓂᐊᖅᑐᑦ ᑮᓇᐅᔭᖅᑖᕆᔪᒪᔭᒥᓂᒃ ᓯᕗᓪᓕᖅᐹᒧᑦ ᐅᑭᐅᒧᑦ 

ᓯᑎᐱᕆ 30 ᐅᖓᑖᒎᙱᑦᑐᖅ ᐊᕐᕌᒍᑕᒫᒃᑯᑦ, ᐅᑭᐅᖑᓂᐊᖅᑐᒧᑦ.  ᐱᓕᕆᖃᑎᒌᒃᑐᑦ ᐊᖏᖅᑐᑦ 

ᑲᑎᒪᖃᑎᒌᖕᓂᐊᕐᓂᕐᒧᑦ ᐊᒻᒪᓗ ᐅᖃᖃᑎᒌᖕᓂᐊᕐᓂᕐᒧᑦ ᑮᓇᐅᔭᖅᑖᖑᔪᒪᔫᑉ ᒥᒃᓵᓄᑦ, ᐱᐊᓂᒃᓯᔪᒪᓗᑎᒃ 

ᐅᑭᐅᒧᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖅᑖᖑᔪᒪᓂᐊᖅᑐᒥᒃ ᐅᖓᑖᒎᙱᑦᑐᖅ ᓄᕕᐱᕆ 15 ᐅᑭᐅᑕᒫᒃᑯᑦ. 

(c) ᑕᐃᒪᓕ ᐱᓕᕆᖃᑎᒌᒃᑑᒃ ᐊᖏᖃᑎᒌᒍᓐᓇᙱᑉᐸᑎᒃ ᐱᒋᐊᕈᑎᒃᑯᑦ ᐊᑐᓕᖅᑎᕆᓂᕐᒧᑦ 

ᑮᓇᐅᔭᖅᑖᖑᓇᔭᖅᑐᒥᒃ ᐅᕝᕙᓘᓐᓃᑦ ᐊᕐᕌᒍᑕᒫᒃᑯᑦ  ᐊᑐᓕᖅᑎᕆᓂᕐᒧᑦ ᑮᓇᐅᔭᖅᑖᖑᓇᔭᖅᑐᒥᒃ, 

ᐊᖏᖃᑎᒌᒍᑎᔪᓐᓇᐃᓪᓕᓂᖅ ᑐᓂᕐᕈᑕᐅᓇᔭᖅᑐᖅ ᐊᖓᔪᖅᑳᖑᔪᓄᑦ ᐱᓕᕆᖃᑎᒌᒃᑐᓄᑦ ᐊᒻᒪᓗ 

ᐋᖅᑭᒃᑕᐅᓗᓂ ᐊᖏᕈᑎᓕᐊᑉ ᐃᓚᖓᒍᑦ 7.4.2-ᑯᑦ ᐊᒻᒪᓗ, ᐱᔭᕆᐊᖃᕈᑎᒃ, ᒪᓕᒡᓗᑎᒃ ᐊᖏᕈᑎᓕᐊᑉ 

ᐃᓚᖓᓂᒃ 7.5-ᒥ. 

13.2 ᐊᑭᓕᒐᒃᓴᑦ ᐃᓚᐅᑎᑕᐅᓇᔭᖅᑐᑦ ᑮᓇᐅᔭᕆᔭᐅᓂᐊᖅᑐᓄᑦ 

ᐱᒋᐊᕈᑎ ᐊᑐᓕᖅᑎᕆᓂᕐᒧᑦ ᑮᓇᐅᔭᖅ ᐊᒻᒪᓗ ᐊᕐᕌᒍᑕᒫᒃᑯᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖅ ᐅᑯᓂᙵ 

ᐃᓗᓕᖃᕐᓂᐊᖅᑐᖅ: 

(a) ᑮᓇᐅᔭᓕᐊᓂᒃ ᐊᑭᓕᐅᑎᒃᓴᓂᒡᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᓴᓇᔨᖏᓐᓄᑦ, ᐊᑭᓕᐅᑎᒃᓴᓪᓗ 

ᐊᓯᖏᓐᓄᑦ ᐱᓕᕆᖃᑎᒋᔭᐅᔪᓄᑦ ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᔨᖏᓐᓄᑦ, ᑎᒃᑯᐊᖅᑕᐅᓯᒪᔪᓄᑦ ᐅᕝᕙᓘᓐᓃᑦ 

ᐸᐸᑕᐅᔪᓄᑦ ᐃᑲᔪᕆᐊᖁᑉᓗᒋᑦ ᑲᑐᔾᔨᖃᑎᒌᒃᑯᓐᓂᒃ, ᓇᓕᐊᑐᐃᓐᓇᖅ ᑲᑎᒪᔨᕋᓛᑦ ᐅᕝᕙᓘᓐᓃᑦ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᕋᓛᖏᑦ, ᐃᓚᐅᖃᑕᐅᑉᓗᒋᑦ ᐃᖏᕐᕋᔾᔪᑎᒃᓴᑦ, ᑐᔪᕐᒥᔾᔪᑎᒃᓴᑦ, 

ᓂᕆᔾᔪᑎᒃᓴᑦ ᐊᒻᒪᓗ ᐊᑐᕆᐊᓕᖕᓄᑦ ᐊᑭᓕᐅᑎᒃᓴᑦ ᐱᓕᕆᐊᖏᑦᑎᒍᑦ; 

(b) ᐊᑭᓕᐅᑎᒃᓴᑦ ᓴᖅᑭᑎᑕᐅᔪᑦ ᑲᑐᔾᔨᖃᑎᒌᒃᑯᓐᓄᑦ ᐃᓚᐅᖃᑕᐅᓂᕐᒧᑦ ᐊᑐᓂ ᑲᑎᒪᔨᕋᓛᓂᒃ ᐊᒻᒪᓗ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᓄᑦ ᑲᑎᒪᔨᕋᓛᓄᑦ; 

(c) ᑮᓇᐅᔭᓕᐊᑦ, ᐃᑲᔫᑎᓪᓗ ᐊᒻᒪᓗ ᐊᑭᓕᕆᐊᓖᑦ ᑎᑎᕋᖅᑎᒧᑦ ᐊᐅᓚᑦᑎᔨᒧᑦ; 

(d) ᑮᓇᐅᔭᓕᐊᑦ, ᐃᑲᔫᑎᓪᓗ ᐊᒻᒪᓗ ᐊᑭᓕᕆᐊᓖᑦ ᑲᑐᔾᔨᖃᑎᒌᒃᑯᑦ ᐊᑐᓕᖅᑎᕆᓂᕐᒧᑦ ᑲᒪᔨᖓᓄᑦ; 

(e) ᐊᑭᓕᒐᒃᓴᑦ ᑲᑐᔾᔨᖃᑎᒌᒃᑯᑦ ᐃᓚᐅᖃᑕᐅᔪᓐᓇᖁᑉᓗᒋᑦ ᐊᑕᐅᓯᕐᒥᒡᓘᓐᓃᑦ ᑲᑎᒪᓂᕐᒥᒃ ᐊᕐᕌᒍᑕᒫᒃᑯᑦ 

ᐊᖓᔪᖅᑳᖅ ᑲᑐᔾᖃᔨᑎᒌᒃᑯᓐᓄᑦ ᐊᒻᒪᓗ ᐊᖓᔪᖅᑳᖅ ᐊᒡᓂᒍ ᐃᒍᒃᑯᓐᓄᑦ; 

(f) ᑐᓂᕐᕈᑎ ᑮᓇᐅᔭᓕᐊᕐᒧᑦ ᐃᓄᖕᒧᑦ ᑎᓕᔭᐅᓯᒪᔪᒧᑦ ᑲᑐᔾᔨᖃᑎᒌᒃᑯᓐᓄᑦ ᐅᔾᔨᖅᑐᖁᑉᓗᒍ ᐊᑐᓕᖅᑎᕆᓂᕐᒥᒃ 

ᐊᖏᕈᑎᒥᒃ, ᓴᓂᕐᕙᖅᑕᐅᓯᒪᔪᑦ ᑐᕌᖓᖁᑉᓗᒋᑦ ᖃᓄᖅ ᐊᑯᓂᐅᑎᒋᔪᖅ ᐱᓕᕆᐊᖑᑎᓪᓗᒋᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ; 

(g) ᐊᑭᓕᒐᒃᓴᑦ ᐸᕐᓇᐃᓂᕐᒧᑦ ᐃᓕᓐᓂᐊᕈᑎᒃᓴᓂᒃ ᐊᑐᐊᒐᕐᒧᑦ ᐅᖃᐅᓯᐅᓯᒪᔪᖅ ᒪᓕᒃᖢᒍ ᑕᒡᕘᓇ ᒪᓕᒃᑕᒃᓴᒃᑯᑦ 

ᐃᓚᖓᒍᑦ 11.3-ᒥ; 

(h) ᐊᑭᓕᒐᒃᓴᑦ ᐊᑐᐃᓐᓇᕈᖅᑎᑦᑎᕙᓪᓕᐊᓂᕐᒧᑦ ᐃᓚᐅᖃᑕᐅᓂᕐᒧᓪᓗ ᐊᖏᕈᑎᒃᑯᑦ ᐃᓕᓐᓂᐊᕈᑕᐅᔪᓂᒃ 

ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᔨᖏᓐᓄᑦ, ᒪᓕᒃᖢᒍ ᒪᓕᒃᑕᒃᓴᐅᑉ ᐃᓚᖓ 11.1; 

(i) ᑲᑐᔾᔨᖃᑎᒌᒃᑯᑦ ᐊᑭᓕᒐᒃᓴᖏᑦ ᐃᓚᐅᖃᑕᐅᓂᕐᒧᑦ ᐊᕐᕋᒍᑕᒫᒃᑯᑦ ᓄᓇᓕᖕᓂ ᑐᓴᖅᑎᑦᑎᔭᖅᑐᕐᓂᕐᒧᑦ 

ᑲᑎᒪᓂᐅᓂᐊᖅᑐᓂᒃ; 

(j) ᑲᑐᔾᔨᖃᑎᒌᒃᑯᑦ ᐊᑭᓕᒐᒃᓴᖏᑦ ᑎᑎᕋᖅᓯᒪᔪᓂᒃ ᐃᓄᒃᑎᑑᓕᕆᓂᕐᒧᑦ, ᐃᓚᐅᖃᑕᐅᑉᓗᒍ ᐊᖏᕈᑎ, 

ᐃᓕᓐᓂᐊᕈᑎᒃᓴᒧᑦ ᐊᑐᐊᒐᖅ, ᐊᒻᒪᓗ ᐱᔭᕆᐊᖃᖅᑐᒃᑯᑦ ᐃᑲᔪᖅᑐᐃᓂᕐᒧᑦ ᑲᑐᔾᔨᖃᑎᒌᒃᑯᑦ ᐱᓕᕆᐊᒃᓴᖓᓂᒃ 

ᐊᑐᓕᖅᑎᕆᓂᕐᒧᑦ ᐊᒻᒪᓗ ᐅᖃᖃᑎᖃᕐᓂᕐᒧᑦ ᐃᓄᖕᓂᒃ ᐊᖏᕈᑎ ᐱᔾᔪᑎᒋᑉᓗᒍ; 

(k) ᐊᑭᓕᒐᒃᓴᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᐅᓚᑦᑎᐊᕈᓐᓇᖁᑉᓗᒍ ᐅᓂᑉᑳᓕᐅᖃᑦᑕᕐᓂᖅ ᐊᒻᒪᓗ 

ᐊᓯᖏᑦ ᑐᑭᓯᒋᐊᕈᑎᒃᓴᑦ ᐊᑐᕆᐊᓖᑦ ᐊᑐᓕᖅᑎᕆᓂᕐᒧᑦ ᐊᖏᕈᑎᒥᒃ ᑲᑎᑕᐅᓯᒪᔪᒃᑯᑦ 

ᐅᖃᖃᑎᒌᒍᑕᐅᖃᑦᑕᖅᑐᓄᓪᓗ ᐊᒡᓂᒍ ᐃᒍᒃᑯᓐᓄᑦ ᐱᓕᕆᖃᑎᒋᑉᓗᒋᓪᓗ; 

(l) ᑲᑐᔾᔨᖃᑎᒌᒃᑯᑦ ᐊᑭᓕᒃᓴᖏᑦ, ᐅᕝᕙᓘᓐᓃᑦ ᐊᑭᓕᖅᑑᑎᑦ ᐊᓯᖏᓐᓂᒃ ᐱᓕᕆᖃᑎᖃᖅᖢᓂ ᐃᑲᔪᕆᐊᖅᑎᓂᒃ, 

ᐃᓚᐅᖃᑕᐅᓂᕐᒧᑦ ᐱᕙᓪᓕᐊᑎᑦᑎᓂᕐᒧᑦ ᕿᒥᕐᕈᓂᕐᒧᓪᓗ ᖃᓄᖅᑑᕈᑎᒃᑯᑦ, ᓴᓇᕝᕕᐅᔪᓐᓇᖅᑐᑦ 

ᖃᐅᔨᓴᖅᑕᐅᖃᑦᑕᕐᓂᖏᓐᓄᑦ, SEIIBR-ᑯᑦ ᐊᒻᒪᓗ ᐊᖏᕈᑎ ᐱᓕᕆᐊᖑᑎᓪᓗᒍ ᐊᑑᑎᖃᖅᑐᒃᑯᑦ 

ᖃᐅᔨᓴᐃᓂᕐᒧᑦ ᐅᓂᑉᑳᓕᐊᕐᒧᑦ ᐊᒻᒪᓗ ᐊᓯᖏᑦ ᐅᓂᑉᑳᓕᐊᑦ ᑐᓂᕐᕈᑕᐅᔪᑦ ᐊᒡᓂᒍ ᐃᒍᒃᑯᓐᓄᑦ ᐊᖏᕈᑎᒃᑯᑦ; 

(m) ᑲᑐᔾᔨᖃᑎᒌᒃᑯᑦ ᐊᑭᓕᒃᓴᖏᑦ, ᐅᕝᕙᓘᓐᓃᑦ ᐊᑭᓕᒃᓴᑦ ᐱᓕᕆᖃᑎᒋᔭᐅᔪᑦ ᐃᑲᔪᕆᐊᖅᓯᒪᑎᓪᓗᒋᑦ, 

ᐊᑐᓕᖅᑎᕆᓂᕐᒧᑦ ᒪᓕᒃᑕᒃᓴᒥᒃ E-ᒥ (ᑮᓇᐅᔭᑎᒍᑦ ᓇᓪᓕᐅᒃᑯᒫᖅᑖᕈᑎᒃᓴᑦ); ᐊᒻᒪᓗ 

(n) ᐊᓯᖏᑦ ᑮᓇᐅᔭᑦ ᐱᔾᔪᑎᖃᖅᑐᒃᑯᑦ ᐊᑐᕆᐊᖃᓪᓚᑦᑖᖅᑐᒃᑯᓪᓗ ᐊᑐᖅᑕᐅᓯᒪᔪᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᑑᑎᖃᑦᑎᐊᕈᓐᓇᖁᑉᓗᒍ ᐊᑐᓕᖅᑎᕆᓂᖅ ᐊᖏᕈᑎᒥᒃ. 

13.3 ᐊᑭᓕᒐᒃᓴᑦ ᐱᔾᔪᑎᖃᖅᑐᑦ ᒪᓕᒐᓕᕙᕆᓂᕐᒧᑦ 

ᐊᑭᓕᒐᒃᓴᑦ ᓴᖅᑭᑎᑕᐅᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᕿᒥᕐᕈᔭᕆᐊᖃᕐᓂᕐᒧᑦ ᓴᖅᑭᑎᑕᐅᓯᒪᔪᓂᒃ, 

ᐸᕐᓇᒍᓐᓇᖁᑉᓗᒋᑦ ᐃᓚᐅᖃᑕᐅᓂᐊᕐᓂᕐᒧᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ, ᓄᓇᕗᒥ ᐃᒪᕐᒧᑦ ᑲᑎᒪᔩᑦ ᐅᕝᕙᓘᓐᓃᑦ 

ᐊᓯᖏᓐᓂᒃ ᒪᓕᒐᓕᕆᓂᕐᒧᑦ ᑐᕌᖓᔪᓄᑦ, ᐃᓚᐅᖃᑕᐅᑉᓗᒋᑦ ᑭᕙᓪᓕᕐᒥ ᐃᓅᖃᑎᒌᒃᑐᓄᑦ ᑮᓇᐅᔾᔭᒃᓴᕈᑎᒃᓴᓄᓪᓗ 

ᖃᐅᔨᓴᖅᑏᑦ ᑲᑎᒪᔨᖏᑦ ᐱᔾᔪᑎᒋᑉᓗᒍ ᑕᓯᕐᔪᐊᕐᒥ ᐱᓕᕆᐊᖑᔪᖅ, ᐊᑭᓕᖅᑐᖅᑕᐅᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ ᒪᓕᒡᓗᑎᒃ 

ᑮᓇᐅᔭᖅᑖᖑᔪᒪᔪᓂᒃ ᑲᑐᔾᔨᖃᑎᒌᒃᑯᓐᓄᑦ ᐊᒻᒪᓗ ᐊᖏᖃᑎᒌᒍᑕᐅᓯᒪᓗᑎᒃ ᐱᓕᕆᖃᑎᒌᒃᑐᓄᑦ.  ᐊᓯᖏᑦ ᑮᓇᐅᔭᑦ  

ᐊᑐᐃᓐᓇᕈᖅᑎᖅᑕᐅᒃᐸᑕ ᑲᑐᔾᔨᖃᑎᒌᒃᑯᓐᓄᑦ ᐃᑲᔪᖅᑑᑕᐅᖁᑉᓗᒋᑦ ᐃᓚᐅᖃᑕᐅᔪᓐᓇᕐᓂᖏᓐᓄᑦ ᒪᓕᒐᓕᕆᔾᔪᑎᓂᒃ, 

ᑲᑐᔾᔨᖃᑎᒌᒃᑯᑦ ᑮᓇᐅᔭᓂᒃ ᐊᑐᕋᔭᖅᑐᑦ ᓯᕗᓪᓕᖅᐹᒃᑯᑦ ᐊᑭᓕᒃᓴᖏᓐᓄᑦ ᒥᑭᓪᓕᕚᓪᓕᕈᓐᓇᖁᑉᓗᒋᑦ ᑮᓇᐅᔭᖅᑖᖑᔭᕆᐊᓖᑦ 

ᐊᒡᓂᒍ ᐃᒍᒃᑯᓐᓂᒃ, ᐱᔪᓐᓇᕐᓂᒃᑯᑦ. 

13.4 ᐊᑭᓕᐅᑎᒃᓴᖅ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

(a) ᐊᒡᓂᒍ ᐃᒍᒃᑯᑦ ᐊᑭᓖᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ ᐱᒋᐊᕈᑎᒥᒃ ᐊᑐᓕᖅᑎᕆᓂᕐᒧᑦ 

ᑮᓇᐅᔭᒥᒃ ᐊᒻᒪᓗ ᐅᑭᐅᒧᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᓂᒃ ᑐᓂᖃᑦᑕᕐᓗᒋᑦ ᓯᑕᒪᐃᖅᑕᕐᓗᑎᒃ ᐅᑭᐅᑉ ᐃᓗᐊᓂ 

ᐊᕐᕌᒍᑕᒫᒃᑯᑦ, ᓯᕗᓂᑐᖄᒍᑦ. 

(b) 60 ᐅᑉᓗᑦ ᐃᓗᐊᓂ ᐃᓱᓕᒃᑳᖓᑕ ᐱᖓᓱᑦ ᑕᖅᑮᑦ ᐅᑭᐅᑉ ᐃᓗᐊᓂ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑐᓂᓯᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᓐᓄᑦ ᑎᑎᕋᖅᓯᒪᔪᓂᒃ ᓇᓗᓇᐃᔭᐅᑎᓂᒃ ᐊᑭᓕᖅᑑᑕᐅᖁᔭᐅᓯᒪᔪᓂᒃ, 

ᐃᓚᐅᖃᑕᐅᔪᖃᕐᓗᓂ ᓱᖕᒪᑦ ᐊᑐᓂ ᐊᑭᓕᐅᑕᐅᔭᕆᐊᖃᓚᐅᕐᒪᖔᑕ ᐱᒋᐊᕈᑎᒃᑯᑦ ᐊᑐᓕᖅᑎᕆᓂᕐᒧᑦ 

ᑮᓇᐅᔭᒃᑯᑦ ᐅᕝᕙᓘᓐᓃᑦ ᐅᑭᐅᒧᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᒃᑯᑦ.  ᑐᓂᔭᐅᖅᑳᖅᑎᓪᓗᒋᑦ, ᓇᓕᐊᑐᐃᓐᓇᖅ 

ᐱᓕᕆᖃᑎᒌᒃᑐᑦ ᑲᑎᒪᔪᒪᔪᓐᓇᖅᑐᑦ ᐅᖃᖃᑎᒌᒍᒪᓗᑎᒃ ᐊᑭᓕᖅᑑᑕᐅᓪᓚᑦᑖᓚᐅᖅᑐᓂᒃ ᐊᒻᒪᓗ 

ᐊᑐᓕᖅᑎᕆᓗᑎᒃ ᐋᖅᑭᒋᐊᕈᑎᒃᓴᓂᒃ ᐱᒋᐊᕈᑎᒃᑯᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖅᑖᖑᓚᐅᖅᑐᒧᑦ ᐅᕝᕙᓘᓐᓃᑦ 

ᐅᑭᐅᒧᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖅᑖᖑᓯᒪᔪᒃᑯᑦ ᐊᒻᒪᓗ ᐱᓕᕆᖃᑎᒌᒃᑐᑦ ᐱᓕᕆᖃᑎᒌᑦᑎᐊᕐᓂᒃᑯᑦ 

ᐋᔩᖃᑎᒌᒋᐊᓕᕋᔭᖅᑐᑦ ᐋᖅᑭᒋᐊᕈᑎᒃᓴᓄᑦ ᓇᓕᐊᒃᑯᑐᐃᓐᓇᖅ ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ. 

(c) 60 ᐅᑉᓗᑦ ᐃᓗᐊᓂ ᐅᑭᐅᑕᒫᒃᑯᑦ, ᐱᓕᕆᖃᑎᒌᒃᑐᑦ ᓇᓗᓇᐃᔭᐃᖃᑦᑕᕐᓂᐊᖅᑐᑦ ᐊᒡᓂᒍ ᐃᒍᒃᑯᑦ 

ᐊᑭᓕᖅᑐᐃᓯᒪᖕᒪᖔᑕ ᐅᖓᑖᒍᑦ ᑐᖔᓄᓪᓘᓐᓃᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐊᑭᓕᖅᑑᑎᒋᓯᒪᓪᓚᑦᑖᖅᑕᖏᓐᓄᑦ.  ᒪᓕᒡᓗᑎᒃ ᐋᖅᑭᒋᐊᕈᑕᐅᓯᒪᔪᓂᒃ ᐱᒋᐊᕈᑎᒃᑯᑦ ᐊᑐᓕᖅᑎᕆᓂᕐᒧᑦ 

ᑮᓇᐅᔭᖁᑎᒋᔭᐅᔪᓄᑦ ᐅᕝᕙᓘᓐᓃᑦ ᐅᑭᐅᒧᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖁᑎᒋᔭᐅᔪᒧᑦ ᐊᖏᖃᑎᒌᒍᑕᐅᔪᒃᑯᑦ 

ᐱᓕᕆᖃᑎᒌᒃᑐᓄᑦ, ᐊᓯᔾᔨᖅᓯᒪᔪᑦ ᑮᓇᐅᔭᖅᑐᓗᐊᓚᐅᖅᑐᑦ ᑮᓇᐅᔭᖅᑐᙱᓗᐊᓚᐅᖅᑐᒃᑯᓪᓘᓐᓃᑦ 

ᓇᓕᐅᒃᑯᑐᐃᓐᓇᖅ ᐋᖅᑭᒋᐊᕈᑕᐅᖃᑦᑕᕐᓗᓂ ᑮᓇᐅᔭᖅᑖᕆᐊᖃᓕᕐᒥᒃᐸᑕ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ. 

14. ᕿᒥᕐᕈᓂᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᓄᓇᕗᒥᓗ ᐃᒪᕐᒧᑦ ᑲᑎᒪᔩᑦ ᑐᓂᕐᕈᑎᒋᓯᒪᔭᖏᓐᓂᒃ 

14.1 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑐᓂᔭᐅᖃᑦᑕᕐᓂᐊᖅᑐᑦ ᑎᑎᕋᖅᑕᐅᕙᓪᓕᐊᔪᓂᒃ ᑐᓂᕐᕈᑎᒃᓴᓂᒃ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ 30 ᐅᑉᓗᑦ ᑐᖔᓂᐅᙱᑦᑐᖅ ᑐᓂᔭᐅᖅᑳᕋᑎᒃ 

ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᐊᒡᓂᒍ ᐃᒍᒃᑯᑦ 

ᑐᒃᓯᕋᖅᑎᓪᓗᒋᑦ ᐊᖏᖅᑕᐅᔪᒪᑎᓪᓗᒋᑦ ᓇᓕᐊᖕᓂᑐᐃᓐᓇᖅ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᐅᕝᕙᓘᓐᓃᑦ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᑭᓯᐊᓂᓕ ᑐᐊᕕᕐᓇᖅᑐᖃᖅᐸᑦ ᐱᔾᔪᑎᒋᑉᓗᒍ ᓇᓗᓇᐃᒃᑯᑕᓕᒃ A-ᒥ 

ᓚᐃᓴᓐᓯᑖᕈᑎᒃᑯᑦ ᐊᑖᒍᑦ ᓄᓇᕗᒥ ᐃᒪᕐᒧᑦ ᐊᒻᒪᓗ ᓄᓇᕗᒥ ᓄᓇᐅᑉ ᖄᖓᓄᑦ ᐱᔪᓐᓇᐅᑎᖃᖅᑐᑦ 

ᑭᒡᓕᓯᓂᐊᖅᑎᖏᑦᑕ ᐱᖁᔭᖓᒍᑦ, ᑕᐃᒪᐃᑉᐸᑦ ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᓇᔭᖅᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᑕᐃᑲᓂᑦᑕᐃᓐᓇᖅ ᐋᖅᑭᒋᐊᖅᓯᖁᔨᑎᓪᓗᒋᑦ ᓇᓗᓇᐃᒃᑯᑕᓕᖕᒥᒃ A-ᒥᒃ ᓚᐃᓴᓐᓯᑖᕈᑎᒥᒃ. 

14.2 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᕕᒃᓴᖃᖅᑎᑕᐅᓂᐊᖅᑐᑦ ᑐᓴᖅᑎᑦᑎᔪᒪᒍᑎᒃ ᐊᒡᓂᒍ ᐃᒍᒃᑯᓐᓄᑦ ᓄᓇᕗᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕ ᐊᒻᒪᓗ ᓄᓇᕗᒥ ᐃᒪᕐᒧᑦ ᑲᑎᒪᔩᑦ ᑎᑎᕋᖅᐸᓪᓕᐊᔭᖏᓐᓂᒃ 

ᑐᓂᕐᕈᑎᒋᓂᐊᖅᑕᖏᑦᑎᒍᑦ.  ᐊᒡᓂᒍ ᐃᒍᒃᑯᑦ  ᐃᓱᒪᒋᔭᖃᑦᑎᐊᕐᓂᐊᖅᑐᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᒃᓴᖏᓐᓂᒃ 

ᑭᓯᐊᓂ ᖃᐅᔨᒪᔪᑦ ᐱᔪᓐᓇᐅᑎᖃᕋᒥᒃ ᐊᑐᓕᖅᑎᕆᔪᓐᓇᕐᓂᕐᒧᑦ ᑲᑐᔾᔨᖃᑎᒌᒃᑯᑦ ᐅᖃᐅᓯᒃᓴᖏᓐᓂᒃ 

ᐱᔭᕆᐊᖃᕋᓱᒋᔭᖓᒍᑦ ᑐᓂᓯᖅᑳᕋᑎᒃ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᓄᓇᕗᒥ ᐃᒪᕐᒧᑦ 

ᑲᑎᒪᔨᓄᑦ. 

14.3 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᔪᓐᓇᐅᑎᒥᓂᒃ ᖃᐅᔨᒪᔪᑦ ᑐᓴᖅᑎᑦᑎᔪᓐᓇᕐᓂᕐᒧᑦ ᓄᓇᕗᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᐃᓱᒪᒋᔭᕐᒥᓂᒃ ᕿᒥᕐᕈᓂᖃᖅᑎᓪᓗᒋᑦ. 

15. ᖃᐅᔨᓴᐃᓂᖅ ᐋᖅᑭᒋᐊᖅᓯᔪᓐᓇᕐᓂᕐᓗ 

15.1 ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᓂᐊᖅᑐᑦ ᑕᒪᐃᓐᓂᒃ ᐅᓂᑉᑳᓕᐅᕈᑎᓂᒃ, ᖃᐅᔨᓴᕈᑎᓂᒃ ᐊᒻᒪᓗ 

ᐋᖅᑭᒋᐊᖅᓯᔪᓐᓇᕈᑎᓂᒃ ᓇᓗᓇᐃᔭᖅᑕᐅᓯᒪᔪᓂᒃ ᐱᓕᕆᒋᐊᕈᓐᓇᖅᓯᓂᕐᒧᑦ ᓇᓗᓇᐃᒃᑯᑕᒃᑯᑦ ᐊᒻᒪᓗ 

ᓇᓗᓇᐃᒃᑯᑕᖃᖅᑐᒃᑯᑦ A-ᒥ ᐊᒻᒪᓗ B-ᒥ ᐃᒪᕐᒧᑦ ᓚᐃᓴᓐᓯᑖᕈᑎᒃᑯᑦ ᖃᐃᑕᐅᓯᒪᔪᒃᑯᑦ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ.  ᐊᒡᓂᒍ ᐃᒍᒃᑯᑦ ᑐᓂᓯᓂᐊᖅᑐᑦ ᑲᑐᔾᔨᖃᑎᒌᒃᑯᓐᓄᑦ ᐊᔾᔨᓕᐊᖑᓯᒪᔪᓂᒃ ᑕᒪᐃᓐᓂᒃ 

ᐅᓂᑉᑳᓕᐊᓂᒃ, ᐊᖓᔪᖅᑳᒡᒍᑏᑦ ᐸᕐᓇᐅᑎᖏᓐᓂᒃ ᐊᒻᒪᓗ ᑕᒪᐃᓐᓂᒃ ᐊᓯᖏᓐᓂᒃ ᑐᓂᔭᕆᐊᖃᖅᑕᖏᓐᓂᒃ 

ᐱᓕᕆᒋᐊᕈᓐᓇᖅᓯᓂᕐᒧᑦ ᓇᓗᓇᐃᒃᑯᑕᒃᑯᑦ ᐊᒻᒪᓗ ᓇᓗᓇᐃᒃᑯᑕᒃᑯᑦ A-ᑯᑦ B-ᑯᓪᓗ ᐃᒪᕐᒧᑦ ᓚᐃᓴᓐᓯᑖᕈᑎᒃᑯᑦ, 

ᐊᑕᐅᑦᑎᒃᑯᑦ ᑐᓂᔭᐅᑎᓪᓗᒋᑦ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᐅᕝᕙᓘᓐᓃᑦ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ. 

15.2 ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᓂᐊᖅᑐᑦ ᑕᒪᐃᓐᓂᒃ ᐊᓯᖏᓐᓂᒃ ᖃᐅᔨᓴᕈᑎᓂᒃ ᐋᖅᑭᒋᐊᖅᓯᒍᑎᓂᒡᓗ 

ᐊᑐᓕᖅᑕᐅᔭᕆᐊᓕᖕᓂᒃ ᐊᖏᕈᑎᒃᑯᑦ ᐊᒻᒪᓗ ᓇᓗᓇᐃᖅᑕᐅᓯᒪᔪᓂᒃ ᐱᔭᕆᐊᖃᖅᑐᒃᑯᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ. 

15.3 ᐊᒡᓂᒍ ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᖃᑎᒌᑦᑎᐊᕐᓂᐊᖅᑑᒃ ᐱᕙᓪᓕᐊᑎᑦᑎᓂᕐᒧᑦ 

ᓯᕗᓂᒃᓴᒥ ᖃᐅᔨᓴᕈᑎᓂᒃ ᐊᒻᒪᓗ ᐋᖅᑭᒋᐊᖅᓯᒍᑎᓂᒃ ᐊᒻᒪᓗ ᐋᖅᑭᒋᐊᖅᓯᒍᑎᓂᒃ ᖃᐅᔨᓴᕈᑎᓄᑦ 

ᐋᖅᑭᒋᐊᖅᓯᒍᑎᓄᓪᓗ ᑕᐃᒪᐅᓕᐊᓂᒃᑐᒃᑯᑦ ᐊᑐᓕᖅᑎᖅᑕᐅᖁᑉᓗᒋᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᒻᒪᓗ ᐊᒡᓂᒍ 

ᐃᒍᒃᑯᑦ ᐊᑐᓕᖅᑎᕆᓂᐊᖅᑐᑦ ᑕᐃᑉᑯᓂᙵ ᖃᓄᐃᓕᐅᕈᑎᓂᒃ ᑕᒪᐃᓐᓄᑦ ᓇᓗᓇᐃᔭᖅᑕᐅᓯᒪᔪᓂᒃ 

ᐱᐅᓯᕚᓪᓕᕈᑕᐅᖁᑉᓗᒋᑦ ᐱᓕᕆᐊᖑᔪᒃᑯᑦ ᐃᓗᐃᑦᑐᒃᑯᑦ ᑕᓯᕐᔪᐊᕐᒥ. 

15.4 ᐊᒡᓂᒍ ᐃᒍᒃᑯᑦ ᑐᓂᓯᓂᐊᖅᑐᑦ ᑲᑐᔾᔨᖃᑎᒌᒃᑯᓐᓄᑦ ᐊᑐᓕᖅᑎᕆᔨᒃᑯᓪᓗ ᑲᑎᒪᔨᕋᓛᖏᓐᓄᑦ, ᐅᖓᓯᖕᓂᖅᐹᒃᑯᑦ 

ᒫᑦᓯ 31-ᖑᓕᕌᖓᑦ ᐊᕐᕌᒍᑕᒫᒃᑯᑦ, ᐊᕐᕌᒍᑕᒫᒃᑯᑦ ᐊᖏᕈᑎᒃᑯᑦ ᐱᓕᕆᐊᖑᔪᒃᑯᑦ ᐊᒃᑐᖅᓯᓂᐅᓯᒪᔪᓂᒃ 

ᖃᐅᔨᓴᐃᓂᕐᒧᑦ ᐅᓂᑉᑳᓕᐊᕐᒥᒃ ᐅᖃᐅᓯᖃᖅᓯᒪᓗᑎᒃ ᐅᑭᐅᖑᓵᖅᑐᒥ ᐅᑯᐊ ᐱᖃᑕᐅᓗᒋᑦ: 

(a) ᓇᓗᓇᐃᔭᐃᓯᒪᓗᑎᒃ ᖃᐅᔨᒪᔭᐅᔪᓂᒃ ᐊᔾᔨᒌᙱᓐᓂᖃᖅᑐᓂᒃ ᐅᕝᕙᓘᓐᓃᑦ ᒪᓕᙱᓐᓂᖃᖅᑐᓂᒃ 

ᓴᖅᑭᓚᐅᖅᑐᒃᓴᐅᔪᓂᒃ ᐅᑭᐅᒥ ᖄᖏᓵᖅᑐᒥ ᐱᓕᕆᔪᓐᓇᖅᓯᓂᒃᑯᑦ ᓇᓗᓇᐃᒃᑯᑕᒃᑯᑦ, ᐃᒪᕐᒧᑦ ᓚᐃᓴᓐᓯᒧᑦ A-

ᒧᑦ ᐊᒻᒪᓗ B-ᒧᑦ, ᐊᓯᖏᓪᓗ ᐊᕙᑎᓕᕆᓂᕐᒧᑦ ᐱᔪᓐᓇᐅᑏᑦ, ᐊᖏᖅᑕᐅᔾᔪᑏᑦ, ᓚᐃᓴᓐᓰᑦ, ᒪᓕᒐᑦ ᐊᒻᒪᓗ/ 

ᐅᕝᕙᓘᓐᓃᑦ ᒪᓕᒐᐃᑦ ᑐᕌᖓᔪᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ.  ᐊᕐᕌᒍᑕᒫᖅᓯᐅᑎᑦ ᐅᓂᑉᑳᓕᐊᑦ 

ᐃᓗᓕᖃᖃᑦᑕᕆᐊᓖᑦ ᑐᑭᓯᒋᐊᕈᑎᒃᓴᓂᒃ ᖃᓄᐃᓐᓂᕆᔭᖓᓄᑦ ᐊᒻᒪᓗ ᖃᓄᖅ ᐊᔾᔨᒌᙱᑎᒋᔪᖃᕐᒪᖔᑦ 

ᐅᕝᕙᓘᓐᓃᑦ ᒪᓕᒐᓂᒃ ᒪᓕᙱᑎᒋᔪᖃᕐᒪᖔᑦ, ᐃᖅᑲᖅᑐᐃᕝᕕᒃᑯᓪᓗ ᖃᓄᐃᓕᒋᐊᕈᑕᐅᓇᓱᒃᑐᑦ, 

ᐃᒪᓐᓈᖅᑐᕈᑏᑦ ᑐᓂᕐᕈᑕᐅᔪᑦ ᐊᒻᒪᓗ ᖃᓄᐃᓕᒋᐊᕈᑕᐅᓯᒪᔪᑦ ᐊᒡᓂᒍ ᐃᒍᒃᑯᓐᓄᑦ ᐋᖅᑭᒃᑕᐅᔪᓐᓇᖁᑉᓗᒋᑦ 

ᐊᔾᔨᒌᙱᓐᓂᖃᕐᓂᕋᖅᑕᐅᔪᑦ; 

(b) ᓇᓗᓇᐃᔭᐃᓯᒪᓗᑎᒃ ᖃᐅᔨᒪᔭᐅᔪᓂᒃ ᐊᔾᔨᒌᙱᓐᓂᖃᖅᑐᓂᒃ ᓴᖅᑭᓚᐅᖅᑐᒃᓴᐅᔪᓂᒃ ᐅᕝᕙᓘᓐᓃᑦ 

ᐅᔾᔨᕐᓇᖅᓯᓯᒪᔪᓂᒃ ᐊᒡᓂᒍ ᐃᒍᒃᑯᓐᓄᑦ ᐅᑭᐅᒥ ᖃᓄᖅ ᐊᒃᑐᖅᓯᓂᖃᕐᓂᐊᕐᓂᖓᓄᑦ ᓇᓚᐅᑦᑖᖅᑕᐅᓯᒪᓗᓂ 

ᐅᕝᕙᓘᓐᓃᑦ ᖃᓄᐃᓐᓂᖓ ᐅᖃᐅᓯᐅᓯᒪᑎᓪᓗᒍ ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ ᐅᖃᐅᓯᒃᓴᓕᐊᒥ 

ᖃᓄᐃᓐᓂᖓᓄᓪᓗ ᐊᒻᒪᓗ ᖃᓄᖅ ᐊᔾᔨᒌᙱᑎᒋᔪᖃᕐᒪᖔᑦ ᑕᐅᑐᒃᑕᐅᖕᒪᖔᑕ ᓈᒻᒪᒃᑐᒃᑯᑦ 

ᓈᒪᙱᑦᑐᒃᑯᓪᓘᓐᓃᑦ, ᐱᒻᒪᕆᐊᓘᖕᒪᖔᑕ ᐅᕝᕙᓘᓐᓃᑦ ᐱᒻᒪᕆᐊᓘᙱᒻᒪᖔᑕ, ᐃᓚᐅᖃᑕᐅᓗᒋᑦ 

ᐃᑲᔪᖅᑐᖅᑕᐅᓂᖏᑦᑎᒍᑦ ᐱᔾᔪᑕᐅᔪᓂᒃ ᐱᓕᕆᔪᒪᓂᕐᒧᑦ  ᐊᒻᒪᓗ ᖃᓄᖅ ᕿᒥᕐᕈᒋᐊᖅᓯᒪᒃᑲᓐᓂᕐᒪᖔᑕ, 

ᐋᖅᑭᒋᐊᖅᓯᓯᒪᓇᓱᒃᑲᓐᓂᕐᒪᖔᑕ ᐅᕝᕙᓘᓐᓃᑦ ᓱᖏᐅᑎᓂᕐᒧᑦ ᐊᐅᓚᑦᑎᓯᒪᓇᓱᒋᐊᖃᕐᒪᖔᑕ; 

(c) ᓇᓗᓇᐃᔭᐃᓗᑎᒃ ᐱᑕᖃᖅᐸᑦ ᓄᑖᓂᒃ ᐊᒃᑐᖅᓯᓂᐅᓯᒪᔪᓂᒃ ᐅᕝᕙᓘᓐᓃᑦ ᐊᒃᑐᖅᓯᓂᐅᓯᒪᓕᕐᓂᐊᖅᑑᔭᖅᑐᓂᒃ, 

ᐃᓚᐅᖃᑕᐅᓗᒍ ᐃᓅᖃᑎᒌᖕᓂᒃᑯᑦ ᑮᓇᐅᔾᔭᒃᓴᕈᑎᒃᓴᒃᑯᓪᓗ ᐊᒃᑐᖅᓯᓯᒪᓂᐅᔪᑦ ᓇᓗᓇᐃᔭᖅᑕᐅᓯᒪᔪᑦ 

ᐅᕝᕙᓘᓐᓃᑦ ᐅᔾᔨᕐᓇᖅᓯᓯᒪᔪᑦ ᐊᒡᓂᒍ ᐃᒍᒃᑯᓐᓄᑦ ᐅᑭᐅᖑᓵᖅᑐᒥ ᓂᕆᐅᒋᔭᐅᓚᐅᙱᑦᑐᑦ 

ᓇᓗᓇᐃᖅᑕᐅᓚᐅᙱᑦᑐᓪᓗ ᐊᕙᑎᕗᑦ ᐊᒃᑐᖅᑕᐅᓂᖃᖅᑎᓪᓗᒍ ᐅᖃᐅᓯᒃᓴᓕᐊᒃᑯᑦ, ᖃᓄᐃᓐᓂᕆᔭᖓ 

ᖃᓄᖅ ᓄᑖᑦ ᐊᒃᑐᖅᓯᓯᒪᔪᑦ ᐅᕝᕙᓘᓐᓃᑦ ᓂᕆᐅᒋᔭᐅᔪᑦ ᐊᒃᑐᖅᓯᓂᐅᓇᔭᖅᑐᑦ, ᓈᒻᒪᒃᑐᒃᑰᓇᓱᒋᔭᐅᒃᐸᑕ 

ᓈᒻᒪᙱᑦᑐᒃᑰᓇᓱᒋᔭᐅᒃᐸᑕᓘᓐᓃᑦ, ᐱᒻᒪᕆᐅᓇᓱᒋᔭᐅᒃᐸᑕ ᐱᒻᒪᕆᐅᓇᓱᒋᔭᐅᙱᑉᐸᑕᓘᓐᓃᑦ, 

ᐃᓚᐅᖃᑕᐅᓗᒋᑦ ᐃᑲᔪᖅᑐᖅᑕᐅᓂᖏᓐᓄᑦ ᐱᔾᔪᑕᐅᔪᑦ ᓇᓗᓇᐃᖅᓯᔪᒪᓂᕐᒧᑦ ᐊᒻᒪᓗ 

ᖃᐅᔨᓴᖅᑕᐅᒃᑲᓐᓂᕆᐊᖃᕐᒪᖔᑕ, ᐋᖅᑭᒋᐊᖅᑕᐅᔭᕆᐊᖃᕐᒪᖔᑕ ᐅᕝᕙᓘᓐᓃᑦ ᓱᖏᐅᑎᓂᕐᒧᑦ 

ᐊᐅᓚᑦᑎᓯᒪᓇᓱᒋᐊᖃᕐᒪᖔᑕ; 

(d) ᓇᐃᓪᓕᒋᐊᖅᓯᒪᔪᒃᑯᑦ ᑕᒪᕐᒥᒃ ᓄᑖᒃ ᖃᐅᔨᓴᕈᑏᑦ, ᐋᖅᑭᒋᐊᖅᓯᒍᑏᑦ ᐊᒻᒪᓗ ᓱᖏᐅᑎᔪᓐᓇᕐᓂᕐᒧᑦ 

ᐊᐅᓚᑦᑎᒋᐊᕈᑏᑦ ᐊᒻᒪᓗ ᖃᓄᐃᓕᒋᐊᕈᑏᑦ ᑲᒪᒋᔭᐅᓯᒪᔪᑦ ᐊᒡᓂᒍ ᐃᒍᒃᑯᓐᓄᑦ ᐅᑭᐅᖑᓵᖅᑐᒥ 

ᐋᖅᑭᒋᐊᖅᓯᔪᒪᓂᕐᒧᑦ, ᒥᑭᓪᓕᒋᐊᖅᑎᑦᑎᔪᒪᓂᕐᒧᑦ ᐅᕝᕙᓘᓐᓃᑦ ᐲᔭᐃᔪᒪᓂᕐᒧᑦ ᐊᔾᔨᒌᙱᓐᓂᐅᓯᒪᔪᓂᒃ 

ᐅᕝᕙᓘᓐᓂᑦ ᓂᕆᐅᒋᔭᐅᙱᑦᑐᒃᑯᑦ ᓈᒻᒪᙱᒃᑐᒃᑯᑦ ᐊᒃᑐᖅᓯᓯᒪᔪᑦ ᓇᓗᓇᐃᖅᑕᐅᓯᒪᔪᑦ ᐃᓚᖓᓂ 15.4(a)-ᒥ 

(c)-ᒧᑦ ᖁᓛᓂ. ᓇᐃᓪᓕᒋᐊᖅᓯᒪᔪᖅ ᐃᓚᐅᖃᑕᐅᑎᑦᑎᓂᐊᖅᑐᖅ ᐅᖃᖃᑎᒌᒍᑕᐅᔪᒥᒃ ᖃᓄᖅ ᐊᑯᓂᐅᑎᒋᔪᖅ 

ᖃᓄᐃᓕᒋᐊᕈᑕᐅᓂᐊᕐᒪᖔᑦ ᐊᒻᒪᓗ ᖃᓄᐃᓕᒋᐊᕈᑕᐅᒃᑲᓐᓂᕆᐊᖃᕐᒪᖔᑦ ᐊᒻᒪᓗ ᖃᓄᖅ ᑲᑐᔾᔨᖃᑎᒌᒃᑯᑦ 

ᐃᑲᔪᕆᐊᕈᑎᒋᔪᒪᔭᖓ ᐊᑐᓕᖅᑎᖅᑕᐅᓯᒪᖕᒪᖔᑦ ᖃᓄᐃᓕᒋᐊᕈᑎᒃᑯᑦ ᐊᒻᒪᓗ ᖃᓄᐃᓕᒋᐊᕈᑕᐅᓯᒪᔪᑦ ᐊᒡᓂᒍ 

ᐃᒍᒃᑯᓐᓄᑦ; ᐊᒻᒪᓗ 

(e) ᓇᓗᓇᐃᔭᐃᓯᒪᓗᑎᒃ ᖃᓄᖅ ᐊᒡᓂᒍ ᐃᒍᒃᑯᑦ ᐱᓕᕆᒋᐊᖅᓯᒪᓚᐅᕐᒪᖔᑕ ᐅᑭᐅᖑᓵᖅᑐᒥ 

ᐊᑐᓕᖅᑎᕆᔪᒪᓂᕐᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑕᒪᐃᓐᓂᒃ ᖃᐅᔨᓴᕈᑎᓂᒃ ᐋᖅᑭᒋᐊᖅᓯᒍᑎᓂᒃ 

ᓇᓗᓇᐃᔭᖅᑕᐅᓯᒪᔪᓂᒃ ᐃᓚᖓᒍᑦ 15.4 (a)-ᒥ (d)-ᒧᑦ ᖁᓛᓂ. 

15.5 ᐸᕐᓇᐃᑎᓪᓗᒋᑦ ᐊᖏᕈᑎᐊᒃᑯᑦ ᐱᓕᕆᐊᖑᔪᑦ ᖃᓄᖅ ᖃᐅᔨᓴᖅᑕᐅᓯᒪᓂᖏᓐᓄᑦ ᐅᓂᑉᑳᓕᐊᕐᒥᒃ, ᐊᒡᓂᒍ ᐃᒍᒃᑯᑦ 

ᐃᓚᐅᖃᑕᐅᑎᑦᑎᓂᐊᖅᑐᑦ ᐊᒃᑐᐊᓂᓕᖕᓂᒃ ᑐᑭᓯᒋᐊᕈᑎᒃᓴᓂᒃ ᖃᐃᑕᐅᓯᒪᔪᓂᒃ ᑎᑎᕋᖅᑎᒧᑦ ᐊᐅᓚᑦᑎᔨᒧᑦ, 

ᐊᑐᓕᖅᑎᕆᔨᒃᑯᓪᓗ ᑲᒪᔨᖓᓄᑦ, ᑲᑎᒪᔨᕋᓛᓄᑦ, ᐅᔭᕋᖕᓂᐊᕐᕕᖕᒥ ᐱᓕᕆᖃᒌᒃᑐᑦ ᑲᑎᒪᔨᖏᓐᓄᑦ ᐊᒻᒪᓗ 

ᑲᑐᔾᔨᖃᑎᒌᒃᑯᑦ ᐊᑐᓕᖅᑎᕆᓂᕐᒧᑦ ᐊᖓᔪᖅᑳᖓᓄᑦ ᐊᔾᔨᒌᙱᑦᑐᖃᕐᓂᖓᓄᑦ, ᒪᓕᑦᑎᐊᙱᑦᑐᖃᕐᓂᖓᓄᑦ ᐊᒻᒪᓗ 

ᓄᑖᓄᑦ ᓇᓗᓇᐃᖅᑕᐅᓯᒪᔪᓄᑦ ᐊᒃᑐᖅᓯᓯᒪᓂᐅᔪᓄᑦ. 

15.6 ᐊᖏᕈᑎᓕᐊᒃᑯᑦ ᐱᓕᕆᐊᖑᔪᑦ ᖃᓄᖅ ᐊᒃᑐᖅᓯᓯᒪᓂᖃᕐᒪᖔᑕ ᖃᐅᔨᓴᖅᑕᐅᔾᔪᑎᖏᑦᑎᒍᑦ ᐅᓂᑉᑳᓕᐊᖅ 

ᐅᖃᐅᓯᖃᖅᑎᓪᓗᒍ ᐊᓯᖏᓐᓂᒃ ᐅᓂᑉᑳᓕᐊᓂᒃ ᑐᓂᕐᕈᑕᐅᓯᒪᔪᓂᒃ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᐅᕝᕙᓘᓐᓃᑦ ᓄᓇᕗᒥ ᐃᒪᕐᒧᑦ ᑲᑎᒪᔨᓄᑦ ᓇᓗᓇᐃᔭᐃᖁᔨᑉᓗᑎᒃ ᖃᐅᔨᓴᕈᑎᓂᒃ, ᐋᖅᑭᒋᐊᖅᓯᒍᑎᓂᒃ ᐊᒻᒪᓗ 

ᓱᖏᐅᑎᔪᓐᓇᕐᓂᕐᒧᑦ ᐊᐅᓚᑦᑎᔾᔪᑎᓂᒃ ᑲᒪᒋᔭᐅᓚᐅᖅᑐᓂᒃ ᐅᑭᐅᒥ ᐅᕝᕙᓘᓐᓃᑦ ᐊᓯᖏᑦ ᖃᓄᐃᓕᐅᕈᑕᐅᔪᑦ 

ᖃᐅᔨᒋᐊᕈᑕᐅᔭᕆᐊᖃᖅᓯᒪᔪᓄᑦ, ᑕᐃᒪᓕ ᑕᒪᒃᑯᐊ ᖃᐅᔨᒋᐊᕈᑏᑦ ᐊᑐᐃᓐᓇᕈᖅᑎᑕᐅᓇᔭᖅᑐᑦ “ᓇᓗᓇᐃᔭᐅᑎᒥᒃ” 

ᐃᓕᔭᐅᖃᑕᐅᓯᒪᓂᐊᖅᑐᒥᒃ ᐊᖏᕈᑎᒃᑯᑦ ᐱᓕᕆᐊᖑᔪᒃᑯᑦ ᖃᓄᖅ ᐊᒃᑐᖅᓯᓯᒪᔪᑦ ᖃᐅᔨᓴᖅᑕᐅᓂᖏᓐᓄᑦ 

ᐅᓂᑉᑳᓕᐊᒃᑯᑦ ᐃᑲᔫᑕᐅᖁᑉᓗᒍ ᐅᖃᓕᒫᖅᑐᒧᑦ ᖃᓄᖅ ᒫᓐᓇᑲᐅᑎᒋ ᓇᓂᓯᔪᓐᓇᕐᒪᖔᑦ ᐃᓚᖓᓂᒃ/ᒪᒃᐱᒐᕐᒥᒃ 

ᖃᐅᔨᒋᐊᕈᑕᐅᓂᐊᖅᑐᒥᒃ ᐅᓂᑉᑳᓕᐊᒃᑯᑦ. 

15.7 45 ᐅᑉᓗᑦ ᐃᓗᐊᓂ ᖃᐃᑕᐅᖅᑳᖅᑎᓪᓗᒍ ᐅᓂᑉᑳᓕᐊᖅ ᐊᖏᕈᑎᒃᑯᑦ ᐱᓕᕆᐊᖑᖓᔪᑦ ᖃᓄᖅ 

ᐊᒃᑐᖅᓯᓂᖃᖅᓯᒪᓂᖏᓐᓄᑦ ᖃᐅᔨᓴᕈᑕᐅᔪᒨᖓᒧᖅ, ᑲᑐᔾᔨᖃᑎᒌᒃᑯᑦ ᐅᕝᕙᓘᓐᓃᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᑦ ᑐᓂᓯᔪᓐᓇᕋᔭᖅᑐᑦ ᑎᑎᖅᑲᕐᒥᒃ ᐊᒡᓂᒍ ᐃᒍᒃᑯᓐᓄᑦ, ᐃᓗᓕᖃᕐᓗᓂ ᐱᔾᔪᑎᒋᓯᒪᔭᖏᓐᓂᒃ, 

ᑐᒃᓯᕋᕐᓗᑎᒃ ᐊᒡᓂᒍ ᐃᒍᒃᑯᓐᓄᑦ ᐊᑐᐃᓐᓇᕈᖅᑎᖁᓗᒋᑦ ᑎᑎᕋᖅᓯᒪᔪᓂᒃ, ᖃᐅᔨᓴᕈᑕᐅᓚᐅᖅᑐᓂᒃ ᐊᒻᒪᓗ 

ᐅᖃᖃᑎᒌᒍᑕᐅᓯᒪᔪᓂᒃ ᐅᑯᑎᒎᓇᖅ: 

(a) ᐊᒃᑐᖅᓯᓯᒪᓂᐅᔪᑦ ᐅᕝᕙᓘᓐᓂᑦ ᐊᒃᑐᖅᓯᓯᒪᓂᐅᓕᕈᓐᓇᖅᑐᑦ ᐊᔾᔨᒌᒃᑎᑦᑎᙱᓐᓂᒃᑯᑦ 

ᒪᓕᑦᑎᐊᖅᓯᒪᙱᓐᓂᒃᑯᓪᓗ; 

(b) ᐊᒃᑐᖅᓯᓯᒪᓂᐅᔪᑦ ᐅᕝᕙᓘᓐᓃᑦ ᐊᒃᑐᖅᓯᓯᒪᓂᐅᓕᕈᓐᓇᖅᑐᑦ, ᐃᓚᐅᖃᑕᐅᑉᓗᒋᑦ ᐃᓅᖄᑎᒌᖕᓂᒃᑯᑦ 

ᑮᓇᐅᔾᔭᒃᓴᕈᑎᒃᓴᒃᑯᓪᓗ ᐊᒃᑐᖅᓯᓯᒪᓂᐅᔪᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᓂᕆᐅᒋᔭᐅᓚᐅᙱᑉᐸᑕ ᐊᒻᒪᓗ 

ᖃᓄᐃᑦᑑᓚᐅᕐᓂᖏᑦ, ᖃᓄᖅ ᐊᖏᑎᒋᓂᖏᑦ ᐱᒻᒪᕆᐅᑎᒋᓂᖏᓪᓗ ᐊᑐᓂ ᐊᒃᑐᖅᓯᓯᒪᓂᐅᔪᒃᑯᑦ; 

(c) ᖃᓄᐃᓕᒋᐊᕈᑕᐅᓯᒪᔪᑦ, ᖃᓄᖅ ᐊᑯᓂᐅᑎᒋᔪᖅ ᐱᓕᕆᐊᖑᓯᒪᓂᖏᑦ ᐊᒻᒪᓗ 

ᖃᓄᐃᓕᒋᐊᕈᑕᐅᒃᑲᓐᓂᕆᐊᓖᑦ ᐋᖅᑭᒋᐊᖅᓯᔪᒪᓂᕐᒧᑦ, ᒥᑭᓪᓕᒋᐊᖅᑎᑦᑎᔪᒪᓂᕐᒧᑦ ᐅᕝᕙᓘᓐᓃᑦ 

ᐲᔭᐃᓪᓚᑦᑖᕈᒪᓂᕐᒧᑦ ᐊᔾᔨᒌᙱᑦᑑᓯᒪᔪᓂᒃ ᐅᕝᕙᓘᓐᓂᑦ ᓂᕆᐅᒋᔭᐅᙱᑦᑐᒃᑯᑦ ᐊᒃᑐᖅᓯᓯᒪᓂᐅᔪᓄᑦ; 

ᐊᒻᒪᓗ 

(d) ᖃᓄᖅ ᐊᒻᒪᓗ ᖃᓄᖅ ᐱᓕᕆᓯᒪᑎᒋᖕᒪᖔᑕ ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᔪᒪᓂᕐᒧᑦ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᑕᒪᐃᓐᓂᒃ ᖃᐅᔨᓴᕈᑕᐅᕙᒃᑐᒃᑯᑦ ᐅᕝᕙᓘᓐᓃᑦ ᐋᖅᑭᒋᐊᖅᓯᒍᑎᒃᑯᑦ ᐊᒻᒪᓗ ᓱᓇᓂᒃ 

ᓴᖅᑭᑦᑐᖃᕐᒪᖔᑦ ᑕᐃᒪᓐᓇ ᐱᓕᕆᓇᓱᒃᓯᒪᑎᓪᓗᒋᑦ, 

ᐊᒻᒪᓗ ᐊᒡᓂᒍ ᐃᒍᒃᑯᑦ ᒪᓕᖕᓂᐊᖅᑐᑦ ᑕᐃᒪᐃᑦᑐᓂᒃ ᑐᒃᓯᕋᐅᑎᓂᒃ ᑲᒪᒋᔭᐅᑲᐅᑎᒋᔪᓐᓇᖅᑐᒃᑯᑦ 

ᐱᕕᒃᓴᖃᑦᑎᐊᕐᓗᑎᒃ.  ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᕝᕙᓘᓐᓃᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ 

ᓈᒻᒪᒃᓴᙱᑉᐸᑕ ᑐᑭᓯᒋᐊᕈᑕᐅᓯᒪᒃᑲᓐᓂᖅᑐᓂᒃ ᖃᐃᑕᐅᓯᒪᔪᓂᒃ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓂᑦ 

ᖃᓄᐃᓕᒋᐊᕈᑕᐅᓯᒪᔪᓂᒃ ᐊᒡᓂᒍ ᐃᒍᒃᑯᓐᓄᑦ ᐅᕝᕙᓘᓐᓃᑦ ᐱᓕᕆᐊᕆᒋᐊᕈᒪᓯᒪᓂᕋᖅᑕᖏᓐᓂᒃ 

ᐋᖅᑭᒋᐊᖅᓯᔪᒪᓂᕐᒧᑦ ᐊᒃᑐᖅᓯᓯᒪᓂᐅᔪᓂᒃ ᐅᕝᕙᓘᓐᓃᑦ ᐊᒃᑐᖅᓯᓯᒪᓕᕈᓐᓇᖅᑐᓂᒃ, ᐅᕝᕙᓘᓐᓃᑦ ᐊᓯᖏᑦ 

ᖃᐅᔨᓴᕈᑕᐅᒃᑲᓐᓂᕋᔭᖅᑐᑦ, ᐊᖏᖃᑎᒌᒍᓐᓃᖅᓯᒪᓂᖅ ᐋᖅᑭᒋᐊᖅᑕᐅᔭᕆᐊᖃᕋᔭᖅᑐᖅ ᒪᓕᒡᓗᑎᒃ ᒪᓕᒃᑕᒃᓴᒥ H-ᒥ 

(ᐊᖏᖃᑎᒌᒃᑎᑦᑎᔩᑦ). 

16. ᐅᖃᖃᑎᖃᕐᓂᖅ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ 

ᐊᒡᓂᒍ ᐃᒍᒃᑯᑦ ᑐᑭᓯᒋᐊᖅᑎᑦᑎᔪᒪᓂᕐᒧᑦ ᑲᑎᒪᑎᑦᑎᖃᑦᑕᕐᓂᐊᖅᑐᑦ ᐊᒃᑐᖅᑕᐅᓯᒪᔪᓂᒃ ᓄᓇᓕᖕᓂ ᐊᑕᐅᓰᕐᓗᑎᒡᓘᓐᓃᑦ 

ᐊᕐᕌᒍᑕᒫᒃᑯᑦ ᑐᓴᖅᑎᑦᑎᔪᒪᓂᕐᒧᑦ ᐃᓄᖕᓂᒃ ᐊᒻᒪᓗ ᑐᓴᕐᕕᒋᔪᒪᑉᓗᒋᑦ ᐊᒃᑐᖅᑕᐅᓯᒪᔪᑦ ᓄᓇᓖᑦ ᐊᑐᓕᖅᑎᕆᓂᕐᒧᑦ 

ᐊᖏᕈᑎᒥᒃ. 

ᓇᓗᓇᐃᔭᐅᑎ 0 

ᐊᖏᖃᑎᒌᒍᑎ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

1. ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᖃᑦᑕᕆᐊᓖᓪᓗ 

1.1 ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐃᒪᓐᓇᐃᖃᑦᑕᕐᓂᐊᖅᑐᑦ: 

1.1.1 ᐅᖃᖃᑎᒌᒃᑎᐅᓗᑎᒃ, ᒪᑐᐃᖓᔪᒃᑯᑦ ᐱᓕᕆᖃᑎᒌᒃᐸᒡᓗᑎᒃ ᐋᖅᑭᒃᓱᐃᕙᒡᓗᑎᒃ ᐱᓕᕆᖃᑎᒌᒃᑎᐅᔪᑦ ᒪᓕᒡᓗᒍ 

ᒪᓕᒃᑕᒃᓴᖅ F (ᐊᑐᓕᖅᑎᕆᓂᖅ) ᐊᒻᒪᓗ ᐅᓂᑉᑳᓕᐅᖅᐸᒡᓗᓂ ᐱᔭᕆᐊᖃᕌᖓᒥ ᐱᓕᕆᖃᑎᒌᒃᑐᓄᑦ; 

1.1.2 ᓯᕗᓪᓕᖅᐸᐅᑎᑕᐅᔪᒪᔪᒃᑯᑦ, (i) ᕿᒥᕐᕈᓗᑎᒃ ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᐸᕐᓇᐅᑎᓂᒃ ᖃᐃᑕᐅᓯᒪᔪᓂᒃ 

ᑲᑎᒪᔨᕋᓛᓄᑦ ᐊᒻᒪᓗ ᑎᓕᓗᒋᑦ ᑲᑎᒪᔨᕋᓛᑦ ᐊᑐᓕᖅᑎᖁᓗᒋᑦ ᑕᐃᒪᐃᑦᑐᓂᒃ ᐸᕐᓇᐅᑎᓂᒃ ᐃᓚᒋᐊᖅᓯᒪᕝᕕᒋᓗᒋᑦ 

ᐊᑐᓕᖁᔭᐅᓯᒪᒃᑲᓐᓂᖅᑐᓂᒃ, ᐱᑕᖃᖅᐸᑦ; ᐊᒻᒪᓗ (ii) ᓴᖅᑭᑎᑦᑎᓗᑎᒃ ᐃᓗᐃᑦᑐᒃᑯᑦ ᐊᑐᓕᖅᑎᕆᓂᕐᒧᑦ 

ᐸᕐᓇᐅᑎᒥᒃ ᐊᖏᕈᑎᒃᑯᑦ ᐊᒻᒪᓗ ᑐᓂᕐᕈᑎᒋᓗᒋᑦ ᐱᓕᕆᖃᑎᒌᒃᑐᓄᑦ; 

1.1.3 ᐊᑐᓕᖅᑎᕆᓗᑎᒃ, ᐊᐅᓚᑦᑎᓗᑎᒃ ᐊᒻᒪᓗ ᖃᐅᔨᒋᐊᖃᑦᑕᕐᓗᑎᒃ ᐊᖏᕈᑎᒥᒃ ᐊᒻᒪᓗ ᐋᖅᑭᒋᐊᖅᓯᓇᓱᖃᑦᑕᕐᓗᑎᒃ 

ᐃᓱᒫᓘᑕᐅᔪᓂᒃ ᓴᖅᑭᑦᑐᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᒃᑐᓯᓂᖃᖅᑎᓪᓗᒋᑦ ᐃᓄᐃᑦ ᐱᔫᒥᒋᔭᖏᓐᓄᑦ; 

1.1.4 ᓇᓗᓇᐃᔭᐃᖃᑦᑕᕐᓗᑎᒃ ᐊᒻᒪᓗ ᐊᑐᓕᖁᔭᒥᓂᒃ ᓴᖅᑭᑎᑦᑎᕙᒡᓗᑎᒃ ᐱᓕᕆᖃᑎᒌᒃᑎᓄᑦ ᐋᖅᑭᒋᐊᖅᓯᔪᓐᓇᖁᑉᓗᒋᑦ 

ᐊᖏᕈᑎᒃᑯᑦ ᐊᐅᓚᑦᑎᔪᓐᓇᖁᑉᓗᒋᑦ ᐸᐸᑐᖅᑕᐅᔾᔪᑎᒃᓴᖏᓐᓄᑦ ᖃᓄᐃᓕᐅᕈᑎᒋᔪᒪᔭᖏᓐᓄᑦ ᐅᕝᕙᓘᓐᓂᑦ 

ᐊᑑᑎᖃᖅᑐᒃᑯᑦ ᐊᑐᓕᖅᑎᕆᔪᒪᓂᕐᒧᑦ ᐊᒻᒪᓗ ᑲᒪᒋᔭᐅᓂᖏᓐᓂᒃ ᒪᓕᒃᑕᒃᓴᖏᑦᑕ; 

1.1.5 ᕿᒥᕐᕈᕙᒡᓗᑎᒃ ᐊᒻᒪᓗ ᑭᐅᓯᕙᒡᓗᑎᒃ ᒫᓐᓇᑲᐅᑎᒋ ᐊᑐᓕᖁᔭᐅᔪᓂᒃ ᐱᓕᕆᖃᑎᒌᒃᑐᓄᑦ ᐊᒻᒪᓗ ᐊᑐᓕᖁᔭᐅᓯᒪᔪᑦ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ ᐊᒻᒪᓗ ᑕᒪᐃᓐᓄᑦ ᑲᑎᒪᔨᕋᓛᓄᑦ; 

1.1.6 ᕿᒥᕐᕈᖃᑦᑕᕐᓗᑎᒃ ᐊᑕᐅᓰᕐᓗᑎᒡᓘᓐᓃᑦ ᐊᕐᕌᒍᑕᒫᒃᑯᑦ ᐱᓕᕆᓂᕆᔭᐅᔪᓂᒃ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ 

ᑲᑎᒪᔨᖏᓐᓄᑦ ᐊᒻᒪᓗ ᑲᑎᒪᔨᕋᓛᑦ ᐊᒻᒪᓗ ᐊᑐᓕᖁᔭᒥᓂᒃ ᓴᖅᑭᑎᑦᑎᕙᒡᓗᑎᒃ ᐱᐅᓯᕚᓪᓕᖅᑎᑦᑎᔪᒪᓂᕐᒧᑦ 

ᐊᑑᑎᖃᕐᓂᕆᔭᖏᓐᓂᒃ; 

1.1.7 ᕿᒥᕐᕈᕙᒡᓗᑎᒃ ᐊᑕᐅᓰᕐᓗᑎᒡᓘᓐᓃᑦ ᐊᕐᕌᒍᑕᒫᒃᑯᑦ ᐱᓕᕆᐊᒃᓴᕆᔭᐅᔪᓂᒃ ᑲᒪᒋᔭᐅᔭᕆᐊᖃᖃᑦᑕᖅᑐᓂᒡᓗ 

ᑎᑎᕋᖅᑎᒧᑦ ᐊᐅᓚᑦᑎᔨᒧᑦ ᐊᒻᒪᓗ ᐊᑐᓕᖁᔭᒥᓂᒃ ᓴᖅᑭᑎᑦᑎᕙᒡᓗᑎᒃ ᐊᓯᔾᔩᔪᒪᓂᕐᒧᑦ ᐱᓕᕆᐊᒃᓴᖏᓐᓂᒃ; 

1.1.8 ᐊᑐᐃᓐᓇᕈᖅᑎᑦᑎᕙᒡᓗᑎᒃ ᑐᓴᖅᑎᑦᑎᔾᔪᑎᓂᒃ ᐱᓕᕆᖃᑎᒌᒃᑐᓄᑦ ᐱᓕᕆᐊᒃᓴᕆᔭᐅᔪᓄᑦ ᑲᒪᒋᔭᐅᕙᒃᑐᓪᓗ ᒥᒃᓄᑦ 

ᐊᑐᓕᖅᑎᕆᔨᒃᑯᑦ ᑲᒪᔨᖓᓄᑦ; ᐊᒻᒪᓗ 

1.1.9 ᑲᒪᖃᑦᑕᕐᓗᑎᒃ ᐱᓕᕆᐊᒃᓴᕆᔭᐅᔪᓂᒃ ᑲᒪᒋᔭᐅᔭᕆᐊᖃᖅᐸᒃᑐᓂᒃ ᐊᖏᕈᑎᒃᑯᑦ ᐊᒻᒪᓗ ᐊᖏᖃᑎᒌᒍᑕᐅᔪᒃᑯᑦ 

ᐱᓕᕆᖃᑎᒌᒃᑐᓄᑦ. 

2. ᑲᑎᒪᔨᒋᔭᐅᔪᑦ 

2.1 ᐊᒡᓂᒍ ᐃᒍᒃᑯᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᐱᖓᓱᓂᒃ ᐊᖓᔪᖅᑳᓂᒃ ᑭᒡᒐᖅᑐᐃᔨᒃᓴᓂᒃ ᑲᑎᒪᔨᐅᓂᐊᕐᓗᑎᒃ 

ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ. 

2.2 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᐱᖓᓱᓂᒃ ᐊᖓᔪᖅᑳᓂᒃ ᑭᒡᒐᖅᑐᐃᔨᒃᓴᓂᒃ 

ᑲᑎᒪᔨᐅᓂᐊᕐᓗᑎᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ. 

2.3 ᐱᓕᕆᖃᑎᒌᒃᑐᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ ᑲᑎᒪᔨᓂᒃ ᐊᔪᙱᓐᓂᓕᖕᓂᒃ, ᐱᓕᕆᖃᑦᑕᖅᓯᒪᔪᓂᒃ ᐊᒻᒪᓗ 

ᐊᔪᙱᓐᓂᓕᖕᓂᒃ ᐊᒃᑐᐊᓂᓕᖕᓂᒃ ᑲᒪᒋᔭᐅᔭᕆᐊᖃᖃᑦᑕᖅᑐᓄᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ. 

2.4 ᐱᓕᕆᖃᑎᒌᒃᑐᑦ ᐊᑐᓂ ᑎᒃᑯᐊᖅᓯᓂᐊᖅᑑᒃ ᐊᑕᐅᓯᕐᒥᒃ ᐃᓇᖏᖅᑎᒃᓴᒥᒃ ᑲᑎᒪᔨᓄᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᐃᓇᖏᖅᑎᒃᓴᐅᓇᔭᖅᑐᒥᒃ ᐱᓕᕆᖃᑎᒋᔭᐅᔫᑉ ᑲᑎᒪᔨᖓᓄᑦ ᐱᒻᒪᕆᐅᔪᒃᑯᑦ 

ᖃᓄᐃᑦᑐᖃᖅᑎᓪᓗᒍ ᑲᑎᒪᔨ ᑲᑎᒪᔭᖅᑐᕈᓐᓇᙱᑉᐸᑦ ᐅᕝᕙᓘᓐᓃᑦ ᑲᒪᔪᓐᓇᙱᑉᐸᑦ ᐊᓯᖏᓐᓂᒃ 

ᐱᓕᕆᐊᒃᓴᕆᔭᐅᔪᓂᒃ. ᑕᐃᒪᐃᑦᑐᖃᖅᑎᓪᓗᒍ, ᑲᑎᒪᔨᐅᔪᖅ ᑐᓴᖅᑎᑦᑎᓇᔭᖅᑐᖅ ᐱᔾᔪᑎᒃᓴᖃᑦᑎᐊᕐᓗᓂ ᐊᒻᒪᓗ 

ᐊᑐᐃᓐᓇᕈᖅᑎᑦᑎᓗᓂ ᑕᒪᐃᓐᓂᒃ ᑐᑭᓯᒋᐊᕈᑕᐅᔭᕆᐊᓕᖕᓂᒃ ᑎᑎᕋᖅᓯᒪᔪᓂᒡᓗ ᐃᓇᖏᖅᑎᒥᓄᑦ, ᐃᓇᖏᖅᑎᖓ 

ᐊᑑᑎᖃᖅᑐᒃᑯᑦ ᐃᓇᖏᖅᓯᓯᒪᔪᓐᓇᖁᑉᓗᒍ ᑲᑎᒪᔨᒋᔭᐅᔪᒥᒃ. 

2.5 ᐊᑐᓂ ᑲᑎᒪᔨᒋᔭᐅᔪᑦ ᐊᒻᒪᓗ ᐃᓇᖏᖅᑏᑦ ᑎᒃᑯᐊᖅᑕᐅᓯᒪᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᐃᓇᖏᖅᑕᐅᔪᓐᓇᖃᑦᑕᕐᓂᐊᖅᑐᑦ ᖃᖓᑐᐃᓐᓇᖅ, ᐃᓱᒪᖅᓲᑕᐅᓗᑎᒃ ᑎᒃᑯᐊᖅᑎᒋᓯᒪᔭᖏᓐᓄᑦ ᐱᓕᕆᖃᑎᒌᒃᑐᒃᑯᑦ. 

2.6 ᓇᓕᐊᑐᐃᓐᓇᖅ ᐱᓕᕆᖃᑎᒌᒃᑐᑦ ᑐᒃᓯᕋᕈᓐᓇᖅᑐᑦ ᐲᖅᓯᖁᔨᓗᑎᒃ ᐃᓇᖏᖅᓯᖁᔨᓗᑎᒡᓘᓐᓃᑦ ᑲᑎᒪᔨᐅᔪᒥᒃ 

ᑲᑎᒪᔭᖅᑐᖅᑐᖃᙱᑉᐸᑦ ᒪᕐᕈᐃᖅᑕᕐᓗᓂ ᐊᑕᐅᓯᕐᒥᒃ ᐅᑭᐅᒥ, ᑭᓯᐊᓂ ᑲᑎᒪᔨᐅᔪᖅ ᑎᑎᕋᖅᓯᒪᔪᒃᑯᑦ 

ᑐᑭᓯᑎᑦᑎᓯᒪᒃᐸᑦ ᓱᖕᒪᑦ ᑲᑎᒪᔭᖅᑐᓚᐅᙱᒻᒪᖔᕐᒥ, ᓈᒻᒪᒋᔭᐅᓗᓂ ᐊᓯᖏᓐᓄᑦ ᑲᑎᒪᔨᐅᔪᓄᑦ. 

3. ᐊᒃᑐᐊᓂᖃᓗᐊᕐᓂᕐᒧᑦ  

ᐱᓕᕆᖃᑎᒌᒃᑑᒃ ᐃᓕᑕᖅᓯᓯᒪᔫᒃ ᐱᒻᒪᕆᐅᖕᒪᑦ ᐊᒃᑐᐊᓂᖃᓗᐊᖅᑕᐃᓕᒪᓇᓱᒋᐊᖃᕐᓂᕐᒧᑦ ᐊᑐᓕᖅᑎᕆᓂᒃᑯᑦ ᐊᖏᕈᑎᒥᒃ 

ᐊᒻᒪᓗ ᑭᒡᒐᖅᑐᐃᔨᖏᑦ, ᑲᑎᒪᔨᐅᑉᓗᑎᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦᑎᒍᑦ, ᐱᓕᕆᔪᓐᓇᖁᑉᓗᒋᑦ, ᐸᒡᕕᓵᕆᔭᐅᓇᑎᒃ 

ᓇᖕᒥᓂᖅ ᐱᔫᒥᒋᔭᕐᒧᑦ.  ᑲᑎᒪᔨᐅᔪᖅ ᐅᔾᔨᕈᓱᓕᑐᐊᖅᐸᑦ ᐊᒃᑐᐊᓂᖃᓗᐊᕋᔭᕐᓂᕐᒧᑦ, ᐃᓱᒪᒋᔭᐅᒃᐸᑦ ᐅᕝᕙᓘᓐᓃᑦ 

ᐊᒃᑐᐊᓂᖃᓗᐊᓪᓚᕆᒡᓗᓂ, ᑲᑎᒪᔨ ᑐᓴᖅᑎᑦᑎᓇᔭᖅᑐᖅ ᐊᒃᑐᐊᓂᖃᓗᐊᕐᓂᐊᕐᓂᕐᒥᓄᑦ ᑲᑎᒪᔨᕋᓛᑦ ᐃᒃᓯᕙᐅᑕᖓᓄᑦ, 

ᐃᒃᓯᕙᐅᑕᕆᔭᐅᔪᖅ ᐃᓱᒪᓕᐅᕋᔭᖅᖢᓂ ᖃᓄᐃᓕᔭᐅᓂᐊᕐᒪᖔᑦ ᑕᐃᒪᐃᑦᑐᖃᖅᑎᓪᓗᒍ.  ᑲᑎᒪᔨᐅᔪᖅ 

ᐃᓚᐅᖃᑕᐅᑎᑕᐅᙱᑉᐸᑦ ᐊᒃᑐᐊᓂᖃᓗᐊᕐᓂᐊᕐᓂᕐᒧᑦ, ᐃᓇᖏᖅᑎᖓᑕ ᐃᓇᖏᕋᔭᖅᑕᖓ ᐅᖃᖃᑎᒌᒍᑕᐅᓂᐊᖅᑎᓪᓗᒍ 

ᐊᒃᑐᐊᓂᖃᓗᐊᕈᑕᐅᔪᖅ.  ᐃᒃᓯᕙᐅᑕᖅ ᐃᓱᒫᓘᑎᖃᖅᐸᑦ, ᑕᐃᒪᓐᓇ ᓇᓗᓇᐃᖅᓯᔾᔪᑎ ᑐᓴᖅᑎᑦᑎᔾᔪᑕᐅᓇᔭᖅᑐᖅ 

ᐊᖓᔪᖅᑳᖑᔪᒧᑦ ᑭᒡᒐᖅᑐᐃᔨᒧᑦ ᐊᑐᓂ ᐱᓕᕆᖃᑎᒌᒃᑐᒃᑯᑦ ᐃᓱᒪᓕᐅᓕᕋᔭᖅᖢᓂ ᖃᓄᐃᓕᒋᐊᕈᑕᐅᓂᐊᖅᑐᒥᒃ 

ᖃᓄᐃᓕᖓᒍᑕᐅᔪᖅ ᐱᔾᔪᑎᒋᓗᒍ. 

4. ᖃᐃᖁᔭᐅᓯᒪᔪᑦ 

4.1 ᐊᑐᓕᖅᑎᕆᔨᒃᑯᓐᓄᑦ ᑲᑎᒪᔨᕋᓛᑦ ᐊᒻᒪᓗ ᓇᓕᐊᑐᐃᓐᓇᖅ ᑲᑎᒪᔨᒋᔭᐅᔪᖅ ᖃᑯᑎᒃᑯᑦ ᖃᐃᖁᔨᔪᓐᓇᖃᖅᑕᖅᑐᑦ 

ᑐᑭᓯᒋᐊᕐᕕᐅᔪᒪᔪᒥᒃ ᐱᔭᕆᐊᖃᕋᓱᒋᒍᑎᒃ ᑲᑎᒪᔭᖅᑐᖃᑕᐅᖁᓗᒍ ᐅᕝᕙᓘᓐᓃᑦ ᐃᓚᐅᖃᑕᐅᖁᓗᒍ ᑲᑎᒪᔪᓂᒃ 

ᓇᓕᐊᖕᓂᑐᐃᓐᓇᖅ.  ᓯᕗᓂᑐᖄᒍᑦ ᑐᓴᐅᒪᑎᑕᐅᓇᔭᖅᑐᑦ ᐊᓯᖏᑦ ᑲᑎᒪᔩᑦ ᑕᐃᒪᐃᑦᑐᖃᕈᒪᓂᖓᓄᑦ. 

4.2 ᐊᑐᓕᖅᑎᕆᔨᒃᑯᓐᓄᑦ ᑲᑎᒪᔨᕋᓛᑦ ᑎᒃᑯᐊᖅᓯᔪᓐᓇᖅᑐᑦ ᐃᖕᒥᒃᑰᖅᑐᒥᒃ ᐱᓕᕆᖃᑎᒋᔭᐅᒃᑲᓐᓂᕋᔭᖅᑐᒥᒃ 

ᐃᑲᔪᖁᑉᓗᒋᑦ ᑲᑎᒪᔨᐅᔪᓂᒃ ᐅᖃᖃᑎᒌᒍᐅᔪᓄᑦ, ᐊᑭᓕᖅᑐᐃᓗᑎᒃ ᐊᒡᓂᒍ ᐃᒍᒃᑯᑦ.  ᐃᖕᒥᒃᑰᖅᑐᑦ 

ᐱᓕᕆᖃᑎᒋᔭᐅᒃᑲᓐᓂᖅᑐᑦ ᐃᓚᐅᖃᑕᐅᓂᖃᖃᑦᑕᕐᓂᐊᖅᑐᑦ ᑲᑎᒪᔪᓂᒃ ᑕᐅᑐᒡᓗᑎᒃ ᐊᒻᒪᓗ ᐊᑐᓕᖁᔭᒥᓂᒃ 

ᓴᖅᑭᑎᑦᑎᓗᑎᒃ ᑲᑎᒪᔨᓄᑦ. 

4.3 ᑎᑎᕋᖅᑎ ᐊᐅᓚᑦᑎᔨ ᑲᑎᒪᖃᑕᐅᖃᑦᑕᕐᓂᐊᖅᑐᖅ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᑦ ᑲᑎᒪᓕᕌᖓᑕ 

ᓂᕈᐊᕈᓐᓇᙱᓗᓂ ᑕᐅᑐᒋᐊᖅᑐᖅᓯᒪᑐᐃᓐᓇᕐᓗᓂ. 

5. ᐃᒃᓯᕙᐅᑕᖅ  

5.1 ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᑎᒃᑯᐊᖅᓯᖃᑦᑕᕐᓂᐊᖅᑐᑦ, ᐊᕐᕌᒍᑕᒫᒃᑯᑦ, ᐊᑕᐅᓯᕐᒥᒃ ᑲᑎᒪᔨᐅᖃᑎᒥᓂᒃ 

ᐃᒃᓯᕙᐅᑕᐅᖁᓗᒍ. 

5.2 ᐃᒃᓯᕙᐅᑕᖅ ᐊᕐᕌᒍᑕᒫᒃᑯᑦ ᕿᒥᕐᕈᓂᖃᖃᑦᑕᕐᓂᐊᖅᑐᖅ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᓂᒃ ᐊᒻᒪᓗ 

ᖃᐅᔨᓴᐃᓂᖃᖃᑦᑕᕐᓗᑎᒃ ᖃᓄᖅ ᐊᑑᑎᖃᖅᑎᒋᖕᒪᖔᑕ, ᐊᒻᒪᓗ ᐅᓂᑉᑳᓕᐅᖃᑦᑕᕐᓗᑎᒃ ᐊᑐᓕᖁᔭᒥᓂᒡᓗ 

ᓴᖅᑭᑎᑦᑎᕙᒡᓗᑎᒃ ᐱᓕᕆᖃᑎᒌᒃᑎᓄᑦ. 

6. ᐃᓱᒪᓕᐅᕈᑏᑦ  

6.1 ᐃᓱᒪᓕᐅᕈᑏᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᐊᖏᖃᑎᒌᖕᓂᒃᑯᑦ ᑲᒪᒋᔭᐅᖃᑦᑕᕐᓂᐊᖅᑐᑦ. 

ᐊᖏᖃᑎᒌᒍᓐᓇᙱᑉᐸᑕ ᑲᑎᒪᔩᑦ ᒪᕐᕈᐃᕐᓗᑎᒃ ᑲᑎᒪᓂᖃᖅᑳᖅᑎᓪᓗᒋᑦ, ᐱᓕᕆᐊᖑᔪᖅ ᓅᑕᐅᓇᔭᖅᑐᖅ, 

ᑲᑎᒪᔨᕋᓛᑦ ᐃᒃᓯᕙᐅᑕᖓᓄᑦ ᑕᓪᓕᒪᑦ ᐱᓕᕆᓐᓇᐅᔪᑦ ᐅᑉᓗᑦ ᐃᓗᐊᓂ ᑐᒡᓕᐊᒍᑦ ᑲᑎᒪᓂᖃᖅᑳᖅᑎᓪᓗᒋᑦ, 

ᐊᖓᔪᖅᑳᓄᑦ ᐱᓕᕆᖃᑎᒌᒃᑐᓄᑦ ᐋᖅᑭᒋᐊᖅᑕᐅᔪᓐᓇᖁᑉᓗᒍ ᒪᓕᒡᓗᑎᒃ ᐊᖏᕈᑎᐅᑉ ᐃᓚᖓᓂᒃ 7.4.2-ᒥᒃ, 

ᑕᒪᓐᓇ ᑲᔪᓯᓂᖃᑦᑎᐊᙱᑉᐸᑦ ᐊᖏᖃᑎᒌᒍᓐᓇᐃᓪᓕᓯᒪᓂᖏᑦ ᑲᒪᒋᔭᐅᓕᕋᔭᖅᑐᑦ ᒪᓕᒡᓗᑎᒃ  ᐃᓚᖓᓂᒃ 7.5-ᒥ 

ᐊᖏᕈᑎᒃᑯᑦ.  ᑲᑎᒪᔩᑦ ᐊᖏᖃᑎᒌᒍᓐᓇᐃᓪᓕᓯᒪᒃᐸᑕ ᓇᓕᐊᖕᓂᑐᐃᓐᓇᖅ ᐱᔾᔪᑎᖃᕐᓗᑎᒃ 

ᐅᓂᑉᑳᓕᐊᕐᒥᙶᖅᑐᓂᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ, ᑐᑭᓯᕋᖅᑐᖃᕐᓗᓂ ᑲᑎᒪᔨᒥᒃ, ᐃᓱᒫᓘᑕᐅᔪᖅ 

ᑲᑎᒪᔨᒧᑦ ᑎᑎᕋᐅᑕᐅᓇᔭᖅᑐᖅ ᐅᓂᑉᑳᓕᐊᕐᒧᑦ ᑕᒪᑐᒧᙵ ᐊᒃᑐᐊᓂᓕᖕᒧᑦ. 

6.2 ᐃᓱᒪᓕᐅᕈᑕᐅᔪᖅ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᒪᓕᒃᑕᐅᔭᕆᐊᖃᓕᕋᔭᖅᑐᖅ ᐱᓕᕆᖃᑎᒌᒃᑎᓄᑦ 

ᑮᓇᐅᔭᑎᒍᑦ ᐊᒃᑐᐊᓂᓖᑦ ᐃᓱᒪᓕᐅᕈᑕᐅᔪᒃᑯᑦ ᒪᓕᑦᑎᐊᑐᐊᖅᐸᑕ ᐊᖏᕈᑎᒥᒃ.  ᑮᓇᐅᔭᑎᒍᑦ ᐊᒃᑐᖅᓯᓂᐅᔪᖅ 

ᐃᓱᒪᓕᐅᕈᑕᐅᔪᒃᑯᑦ ᐅᖓᑕᐅᔾᔨᓯᒪᒃᐸᑦ ᐱᓕᕆᐊᖑᓇᓱᒃᑐᒃᑯᑦ ᐊᖏᕈᑎᒃᑯᑦ, ᐃᓱᒫᓘᑎᓕᒃ ᐱᓕᕆᖃᑎᒋᔭᐅᔪᖅ 

ᑐᑭᓯᑎᑦᑎᒋᐊᕋᔭᖅᑐᖅ ᐱᓕᕆᖃᑎᒥᓄᑦ ᓱᖕᒪᑦ ᓈᒻᒪᒃᓴᙱᒻᒪᖔᕐᒥ ᓇᒻᒪᒃᓴᕐᒪᖔᕐᒥᓘᓐᓃᑦ ᐃᓱᒪᓕᐅᕈᑕᐅᔪᒥᒃ 

ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ. ᑕᐃᒪᐃᒃᑲᓗᐊᖅᑎᓪᓗᒋᑦ ᐱᓕᕆᐊᖑᔪᑦ, ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ 

ᐊᐅᓚᑦᑎᔪᓐᓇᔾᔮᙱᑦᑐᑦ ᓴᙱᓂᖃᔾᔮᙱᑦᑐᓪᓗ ᐋᖅᑭᒋᐊᖅᓯᔪᓐᓇᕐᓂᕐᒧᑦ ᐊᖏᕈᑎᒥᒃ. 

7. ᐊᑭᓕᒐᒃᓴᑦ 

ᐊᒡᓂᒍ ᐃᒍᒃᑯᑦ ᐊᑭᓕᖅᑐᐃᔨᐅᓂᐊᖅᑐᑦ ᑕᒪᐃᓐᓂᒃ ᐱᓕᕆᐊᖑᕙᒃᑐᓂᒃ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ, 

ᐃᓚᐅᖃᑕᐅᓗᒋᑦ ᑲᑐᔾᔨᖃᑎᒌᒃᑯᑦ ᐊᑭᓕᐅᑎᒃᓴᖏᑦ ᒪᓕᒃᖢᒍ ᐊᕐᕌᒍᑕᒫᒃᑯᑦ ᐊᑐᓕᖅᑎᕆᓂᕐᒧᑦ ᑮᓇᐅᔭᖁᑎᒋᔭᐅᔪᖅ. 

8. ᑲᑎᒪᓃᑦ ᐊᒻᒪᓗ ᒪᓕᒃᑕᒃᓴᑦ ᑲᑎᒪᓂᐅᓂᐊᖅᑐᓄᑦ 

8.1 ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᖃᑦᑕᕐᓂᐊᖅᑐᖅ ᓯᑕᒪᐃᖅᑕᕐᓗᑎᒡᓘᓐᓃᑦ ᐅᑭᐅᑉ ᐃᓗᐊᓂ, ᐅᕝᕙᓘᓐᓃᑦ 

ᐊᒥᓱᐃᖅᑕᒃᑲᓐᓂᕐᓗᑎᒃ ᐱᔭᕆᐊᖃᕈᑎᒃ, ᐊᒻᒪᓗ ᐱᔪᓐᓇᕐᓂᓗᒃᑖᒃᑯᑦ ᑲᑎᓪᓚᑦᑖᕐᓗᑎᒃ ᑲᑎᒪᓇᓱᖃᑦᑕᕐᓗᑎᒃ 

ᐱᖓᓱᐃᕐᓗᑎᒡᓘᓐᓃᑦ ᑕᐃᒪᓐᓇ ᑲᑎᒪᓂᒃᑯᑦ.  ᑲᑎᒪᔾᔪᑎᕕᓃᑦ ᐸᕐᓇᒃᑕᐅᖃᑦᑕᕐᓂᐊᖅᑐᑦ ᑐᓂᐅᖅᑲᐅᑕᐅᕙᒡᓗᑎᒡᓗ 

ᑎᑎᕋᖅᑎᒧᑦ ᐊᐅᓚᑦᑎᔨᒧᑦ ᑐᓂᐅᖅᑲᐃᕙᒡᓗᓂ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ 30 ᐅᑉᓗᑦ ᐃᓗᐊᓂ 

ᑲᑎᒫᓂᒃᑳᖓᑕ. ᑲᑎᒪᔾᔪᑎᕕᓃᑦ ᐊᖏᖅᑕᐅᓯᒪᓕᖅᑎᓪᓗᒋᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ, ᑲᑎᒪᔩᑦ 

ᑐᓂᔭᐅᖃᑦᑕᕐᓂᐊᖅᑐᑦ ᑲᑎᒪᔾᔪᑎᕕᓂᕐᓂᒃ. 

8.2 ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᑲᑎᒪᔭᕌᖓᑕ ᑲᑎᓪᓚᑦᑖᙱᓪᓗᑎᒃ ᑲᑎᒪᔪᓐᓇᖃᑦᑕᕐᓂᐊᖅᑐᑦ ᖃᓄᑐᐃᓐᓇᖅ 

ᑐᓴᐅᒪᖃᑦᑕᐅᑎᑦᑎᐊᑐᐊᖅᐸᑕ ᐃᓚᐅᖃᑕᐅᔪᑦ. ᑎᑎᕋᖅᑎ ᐊᐅᓚᑦᑎᔨ ᑐᓴᖅᑎᑦᑎᖃᑦᑕᕐᓂᐊᖅᑐᖅ ᑲᑎᒪᓂᐊᖅᑐᓂᒃ 

30 ᐅᑉᓗᑦ ᑐᖔᓂ ᑎᑎᖅᑲᑎᒍᑦ ᑐᓴᖅᑎᑦᑎᕙᒡᓗᓂ ᑕᒪᐃᓐᓄᑦ ᑲᑎᒪᔨᓄᑦ (ᐅᕝᕙᓘᓐᓃᑦ ᑐᐊᕕᕐᓇᖅᑐᖃᖅᐸᑦ, 

ᑐᓴᖅᑎᑦᑎᒋᐊᑲᐅᑎᒋᕙᒡᓗᓂ). ᑐᐊᕕᕐᓇᖅᑐᖃᖅᑎᓪᓗᒍ ᐃᒃᓯᕙᐅᑕᖅ ᐅᕝᕙᓘᓐᓃᑦ ᓇᓕᐊᑐᐃᓐᓇᑦ ᒪᕐᕉᒃ ᑲᑎᒪᔩᑦ 

ᑲᑎᒪᖁᔨᓗᑎᒃ ᑐᓴᖅᑎᑦᑎᓇᔭᖅᑐᑦ ᑲᑎᒪᔩᑦ ᐊᒥᓲᓂᖏᑦ ᓈᒻᒪᒃᓯᑐᐊᖅᐸᑕ. 

9. ᑲᑎᒪᔩᑦ ᖃᑉᓯᐅᖃᑦᑕᕆᐊᖃᕐᓂᖏᑦ ᑲᑎᒪᓂᐊᕐᓗᑎᒃ 

ᑲᑎᒪᔩᑦ ᑲᑎᒪᓂᐊᕐᓗᑎᒃ ᓯᑕᒪᐅᖃᑦᑕᕆᐊᓖᑦ, ᒪᕐᕉᒃ ᑲᑎᒪᔩᒃ ᑎᒃᑯᐊᖅᑕᐅᓯᒪᔫᒃ ᐱᓕᕆᖃᑎᒌᒃᑎᓄᑦ ᐃᓚᐅᖃᑕᐅᓗᒋᑦ, 

ᑭᓯᐊᓂ ᐱᓕᕆᖃᑎᒋᔭᐅᔫᑉ ᑭᒡᒐᖅᑐᐃᔨᖓ ᐊᑐᐃᓐᓇᐅᙱᑉᐸᑦ ᑕᒪᓐᓇ ᖁᔭᓈᖅᑕᐅᓇᔭᖅᑐᖅ ᑕᐃᒪᐃᑦᑕᕆᐊᖃᕐᓂᖓ. 

10. ᑐᓴᐅᒪᖃᑦᑕᐅᑎᓕᕆᓂᖅ 

ᐱᔾᔪᑎᒋᑉᓗᒍ ᓇᓗᓇᐃᔭᐅᑎ 4.1, ᑕᒪᕐᒥᒃ ᑐᓴᐅᒪᖃᑦᑕᐅᑎᒍᑏᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ 

ᑲᒪᒋᔭᐅᖃᑦᑕᕐᓂᐊᖅᑐᑦ ᑎᑎᕋᖅᑎᒃᑯᑦ ᐊᐅᓚᑦᔨᒃᑯᑦ ᐊᒻᒪᓗ ᑐᕌᖅᑎᓪᓗᒋᑦ ᑕᑯᔭᐅᔭᕆᐊᖃᕐᓗᑎᒃ ᐊᑐᓕᖅᑎᕆᔨᒃᑯᑦ 

ᑲᑎᒪᔨᖏᑦᑕ ᐃᒃᓯᕙᐅᑕᕆᔭᖓᓄᑦ. 

11. ᐊᕐᕌᒍᑕᒫᒃᑯᑦ ᐅᓂᑉᑳᓕᐊᖅ 

90 ᐅᑉᓗᑦ ᐃᓗᐊᓂ ᐅᑭᐅᖅ ᐃᓱᓕᑎᓪᓗᒍ, ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐸᕐᓇᐃᖃᑦᑕᕐᓂᐊᖅᑐᑦ ᐊᒻᒪᓗ ᑐᓂᓯᕙᒡᓗᑎᒃ 

ᐱᓕᕆᖃᑎᒌᒃᑐᓄᑦ ᐊᕐᕌᒍᑕᒫᖅᓯᐅᑎᒥᒃ ᐅᓂᑉᑳᓕᐊᕐᒥ ᐅᑯᓂᙵ ᐃᓗᓕᖃᖅᑐᓂᒃ: ᓇᐃᓪᓕᒋᐊᖅᓯᒪᔪᒃᑯᑦ ᐱᔾᔪᑕᐅᔪᑦ, 

ᐃᖢᐊᖏᓕᐅᕈᑕᐅᔪᑦ ᐊᒻᒪᓗ ᐊᐱᖅᑯᑏᑦ ᐅᖃᐅᓯᐅᓯᒪᔪᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ 

ᐅᑭᐅᖑᓚᐅᖅᑐᒥ ᐊᒻᒪᓗ ᓴᖅᑭᑦᑐᑦ, ᐃᓚᐅᖃᑕᐅᓗᒋᑦ ᐅᖃᖃᑎᒌᒍᑕᐅᓯᒪᔪᑦ ᖃᐅᔨᓴᕈᑕᐅᓯᒪᔪᓪᓗ ᕿᒥᕐᕈᔾᔪᑎᒃᑯᑦ 

ᐋᖅᑭᒋᐊᖅᓯᒍᑎᒃᑯᑦ ᐱᓕᕆᐊᖑᒋᐊᖅᓯᒪᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ; ᐅᑉᓗᒥᒧᑦ ᐋᖅᑭᒋᐊᖅᓯᒪᔪᖅ 

ᐊᑐᓕᖅᑎᕆᓂᕐᒧᑦ ᖃᐅᔨᓴᐃᓂᕐᒧᓪᓗ ᐸᕐᓇᐅᑎ; ᑲᑎᒪᔩᑦ ᐊᑎᖏᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ, ᐃᓚᐅᖃᑕᐅᓗᒋᑦ 

ᐊᓯᔾᔨᕈᑕᐅᓯᒪᔪᑦ, ᐃᓚᐅᖃᑕᐅᓗᒋᑦ ᑲᑎᒪᔩᑦ ᑲᑎᒪᔭᖅᑐᕐᓂᕆᖃᑦᑕᓚᐅᖅᑕᖏᓐᓄᑦ ᑎᑎᖅᑲᑦ (ᐃᓚᐅᖃᑕᐅᓗᒋᑦ 

ᐃᓇᖏᖅᑏᑦ ᑲᑎᒪᔩᑦ);  ᒪᓕᒃᑕᒃᓴᑦ ᑲᑎᒪᓂᐅᓚᐅᖅᑐᓄᑦ ᐊᒻᒪᓗ ᐸᕐᓇᒃᑕᐅᓯᒪᔪᑦ ᐅᑭᐅᖑᓂᐊᖅᑐᒧᑦ, ᐊᔾᔨᖏᑦ 

ᑲᑎᒪᔾᔪᑎᕕᓃᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᑦ ᑲᑎᒪᖃᑦᑕᓚᐅᖅᑎᓪᓗᒋᑦ, ᐊᒻᒪᓗ ᐊᑐᓕᖁᔭᐅᓯᒪᔪᑦ, ᐃᓱᒪᓕᐅᕈᑕᐅᓯᒪᔪᑦ 

ᐅᕝᕙᓘᓐᓃᑦ ᐅᖃᐅᓯᒃᓴᕆᔭᐅᓯᒪᔪᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᓴᖅᑭᑎᑕᐅᔪᒪᔪᑦ ᐱᓕᕆᖃᑎᒌᒃᑐᓄᑦ. 

ᐱᖓᓱᒋᔭᐅᔪᕐᒥ ᐅᑭᐅᕐᒥ, ᐊᕐᕌᒍᑕᒫᖅᓯᐅᑎ ᐅᓂᑉᑳᓕᐊᖅ ᓇᓗᓇᐃᔭᐃᓯᒪᖃᑦᑕᕐᓂᐊᖅᑐᖅ ᐊᓯᔾᔨᖅᑕᐅᓯᒪᔪᓂᒃ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓇᖅᑐᓄᑦ ᒪᓕᒃᑕᒃᓴᒃᑯᑦ ᐊᖏᕈᑎᒃᑯᑦ ᐊᒻᒪᓗ ᐃᓚᐅᖃᑕᐅᑎᓪᓗᒋᑦ ᐊᑐᓕᖁᔭᐅᓯᒪᔪᑦ  

ᐱᔾᔪᑎᒋᑉᓗᒋᑦ ᐋᖅᑭᒋᐊᕈᑕᐅᔪᒪᔪᑦ. 

12. ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ 

ᑭᓯᒥ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᑦ ᐊᒻᒪᓗ ᖃᐃᖁᔭᐅᓯᒪᔪᑦ ᑲᑎᒪᔭᖅᑐᕈᓐᓇᖃᑦᑕᕐᓂᐊᖅᑐᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᑦ ᑲᑎᒪᓕᕌᖓᑕ. 

ᑲᑎᒪᔾᔪᑎᕕᓃᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᖃᑦᑕᔾᔮᙱᑦᑐᑦ, ᑭᓯᐊᓂ ᐊᓯᐊᒍᑦ 

ᐊᖏᖃᑎᒌᒍᑕᐅᒃᐸᑕ ᐱᓕᕆᖃᑎᒌᒃᑐᓄᑦ.  ᑕᒪᕐᒥᒃ ᐅᓂᑉᑳᓕᐊᑦ ᑐᕌᖅᑐᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓄᑦ 

ᐊᑐᓕᖅᑎᕆᔨᒃᑯᓪᓗ ᑲᑎᒪᔨᙱᓐᓂᙶᖅᑐᑦ ᓇᓗᓇᐃᔭᐃᓯᒪᖃᑦᑕᕐᓂᐊᖅᑐᑦ ᑐᑭᓯᒋᐊᕈᑎᒃᓴᓂᒃ ᑐᓂᓯᔫᑉ ᑕᒪᐅᙵᑐᐃᓐᓇᖅ 

ᑐᓴᖅᑕᐅᖁᙱᑕᖏᓐᓂᒃ ᑕᒪᐅᙵᑐᐃᓐᓇᖅ ᑐᓴᖅᑕᐅᔾᔮᙱᑦᑐᑦ ᑭᓯᐊᓂ ᐊᖏᖃᑎᒌᒍᑕᐅᒃᐸᑕ ᐱᓕᕆᖃᑎᒌᒃᑐᓄᑦ.  

ᓇᓗᓇᐃᔭᐅᑎ 0 

ᐊᑐᓕᖅᑎᕆᔨᒃᑯᑦ ᐋᖅᑭᐅᒪᓂᕆᓂᐊᖅᑕᖓ 

ᓇᓗᓇᐃᔭᐅᑎ 8 

ᐊᖏᕈᑎ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ 

1. ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᖃᑦᑕᕆᐊᓖᓪᓗ 

1.1 ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᕋᓛᖏᑦ ᐃᒪᓐᓇᐃᓕᐅᖃᑦᑕᕐᓂᐊᖅᑐᑦ: 

1.1.1 ᐊᒥᖅᑳᕈᑎᖃᑦᑕᕐᓂᐊᖅᑐᑦ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᑐᓴᐅᒪᖃᑦᑕᐅᑎᕙᒡᓗᑎᒃ ᐅᔭᕋᖕᓂᐊᕐᕕᖕᒥ ᐱᔾᔪᑕᐅᔪᓄᑦ; 

1.1.2 ᐋᖅᑭᒋᐊᖅᓯᓇᓱᖃᑦᑕᕐᓂᐊᖅᑐᑦ ᐅᔭᕋᖕᓂᐊᕐᕕᖕᒥ ᐃᓱᒫᓘᑕᐅᔪᓂᒃ ᐊᒻᒪᓗ ᐃᓱᒫᓘᑕᐅᔪᓂᒃ ᓴᖅᑭᑉᐸᓪᓕᐊᔪᓂᒃ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐊᒃᑐᖅᓯᓂᖃᖃᑦᑕᖅᑎᓪᓗᒋᑦ ᐃᓄᐃᑦ ᐱᔫᒥᒋᔭᖏᓐᓄᑦ, ᓴᖅᑭᑉᐸᓪᓕᐊᔪᒃᑯᑦ 

ᑲᒪᒋᔭᐅᖃᑦᑕᕐᓗᑎᒃ, ᓈᒻᒪᒃᐸᑦ ᐊᒻᒪᓗ ᒫᓐᓇᑲᐅᑎᒋ ᑲᒪᒋᒋᐊᖃᑦᑕᕐᓗᒋᑦ; 

1.1.3 ᑎᓕᓯᕙᒡᓗᑎᒃ ᖃᐅᔨᒋᐊᖅᓯᖁᔨᓂᕐᒧᑦ ᑲᒪᔨᑦᓯᐊᕙᐅᓇᔭᖅᑐᒧᑦ ᑲᑎᒪᔨᒧᑦ, ᐊᒡᓂᒍ ᐃᒍᒃᑯᑦ ᐅᕝᕙᓘᓐᓃᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐱᓕᕆᕝᕕᖏᓐᓄᑦ; 

1.1.4 ᑐᓂᓯᖃᑦᑕᕐᓗᑎᒃ ᓴᖅᑭᒃᑲᓐᓂᖅᑐᓂᒃ ᐅᕝᕙᓘᓐᓃᑦ ᐋᖅᑭᒃᑕᐅᓯᒪᙱᑦᑐᓂᒃ ᐃᓱᒫᓘᑕᐅᔪᓂᒃ 

ᑲᒪᔨᑦᑎᐊᕙᐅᓇᔭᖅᑐᓄᑦ ᑲᑎᒪᔨᕋᓛᓄᑦ, ᐊᑐᐃᓐᓇᕈᖅᑎᑦᑎᕙᒡᓗᑎᒃ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᑎᑎᕋᖅᓯᒪᔪᓂᒃ 

ᐱᔭᕆᐊᖃᖅᑐᓄᑦ ᐃᑲᔫᑕᐅᓂᐊᕐᓗᑎᒃ ᑲᑎᒪᔨᕋᓛᓄᑦ ᑲᒪᕙᓪᓕᐊᔪᓐᓇᕐᓂᕐᒧᑦ ᐃᓱᒫᓘᑕᐅᔪᓂᒃ; 

1.1.5 ᑲᒪᖃᑦᑕᕐᓗᑎᒃ ᐃᓱᒫᓘᑕᐅᔪᓂᒃ ᐊᑐᓕᖅᑎᕆᓂᕐᒧᑦ ᐊᖏᕈᑎᒥᒃ ᑎᓕᓯᔾᔪᑕᐅᑎᓪᓗᒋᑦ ᐊᑐᓕᖅᑎᕆᔨᒃᑯᑦ 

ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᐊᓯᖏᓐᓄᑦ ᑲᑎᒪᔨᕋᓛᓄᑦ ᖃᑯᑎᒃᑯᑦ; 

1.1.6 ᑲᒪᖃᑦᑕᕐᓗᑎᒃ ᐊᓯᖏᓐᓂᒃ ᐱᓕᕆᐊᒃᓴᕆᔭᐅᔪᓂᒃ ᑲᒪᒋᔭᐅᖃᑦᑕᕆᐊᓕᖕᓂᒡᓗ ᐋᖅᑭᒃᓱᖅᑕᐅᓯᒪᔪᒃᑯᑦ ᐊᖏᕈᑎᒃᑯᑦ 

ᐅᕝᕙᓘᓐᓃᑦ ᐊᖏᖃᑎᒌᒍᑕᐅᓯᒪᔪᒃᑯᑦ ᐱᓕᕆᖃᑎᒌᒃᑐᓄᑦ. 

2. ᑲᑎᒪᔩᑦ 

2.1 ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᑦ ᐅᑯᓂᙵ ᑲᑎᒪᔨᖃᕐᓂᐊᖅᑐᑦ: 

2.1.1 ᑎᑎᕋᖅᑎ ᐊᐅᓚᑦᑎᔨ; 

2.1.2 ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᓕᖅᑎᕆᓂᕐᒧᑦ ᑲᒪᔨᖓ 

2.1.3 ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᓂᕐᒧᑦ ᑲᒪᔨᖓ 

2.1.4 ᐊᒡᓂᒍ ᐃᒍᒃᑯᑦ ᓴᓇᔭᒃᓴᖅᑖᖅᑐᓕᕆᔨᒃᑯᓐᓂᒃ ᑭᒡᒐᖅᑐᐃᔨᖓ; ᐊᒻᒪᓗ 

2.1.5 ᓴᓇᔪᓐᓇᖅᑐᑦ ᐊᑎᖏᓐᓂᒃ ᑲᒪᔨ. 

3. ᖃᐃᖁᔭᐅᓯᒪᖃᑦᑕᕐᓂᐊᖅᑐᑦ 

3.1 ᑲᑎᒪᔨᒋᔭᐅᔪᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒃᑐᑦ ᑲᑎᒪᔨᖏᓐᓂᒃ ᖃᐃᖁᔨᔪᓐᓇᖃᑦᑕᖅᑐᑦ ᑐᑭᓯᒋᐊᕐᕕᒋᔪᒪᔭᒥᓂᒃ 

ᐃᓚᐅᖃᑕᐅᔪᓐᓇᕐᓗᓂ ᑲᑎᒪᔪᓂᒃ ᐃᒪᓐᓈᖅᑐᐃᔪᓐᓇᖁᑉᓗᒍ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ 

ᐅᕝᕙᓘᓐᓃᑦ ᑐᑭᓯᒋᐊᖅᑎᑦᑎᔨᐅᓗᓂ ᓱᓇᓄᑦ ᐃᓱᒫᓘᑕᐅᔪᓄᑦ ᑲᒪᒋᔭᐅᔪᓄᑦ ᑲᑎᒪᔨᓄᑦ. ᑕᓪᓕᒪᑦ ᐅᑉᓗᑦ 

ᓴᓇᓐᓇᐅᔪᑦ ᐃᓗᐊᓂ ᑐᖔᓂᐅᙱᑦᑐᖅ ᑐᓴᐅᒪᑎᑕᐅᖃᑦᑕᕐᓂᐊᖅᑐᑦ ᑲᑎᒪᔨᐅᖃᑕᐅᔪᑦ ᐊᒻᒪᓗ ᑲᑎᒪᔨᐅᖃᑕᐅᔪᖅ 

ᐱᔾᔪᑎᖃᑦᑎᐊᕐᓗᓂ ᐋᒃᑳᕋᔭᖅᐸᑦ ᖃᐃᖁᔨᔾᔪᑎᒥᒃ, ᖃᐃᖁᔭᐅᓯᒪᔪᖅ ᐅᕋᒍᑎᙱᓕᕋᔭᖅᑐᖅ. 

3.2 ᐃᓐᓇᑐᖃᖅ ᐅᕝᕙᓘᓐᓃᑦ ᐃᓐᓇᑐᖃᐃᑦ ᑲᑎᒪᖃᑕᐅᖃᑦᑕᕆᐊᓖᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔩᑦ 

ᑲᑎᒪᓕᕌᖓᑕ ᓂᕈᐊᕈᓐᓇᙱᓪᓗᑎᒃ ᑕᐅᑐᒋᐊᖅᑐᖅᓯᒪᑐᐃᓐᓇᕐᓗᑎᒃ. 

4. ᐃᒃᓯᕙᐅᑕᕆᔭᐅᔪᖅ 

ᑲᑎᒪᔨᐅᔪᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ ᓇᓗᓇᐃᔭᐃᖃᑦᑕᕐᓂᐊᖅᑐᑦ ᑭᓇ ᑲᑎᒪᔨᐅᖃᑎᒥᓂᒃ 

ᐃᒃᓯᕙᐅᑕᕆᔭᐅᓂᐊᕐᒪᖔᑦ. 

5. ᐊᖏᖃᑎᒌᖃᑦᑕᕆᐊᖃᕐᓂᖅ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᑦ ᐊᐅᓚᓂᖃᖃᑦᑕᕐᓂᐊᖅᑐᑦ ᐊᖏᖃᑎᒌᖃᑦᑕᕆᐊᖃᕐᓂᕐᒧᑦ ᑲᑎᒪᔨᖏᑦ.  

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᑦ ᐊᖏᖃᑎᒌᒍᓐᓇᐃᓪᓕᒃᐸᑕ ᐱᕕᒃᓴᖃᑦᑎᐊᕐᓗᑎᒃ, 

ᐊᖏᖃᑎᒌᒍᑎᒋᔪᓐᓇᐃᓪᓕᔭᖏᑦ ᑐᓂᕐᕈᑕᐅᖃᑦᑕᕐᓂᐊᖅᑐᑦ ᑲᑎᒪᔨᕋᓛᓄᑦ ᑲᒪᔨᐅᓇᔭᖅᑐᓄᑦ ᐋᖅᑭᒃᑕᐅᔪᓐᓇᖁᑉᓗᒍ. 

6. ᑲᑎᒪᓃᑦ 

6.1 ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᑦ  ᑕᖅᑭᑕᒫᒃᑯᑦ ᑲᑎᒪᓂᖃᖃᑦᑕᕐᓂᐊᖅᑐᑦ ᐊᒻᒪᓗ ᑲᑎᓪᓚᑦᑖᕐᓗᑎᒃ 

ᑲᑎᒪᖃᑦᑕᕐᓗᑎᒃ ᐅᔭᕋᖕᓂᐊᕐᕕᖕᒥ ᓯᑕᒪᐃᕐᓗᑎᒡᓘᓐᓃᑦ ᐅᑭᐅᑉ ᐃᓗᐊᓂ.  ᑲᑎᒪᔾᔪᑎᕕᓃᑦ ᐸᕐᓇᒃᑕᐅᖃᑦᑕᕐᓗᑎᒃ 

ᐊᒻᒪᓗ ᑐᓂᐅᖅᑲᐅᑕᐅᕙᒡᓗᑎᒃ ᑎᑎᕋᖅᑎᒧᑦ ᐊᐅᓚᑦᑎᔨᒧᑦ ᑲᑎᒪᔨᓄᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ 

ᑲᑎᒪᔨᖏᓐᓄᑦ ᑕᓪᓕᒪᓪᓘᓐᓃᑦ ᐅᑉᓗᑦ ᓴᓇᓐᓇᐅᔪᑦ ᓯᕗᓂᐊᓂ ᑲᑎᒪᓂᐊᖅᑎᓪᓗᒋᑦ.  ᑲᑎᒪᔾᔪᑎᕕᓃᑦ 

ᐊᖏᖅᑕᐅᓯᒪᓕᖅᑎᓪᓗᒋᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ ᑲᑎᒪᔨᖏᓐᓄᑦ, ᐊᑐᓂ ᑲᑎᒪᔩᑦ ᑲᑎᒪᔾᔪᑎᕕᓂᕐᓂᒃ 

ᑐᓂᔭᐅᖃᑦᑕᕐᓂᐊᖅᑐᑦ. 

6.2 ᓯᕗᓪᓕᖅᐹᒥ ᑲᑎᒪᓂᕆᔭᖏᓐᓂᒃ, ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᑦ ᓴᖅᑭᑎᑦᑎᓂᐊᖅᑐᑦ 

ᐅᑉᓗᖅᓯᐅᑎᒥᒃ ᑲᑎᒪᓂᕆᖃᑦᑕᕐᓂᐊᖅᑕᖏᓐᓄᑦ ᐅᑭᐅᒥ ᐊᒻᒪᓗ, ᐅᑭᐅᖅ ᐃᓱᓕᓚᐅᖅᑳᖅᑎᓐᓇᒍ, 

ᓴᖅᑭᑎᑦᑎᖃᑦᑕᕐᓂᐊᖅᑐᑦ ᐅᑉᓗᖅᓯᐅᑎᓂᒃ ᑲᑎᒪᓂᐅᓂᐊᖅᑐᓄᑦ ᐅᑭᐅᖑᔪᒫᖅᑐᒧᑦ.  ᑐᐊᕕᕐᓇᖅᑐᖃᖅᑎᓪᓗᒍ 

ᒫᓐᓇᑲᐅᑎᒋ ᑲᒪᒋᔭᐅᔭᕆᐊᓕᖕᓄᑦ ᑲᑎᒪᔨᓄᑦ, ᓇᓕᐊᑐᐃᓐᓇᖅ ᑲᑎᒪᔨ ᑐᓴᖅᑎᑦᑎᔪᓐᓇᖅᑐᖅ ᑲᑎᒪᔭᕆᐊᖃᕐᓂᕐᒧᑦ 

ᑲᑎᒪᔩᑦ ᐊᒥᓲᓂᖏᑦ ᓈᒻᒪᒃᓯᔪᓐᓇᑐᐊᖅᐸᑕ. 

7. ᑲᑎᒪᓂᐊᕐᓗᓂ ᑲᑎᒪᔩᑦ ᖃᑉᓯᐅᔭᕆᐊᖃᖃᑦᑕᕐᓂᖏᑦ 

ᑲᑎᒪᓂᐊᕐᓗᓂ ᑲᑎᒪᔩᑦ ᖃᑉᓯᐅᔭᕆᐊᖃᕐᓂᖏᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓂᒃ ᓯᑕᒪᐅᖃᑦᑕᕆᐊᓖᑦ 

ᑲᑎᒪᔩᑦ, ᐃᓚᐅᖃᑕᐅᓗᒍ ᑎᑎᕋᖅᑎ ᐊᐅᓚᑦᑎᔨ ᐊᒻᒪᓗ ᑭᕙᓪᓕᕐᒥᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᑐᓕᖅᑎᕆᓂᕐᒧᑦ ᑲᒪᔨᖓ. 

8. ᐅᓂᑉᑳᓕᐅᖃᑦᑕᕐᓂᖅ 

15 ᐅᑉᓗᑦ ᐃᓗᐊᓂ ᐃᓱᓕᖅᑳᖅᑎᓪᓗᒋᑦ ᐱᖓᓱᑦ ᑕᖅᑮᑦ ᐅᑭᐅᑉ ᐃᓗᐊᓂ ᐊᕕᒃᑐᖅᓯᒪᓂᐅᕙᒃᑐᑦ ᑲᑎᒪᔨᐅᓂᖏᓐᓂᒃ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ ᑲᑎᒪᔨᖏᑦ ᑐᓂᓯᖃᑦᑕᕐᓂᐊᖅᑐᑦ ᐊᑐᓂ ᑲᑎᒪᔨᕋᓛᓄᑦ ᐅᓂᑉᑳᓕᐊᕐᒥᒃ ᐃᓗᓕᖃᖅᑐᒥᒃ 

ᓇᐃᓪᓕᒋᐊᖅᓯᒪᔪᒃᑯᑦ ᑐᑭᓯᒋᐊᕈᑎᒃᓴᓂᒃ ᐃᓱᒫᓘᑕᐅᔪᓄᑦ ᑲᒪᒋᔭᐅᓯᒪᔪᓂᒃ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ 

ᑲᑎᒪᔨᖏᓐᓄᑦ ᐱᖓᓱᓂᒃ ᑕᖅᑭᐅᓚᐅᖅᑐᓂᒃ ᐊᒻᒪᓗ ᖃᓄᐃᓕᒋᐊᕈᑕᐅᓚᐅᕐᒪᖔᑕ, ᐱᖓᓱᓂᒃ ᑕᖅᑭᓂᒃ ᖃᐃᔪᓂᒃ 

ᑲᑎᒪᓂᐅᓂᐊᖅᑐᑦ ᓇᓗᓇᐃᔭᖅᓯᒪᖃᑦᑕᕐᓗᒋᑦ, ᐱᖓᓱᓂᒃ ᑕᖅᑭᓂᒃ ᖄᖏᓵᖅᑐᓂᒃ ᑲᑎᒪᔾᔪᑎᕕᓃᑦ ᐅᔭᕋᖕᓂᐊᕐᕕᖕᒥ 

ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᑦ, ᐊᒻᒪᓗ ᐊᑐᓕᖁᔭᐅᓯᒪᔪᑦ ᐅᖃᐅᓯᐅᖃᑦᑕᓚᐅᖅᑎᓪᓗ ᑲᑎᒪᔨᓄᑦ ᑲᑎᒪᔨᑦ ᓴᖅᑭᑦᑐᒪᔭᖏᑦ 

ᑲᑎᒪᔨᕋᓛᓄᑦ. 

9. ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᑦᑐᑦ 

ᑭᓯᒥ ᑲᑎᒪᔩᑦ ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᑦ ᐊᒻᒪᓗ ᖃᐃᖁᔭᐅᓯᒪᔪᑦ ᑲᑎᒪᔭᖅᑐᖃᑕᐅᔪᓐᓇᖃᑦᑕᕐᓂᐊᖅᑐᑦ 

ᐅᔭᕋᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᑦ ᑲᑎᒪᓕᕌᖓᑕ. 

ᑲᑎᒪᔾᔪᑎᕕᓃᑦ ᑲᑎᒪᓂᖃᖃᑦᑕᖅᑎᓪᓗᒋᑦ ᐅᔭᖃᖕᓂᐊᕐᕕᖕᒥ ᐱᓕᕆᖃᑎᒌᒃᑏᑦ ᑲᑎᒪᔨᖏᑦ ᑕᒪᐅᙵᑐᐃᓐᓇᖅ 

ᑐᓴᖅᑕᐅᑦᑕᐃᓕᖃᑦᑕᕐᓂᐊᖅᑐᑦ, ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑕ ᐱᓕᕆᖃᑎᒌᒃᑎᓄᑦ.  ᑕᒪᕐᒥᒃ ᐅᓂᑉᑳᓕᐊᑦ 

ᐅᔭᖃᖕᓂᐊᕐᕕᖕᒥ ᐱᓕᕆᖃᑎᒌᒃᑐᑦ ᑲᑎᒪᔨᖏᓐᓄᙵᐅᔪᑦ ᑲᑎᒪᔨᓂᙶᖅᑐᓪᓘᓐᓃᑦ ᓇᓗᓇᐃᔭᐃᓯᒪᖃᑦᑕᕐᓂᐊᖅᑐᑦ 

ᑐᑭᓯᒋᐊᕈᑎᓂᒃ ᑕᒪᐅᙵᑐᐃᓐᓇᖅ ᑐᓴᖅᑕᐅᔭᕆᐊᖃᙱᓐᓂᕋᖅᑕᖏᓐᓂᒃ ᑕᒪᐅᙵᑐᐃᓐᓇᕐᓗ 

ᑐᓴᖅᑎᑦᑎᔾᔪᑕᐅᖃᑦᑕᔾᔮᙱᖦᖢᑎᒃ ᑭᓯᐊᓂ ᐊᖏᖃᑎᒌᒍᑕᐅᔪᒃᑯᑦ ᐱᓕᕆᖃᑎᒌᒃᑐᓄᑦ.  ᑕᒪᕐᒥᒃ ᑐᑭᓯᒋᐊᕈᑎᒃᓴᑦ ᐃᓄᖕᒧᑦ 

ᑐᕌᖓᔪᑦ ᑕᒪᐅᙵᑐᐃᓐᓇᖅ ᑐᓴᖅᑕᐅᖃᑦᑕᔾᔮᙱᑦᑐᑦ. 

ᒪᓕᒃᑕᒃᓴᖅ G 

ᐅᔭᕋᖕᓂᐊᕐᕕᖕᒥ ᐱᖁᑎᑦ 

1. ᐱᓕᕆᐊᒃᓴᕆᔭᐅᔪᖅ 

ᐱᓕᕆᐊᒃᓴᕆᔭᐅᔪᖅ ᑕᒡᕘᓇ ᒪᓕᒃᑕᒃᓴᒃᑯᑦ  ᐊᒡᓂᒍ ᐃᒍᒃᑯᑦ ᐱᓕᕆᐊᒃᓴᕆᔭᖏᓐᓂᒃ ᓇᓗᓇᐃᔭᐃᔪᒪᓂᕐᒧᑦ 

ᓂᐅᕕᐊᒃᓴᖃᕋᔭᕐᓂᕐᒧᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐊᓯᖏᓐᓄᑦ ᐱᖁᑎᓂᒃ ᐊᑐᖅᑕᐅᔪᓐᓃᖅᑐᓂᒃ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐱᖁᑎᒋᔭᐅᔪᓂᒃ. 

2. ᓴᑉᑯᐃᓂᖅ ᐱᖁᑎᒋᔭᐅᔪᓂᒃ ᐊᑐᖅᑕᐅᔪᓐᓃᖅᑐᓂᒃ 

2.1 ᑕᐃᒪᓂ ᐊᒡᓂᒍ ᐃᒍᒃᑯᑦ ᓇᓗᓇᐃᖅᓯᒃᐸᑕ ᐱᖁᑎᖏᑦ, ᐃᒡᓗᕐᔪᐊᖏᑦ ᐅᕝᕙᓘᓐᓃᑦ ᐊᒥᓱᑦ ᐱᖁᑎᒋᔭᖏᑦ 

(“ᐅᔭᕋᖕᓂᐊᕐᕕᖕᒥ ᐱᖁᑎᑦ”) ᐊᑐᖅᑕᐅᔪᓐᓃᕐᓂᖏᓐᓄᑦ ᐱᓕᕆᐊᕆᔭᕆᐊᖃᖅᑕᒃᑯᑦ ᖃᓄᐃᓕᐅᓕᕋᓗᐊᖅᑎᓪᓗᒋᑦ 

ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ, ᐊᒡᓂᒍ ᐃᒍᒃᑯᑦ ᓂᐅᕕᐊᒃᓴᖃᕆᐊᕋᔭᖅᑐᑦ ᐅᔭᕋᖕᓂᐊᕐᕕᖕᒥ ᐱᖁᑎᒋᔭᖏᓐᓂᒃ 

ᐅᑯᓄᙵ ᓇᖕᒥᓂᖁᑎᒋᔭᐅᔪᓄᑦ ᐱᓕᕆᕝᕕᐅᔪᓄᑦ: 

(a) ᓯᕗᓪᓕᖅᐹᒃᑯᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᐅᕝᕙᓘᓐᓃᑦ ᓴᒃᑯᒃᑯᓐᓄᑦ ᐊᒡᓂᒍ ᐃᒍᒃᑯᑦ 

ᑐᓴᖅᑎᑕᐅᒃᐸᑕ ᑕᐃᒪᐃᓕᐅᖁᔭᐅᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ; 

(b) ᑐᒡᓕᐊᒍᑦ, ᐊᑭᑦᑐᕋᐅᑎᔪᒃᑯᑦ ᐆᒃᑐᕈᒪᔪᓂᒃ ᑐᓴᕆᐊᕐᓗᑎᒃ ᑐᓴᒐᒃᓴᑎᒍᑦ ᐃᓄᐃᑦ ᓇᖕᒥᓂᖁᑎᖏᓐᓄᑦ 

ᐊᖓᔪᖅᑳᒃᑯᕕᖕᒥ ᑎᑎᕋᕐᕕᓕᖕᓄᑦ ᑭᕙᓪᓕᕐᒥ; 

(c) ᐱᖓᔪᐊᒍᑦ, ᑲᖏᖅᖠᓂᐅᑉ Hᐊᒻᓚᖓᓄᑦ; ᐊᒻᒪᓗ 

(d) ᓯᑕᒪᖓᒍᑦ, ᐊᓯᖏᓐᓄᑦ Hᐊᒻᓚᒃᑯᓐᓄᑦ ᑭᕙᓪᓕᕐᒥ, ᓯᕗᓪᓕᖅᐸᐅᑎᓪᓗᒋᑦ ᖃᓂᓐᓂᖅᓴᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒧᑦ. 

2.2 15 ᐅᑉᓗᑦ ᐃᓗᐊᓂ ᐱᓕᕆᓐᓇᐅᔪᓂᒃ ᓇᓗᓇᐃᖅᓯᖅᑳᖅᑎᓪᓗᒋᑦ ᐅᔭᕋᖕᓂᐊᕐᕕᖕᒥ ᐱᖁᑎᓂᒃ 

ᐊᑐᙱᑦᑐᖃᕐᓂᖓᓄᑦ, ᐊᒡᓂᒍ ᐃᒍᒃᑯᑦ ᑎᑎᕋᖅᓯᒪᔪᒥᒃ ᑐᓴᖅᑎᑦᑎᔾᔪᑎᒥᒃ ᑐᓂᓯᓇᔭᖅᑐᑦ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ, ᐃᒪᓐᓇ ᐅᖃᖅᓯᒪᔪᒥᒃ: 

(a) ᓱᓇᖕᒪᖔᑦ ᐅᔭᕋᖕᓂᐊᕐᕕᖕᒥ ᐱᖁᑎ; ᐊᒻᒪᓗ 

(b) ᐊᑭᖓ, ᐊᑭᒋᓇᔭᖅᑕᖓ, ᓂᐅᕕᐊᒃᓴᐅᖃᑦᑕᕐᓂᖏᓐᓄᑦ ᐊᑭᒋᔭᐅᕙᒃᑐᖅ ᐊᒻᒪᓗ ᓇᓚᐅᑦᑖᖅᑕᐅᓯᒪᔪᒃᑯᑦ 

ᓴᑉᑯᐃᓂᐊᕐᓗᓂ ᐊᑭᒋᔭᖅ ᐅᔭᕋᖕᓂᐊᕐᕕᖕᒥ ᐱᖁᑎᒋᔭᐅᔪᖅ. 

2.3 ᐊᖏᖃᑎᒌᒍᓐᓇᙱᑉᐸᑎᒃ ᐊᒡᓂᒍ ᐃᒍᒃᑯᑦ ᐊᒻᒪᓗ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 15 ᐅᑉᓗᑦ ᓴᓇᓐᓇᐅᔪᑦ 

ᐃᓗᐊᓂ ᑐᓴᖅᑎᑕᐅᖅᑳᖅᓪᓗᒋᑦ ᑲᑐᔾᔨᖃᑎᒌᒃᑯᑦ, ᐅᕝᕙᓘᓐᓃᑦ ᓴᒃᑯᒃᑯᑦ, ᓇᓕᐊᑐᐃᓐᓇᖅ, ᑕᐃᒪᓐᓇ ᑐᓴᒐᒃᓴᒥᒃ, 

ᐊᒡᓂᒍ ᐃᒍᒃᑯᑦ ᖃᐅᔨᓇᓱᓕᕋᔭᖅᑐᑦ ᐅᔭᕋᖕᓂᐊᕐᕕᖕᒥ ᐱᖁᑎᒋᔭᐅᔪᖅ ᐱᔭᐅᔪᒪᓇᔭᕐᒪᖔᑦ ᐊᓯᖏᓐᓄᑦ 

ᓇᖕᒥᓂᕆᔭᐅᔪᓄᑦ ᐱᓕᕆᕝᕕᖕᓄᑦ ᒪᓕᒡᓗᒋᑦ ᖃᓄᐃᓕᐅᕈᑕᐅᖁᔭᐅᓯᒪᔪᑦ ᐋᖅᑭᒃᓱᖅᓯᒪᔪᑦ ᐃᓚᖓᓂ 2-ᒥ ᑕᒡᕘᓇ 

ᒪᓕᒃᑕᒃᓴᒃᑯᑦ, ᐊᑐᓂ ᐱᕕᒃᓴᖃᖅᑎᓪᓗᒋᑦ 15-ᓂᒃ ᐅᑉᓗᓂᒃ ᓴᓇᓐᓇᐅᔪᓂᒃ ᐊᖏᖃᑎᖃᕈᓐᓇᖅᓯᓇᔭᕐᓂᕐᒧᑦ ᐊᒡᓂᒍ 

ᐃᒍᒃᑯᓪᓗ ᓂᐅᕕᕋᔭᕐᓂᕐᒧᑦ ᐅᔭᕋᖕᓂᐊᕐᕕᖕᒥ ᐱᖁᑎᓂᒃ. 

2.4 ᐊᖏᖃᑎᖃᕈᓐᓇᙱᑉᐸᑕ ᐊᓯᖏᓐᓂᒃ ᓇᖕᒥᓂᕆᔭᐅᔪᓂᒃ ᐱᓕᕆᕝᕕᐅᔪᓂᒡᓗ, ᐊᒡᓂᒍ ᐃᒍᒃᑯᑦ ᓴᒃᑯᐃᓕᕋᔭᖅᑐᑦ 

ᐅᔭᕋᖕᓂᐊᕐᕕᖕᒥ ᐱᖁᑎᒋᔭᐅᔪᓂᒃ ᓈᒻᒪᒋᔭᕐᒥᒍᑦ, ᐃᒪᓐᓇᐃᑦᑐᓐᓇᖅᖢᑎᒡᓗ, ᐊᒡᓂᒍ ᐃᒍᒃᑯᑦ ᐋᔩᖄᑎᖃᖅᐸᑕ 

ᓂᐅᕕᐊᖑᔭᕐᓂᖓᓄᑦ ᐊᖏᕈᑎᒃᑯᑦ ᐊᓯᖏᓐᓂᒃ ᐃᓄᖕᓂᒃ ᐅᖃᖃᑎᖃᕐᓗᑎᒃ ᐊᒡᓂᒍ ᐃᒍᒃᑯᓪᓗ ᓈᒻᒪᒃᓴᕈᓐᓇᖅᐸᑕ 

ᑕᐃᒪᓐᓇᕐᓚᒃ ᐊᓯᐊᒍᓪᓘᓐᓃᑦ ᐱᔪᒥᓇᕐᓂᖅᓴᒃᑯᑦ ᒪᓕᒃᑕᒃᓴᒃᑯᑦ ᐱᔫᒥᓵᕈᑕᐅᓚᐅᖅᑐᒃᑯᑦ ᐊᓯᖏᓐᓄᑦ 

ᓇᖕᒥᓂᕆᔭᐅᔪᓄᑦ ᐱᓕᕆᕝᕕᖕᓄᑦ ᐅᖃᐅᓯᐅᓯᒪᔪᒃᑯᑦ 2.1-ᒥ ᑕᒡᕘᓇ ᒪᓕᒃᑕᒃᓴᒃᑯᑦ, ᐊᒡᓂᒍ ᐃᒍᒃᑯᑦ 

ᐆᒃᑐᕈᓐᓇᕋᔭᖅᑐᑦ ᖃᐅᔨᒋᐊᕐᓗᑎᒃ ᓇᖕᒥᓂᕆᔭᐅᔪᖅ ᐱᓕᕆᕝᕕᐅᔪᖅ ᓈᒻᒪᒃᓴᕐᒪᖔᑦ, ᑲᔪᓯᑎᑦᑎᑦᑎᐊᕈᓐᓇᕐᒪᖔᕐᒥᒃ 

ᓂᐅᕕᖅᑎᑦᑎᔪᓐᓇᕐᓂᕐᒧᑦ ᐅᔭᕋᖕᓂᐊᕐᕕᖕᒥ ᐱᖁᑎᒋᔭᐅᔪᒥᒃ ᑕᐃᒪᓐᓇᑦᑕᐅᖅ ᒪᓕᒃᑕᐅᔭᕆᐊᓕᒃᑯᑦ 

ᖃᓄᐃᓕᐅᕈᑕᐅᔭᕆᐊᓕᒃᑯᑦ ᐊᑐᓂ ᓇᖕᒥᓂᕆᔭᐅᔪᑦ ᐱᓕᕆᕝᕕᐅᔪᑦ ᐱᕕᒃᓴᖃᖅᑎᑕᐅᓇᔭᖅᑐᑦ 15-ᓂᒃ ᐅᑉᓗᓂᒃ 

ᓴᓇᓐᓇᐅᔪᓂᒃ ᓇᓗᓇᐃᖅᓯᔪᓐᓇᕐᓂᕐᒧᑦ ᓈᒻᒪᒃᓴᕐᒪᖔᕐᒥᒃ, ᓈᒻᒪᒃᓴᙱᑉᐸᑕ ᐊᒡᓂᒍ ᐃᒍᒃᑯᑦ 

ᓂᐅᕕᖅᑎᑦᑎᔪᓐᓇᖅᓯᓇᔭᖅᑐᑦ ᐊᓯᐊᓄᑦ ᐃᓄᖕᒧᑦ ᒪᓕᒃᑕᐅᔭᕆᐊᓖᑦ ᒪᓕᒃᑕᐅᓗᑎᒃ. 

3. ᓇᑉᐸᖅᑎᕆᓂᖅ ᐱᖁᑎᒃᓴᓂᒃ  

ᐊᑑᑎᖃᖅᑐᒃᑯᑦ, ᐊᒡᓂᒍ ᐃᒍᒃᑯᑦ ᓇᑉᐸᖅᑎᕆᖃᑦᑕᕈᓐᓇᕐᓂᐊᖅᑐᑦ ᐅᔭᕋᖕᓂᐊᕐᕕᖕᒥ ᐱᖁᑎᒃᓴᓂᒃ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᓅᑕᐅᑲᐅᑎᒋᔪᓐᓇᖃᑦᑕᕐᓗᑎᒃ ᐊᑐᕈᓐᓃᕌᖓᑕ.   

4. ᑳᓐᑐᕌᒃᑏᑦ ᐅᔭᕋᖕᓂᐊᕐᕕᖕᒥ ᐱᖁᑎᓄᑦ 

ᐊᒡᓂᒍ ᐃᒍᒃᑯᑦ  ᐃᓚᐅᖃᑕᐅᑎᑦᑎᖃᑦᑕᕐᓂᐊᖅᑐᑦ ᑕᒪᐃᓐᓂᒃ ᑳᓐᑐᕌᒃᒋᔭᖏᓐᓂᒃ ᑕᓯᕐᔪᐊᕐᒧᑦ ᐱᓕᕆᐊᖑᔪᒃᑯᑦ 

ᐃᒪᓐᓇᐃᑦᑕᕆᐊᖃᖃᑦᑕᕐᓗᑎᒃ ᑳᓐᑐᕌᒃᑎᒧᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐱᖁᑎ ᐊᑐᕈᓐᓃᖅᐸᑦ ᖃᖓᑐᐃᓐᓇᖅ ᑳᓐᑐᕌᒃ 

ᐱᓕᕆᐊᖑᑎᓪᓗᒍ ᐱᐊᓂᒃᑕᐅᑎᓪᓗᒍᓘᓐᓃᑦ ᓴᑉᑯᑕᐅᖃᑦᑕᕐᓂᐊᕐᒪᑦ ᒪᓕᒃᑕᒃᓴᒃᑯᑦ ᐅᖃᐅᓯᐅᔪᒃᑯᑦ ᑕᐃᒪᓐᓇᑦᑎᐊᖅ. 

ᒪᓕᒃᑕᒃᓴᖅ H 

ᐊᖏᖃᑎᒌᒃᑎᑦᑎᓂᖅ 

1. ᐱᔾᔪᑕᐅᔪᖅ 

ᐊᖏᖃᑎᒌᒃᑎᑦᑎᔨᒃᑯᑦ ᓴᖅᑭᑎᑕᐅᓯᒪᕙᒃᑐᑦ ᓴᐃᒪᔪᒃᑯᑦ, ᐊᔾᔨᒌᒃᑎᑦᑎᓂᒃᑯᑦ ᐊᒻᒪᓗ ᐊᑑᑎᖃᖅᑐᒃᑯᑦ 

ᐊᑐᓕᖅᑎᖅᑕᐅᓯᒪᖁᑉᓗᒍ ᐊᖏᕈᑎ. 

2. ᐱᓕᕆᐊᖑᔪᒪᔪᖅ 

ᑕᒡᕘᓇ ᒪᓕᒃᑕᒃᓴᒃᑯᑦ ᐱᓕᕆᐊᖑᔪᒪᔪᖅ ᐱᕕᒃᓴᖃᖅᑎᑦᑎᑦᑎᐊᕈᒪᓂᖅ ᑮᓇᐅᔭᐃᔭᕐᓇᓗᐊᙱᑦᑐᒃᑯᓪᓗ 

ᐊᖏᖃᑎᒌᒃᑎᑦᑎᓇᓱᖃᑦᑕᕐᓂᐊᕐᓂᕐᒥᒃ. 

3. ᐊᖏᖃᑎᒌᒃᑎᑦᑎᓂᖅ 

3.1 ᐊᖏᖃᑎᒌᒍᓐᓃᖅᑐᖃᖅᑎᓪᓗᒍ ᐊᖏᖃᑎᒌᒃᑎᑦᑎᔨᒧᑦ ᑐᓂᕐᕈᑕᐅᔪᓐᓇᖅᑐᖅ ᓇᓕᐊᖕᓄᑐᐃᓐᓇᖅ 

ᐱᓕᕆᖃᑎᒌᒃᑑᖕᓄᑦ ᐃᓱᒪᓕᐅᕈᑕᐅᓗᓂ ᒪᓕᒡᓗᑎᒃ ᐊᖏᖃᑎᒌᒃᑎᑦᑎᓂᕐᒧᑦ ᐱᖁᔭᒃᑯᑦ (ᓄᓇᕗᒥ) 

ᒪᓕᒐᕆᔭᐅᔪᒃᑯᑦ, ᑭᓯᐊᓂ ᐋᖅᑭᒋᐊᖅᑕᐅᓯᒪᒃᐸᑦ ᐊᖏᖃᑎᒌᒍᑎᒃᑯᑦ (“ᐊᖏᖃᑎᒌᒃᑎᑦᑎᓂᖅ”). 

3.2 ᐊᖏᖃᑎᒌᒍᓐᓃᕈᑕᐅᓯᒪᔪᖅ ᑐᓂᕐᕈᑕᐅᔪᓐᓇᖅᑐᖅ ᐊᖏᖃᑎᒌᒃᑎᑦᑎᔨᓄᑦ 60 ᐅᑉᓗᑦ ᐃᓗᐊᓂ  ᐊᖓᔪᖅᑳᓄᑦ 

ᑲᒪᒋᔭᐅᖅᑳᓚᐅᖅᑎᓪᓗᒍ ᐊᖏᖃᑎᒌᒍᓐᓃᖅᓯᒪᔪᑦ ᐊᖏᖃᑎᒌᒃᑎᑕᐅᓇᓱᓚᐅᖅᑳᖅᑎᓪᓗᒋᑦ ᒪᓕᒃᖢᑎᒃ ᐃᓚᖓᓂᒃ 

7.4.2-ᒥ ᐊᖏᕈᑎᒃᑯᑦ ᐊᒻᒪᓗ ᒪᓕᒃᖢᑎᒃ ᐱᕕᒃᓴᕆᔭᐅᔪᒥᒃ ᐅᖃᐅᓯᐅᓯᒪᔪᒥᒃ 7.5.2-ᒥ ᐊᖏᕈᑎᒃᑯᑦ ᑐᓂᓯᓗᑎᒃ 

ᑐᓴᖅᑎᑦᑎᔾᔪᑎᒥᒃ ᐱᓕᕆᖃᑎᒥᓄᑦ ᑎᑎᕋᖅᓯᒪᔪᒃᑯᑦ (“ᑐᓴᖅᑎᑦᑎᔾᔪᑎ ᐊᖏᖃᑎᒌᒍᓐᓃᖅᓯᒪᔪᓂᒃ”) 

ᑲᔪᓯᓂᖃᑦᑎᐊᙱᑉᐸᑦ ᐱᓕᕆᖃᑎᒌᒃᑐᓄᑦ ᑲᒪᒋᔭᐅᓯᒪᙱᓪᓗᑎᒃ ᓇᓗᓇᐃᖅᓯᒍᑕᐅᔪᑦ ᖃᓄᐃᑦᑑᓂᖓᓄᑦ 

ᑕᐃᒪᐃᑦᑐᒃᑯᑦ ᐊᖏᖃᑎᒌᒍᓐᓃᖅᓯᒪᓂᒃᑯᑦ. 

3.3 ᐱᓕᕆᖃᑎᒋᔭᐅᔪᖅ ᑐᓂᓯᔪᖅ ᑐᓴᖅᑎᑦᑎᒍᑎᒥᒃ ᐊᖏᖃᑎᒌᒃᑎᑦᑎᓇᓱᖕᓂᐊᕐᓂᕐᒧᑦ (“ᓇᓗᓇᐃᖅᓯᔪᖅ”) 

ᑐᓂᓯᓇᔭᖅᑐᖅ ᐱᓕᕆᖃᑎᒥᓄᑦ (“ᑭᐅᓯᔪᖅ”) ᐅᖃᐅᓯᒃᓴᒥᓂᒃ ᓇᓗᓇᐃᔭᐃᓯᒪᔪᒥᒃ ᖃᓄᐃᓕᖓᓕᕐᒪᖔᕐᒥ 

ᑕᐃᒪᐃᑦᑕᕆᐊᖃᕐᓗᓂ ᖁᓕᑦ ᐅᑉᓗᑦ ᓴᓇᓐᓇᐅᔪᑦ ᐃᓗᐊᓂ ᑐᓴᖅᑎᑕᐅᖅᑳᖅᑎᓪᓗᒍ 

ᐊᖏᖃᑎᒌᒃᑎᑦᑎᓇᓱᖕᓂᐊᖅᑐᓂᒃ.  ᑭᐅᓯᔨ ᑭᐅᓯᓗᓂ ᓇᓗᓇᐃᖅᓯᔫᑉ ᐅᖃᐅᓯᕆᓯᒪᔭᖓᓄᑦ ᐊᕙᑎᓂᒃ ᐅᑉᓗᓂᒃ 

ᖃᐃᔪᓂᒃ.  ᓇᓗᓇᐃᖅᓯᔫᑉ ᑭᐅᔾᔪᑎᖓ, ᐱᑕᖃᖅᐸᑦ, ᑭᐅᓯᔫᑉ ᐅᖃᐅᓯᕆᓯᒪᔭᖓᓄᑦ ᑐᓂᔭᐅᓇᔭᖅᑐᖅ ᖁᓕᑦ ᐅᑉᓗᑦ 

ᓴᓇᓐᓇᐅᔪᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒍ  ᑭᐅᓯᔨᐅᔫᑉ ᐅᖃᐅᓯᕆᓯᒪᔭᖓ.  ᐱᓕᕆᖃᑎᒌᒃᑐᑦ ᑭᐅᔾᔪᑎᖏᑦ 

ᖃᓄᐃᓐᓂᕆᔭᐅᓯᒪᔪᓄᑦ ᑐᓂᕐᕈᑕᐅᓇᔭᖅᑐᑦ ᐊᕙᑎᑦ ᐅᑉᓗᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒍ 

ᖃᓄᐃᓐᓂᕆᓂᕋᖅᑕᐅᓯᒪᓂᖅ. 

3.4 40 ᐅᑉᓗᑦ ᐃᓗᐊᓂ ᖃᐃᑕᐅᖅᑳᖅᑎᓪᓗᒍ ᑐᓴᖅᑎᑦᑎᒍᑎ ᐊᖏᖃᑎᒌᒍᓐᓃᖅᓯᒪᔪᓄᑦ, ᐱᓕᕆᖃᑎᒌᒃᑐᑦ 

ᐊᖏᖃᑎᒌᒃᓯᒪᓂᒃᑯᑦ ᑎᒃᑯᐊᖅᓯᓂᐊᖅᑐᑦ ᐊᑕᐅᓯᕐᒥᒃ ᐊᖏᖃᑎᒌᒃᑎᑦᑎᔨᒃᓴᒥᒃ. 

3.5 ᐱᓕᕆᖃᑎᒌᒃᑐᑦ ᐊᖏᖃᑎᒌᒍᓐᓇᙱᑉᐸᑎᒃ ᐊᑕᐅᓯᕐᒥᒃ ᐊᖏᖃᑎᒌᒃᑎᑦᑎᔨᐅᓇᔭᖅᑐᒥᒃ 40 ᐅᑉᓗᑦ ᐃᓗᐊᓂ, 

ᐊᖏᖃᑎᒌᒃᑎᑦᑎᔨᓂᒃ ᑲᑎᒪᔨᓂᒃ ᓴᖅᑭᑎᑦᑎᓕᕋᔭᖅᑐᑦ.  ᐊᑐᓂ ᐱᓕᕆᖃᑎᒌᒃᑑᒃ ᑎᒃᑯᐊᖅᓯᓗᑎᒃ ᐊᑕᐅᓯᕐᒥᒃ 

ᐊᖏᖃᑎᒌᒃᑎᑦᑎᔨᒥᒃ 30-ᓂᒃ ᐅᑉᓗᓂᒃ ᖃᐃᔪᓂᒃ ᐊᒻᒪᓗ ᑖᑉᑯᐊ ᒪᕐᕉᒃ ᐊᖏᖃᑎᒌᒃᑎᑦᑎᔩᑦ, 30 ᐅᑉᓗᑦ ᐃᓗᐊᓂ 

ᐊᖏᓚᐅᖅᑳᖅᑎᓪᓗᒋᑦ ᑎᒃᑯᐊᖅᑕᐅᓯᒪᓂᖏᓐᓄᑦ, ᑎᒃᑯᐊᖅᓯᓇᔭᖅᑑᒃ ᐱᖓᔪᒋᔭᐅᓂᐊᖅᑐᒥᒃ ᐊᖏᖃᑎᒌᒃᑎᑦᑎᔨᒥᒃ 

ᐃᒃᓯᕙᐅᑕᐅᓂᐊᖅᑐᒥᒃ ᑲᑎᒪᔨᓂᒃ. ᓂᕈᐊᖅᖠᕈᓐᓇᙱᑉᐸᑕ, ᐱᖓᔪᖓ ᐊᖏᖃᑎᒌᒃᑎᑦᑎᔨ ᓂᕈᐊᖅᑕᐅᓇᔭᖅᑐᖅ 

ᓄᓇᕗᒥ ᐃᖅᑲᖅᑐᐃᕝᕕᒃᑯᑦ ᐃᖅᑲᖅᑐᐃᔨᕐᔪᐊᒧᑦ, ᑐᒃᓯᕋᖅᑎᓪᓗᒍ ᓇᓗᓇᐃᖅᓯᔪᖅ ᖁᓕᑦ ᐅᑉᓗᑦ ᐱᓕᕆᓐᓇᐅᔪᑦ 

ᐃᓗᐊᓂ ᐃᓱᓕᖅᑳᖅᑎᓪᓗᒋᑦ 30 ᐅᑉᓗᑦ ᐱᕕᒃᓴᕆᔭᐅᔪᑦ. 

3.6 ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔩᑦ ᐃᒪᓐᓇᐃᓐᓂᐊᖅᑐᑦ, 30 ᐅᑉᓗᑦ ᐃᓗᐊᓂ 

ᑎᒃᑯᐊᖅᑕᐅᓚᐅᖅᑳᖅᑎᓪᓗᒋᑦ ᐅᕝᕙᓘᓐᓃᑦ ᓴᖅᑭᑎᑕᐅᓚᐅᖅᑳᖅᑎᓪᓗᒋᑦ, ᐊᖏᖃᑎᒌᒃᑎᑦᑎᓇᓱᓕᕋᔭᖅᑐᑦ. 

3.7 ᐊᑐᓂ ᐱᓕᕆᖃᑎᒌᒃᑑᒃ, 15 ᐅᑉᓗᑦ ᐃᓗᐊᓂ ᑎᒃᑯᐊᖅᑕᐅᖅᑳᖅᑎᓪᓗᒋᑦ ᐊᖏᖃᑎᒌᒃᑎᑦᑎᔩᑦ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᔩᑦ ᑲᑎᒪᔨᖏᑦ, ᑐᓂᓯᓇᔭᖅᑐᖅ ᐊᖏᖃᑎᒌᒃᑎᑦᑎᔨᒧᑦ ᐊᖏᖃᑎᒌᒃᑎᑦᑎᔨᓄᓪᓘᓐᓃᑦ ᑲᑎᒪᔨᓄᑦ 

ᐊᒻᒪᓗ ᐱᓕᕆᖃᑎᒋᔭᒥᓄᑦ ᑕᒪᐃᓐᓂᒃ ᑎᑎᕋᖅᓯᒪᔪᓂᒃ ᐊᖏᖃᑎᒌᒍᑕᐅᔪᓐᓃᖅᑑᑉ ᒥᒃᓵᓄᑦ, ᑭᓯᐊᓂ 

ᐱᔪᓐᓇᖅᑎᑕᐅᓂᖅ ᓇᓗᓇᐃᖅᑕᐅᒃᐸᑦ ᐊᒻᒪᓗ ᐱᓕᕆᐊᖑᒃᐸᑦ.  ᐊᑐᓂ ᐱᓕᕆᖃᑎᒌᒃᑑᒃ ᑐᓂᓯᔪᓐᓇᖅᑐᑦ 

ᑎᑎᕋᖅᓯᒪᔪᒥᒃ ᓇᐃᑦᑐᒥᒃ ᖃᓄᐃᓕᖓᓂᖏᓐᓄᑦ ᐊᖏᖃᑎᒌᒃᑎᑦᑎᔨᒧᑦ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔪᑦ 

ᑲᑎᒪᔨᖏᓐᓄᑦ ᑕᓪᓕᒪᑦ ᓴᓇᓐᓇᐅᔪᑦ ᐅᑉᓗᑦ ᑐᖔᓂᐅᙱᑦᑐᖅ ᑐᓴᖅᑕᐅᓂᐊᖅᑎᓪᓗᒍ, ᑐᓂᓯᓗᓂ ᐱᖃᑎᒥᓄᑦ 

ᐊᔾᔨᖏᓐᓂᒃ. 

3.8 ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔩᑦ ᐃᒪᓐᓇᐃᑦᑐᓐᓇᖅᑐᑦ, ᑐᒃᓯᕋᖅᓯᒪᓗᓂ 

ᐱᓕᕆᖃᑎᒋᔭᐅᔪᖅ, ᑐᓴᖅᑎᑕᐅᔪᓐᓇᖅᑐᑦ ᐱᒋᐊᖅᑎᑕᓂᒃ ᓇᓗᓇᐃᔭᐃᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐅᕝᕙᓘᓐᓃᑦ 

ᒫᓐᓇᐅᔪᖅ ᐱᔾᔪᑕᐅᔪᓂᒃ ᓯᕗᓂᐊᒍᑦ ᑐᓴᖅᑎᑕᐅᖅᑳᑎᓐᓇᒋᑦ ᐱᔪᓐᓇᖅᓯᑐᐊᖅᐸᑕ. 

3.9 ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑦ ᐱᓕᕆᖃᑎᒌᒃᑐᓄᑦ, ᐊᖏᖃᑎᒌᒃᑎᑦᑎᓇᓱᖕᓂᖅ ᑲᒪᒋᔭᐅᓇᔭᖅᑐᖅ 

ᑲᖏᖅᖠᓂᖅ, ᓄᓇᕗᒥ. 

3.10 ᑭᓯᐊᓂ ᐊᓯᐊᒍᑦ ᐃᒪᓐᓈᖅᑐᕈᑕᐅᒃᐸᑦ ᐊᖏᖃᑎᒌᒃᑎᑦᑎᔨᒧᑦ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔨᖏᓐᓄᑦ: 

(a) ᐊᑐᓂ ᐱᓕᕆᖃᑎᒌᒃᑑᒃ ᐊᑭᓕᖅᑐᐃᓇᔭᖅᑐᑦ ᐃᖕᒥᓄᑦ ᐊᑭᓕᖅᑐᖅᑕᐅᔭᕆᐊᓕᖕᓂᒃ 

ᐊᖏᖃᑎᒌᒃᑎᑦᑎᓇᓱᖕᓂᒃᑯᑦ; ᐊᒻᒪᓗ 

(b) ᐱᓕᕆᖃᑎᒌᒃᑑᒃ ᐊᔾᔨᒌᒃᑐᒃᑯᑦ ᐊᑭᓕᖅᑐᐃᓗᑎᒃ ᐊᖏᖃᑎᒌᒃᑎᑦᑎᓇᓱᖕᓂᐅᔪᒧᑦ, ᓲᕐᓗ ᐊᑭᓕᖅᑑᑎᓂᒃ 

ᐊᖏᖃᑎᒌᒃᑎᑦᑎᓇᓱᐊᖅᑎᒧᑦ ᐊᖏᖃᑎᒌᒃᑎᑦᑎᓇᓱᐊᖅᑎᓄᓪᓘᓐᓃᑦ, ᑐᓴᕐᕆᐊᕐᕕᐅᓂᐊᖅᑐᒥ 

ᑲᑎᒪᕝᕕᖕᒥ, ᑎᑎᕋᖅᓯᒪᔪᓂᒃ ᐊᒥᓲᓕᖅᑎᕆᓂᕐᒧᑦ, ᑐᑭᓕᐅᕆᔪᓄᑦ ᑐᓵᔨᖃᕐᓂᕐᒧᓪᓗ.  

ᑐᑭᓯᓇᖅᓯᒋᐊᒃᑲᓐᓂᕐᓗᒍ, ᑕᒡᕘᓇ ᐱᙱᑦᑎᑦᑕᐃᓕᓯᒪᙱᑦᑐᑦ ᓱᓇᒃᑲᓐᓂᕐᓄᑦ ᐊᑭᓕᖅᑑᑕᐅᓇᔭᖅᑐᓂᒃ.  

3.11 ᐊᖏᖃᑎᒌᒃᑎᑦᑎᓇᓱᒃᑎ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᓇᓱᒃᑎᑦ ᑲᑎᒪᔩᑦ ᐃᓱᒪᓕᐅᕈᑎᖃᕋᔭᖅᑐᑦ ᑎᑎᕋᖅᓯᒪᔪᒃᑯᑦ 

ᐃᓱᒪᓕᐅᕈᑕᐅᓂᐊᖅᑐᒥᒃ 60 ᐅᑉᓗᑦ ᐃᓗᐊᓂ ᑐᓴᖅᑕᐅᖅᑳᖅᑎᓪᓗᒋᑦ ᑐᓴᖅᑕᐅᔭᕆᐊᓖᑦ. 

3.12 ᐃᓱᒪᓕᐅᕈᑕᐅᔪᖅ ᐊᖏᖃᑎᒌᒃᑎᑦᑎᔨᒧᑦ ᐊᖏᖃᑎᒌᒃᑎᑦᑎᓂᕐᒧᓪᓗ ᑲᑎᒪᔨᓄᑦ ᑭᖑᓪᓕᖅᐸᐅᑎᑕᐅᓇᔭᖅᑐᖅ, 

ᒪᓕᒃᑕᐅᔭᕆᐊᖃᓕᕐᓗᓂᓗ ᐊᒻᒪᓗ ᐊᔭᐅᖅᑐᖅᑕᐅᔪᓐᓇᕐᓗᓂ ᐱᓕᕆᖃᑎᒌᒃᑐᓄᑦ, ᐃᖅᑲᖅᑐᐃᕝᕕᒃᑯᑦ ᑭᓯᒥ 

ᕿᒥᕐᕈᔭᐅᔪᓐᓇᖅᖢᓂ.  ᐅᖃᖃᑎᒌᖕᓂᐊᖅᑎᓪᓗᒋᑦ ᐋᖅᑭᒋᐊᕈᑎᒃᓴᒧᑦ ᐱᓕᕆᐊᖑᔪᒃᑯᑦ, 

ᐃᓱᒪᒋᔭᖃᕐᓂᖅᓴᐅᖃᑦᑕᕐᓂᐊᖅᑐᑦ ᓴᐳᓐᓂᐊᕈᒪᓂᕐᒧᑦ ᐃᓄᐃᑦ ᐃᓅᓯᕆᕙᒃᑕᖏᓐᓂᒃ ᐃᓕᖅᑯᓯᑐᖃᖏᓐᓂᒡᓗ 

ᐊᒻᒪᓗ ᐱᕕᒃᓴᖃᖅᑎᑦᑎᓗᑎᒃ ᐃᓄᖕᓄᑦ ᑮᓇᐅᔾᔭᒃᓴᕈᓐᓇᕐᓂᒃᑯᑦ. 

3.13 ᑕᒡᕙᓂ ᒪᓕᒃᑕᒃᓴᒥ ᐱᓕᕆᖃᑎᒋᔭᐅᔪᖅ ᐱᑦᑕᐃᓕᑎᑕᐅᙱᑦᑐᖅ, ᐃᓚᐃᓐᓈᙱᓐᓂᒃᑯᑦ, ᐊᖏᖃᑎᒌᒍᒪᔪᖃᖅᐸᑦ 

ᐅᕝᕙᓘᓐᓃᑦ ᐱᓕᕆᖃᑎᒌᒃᑑᒃ ᐊᖏᖃᑎᒌᒍᓐᓇᖁᑉᓗᒋᑦ ᐊᖏᖃᑎᒌᒃᑎᑦᑎᔨᒧᑦ ᑲᒪᒋᔭᐅᖅᑳᖅᑎᓐᓇᒋᒃ 

ᐅᕝᕙᓘᓐᓃᑦ ᑲᒪᒋᔭᐅᑎᓪᓗᒋᒃ, ᐃᓚᐅᖃᑕᐅᑉᓗᒍ ᓴᓂᕐᕙᐃᔪᓐᓇᕐᓂᕐᒧᑦ ᐊᑭᒋᔭᐅᓂᐊᖅᑐᓂᒃ ᐊᖏᖃᑎᒌᒃᑎᑦᑎᔨᒧᑦ 

ᐊᒻᒪᓗ ᐊᑭᓕᒐᒃᓴᑦ ᐱᓕᕆᖃᑎᒌᒃᑑᖕᓄᑦ. 

3.14 ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᑦ ᑲᑎᒪᔨᖏᑦ ᐱᔪᓐᓇᐅᑎᓖᑦ ᑕᒪᐃᓐᓂᒃ ᐱᔾᔪᑕᐅᔪᓂᒃ 

ᑲᒪᕙᓪᓕᐊᔪᓐᓇᕐᓂᕐᒧᑦ ᐊᖏᖃᑎᒌᒍᑕᐅᓯᒪᙱᑦᑐᒧᑦ, ᑭᓯᐊᓂ ᓴᙱᓂᖃᔾᔮᙱᑦᑑᒃ ᐋᖅᑭᒋᐊᖅᓯᔪᓐᓇᕐᓂᕐᒧᑦ 

ᒪᓕᒃᑕᐅᔭᕆᐊᖃᖅᑐᓂᒃ, ᖃᓄᐃᓕᒋᐊᕈᑕᐅᓇᔭᖅᑐᓂᒃ ᐅᕝᕙᓘᓐᓃᑦ ᐃᓗᓕᕆᔭᐅᔪᓂᒃ ᐊᖏᕈᑎᒃᑯᑦ, 

ᐃᓚᓯᒋᐊᕋᔭᕐᓂᕐᒧᑦ ᐲᖅᓯᓇᔭᕐᓂᕐᒧᓪᓘᓐᓃᑦ ᐃᓚᖏᓐᓂᒃ ᐅᕝᕙᓘᓐᓃᑦ ᐃᓱᒪᓕᐅᕆᓇᔭᕐᓂᕐᒧᑦ ᒪᓕᙱᑦᑐᒃᑯᑦ 

ᐊᖏᕈᑎᒥᒃ.  ᑕᐃᒪᓕ ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᐅᔪᑦ ᑲᑎᒪᔨᖏᑦ ᓇᓗᓇᐃᖅᓯᒃᐸᑕ 

ᓈᒻᒪᙱᑦᑐᒥᒃ, ᒪᓕᒍᑎᙱᑦᑐᒥᒃ ᐅᕝᕙᓘᓐᓃᑦ ᓇᓗᓇᖅᑐᖃᕐᓂᖓᓄᑦ ᐊᖏᕈᑎᒃᑯᑦ, ᐱᓕᕆᖃᑎᒌᒃᑑᒃ 

ᐱᓕᕆᖃᑎᒌᑦᑎᐊᕐᓂᒃᑯᑦ ᐋᔩᖃᑎᒌᒃᑲᓐᓂᓕᕋᔭᖅᑐᑦ ᕿᒥᕐᕈᔪᒪᓂᕐᒧᑦ ᐋᖅᑭᒋᐊᖅᓯᔪᒪᓂᕐᒧᓪᓗ ᐊᖏᕈᑎᒥᒃ. 

3.15 ᐱᓕᕆᖃᑎᒌᒃᑑᒃ ᐊᖏᖃᑎᒌᒃᓯᒪᙱᑉᐸᑎᒃ ᐅᕝᕙᓘᓐᓃᑦ ᑐᑭᓯᒋᐊᖅᑎᑕᐅᔭᕆᐊᖃᖅᐸᑎᒃ ᐊᖏᖃᑎᒌᒃᑎᑦᑎᔨᐅᔫᑉ 

ᐊᖏᖃᑎᒌᒃᑎᑦᑎᔨᒃᑯᓪᓘᓐᓃᑦ ᑲᑎᒪᔩᑦ ᐃᓱᒪᓕᐅᕈᑎᒋᓯᒪᔭᖓᓂᒃ, ᐱᓕᕆᖃᑎᒌᒃᑐᑦ ᓇᓕᐊᑐᐃᓐᓇᖅ 

ᐆᒃᑐᕈᓐᓇᖅᑐᖅ ᐊᖏᖃᑎᒌᒃᑎᑦᑎᔨᒧᑦ ᐅᕝᕙᓘᓐᓃᑦ ᐃᒃᓯᕙᐅᑕᕆᔭᐅᔪᒧᑦ ᑲᔪᓯᒋᐊᖁᓗᒋᑦ 

ᐊᖏᖃᑎᒌᒃᑎᑦᑎᓇᓱᖕᓂᕐᒥᒃ ᓇᓗᓇᐃᔭᐃᔪᒪᓂᕐᒧᑦ ᐃᓱᒪᓕᐅᕈᑕᐅᔪᒥᒃ.  ᑲᔪᓯᒋᐊᖅᑎᑦᑎᔪᒪᔪᖃᖅᑎᓪᓗᒍ 

ᑕᐃᒪᐃᑦᑐᒪᔪᖅ  ᑐᓴᖅᑎᑦᑎᔭᕆᐊᖃᕋᔭᖅᑐᖅ 30 ᐅᑉᓗᑦ ᐃᓗᐊᓂ ᑐᓂᔭᐅᖅᑳᖅᑎᓪᓗᒋᑦ ᐊᖏᖃᑎᒌᒃᑎᑦᑎᔨᒃᑯᑦ 

ᐃᓱᒪᓕᐅᕈᑎᖓᓂᒃ ᐊᒻᒪᓗ ᐊᖏᖃᑎᒌᒃᑎᑦᑎᔨ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᔨᒃᑯᑦ ᑲᑎᒪᔨᖏᑦ 

ᑲᔪᓯᒋᐊᕋᔭᖅᖢᑎᒃ ᖁᓕᑦ ᓴᓇᓐᓇᐅᔪᑦ ᐅᑉᓗᑦ ᐃᓗᐊᓂ ᑐᒃᓯᕋᕐᕕᐅᖅᑳᖅᑎᓪᓗᒋᑦ ᐊᒻᒪᓗ ᑐᑭᓯᒋᐊᖅᑎᑦᑎᓕᕋᔭᖅᑐᑦ 

ᐃᓱᒪᓕᐅᕈᑎᒥᓂᒃ ᖃᓄᐃᓕᐅᕈᑕᐅᔭᕆᐊᖃᕋᓱᒋᔭᖓᓂᒃ 20 ᐅᑉᓗᑦ ᐃᓗᐊᓂ ᐱᒋᐊᒃᑲᓐᓂᖅᑳᖅᑎᓪᓗᒋᑦ. 

3.16 ᐱᓕᕆᖃᑎᒌᒃᑐᑦ ᐊᖏᖃᑎᖃᕈᓐᓇᖅᑐᑦ ᑎᑎᕋᕐᓗᑎᒃ ᐋᖅᑭᒋᐊᖅᓯᔪᒪᒍᑎᒃ ᐱᕕᒃᓴᕆᔭᐅᔪᓂᒃ  ᐊᒻᒪᓗ 

ᒪᓕᒃᑕᒃᓴᕆᔭᐅᔪᓂᒃ ᐅᖃᐅᓯᐅᓯᒪᔪᒃᑯᑦ ᑕᒡᕙᓂ ᒪᓕᒃᑕᒃᓴᒥ H-ᒥ. 

3.17 ᐊᖏᖃᑎᒌᒃᑎᑦᑎᓇᓱᐊᖅᑎ ᑲᒪᒋᔭᐅᓇᔭᖅᑐᖅ ᖃᑉᓗᓈᑎᑐᑦ, ᐊᒻᒪᓗ ᐃᓄᒃᑎᑐᑦ ᑎᑎᕋᖅᓯᒪᔪᑦ 

ᐃᓄᒃᑎᑑᓕᖅᑕᐅᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᑐᓵᔨᖃᕐᓗᑎᒃ ᐱᔭᕆᐊᖃᕈᑎᒃ ᑐᒃᓯᕋᖅᑐᖃᕐᓗᓂ 

ᐱᓕᕆᖃᑎᒋᔭᐅᔪᒧᑦ. 

3.18 ᐊᑐᓂ ᐱᓕᕆᖃᑎᒌᒃᑑᒃ ᐱᓕᕆᐊᒃᓴᒥᓂᒃ ᑲᒪᔭᕆᐊᓖᒃ ᐊᖏᕈᑎᒃᑯᑦ,  ᑭᓯᐊᓂ ᐱᔾᔪᑕᐅᔪᖅ 

ᐊᖏᖃᑎᒌᒍᑕᐅᔪᓐᓇᐃᓪᓕᓯᒪᔪᖅ ᑭᖑᓪᓕᖅᐹᒃᑯᑦ ᐋᖅᑭᒃᑕᐅᓇᓱᒃᑎᓪᓗᒍ, ᑭᓯᐊᓂ ᐱᓕᕆᖃᑎᒌᒃᑑᒃ ᐊᖏᖅᐸᑎᒃ 

ᑕᐃᒪᐃᓕᐅᖅᑎᑦᑎᓇᓱᒡᓗᓂ ᐊᔪᕐᓇᓪᓚᑦᑖᕋᔭᕐᓂᖓᓄᑦ ᐅᕝᕙᓘᓐᓃᑦ ᓈᒻᒪᒐᔭᙱᓐᓂᖓᓄᑦ ᐅᕝᕙᓘᓐᓃᑦ 

ᖃᓄᐃᓐᓂᕆᓚᐅᖅᑕᖏᑦ ᐊᖏᖃᑎᒌᒍᓐᓃᖅᑳᕐᓇᑎᒃ ᐅᑎᕐᕕᐅᔪᒪᓇᔭᙱᓐᓂᖓᓄᑦ, ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᓇᓱᐊᖅᑎ ᐅᕝᕙᓘᓐᓃᑦ ᐊᖏᖃᑎᒌᒃᑎᑦᑎᓇᓱᒃᑐᑦ ᑲᑎᒪᔨᖏᑦ  ᒫᓐᓇᐅᔪᒧᑦ ᒪᓕᒃᑕᐅᔭᕆᐊᓕᖕᒥᒃ 

ᓴᖅᑭᑎᑦᑎᒃᐸᑕ ᐊᓯᐊᒍᑦ ᖃᓄᐃᓕᐅᕈᑎᒃᑯᑦ. 

3.19 ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑦ ᐱᓕᕆᖃᑎᒌᒃᑐᓄᑦ, ᐊᖏᖃᑎᒌᒃᑎᑦᑎᓇᓱᖕᓂᖅ ᒪᑐᐃᖓᓂᐊᖅᑐᖅ 

ᐃᓄᖕᓄᑦ ᑭᓯᐊᓂ ᐱᓕᕆᖃᑎᒋᔭᐅᔪᖅ ᒪᓕᒃᑕᐅᔭᕆᐊᓕᖕᒥᒃ ᐱᒃᐸᑦ ᐊᖏᖃᑎᒌᒃᑎᑦᑎᓇᓱᒃᑎᒥᒃ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᓇᓱᒃᑐᑦ ᑲᑎᒪᔨᓕᖏᓐᓂᒃ ᐱᓕᕆᐊᖑᓂᐊᖅᑐᑦ, ᐅᕝᕙᓘᓐᓃᑦ ᑕᐃᑲᙵᑦ ᐱᒋᐊᕐᓗᒍ 

ᖃᓄᐃᓕᐅᕈᑕᐅᓂᐊᖅᑐᑦ, ᒪᑐᓯᒪᓂᐊᕐᓂᖏᓐᓄᑦ ᐃᓄᖕᓂᒃ ᑕᐃᒪᐃᑉᐸᑕ, ᑕᒪᕐᒥᒃ ᑐᑭᓯᒋᐊᕈᑎᒃᓴᑦ ᐊᒻᒪᓗ 

ᑎᑎᕋᖅᓯᒪᔪᑦ, ᐃᓚᐅᖃᑕᐅᑉᓗᒋᑦ ᑐᓂᕐᕈᑕᐅᔪᑦ, ᓇᓗᓇᐃᒃᑯᑕᑦ ᐊᒻᒪᓗ ᑭᒡᒐᖅᑑᑏᑦ ᑕᒪᐅᙵᑐᐃᓐᓇᖅ 

ᑐᓴᖅᑕᐅᑦᑕᐃᓕᔭᕆᐊᖃᓕᕐᓂᐊᖅᑐᑦ ᑕᐃᒪᐃᖁᔨᓯᒪᓗᑎᒃ ᐊᖏᖃᑎᒌᒃᑎᑦᑎᓇᓱᐊᖅᑎ ᐅᕝᕙᓘᓐᓃᑦ 

ᐊᖏᖃᑎᒌᒃᑎᑦᑎᓇᓱᒃᑎᒃᑯᑦ ᑲᑎᒪᔨᖏᑦ, ᐃᓚᐅᖃᑕᐅᓗᒍ ᓴᖅᑭᑎᑦᑎᒋᐊᖃᙱᓐᓂᖅ ᐃᓄᖕᓄᑦ ᑕᐃᒪᐃᑦᑐᓂᒃ 

ᑐᑭᓯᒋᐊᕈᑎᒃᓴᓂᒃ ᑎᑎᕋᖅᓯᒪᔪᓂᒡᓗ. 

ᒪᓕᒃᑕᒃᓴᖅ I 

ᖃᐅᔨᓴᐃᓂᖅ ᐱᕙᓪᓕᐊᑎᑦᑎᓂᕐᓗ 

1. ᐱᔾᔪᑕᐅᔪᖅ 

ᑕᒪᓐᓇ ᒪᓕᒃᑕᒃᓴᖅ ᓴᖅᑭᑎᑕᐅᓯᒪᔪᖅ ᐅᖃᖃᑎᒌᒍᓐᓇᖃᑦᑕᖁᑉᓗᒋᑦ ᐱᓕᕆᖃᑎᒌᒃᑐᑦ ᖃᐅᔨᓴᐃᓂᒃᑯᑦ 

ᐱᕙᓪᓕᐊᑎᑦᑎᓂᒃᑯᓪᓗ ᖃᓄᐃᓕᐅᕈᑕᐅᔪᒃᑯᑦ. 

2. ᐱᓕᕆᐊᒃᓴᕆᔭᐅᔪᑦ 

2.1 ᐱᓕᕆᐊᒃᓴᕆᔭᐅᔪᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐅᑯᐊᖑᔪᑦ: 

(a) ᖁᕝᕙᖅᑎᕆᔪᒪᓂᕐᒧᑦ ᐃᓄᐃᑦ ᐃᓚᐅᖃᑕᐅᓂᖅᓴᐅᔪᓐᓇᖁᑉᓗᒋᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ; 

(b) ᑕᓯᕐᔪᐊᕐᒥ ᐱᓕᕆᐊᖑᔪᖅ ᑮᓇᐅᔾᔭᒃᓴᖅᐸᓪᓕᐊᓂᖅᓴᐅᖁᑉᓗᒍ; ᐊᒻᒪᓗ  

(c) ᐊᔭᐅᖅᑐᐃᔪᒪᓂᕐᒧᑦ ᖃᐅᔨᓴᕈᑎᒃᓴᓂᒃ ᐱᕙᓪᓕᐊᔾᔪᑎᒃᓴᓂᒡᓗ ᑮᓇᐅᔾᔭᒃᓴᕈᑕᐅᔪᓐᓇᖅᑐᓄᑦ 

ᐱᓕᕆᔪᒪᓂᒃᑯᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐅᕝᕙᓘᓐᓃᑦ ᐊᓯᖏᓐᓂᒃ ᐅᔭᕋᖕᓂᐊᕐᕕᖕᓂᒃ. 

3. ᐱᕕᒃᓴᕆᔭᐅᔪᑦ ᖃᐅᔨᓴᐃᓂᕐᒧᑦ ᐱᕙᓪᓕᐊᑎᑦᑎᓂᕐᒧᓪᓗ 

3.1 ᒪᓕᒃᖢᒍ ᐃᓚᖓ 7 ᑕᒡᕙᓂ ᒪᓕᒃᑕᒃᓴᒃᑯᑦ, ᐊᒡᓂᒍ ᐃᒍᒃᑯᑦ ᐊᖏᖃᑎᒌᒃᑐᑦ ᐱᕕᒃᓴᖃᖅᑎᑦᑎᔪᒪᑉᓗᑎᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓂᒃ ᐅᕝᕙᓘᓐᓃᑦ ᑎᒥᖁᑎᖏᓐᓂᒃ ᐱᓕᕆᖃᑎᒌᒍᓐᓇᕐᓂᕐᒧᑦ ᖃᐅᔨᓴᕈᑎᒃᑯᑦ 

ᐱᕙᓪᓕᐊᔾᔪᑕᐅᓇᓱᒃᑐᒃᑯᓪᓗ ᐊᒡᓂᒍ ᐃᒍᒃᑯᑦ ᐱᓕᕆᐊᕆᔭᖏᑦᑎᒍᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

3.2 ᐱᓕᕆᖃᑎᒌᖕᓂᖅ ᐱᕙᓪᓕᐊᑎᑦᑎᒃᐸᑦ ᖃᓄᐃᓕᐅᕈᑎᒃᓴᒥᒃ ᐅᕝᕙᓘᓐᓃᑦ ᐊᑐᖅᑕᐅᖃᑦᑕᕋᔭᖅᑐᒥᒃ 

ᑮᓇᐅᔾᔭᒃᓴᕈᑕᐅᔪᓐᓇᕋᔭᖅᑐᒃᑯᑦ, ᐱᓕᕆᖃᑎᒌᒃᑐᑦ ᓇᓗᓇᐃᖅᓯᓯᒪᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᐅᕝᕙᓘᓐᓃᑦ ᑎᒥᖁᑎᖏᑦ ᐱᕚᓪᓕᕈᑎᓂᒃ ᐊᒥᖅᑳᕈᑎᖃᕋᔭᕐᓂᖏᓐᓄᑦ ᒪᓕᖕᓂᖃᕐᓗᓂ ᑮᓇᐅᔭᖏᓐᓄᑦ, 

ᐅᖃᐅᓯᐅᓯᒪᔪᒃᑯᑦ ᐃᓚᖓᓂ 7-ᒥ ᑕᒡᕘᓇ ᒪᓕᒃᑕᒃᓴᒃᑯᑦ. 

3.3 ᐆᒃᑑᑏᑦ ᐱᓕᕆᖃᑎᒌᖕᓂᒃᑯᑦ ᖃᐅᔨᓴᕈᑕᐅᓇᔭᖅᑐᓄᑦ ᐱᕙᓪᓕᐊᑎᑕᐅᓇᔭᖅᑐᓄᓪᓗ ᐅᑯᐊᖑᔪᑦ:  

(a) ᖃᓄᐃᓕᐅᕈᑎᑦ ᐱᕙᓪᓕᐊᑎᑦᑎᓂᕐᒧᑦ ᐋᖅᑭᐅᒪᑎᑦᑎᓂᕐᒧᓪᓗ ᑐᐊᐸᖃᕐᕕᖕᓂᒃ; 

(b) ᐊᐳᑎᖃᓗᐊᖅᑕᐃᓕᒪᓂᕐᒧᑦ ᐊᕙᓗᓕᐅᕐᓂᖅ ᐊᒻᒪᓗ ᐊᓯᖏᑦ ᐊᑐᖅᑕᐅᔪᓐᓇᖅᑐᑦ ᐊᐳᑎᓕᕆᓂᕐᒧᑦ; 

(c) ᐱᕙᓪᓕᐊᑎᑦᑎᓂᖅ, ᓴᓇᓂᖅ ᐋᖅᑭᐅᒪᑎᑦᑎᓂᕐᓗ ᒥᑦᑕᕐᕕᖕᒥᒃ; 

(d) ᐳᔪᖃᓗᐊᖅᑕᐃᓕᒪᑎᑦᑎᓂᖅ; 

(e) ᓴᓇᓂᖅ ᐋᖅᑭᐅᒪᑎᑦᑎᓂᕐᓗ ᐅᑭᐅᓗᒃᑖᒃᑯᑦ ᐊᑉᖁᑎᒃᓴᒥᒃ ᓯᑯᒃᑯᓪᓗ ᐊᑉᖁᑎᒃᓴᒥᒃ; 

(f) ᖃᓄᐃᑦᑐᑦ ᐊᑐᖅᑕᐅᔪᓐᓇᖅᑐᓪᓗ ᓄᓇᒥᒃ ᐅᑎᖅᑎᑦᑎᓇᓱᖕᓂᕐᒧᑦ ᖃᓄᐃᓐᓂᕆᓚᐅᖅᑕᖏᓐᓄᑦ 

ᐸᒡᕕᓵᕈᑕᐅᓚᐅᖅᑳᖅᑎᓪᓗᒋᑦ ᐅᔭᕋᒃᑕᕆᐊᓄᑦ ᐃᓚᐅᖃᑕᐅᑉᓗᒋᑦ ᓄᓇᒥ ᐱᕈᓚᐅᖅᑐᓂᒃ 

ᐱᕈᖅᑎᑦᑎᒃᑲᓐᓂᕈᒪᓇᔭᕐᓂᕐᒧᑦ; 

(g) ᖃᓄᐃᓕᐅᕈᑎᑦ ᐃᑯᒪᖃᖅᑎᑦᑎᔪᒪᓇᔭᕐᓂᕐᒧᑦ ᐊᓄᕆᓕᐅᕈᑎᓂᒃ ᐊᑐᕐᓗᑎᒃ; 

(h) ᖃᓄᐃᓕᐅᕈᑎᑦ ᐊᑐᖅᑕᐅᔪᓐᓇᖅᑐᑦ ᑲᒪᓂᕐᒧᑦ ᐃᒪᕐᒥᒃ ᐃᑎᕈᕐᓂᒡᓗ; 

(i) ᓴᓇᓂᖅ ᐋᖅᑭᐅᒪᑎᑦᑎᓂᕐᓗ ᐊᑐᖅᑕᐅᔪᓐᓇᖅᑐᓂᒃ  ᐅᔭᕋᖕᓂᐊᕐᕕᖕᓂᒃ; 

(j) ᐊᓯᖏᑦ ᐊᑐᖅᑕᐅᔪᓐᓇᖅᑐᑦ ᐅᔭᕋᓕᕆᓂᒃᑯᑦ; 

(k) ᐊᑐᓕᖅᑎᑦᑎᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᔨᓴᐃᓂᒃᑯᑦ ᐱᕙᓪᓕᐊᑎᑦᑎᓂᒃᑯᓪᓗ 

ᖃᓄᐃᓕᒋᐊᕈᑎᓂᒃ; 

(l) ᖃᓄᐃᓕᐅᕈᑎᒃᓴᑦ ᖃᐅᔨᓴᐃᓂᕐᒧᑦ ᕿᒥᕐᕈᓂᕐᒧᓪᓗ ᐃᓅᖃᑎᒌᒃᑐᑦ ᑮᓇᐅᔾᔭᒃᓴᕈᑎᒃᓴᓪᓗ 

ᐊᒃᑐᖅᓯᓂᖃᕐᓂᐊᖅᑎᓪᓗᒋᑦ; ᐊᒻᒪᓗ 

(m) ᑕᒪᕐᒥᒃ ᐊᓯᖏᑦ ᖃᐅᔨᓴᕈᑎᒃᓴᑦ ᐊᒡᓂᒍ ᐃᒍᒃᑯᓐᓄᑦ ᖃᐅᔨᓴᕈᑎᒋᔪᓐᓇᖃᑦᑕᖅᑕᖏᑦ 

ᐆᒃᑐᕈᓐᓇᖃᑦᑕᖅᑕᖏᓪᓗ ᑖᒃᓰᔭᐃᓂᒃᑯᑦ ᖃᓄᐃᓕᐅᕈᑕᐅᔪᒪᔪᒃᑯᑦ ᒐᕙᒪᑐᖃᒃᑯᑎᒍᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ. 

3.4 ᐊᒡᓂᒍ ᐃᒍᒃᑯᑦ ᐅᓂᑉᑳᓕᐅᖃᑦᑕᕐᓂᐊᖅᑐᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᕋᓛᖏᓐᓄᑦ ᑕᒪᐃᓐᓂᒃ ᖃᐅᔨᓴᐃᓂᕐᒧᑦ 

ᐱᓕᕆᐊᖑᓯᒪᔪᓂᒃ ᐊᒡᓂᒍ ᐃᒍᒃᑯᑦ ᖃᐅᔨᓴᕈᑎᒋᔪᓐᓇᖃᑦᑕᖅᑕᖏᓐᓄᑦ ᐆᒃᑐᕈᓐᓇᖃᑦᑕᖅᑕᖏᓐᓄᓪᓗ 

ᑖᒃᓰᔭᐃᓂᒃᑯᑦ ᖃᓄᐃᓕᐅᕈᑕᐅᔪᒪᔪᓄᑦ ᒐᕙᒪᑐᖃᒃᑯᓐᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

4. ᐊᑐᓕᕐᓂᐊᕐᓂᖏᑦ 

4.1 ᐃᓗᓕᕆᔭᖏᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐊᑐᓕᕐᓂᐊᖅᑐᑦ ᑕᒪᐃᓐᓂᒃ ᐱᓕᕆᐊᖑᔪᒃᑯᑦ ᑕᓯᕐᔪᐊᕐᒥ, 

ᓇᓗᓇᐃᖅᑕᐅᓯᒪᑉᓗᓂ ᑕᒡᕙᓂ ᒪᓕᒃᑕᒃᓴᒥ ᐱᑕᖃᙱᒻᒪᑦ ᖃᐅᔨᓴᐃᑎᑦᑎᓇᔭᕐᓂᕐᒧᑦ ᐱᕙᓪᓕᐊᑎᑦᑎᓇᔭᕐᓂᕐᒧᓪᓗ 

ᖃᓄᐃᓕᐅᕈᑎᓂᒃ ᐃᒃᐱᒍᓱᑦᑎᐊᕐᓂᒃᑯᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ. 

4.2 ᖃᐅᔨᓴᕈᑏᑦ ᐱᕙᓪᓕᐊᔾᔪᑕᐅᔪᓪᓗ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᑲᒪᒋᔭᐅᓂᐊᖅᑐᑦ ᐱᐊᓂᒃᓯᔪᒪᓂᕐᒧᑦ 

ᐱᓕᕆᐊᖑᔪᒪᔪᓂᒃ ᑕᒡᕘᓇ ᒪᓕᒃᑕᒃᓴᒃᑯᑦ.  

5. ᓯᕗᓪᓕᖅᐸᐅᑎᑕᐅᔪᒪᔪᑦ 

ᐊᒡᓂᒍ ᐃᒍᒃᑯᑦ ᓯᕗᓪᓕᖅᐸᐅᑎᑦᑎᓪᓚᕆᖕᓂᐊᖅᑐᑦ ᖃᐅᔨᓴᐃᓂᕐᒨᖓᔪᓂᒃ ᐱᕙᓪᓕᐊᑎᑦᑎᓂᐅᖓᔪᓂᒃ ᖃᓄᐃᓕᐅᕈᑎᒃᑯᑦ 

ᐱᔾᔪᑎᓕᖕᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ  ᑮᓇᐅᔾᔭᒃᓴᕈᑕᐅᔪᓐᓇᖅᑐᓂᒃ. 

6. ᐸᕐᓇᐃᓂᖅ 

ᐊᒡᓂᒍ ᐃᒍᒃᑯᑦ ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᒃᑯᑦ ᐅᖃᖃᑎᖃᕈᓐᓇᖅᑐᑦ ᐊᑐᓕᖅᑎᕆᔨᒃᑯᑦ ᑲᑎᒪᔨᖏᓐᓂᒃ 

ᓇᓗᓇᐃᔭᐃᓂᕐᒧᑦ ᐸᕐᓇᐃᓂᕐᒧᓪᓗ ᐱᓕᕆᖃᑎᒌᖕᓂᒃᑯᑦ ᖃᐅᔨᓴᕈᑎᓂᒃ ᐱᕙᓪᓕᐊᔾᔪᑎᓂᒡᓗ. 

7. ᖃᐅᔨᓴᐃᓂᕐᒧᑦ ᐊᑭᒋᔭᐅᔪᑦ 

ᐊᒡᓂᒍ ᐃᒍᒃᑯᑦ  ᐊᒻᒪᓗ ᑭᕙᓪᓕᕐᒥᓗ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑮᓇᐅᔭᓕᖅᑐᐃᖃᑦᑕᕐᓂᐊᖅᑐᑦ ᐊᑭᓕᐅᑎᒃᓄᑦ ᖃᐅᔨᓴᕈᑎᒃᑯᑦ 

ᐱᕙᓪᓕᐊᑎᑦᑎᔾᔪᑎᒃᑯᓪᓗ ᐱᓕᕆᖃᑎᒌᖕᓂᒃᑯᑦ ᑲᒪᒋᓇᓱᒃᑕᖏᓐᓂᒃ ᐱᕚᓪᓕᕈᑕᐅᖁᔭᐅᓯᒪᔪᖅ ᑕᒪᐃᓐᓄᑦ ᐃᓱᒪᒋᓗᒋᑦ 

ᑮᓇᐅᔾᔭᒃᓴᕈᑕᐅᔪᒃᑯᑦ ᖃᓄᐃᓕᐅᕈᑕᐅᔪᒧᑦ ᐱᓕᕆᐊᖑᓂᕆᓂᐊᖅᑕᖓᓄᓪᓗ ᖃᐅᔨᓴᐃᓂᒃᑯᑦ ᐱᕙᓪᓕᐊᑎᑦᑎᓂᒃᑯᓪᓗ 

ᓂᕆᐅᒋᔭᐅᔪᑦ ᓴᖅᑭᑎᑕᐅᓂᐊᖅᑐᒃᑯᑦ. 

ᒪᓕᒃᑕᒃᓴᖅ J 

ᐆᒪᔪᑦ  

1. ᐱᔾᔪᑕᐅᔪᖅ 

ᑕᒪᓐᓇ ᒪᓕᒃᑕᒃᓴᓕᐊᖑᓯᒪᔪᖅ ᐊᒡᓂᒍ ᐃᒍᒃᑯᑦ ᐱᓕᕆᐊᒃᓴᖏᑦ ᓴᖅᑭᑎᑕᐅᖁᑉᓗᒋᑦ ᐃᒃᐱᒍᓱᑦᑎᐊᕐᓗᑎᒃ ᐆᒪᔪᓂᒃ 

ᐆᒪᔪᓪᓗ ᐃᓂᒋᕙᒃᑕᖏᓐᓂᒃ. 

2. ᐱᓕᕆᐊᖑᔪᒪᔪᑦ 

ᐱᓕᕆᐊᖑᔪᒪᔪᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐃᒪᓐᓇᐃᑦᑐᑦ: 

(a) ᓴᐳᓐᓂᐊᕈᒪᓂᕐᒧᑦ ᐆᒪᔪᓂᒃ ᐆᒪᔪᓪᓗ ᐃᓂᒋᕙᒃᑕᖏᓐᓂᒃ; 

(b) ᑐᓴᖅᑎᑦᑎᖃᑦᑕᕈᒪᓂᖅ ᖃᓄᐃᓕᐅᕈᑎᒃᓴᓂᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᑐᓴᖅᑎᑕᐅᑲᐅᑎᒋᖃᑦᑕᖁᑉᓗᒋᑦ ᐆᒪᔪᑦ ᒥᒃᓵᓄᑦ ᐆᒪᔪᓪᓗ ᒥᒃᓵᓄᑦ ᖃᓄᐃᑦᑐᖃᓚᐅᕐᓂᖓᓄᑦ; 

(c) ᓇᓪᓕᐅᒃᑯᒫᖅᑖᖅᑎᑦᑎᔪᒪᖃᑦᑕᕐᓂᕐᒧᓪᓗ ᐆᒪᔪᓂᒃ ᑐᖁᑕᐅᔪᖃᕌᖓᑦ ᐅᕝᕙᓘᓐᓃᑦ ᐃᓂᒋᔭᖏᑦ 

ᖃᓄᐃᓕᔭᐅᔭᕌᖓᑕ ᓂᕆᐅᒋᔭᐅᓯᒪᙱᑦᑐᒃᑯᑦ ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ 

ᐅᖃᐅᓯᒃᓴᓕᐊᖑᓯᒪᔪᓄᑦ; ᐊᒻᒪᓗ 

(d) ᑲᑎᑦᑎᔪᓐᓇᕐᓂᖅ ᐱᒻᒪᕆᐅᔪᓂᒃ ᐆᒪᔪᑦ ᓱᓇᖏᓐᓂᒃ ᑐᖁᑕᐅᔪᖃᖅᑳᖅᑎᓪᓗᒍ. 

3. ᓇᓗᓇᐃᔭᐅᑎᑦ 

ᐅᓇ ᓇᓗᓇᐃᔭᐅᑎ ᐃᓚᐅᖃᑕᐅᔪᖅ ᑕᒡᕘᓇ ᒪᓕᒃᑕᒃᓴᒃᑯᑦ: 

 ᓇᓗᓇᐃᔭᐅᑎ 6.1 – ᐆᒪᔪᒃᑯᑦ ᓇᓪᓕᐅᒃᑯᒫᖅᑖᕈᑏᑦ 

4. ᓴᐳᓐᓂᐊᕐᓂᖅ ᐆᒪᔪᓂᒃ 

ᐊᒡᓂᒍ ᐃᒍᒃᑯᑦ ᖃᖓᓗᒃᑖᖅ ᐸᒡᕕᓵᖃᑦᑕᕆᐊᖃᙱᑦᑐᑦ ᐆᒪᔪᓂᒃ, ᓲᕐᓗ ᕿᒫᑎᑦᑎᓇᔭᕐᓂᕐᒧᑦ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᐊᐅᓚᑦᑎᔾᔪᑕᐅᔪᒃᑯᑦ, ᑭᓯᐊᓂ ᐱᔭᕆᐊᖃᕈᑎᒃ ᓴᐳᓐᓂᐊᕐᓂᕐᒧᑦ ᐃᓄᖕᓂᒃ ᐃᓄᐃᑦ 

ᖃᓄᐃᙱᑦᑐᓐᓇᖁᑉᓗᒋᑦ ᐅᕝᕙᓘᓐᓃᑦ ᐊᑦᑕᓇᖅᑐᒦᖁᓇᒋᑦ.  ᐊᒡᓂᒍ ᐃᒍᒃᑯᑦ ᖃᓄᓗᒃᑖᖅ 

ᐸᒡᕕᓵᕆᑦᑕᐃᓕᔭᕆᐊᖃᕐᓂᐊᖅᑐᑦ ᐆᒪᔪᓂᒃ ᐊᒻᒪᓗ ᐸᒡᕕᓵᕆᑦᑕᐃᓕᖃᑦᑕᕐᓗᑎᒃ ᐃᓄᖕᓂᒃ ᒪᓕᒐᑎᒍᑦ ᐊᖑᓇᓱᒃᑐᓂᒃ. 

5. ᐆᒪᔪᓂᒃ ᑕᑯᔪᖃᖅᑎᓪᓗᒍ ᑐᓴᖅᑎᑦᑎᒍᑏᑦ 

ᐱᖓᓱᑦ ᑕᖅᑭᑦ ᐃᓗᐊᓂ ᐊᑐᓕᖅᑎᖅᑕᐅᖅᑳᑎᓪᓗᒍ ᐅᑉᓗᖓᓂ ᐱᒋᐊᕐᓗᒍ, ᐊᒡᓂᒍ ᐃᒍᒃᑯᑦ ᐱᕙᓪᓕᐊᑎᑦᑎᓇᔭᖅᑐᑦ 

ᐊᑐᓕᖅᑎᕆᓗᑎᒡᓗ ᐅᓂᑉᑳᓕᐊᕈᑕᐅᖃᑦᑕᕐᓂᐊᖅᑐᒥᒃ ᓈᒻᒪᒋᔭᐅᔪᒥᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐅᑯᓂᙵ ᐃᓗᓕᖃᕐᓗᓂ: 

(a) ᒪᓕᒡᓗᒍ ᑖᑉᓱᒪ ᒪᓕᒃᑕᒃᓴᐅᑉ ᐃᓚᖓ 12.1, ᑐᓴᖅᑎᑦᑎᖃᑦᑕᕐᓂᖅ ᐆᒪᔪᓂᒃ ᑕᑯᔪᖃᖅᐸᑦ ᐊᒻᒪᓗ 

ᖃᓄᐃᓕᐅᔭᐅᔪᖃᖅᐸᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᓯᑕᒪᐃᖅᑕᖃᑦᑕᕐᓗᑎᒃ ᐅᑭᐅᑉ ᐃᓗᐊᓂ; 

(b) ᑐᓴᖅᑎᑦᑎᖃᑦᑕᕐᓗᑎᒃ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᐊᓯᖏᓐᓄᑦ 

ᑕᐃᒪᐃᑦᑕᕆᐊᖃᖅᑎᓪᓗᒋᑦ ᒪᓕᒐᑎᒍᑦ, ᖃᓄᐃᓕᐅᖅᑐᖃᖅᑎᓪᓗᒍ ᑐᖂᑦᑎᔪᖃᖅᑎᓪᓗᒍ, ᓅᑦᑎᔪᖃᖅᑎᓪᓗᒍ 

ᐅᕝᕙᓘᓐᓃᑦ ᐋᓐᓂᖅᓯᔪᖃᖅᑎᓪᓗᒍ ᐆᒪᔪᓂᒃ ᑕᓯᕐᒧᐊᕐᒥ ᐱᓕᕆᐊᖑᔪᒃᑯᑦ, ᑕᐃᒪᐃᑦᑐᖃᑐᐊᕌᖓᑦ; ᐊᒻᒪᓗ 

(c) ᖃᓄᐃᓕᐅᕈᑏᑦ ᑕᐃᒪᐃᑦᑐᖃᒃᑲᓐᓂᖁᓇᒍ ᐆᒪᔪᒃᑯᑦ ᓯᕗᓂᒃᓴᒥ. 

6. ᓇᓪᓕᐅᒃᑯᒫᖅᑖᕈᑏᑦ 

6.1  ᒪᓕᒃᖢᒍ ᐃᓚᖓ 6.2 ᑕᒡᕘᓇ ᒪᓕᒃᑕᒃᓴᒃᑯᑦ, ᐃᒪᓐᓇᐃᑦᑐᖃᖅᐸᑦ, ᐱᓕᕆᐊᖑᔪᒃᑯᑦ ᑕᓯᕐᔪᐊᕐᒥ ᐆᒪᔪᒥᒃ 

ᑐᖁᑕᐅᔪᖃᖅᐸᖅ ᐅᕝᕙᓘᓐᓃᑦ ᓅᑕᐅᔪᖃᖅᐸᑦ ᐊᒡᓂᒍ ᐃᒍᒃᑯᑦ ᓇᓪᓕᐅᒃᑯᒫᓄᑦ ᐊᑭᓖᓇᔭᖅᑐᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᒪᓕᒡᓗᑎᒃ ᓇᓗᓇᐃᔭᐅᑎᒥᒃ 6.1-ᒥ 30 ᐅᑉᓗᑦ ᐃᓗᐊᓂ ᑐᖁᑕᐅᖅᑳᖅᑎᓪᓗᒍ 

ᓅᑕᐅᖅᑳᖅᑎᓪᓗᒍᓘᓐᓃᑦ. 

6.2 ᐱᔮᕆᓂᒃᑰᙱᑦᑐᖅ ᑐᐊᕕᕐᓇᖅᑐᒃᑯᓪᓘᓐᓃᑦ ᑐᖂᑦᑎᔪᖃᖅᐸᑦ ᓇᓄᕐᒥᒃ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ 

ᓇᓗᓇᐃᖅᓯᓇᔭᖅᑐᑦ ᓇᓕᐊᒃ ᐊᖑᓇᓱᒃᑎᒃᑯᑦ ᑲᑎᒪᔨᖏᑦ ᓇᓪᓕᐅᒃᑯᒫᖅᑖᕋᔭᕐᓂᖏᓐᓄᑦ ᐊᑭᓕᖅᑕᐅᓗᑎᒃ 

ᐊᒡᓂᒍ ᐃᒍᒃᑯᓐᓄᑦ 30 ᐅᑉᓗᑦ ᐃᓗᐊᓂ ᑐᖁᑕᐅᖅᑳᖅᑎᓪᓗᒍ.  ᓇᓪᓕᐅᒃᑯᒫᖅᑖᕈᑎᒃᓴᖅ ᐊᑭᓕᐅᑕᐅᓇᔭᖅᑐᖅ 

ᑮᓇᐅᔭᖅᑖᖑᔪᓐᓇᕐᓂᖓᓄᑦ ᓇᓄᒍᑎᐅᑉ ᓇᓐᓄᒃᑐᖃᖅᑎᓪᓗᒍ, ᓇᓗᓇᐃᖅᑕᐅᓯᒪᓗᓂ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐅᖃᖃᑎᖃᖅᑳᕐᓗᑎᒃ ᓂᕈᐊᖅᑕᐅᓯᒪᔪᒥᒃ ᐊᖑᓇᓱᒃᑎᒃᑯᑦ ᑲᑎᒪᔨᖏᓐᓂᒃ, ᐊᒻᒪᓗ 

ᑮᓇᐅᔭᖅ ᓇᓪᓕᐅᒃᑯᒫᖅᑖᕈᑎᒃᓴᖅ ᑎᒍᓯᓯᒪᓂᕐᒧᑦ ᓇᓐᓄᒍᑎᒃᓴᒥᒃ ᐅᑭᐅᕆᔭᐅᓂᐊᖅᑐᒧᑦ.  ᐊᑭᖓ 

ᓇᓪᓕᐅᒃᑯᒫᖅᑖᕈᑎᒃᓴᐅᑉ ᓇᓄᕐᒧᑦ ᑐᖓᐅᑦᑎᓯᒪᔾᔮᙱᑦᑐᖅ $25,000.00-ᒥᒃ. 

6.3 ᐊᒡᓂᒍ ᐃᒍᒃᑯᑦ ᐃᒪᓐᓇᐃᓐᓂᐊᖅᑐᑦ, ᐃᓚᓕᐅᑎᓗᒍ, ᐊᑭᓕᐅᑕᐅᔪᒧᑦ ᓇᓪᓕᐅᒃᑯᒫᖅᑖᕈᑎᒃᑯᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 60 ᐅᑉᓗᑦ ᐃᓗᐊᓂ ᐸᒡᕕᓵᖅᑕᐅᔪᖃᖅᑎᓪᓗᒍ ᐆᒪᔪᕐᒥᒃ ᐅᕝᕙᓘᓐᓃᑦ 

ᐸᒡᕕᓵᖅᑕᐅᔪᖃᖅᑎᓪᓗᒍ ᐆᒪᔪᑦ ᐃᓂᒋᕙᒃᑕᖓᓂᒃ ᓇᓚᐅᑦᑖᖅᑕᐅᓯᒪᓚᐅᙱᑦᑐᒥᒃ ᐊᕙᑎᕗᑦ 

ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ ᐅᖃᐅᓯᒃᓴᓕᐊᒃᑯᑦ.  ᑕᒪᓐᓇ ᐃᓚᒋᔭᐅᖃᑕᐅᔪᖅ ᐃᓱᒪᒋᑉᓗᒍ, 

ᓇᓪᓕᐅᒃᑯᒫᖅᑖᕈᑎᒃᓴᑦ ᐸᒡᕕᓵᕆᓂᕐᒧᑦ ᐆᒪᔪᓂᒃ ᐅᕝᕙᓘᓐᓃᑦ ᐆᒪᔪᑦ ᐃᓂᒋᕙᒃᑕᖏᓐᓂᒃ 

ᐃᓚᐅᖃᑕᐅᑎᑦᑎᔪᓐᓇᖅᑐᑦ ᓇᓪᓕᐅᒃᑯᒫᖅᑖᕈᑎᒃᓴᓂᒃ ᐃᓄᖕᓄᑦ ᐊᖑᓇᓱᒃᑎᓄᑦ ᑮᓇᐅᔭᐃᓚᐅᖅᑐᓄᑦ 

ᐅᕝᕙᓘᓐᓃᑦ ᓱᓇᐃᕈᑎᓚᐅᖅᑐᓄᑦ ᐸᒡᕕᓵᖅᑕᐅᑎᓪᓗᒋᑦ ᐊᖑᓇᓱᒍᑏᑦ.  ᐊᖏᖃᑎᒌᒍᓐᓇᙱᑉᐸᑕ 

ᐱᓕᕆᖃᑎᒌᒃᑐᑦ ᐊᑭᒋᔭᐅᓇᔭᖅᑐᓂᒃ ᑕᐃᒪᓐᓇ ᓇᓪᓕᐅᒃᑯᒫᖅᑖᕈᑎᒃᓴᒃᑯᑦ 60 ᐅᑉᓗᑦ ᐃᓗᐊᓂ, 

ᓇᓗᓇᐃᖅᑕᐅᓕᕋᔭᖅᑐᖅ ᒪᓕᒡᓗᑐᒃ ᒪᓕᒃᑕᒃᓴᒥ H-ᒥ (ᐊᖏᖃᑎᒌᒃᑎᑦᑎᓂᖅ). 

7. ᐊᔾᔭᖅᓯᓂᖅ ᐆᒪᔪᑦ ᓱᓇᖏᓐᓂᒃ 

7.1 ᑭᓯᐊᓂ ᐊᓯᐊᒍᑦ ᐊᖏᖃᑎᒌᒍᑕᐅᒃᐸᑦ ᐱᓕᕆᖃᑎᒌᒃᑎᓄᑦ ᐅᕝᕙᓘᓐᓃᑦ ᐱᔭᕆᐊᖃᖅᑐᒃᑯᑦ ᒪᓕᒐᕆᔭᐅᔪᒃᑯᑦ, 

ᒫᓐᓇᑲᐅᑎᒋ ᑐᖁᑕᐅᔪᖃᖅᑳᖅᑎᓪᓗᒍ ᐆᒪᔪᒥᒃ, ᐊᑕᐅᓯᖅ ᑭᒡᒐᖅᑐᐃᔨ ᑎᓕᔭᐅᔪᖅ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ ᐊᒡᓂᒍ ᐃᒍᒃᑯᓐᓄᓪᓗ ᐅᐸᒍᑎᓇᔭᖅᑐᑦ ᐆᒪᔫᑉ ᑐᖁᑕᐅᓚᐅᖅᑑᑉ ᐃᓂᖓᓄᑦ 

ᐸᕐᓇᐃᔪᓐᓇᖁᑉᓗᒋᑦ ᐱᑕᖅᑕᓯᒪᔪᒥᒃ.  ᐊᑑᑎᖃᖅᑐᒃᑯᑦ, ᐊᒡᓂᒍ ᐃᒍᒃᑯᑦ ᐊᔾᔭᖅᓯᓇᔭᖅᑐᑦ ᐆᒪᔫᑉ ᓱᓇᖏᓐᓂᒃ 

ᐊᖑᓇᓱᒃᑎᒃᑯᑦ ᑲᑎᒪᔨᖏᑦᑕ ᐱᓕᕆᕝᕕᖓᓄᑦ ᓇᓗᓇᐃᖅᑕᐅᓯᒪᔪᓄᑦ ᑲᑐᔾᔨᖃᑎᒌᒃᑯᓐᓄᑦ.  

ᑲᑎᑕᐅᑦᑎᐊᕈᓐᓇᖁᑉᓗᒋᑦ ᓱᓇᖏᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᓕᓯᓇᔭᖅᑐᑦ ᑭᒡᒐᖅᑐᐃᔨᒥᒃ 

ᐊᑕᐅᓯᕐᒥ ᐱᓕᕆᓐᓇᐅᔪᒥ ᐅᑉᓗᕐᒥ ᑐᒃᓯᕋᖅᑐᖃᖅᑳᖅᑎᓪᓗᒍ ᑕᐃᒪᐃᓕᐅᕐᓗᑎᒃ ᐊᒡᓂᒍ ᐃᒍᒃᑯᑎᒍᑦ.  

ᒫᓐᓇᑲᐅᑎᒋ ᐊᔾᔭᖅᑕᐅᔪᓐᓇᙱᑉᐸᑕ ᐊᒡᓂᒍ ᐃᒍᒃᑯᓐᓄᑦ ᐊᖑᓇᓱᒃᑎᒃᑯᑦ ᑲᑎᒪᔨᖏᑦᑕ ᐱᓕᕆᕝᕕᖓᓄᑦ, 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᓕᓯᔪᓐᓇᖅᑐᑦ ᐊᒡᓂᒍ ᐃᒍᒃᑯᓐᓂᒃ ᑐᖅᑯᖅᑎᖅᑕᐅᑦᑎᐊᖁᓗᒋᑦ ᐆᒪᔪᑦ 

ᓱᓇᖏᑦ ᐊᔾᔭᖅᑕᐅᖅᑳᖅᑎᓐᓇᒋᑦ.  ᐊᒡᓂᒍ ᐃᒍᒃᑯᑦ ᐊᑭᓕᖅᑐᐃᓂᐊᖅᑐᑦ ᐊᑭᓕᐅᑕᐅᔭᕆᐊᓕᖕᓂᒃ 

ᐸᕐᓇᐃᓂᕐᒧᑦ, ᑐᖅᑯᖅᓯᒪᑎᑦᑎᓂᕐᒧᑦ ᐊᒻᒪᓗ ᐊᔾᔭᖅᑐᐃᓂᕐᒧᑦ ᐆᒪᔪᒥᒃ ᑐᖁᑕᐅᓯᒪᔪᒥᒃ, ᐃᓚᐅᖃᑕᐅᓗᒋᑦ 

ᐊᑭᓕᒃᓴᑦ ᓴᖅᑭᑎᑕᐅᓯᒪᔪᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑭᒡᒐᖅᑐᐃᔨᖓᓄᑦ ᐅᐸᒍᑎᓂᕐᒧᑦ 

ᐱᑕᖅᓯᕝᕕᐅᔪᒧᑦ. 

7.2 ᐱᓕᕆᖃᑎᒌᒃᑐᑦ, ᐊᕐᕕᓂᓕᖕᓂᒃ ᑕᖅᑭᓂᒃ ᐊᑐᓕᖅᑎᖅᑕᐅᖅᑳᖅᑎᓪᓗᒍ, ᓴᖅᑭᑎᑦᑎᓂᐊᖅᑐᑦ 

ᖃᓄᐃᓕᐅᕈᑕᐅᓂᐊᖅᑐᒥᒃ ᐊᑐᓕᖅᑎᕆᓂᕐᒧᑦ ᑕᒪᐃᓐᓂᒃ ᐃᓚᐃᓐᓇᖓᓂᒡᓘᓐᓃᑦ ᑕᒡᕘᓇ ᒪᓕᒃᑕᒃᓴᒃᑯᑦ 

ᐃᓚᖓᒍᑦ 7.1-ᒥ ᓱᑲᔪᒃᑯᑦ ᑲᒪᒋᔭᐅᔪᓐᓇᖁᑉᓗᒋᑦ ᐆᒪᔫᑉ ᓱᓇᖏᑦ ᐊᑑᑎᖃᕋᔭᖅᑐᑦ. 

8. ᐊᐅᓚᑦᑎᓂᕐᒧᑦ ᐸᕐᓇᐅᑎ 

ᐊᒡᓂᒍ ᐃᒍᒃᑯᑦ ᐊᑐᓕᖅᑎᕆᓂᐊᖅᑐᑦ, ᐊᑦᑎᓂᖅᐹᒃᑯᑦ, ᑕᒪᐃᓐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᒥᒃ ᐅᖃᐅᓯᐅᓯᒪᔪᒃᑯᑦ 

ᐃᓚᖓᓂ 6-ᒥ ᐊᕙᑎᕗᑦ ᐊᒃᑐᖅᑕᐅᓂᖃᕐᓂᐊᖅᑎᓪᓗᒍ ᐅᖃᐅᓯᒃᓴᓕᐊᕐᒥ ᐊᒻᒪᓗ ᐊᑐᐃᓐᓇᕈᖅᑎᑦᑎᓗᑎᒃ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐊᔾᔨᖏᓐᓂᒃ ᐅᓂᑉᑳᓕᐊᑦ ᑐᓂᕐᕈᑕᐅᓯᒪᔪᑦ ᒪᓕᒡᓗᑎᒃ ᑕᐃᒪᐃᑦᑐᓂᒃ ᐸᕐᓇᐅᑎᓂᒃ.  

ᐊᒡᓂᒍ ᐃᒍᒃᑯᑦ ᐃᓕᑕᖅᓯᓯᒪᔪᑦ ᐱᒻᒪᕆᐅᖕᒪᑦ ᐊᒻᒪᓗ ᖃᐅᔨᓇᓱᖕᓂᐊᖅᖢᑎᒃ ᐊᑐᕐᓗᑎᒡᓗ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᐊᐅᓚᑦᑎᔾᔪᑎᓂᒃ ᖃᐅᔨᓴᐃᓂᕐᒧᓪᓗ ᐸᕐᓇᐅᑎᓂᒃ ᐆᒪᔪᓕᕆᓂᒃᑯᑦ. 

9. ᓄᖅᑲᖅᑎᑦᑎᓂᖅ ᐱᓕᕆᐊᖑᔪᓂᒃ ᐊᐅᓚᓂᕆᔭᐅᔪᓂᒃ 

ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᑦ, ᐱᓕᕆᑦᑎᐊᕐᓂᒃᑯᑦ, ᓇᓗᓇᐃᖅᓯᒃᐸᑕ ᐊᒡᓂᒍ ᐃᒍᒃᑯᑦ ᐃᓚᐅᖃᑕᐅᓂᐊᕐᓂᖏᓐᓄᑦ 

ᖃᓄᐃᓕᐅᕈᑕᐅᔪᓂᒃ ᐋᓐᓂᐊᓕᕈᑕᐅᔪᓐᓇᖅᑐᒃᑯᑦ ᐅᓗᕆᐊᓇᖅᑐᒦᑎᑦᑎᔪᓐᓇᖅᑐᒃᑯᓪᓗ ᐆᒪᔪᓂᒃ ᐆᒪᔪᓪᓗ ᐃᓂᖏᓐᓂᒃ 

ᐋᖅᑭᐅᒪᒍᓐᓃᖅᑎᑦᑎᔪᓐᓇᖅᑐᒃᑯᑦ ᐅᖓᑖᒍᑦ ᐃᓱᒪᒋᔭᐅᓯᒪᔪᒃᑯᑦ ᐱᓕᕆᒋᐊᕈᓐᓇᖅᓯᓂᕐᒧᑦ ᓇᓗᓇᐃᒃᑯᑕᒃᑯᑦ, ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᐊᒡᓂᒍ ᐃᒍᒃᑯᓐᓂᒃ ᓄᖅᑲᖅᑎᑦᑎᖁᔨᓇᔭᖅᑐᒃᓴᐅᔪᑦ ᐱᓕᕆᐊᕆᔭᖏᓐᓂᒃ ᑭᓯᐊᓂ ᐆᒪᔪᑦ 

ᐆᒪᔪᓪᓗ ᐃᓂᖏᑦ ᐅᓗᕆᐊᓇᖅᑐᒦᑦᑐᓐᓃᖅᐸᑕ ᑲᒪᒋᔭᐅᓯᒪᓕᖅᐸᑕ.  ᑭᒡᒐᖅᑐᐃᔩᑦ ᐱᓕᕆᖃᑎᒌᒃᑐᓂᒃ 

ᐊᑐᐃᓐᓇᐅᑲᐅᑎᒋᓇᔭᖅᑐᑦ ᐅᖃᖃᑎᖃᕈᓐᓇᕐᓂᕐᒧᑦ ᖃᓄᐃᓕᐅᕈᑎᒃᓴᓂᒃ ᐲᔭᖅᑕᐅᔪᓐᓇᖁᑉᓗᒋᑦ ᐅᓗᕆᐊᓇᖅᑐᑦ 

ᐋᓐᓂᐊᓕᕈᑕᐅᔪᓐᓇᖅᑐᓪᓗ ᐊᑦᑕᒐᓇᖅᑐᒦᒍᑕᐅᔪᓐᓇᖅᑐᑦ ᐆᒪᔪᓄᑦ ᐆᒪᔪᓪᓗ ᐃᓂᖏᓐᓄᑦ 

ᐋᖅᑭᐅᒪᔪᓐᓃᕈᑕᐅᔪᓐᓇᖅᑐᑦ ᐊᒻᒪᓗ ᒪᓕᒡᓗᑎᒃ ᐱᓕᕆᒋᐊᕈᓐᓇᖅᓯᓂᕐᒧᑦ ᓇᓗᓇᐃᒃᑯᑕᕐᒥᒃ, ᓈᒻᒪᒋᔭᐅᔪᒃᑯᑦ ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ, ᐊᖏᖃᑎᒌᒍᑕᐅᓯᒪᓗᓂ 60-ᓂᒃ ᐅᑉᓗᓂᒃ ᐱᕕᒃᓴᕆᔭᐅᔪᖅ ᐋᖅᑭᒃᑕᐅᓯᒪᔪᖅ 

ᐊᖏᕈᑎᒃᑯᑦ ᐃᓚᖓᒍᑦ 4.2.2-ᒥ ᑐᕌᖓᔾᔮᙱᓐᓂᖏᓐᓄᑦ ᐱᓕᕆᐊᖑᓚᐅᖅᑐᓄᑦ. 

10. ᐊᓯᐊᓄᑦ ᓅᑐᐃᓐᓇᕆᐊᖃᙱᓐᓂᖅ 

ᓇᓪᓕᐅᒃᑯᒫᖅᑖᕆᐊᖃᕐᓂᕋᖅᑎᓪᓗᒋᑦ ᑭᕙᓪᓕᕐᒥᓐ ᐃᓄᐃᑦ ᑲᑐᔾᔨᖃᑎᒌᒃᑯᑦ ᑕᒡᕘᓇ ᒪᓕᒃᑕᒃᓴᒃᑯᑦ ᐃᓚᖓᒍᑦ 6.1-ᒥ 

ᒥᑭᓪᓕᒋᐊᖅᑕᐅᖃᑦᑕᕐᓂᐊᖅᑐᖅ ᐊᑭᓕᐅᑕᐅᔪᓂᒃ ᐊᒡᓂᒍ ᐃᒍᒃᑯᓐᓄᑦ ᓇᓪᐅᓕᒃᑯᒫᖅᑖᕈᑎᒃᓴᓄᑦ ᐊᖑᓇᓱᒃᑎᒃᑯᑦ 

ᑲᑎᒪᔨᖏᓐᓄᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ ᐅᕝᕙᓘᓐᓃᑦ ᐃᓄᖕᒧᑦ ᒪᓕᒃᖢᒍ ᓄᓇᕗᒥ ᓄᓇᑖᕐᓂᕐᒧᑦ 

ᐊᖏᕈᑎᓕᐊᑉ ᐃᓚᖓ 6.4.1 ᐊᑕᐅᓯᕐᒨᖓᒃᐸᑦ ᖃᓄᐃᑦᑐᖃᕐᓂᖓᓄᑦ ᐋᖅᑭᐅᒪᒍᓐᓃᕈᑕᐅᔪᒧᓪᓘᓐᓃᑦ. 

11. ᒪᓕᑦᑎᐊᕆᐊᖃᕐᓂᖅ 

11.1 ᐊᒡᓂᒍ ᐃᒍᒃᑯᑦ ᑐᓴᐅᒪᑎᑦᑎᑦᑎᐊᖏᓐᓇᕐᓂᐊᖅᑐᑦ ᑕᒪᐃᓐᓂᒃ ᓴᓇᔨᖏᓐᓂᒃ ᑳᓐᑐᕌᒃᑎᖏᓐᓂᒡᓗ ᑕᓯᕐᔪᐊᕐᒥ 

ᐱᓕᕆᐊᖑᔪᒃᑯᑦ ᒪᓕᒋᐊᖃᕐᓂᖏᓐᓄᑦ ᐱᓕᕆᐊᒃᓴᕆᔭᐅᔪᓂᒃ ᐊᒡᓂᒍ ᐃᒍᒃᑯᓐᓄᑦ ᑕᒡᕘᓇ ᒪᓕᒃᑕᒃᓴᒃᑯᑦ 

ᐃᓚᖓᒍᑦ 4-ᑯᑦ, 7-ᑯᑦ, ᐊᒻᒪᓗ 12-ᑯᑦ. 

11.2 ᐊᒡᓂᒍ ᐃᒍᒃᑯᑦ ᖃᖓᓗᒃᑖᖅ ᒪᓕᑦᑎᐊᖃᑦᑕᕐᓂᐊᖅᑐᑦ ᓄᓇᒥ ᐊᕙᑎᓕᕆᓂᕐᒧᑦ ᐊᐅᓚᑦᑎᔾᔪᑎᖏᓐᓂᒃ ᐊᒻᒪᓗ 

ᖃᐅᔨᓴᐃᓂᕐᒧᑦ ᐸᕐᓇᐅᑎᖏᓐᓂᒃ, ᐋᖅᑭᒋᐊᖅᑕᐅᔪᓐᓇᔾᔮᙱᑦᑐᓂᒃ ᐊᖏᖅᑕᐅᓯᒪᓇᑎᒃ ᑭᕙᓪᓕᕐᒥ ᐃᓄᐃᑦ 

ᑲᑐᔾᔨᖃᑎᒌᒃᑯᖏᓐᓄᑦ. 

12. ᑐᒃᑐᑦ ᐅᒥᖕᒪᐃᓪᓗ ᒥᐊᓂᕆᔭᐅᔭᕆᐊᖃᕐᓂᖏᑦ 

ᐊᒡᓂᒍ ᐃᒍᒃᑯᑦ ᒪᓕᑦᑎᐊᕐᓂᐊᖅᑐᑦ ᐅᑯᓂᙵ ᒪᓕᒐᕆᔭᐅᔪᓂᒃ ᐱᔾᔪᑎᒋᑉᓗᒋᑦ ᑐᒃᑐᑦ ᐅᒥᖕᒪᓪᓗ: 

12.1 ᓄᕐᕆᐅᖅᐸᓪᓕᐊᓂᐊᖅᑎᓪᓗᒋᑦ, ᓄᕐᕆᐅᖅᑎᓪᓗᒋᑦ ᐊᒻᒪᓗ ᓂᕋᖃᓕᖅᑎᓪᓗᒋᓪᓗ ᐊᒻᒪᓗ ᐅᑭᐊᒃᓵᒃᑯᑦ 

ᓅᑲᑕᒃᑎᓪᓗᒋᑦ, ᑐᒃᑐᑦ ᐅᒥᖕᒪᓪᓘᓐᓃᑦ ᑕᑯᔭᐅᖃᑦᑕᓕᕌᖓᑕ ᖁᓕᑦ ᑭᓛᒥᑕ ᐃᓗᐊᓂ ᑕᓯᕐᔪᐊᕐᒧᑦ 

ᐅᔭᕋᖕᓂᐊᕐᕕᖕᒧᑦ, ᐅᕝᕙᓘᓐᓃᑦ ᖁᖓᓯᕈᑕᐅᓯᒪᔪᑦ ᑎᑎᕋᐅᑕᐅᓂᖏᑦ ᓇᓗᓇᐃᖅᓯᓯᒪᒃᐸᑕ ᑐᒃᑐᑦ 

ᓅᑉᐸᓪᓕᐊᓂᐊᕐᓂᖏᓐᓄᑦ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ ᐃᓂᖓᓂ, ᐊᒡᓂᒍ ᐃᒍᒃᑯᑦ ᑐᓴᖅᑎᑦᑎᔭᕆᐊᓖᑦ 

ᒫᓐᓇᑲᐅᑎᒋ ᑐᒃᑐᖃᕐᓂᖓᓄᑦ ᐅᒥᖕᒪᖃᕐᓂᖓᓄᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᓐᓄᑦ, ᑲᖏᖅᖠᓂᐅᑉ 

ᐊᖑᓇᓱᒃᑎᖏᑦᑕ ᑲᑎᒪᔨᖏᓐᓄᑦ ᐊᒻᒪᓗ ᒐᕙᒪᒃᑯᑦ ᐊᕙᑎᓕᕆᔨᒃᑯᖏᓐᓄᑦ. ᐅᓂᑉᑳᓕᐊᖅ 

ᓇᓗᓇᐃᔭᐃᓯᒪᓂᐊᖅᑐᖅ ᓇᓕᐊᖑᖕᒪᖔᑦ ᐆᒪᔪᕆᔭᐅᔪᖅ, ᓇᓃᓐᓂᖓᓄᑦ ᐊᒻᒪᓗ ᖃᑉᓯᐅᓂᖏᓐᓄᑦ. 

12.2 ᐊᒡᓂᒍ ᐃᒍᒃᑯᑦ ᐆᒪᔪᓂᒃ ᖃᐅᔨᓴᐃᔨᖃᕐᓂᐊᖅᑐᑦ ᓴᓇᔨᓂᒃ ᑕᓯᕐᔪᐊᕐᒥ ᐱᓕᕆᐊᖑᔪᒃᑯᑦ 

ᓄᕐᕆᐅᖅᐸᓪᓕᐊᓂᐊᖅᑎᓪᓗᒋᑦ, ᓄᕋᖃᓕᖅᑎᓪᓗᒋᑦ ᐊᒻᒪᓗ ᐅᑭᐊᒃᓵᒃᑯᑦ ᓅᑲᑕᒃᑎᓪᓗᒋᑦ.  ᓴᓇᔨᒋᔭᐅᔪᑦ 

ᐊᑎᖏᑦ ᑐᓂᕐᕈᑕᐅᖃᑦᑕᕐᓂᐊᖅᑐᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ 

ᑐᓴᐅᒪᖃᑦᑕᐅᑎᔪᓐᓇᖃᑦᑕᖁᑉᓗᒋᑦ ᖃᖓᓗᒃᑖᖅ. 

12.3 ᐊᒡᓂᒍ ᐃᒍᒃᑯᑦ ᖃᓄᐃᓕᐅᖅᑎᑦᑎᖃᑦᑕᔾᔮᙱᑦᑐᑦ ᐸᒡᕕᓵᕈᑕᐅᔪᓐᓇᖅᑐᓂᒃ ᑐᒃᑐᑦ ᐅᒥᖕᒪᓪᓘᓐᓃᑦ 

ᓅᑉᐸᓪᓕᐊᓂᕆᕙᒃᑕᖏᓐᓄᑦ, ᑭᓯᐊᓂ ᐱᔭᕆᐊᖃᕈᑎᒃ ᓴᐳᓐᓂᐊᕈᒪᓗᑎᒃ ᐃᓄᖕᓂᒃ ᐋᓐᓂᐊᓕᖁᔨᙱᓐᓂᕐᒧᑦ 

ᐊᑦᑕᓇᖅᑐᒦᖁᔨᙱᓐᓂᕐᒧᓪᓗ.  ᒫᓐᓇᑲᐅᑎᒋ ᖃᐅᔨᒪᓕᖅᑎᓪᓗᒋᑦ 50 ᐊᒥᓲᓂᖅᓴᓪᓘᓐᓃᑦ ᑐᒃᑐᑦ, 

ᐅᕝᕙᓘᓐᓃᑦ ᖁᓕᑦ ᐊᒥᓲᓂᖅᓴᓪᓘᓐᓃᑦ ᐅᒥᖕᒪᐃᑦ, ᐊᒡᓂᒍ ᐃᒍᒃᑯᑦ ᓄᖅᑲᖅᑎᑦᑎᓂᐊᖅᑐᑦ ᐱᓕᕆᐊᖑᔪᓂᒃ 

ᐸᒡᕕᓵᕈᑕᐅᔪᓐᓇᖅᑐᓂᒃ ᐆᒪᔪᓄᑦ, ᐱᖃᑕᐅᓗᒋᑦ ᓄᖅᑲᖓᑎᑦᑎᔭᕆᐊᖃᕐᓂᕐᒧᑦ ᖃᖓᑦᑕᕆᐊᖃᕐᓂᕐᒧᑦ, 

ᐃᑰᑕᕐᓂᕐᒧᑦ ᐱᓕᕆᐊᖑᔭᕆᐊᓕᖕᓂᒃ ᐊᒻᒪᓗ ᓅᑲᑕᖕᓂᕆᓂᐊᖅᑕᖏᓐᓄᑦ ᓄᓇᒃᑰᕈᑏᑦ, ᑕᓪᓕᒪᑦ ᑭᓛᒥᑕᑦ 

ᐃᓗᐊᓂ ᑐᒃᑐᖃᕐᕕᐅᔪᒥ ᐅᒥᖕᒪᖃᕐᕕᐅᔪᒥᓘᓐᓃᑦ, ᑭᓯᐊᓂ ᑐᒃᑐᑦ ᐅᒥᖕᒪᓪᓗ ᑕᐅᕙᓃᑦᑐᓐᓃᖅᐸᑕ 

ᐊᖏᖃᑎᒌᒍᑕᐅᓯᒪᓗᓂ 60-ᓄᑦ ᐅᑉᓗᓄᑦ ᐱᕕᒃᓴᕆᔭᐅᔪᖅ ᐊᖏᕈᑎᓕᐊᑉ ᐃᓚᖓᒍᑦ 4.2.2 ᑐᕌᖓᔾᔮᙱᒻᒪᑕ 

ᐅᖃᐅᓯᐅᓵᖅᑐᓄᑦ ᖃᓄᐃᓕᐅᕈᑎᒃᓴᓄᑦ.  

12.4 ᐊᒡᓂᒍ ᐃᒍᒃᑯᑦ ᐸᒡᕕᓵᕆᑦᑕᐃᓕᓇᓱᖃᑦᑕᕐᓂᐊᖅᑐᑦ ᑐᒃᑐᓂᒃ ᐅᒥᖕᒪᖕᓂᒡᓗ ᑎᖕᒥᓲᒃᑯᑦ ᖁᓕᒥᒎᓕᒃᑯᓪᓗ 

ᐊᒻᒪᓗ ᖃᖓᓗᒃᑖᖅ ᒪᓕᑦᑎᐊᖃᑦᑕᕐᓂᐊᖅᖢᑎᒃ ᖃᖓᑕᔪᓐᓇᕐᓂᕐᒧᑦ ᒪᓕᒐᕆᔭᐅᔪᓂᒃ ᐊᒡᓂᒍ ᐃᒍᒃᑯᑦ ᓄᓇᒥ 

ᐊᕙᑎᓕᕆᓂᕐᒧᑦ ᐊᐅᓚᑦᑎᔾᔪᑎᖏᓐᓂᒃ ᖃᐅᔨᓴᕈᑎᒋᕙᒃᑕᖏᓐᓂᒡᓗ ᐸᕐᓇᐅᑎᒃᑯᑦ. 

  



 

138 

ᓇᓗᓇᐃᔭᐅᑎ 6.1 

ᐆᒪᔪᓕᕆᓂᒃᑯᑦ ᓇᓪᓕᐅᒃᑯᒫᖅᑖᕈᑎᒃᓴᑦ 

 

 ᐊᒃᖤ      $25,000.00 

 ᑐᒃᑐ      $2,500.00 

 ᐅᒥᖕᒪᒃ      $2,500.00 

 ᐊᒪᕈᖅ      $2,500.00 

 ᖃᕝᕕᒃ      $2,500.00 

 ᑎᕆᒐᓂᐊᑦ     $1,000.00 

 ᓇᑦᓯᖅ, ᖃᓯᒋᐊᖅ, ᖃᐃᕈᓕᒃ   $1,000.00 

 ᐅᒡᔪᒃ      $2,500.00 

 ᐊᐃᕕᖅ      $10,000.00 

 ᕿᓇᓗᒐᖅ     $10,000.00 

 ᑐᒑᓕᒃ      $15,000.00 

 ᐊᕐᕕᖅ      $500,000.00 

ᐊᓯᖏᓪᓗ ᐆᒪᔪᑦ, ᓇᓗᓇᐃᖅᑕᐅᑐᐃᓐᓇᕆᐊᓖᑦ ᖃᑯᑎᒃᑯᑦ ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᒃᑯᖏᓐᓄᑦ.  ᑭᕙᓪᓕᕐᒥ 

ᐃᓄᐃᑦ ᑲᑐᔾᔨᖃᑎᒌᒃᑯᑦ ᑎᑎᖅᑲᑎᒍᑦ ᑐᓴᖅᑎᑦᑎᖃᑦᑕᕐᓂᐊᖅᑐᑦ ᐊᒡᓂᒍ ᐃᒍ ᐅᔭᕋᖕᓂᐊᖅᑐᓕᕆᔨᒃᑯᖏᓐᓄᑦ 

ᐊᓯᖏᓐᓂᒃ ᐆᒪᔪᓂᒃ ᖃᑉᓯᑐᕋᔭᕐᓂᖏᓐᓄᓪᓗ. 


